
Proélogo

El Nuevo Testamento forma parte de las Sagradas Escrituras, mejor
conocidas como la Biblia. Consta de veintistiete libros distintos, cada uno
de los cuales es proveedor de ricas bendiciones al que lo lee. Fue escrito
originalmente en el idioma griego, pero a través de casi dos mil afios se
ha traducido en mas de novecientos idiomas. En la actualidad, millones de
personas de miles de pueblos pueden leerlo en su propio idioma.

Este libro es una edicién revisada del Nuevo Testamento que se publicad6
en 1973 en el idioma amuzgo que se habla en el sureste del estado de
Guerrero, Mexico.

El vocabulario y la gramatica del idioma amuzgo son muy distintos a
los del griego, y también a los de espafiol; sin embargo, el amuzgo posee
abundantes formas grammaticales y retéricas que pueden expresar a fondo
el significado del original griego.

El Alfabeto Amuzgo

ta
ts'a®
ta
xquaa"ya
b'io
casaa
cwii
chom
we
n'e”
sei'
tei”
qui

ja

ts'a
liaa
mach'ee”
nato
ndaa
ndyaa
n'e”
tsjo’
tsom
tsjo'
ts'oo"ya
Xapo
qui

re

SO0

ta
tsoo
tya
xXuu
we
Xjo

ya

cerro
persona
fruta

mi cabeza
infierno
pdjaro
uno

fuego

dos

con

carne
frio

diez

yo

chile

tela

hace
camino
liquido
suave

con
arroyo
papel
piedra

mi corazén
jabén
diez
amigo (vocativo)
pelo

cerro
durmio
rico

carga

dos
machete
bien



cwicwaa'a
cwicwaa'
ticwa'na
ticwa'na
tju'fie Tito
tju'n

El acento circunflejo

nosotros comemos (con ustedes)
nosotros comemos (sin ustedes)
no comen

no comieron

Tito salto

salté (tercera persona)

N'oom naya cantyja 'naa™
Jesucristo na seiljeii Mateo

Nn'a"” tsjaa” na tuiifie Jesucristo
(Lc. 3:23-38)
Luaa fi'oom na
matseijndaa'fiena' tsjaa”

nn'a” na tuiifle Jesucristo, na
wjaac'oomna' David fiequio
Abraham na jndyowicantyjoo' joona
na tue'cafioomna' jom.

2Abraham, jom tsotye Isaac, Isaac
tsotye Jacob, Jacob tsotye Judé
fiequio ntyjee tsa™fee". 3Juda
fiequio yuscu na jndyu Tamar,
ndana Fares fiequio Zara. Fares
tsotye Esrom, Esrom tsotye Aram.
4Aram tsotye Aminadab, Aminadab
tsotye Naasén, Naasén tsotye
Salmén. 5Salmén fiequio yuscu
Rahab, ndana Booz, Booz fiequio
scoom'm Rut, ndana Obed, Obed
tsotye Isai. 8Isai tsotye David tsa”
na tyoluiifie rey, David to'fioom
scuu' ts'oo Urias, t'oom ndana
Salomén.

7Salomén tsotye Roboam,
Roboam tsotye Abias, Abias
tsotye Asa. 8Asa tsotye Josafat,
Josafat tsotye Joram, Joram
tsotye Uzias. 9Uzias tsotye Jotam,
Jotam tsotye Acaz, Acaz tsotye
Ezequias. 1°Ezequias tsotye

Manasés, Manasés tsotye Amoén,
Amoén tsotye Josias. 1 Josias tsotye
Jeconias fiequio ntyjee tsa"'fiee”.
Joona tuiindyena tiempo quia

ty'e nn'a” Israel na praso ndyuaa
Babilonia nc'e na ticana"ndye nn'a"
Israel ndia' fi'e” nn'a” ndyuaa'fiee”.
Ty'echo na™'fiee” joona na
tyondye'ntjomtye"na.

12 Jnda teinom na ty'echo nn'a®
Babilonia nn'a” Israel ndyuaana,
tuiifie jnda Jeconias ndyuaa'fiee”.
Jndyu tsa™fiee” Salatiel, Salatiel
jom tsotye Zorobabel. 13Zorobabel
tsotye Abiud, Abiud tsotye Eliaquim,
Eliaquim tsotye Azor. " Azor tsotye
Sadoc, Sadoc tsotye Aquim, Aquim
tsotye Eliud. 15Eliud tsotye Eleazar,
Eleazar tsotye Matdn, Matén tsotye
Jacob. 18 Jacob tsotye José, José saa'
Maria. Ndo' Maria'fiee” na seincue”
Jesus na cwiluiifie Cristo.

17 Jndaa' canchoo'fiequiee
ndii' tsjaa” na jndyowicantyjoo',
jna"na' Abraham, tue'cafioomna’
hasta David. Ndo' cwiiche”
canchoo'fiequiee ndii' tsjaa" na
jndyowicantyjoo', jna"na' David,
tue'canoomna' tiempo quia
na ty'e nn'a" Israel na praso
ndyuaa Babilonia. Ndo' cwiiche”



Mateo 1, 2

canchoo'fiequiee ndii' tsjaa” na
jndyowicantyjoo', jna"na' quia
ty'echo nn'a” Babilonia nn'a” Israel,
tue'cafioomna' hasta xje” na tuiifie
nquii na cwiluiifie Cristo.

Luaa waa na tuiifie Jests
(Lc. 2:1-7)

18 ,uaa waa na tuiifie Jesucristo.
Quia waache™” nomcaa' tsonee”
Maria fiequio José, ndo' cwii
tjooche” na nntjomndyena,
teitquioo' na majndeiifie Maria
cantyja najndeii Espiritu Santo.
19Ndo' José, tsa" na nluiifie saa'
Maria, jom ts'a” na fiequii'che”
tyocantyjaa' ts'om na nts'aa
yuu na maty'iomyana'. Tical'ue
ts'oom na nlui'jnaa™ie tsa"'fiee”,
jo' chii seitioom na cwe' iemaa™
nntyuii' fiomca. 29Yoche" na luaa'
matseitioom, tsoom'm ndaa na
teitquioo'fie cwii 4ngel cwentaa'
Ty'oots'om nnoom. Tso tsa™'fiee™

—'U José na cwiluiindyu' tsjaa”
David na jndyowicantyjoo' tinty'ue'
na nnco'fiom' Marfia na nluiifié
scu'. Ee cantyja najndeii Espiritu
Santo jo' na jndeiifié. 2'Nntseincue®
cwii yu'ndaa na tsa"s'a. Ndo' 'u
nntseicajndyu' juu Jests. Ee na
tseixmaa” na nncwji'n'maa"fié
nn'a” na m'a" cantyja 'mnaa™a”.
Nntseicanoom'm jna” na la'xma”
na"'nee".

22Cha'tso nmei™ tuii cha
catseicandaa'fiena' n'oom na seinei
Ty'oots'om fiequio fi'oom 'ndyoo
profeta. 22Tso tsa™'fiee™

Que"'yo' cwenta, nndeiifie cwii
yuscundyua.

Nntseincue” cwii tyochjoo ndo'
njndyu Emanuel.

n

N'oom Emanuel matsona':
Ty'oots'om m'aa” fi'e"ndyo jaa.

24 jnda na lcwii ts'om José na
tsoom'm ndaa, quia jo' seicanaa”
fi'oom na sa'ntjom &ngel cwentaa'
Ty'oots'om, to'fioom Maria na
scoom'm. 25Saa ticatjomndyena na
mandifioom' hasta quia jnda seincuii
scoom'm yu'ndaa'fiee”. Quia jo' José
seicajioom yu'ndaa'fiee” Jess.

Nn'a" na jndo' n'om ty'ena Belén
Ncuee na tyom'aa” Herodes
rey, tuiifie Jests tsjoom

Belén ts'ondaa Judea. Luaa tuii,
tquie'cafiom nn'a” na jndg' n'om
Jerusalén, na jna” jo ndo' na
macalui' fie'quioom'.
2Tyota'x'eendyena:

—¢Yuu m'aa” nque” na tuiiné rey
cwentaa nn'a” judios? Ee ja jnda
nty'iaaya na teitquioo'fie caxjuu
cwentaa™a” na ndicwa” m'aa"ya
ndyuaaya jo ndo' yuu na macalui'
fie'quioom'. Jo' na tquigoya na
nlat'maa'ndy6 jom.

3Quia na jndii Herodes fi'oomwaa!,

jee" seifi'ee™fiena’ jom ndo' mati
cha'tso nn'a” Jerusalén. 4Jo'

chii seitjoom cha'tso ntyee na
cwiluiitquiendye, fiequio nn'a” na m'a"
tsjoom'fiee” na cwit'moo” ljeii na tque”
Moisés. Ndo' tax'eefié ndaa na"'nee"
yuu tsona' na nluiifie juu na cwiluiifie
Cristo. ’Na™fiee™ jluena nnoom:

—Ndi', matso ljeii na tsjoom Belén
ts'ondaa Judea, jo' jo' nluiifié. Ee
luaa waa na seiljeii profeta:

610 nn'a” tsjoom Belén, ts'ondaa
Juda,

mei"chjoo ticju'cjena’' tsjom'yo’
quii'ntaa” njoom nt'ma”
cha'waa ts'ondaa Juda.



Ee quii'ntaa™yo' nlui' cwii ts'a”
na nluiitquiefie
na nnteix'ee nn'aa"ya Israel.

7Quia jo' cwe' nty'iu tquee™iie
Herodes nn'a” na jndo' n'om na
jna” jo ndo' na macalui' fie'quioom'.
Tcuu tcuu tax'eené ndaana 'nee”
xje™fiee” na tei'tquioo'fie caxjuu.
8Jnda jo' jioom joona na c'oona
tsjoom Belén. Tsoom ndaana:

—Catsa'yo!', ndo'
cata'x'ee'jndaa'ndyo' yuu m'aa”
tyochjoo'fiee”. Ndo' quia na jnda
jliu'yo' jom, quiola'candii'yo' ja, cha
mati ja nncjo, nntseit'maa”'ndyo jom.

9Na™'fiee”, quia na jnda jndyena
fi'om'ndyoo rey Herodes'fiiee”
mana ty'ena. Ndo' juu caxjuu na
tei'tquioo'ne ndaana na ndicwa”
m'a"na ndyuaana jo ndo' na macalui'
fie'quioom', tjajndyeena' jo ndaana
hasta tue'cafioomna' ndyeyu yuu
na m'aa” tyochjoo'fiee”. 10Jee"
tjawee' n'omna quia nty'iaannda'na
caxjuu'fiee”. T'ma" tquiaana' na
neii"na. 1" Quia ty'equie'na naquii'
w'aa, nty'iaana juu tyochjoo fiequio
tsofiee” Maria. Ty'ecata'na cantyena
na tyola't'maa"'ndyena jom. Tjeii'na
'na” na jnda na cwilei'chona. L'ana
naya jom s'om caja” fi'e” suu ndo'
fi'e” nasei cachi na tuiina' ii'e"
ntsuee' ts'oom mirra. 2Jnda chii
cwiiche" nato ty'elcwee'na ndyuaa
tsjoomna ee s'aa Ty'oots'om na
tsoona ndaa, jo' na seijndo'na’
n'omna na tic'oolcwee'na na m'aa”
Herodes'fiee".

Cwilei'nomna, cwi'oona
ndyuaa Egipto
13 Jnda na jlui' na™'fiee®,
teitquioo'fie cwii dngel cwentaa'

Mateo 2

Ta Ty'oots'om nnom José xje" na
tsoom'm ndaa. Tso &ngel'fiee”
nnoom:

—Quicantyja', cja'i'oom' tyochjoo
fiequio tsofiee”. Calei'nom'yo!,
catsa'yo' ndyuaa Egipto, ndo'
jo' jo' c'om'yo' hasta xje” na
nntseicandiiya. Ee nl'ue Herodes
tyochjoo na nntseicue™e” juu.

14Quia jo' teicantyjaa® ndo' cwe'
natsjom tjafi'oom tyochjoo fiequio
tsondyee. Ty'ena Egipto. 13Jo' jo'
t'omna hasta na tue' Herodes. Na
tuii na luaa' seicandaa'fiena’' n'oom'
Ty'oots'om na tyofiequiaa profeta.
Matsona'": “Tjeii'a Jndaaya na m'aa”
ndyuaa Egipto.”

Herodes sa'ntjoom na cwje tyocanch'u

16 Juu Herodes, jnda na ljeii
na joo nn'a” na jndo' n'om
ticala'fi'oom'ndyena jom,
seiw'iiyayaa”. Jiioom sondaro
tsjoom Belén ndo' cha'waa ndioche™
yuu na m'a” nn'a". Sa'ntjoom na
cala'cwjee na"'fiee” cha'tso tyonch'u
na we ndyuu ndo' na cjeti m'a". Ee
laa'ti' tjeii"'e” cwenta cwanti xuee
na teitquioo'iie jndyee caxjuu'fiee”
cantyja 'naa™ fi'oom ndyuee nn'a”
na jndo' n'om. 7 Ndo' na luaa' s'aa”,
seicandaa'fiena' i'oom' Ty'gots'om
na seiljeii profeta Jeremias. Ee
seineii” fi'oom tjafioom' chiuu
seichjoo'na' n'om yolcu judias
tsjoom Belén na jla'cwjee sondaro
ndana. " Tsoom:
Teic'uaa naquii' tsjoom Rama na
cwityuee londyee yocanch'u.
Jndeii cwila'xuaana,
cwityueena cantyja 'naa” ndana
mei" taleiquiaana' na nnjoomna,
ee tja ndana.

19 Jnda na tue' Herodes, quia jo'
teitquioo'fiennda' &ngel cwentaa'
Ty'oots'om nnom José xje" na
tsoom'm ndaa. Ndicwa" m'a"na
ndyuaa Egipto.

20Tso nnoom:

—~Quicantyja', cja'i'oom' tyochjoo
fiequio tsofiee”. Tsalcwe'yo' ndyuaa
nn'a” Israel. Ee jnda tja nn'a” na
fiel'uee'ndye na fie'cala'cuee' jom.

21Quia jo' teicantyjaa”,
tjafi'oom tyochjoo fi'e” tsondyee.
Ty'elcwee'na ndyuaana ndyuaa
Israel. 22Joo ncuee'fiee™ m'aa™
Arquelao ts'iaa” ts'ondaa Judea yuu
na tyotsa'ntjom tsotyee" Herodes.
Saa quia na jndii José na ljo', t'oom
na nquia™a® na nncja” Judea. Mati
s'aannda' Ty'oots'om na tsoom'm
ndaa na tancja” jo' jo'. Jo' chii
tjaa” cwiiche" ntyja, ts'ondaa
Galilea. 23Tjaa™ cwii tsjoom na
jndyu Nazaret. Jo' jo' ljoo'fié. Na
tuii na luaa' seicandaa'fiena’' n'oom'
Ty'oots'om na tyofie'quia profetas
na nntseicajndyuna' Jests ts'a"
Nazaret.

Juan mafequiaa” fi'oom ndaa nn'a"
jo ndo' yuu tjaa nn'a” c'om
(Mr. 1:1-8; Lc. 3:1-9, 15-17; Jn. 1:19-28)
Tue'ntyjo xuee na
teitquioo'fie Juan, too™'o" na
tyotseits'oomfié nn'a". Tyofiequiaa”
fi'oom ndaana ts'ondaa Judea jo ndo'
yuu tjaa nn'a” c'om. 2Tyotsoom:
—Calcwe' n'om'yo' ee juu
na matsa'ntjom Ty'oots'om
mandyocwje'cafioomna' 'o.
3Cantyja 'naa™ Juan'fiee” na
tyotseinei” profeta Isafas, tsoom:
M'aa” cwii ts'a” jo ndo' yuu
tjaa nn'a" c'oom na jndeii

matseinei” ndaana. Matso
tsa™'fiee™

“Calajndaa'ndyo' naquii' n'om'yo'
cha'cwijom cwii nato na juu
jo' nndyocwje'cafioom nquii
na cwiluiifie na nntsa'ntjom
'o.

Cata'ndyo'xcwe'yo' cha'cwijom
na cwilayo'yo' nato na
nioom.”

4Juan'fiee® tyocwe” liaa na tuii
fiequio soo' camello. Tyochu'tye"
tsia™a” fiequio cwii tja". Ndo'
nantquie na tyocwaa™a" calcaa
ntyue' fiequio tsiom' jndaa. *Ndo'
jndye nn'a” tsjoom Jerusalén
fiequio nn'a” na m'a" cha'waa
ts'ondaa Judea ndo' mati nn'a” na
m'a” cantsu 'ndyoo jndaa Jordan,
tyo'oona na m'aa”. ®Seits'oomiié
joona ts'om jndaa Jordan jnda na
lcwe' n'omna jnaa™na.

7Saa quia na nty'iaa™a” na
jndye nn'a” fariseos fiequio
saduceos tquiona na m'aa” na
fie'cwits'oomndyena, quia jo' tsoom
ndaana:

—'0 cwiluiindyo' cha'na
canduu na cwilei'nom'yo' na
nquiaayo' na nnt'uiiwi'na' jooyo'.
Ee 'o cwinquio'yo' na m'aa"ya na
nquia'yo' na nntseiw'ii Ty'oots'om
0. ¢'Nee” t'mo" ndaa'yo' na waa na
nndaa nlui'n'maa"ndyo' nawi' na
quia nndyo? 8Ca'ndye'yo' na tis'a
ndo' cal'a'yo' yuu na ya, quia jo'
m'mg"na' na mayuu'che” cwilcwe'
n'om'yo'. ®Mei" ticalas'andyo'
che™ncjo'yo' naquii' n'om'yo' na
nndu'yo'": “Jaa tjaa na teincuu'
nacjooya ee Abraham cwiluiifié
weloo welooya.” Candye'yo'
nntsjoo, meii” cwe' ljo'meii® nndaa

nntseicwaque” Ty'oots'om na
nluiindyena' tsjaa” Abraham na
jndyowicantyjoo!, quia jo' n'ndiina'
'0. 1010 matseijomna' cha'cwijom
n'oom na tis'a ta cwil'a. Ndo'
manquiu'yo' n'oom na tical'a

ta naya, maxje"” nnt'uana'. Ndo'

xe" jnda t'ua n'oom'fiee” nntioom
nn'a” joona' quii' chom. Maluaa'
matseijomna' nnts'aa Ty'oots'om
fi'e"ndyo' 'o xe" tical'a'yo' yuu na
ya. MJa mayuu' matseits'oo™ndyo
'o fiequio ndaatioo ee na cwilcwe!'
n'om'yo'. Saa mandyontyjo nque” na
nntseits'oomiié 'o fiequio Espiritu
Santo naquii' n'om'yo' ndo' fiequio
chom. Nque” t'ma”ti tseixmaa®,
nchiiti ja. Mei" ticatseixma"ya

na cwe' ja nnt'uiya lcoom'm na
niiequiaya joona' na nijjoom. '2Jnda
jaawindyoo' na nntu'xe"ndyo' ee
laxma"'yo' cha'cwijom Iquee” na
ndicwa” cwajndii. Luaa ts'iaa"
cantyja 'naa™ lquee". Matseicueefie
ts'a” lquee” hasta na nlju'i'e”. Jnda
chii nntseiwee” lquee” na ya naquii'
w'aa. Saa nchuaa'na' njioom chom.
Maluaa' matseijomna' na nnts'aa
Ty'oots'om. Nn'a” na ya cwil'a
maco'fioom joona saa nn'a" na tis'a
cwil'a, nntseicoom joona fiequio
chom na tijoom canduu'.

Teits'oomiie Jests
(Mr. 1:9-11; Lc. 3:21-22)
13Quia jo' jna” Jesis ts'ondaa
Galilea, tjaa" jndaa Jordén na
nntseits'oomiie Juan jom. 4 Saa
tifie'nquiaafie Juan na caluii na ljo'.
Tsoom:
—Cwa jnda tyje'cafioom' ja
na catseits'oomndyo 'u meii” na
matsona' na 'u catseits'oomndyu' ja.

Mateo 3, 4

15T10 Jesiis, matsoom nnom:
—Je' quiaandyu'to' na caluii
na ljo'. Ee maca™na' na laa'ti'
calacandaa'ndyo cha'tso cantyja na
maty'iomyana'.

Ndo' tancuee' Juan. ®Jnda na
teits'oomile Jesus, jluee™e" quii'
ndaa. Ndo' seicanaa™iena' tsjo'luee.
Nty'iaa™a" Espiritu na cwiluiifie
Ty'oots'om ndyocue cha'cwijom
catu'. Jndyocaljo nacjoom'm. 17 Ndo'
nandye cafioom'luee teic'uaa na
seinei” Ty'oots'om. Tsoom:

—Luaafie Jndaaya na jee"
candya' ts'0o". Cantyja 'maa™ jom
mafiequiaana' na nei"ya.

Ne'que” tsa”jndii xje" Jests
(Mr. 1:12-13; Lc. 4:1-13)

Jnda jo' tjaii'oom Espiritu

Santo Jests jo ndo' yuu
tjaa nn'a" c'om. Jo' jo' tyoque"iie
tsa”jndii na nnts'aa xje” jom.

2Tyom'aa™ wen'aa™ xuee ndo'

wen'aa” tsjom ticwaa™a", jnda
chii jndyo na fiejnoom'm. 3Ndo'
tyje'cafoom tsa"jndii na mach'ee
xje" nn'a”. Tso nnoom:

—Xe" mayuu'che” cwiluiindyu'
Jnda Ty'oots'om, cwa catsa'ntjom'
ljo'meii” na catseicwaque™na' tyoo'
joona' na nlcwa'.

4T'g Jests:

—Ja xocats'aa na ljo' ee waa
ljeii 'naa™ Ty'gots'om na matsona':
“Nchii cwe' cantyja 'naa™ tyoo'
na wando' ts'a”, saa cantyja 'naa”
cha'tso i'oom na mafiequiaa
Ty'oots'om.”

5Jnda jo' tjafi''oom tsa"jndii Jests
Jerusalén tsjoom na lju' cwentaa'
Ty'oots'om. Tquee" juu xque” tsiu'
wats'om t'ma”. Tsoom nnom Jests:

—Xe" mayuu'che” cwiluiindyu'
Jnda Ty'oots'om, cwa cju'ndyu' jo
nacje. Ee luaa matso fi'oom 'naa™'a™

Nquii Ty'oots'om niiequiaa” 'u
luee 4ngeles cwentaa™a" na
cal'ana cwenta 'u.

Ndo' nntyjee' lueena 'u

cha tincjaacafijom ljo' nc'e".

7Quia jo' t'o Jestis nnom, tsoom:

—Ja tijoom cats'aa cha'na matsu'
luaa' ee mati waa cwiiche” ljeii
'naa™ Ty'oots'om na matsona':
“Tintsa' xje" Ta Ty'oots'om cwenta'.”

8Jnda chii tjai'oom tsa"jndii
Jestis cwii sjo nandye. Jo' jo' t'mogo"
nnom cha'tsoti n'iaa" t'ma” na m'a"
nn'a” tsjoomnancue, fiequio na
t'ma” matseit'maa™fiena' joo. Ndo'
tsoom nnom:

—Cha'tso nmei™ nntioo I'o' xe"
nlco' xtye' na nntseit'maa'ndyu' ja.

10Ndo' t'o Jestis nnoom, tso:

—Quindyog' nacafiomya 'u
Satanés, ee fi'oom' Ty'oots'om na
teiljeii matsona': “Catseit'maa'ndyu'
nquii Ta Ty'oots'om cwenta', ndo'
macanda nnom nque” candi'ntjom'.”

1 Quia jo' 'ndii tsa®jndii
jom. Ndo' tquie'cafiom &ngeles,
tyondye'ntjomna nnoom.

Mato' Jests ts'iaa™ 'naa™a" ts'ondaa
Galilea
(Mr. 1:14-15; Lc. 4:14-15)

12Quia jndii Jests na jnda
mam'aa” Juan praso, tjalcwee™'e"
ts'ondaa Galilea. ¥ Tjaa™ tsjom'm
Nazaret, saa taticaljoo'fié jo'
jo'. Tjaa" na nljoo'né tsjoom
Capernaum na m'aa™na' 'ndyoo
ndaaluee. Jo' jo' ndyuaa cwentaa
nn'a” tmaa™ Zabulén fiequio Neftali.
14Ndo' joo ndyuaa'iiee” tyom'aa"

cha nntseicandaa'fniena' i'oom na
seiljeii profeta Isaias, matsona":

15 Nntseixueefiena' jo ndaa nn'a®
na m'a" ndyuaa cwentaa'
Zabulén ndo' jo ndaa nn'a” na
m'a” ndyuaa cwentaa' Neftali.

Nntseixueefiena' jo ndaa nn'a”
na m'a" ndyuaa 'ndyoo
ndaaluee,

fiequio ndyuaa xndyaa' jndaa
Jordan,

fiequio ts'ondaa Galilea yuu
na m'a" nn'a” na nchii nn'a”
judios.

16 Na™'fiee™ m'a"na nacje 'naa™
najaa“ne,

saa je' je' jnda teitquioo' cwii na
jee™ caxueefie jo ndaana.

Ndo' mati m'a"na na manchjena'
joona na wi' cwitjoomna,

saa je' jnda seicaxueefiena' jo
ndaana.

17Xje™fee" jna™na' na to' Jesds na

tyofiequiaa” n'oom. Tsoom:

—Calcwe' n'om'yo', ee juu

na matsa'ntjom Ty'oots'om
mandyocwje'cafioomna’' 'o.

Ma'ma" Jests fiequiee nn'a” na
cwitjeii' calcaa
(Mr. 1:16-20; Lc. 5:1-11)

18Xje" na mawinom Jests 'ndyoo
ndaaluee Galilea, ljeii” we nn'a” na
fienquii ts'a” ntseinda, Simén, tsa”
na jndyu Pedro fiequio Andrés tyjee
tsa"'nee". Cwituee'na tsqui' 'naa"na
ts'om ndaaluee ee nn'a" cwitjeii'
calcaa joona. ®Tso Jestis ndaana:

—~Quiolajomndyo' fi'e"ndyo ndo' ja
nnts'aa na nla'tjom'yo' nn'a” tachii
cwe' calcaa.

20 Joona mafioom' 'ndyena nlqui'
'naa"na, ty'ela'jomndyena fi'e"fié.



21Ndo' na tja tjatyee” ljeii® cwiiche®
we ts'a", ntseinda Zebedeo na"'nee”,
Jacobo fi'e” tyjee” Juan. Njomndyena
ts'om w'aandaa. Cwila'yona nlqui'
'naa"na fiequio tsotyena Zebedeo.
Quia jo' t'ma” Jests joona. 22Ndo'
mafioom' 'ndyena w'aandaa fi'e"
tsotyena, ty'elajomndyena fi'e"fié.

Jestis ma'moo” ndaa jndye nn'a”
(Lc. 6:17-19)
23Tyomanom Jests cha'waa

ts'ondaa Galilea. Tyo'moo" ndaa nn'a"
naquii' lan'om 'naa"na. Tyofiequiaa”
fi'oom naya cantyja na matsa'ntjom
Ty'oots'om. Ndo' tyotsein'maa” nn'a"
cha'tso nnom ntycu na wiina. 24Ndo'
t'om fi'oom cantyja 'naa™a” cha'waa
ndyuaa Siria. Na™'fiee” tquiochona
cha'tso nn'a"wii na m'aa” na
cwitjoom jndye nnom ntycu fiequio
na maquiina' joo. Mati fi'ee” nn'a"
na cwilei'cho jndyetia joo, fi'ee”
nn'a” na maleifi'oom tycuwee', ndo'
fi'ee” nn'a" na cwitjoom tycutquee”.
Sein'maa” joona. 25Jo' chii t'ma”
ntmaa™ nn'a" ty'entyjo naxee"'e".
Jna" na"'nee" ts'ondaa Galilea, fi'e"
nn'a” ndyuaa njoom Decépolis, fi'e"
tsjoom Jerusalén, fi'e" ts'ondaa
Judea, ndo' xndyaa' jndaa Jordan.

Jestis mafiequiaa” fi'oom
na wacatyee” cjoo' ta
Quia na nty'iaa' Jesis na
jndye nn'a", tjawaa" cwii ta.
Jnda na tjacjom, ty'entyja' nn'a” na
cwila'jomndye fi'e™ié. 2Too™0"™ na
t'moo" ndaana.

Nmeii® mafiequiaana' na neii” nn'a"
(Lc. 6:20-23)
3Tsoom:

—Maifequiaana' na neii” nn'a®
na cwila'no™ na nty'iaandye jo
nnom Ty'gots'om, ee na"'nee"
cwila'jomndyena cantyja na
matsa'ntjoom.

4’Mafiequiaana' na neii® nn'a® na
chjoo' n'om cantyja jnaa"na, ee
quia nfiequiaa Ty'oots'om na t'ma"
n'omna.

5’Mafiequiaana' na neii" nn'a® na
cwituee'ndyecje jo nnom Ty'oots'om
ee nndaana na nnc'omna
tsjoomnancue xco.

6’Mafiequiaana' na neii®
nn'a” na m'a"na cha'cwijom na
fie'jndo'na ndo' fie'cwena ee na
ntyjaa' n'omna na nndaa nl'ana
yuu na maty'iomyana'. Ee
candaa'ya niiequiaa Ty'oots'om na
cwicantyjaa' n'omna.

’Mafiequiaana' na neii" nn'a® na
m'a"” na wi' n'om nc'iaa, ee nnc'oom
Ty'oots'om na wi' ts'oom joona.

8’Marfiequiaana' na neii" nn'a”
na lju' naquii' n'om, ee nnty'iaa
ndaana nquii Ty'oots'om.

9’Mafiequiaana' na neii® nn'a® na
cwita'ya nc'iaa na cwila'ntja'ndye,
ee nntseicajndyu Ty'oots'om joona
ntseinaa”.

10°’Mafiequiaana' na neii® nn'a®
na cwintyjo nc'iaana joona nc'e na
m'a"na cantyja na maty'iomyana',
ee la'xma" na"'fiee” cantyja na
matsa'ntjom Ty'oots'om.

"W"Mafiequiaana' na nei'yo' quia
na cwila'jnaa™ nn'a" 'o, ndo' quia
cwita'wi'na 'o ndo' cwituee'na
cha'tso nnom fi'oomwi' nacjo'yo'
na cwe' cantu nc'e na m'a™'yo'
cantyja 'na"ya. 12C'om'yo' na t'ma”
n'om'yo' ndo' catseicwaljoo'tina' na
nei”'yo' ee t'ma" naya cwenta'yo'



Mateo 5

cwiwiwe cafioom'luee. Ee malaa'ti'
tyolei'ntyjo nn'a” profetas na
tyonie'quia fi'oom' Ty'oots'om
tandyo xuee, cwii tjooche" na
nntjom' 'o nawi'fiee”.

Cwiluiindyo tsjaa™'chje™ ndo' chom
(Mr. 9:50; Lc. 14:34-35)

1310 cwiluiindyo' tsjaa™chje™,
saa xe" na jnda jlui' na chje™na',
¢éljo' fi'e” ewii nleichje™'nnda'na'?
Mei"chjoo tjaa yuu cwii nleil'uena',
jo' chii cwe' cwitye"nquiee' nn'a”
ndo' cwicandyuena joona'.

1410 cwiluiindyo' chom
na cwiwixuee jo ndaa nn'a”
tsjoomnancue. Cwii tsjoom na
wacatyee” xque” ta, xocandaa
nncwanty'iu juuna'. 'SMati
xotseicw'aa ts'a® cwii xjocanti
ndo' nncwjaa'fieyom juuna' nacjee'
ts'oom castom. Maxje" nntseintyja
ts'a” juuna' cha ya nntseixueena'
ndaa cha'tso nn'a” na m'a” naquii'
w'aa. 16Malaa'ti' c'om' 'o na
calaxueendyo' ndaa nn'a” cha
nla'ng™na na cwil'a'yo' cha'tso
nnom na maty'iomyana'. Ndo'
cantyja 'mna™'yo' nla't'maa"'ndyena
Tsotye'yo' na m'aa” cafioom'luee.

Ma'mo” Jests cantyja 'naa™
ljeii na matsa'ntjomna'
17 Mati tso Jesis:
—Tjicala'tiuu'yo' na jndyoo na
nntseityuii'a chiuu waa na t'ma”
ljeii na tque™ Moisés, mei” fi'oom'
Ty'oots'om na tyofie'quia profetas.
Jndyoo na nntseicandaya joona'
cha nlei'tquioo' chiuu waa na
mayuu'che” fie'cat'moo™na'. 18Ee
mayuu'che” nndye'yo' nntsjoo,
yoche” na ndicwa" waa tsjo'luee

fiequio tsjoomnancue, xoca'ndiina'
mei"cwii ljeii cachjoo na ndii'na'
naquii' ljeii na tque" Moisés, hasta
xje" jnda jlui'ljuu'ii'e™na'. 1*Nc'e
na luaa', mei"cwi'nieeche" ts'a” na
titseicanda cwii Nn'oommeii® na
cachjoona', ndo' ma'moo” ndaa
nc'iaa™a" ya meii” tila'candana
juuna', tjaa yuu l'uefié cantyja na
matsa'ntjom Ty'oots'om. Saa 'fiee”
juu na matseicanda fi'oommeii”
ndo' naljo' ma'mg" na cal'a nc'iaa',
juu matseijndaa'fiena' na t'ma”
'uefie cantyja na matsa'ntjom
Ty'oots'om. 20 Jo' chii candye'yo'
nntsjoo, xe" tilacandaa'ndyo'ti'yo’
jo nnom Ty'oots'om, nchiiti na
cwil'a nn'a" fariseos fiequio nn'a"
na cwit'moo” ljeii na tque™ Moisés,
quia jo' xonndaa ntsaquiee'ndyo'
cantyja na matsa'ntjoom. Maca"na'
na 'o nncwinom'ti'yo' na ya nl'a'yo'
nchiiti cha'na cwil'a na"'fiee”.

Ma'mo” Jests na tila'wjaaya nc'iaaya
(Lc. 12:57-59)
2110 jnda jndye'yo' fi'oom na tyolue
nn'a” ndaa welooya na matsona':
“Tintseicue' x'ia' ndo' mei"cwi'fiee"che”
ts'a” na nnts'aa na ljo', maxje”
nnt'uiitye™na' juu.” 22Jo' chii nndye'yo'
nntsjoo, meii" cwe' na nntseiw'ii
ts'a" x'iaa' maxje" nnt'uiitye"na'
jom. Ndo' mei"cwi'fiee"che" ts'a”
na matseinei” fi'omjnaa™ nnom
x'iaa', maxje” nntu'xe” nn'a” na
cwiluiitquiendye wats'om t'ma”
juu. Ndo' mei"cwi'fiee"che” ts'a” na
nntseijoom'fie quioo' x'iaa', maxje"
matsona' na nntioomiié juuna' naquii'
chom b'io.
23°Jo' chii quia na ma'tioo' 'na™ jo
nnom tio na manequiaa' cwentaa'

Ty'oots'om, ndo' xe" juu xje™'fiee”
macjaafnjoom' ts'om' na tiya m'aa”
x'ia' fi'e"ndyu', 24quia jo' ca'ndii’
'na™ jo' jo!, chii cja', catsa'jndyee' na
caljoyaandyo' ii'e" x'ia'. Ndanquia,
chii candyo'nnda' na nfiequiaa'
cwentaa' Ty'oots'om.

25’Yoche" na ndicwa® wanaa®,
que"ndyu' na caljondyo'ya'yo'
fi'oom na maleichuuna' 'o
fi'e” x'ia' cha tints'aana' na juu
ts'a” na m'a"'ntiaa'ndyo' fi'e"fie
nntseiquioom 'u 1'g jwe. Ndo'
jwe'nee" nfiequiaa” cwenta 'u
luee sondaro, Ndo' joona mana
nntuee'na 'u w'aancjo. 26 Mayuu'che®
matsjoo njom', xocalui' jo' jo', hasta
quia na jnda tiom'nchaa'ndyu'.

Tiya na matseiquee®
ts'om ts'a” x'iaa™a"

2710 jnda jndye'yo' fi'oom na
tyofie'quia nn'a" na matsona":
“Tijoom xuee nnc'oom'ya' fi'e”
cwiiche™ ts'a™.” 28 Saa nndye'yo'
nntsjoo, mei"cwi'fiee”che® ts'a™ na
cwe' manty'iaa' cwii yuscu na
matseiquee” ts'oom juu, maxje”
matsona' na mam'aa"yaa" fi'e"fie ee
na luaa' matseitioom.

29’Macwe' jo' xe™ cantyja na
manty'ia' wjaafi'loomna' 'u na
matsei'tjoondyu' nnom Ty'oots'om,
que™ che™nncu' xje” cha'cwijom na
macwiji' ts'om njom' ndo' matquie'
juuna' cha taxocatseitjoondyu'ti'.
Ee fiecuaa meii” na tacandaa'ndyu'
saa nncu' nlui'n'maa”ndyu'. Ndo'
xe" tifie'que™ che"nncu' xje”
cantyja 'ma", meii” na candaa'ndyu'
fie'c'oom', mei"chiuuche®
b'io nncju'na' 'u. 30Ndo' xe®
wjaafi'oomna' 'u na matsei'tjoondyu'

nnom Ty'gots'om jnaa™ ts'o' ntyjaya,
que™ che™nncu' xje" cha'cwijom

na matyjee' ndo' matquie' juuna'
cha xotseitjoondyu'ti'. Ee fiecuaa
meii” na tacandaa'ndyu' saa nncu'
nlui'n'maa™ndyu'. Ee xe" tique™
che™nncu' xje” cantyja 'na™, meii”
na candaa'ndyu' fie'c'oom!, maxje"
nncju'na' 'u b'io.

Ticato"'ndye nn'a” na jnda t'unco
(Mt. 19:9; Mr. 10:11-12; Lc. 16:18)

31’Mati waa fi'oom na tyofiequiaa
Moisés na mei"cwi'fiee"che” ts'a" na
matseityuii' ljeii 'naa™ fi'e" scuu',
tsa"'fiee” nnoom'm na nluii ljeii
cantyja na mato"'iié ii'e” scoom'm.
32Gaa je' candye'yo' fi'oom na
nntsjoo nncg. Mei"cwi'fiee"che” ts'a
na matseityuii' ljeii 'naa™ f'e” scuu',
cwii na mei"nquia na s'aa scoom'm
na nchii fiet'oomya fiequio cwiiche”
ts'a”, cha'cwijom nque” mach'ee”
na c'oomya scoom'm fi'e” cwiiche®
ts'a”. Ndo' mei"cwi'fiee"che” ts'a” na
nncoco fi'e" yuscu'fiee”, matsona' na
cwe' m'a"yana.

n

Ma'mo” Jests na tintjeii'a
fi'oom jii' Ty'oots'om
33’Mati jnda jndye'yo' fi'oom na

tyolue nn'a” teiyo ndaa welooya
na matsona': “Tilque™'tye™
fi'oom na ntyji'ya' na xondaa
nntseicandaa'ndyu', saa fi'oom na
jnda tque™'tye™, catseicandaa'ndyu’
juuna' nnom Ta Ty'oots'om.”
34Saa je' nnco matsjoo nndye'yo':
Mei"cwii fi'oom tilque™'tye™'yo' na
nntjei'yo'yo' fi'oom jii' Ty'oots'om.
Ee jom tjacantyja na t'ma"
cwiluiifié. Mati mei"cwii fi'oom
tilque™'tye™'yo' na nntjei'yo'yo’



Mateo 5

fi'oom na ntyjii cafioom'luee, ee
juuna' cwiluiifiena' ndio 'naa™a”,
ndo' na ljo' nndu'yo' matseijomna'
na cwindu'yo' jii' Ty'oots'om.
35Mei"cwii fi'oom tilque™'tye™yo'
na nntjei'yo'yo' i'oom na ntyjii
tsjoomnancue, ee juuna' m'aa"na'
nacje 'naa™ Ty'gots'om. Ndo' na
nndu'yo' naljo', matseijomna' na
cwindu'yo' jii' Ty'oots'om. Ndo'
mei"cwii fi'oom tilque™'tye™'yo'

na nntjei'yo'yo' i'oom na ntyjii
tsjoom Jerusalén, ee tsjoom'fiee”
cwiluiifiena' tsjoom' nquii
Ty'oots'om na matsa'ntjom. Ndo'
na nndu'yo' naljo' matseijomna' na
cwindu'yo' jii' Ty'oots'om. 36 Ndo!
mei"cwii fi'oom tilque™'tye™ cjo'
nncu' ee 'u tjaa ljo' tseixma™

na nntsa' na nleicanchii' oo
nleintom meii” fie'cwii sooxque™'.
Macanda nquii Ty'oots'om nndaa
nnts'aa” na ljo'. Jo' chii na nntsu'
f'oom'fee” matseijomna' na

matsu' jii' Ty'oots'om. 37 Quia na
macwji'yuu'ndyu' cwii fi'oom ndo'
matsu' na mayuu' juuna', cats'aana'
na mayuu' fi'oom'fiee”. Ndo' quia na
matsu' na tiyuu!, cats'aana' na tiyuu'
f'oom'nee". Ee cantyjati i'oom

na nntseicwaljo'ti' na nntseijndeii'
'ndyo' hasta nntseitiuu' na nntsu' jii'
Ty'oots'om, fi'oom'fiee” cwina"na'
na m'aa” nquii tsa”jndii.

Tical'ueendyo na nnjoom na
cwita'wi' nn'a” jaa
(Lc. 6:29-30)
38710 jnda jndye'yo' fi'oom na
tyolue nn'a” teiyo na matsona':
“Cwaa" cwii nnom nawi' mach'ee
ts'a” fi'e” x'iaa™'a", mati nleijndaa’
na nntjom jom. Aa ts'omnnom

10

x'iaa™a” seiquiee'nié, mati

catjom jom. Aa tsei'n'om x'iaa™a"
tcoom, maxje" mati jom majo'ti
catjoom.” 39Saa je' nnco matsjoo
nndye'yo": Til'ueendyu' na

nnjoom quia na maco'wi' ts'a®

'u. Ee mei"cwi'fiee"che” ts'a” na
mmei™ nda' ntsma™ ntyjaya, mati
ntyjatymaa™ quiaa' na mmeii™'e"
nda'. 40'Nee" juu na maque” fi'oom
nacjo' na fie'cuee' fi'oom 'u wats'iaa”
fie'cwjee™e" cotom', mati quiaa' na
nncjaafi'oom liaaso'. 41'Nee” juu
na mach'ee na jndei'na' cja' ii'e"fié
na ncja'chu' xuu 'naa™a” cwii
kilémetro, cja' meii” we. 42Ts'a" na
maca" 'na” njom', quiaa' nnoom,
ndo' ts'a” na maco”, nchii nntsa’
ndoo' ticandi'.

C'oo"ya na wi' n'oo"ya nn'a” na
jndoo jaa
(Lc. 6:27-28, 32-36)

43’Mati 'o jnda jndye'yo' fi'oom
na tyolue nn'a” teiyo, na matsona":
“Catsa' na wi' ts'om' x'ia' ndo'
catseitaa' ts'om' ts'a” na jndoo' 'u.”
44Saa je' nnco matsjoo nndye'yo':
Cal'a'yo' na wi' n'om'yo' nn'a" na
jndoo 'o. Ndo' calanei™'yo' nnom
Ty'oots'om cantyja 'naa” nn'a" na
cwita'wi' 'o. 45Quia jo' nluiindyo'
ntseinda Tsotye'yo' na m'aa”
cafioom'luee. Ee jom mach'ee” na
manty'iaa' fie'quioom' 'naa™a" nn'a"
na ya nn'a"ndye ndo' mati nn'a"
na wi'ndye. Ndo' matseicuaa'a”
yuu na m'a” nn'a” na cwil'a na
maty'iomyana', ndo' nn'a" na cwil'a
na ticaty'iomyana'. 46Ee xe" macanda
nn'a” na wi' n'om 'o, cwil'a'yo' na
wi' n'om'yo', éaa cwila'tiuu'yo' na
cjaawee' ts'om Ty'oots'om? ¢Aa nchii

majo'ti cwil'a nn'a" na cwito'fioom
s'om cwentaa' gobiernom? 47 Ndo'

xe"” cwe' ncjoondyo' cwifie'quia'yo
na xma"ndyo', {yuuwaa na jee" ya
cwil'a'yo'? Ee malaa'ti' m'a” nn'a”

na tyoola't'maa"'ndye Ty'oots'om.
48C'om'yo' na candaa' na wi' n'om'yo'
nn'a" cha'xje” nquii Tsotye'yo' na
m'aa” caiiloom'luee, candaa' m'aa” na
candya' ts'oom joona.

Ma'mo” Jests na cal'aaya
jndye nnom naya

6 ’Que™'yo' cwenta quia na nl'a'yo'

cwii nnom na maty'iomyana',
nchii nl'a'yo' cwe' cha na canty'iaa
nn'a”, ee xe" na ljo', tjaa'na” naya
'na™yo' jo nnom Tsotye'yo' na m'aa”
cafioom'luee. 2Cwe' nc'e jo' quia
mache' naya cwii ts'a”, catsa' na
fienncu' ntyji', tintseixuaandyu'. Ee
m'a” nn'a” na cwe' cwil'aya na ya
nn'a"ndye. Cwi'oona lan'om fiequio
n'om nantaa c'uaa ndyueena na
cwil'ana naya ndyefee™, cha que”
nn'a” cwenta ndo' cala't'maa™'ndye
nn'a” joona. Mayuu'che” nntsjoo
nndye'yo', cwe' tomti juu cantyja
na cwila't'maa™'ndye nn'a” joona, jo'
na cwita'ntjomna. 3Saa 'u je', quia
na mache' naya ts'a", tica'mo™ na
nljeii cwiiche” ts'a", meii” ts'a” na
jee" ya fi'oom fi'e"ndyu. 4Cats'aana’
na fienncu' ntyji' naya na mache'.
Ndo' nquii Tsotye' na manty'iaa™a”
ljo' mache' na cwe' nty'iu, jom
nntseinoomiié ljo' na matseitjoona' 'u.

Ma'mo” Jests chiuu nlanaa”ya nnom
Ty'oots'om
(Lc. 11:2-4)
5710 quia na cwilanei™'yo' nnom
Ty'oots'om, tal'a'yo' cha'na joo nn'a”

na cwe' cwil'aya na ya nn'a"ndye.
Ee joona jee" ya nquiuna na
jndoo'che” nn'a” cwimeintyjee'na,
cwila'nei"na nnom Ty'gots'om
naquii' lan'om ndo' jo nqui nantaa.
Mayuu'che” nndye'yo' nntsjoo, cwe'
tomti juu na cwila't'maa'ndye
nn'a” joona jo' na cwita'ntjomna.
6Saa 'u je', quia matsei'nei™
nnom Ty'gots'om, cja'quie' naquii'
wa', catseicu' 'ndyoots'a', ndo'
catseinei” nnom Tsotye' na m'aa”
na titquioo'fie. Ndo' jom na noom'm
meii” titquioo'nié, nntseinoomfié ljo'
na matseitjoona' 'u.
7’Quia na cwilanei™yo' nnom
Ty'oots'om, tandu'yo' fi'oom na
fiejuu fiejuuna’, cha'xje" quil'a
nn'a” na ticata'jnaa™ Ty'oots'om.
Ee joona cwila'tiuuna na jndye
ndii' cwiluena, jo' na manee”. 8'0
je' til'a'yo' cha'na cwil'a joona. Ee
Tsotye'yo' ntyjiijndaa'fié cwaa”
'na” na maca"na' 'o cwii tjooche™
na cwita™yo' nnoom. ®Quia na
cwilanei™yo' nnom Ty'oots'om, luaa
candu'yo":
Tsotyaaya na m'aa" cafioom'luee,
fiequii'che” catseit'maa™'fiena’
xue'.
10 Candyo cantyja na matsa'ntjom'.
Caluii cantyja na l'ue ts'om'
nnom tsjoomnancue cha'xje"
na macwiluii cafioom'luee.
" Quiaa' nantquie 'na™ na
maca"na' ja xuee je'.
12 Catseit'ma™ ts'om' ja natia
na jnda l'aayé cha'xje” ja
cwilat'ma” n'og"ya nn'a” na
cwila'tjpondye ndaaya.
13 Cateijndei' na ticjaachuuna'
ja na nl'aaya yuu na
ticatsa'ntjomna'.

Ndo' catseicandyaandyu' ja
cantyja 'maa™ juu natia.
Ee cha'waa na yo na cwii wjaana'
'u cwiluiindyu' na matsa'ntjom',
ndo' cwiluiindyu' najndu',
ndo' tseixma™ na
catseit'maa™'fiena’ 'u. Amén.
14°Xe" o cwilat'ma™ n'om'yo
nn'a” na cwila'tjoondye ndaa'yo',
quia jo' mati Tsotye'yo' na m'aa”
canoom'luee, nntseit'ma” ts'oom 'o
na cwila'tjoondyo' nnoom. 15Saa
xe" 'o ticalat'ma” n'om'yo' nc'iaa'yo'
na cwila'tjoondye ndaa'yo!, quia
jo' mati Tsotye'yo' xocatseit'ma”
ts'oom 'o jna™yo' na waa.

Cantyja na nntsei'cwejndo'fie ts'a®

16°’Quia na cwila'cwejndo'ndyo!,
til'a'ya'yo' na taquiomya ndaa'yo'
cwe' cha na caliu nn'a” na ljo'
cwil'a'yo'. Ee m'a” nn'a” na cwe'
cwil'ayana taquiomya ndaana,
cha ca'mo™na' ndaa nn'a” na
cwila'cwejndo'ndyena. Mayuu'che®
nndye'yo' nntsjoo, cwe' tomti
juu na cwila't'maa™'ndye nn'a"
joona, jo' na matseinoomiena' na
cwila'cwe'jndo'ndyena. 17Saa 'u
je' quia matsei'cwejndo'ndyu!,
cwjaa'ndyu' nche™ xque™, cama™
njom', 8cha ticwitquioo' jo ndaa
nn'a” na matsei'cwejndo'ndyu’,
macanda nquii Tsotye' na m'aa” na
titquioo'fié nlquee” cwenta. Ndo'
jom na noom'm meii" titquioo'qié,
nntio'naa™ié 'u.

Jee” jnda naya 'maa™ ts'a”
cafioom'luee
(Lc. 12:33-34)
19°Tilatjom'yo' 'na” na jndana’
nnom tsjoomnancue yuu m'a”

canty'ua na nla'ndaa' joona',
ndo' yuu na nlquii ch'mei®,

ndo' yuu na nndaa nnc'ooquie'
na"canty'ue na nntjeii'na joona'.
205aa joo naya 'na™yo' na quit'ma®
n'om'yo' calatjom'yo' joona' jo
nandye cafioom'luee yuu na
xocwa' canty'ua, mei” na nlquii
ch'mei” ndo' mei” na nnc'ooquie'
na"canty'ue na nntjeii' joona'.
21Ee yuu na cwila'we'yo' naya
na cwilatjom'yo!, jo' jo' ntyjaa'
n'om'yo'.

Ts'om nnom ts'a” tseixmana'
lampara
(Lc. 11:34-36)

22’Quia na mandi' i'oom na
mayuu', matseijomna’' 'u cha'na ts'a
na tquioo'ya na xuee manty'iaa'.
Ee quia matsei'no™ fi'oom na
mayuu'fiee” quia jo' mateijndeiina’
cha'waa na m'aa™. 23Saa xe"
tifie'candi' fi'oom na mayuu',
matseijomna’' 'u cha'na ts'a” na tis'a
n'omnnom na m'aa” na nchjaa™.
Ee meii" na mandi' fi'oom'fiee”
saa xe" tixocatsei'no™ na mayuu'
juuna', naquii' ts'om' matsei'xma™
cha'cwijom na jaa"fiefi'e™.

n

Xondaa nndya'ntjoo"ya ndaa we
patrom
(Lc. 16:13)
24’Tjaa'na” 'fiee” juu na nndaa
nndi'ntjomtye” nnom we patrom na
fiejom. Ee nnc'oom ts'a" na ticuee'
ts'oom cwii patrom'fiee”, ndo'
nnc'oom na wi' ts'oom cwiiche”. Oo
nnts'aana' na nntseit'maa'né cwii
na"nee", ndo' cwiiche" til'uefie. Xe"
na jee" cwique"ndyo' na nla'tjom'yo'
'na” na nleityandyo' xocju'naa"fiena'

na nla't'maa"'ndyo' Ty'oots'om,
ee we ntyja nmei™ xondaa
nndye'ntjom'yo' na fiejom.

Ty'oots'om mach'ee” cwenta
ntseinaa”
(Lc. 12:22-31)

25’Cwe' nc'e jo', nndye'yo'
nntsjoo: Tanc'om'yo' na jee" jndye
m'aa™ n'om'yo' na cwitando'yo'
tsjoomnancue, ljo' na nlewa'yo' oo
na nncwe'yo', ndo' lia'yo' chiuu
nleitsaa"'ndyo'. Ee Ty'oots'om
mantyjee” cantyjati na cwitando'yo'
majndeiitiche” na cwe' nantquie
na cwicwa'yo'. Mantyjee™ hasta
cha'waandyo' 'o, majndeiitiche” na
cwe' liaa na cwicwee'yo'. 26 Que™'yo'
cwenta cantyja 'naa” cantsaa na
ma'ntyja jo nandye. Jooyo' tjaa
ljo' cwinomyo' na nntyjeendyeyo'
na nla'weyo' nantquie na nleil'ue
'io cha. Saa meii” na ljo', nquii
Tsotye'yo' na m'aa” cafioom'luee
mafiequiaa” na cwicwa' jooyo'. Ndo'
'o cajndandyo'ti'yo' ntyjee", nchiiti
cantsaa. 27 Mati {cwaa” cwiindyo' 'o
nndaa nnts'aa na nleitcooiieti cwe'
na jee" jndye matseitiuu?

28’Quia jo' ¢chiuu na jee" jndye
m'aa™ n'om'yo' cantyja chiuu
na nleitsaa”'ndyo'? Que"'yo'
cwenta, n'oom ljaa' quii' jndaa, ya
cwiwijndana'. Nei"ncoo' cwiwaa'
ljaa'. Tiquil'ana' ts'iaa”, mei"
tiquil'ana' tsa” na nluii liaana'. 2°Saa
nndye'yo' nntsjoo: Juu rey Salomén
meii” jee” tyafié, ndo' tjacantyja
na ya 'na” na tyoleichom, saa
ticatseijomna' na nei"ncoo' lia™'a"
cha'na nei"ncoo' cwii ljaa'mei™.
30Ndo' xe™ laa'ti' matseichjoomiie
Ty'oots'om ljaa' quii' jndaa na

niomna' xuee je' ndo' 'io cha
nlcona', majndeiitiche” ntyjee®
chiuu nlcwee'yo! liaa, 'o nn'a” na
ticala'yu'ya n'om'yo'. 31Jo' chii
tanc'om'yo' na jee" jndye m'aa™
n'om'yo' na nndu'yo': “.Chiuu
nl'aayoo na nlcwaa'a ndo' na
nncwaaya?” oo nndu'yo": “.Chiuu
nl'aayoo na nleijndaa' liaaya?” 32Ee
fienquii'che” nmei™ cwil'uee'ndye
nn'a” na tic'om nacje 'naa™
Ty'oots'om. Saa nque” na cwiluiifié
Tsotye'yo' na m'aa” cafioom'luee
mantyjee” na tjoondyo' cha'tso
nmei™. 33Saa najndyee quiandyo'
na nntsa'ntjom Ty'oots'om 'o. Ndo'
cal'a'yo' yuu na maty'iomyana'
cha'xje” na l'ue ts'oom, quia

jo' nfiequiaa” cha'tso nmei™ na
maca"na' 'o. 34Jo' chii tinc'om'yo'
na jee" jndye m'aa™ n'om'yo'
cantyja 'naa™ 'na” na nlca™na' 'o
xuee na cwii wjaana'. Ee xuee 'io
waanquia i'omtiuu cwentaa'na'.
Xuee je' malei'tye” nawi' na chuuna'
cwenta'yo'.

Til'uee'ndyo jnaa” nn'a®
(Lc. 6:37-38, 41-42)

7 "Til'uee'ndyo' jnaa” nn'a” na
cwe' xje"to 'o cha ticu'xe”
Ty'oots'om 'o. 2Ee mafiejuuti fi'oom

na cwil'ue'yo' nacjoo nc'iaa'yo!,
majuuna' nleil'uee'iie Ty'gots'om
na nncu'xe"na’' 'o. Ndo' cha'xje”
na cwitjei'yo' cwenta na cat'uiina'
nc'iaa'yo', malaa'ti' nnts'aa”
fi'e"ndyo". 3 ¢Chiuu na jee® maque™
cwenta meii” chjoowi' ljo' mach'ee
x'ia'? Ndo' manncu'ti' tique™
cwenta na t'ma" matsei'tjoondyu'".
Mach'eena' cantyja 'na™ cha'cwijom
jee™ ndo' ntquioo' jnda na njom

ts'omnnom x'ia', saa mei"chjoo
tique™ cwenta ts'oom tscaa' na
njom ts'omnjom' nncu'. 4¢Aa
nntsu'yu' nnom x'ia': “Cwa, quiaa'
na nncwjii'a ntquioo' jnda na njom
ts'omnjom'’? Ndo' 'u je' ndicwa"
njom ts'oom tscaa' ts'omnjom'. 3'U
ts'a” na we waa na matseixma"'
cwji'jndyee' ts'oom tscaa' na njom
ts'omnjom' nncu' quia jo' tquio'ya'
na nncwji' ntquioo' jnda na njom
ts'omnnom x'ia'.

6°Tifie'quia'yo' 'na” na
lju' la'xma"na' ndaa nn'a" na
ticala'fi'oom'ndye Ty'oots'om na
ticala'xma" na nnto'fioom joona'. Ee
xe" na luaa' nl'a'yo' matseijomna’
cha'cwijom cwifie'quia'yo' 'na”
na ya na la'xma"na' cwentaa'
Ty'oots'om ndaa calue'. Ndo'
calue'fiee” nnta'que”yo' na
nntquiiyo' 'o. Mei" tifie'quia'yo' 'na"
na jnda ndaa na"'fiee”, ee xe" na ljo'
nl'a'yo', matseijomna' cha'cwijom
cwitue'yo' ts'uaa ta' na jee" jnda
ndaa calcu. Ndo' calcu'iiee” cwe'
nntyueyo' joona'.

Cata™yo' nnom Ty'oots'om, quia jo'
nnto'noom'yo'
(Lc. 11:9-13; 6.31)
7’Nequii'che” cata™yo' nnom
Ty'oots'om quia jo' nnda'yo' juu na
cwita™yo'. Nequii'che” cal'ue'yo'
chiuuya jo nnoom quia jo' nliu'yo'.
Nequii'che™ ca'ma™yo' jom quia
jo' nnaa” cha'cwijom 'ndyoots'a
jo ndaa'yo'. 8Ee cwii ts'a” na
waa na macaa" nnom Ty'oots'om,
maxje” nnco'fioom juuna'. Ndo'
mati ts'a” na mal'ue yuu na l'ue
ts'om Ty'oots'om, maxje” nljeii".
Ndo' juu ts'a” na ma'ma”, maxje"

14

nntseicanaa”e Ty'oots'om
cha'cwijom 'ndyoots'a jo nnom.

9°¢\Nee” cwiindyo' 'o na m'aa”
yucachjoo jnda, ndo' xe” macaa”
tyoo' njom', aa nfiequiaa'yu’ tsjo'
nnoom? Tjaa'na"” 'fiee” nnts'aa na
ljo'. "9Ndo' xe™ maca" yucachjoo
jnda' cwii catscaa njom!, éaa
nfiequiaa'yu' catsuu nnoom?
Xocatsa' na ljo'. "1 Quia jo' 'o nn'a"
na tia nn'a"ndyo', xe" manquiu'yo'
na nfie'quia'yo' 'na” na ya ndaa
nda'yo', majndeiitiche” nquii
Tsotye'yo' na m'aa” cafioom'luee
nfiequiaa” 'na” na yatiche” ndaa
nn'a” na cwita" nnoom.

12°Quia jo' mei"nquia na 1'ue
n'om'yo' na cal'a nn'a” fi'e"ndyo'
majo'ti cal'a' 'o fi'e"ndye joona. Ee
laa'ti' matsa'ntjom ljeii na tque®
Moisés fiequio fi'oom' Ty'oots'om na
tyofie'quia profetas tandyo xuee.

Catsaquiaa'a 'ndyoots'a na cantuu
(Lc. 13:24)

1310 catsaquie'yo' 'ndyoots'a
cantuu na nnc'om'yo' natoo'
Ty'oots'om. Ee waa 'ndyoots'a
tmei” na matseicanaa”fiena' nato
t'ma". Juuna' wjaai'oomna' ts'a"
na nntsuuiie ndo' jndye nn'a"
cwi'ooquie' jo' jo'. ¥Saa 'ndyoots'a
cantuu matseicanaa’nena' nato
cajnei”. Nato'fiee" wjaan'oomna'
ts'a” na ticantycwii na nncwando'
saa tijndye nn'a” cwiliu juuna'.

N'oom tjafioom' cantyja 'naa™ taa'
ts'oom
(Lc. 6:43-44)
15°Cal'a'yo' cwenta fiequio joo
nn'a” na tiyuu' i'oom cwife'quia.
Cwiquie'cafiomna 'o na ndoo'

jee” nioom' n'omna cha'na nioom'
ts'om catsma” saa naquii' n'omna
laxma"na na wi'ndyena cha'cwijom
lobo. 1Nnta'jna™yo' 'fiee" joona
quia cwique™'yo' cwenta chiuu
cwil'ana. ¢Aa nnts'aache™na' na
nntseicjoo ts'a" tauva 1'oonioom?
Oo ¢aa nntseicjoo ts'a" tahigos
ts'oom nioom? Xocats'aana' na

ljo". 17 Ee ticwii cwii ts'oom na ya,
cwiwe' ta na ya, ndo' ticwii cwii
ts'oom na tis'a, cwiwe' ta na tis'a.
18Tsloom na ya xocue' ta na tis'a,
ndo' ts'oom na tis'a xocue' ta na ya.
19Ticwii cwii ts'oom na ticats'aa ta
na ya, cwit'uana', jnda chii cwituee'
nn'a® juuna' quii' chom. 2°Luaa'
waa na nnta'jna"'yo' na*'fiee”, ee
m'mo"na' na tiyuu' i'oom na
cwifie'quiana quia na nleitquioo'
chiuu waa na cwil'ana.

Ticha'tsondye nn'a” laxma"na
cantyja na matsa'ntjom Ty'oots'om
(Lc. 13:25-27)

21’Majndye nn'a" cwilue
nnoo” Ta, saa ticha'tsondyena
nnc'ooquiee'ndyena cantyja na
matsa'ntjom Ty'oots'om. Nequii'che®
joo nn'a" na cwil'a ljo' na I'ue ts'om
Tsotyaya na m'aa” cafioom'luee,
na"'fiee” nnc'ooquiee'ndye cantyja
na matsa'ntjoom. 22Xuee na
nncue'ntyjo na nntu'xe"ndye nn'a”,
majndye nn'a” nluena noo": “Jee” 'u
Ta, ¢aa nchii jnda tquiaayéa fi'oom
naya 'na" fiequio najndeii na
matsei'xma™ ndo' tjeii'd jndyetia
naquii' n'om nn'a®, ndo' l'aaya
jndye 'naa” fiequio najndu' nncu'
na tixocaluiina' cantyja najndeii
na matseixma” ts'a"?” 23Quia jo'
nnc'oya ndyuee na™'fiee”, nntsjoo:

“Mei"chjoo ticwajna™a 'fiee” 'o.
Quindyo'yo' nacafiomya, 'o nn'a” na
tia nn'a"ndyo".”

Chiuu waa na tjaluii we w'aa
(Lc. 6:47-49; Mr. 1:22)

24Tjcwii cwii ts'a” na mandii
fi'oom na matsjoo nmeii” ndo'
matseicanda joona', matseijomna'
tsa"'fiee” cha'na cwii ts'a” na jndo'
ts'om na s'aa waa' nacjoo' tsjo't'ma”
na tye" wacatyee”. 25Jna"na'
tua', tyjee' jndaa, tioo jndye
jndeii, teicaljoona' w'aa'fiee”, saa
tiquioona' ee na t'uiitye"na' nacjoo'
tsjo'fiee”. 26Saa ticwii cwii ts'a®
na mandii fi'oom na matsjoo ndo'
titseicanda joona', matseijomna'
tsa™'fiee” cha'na cwii ts'a" na tijndo'
ts'om na s'aa waa' nacjoo' tei'.
27 Jna™na' tua', tyjee' jndaa, tioo
jndye jndeii, teicaljoona' w'aa'fiee”,
mana tioona'. Ndo' mat'ma” tsuu
cantyja 'naa™ w'aa'fiee”.

28Quia na jnda jnda seinei® Jesus
cha'tso n'oommei™, nn'a" na
jndyendye jee" tjawee' n'omna fi'oom
na t'moo” ndaana. 2°Ee tyo'moo” na
waa najndeii na matseixmaa®”, nchii
cha'na cwit'mog@"” nn'a” na jndo' n'om
cantyja 'maa™ ljeii na tque" Moisés.

Sein'ma” Jests ts'a” na chuu tycu
lepra
(Mr. 1:40-45; Lc. 5:12-16)

Quia na jndyocue Jests ta

na tjaa"”, jndyendye nn'a”
tquiontyjo naxee™e”. 2Tyjee'cafioom
cwii ts'a” na chuu tycu lepra,
tjatseicandyoo'iie, tco' xtye jo
nnoom, tso:

—Ta, ntyjii na 'u nndaa

nntsein'ma™ ja, xe" 1'ue ts'om'.

3Ndo' Jests seintyjoo™ ts'og”,
tyenquioom'm tsa"'nee”, matsoom
nnom:

—L'ue ts'oo". Can'ma™.

Ndo' manoom' n'ma" tsa"'fiee”,
mana tsu tycu lepra. 4Quia jo' tso
Jests nnoom:

—Ndi' nntsjoo, mei"cwii ts'a"
ticatsu' nnom chiuu waa na tuii.
Saa cja', cja'tseica'mo"ndyu' nnom
tyee, ndo' quiaa' quioo' nnoom
na tseixma" cwentaa' Ty'oots'om
cha'xje" na sa'ntjom Moisés. Luaa'
catsa' cha calui'yuu'na' ndaa nn'a”
na jnda n'ma".

Sein'ma” Jestis mosoo' capeita”, ts'a”
romano
(Lc. 7:1-10)
5Xje™ na mawjaaquiee' Jesis
tsjoom Capernaum, cwii capeita” na
matsa'ntjom cwii sia"nto sondaro
seicandyoo'fle nacafiom'm. S'aa
ty'oo nnoom. 8Tso:

—'U Ta, moso 'na"ya macanda
cwe' waa” na waa w'aya, tei'caljoo
tycutquee” jom. Jee” cwajndii
magquiina' jom.

7Tso Jestis nnom:

—Nncjo, nntsein'ma®ya jom.

8Saa t'o capeita”, tsoom:

—'U Ta, ticatseixma"ya na
nncja'quie' naquii' w'aya. Mantyjii
meii” cwe' i'oom catsu', mana
nn'ma” moso 'na"ya. ?Ee mati
jam'aa’ya nacje 'naa” nn'a” na
cwitsa'ntjom. Ndo' mati nnco m'a"
sondaro na matsa'ntjo". Quitsjoo
nnom cwii joona: “Cja' luaa'”, ndo'
wjaa. Quitsjoo nnom cwiiche™

“Candyo' luaa”, ndo' ndyo. Quitsjoo
nnom cwii cwii moso 'na"ya: “Catsa’

17

ts'iaa"waa'”, ndo' nts'aa.

16

10 Jee™ tjawee' ts'om Jesis quia na
jiiee” fi'oom 'ndyoo tsa™iiee”. Tsoom
ndaa nn'a" na cwi'oontyjo naxee™e™:

—Mayuu'che” nndye'yo' nntsjoo,
mei"” quii'ntaa” nn'a" Israel tyooljei
cwii ts'a” na matseiyu'ya ts'om
cha'na tsa"m'aa™. 1" Candye'yo'
nntsjoo, jndye nn'a” na nchii nn'a”
Israel nna” na™fiee" jo ntyja na
macalui' fie'quioom' fiequio ntyja
na mawjaacue fie'quioom'. Ndo'
yuu na m'a” Abraham fi'e” Isaac
fi'e” Jacob yuu na matsa'ntjom
Ty'oots'om, fiequio na neii"na
nncwindyuaandyena na nlcwa'na fi'e”
na™fiee”. 12Saa nquiee nn'a” judios
na qui na cwentaana cantyja na
matsa'ntjom Ty'oots'om, nncwji'na'
joona jo' jo'. Nncju'na' joona yuu na
tjacantyja na jaa"fie. Jo' jo' nnc'omna
na nla'xuaana na matsei'ndaa'na’
n'omna. Ndo' nnteinquiena
ndei'n'omna na maquiina' joona.

13Quia jo' tso Jestis nnom
capeita™'nee":

—Cha'xje" na jnda seiyu', maxje”
jo' nluii. Cja'lcwe' na waa wa'.

Ndo' mafiejuu xje™'fiee” n'ma”
mosoo' tsa"'fiee”.

Sein'ma” Jests staxee™ Simoén Pedro
(Mr. 1:29-31; Lc. 4:38-39)
14Tjaquiee' Jesis waa' Pedro. Ljeii®
na waa staxee™ tsa"'fiee” cjoo' jnduu.
Matseicona' juu. ¥ Tyenquioom'm ts'o
tsa™fiee” ndo' mafioom' tjameintyjee'
na matseicona' juu. Teicantyja, to' na

mandi'ntjom ndaana.

Sein'ma” Jests jndye nn'a"wii
(Mr. 1:32-34; Lc. 4:40-41)
16Quia na jnda tmaa"ya, tquiocho
nn'a” jndye nc'iaana na cwilei'cho

jndyetia na m'aa” Jestis. Ne'cwii
sa'ntjoom na calui' jndyetia, quia
jo' jlui'na naquii' n'om na™'fiee”.
Ndo' sein'maa” cha'tso nn'a"wii.
17Luaa' tuii cha calui'ljuu' i'oom'
Ty'oots'om na tyofiequiaa profeta
Isafas. Tso tsa™'fiee™: “Manquiityee”
teijnei” jaa cantyja na tijndeii'
n'oo"ya. Ndo' mati sein'maa” jaa
cha'tso ntycu na fiejleichuuna' jaa.”

Nn'a” na fie'c'oontyjo naxe™ Jests
(Lc. 9:57-62)

18Quia na nty'iaa' Jesis na
jndyendye nn'a” m'a” nacafiom'm,
tsoom ndaa nn'a” na cwila'jomndye
fi'e"Né na cala'jndaa'ndyena
w'aandaa na nnc'oona xndyaa'
ndaaluee. "®Ndo! tjantyjaa' cwii ts'a
na ma'mo” ljeii na tque" Moisés.
Matso nnoom:

—DMaestro, nncjontyjo naxe™
mei"yuuche” na wja'.

20T19 Jestis nnom, tsoom:

—Joo canndye maniom lue'w'aayo’
ndo' cantsaa na cwima'ntyja
mati maniom cantquiaayo',
saa ja na cwiluiindyo ts'a" na
jna" cafioom'luee mei” yuu na
nncwajndya, tjaa'na”.

21Cwiiche™ ts'a” na matseijomfie
fi'e"ié, matso nnoom:

—Ta, quiaa' i'om' na nndi'ntjo"tya
nnom tsotya, hasta xe" jnda ty'iuya
jom, quia jo' yuu' je' nit'a"ya
fi'e"ndyu".

22T19 Jestis nnom, matsoom:

—Jndye nn'a" m'a” na
tyootando' cantyja 'ma"ya. M'a"na
cha'cwijom l'oo. Ca'ndii' na joona
caty'iuundye ntyjeena. Saa 'u je',
candyo'tseijomndyu' fi'e"ndyo.

n

Seiche” Jests jndye fi'e” nmo”
ndaaluee
(Mr. 4:35-41; Lc. 8:22-25)
23Quia jo' tugo™ ts'om w'aandaa,

mandi fi'ee” nn'a" na cwila'jomndye
n'e"iié. 24Luaa tuii, tyoowijndye
'oona, tioo cwii jndye t'ma” jndeii
nnom ndaaluee, mawaa na
wjaanchjeefie nmo” w'aandaa. Ndo'
jom watsom. 25Ndo' ty'entyjaa'
nn'a” na cwila'jomndye fi'e"fié
jlamlcwina jom, jluena:

—Jee" 'u Ta, cwji'n'maa”ndyu' jaa,
manncwjaaya.

26Quia jo' tsoom ndaana:

—'0O nn'a” na ticala'yu'ya
n'om'yo' fi'e” Ty'gots'om, ¢chiuu na
cwilacatyuendyo'?

Ndo' teicantyjaa”, seitiaa™'a"
jndye'fiee” fiequio ndaaluee, mana
teiche™ii'e™na'. 27 Cwe' seifi'ee™'tona’
na"'fiee”, jluena:

—{'Nee" cwiluiifie tsa®m'aa™ na
jee"che™ ndya' waljoo'? Jnda'jom
meii” jndye, meii” ndaaluee
cwila'candana' i'oom na
matsa'ntjoom.

Nn'a® Gadara na la'xma” na*jndii
naquii' n'om
(Mr. 5:1-20; Lc. 8:26-39)

28 Jnda jo' jlui'na cwiiche” xndyaa'
ndaaluee, ndyuaa nn'a” gadarenos,
we nn'a” na la'xma" na"jndii
ty'ecatjomndye jom. Jlui'na yuu
niom ndei'luaa, jee"che" ndya'
wjeena hasta leicandaa nncwinom
ts'a” nato'fiee”. 2°Luaa tuii, jndeii
jla'xuaana, jluena:

—¢Ljo' nntsa' i'e"ndy9, 'u Jests,
Jnda Ty'oots'om? ¢Aa jnda jndyo!

na nlco'wi' ja, meii” tyoowe'ntyjo
xje" na nntu'xe"ndyo?

30Jo' jo' chjooti matquiog'ti m'a™
cwii tmaa™ t'ma” calcu na cwicwa'.
31Ndo' na"jndii'fiee™ jla'ty'oondyena
nnoom jluena:

—Xe" na nncwji' ja naquii'
n'om na"m'a", quiaa' i'om' na
nntsaquiaa'a naquii' n'om calcu na
m'a"” luaa'.

32Quia jo' tsoom ndaana:

—Cwa, catsa'yo'.

Mana jlui'na, ty'equie'nomna
naquii' n'om calcu'fiee”. Ndo'
cha'waa tmaa™ calcu'fiee”
tma"'nquioyo', mana tei'tyu'yo'
'ndyoo ndaaluee. Tjayo' quii' ndaa.

33Ndo' nn'a” na cwijndoo' jooyo!,
jlei'nomna, ty'equie'na quii' tsjoom.
Tcuu tcuu tyola'candiina chiuu waa
na tjoomna fi'e" calcu'fiee” fiequio
chiuu waa na n'maa” we na™'fiee”
na tyolei'cho na"jndii. 34Quia jo'
cha'tso nn'a” tsjoom'fiee” jlui'na,
ty'ena na m'aa” Jesds. Ndo' quia na
tjomndyena jom, 1'ana ty'oo nnoom
na caluee™e" ndyuaana.

Sein'ma” Jesus ts'a” na ntjei” nc'ee
(Mr. 2:1-12; Lc. 5:17-26)
Quia jo' tuonnda' Jests ts'om
w'aandaa fiequio nn'a” na
cwila'jomndye fi'e"fié. Tei'ty'ioo'na
ndaaluee. Mana tquiena tsjoom yuu
na mac'e” Jests. 2Ndo' tquiofi'om
nn'a” cwii ts'a”wii' na m'aa”, cwe' in'e”
tsuee. Tsa"'fiee” tycutquee” tei'ljoo
jom mana teintjei” nc'ee”. Quia na
nty'iaa' Jesds na t'ma” cwila'yu'ya
n'om na™'nee”, tsoom nnom tsa"wii':
—'U jndaaya, c'om' t'maa'ndyu'
ts'om'. Ja jnda seit'ma” ts'go"ya 'u
cha'tso jna™ na waa.

3Quia jo' cwanti nn'a” na
cwit'moo" ljeii na tque™ Moisés
tyom'aa™ n'omna, cwiluena:
“Tsa"m'aa™ n'oom ntjei" matseineii”
ee mach'ee” na ljo'yu cwiluiifié
ii'e” Ty'oots'om.” 4 Jesiis maxje”
mantyjee” na luaa' cwila'tiuuna. Jo'
chii tsoom ndaana:

—¢Chiuu na ticuaaya nquiu'yo'
f'e"ndyo? 5¢{Cwaa™ ii'oom
cwila'tiuu'yo' na tijndei'tina' na
nntsjoo nnom tsa"m'aa”, aa nchii
cha'na jnda tsjoo nnoom na
matseit'ma” ts'oo"ya jnaa™a"” na
waa? Oo ¢aa nchii nquiu'yo' na
jndei'tina' na nntsjog quicantyjaa”,
cjaaca™ 8Que™yo' cwenta, ja
na cwiluiindyo tsa” na jna”
cafiloom'luee m'moo”ya ndaa'yo'
na waa na jndo na matseixma"ya
tsjoomnancuewaaife na nntseit'ma"
ts'oo"ya jnaa" nn'a".

Quia jo' tsoom nnom ts'a" na ntjei"
nc'ee:

—'U re, quicantyja',
catseilcwiindyu' tsuee 'ma™. Cja'to'
wa'.

"Ndo' teicantyjaa”, mana tjaa"
wa™a”. 8Ndo' tmaa™ nn'a” na
nty'iaa na luaa', tyueneii"na ndo'
tyola't'maa”'ndyena Ty'oots'om
na tquiaa” najnei” nnom Jests na
nnteijndeiina' nn'a”.

Ma'ma" Jests Mateo
(Mr. 2:13-17; Lc. 5:27-32)
9J1ui' Jests jo' jo', mana tjaa™
Ndo' Jjeii” ja na jndyuya Mateo.
Wacatya" w'aa yuu cwitioom nn'a"
ts'iaa"ndaana cwentaa' gobiernom.
Tsoom noo™
—Candyo'tseijomndyu' fiequio
ts'iaa" na mats'aa.

Mafioom' teicantyjaya,
tjotseijomndyo fiequiofié.

10 uaa tuii, wacatyee™ Jests
nacafloom' mei”sa w'aya. Ndo'
na"cwito'noom ts'iaa"ndaa nn'a”
cwentaa' gobiernom fi'e” nn'a” na
cwila'tjpondye nnom Ty'oots'om
cantyja na nquiu nn'a" fariseos,
fie'naa™ meindyuaandyena fi'e"né
fiequio nn'a" na cwila'jomndye
i'e"fié. 1 Saa quia na nty'iaa nn'a"
fariseos na luaa' mach'ee”, ta'x'eena

ndaa nn'a” na cwila'jomndye fi'e"fié,

jluena:

—¢Chiuu na macwa' maestro
'na”yo' fiequio na"cwito'noom
ts'iaa"ndaa nn'a” cwentaa'
gobiernom ndo' fiequio nn'a" na
cwila'tjpondye nnom Ty'oots'om?

12QQuia na jndii Jestis na luaa'
cwiluena, tsoom:

—Nn'a" na tiwii titjpondyena ts'a”
na mach'ee nasei. Saa nn'a” na wii
tjoondyena tsa™fiee”. 13Waa fi'oom'
Ty'oots'om na luaa matsona': “Ja
cajndati ntyjii na nnc'om'yo' na
wi' n'om'yo' nc'iaa'yo' nchiiti
na cwife'quia'yo' quioo' na
cwila't'maa”'ndyo’ ja.”

Tsoti Jests:

—Catsa'yo' ndo' cala'no™'yo' ljo!
fie'ca'mo” fi'oomwaa'. Ee ja nchii
na jndyoo na nncwa"ya nn'a” na
cwil'a na maty'iomyana, saa jndyoo
na nncwa"ya nn'a”jna” na calcwe'
n'omna.

¢Aa maca"na' na nla'cwejndo'ndye
nn'a"?
(Mr. 2:18-22; Lc. 5:33-39)
14Quia jo' nn'a” na cwila'jomndye
fi'oom na mafequiaa Juan,

tyquie'cafiomna Jests.
Tyola'ncjoo'ndyena, jluena:

—¢Chiuu na ja fiequio
nn'a” fariseos jndye ndii'
cwila'cwejndo'ndyg, saa nn'a”
na cwila'jomndye fi'e"ndyu’
tiquila'cwejndo'ndyena?

15T1o Jestis ndaa na™iiee®, seineii®
fi'oom tjafioom":

—Joo nn'a" na cwila'jomndye
fi'e" nquii ts'a” na macoco, ¢aa
nnc'omna na chjoo' n'omna yoche”
na cwiwit'maa™ na ndicwa” m'aa”
tsa"'fiee" quii'ntaa"na? Xocats'aana'.
Saa nncue'ntyjo xuee na nncwji'na'
juu ts'a® na macoco quii'ntaa"na.
Quia Jjo'che” nnc'omna na chjoo!
n'omna ndo' nla'cwejndo'ndyena.

16Quia jo' seinei™ti Jests fi'oom
tjanhoom' cantyja 'maa™ n'oom xco
na jndyofi'oom. Tsoom:

—Ticaty'iomyana' na nntseiyo ts'a"
liaa ntsaa fi'e"” cwii ta™ liaa xco
na tyootma". Ee xe" na ljo' nnts'aa,
nncjaateii liaa xco, nnc'ioo'fiena’
liaa ntsaa ndo' liaa ntsaa cwajndiiti
njndii'fena’. 7 Mei" xocatiom ts'a”
winom xco ts'om tja" na jnda teil'ue,
ee xe" na luaa' nts'aa ts'a", nty'ioo
tja", mana cwiwindaa'ii'e” juuna'
ndo' mati nlcwe' winom. Maxje”
nntiom ts'a” winom ts'om tja" xco
ndo' laa'ti' mei” tja" xocwi'ndaa'
mei” winom.

Yuscuchjoo jnda Jairo
(Mr. 5:21-43; Lc. 8:40-56)
18Yoche™ na matseinei® Jests
f'oommei™, tyje'cafoom cwii ts'a”
na cwiluiitquiefie wats'om 'naa®
nn'a” judios. Tco' xtye jo nnoom,
tso:

—Je'ndyo tue' nomjndaaya. Saa
xe" wja' na nntio' ts'o' nacjoom'm,
nncwando'nnaa™a”. Cwa cja',
catio'ya' ts'o' nacjoom'm, quia jo'
nncwando'xcoom.

19Ndo' teicantyja Jests, tjantyjoo™
naxe™ tsa"'fiee” fiequio ja nn'a"
na cwilajomndy¢ ii'e"iié. 2Luaa
tuii, jndyontyjo cwii yuscu
naxe™' Jestis na nioom wii'.
Yuscu'fiee” jnda canchoo'we chu
na tyoocameintyjee' na cwicaa
nioom'm. Jndyotseicandyoo'iié,
t'uee” 'ndyoo liaa' Jests. 2'Ee
seitioom naquii' ts'oom: “Xe" cwe'
na nndaa niequiuu'a lia™a® quia
jo' nn'ma”ya.” 22Taque™ Jests

nty'iaa™a” yuscu'fiee”. Tsoom nnom:

—'U jndaaya, c'om' t'maa™'ndyu'
ts'om'. Nc'e na matseiyu'ya ts'om'
fi'e"ndyo, jnda n'ma™".

Ndo' mafiejuu xje"'fiee” n'ma”.

23 Jnda tuee' Jests waa' Jairo'fiee®
tjaque™e” naquii' w'aa. Nty'iaa™'a"
nn'a” na cwitjoo' nmaa”, fiequio
jndye nt'omche” nn'a” na tacwaxua
ndyuee. 24Tsoom ndaa na™'fiee™

—Calui'yo!, ee nchii na jnda tue'
yuscuchjoom'aa™. Cwe' watsoo.

Saa cwe' teincona jom. 25Jnda na
tjeii™'e” na"'fiee” ch'e”, tjaque™'e”
yuu ndii' ts'oochjoo, t'uee” ts'o.
Teintyja yu'iiee”. 26Cha'waa
ts'ondaa'fiee" t'om fi'oom na tuii na
luaa'.

Sein'ma” Jestis we na"nchjaa”
27Na mawjaati Jesus ty'entyjo
we na"nchjaa” naxee™e". Jndeii
tyola'xuaana, tyoluena:
—Ta, 'u na cwiluiindyu' tsjaa”
'naa™ David na jndyowicantyjoo',
c'oom' na wi' ts'om' ja.

B

28Quia na tjaque™e" quii' w'aa,
ty'entyjo na"nchjaa™'fiee” naxee"'e".
Tsoom ndaana:

—¢Aa cwilayu'yo' na nndaa
nnts'aaya na nnty'ia'yo'?

T'oona nnoom jluena:

—Ta, cwilayuu'a na nndaa nntsa'.

29Quia jo' tyenquioom'm
lua'ndaana, tsoom:

—Cats'aana' cha'xje” na
cwilayu'ya n'om'yo".

30Mana tco'yana' n'omndaa
na"'fiee”. Ndo' tque"tye" Jests
f'oom ndaana, tsoom:

—Cal'a'yo' cwenta na mei"cwii
ts'a” ticalanei™'yo' nnom 'fiee”
sein'ma” 'o.

31Saa yuu waa, jlui' na™'fiee”
jo' jo', to'na, tyot'oomna fi'oom
ya cantyja 'naa™a” cha'waa
ts'ondaa'nee”.

Sein'ma” Jesus ts'a” na tileicatseinei®
32Xje™ na cwi'oo na™'fiee”, luaa
tuii, tquiofi'om nn'a” cwii ts'a" na
m'aa" Jests. Tileicatseinei” na
maleifi'oom jndyetia juu. 33Quia
na jnda tjeii"'e” jndyetia naquii'
ts'om tsa"'fiee”, jnaa” na matseinei”.
Tyueneii” nn'a”", jluena:

—Mei" cha'waa ndyuaaya ndyuaa
Israel, tijoom fienty'iaaya cwii
nnom cha'na luaa'.

34Saa nn'a® fariseos tuee'na fi'oom
nacjoo' Jests, jluena:

—Cantyja najndeii nquii na
cwiluiitquiefie ndaa na"jndii, jo' na
macwjee™'e” na"jndii naquii' n'om
nn'a".

Wi' ts'om Jesis nn'a”

35Tyomanom Jests cha'tso
njoom t'ma” fiequio njoom nch'u

ts'ondaa Galilea. Tyo'moo™ ndaa
nn'a” naquii' lan'om. Tyofiequiaa®
fi'oom naya cantyja na matsa'ntjom
Ty'oots'om. Tyotsein'maa” nn'a”
ticwii cwii nnom tycu na wiina,
fi'e” ticwii cwii nnom na tajndeii'
n'omna na maquiina'. 3Quia na
nty'iaa™a” nn'a" na jndyendye,
t'oom na wi' ts'oom na™'fiee” ee
cwe' m'a"ntjei"tona ndo' tjaa 'fiee”
na nnteijndeii joona. Laxma"na
cha'cwijom cwii tmaa™ canma”

na tjaa 'nee"” juu na ya nnteix'ee.
37Quia jo' too™o™ na ma'moo” na
jndye nn'a” mam'a” na nndye fi'oom'
Ty'oots'om saa tijndye nn'a” na
nntjei'yuu'ndye ndaana. Tsoom
fi'oom tjafioom' ndaa nn'a” na
cwila'jomndye fi'e"fié:

—Jee" ya jnda tue' ntjom, saa
na"ntjom tijndyendyena. 38Jo' chii
cala'ty'oondyo' nnom Ty'oots'om
na jom cwentaa™a" ntjom'fiee”, na
cajioom nn'a” na c'oocatyjeendye
ntjoom'm.

Macwijii'fie Jestis canchoo'we nn'a®
nluiindye apéstoles
(Mr. 3:13-19; Lc. 6:12-16)
1 Jests tquee™'né ja nn'a”
canchoo'we. Tquiaa®
cantyja najndeii na matseixmaa”
ndaayé na catjeii'a jndyetia naquii'
n'om nn'a” ndo' na cala'n'maa®”ya
nn'a” cha'tso nnom ntycu na wiina
fiequio cha'tso nnom na tajndeii'
n'omna na maquiina'.
2Nmeii” ncuee canchoo'wendyo
apdéstoles na jiioom ts'iaa” 'naa™a”.
Najndyee Simén, na mati jndyu
Pedro, jnda we tyjee" Andrés, jnda
jo' Jacobo fiequio tyjee" Juan
ntseinda Zebedeo, 3Felipe fiequio

Bartolomé, Tomés fiequio ja Mateo
na fieto'no" ts'iaa"ndaa nn'a”, ndo'
Jacobo jnda Alfeo fiequio Lebeo,
tsa" na cwiluena Tadeo, 4Simoén,
ts'a” na ndii'fie tmaa™' nn'a” partido
cananista, ndo' ii'e” Judas Iscariote,
tsa” na tquiaa cwenta Jests.

Majfiom Jestis nn'a® canchoo'wendye
(Mr. 6:7-13; Lc. 9:1-6)

5Ndo' canchoo'wendy® ja jiiom
Jests, jnda tquiaa” i'oom ndaaya,
tsoom:

—Tintsaquie'yo' quii'ntaa”
nn'a” na nchii nn'a” judios ndo'
tintsaquie'yo' naquii' mei"cwii
tsjoom 'naa™ nn'a” samaritanos. 8Saa
catsa'yo' na m'a" nn'aa"ya, nn'a"
Israel na cwiluiindyena cha'cwijom
canma” na jnda tsuundye. 7Ndo'
yoche™ na tsaco'ndii'ndyo', quia'yo'
fi'oom, candu'yo' na jnda tue'ntyjo
na nntsa'ntjom Ty'oots'om naquii'
n'om nn'a”. 8Cala'n'ma™'yo
nn'a"wii fiequio nn'a” na cho tycu
lepra. Calanlcwi'yo' 'oo. Catjei'yo'
na"jndii naquii' n'om nn'a”. Cha'xje"
na jnda 'o na cwe'yu naya na
matseixma” Ty'gots'om, malaa'ti'
quia' 'o na nndaa nt'omche".

9°’Tintsacho'yo' s'om caja”, mei®
s'om xuee, mei" s'om wee na fjom
chetsja' na ntyjaandyo'. 1"Mei"
chetsja' tintsacho'yo' na tsa'yo' nato,
fiecwii ljo liaa, mei” lcoom, mei®
ts'ooml'eii. Ee ts'a” na mandi'ntjom
nnom Ty'gots'om, tseixmaa" na
co'fioom na nleil'uee'fié na maca"na'
jom.

1"Ndo' mei"yuuche” na
nntsaquie'yo', meii” tsjoom
t'ma”, meii” tsjoom chjoo, jo' jo'
cal'uee'ndyo' 'fiee” juu tseixma”

na ya ts'a"fie. Waa' tsa"'fiee”

jo' caljoo'ndyo' hasta quia na
nlui'yo' tsjoom'fiee”. 12Quia na
cwitsaquie'yo' naquii' w'aa'fiee”,
candu'yo' ndaa nn'a” na Ty'gots'om
matio'naafié joona. ¥ Ndo'

xe" w'aa'fiee” m'a" nn'a" na ya
nn'a"ndye, quia jo' nluii cha'xje”
na cwindu'yo' na catio'naa"fie
Ty'oots'om joona. Saa xe" tic'omna
na ya nn'a"ndyena, quia jo'
tixocaluii cha'xje" na cwindu'yo'.
14Ndo' xe" nnts'aana' na m'aa™
'fiee” juu na tifie'catseiljo 'o, oo
tifie'candii i'oom na cwindu'yo',
quia na cwicalui'yo' w'aa'fiee” oo
tsjoom'fiee” cala'quia'yo' ts'ojndaa
na chuu' nc'ee'yo'. Ee na nl'a'yo'
na luaa' cwicalui'yuu'na' na

joona tine'cato'foomna fi'oom'
Ty'oots'om na cwine'quia'yo'.
15Mayuu'che™ nndye'yo' nntsjoo,
juu xuee na nncu'xe" Ty'oots'om
nn'a”, mat'ma"ti nlco'wi'na' nn'a®
tsjoom'fiee” yuu na ticato'fioom
nn'a” fi'oom naya, nchiiti na
nlco'wi'na' nn'a” ndyuaa Sodoma
fiequio Gomorra na teiyo seityuii'
Ty'oots'om cwii cwii tsjoomna nc'e
na wi'ndye na™'fiee”.

Nlco'wi'na' 'o

16°Que™'yo' cwenta, majfigo”ya
'o quii'ntaa” nn'a” na wi'ndye.
Cwiluiindyo' cha'cwijom canma”
na m'a" quii'ntaa” lobo. Cwe' jo'
c'om'c'eendyo’' cha'na catsuu
cha tiquiu'nn'a"na' 'o. Ndo'
c'om'yo' na tjaa maya™'yo' cha'na
catu'. 7 Matsjoo cal'a'yo' cwenta
na™nee” ee nnc'oochona 'o ndaa
na"ma"n'iaa" ndo' nla'sei'na 'o
meii” naquii' lan'om 'naa"na.

18Ndo' nnc'oochona 'o jo ndaa
gobiernom fiequio jo ndaa nn'a®
na cwiluiit'ma”ndyeti nc'e
cwila'xma®'yo' cwentaya. Jo'
na nfiequiaana' na wanaa” na
nntjei'yuu'ndyo' cantyja 'ma"ya
ndaa na™iee"” ndo' mati ndaa nn'a”
na tyoocandaa fi'oom' Ty'oots'om.
19Gaa tinc'om'yo' fi'omtiuu fi'oom
na nntjei'yuu'ndyo' oo chiuuya
nlanchu'yo' i'oom. Ee nquii
Ty'oots'om m'moo” naquii' n'om'yo'
cwaa" fi'oom na nndu'yo' quia na
je' mamaca™na' na nntjei'yuu'ndyo'.
20Ee fi'oom na nndu'yo' nchii
na jndo' n'om' ncjo'yo' ee nquii
Espiritu na cwiluiifie Ty'oots'om
nntseijnoo™o" n'om'yo' cwaa"
fi'oom nnt'o'yo'.

21’Ee ntseinda ts'a” niiequiana
cwenta tyjeena na nla'cuee'
na"ma"n'iaa” juu. Ndo' fi'ee” nn'a”
na nfie'quiana cwenta ndana na
cwje. Ndo' nda nn'a" nla'wendyena
nacjoo tyendyeena cha cwje
na™iee”. 22Ndo' cha'tsondye nn'a®
nnc'omna na jndoona 'o, nc'e na
cwilaxma"'yo' cantyja 'na"ya. Saa
juu ts'a” na tye" cwiljoo'fie fi'e"ndyo
hasta na macanda, tsa™'nee”
nlui'n'maa®fie. 22Quia cwita'wi'na
'o na m'a™yo' cwii tsjoom, calui'yo'
jo' jo', catsa'yo' cwiiche” tsjoom.
Ee fi'oom na mayuu'che” matsjoo,
tyoolui'ii'e” njoom ndyuaa Israel
na nntjei'yuu'ndyo' ndaa nn'a"
ndo' ja na cwiluiindyo ts'a” na jna”
cafiloom'luee nncwjannda'a.

24Tsoti Jesus fi'oom tjafioom' ndaa
jann'a” na cwilajomndy0 fi'e"fié.
Tsoom:

—Juu ts'a” na matsei'naa™
ticaluiit'ma"fié, ee nquii maestro

'naa™a” cwiluiit'ma™fieti nchiiti jom.
Ndo' mati juu ts'a” na mandi'ntjom
ticaluiit'ma™ié, ee nquii patrom
'naa™a” t'ma"ti cwiluiifie nchiiti jom.
25 Juu ts'a” na matsei'naa™ matsona'
na catjoom cha'xje” na matjom
maestro 'naa™a”. Ndo' mati juu ts'a"
na mandi'ntjom maty'iomna' na
cjaawinoom cha'xje” na mawinom
ts'a” na mandi'ntjoom nnom. Ndo'
nquii ts'a” na cwiluiitquiefie cwii
w'aa, xe" nlue nn'a” na cwiluiifié
tsa"jndiitquiee, majndeiitiche”
tinluena fi'oomwi' nacjoo nn'a"
wa™a".

'Nee” juu laxmaa®ya na c'oo"ya na
nquiaaya
(Lc. 12:2-9)

26’Quia jo' tintyue'yo' ljo' na nl'a
nn'a” 'o. Ee cha'tso na wanty'iuu'
m'aa"na' je', maxje" nleitquioo'.
Ndo' mei" tjaa'na” cwii na cwe'
nty'iu tuii na tixocwitquioo'na'.
27Cwe' jo' joo fi'oom tjafioom' na
matseina”ya ndaa'yo', 'o calanei™
ndyeyu'yo' ndaa nn'a”. Ndo' fi'oom
na matseina”ya ndaa'yo' na
fiencjo'yo', candu'yo' na candye
cha'tso nn'a™ 28 Tinc'om'yo' na
nquia'yo' joo nn'a” na cwila'cwjee
nc'iaa ee tixondaa nla'catsuuna
afimaa" nn'a". '0 je' c'om'yo' na
nquia'yo' nquii Ty'oots'om ee jom
waa najnei” na nncjoom'm ts'a" quii'
b'io, na nntsuuiie anmaa™ ts'a” na
macanda.

2910 manquiu'yo' na mei"chjoo
ticajnda cwiwil'ua we cantsaa
nch'u. Saa nquii Tsotye'yo'
Ty'oots'om mach'ee” cwenta
jooyo'. Mei"cwiindye jooyo' xocue'
na ticaljeii®. 39Mati ticwii cwii

soonque™'yo' majndaa’' ntyjee" ljo'
joona'. 31 Cwe' jo' tilacatyuendyo'
ee jndandyo'ti'yo' ntyjee” nchiiti
cantsaa nch'u.

Catjei'yuu'ndyo cantyja 'naa™
Jesucristo
(Lc. 12:8-9)
32'Ndo' mei"cwi'fiee"che” ts'a” na
nncwji'yuu'fie cantyja 'na"ya jo
ndaa nn'a”, ja nncwji'yuu'ndyo na
mawajna™a jom jo nnom Tsotyaya
na m'aa® cafioom'luee. 33Saa 'fiee”
ts'a” na nncwji'fie cantyja 'na"ya jo
ndaa nn'a”, mati ja nncwji'yuu'ndyo
na ticwajna™a jom jo nnom
Tsotyaya na m'aa” cafioom'luee.

Cantyja 'naa™ Jestis matg”'na' nn'a”
(Lc. 12:51-53; 14:26-27)

34°Ticala'tiuu'yo' na jndyoo
tsjoomnancue na ya nnc'om nn'a"®
fi'e” nc'iaana. Ee ja nchii na jndyoo
na caljoya n'om nn'a" fiequio
nc'iaana. Ee cantyja 'na"ya nnc'om
nn'a™ na jndoondye ntyjeena. 35Ee
cantyja 'na” ja nnto"'na’' tsa"s'a n'e"
tsotyee”, mati tsa"scu f'e"” tsonee”,
ndo' tsa"nntsa n'e" staxee™e".
36Cwe' jo' cwii cwii ts'a” na
matseiyu' fi'e"ndyo, nquiee nn'a"
wa™a" nla'jndoona jom.

37'1Nee" juu ts'a" na jndati
ntyjii tsotye, tsondyee, nchiiti
ja, tsa™'fiee” titseixmaa” na
nnc'oomfié cwentaya. Mati juu
ts'a” na jndati ntyjii i'e” ti'jnda,
oo nomjnda, nchiiti fi'e"ndyo ja,
tsa"'nee" ticatsona' na nnc'oomie
cwentaya. 38Ndo' mei"cwi'fiee"che”
ts'a" na nntseijomie cantyja na
mats'aa, xe" tiljoya ts'om nawi' na
matjom cantyja 'na"ya, meii” cue',

tsa"'nee" ticatsona' na nntseixmaa"
cwentaya. 39Ee mei"cwi'fiee"che”
ts'a” na mafequiaafie na catjom

ljo' na nntjom nc'e na m'aa"

cantyja 'ma"ya, nlui'n'maa®fie
tsa™'fiee”. Ndo' mei"cwi'fiee"che”
ts'a” na mal'uee'fie che™nquii chiuu
nlui'n'maa”ié, majo'to jo' nntsuuiié.

Naya na cwicandaa nn'a®
(Mr. 9:41)

40’Mei"quia ts'a" na matseiljo 'o,
mati ja matseiljo tsa™'fiee”. Ndo'
juu ts'a” na matseiljo ja, mati
matseiljo tsa™'fiee” Tsotyaya na jfiom
ja. 4'Mei"quia ts'a” na matseiljo
cwii profeta na mafiequiaa fi'oom'
Ty'oots'om, juu naya na macandaa'

cwii profeta, majo'ti nndaa' tsa"'fiee™.

Ndo' mei"quia ts'a” na matseiljo
cwii ts'a” na m'aa” cantyja na
maty'iomyana', nc'e na manty'iaa™'a"
na ya mach'ee tsa™'fiee”, mafiejuu
naya na macandaa' ts'a” na ya
mach'ee, majo'ti nnda' tsa"'fiee”.
42Ndo' mei"cwi'fiee"che” ts'a” na
mach'ee naya meii” fie'chjoowi'
ndaatioo tei” na nnc'uu cwii

ts'a” na tit'ma” cwiluiifie nc'e na
matseijomifie fi'e"ndyo, fi'oom

na mayuu' na matsjoo ndaa'yo',
tsa"'fiee” waa naya 'naa™'a”".

Juan jioom nn'a" na m'aa” Jests
(Lc. 7:18-35)
1 Quia na jnda t'mo” Jesus
fi'oommei™ ndaa ja nn'a” na

canchoo'wendye na cwilajomndyd
fi'e"iié, quia jo' jluee™e" jo' jo'. Tjaa"
na m'mog"” ndo' na nfiequiaa” fi'oom
naquii' njoom ndyuaa'iiee”.

2 Juan tsa” na tyotseits'oomfie
nn'a”, m'aa” w'aancjo quia na jiee”

fi'oom cantyja 'naa™ ts'iaa” na
tyoch'ee Cristo. Jioom we nn'a" na
cwila'jomndye fi'e"ié na c'oota'x'ee
cwii fi'oom 'ndyoo Jests. 3Jluena:

—¢Aa 'u ewiluiindyu' Cristo na
nncwjee'cailoom tsjoomnancue, 00
aa nncwindoo'a cwiiche™?

4T10 Jests ndaa na™fee”, tsoom:

—Catsa'yo' ndo' candu'yo'
nnom Juan cantyja fi'oom
naya na cwindye'yo' ndo' na
cwinty'ia'ndaa'yo' na jndye nn'a"
cwin'maa”. 5Ndo' candu'yo' nnoom
nn'a” na fiet'om na nchjaa” jnda
teitquioo. Nn'a" na fiet'om na ntjei"
nc'ee' je' ya cwi'ooca'. Nn'a" na
fiecho tycu lepra, je' jnda ljuu'ndye.
Nn'a" na fiet'om na cantaa, je' ya
cwindye. Ndo' nn'a" na jnda tja, je'
jnda cwita'ndo'xcona. Ndo' joo nn'a"
na nty'iaandye jnda macwindyena
fi'oom naya na macwji'n'maa”fie
Ty'oots'om joona. 8Ndo' neii™ ts'om
ts'a" na fie'cwii matseitiuu cantyja
'na"ya ee juu xotseijnaa®na'.

N'oommei™ seinei® Jestis ndaa
nn'a” na jiiom Juan.

7Quia na jnda ty'elcwee' na™'iiee”,
to' Jestis na matseineii” ndaa tmaa™
nn'a” na m'a" nacafiom'm cantyja
'naa™ Juan. Tsoom:

—¢Chiuu waa na saacanty'ia'yo'
na sa'yo' na m'aa” Juan jo ndo'
yuu tjaa nn'a” c'om? ¢Aa nty'ia'yo'
na jom ts'a” na we waa na
matseinei” cha'cwijom cwii tsmaa®
na maleifi'oomiie jndye? Ntyjii
nchii jo'. 8Quia jo' {chiuu waa
na saacanty'ia'yo' na sa'yo'? ¢Aa
nty'ia'yo' cwii ts'a” na cwee liaa na
jnda? Ntyjii nchii jo'. Ee 'o nquiu'yo'
na macanda nn'a” na tjacantyja na
t'ma” n'iaa”, joona cwicwee'na liaa

jnda fiequio nn'a™ w'aana. ®Quia
jo' échiuu waa na saacanty'ia'yo'?
¢Aa nty'ia'yo' cwii profeta? Ja ntyjii
na jo'. Ndo' jom t'ma”ti cwiluiifié
nchiiti nt'omche™ profeta. 1°Ee
ljeii 'naa™ Ty'oots'om matseinei"na'
cantyja 'maa™a". Luaa matsona':
Ja majhoo"hetyaya cwii moso
'na”ya na wjaajndyee jo njom'.
Jom nncwji'yuu'fié cantyja 'na™,
cha nnc'omc'eendye nn'a”
quia na nncue'cafioom'.
" Ndo' tsotiche™ Jests:
—Mayuu'che” nndye'yo' nntsjoo,
tijoom feteitquioo'nie cwii ts'a®
na t'ma”ti cwiluiine quii'ntaa®
cha'tsondye nn'a” cha'na juu Juan,
ts'a" na tyotseits'oomiie nn'a”. Saa
meii” na ljo', mei"cwi'fiee"che”
ts'a” na jnda tjaquiee'iie cantyja
na matsa'ntjom Ty'oots'om, meii®
tit'ma" cwiluiifie, saa t'ma"ti
cwiluiine, nchiiti Juan.
12Ndo' seinei’ti Jests, tsoom:
—Quia na to' Juan na
tyotseits'oomifie nn'a"” teitquioo'
na cwila'jnda nn'a" na
nnc'ooquiee'ndyena cantyja na
matsa'ntjom Ty'oots'om hasta
xje" je!. Ndo' na™'fiee” cwique”
n'omna na nna“jndana cha nndaa
nla'xma’na cantyja 'naa™ juuna'.
13Cha'tso fi'oom' Ty'oots'om na
tyotjeii'yuu'ndye profetas fiequio
ljeii na tque™ Moisés tjoom' t'moo"na'
cantyja na matsa'ntjom Ty'oots'om.
Ndo' quia na tyjee' Juan, jom t'mogQ"
na jnda tue'ntyjo na mamatsa'ntjom
Ty'oots'om. ¥ Toom cwe' nlayu'yo'
na Juan matseinoomifié cwentaa'
profeta Elias tsa” na waa fi'oom na
nndyonnda'. 13'Nee" juu na niom lue'
n'om lua'qui na nndii, candii.

16°;Ljo' i'oom na nntseijoo™a
cantyja 'naa” nn'a" na m'a"
tiempomeii"? Joona matseijomna'
cha'na yocanch'u na cwinquioo'
naquii' tsjoom. 7 Cwila'xuaana
ndaa nc'iaana, cwiluena: “Netj(_)(_)'é
tsmaa” juu som na cwitjo' na
toco ts'a” saa 'o ticala'jnom'yo'.
Jnda chii fietjoo'a som ts'oo,
saa 'o ticatyuee'yo'.” 18 Maluaa'
matseijomna' na cwil'a nn'a” na m'a"
tiempomeii". Ee tyje'caiioom Juan
quii'ntaa™yo', t'oom cha'cwijom
ts'a” na chjoo' ts'om. Ticwaa™a"
nantquie na ya, mei” tic'om
winom. Saa 'o cwindu'yo' tsa®jndii
matseixmaa®. 19Jnda jo' tyjacafioo™
nnco na cwiluiindyo ts'a” na jna"
cafiloom'luee. Ja matseijomndyo
fi'e” nn'a”, macwa'a fi'e"ndyena.
Saa 'o cwindu'yo' cantyja 'na"ya:
“Luaa' ts'a" jee" cwa', jee"” 'uu.
Juu jee" ya matseix'iaa'fie ii'e”
nn'a” na cwila'tjpondye nnom
Ty'oots'om fiequio nn'a” na
cwito'fioom ts'iaa"ndaa nn'a”
cwentaa' gobiernom.” Saa
tints'aa, ee cwiwitquioo' na jndo'
ts'om Ty'oots'om ee cha'tso na
matseijndaa'fié ma'mo"na' na ljo".

Njoom na m'a" nn'a" na
tine'cala'canda
(Lc. 10:13-15)

20 jnda chii to' Jests na
matseitiaa™a"” nn'a® njoom yuu na
jndyeti ts'iaa” s'aa” na ma'mg"na' na
tseixmaa” najndeii Ty'oots'om ee na
ticalcwe' n'om na"'fiee”. Matsoom:

21_Jee jndo'che™yo' 'o nn'a®
tsjoom Corazin. Jee jndo'che™'yo!
'o nn'a” tsjoom Betsaida. Ee
quii'ntaa™yo' jndye ts'iaa” t'ma”

s'aa saa ticalcwe' n'om'yo'. Xe"
s'aa ts'iaa"mei™ quii'ntaa” nn'a"
tsjoom Tiro fi'e” Sidén, tyuaa'ti jnda
tcwee'na liaa tsja' ndo' jnda tioona
tsjaa' nque"na na cwit'moo"na

na cwilcwe' n'omna. 22Nndye'yo'
nntsjoo, xuee na nncu'xe”
Ty'oots'om nn'a” t'ma”ti nlco'wi'na'
'o nchiiti nn'a” tsjoom Tiro fi'e"
Sidén. 22Ndo' 'o nn'a® tsjoom
Capernaum, ¢aa cwila'tiuu'yo' na
cafioom'lueeche” nntseiwendyena'
'o cwe' ee na jndye ts'iaa” s'aaya
quii'ntaa™yo'? Maxje" nntiom
Ty'oots'om 'o yuu na meindoo'
I'oo. Mana ntsuui'e” tsjom'yo’
Capernaum. Xe" nn'a" na fiet'om
tsjoom Sodoma nty'iaana ts'iaa”
t'ma” cha'na s'aaya quii'ntaa™'yo',
ndicwa"” waa tsjoomna xje" je'che™.
24Nndye'yo' nntsjoo xuee na
nncu'xe” Ty'oots'om nn'a" t'ma”ti
nlco'wi'na' 'o nchiiti nn'a" na
fiet'om ndyuaa tsjoom Sodoma.

Quio'yo' na m'aa”ya ndo' nliu'yo' na
nnta'jndyee'yo'
(Lc. 10:21-22)

25Ndo' majuu xje™'fiee” to' Jesis
na matseineii” nnom Ty'oots'om,
tsoom:

—Matseit'maa'ndyo 'u
Tsotyaya na cwiluiindyu' na
matsa'ntjom' cafioom'luee fiequio
nnom tsjoomnancue. Ee 'u jnda
tanty'iuu'ndyu' fi'oommei™ ndaa
nn'a” na jndo' n'om fiequio nn'a”
na jee" t'ma” cwila'no™, saa jnda
seicanoQ™ joona' ndaa nn'a” na cje
cwil'a. 26Mayuu' Ta, ee luaa' waa
na tjawee' ts'om'.

27Tsonnda' Jesis ndaa nn'a® na
cwila'jomndye fi'e"fié:

—Cha'tso na cwila'xma” najnda,
Tsotyaya Ty'oots'om jnda tquiaa®
joona' I'ooya. Tjaa 'fiee” tsei'no™
chiuu tseixma"ya na cwiluiindyo
Jnaa”, macanda nque” ntyjee".
Mei" tjaa 'fiee” tsei'ng™ chiuu
tseixma® Tsotyaya, macanda ja
na cwiluiindyo Jnaa" mantyjiiya.
Mati mei"cwi'fiee"che” ts'a” na 1'ue
ts'oo™ na nntseino™ chiuu tseixma"
Tsotyaya mafequia na nntsei'no™.
28Quio'yo' na m'aaya cha'tsondyo'
na jnda teijndya'yo' cantyja 'naa”
jna™yo' na joona' matseijaa'fiena’
nacjo'yo' cha'cwijom xuu na
tileicana™yo' ndo' ja nfiequiaya na
nnta'jndyee'yo'. 22 Calajomndyo'
fi'e"ndyo cha'na cwila'jomndye
quioo'ndyo na ljoyu cwil'a
ts'iaa”. Ndo' quiaandyo' na
nnta'jna™yo' cantyja 'na"ya. Ee
ja tinc'uaa' ts'og"ya ndo' m'aa"ya
na wi' ts'oo"ya 'o. Ndo' nliu'yo'
na nnta'jndyee afimaa"'yo'.
30Ee na nlax'iaa'ndyo' fi'e"ndyo
xocanchjena' 'o cha'na manchje
ts'oom na ljo cantya' quioo'ndyo.
Ndo' fi'oom na maqua®”ya ndaa'yo'
cwe' na ya ya xje" jnda'yo'.

Ty'ioo'ndyena xu'lquee” xuee na
cwita'jndyee nn'a®

(Mr. 2:23-28; Lc. 6:1-5)
1 Luaa tuii cwii xuee

na cwita'jndyee nn'a".
Mawinom Jesiis yuu waa ntjom
lquee” trigo. Ndo' ja nn'a" na
cwilajomndy® fi'e"fié na fie'jndoo'a,
too'a tyotyjaaya xu'lquee”.
Tyoty'ueendyo, tyotquiaaya joona'.
2Ndo' nn'a" fariseos quia na
nty'iaana na luaa' cwil'aay3, jluena
nnom Jesus:



27

—Que™ cwenta, nn'a" na
cwila'jomndye fi'e"ndyu' cwil'ana
yuu na ticaty'iomna' xuee na
cwita'jndyee nn'a".

3T'00"” ndaa na™'fiee”, tsoom:

—'0, éaa tyoola'na™yo' fi'oom
chiuu s'aa David fiequio nn'a" na
fi'ee” i'e"é na fie'jndo'na? Saa
tyoolancjoo'ndyo' cantyja 'maa™a".
4Ee tjaque™e" wats'om cwentaa'
Ty'oots'om, tcaa™ ntyoo' nnom tyee.
Tewaa™a” joona' ndo' mati tquiaa®
na tcwa' nn'a” na fi'ee” fi'e"né. Ndo'
ntyoo'fiee” na jnda tque” nn'a" joona'
nnom Ty'gots'om, ticwanaa® na
nlcwa' mei®nquia ts'a®. Macanda
nquiee ntyee wanaa" na nlewa'na.
5Ndo' cwaa"ti jnda jla'na™yo'
naquii' ljeii na tque” Moisés na
matsona' na nquiee ntyee jndye
ts'iaa" cwil'ana naquii' wats'om t'ma®
na cwindye'ntjomna juu xuee na
cwita'jndyaaya. Saa tjaa jnaa"na na
ljo' cwil'ana. 8Je' nndye'yo' nntsjoo,
ljoo jnda tyjacafioo"ya naquii'
ntaa"'yo' na t'ma”ti cwiluiindyo
nchiiti juu wats'om t'ma" na jee"
cwila't'maa™ndyo'. 7'0 tyoola'ng™yo'
ljo' fie'catso fi'oomwaa na tso
Ty'oots'om: “Ja cajndati ntyjii na
nnc'om'yo' na wi' n'om'yo' nc'ia'yo'
nchiiti na cwifie'quia'yo' quioo' na
cwila't'maa™'ndyo' ja.” Xe" jlalno"'yo'
fi'oomwaa' tixoque™'yo' xje" nn'a" na
tjaa jnaa”. 8Nc'e na luaa' waa, ja na
cwiluiindyo ts'a” na jna” cafloom'luee
waa na matseixma®ya na nntsjoo ljo'
cal'a nn'a" xuee na cwita'jndyaaya.

Sein'ma” Jests ts'a” na ntjei” ts'o
(Mr. 3:1-6; Lc. 6:6-11)
9Jnda chii jlui' Jests jo' jo'. Tjaa™,
tjaque™e” wats'om 'naa™na. 1°Ndo'

jo' jo' m'aa” cwii tsa"s'a na ntjei"
ts'o. Ndo' nn'a” fariseos na m'a®
wats'om'fiee” jee” tyol'ueendyena
chiuu nl'ayoona na nfie'quiana
cwenta Jestus. Ta'x'eena nnoom,
jluena:

—Juu xuee na cwita'jndyaaya ¢aa
maty'iomna' na nntsein'ma” ts'a®
ts'a"wii!, oo aa tis'a?

MTio Jestis ndaana, matsoom:

—Cala'tiuu'yo', xe" m'aa”
cwiindyo' 'o na m'aa” catsma”"
tsmei™, ndo' xe” nncju'na' juuyo'
ts'om tsue'tsjoom, ¢aa nchii
nntseityua' na wja'cwji' juuyo' meii®
juu xuee na cwita'jndyee nn'a"?
12Nquii Ty'oots'om jndati ntyjee®
cwii ts'a” nchiiti cwe' catsma”. Jo'
chii maty'iomna' na cateijndeii ts'a”
x'iaa™a" nawi' na matjom, meii® juu
xuee na cwita'jndyee nn'a”".

13Quia jo' tsoom nnom ts'a®wii':

—~Catseiliuu' ts'o'.

Mana seiliuu ts'o. Manoom'
tco'yana' cha'xje” cwiiche” ts'oo™.
14Ndo' fariseos'iiee” jlui'na.
Jla'tjomndyena, to'na tyo'ma"na
chiuu nl'ayoona na nla'cuee'na Jests.

N'oom na tyoiiequiaa Isaias
cantyja 'mnaa™ Jesus
15Saa sei'no™ Jests na luaa’
fiecal'ana fi'e"fié. Jo' chii jluee™e”
jo' jo' ndo' jndye nn'a” ty'entyjona
naxee"'e". Sein'maa” cha'tso
nn'awii. '®Ndo' tque tyee” fi'oom
ndaana na ticat'oomna fi'oom 'fiee"
cwiluiifié. 77 Ndo' na luaa' tsoom,
seicandaa'fiena’ i'oom na seiljeii
profeta Isajas, na matsona':
18 Luaa ts'a™ na jnda tjeii'ndyo
cwentaya na cwiluiifié na
mandi'ntjoom nog".

Jnda ntyjiiya jom ndo' jee"
nei"ya cantyja 'naa™a”".

Niiequiaya Espiritu Santo na juu
nnc'oomile fi'e"fié.

Ndo' nfiequiaa® fi'oomya chiuu
waa na maty'iomyana' ndaa
nn'a” na nchii judios.

19 Jom xocatseintja'fié, mei®
xocatseijndeii' 'fiom. Ndo'
xocaljei' jom ts'om nataa na
macwjaa'fié tia' nn'a”.

20 Xoco'wee™e" ts'a” na titye"
matseiyu' na juu matseijomna’
cha'na tsmaa” na jnda
tomndyaa.

Ee jom jaateijndeiityee” tsa"'fiee”.

Mei" xotseicanduu'ii'ee” cantyja
'naa™ ts'a" na tixuee naquii'
ts'om na juu matseijomna'
cha'na chom canti na
ncuencue canduu'.

Ee jom nfiequiaatyee” naxuee
naquii' ts'om tsa™'nee”.

Jo' chii nnts'aa” na nna"jndeii
cantyja na maty'iomyana'
naquii' n'om nn'a".

21 Ndo' nn'a” na nchii judios
nla'cantyjaa' n'omna jom.

Cwilueyoona na Jests
tsa"jndiitquiee matseixmaa”
(Mr. 3:19-30; Lc. 11:14-23; 12:10)
22Tquiofi'omna cwii ts'a” na
m'aa” Jesus na jnda tuo na"jndii
naquii' ts'om. Tsa"'fiee” nchjaa™a"
ndo' tileicatseineii” I'a na”jndii'fiee".
Sein'ma” Jesis jom. Quia
jo' too™o" na matseineii” ndo'
teitquioo'nnaa™a”. 22Nto' cha'tso
nn'a” na nty'iaa na luaa' tuii, jee"
tjawee' n'omna. Jluena:
—¢Aa nts'aache™na' na tsa"m'aa™
cwiluiifié nquii na meindog'a

na nluiifie tsjaa" David na
jndyowicantyjoo'?

24Ndo' nn'a" fariseos, quia
jndyena fi'oomwaa!, tyoluena:

—Tsa"s'am'aa™ matseixmaa”
najndeii Beelzebd nquii
tsa”jndiitquiee. Jo' chii cwicandaa
macwjee™'e” na"jndii naquii' n'om
nn'a"

25Geilmo™ Jests fi'oom na
tyom'aa™ n'omna. Tsoom ndaana:

—Xe" m'aa” cwii gobiernom na
cwito™'ndye nn'a" 'maa™a", nt'om
cwi'oo nacjoom'm ndo' nt'om
cwila'jomndye fi'e"fié, ndo' na
luaa' waa xocaljoo'fietyee” ts'iaa™.
Ndo' cha'na nn'a” na fiecwii
tsjoom oo nn'a" na ne'cwii
w'aa, xe" cwila'ntja'ndyena,
maxje” nnto”'ndyena. Ndo' na ljo'
cwila'tyuii'ndye che™nquieena. 26Ee
xe" na mayuu' cha'na cwindu'yo' na
nquii tsa”jndiitquiee macwjee"'e”
ntyje na"jndiifié naquii' n'om
nn'a”, quia jo' ma'mo"na' na
matseityuii'fie che"nque”. {Chiuu
nnts'aayom na nljotye" cantyja
najnei” na matsa'ntjoom? 27'0
cwindu'yo' na ja cwe' cantyja
najndeii Beelzebdt jo' na macwijii'a
na"jndii naquii' n'om nn'a”. Xe"
na mayuu' na ljo', quia jo' mati
nc'iaa'yo', iequio najndeii jom
cwitjeii'na na"jndii naquii' n'om
nn'a”. Saa nc'e na tiyuu' na
Jjo', cantyja na cwil'a nquieena
cwilui'yuu' na tixcwe cwitjei'yo!
cwenta. 28Saa nc'e ja fiequio
najndeii Espiritu na cwiluiifie
Ty'oots'om, jo' na macwijii'a
na"jndii naquii' n'om nn'a® jo' chii
ma'mo"na’' juu na matsa'ntjom
Ty'oots'om, jnda tyjee'cafioomna' 'o.

29°Cwii tsa"canch'ue xondaa
nncjaaque™e” waa' ts'a” na waa
najndeii na nncwjee™'e" 'naa™'. Saa
xe" nntseitye”jiee” tsa"'nee" quia jo'
nndaa na nncwji'ii'ee” 'naa™.

30"1Nee” juu na tic'oomiie cantyja
'na"ya, maxje" m'aa"” nacjoya.
Ndo' 'fiee” juu na ticatseitjom
nn'a” fi'e"ndyo, jom mach'ee" na
matseilcwe'na' nn'a” na ticala'yu'na
fi'e"ndyo.

31°Jo' chii matsjoo ndaa'yo',
Ty'oots'om nntseit'ma” ts'oom
cha'tso jna” na cwila'xma” nn'a"
fiequio cha'tso fi'omntjei” na
cwiluena. Saa mei"cwi'fiee"che" ts'a"
na matseinei” i'oom wi' nacjoo'
Espiritu Santo, tsa"'fiee” xocatseit'ma”
ts'om Ty'gots'om. 32Ndo'
mei"cwi'fiee"che” ts'a” na matseinei”
fi'oom wi' nacjo ja na cwiluiindyo
ts'a” na jna” cafioom'luee, nndaa
nntseit'ma” ts'om Ty'oots'om
tsa"'nee”. Saa mei"cwi'niee"che”
ts'a” na matsoyuu na cwiluii ts'iaa®
'na"ya cwe' cantyja najndeii tsa”jndii,
tsa"'hee"” matseinei” i'oom wi'
nacjoo' Espiritu Santo. Ndo' na ljo'
tijoom nntseit'ma” ts'om Ty'gots'om
tsa"'nee”, meii® tiempomeii"che®
ndo' meii” ncuee na jnda ntycwii
tsjoomnancue.

N'oom tjafioom' cantyja 'naa™ taa'
ts'oom
(Lc. 6:43-45)

33’Quia jo' seinei” Jests cwii fi'oom
tjaloom' na maca"na' na catjeii'na
cwenta cantyja 'naa™a". Seijoom'iie
nque” cha'cwijom cwii ts'oom na ya
taa'na'. Tsoom:

—Xe" cwinty'ia'yo' na ya ta na
ntyja cwii ts'oom, cwila'no™'yo'

na mati nquii ts'oom cwiluiifiena'
ts'oom na ya. Ndo' xe" cwinty'ia'yo'
na tis'a ta na ntyja cwii ts'oom,
cwila'mo"'yo' na mati tis'a
ts'oom'fiee”. Ee cantyja chiuu waa
ta na mach'ee cwii cwii ts'oom jo'
nnta'jna™yo' cwaa” ts'oom na ya
ndo' cwaa" ts'oom na tis'a. 3*Cha'na
catsuutsja jee” wjee ndaa'ndyooyo',
maluaa' matseijomna’' 'o. Chiuu
nl'a'yo' na nlanei'yo' fi'oom ya
ndo' naquii' n'om'yo' too'che” natia.
Ee cantyjati na matseitiuu ts'a"
naquii' ts'oom, mantyja jo' fi'oom
na cwicalui' 'fiom. 35Juu ts'a® na
ya ts'a"nie matseinei” n'oom ya

ee naquii' ts'oom cwina" naya na
matseitioom. Saa juu ts'a” na tia
ts'a"fie matseinei” i'oom tia ee
naquii' ts'oom cwina" natia na
matseitioom. 3¢ Nndye'yo' nntsjoo,
juu xuee na nncu'xe" Ty'oots'om
nn'a”, quia jo' niequiana cwenta
nnoom cantyja 'naa™ cwii cwii
'ndyo fi'oom na cwe' ts'iaa”'ndyo
na fiejla'nei"na. 37 Ee cantyjati
fi'oom na cwilaneiyo', Ty'oots'om
nncu'xee” 'o. N'oom na ya na
cwindu'yo' nncwafioom'na' 'o.
Ndo' fi'oom tia na cwindu'yo'
nnt'uiitye"na' 'o.

Cwita” nn'a” na cats'aa” cwii 'naa”
(Mr. 8:12; Lc. 11:29-32)
38Quia jo' nt'om nn'a" fariseos
fiequio nn'a” na cwit'moo” ljeii na
tque™ Moisés jluena nnom Jesus:
—Cwa, Maestro, l'ue n'oo"ya
na m'mo™ cwii 'naa” na t'ma” na
nnty'iaaya.
39T19 Jests ndaana:
—Nn'a" na m'a" je' jee" tia
nn'a"ndye, jnda 'ndyena Ty'oots'om.

Jo' chii cwita™na 'maa” na t'ma"ti na
nnty'iaandaana cha nnta'jnaa®'na

'fiee" cwiluiindyo. Saa taxoca'mog”ya.

Macanda nnty'iaana cwii 'naa” na
nntseijomna' cha'na tjom profeta
Jonés. 40Ee Jonds tyom'aa™iié ndyee
xuee ndo' ndyee tsjom ts'om tsiaa'
catscaa t'maa”. Maluaa' matseijomna'
na nntjo" ja na cwiluiindyo ts'a”

na jna" cafioom'luee. Ee ndyee

xuee ndo' ndyee tsjom nljoo'ndyo
naquii' tsei'tsua. 4! Xuee na nncu'xe”
Ty'oots'om nn'a” na jnda tja,
nlcwinnda' nn'a” tsjoom Ninive. Mati
nn'a” na m'a" je' na quia nnc'oowje,
nntando'nnda'na quia ljo'. Ndo'
nnt'uiitye"na' joona cwe' cantyja

na yati l'a nn'a” tsjoom'fiee”. Ee
na"'fiee” ntyja lcwe' n'omna quia

na jndyena fi'oom' Ty'oots'om na
tyofiequiaa Jonés. Ndo' que™'yo'
cwenta, ja jnda tyja quii'ntaa™yo'

na cwiluiit'ma™ndyotya, nchiiti
Jonés. 42Ndo' xuee na nntu'xe"ndye
nn'a” na jnda tja, mati nlcwinnda'
juu yuscu na tyotsa'ntjom nn'a”
ndyuaa jo ndo' na macalui' caxjuu
ts'oom'naa”. Mati nn'a” na m'a" je' na
quia nncwje, nntando'nnda'na quia
ljo'. Ndo' nnt'uiitye"na' joona cwe'
cantyja na xcwee'ti ts'om yuscu'fiee”.
Ee jom jee” ndya' tquia jnaa”, jioom
na fie'cafiee” fi'oom 'ndyoo Salomén,
ts'a” na jndo'ti ts'om. Ndo' que™'yo'
cwenta, ja jnda tyja quii'ntaa™yo'

na cwiluiit'ma”ndyotya, nchiiti
Salomén.

Na qui'oolcwee' na"jndii naquii'
ts'om ts'a"
(Lc. 11:24-26)
43’Cwii tsa"jndii quia na jnda
tjei'na' jom naquii' ts'om ts'a”,

cwe' manomtoom jo ndo' yuu na
tjaa nn'a” c'om na mal'uee” yuu
na nljoo'fié. Saa na ticaljeii” jo',
seitioom naquii' ts'oom, tsoom:
44<Je! jonlcwa'nnda'a naquii' ts'om
ts'a” yuu na tjei'na' ja.” Ndo' quia
na nncue™e” jo' jo' nljeii” naquii'
ts'om tsa™'fiee” cha'cwijom naquii'
w'aa na tjaa'na” ts'a” candii'. Saa
jnda taa lju' ndo' jnda teijndaa'ya.
45Quia jo' tjacachoom ntquiee'
na"jndii na wi'ndyeti nchiiti jom.
Ty'equie'na naquii' ts'om tsa™'fiee”
ndo' mana ljoo'ndyetye™na jo' jo'.
Ndo' na jnda we luaa', manioomti
matjom tsa™'fiee” nchiiti na
fietjomjfiee”. Maluaa' nntjoom nn'a”
na m'a” je' na jee" tia nn'a"ndye.

Jestis tquie ntyjee” ii'e” tsofiee®
(Mr. 3:31-35; Lc. 8:19-21)
46Ndicwa™ matseinei® Jests

ndaa tmaa™ nn'a” quia na
tquie'cafiom ntyjee"” nequio
tsofiee”. Ne'cala'nei™na fi'e"fié saa
ljoo'ndyena ch'e”. 47 Seicandii cwii
ts'a” Jestus, tso:

—Aa ndi' Ta, jnda tyje'cafioom
tso'ndyo' fi'e” ndyenty'iu' na
fie'cala'nei"na fi'e"ndyu'.

485aa jom t'oo" nnom tsa™fiee”,
tsoom:

—Candi' nntsjoo njom' 'fiee” juu
cwiluiifie tsondyo ndo' 'fiee” joo
cwiluiindye ndyentyjo.

49Quia jo' seilioom ts'0Q", t'moo”
nn'a” na cwila'jomndye fi'e"fié, tsoom:

—Na"m'a" cwiluiindyena
tsondyo fiequio ndyentyjo. 5°Ee
mei"cwi'fiee”che” ts'a” na mach'ee
ljo' na I'ue ts'om Tsotyaya na m'aa”
canoom'luee, tsa™Mnee" cwiluiifie
ti'tyjo ndo' nomtyjo, ndo' tsondyo.

Ts'a" na tjacju' lquee® trigo
(Mr. 4:1-9; Lc. 8:4-8)
1 Tjawiquiuu'ti majuu
xuee'fiee” jlui' Jesis

naquii' w'aa, tjaa", tjacjom 'ndyoo
ndaaluee. 2Ndo' jee” jndye nn'a”
tjomndye na m'aa”. Jo' chii tjacuoo®
ts'om w'aandaa na mantyjoche"na'
nnom ndaaluee. Jo' jo' tjacjom saa
cha'tsondye na™fiee” ljoo'ndyena,
meintyjee'na tyuaatcwii 'ndyoo
ndaaluee. 3Quia jo' too™o" na
matseineii” ndaa na"'fiee”. Jndye
fi'oom t'moo" ndaana fiequio fi'oom
tjanoom'. Tsoom:

—Tyom'aa” cwii ts'a” na mach'ee
ts'iaa” jndaa. Tjaa", tjacjoom'm
tsjaa" lquee” trigo. 4Ndo' yoche™ na
majoom'm lquee™'fiee” nt'om tquiaa
ts'om nato. Maioom' tquie'cahom
cantsaa, tcwa'yo' Iquee™fiee”. SNdo'
nt'om lquee” tquiaana' yuu na jee”
ljo', yuu na tita m'aa" ts'o. Tyuaa'
t'oomna' ee tita m'aa® ts'o. 6Saa
quia na jnda teijmei™ na manty'iaa'
fie'quioom', t'uaana', tjacaa"na' ee
na tinjoom ty'e nch'ioo'na'. 7’Ndo'
nt'om lquee” tquiaana' yuu na too'
nda' I'oonioom. Tyuaa'ti tjawindye
I'ognioom'fiee”, jla'canto'ndyena’
nacjoo' ntjom. 8Saa nt'om lquee®
tquiaana' yuu na ya ts'o, jee" ya
tue'na'. Cwii ta™ tjei'na' nequiee
xuu lquee” trigo na cwii ts'oom
lquee™ tjacju' ts'a™iiee”. Ndo' cwii
ta™ tjei'na' we xuu waljoo' xcwe na
cwii ts'oom Ilquee” tjacjoom'm. Ndo'
cwiiche” cwii ta™ tjei'ma' cwii xuu
waljoo' yom ts'oom na cwii ts'oom
lquee” tjacjoom'm. °'Nee" juu na
niom lue' n'om lua'qui na nndii,
candii.

Luaa ts'iaa™ na quitseinei® Jests
ii'oom tjafioom'

(Mr. 4:10-12; Lc. 8:9-10)
10Nn'a" na cwila'jomndye fi'e"
Jests ty'entyjaa'na jom. Ta'x'eena

nnoom:

—Ticala'noo™4a chiuu na cwe'
fi'oom wjaafioom' matsei'nei™ ndaa
nn'a".

M Too" ndaana:

—Luaa waa na mach'ee
Ty'oots'om, mafiequiaa” na 'o
caliu'yo' fi'oom na wanty'iuu'
m'aa"na' cantyja na matsa'ntjoom.
Saa nt'omche” nn'a” tinquiaa” na
nla'mo"ma. 12Mei"cwi'fiee”che®
ts'a” na maco'fiom i'oom na
ma'moo"ya, niiequiaa Ty'oots'om
na nntsei'ng"'tyee”. Saa mei"quia
ts'a” na tico'fiom n'oom na
ma'moo"ya, nnts'aana' na cwe'
ts'iaa”'ndyo cantyjati chjoowi'
na matsei'noo™o". 13Jo' chii
fi'oom tjafioom' matseina"ya
ndaa nn'a”. Ee meii” fiequii'che”
cwinty'iaana ts'iaa" na mats'aa
saa maxje" tixoque"na cwenta.
Ndo' meii" cwindyena fi'oom na
maflequia saa m'a"na cha'cwijom
na tyoondyena, mei” ticala'no"'na
ljo' cwindyena. 4Cantyja 'naa®
na™nee” matseicandaa'fiena’ fi'oom
na seiljeii profeta Isaias, tsoom:

Meii" na jndye na cwindye'yo'
saa tixocala'ng"'yo',

ndo' meii” na jndye
cwinty'ia'ndaa'yo', saa
tixoque™'yo' cwenta.

15 Ee na"m'a™ jnda jla'quie'

n'omna,
cha tico'xcwena' cantyja na
cwila'tiuuna.

Ndo' tafie'quiandyena na
nndyena
cha tints'aana' na nla'no™na.
Ndo' cwil'a nquieena
cha'cwijom ticajndoo'na
cha tica"na' na nlque™na cwenta.
Joona cwil'ayana nmei™ cha
ticalcwe' n'omna,
tincwji'n'maa”ndyo joona.
16Seinei”ti Jesis ndaa nn'a” na
cwila'jomndye fi'e"fié. Tsoom:
—Saa jee" matio'naa"ne
Ty'oots'om 'o na cwinty'ia'ndaa'yo’
ts'iaa” na mats'aa ndo' mati fi'oom
na cwindye'yo' cwila'ng™yo' juuna'.
17Mayuu'che™ nndye'yo' nntsjoo,
jndye profetas na tyofie'quia fi'oom'
Ty'oots'om tandyo xuee fiequio
jndye nn'a" na tyom'a” cantyja na
maty'iomyana', jee" tyocantyjaa'
n'omna na nnty'iaandaana ljo'
na cwinty'ia' 'o ndo' na nndyena
cha'na cwindye' 'o saa ticanty'iaana
mei” ticandyena.

Luaa ma'mo”na' na tjacju' ts'a” lquee”®
trigo
(Mr. 4:13-20; Lc. 8:11-15)

18°Candye'yo' luaa ma'mg®
fi'oom tjafioom' cantyja na tjacju'
ts'a™ tsjaa™ lquee™ trigo. 1 Nt'om
lquee™ na tquiaa ts'om nato na
tcwa' cantsaa, jo' jo' nn'a” na
cwindye fi'oom' Ty'oots'om. Ee
mei"cwi'fiee”che” ts'a” na mandii
fi'oom cantyja na matsa'ntjom
Ty'oots'om saa ticatsei'noo™'o",
maxje” macwje'cafioom tsa”jndii na
nncwji' i'oom naya naquii' ts'oom.
20Ndo' nt'om lquee™ na tquiaa yuu
na jee" ljo', mann'a” na cwindye
fi'oom' Ty'oots'om ndo' fiequio na
neii"na cwito'fioomna juuna'. 2!Saa

na"'fiee” cha'cwijom ntjom na
tinjoom ty'e nch'ioo'na', na tyuaa'
tcaa"na'. Ee quia na maco'wi'na'
joona oo cwilei'ntyjo nn'a” joona
cantyja 'maa™ n'oom naya, mantyja
cwi'ndyena. 22Ndo' lquee” na
tquiaa yuu na too' nda' I'oonioom,
mann'a” na cwindye fi'oom naya.
Saa na"'nee" jee" m'a"na homtiuu
chiuu na cwii 'oom'a"yoona, ndo'
chiuu ya nleityandyetina. Jo' chii
tileicana"ndyena na nl'ana yuu

na matsona'. Ee i'omtiuu'niee”
matseicu'na' na nla'candana

nnom Ty'gots'om cha'xje" I'a joo
I'ognioom na jla'canto'ndyena’
nacjoo' ntjom. 23Saa lquee®

na tquiaa yuu na jee" ya ts'o
mann'a” na cwindye fi'oom naya.
Cwila'ng™'na juuna' ndo' cantyja
na cwil'ana cwiwitquioo' na
cwina"ndyena chiuu waa na
matsona'. Nt'om na"'fiee” tjacantyja
na ya cwil'ana. Matseijomna' joona
cha'na cwii ts'oom lquee™'nee” na
tjei'na' fiequiee xuu. Ndo' nt'om
na"'fiee” xcweyandyo cwil'ana yuu
na ya. Matseijomna' joona cha'na
cwii ts'oom lquee™'fiee” na tjei'na’
we xuu waljoo' xcwe. Ndo' nt'om
na"'fiee” tique"ndyena na cwil'ana
yuu na ya. Jo' chii matseijomna’
joona cha'na cwii ts'oom lquee™'fiee”
na tjei'na' fie'cwii xuu waljoo' yom
ts'oom.

Lquee” jndaa fiequio lquee™® trigo
24Ndo' seinei" Jestis cwiiche™
fi'oom tjafioom'. Tsoom ndaana:
—Juu na matsa'ntjom Ty'oots'om,
matseijomna’' juuna' cha'na
cwii ts'a” na tja na waa tyuaa',
tjacjoom'm lquee” tsjaa” na ya.

25Gaa cwii teijaa” yoche™ na
watsom fiequio nn'a” wa™a"
tyje'cafiloom cwii ts'a® na jndoo'

jom. Tjatseifi'ee™fie tsa™'fiee” lquee™

jndaa quii'ntaa” lquee” trigo. Jnda
chii tja. 26 Tjawindye jnda lquee”,
tja'meii"ndyena', quia jo' chii
teitquioo' na fi'ee™ lquee” jndaa
naquii' ntjom'fiee™. 27 Na"ntjom
'naa™ tsa"'hee” tque"na cwenta

na nmeii” niom. Ty'entyjaa'na
jom, jluena nnoom: “Ta, aa nchii
fiequii'che” lquee™ na ya tja'cju’,
quia jo' échiuu na cwiwitquioo!
lquee” jndaa quii'ntaa” jnda lquee”

mostaza. Tjatseic'oom ts'a” juuna'
naquii' ntjoom'm. 32Lquee™
mostaza jee" cajndaana' saa xe"”
jnda teijndeii ts'oom, nleindyena',
nncwinom'na' nt'om n'oom

ntjom na tiquiwindye. Juuna'
nleit'ma”tina' hasta nndaa nna" 1'o
ts'oom'nee” cantquiaa cantsaa.

N'oom tjafioom' cantyja 'naa®
ndaaljo'
(Lc. 13:20-21)
33 Jnda chii cwiiche® fi'oom
tjafioom' seinei” Jests ndaa
na™'fiee”, tsoom:

'na™'?” 28T'go"” ndaa na™'fiee”, tsoom:
“Ts'a” na jndoo' ja s'aa na luaa'.”
Ndo' ta'x'ee na"ntjom'fiee” nnoom:
“¢Aa I'ue ts'om' na nntsaacatjeii'ndyd
joona' naquii' ntjom 'na™?” 22T'gQ"
ndaa na"ntjoom'm, tsoom: “Til'a'yo'

—Juu na matsa'ntjom Ty'oots'om
matseijomna' juuna' cha'na ndaaljo’
na seitjoom' yuscu ii'e” ndyee
tsua'xjo jndaa tyoo'. Seicandeii'na'
cha'waa tsquee” tyoo'.

na ljo' ee xe" nntjeii'ndyo' joona',
nnts'aache"na' na mati nnc'oomna'
ntjom na ya. 3%Ca'ndye'yo' na
fiejom c'oowijndana' hasta

na mma"jndyeena'.” Quia jo'
nntsjoo ndaa nn'a” na nntyje:

“Catyje'jndyee'yo' jnda lquee” jndaa,

cal'a'yo' cantsaa' joona' ee na
nlcona'. Ndanquia catyje'yo' jnda
lquee” na ya na nnc'oocuena' ts'om
tsa' 'na"ya.”

N'oom tjafioom' cantyja 'naa™ lquee®

mostaza
(Mr. 4:30-32; Lc. 13:18-19)

31Seinei"tiche” Jestis cwiiche”
fi'oom tjafiloom' na ma'mo"na' na
maxje” nleijndyendyeti nn'a” na
nntsa'ntjom Ty'oots'om naquii'
n'om. Tsoom ndaana:

—Juu na matsa'ntjom Ty'oots'om

matseijomna’' cha'na cwii lquee™

Ne'quii'che” fi'oom tjafioom' na
seinei” Jests
(Mr. 4:33-34)
34Nequii'che fi'oom tjafioom'
seinei” Jests na tyo'moo”
n'oommei™ ndaa nn'a”. Mei"cwii
n'oom ticatseineii” ndaana na
nchii fi'oom tjafioom'. 35Jo' chii
seicandaa'fiena' fi'oom 'ndyoo
profeta, tsoom:

Ja nntseina"ya f'oom tjafiloom'
ndaa nn'a”".

Nntseicanoo”ya f'oom na
wanty'iuu' m'aa"na' ndaa
nn'a" cantyjati na jna"
tsjoomnancue.

Luaa ma'mo” fi'oom cantyja 'naa™

lquee” jndaa fiequio lquee” trigo

36 Jnda na jiiom Jesis nn'a™ na
c'oolcwee'na, quia jo' tjaque™'e”
naquii' w'aa. Ndo' ja nn'a" na

cwilajomndyo fi'e"fié santyjaa'a jom.

L'uuya nnoom:

—Catsu' ndaaya ljo' fie'ca'mo” fi'oom
tjafioom' cantyja 'naa™ lquee” jndaa na
t'oomna' naquii' ntjom na ya.

37T'90" ndaay4, tsoom:

—Ts'a" na tjacju' lquee” tsjaa” na
ya, jo' jo' nnco na cwiluiindyo ts'a"
na jna" cafioom'luee. 38Ndo' tyuaa
'naa™ tsa"'fiee”, jo' jo' tsjopomnancue.
Lquee" tsjaa” na ya, jo' jo' nn'a” na
cwilajomndye cantyja na matsa'ntjom
Ty'oots'om. Ndo' Iquee” tsjaa” jndaa,
jo'jo' nn'a” na m'a” cantyja 'naa™
tsa"jndii. 3%Juu ts'a” na wi'fie na
tjatseifi'ee™ie tsjaa” lquee” jndaa, jo'
jo' nquii tsa’jndii. Ndo' xuee na jnda
tma" ntjom na ty'ecatyje na"ntjom, jo'
jo' xuee na cwintycwii tsjoomnancue.
Joo na"ntjom na ty'ecatyje lquee”, jo'
jo' angeles cwentaa' Ty'gots'om. 49Ndo'
cha'xje" I'a na"ntjom cantsaa' jnda
lquee” jndaa na nlcona' quii' chom,
maluaa' matseijomna' na nluii xuee
quia na cwintycwii tsjoomnancue.

#1Ee ja na cwiluiindyo ts'a” na jna®
cafioom'luee njfioo"ya dngeles cwentaya
na nntjeii'ndyona nn'a” na wi'ndye
fiequio nn'a” na cwila'jndo' n'om nc'iaa
na cal'a na™fiee™ natia. 42Ndo' 4ngeles
nntuee'na na™'fiee” naquii' chom b'io. Jo'
jo' nndyuee na"'fiee” ndo' nnteinquiena
ndei'n'omna na wi' cwitjoomna. 43Saa
nn'a” na cwila'candaa'ndye cha'xje"

na matsa'ntjom Ty'oots'om, nts'aana’

na caxueendyena cha'na xuee nnom
fie'quioom’. 'Nee" juu na niom lue' n'om
lua'qui na nndii, candii.

N'oom tjafioom' cantyja 'naa®
s'om na wanty'iu quii' tyuaa
44’ Juu na matsa'ntjom Ty'oots'om
matseijomna' cha'na castom na

fijom s'om caja” na wanty'iuna' quii'
tyuaa. Ljeii cwii ts'a" castom'fiee”
saa tanty'iunnaa™a” juuna'. Tjaa"
na jee" neii"'e”, tjacajnaa" cha'tso
'naa™a" na niom. Jnda chii seijnaa”
tyuaa'fiee” yuu na ndii' castom.

N'oom tjafioom' cantyja 'naa™ ta' perla

45’Juu na matsa'ntjom Ty'gots'om
mati matseijomna' cha'na cwii ts'a”
na matseijnda ndo' majndaa ta' na
fiequii'che™ mal'uee” ta' perlas na
yati. 46Quia na ljeii” cwii ta' perla na
jee"che” ndyaa' ya ndo' jndana', tja
tsa™'fiee” tjacajnaa” cha'tso 'naa™a”,
jnda chii seijnaa” ta' perla'fiee™.

N'oom tjafioom' cantyja 'naa™ tsqui'
47’Juu na matsa'ntjom Ty'gots'om

mati matseijomna' cha'na cwii tsqui'
t'ma” na tuee' nn'a” ts'om ndaaluee.
Jndye nnom calcaa matseit'uena'.
48Quia na jnda too' tsqui' na fijomndye
calcaa, 'oocantyjaandye nn'a” juuna’
tyuaatcwii. Meindyuaandyena,
cwitjeii'ndyena calcaa na yati.
Cwitioomna jooyo' n'om lquiee saa
calcaa na cwantindyo cwitye™'quiee'na
jooyo'. ¥®Malaa'ti' nnts'aana' xuee
quia na cwintycwii tsjoomnancue.
Nilequiocue &ngeles na nntjeii'ndyena
nn'a” na wi'ndye quii'ntaa” nn'a” na
m'a” cantyja na maty'iomyana'. 50Ndo'
nntioomna nn'a” na wi'ndye naquii'
chom b'io. Jo' jo' nndyuee na"'fiee”
ndo' nnteinquiena ndei'n'omna na wi'
cwitjoomna.

Jee” jnda la'xma™ fi'oom xco
flequio fi'oom tquie
51Quia jo' tax'ee Jesis ndaa ja
nn'a” na cwila'jomndy¢ f'e"1ié,
tsoom:

—¢Aa cwila'ng™'yo' cha'tso
fi'oommei™'?

T'ooya nnoom, 1'uuya:

—Mayuu', Ta, macwila'noo™a.

52Quia jo' tsoom ndaaya:

—Je' jnda jlamo™'yo' ljo'
fie'cat'mog” fi'oom tjahoom'mei™.
Nndye'yo' nntsjoo, ticwii cwii ts'a”
na jnda teijndo' ts'om chiuu t'ma"
ljeii na tque" Moisés ndo' mati
jnda sei'no™ cantyja 'naa™ juu na
matsa'ntjom Ty'oots'om, tsa™'fiee”
matseijomna’' jom cha'na ts'a” na
cwiluiitquiefie cwii w'aa. Ee ts'a"
na cwiluiitquiefie matseil'uee'nié
'na” na tquie ndo' matseitjoom 'na”
na xco. Quia jo' mei"quia xje" na
maca"na' cwii nmei™ mawaac'eena'
na nleil'uee'fié.

Tja Jests tsjoom Nazaret
(Mr. 6:1-6; Lc. 4:16-30)

53Quia na jnda seinei” Jesis
fi'oommei™ na tjafioom!, jluee™e" jo'
jo'. 34 Tjalcwee™e" ndyuaa tsjom'm.
Jo' jo' tyotseineii” ndaa nn'a” naquii'
wats'om. Ndo' cha'tsondye nn'a” jee"
tjawee' n'omna n'oom na seineii®.
Tyoluena:

—Tsa"m'aa™ ¢chiuu s'aayom na
jee™ jndo' ts'oom? Ndo' éyuu jna®
najnei” na mach'ee” ts'iaa" t'ma”
na tyoonty'iaaya? 55¢Aa nchii
tsa"m'aa™ jnda ts'a” na macuufie
n'oom? Ndo' ¢aa nchii tsofnee”
jndyu Maria? Ndo' ntyjee”, ¢aa
nchii Jacobo, José, Simén fiequio
Judas? 56Ndo' mati ntyjee™ na yolcu
m'a"na quii'ntaa”ya. Quia jo' ¢échiuu
waa na jee" jndo' ts'oom ndo' cwe'
ts'a" tsjoom fijaa” jom?

57Cwe' jo' ticalai'oom'ndyena
Jests. Jo' chii tsoom ndaana:

—Mei"quiayuuche” na wjaa cwii
profeta, nla't'maa"'ndye nn'a” jom.
Saa joo nn'a” ndyuaa™a" fiequio
nn'a” wa"'a", xocala't'maa”'ndyena
jom.

58Ndo' tijndye ts'iaa t'ma” s'aa™
jo' jo', nc'e na ticala'yu' na™'fiee”
fi'e"fé.

Tue' Juan, tsa” na tyotseits'oomiie
nn'a®
(Mr. 6.14-29; Lc. 9.7-9)
1 Majoo ncuee'nee” tyom'aa”
Herodes ts'iaa™ ts'ondaa
Galilea. Jiliee” fi'oom cantyja
'naa™ jndye nnom ts'iaa” t'ma” na
mach'ee Jests. 2Tsoom ndaa nn'a”
na cwila'jomndye fi'e"fié:
—Tsa"m'aa", maxje" Juan, ts'a"
na tyotseits'oomiie nn'a”. Jnda
wando'xcoom jo' chii cwiwitquioo'
ts'iaa” t'ma” na mach'ee”.
3-4Fe luaa waa na tuii. Herodes
tyom'aa” fiequio Herodias, scuu'
tyjee® Felipe. Ndo' tso Juan nnoom
na ticaty'iomyana' na m'aa” ii'e”
scuu' tyjee”. Jo' chii sa'ntjoom na
cala'tye"na Juan, catuee'na juu
w'aancjo.
5Ndo' Herodes, meii" na
fie'catseicue™e” Juan saa nquia™'a”
nn'a”. Ee jndye nn'a” nquiuna
na Juan cwiluiifie ts'a” na
mafiequiaa n'oom' Ty'gots'om.
6Quia na jla't'maa™ndye nn'a" na
tuee' xueechuu' Herodes, quia
jo' yuscundyua jnda Herodias
seijnom jo ndaa nn'a”. Ndo'
Herodes jee” tjawee' ts'oom
cantyja na nty'iaa™a". 7 Tjoom'm
fi'omtye” cjoom'm na tsoom nnom
yuscundyua'fiee” na nfiequiaa”
mei"quia ljo' na nlca” nnoom. 8Ndo'

yuscundyua'fiee” seijndo' tsofiee”
ts'oom na caa" xque" Juan. Quia jo'
tsoom nnom Herodes:

—Luaa maca™a. Quiaa' cwii xio
fijaa” na njom xque" Juan, tsa” na
fieseits'oomiie nn'a".

9Ndo' na luaa' tsoom, seichjoo'na'
ts'om Herodes, saa cwe' nc'e
f'omtye" na tjoom'm nacjoom'm
ndo' nc'e na ndyeche” nn'a” na
cwila'jomndye fi'e"fié, jo' chii
tsoom na quiana ljo' na maca”
yuscundyua'iiee”. 19Quia jo'
sa'ntjoom na cjaacano” xtyo' Juan
naquii' w'aancjo. " Jnda tuii na
ljo', jndyofi'oom ts'a” xque" Juan
na njomna' ts'om xio. Chii tquiaa
juuna' nnom yuscundyua'iiee” ndo'
jom tjafi'oom jo' na m'aa" tsonee”.

12 Jnda jo' nn'a™ na cwila'jomndye
fi'oom na tyoniequiaa Juan
tquie'cafilomna, ty'efi'omna
sei'ts'o 'maa™a". Ty'ecaty'iuuna
jom, jnda chii ty'ela'candiina Jesis
f'oommei™.

Tquiaa Jests na tcwa' 'om mei”
na"nom
(Mr. 6:30-44; Lc. 9:10-17; Jn. 6:1-14)
13 Jnda na jndii Jests na jnda

tue' Juan, jluee™e" jo', tugo™
ts'om w'aandaa fi'e" ja nn'a” na
cwila'jomndy¢ fi'e"fié. Saaya cwii
joo yuu na tjaa'na” nn'a”. Quia
jliu nn'a” na jnda tja Jestis na
nncwity'ioom ndaaluee, quia
jo' jlui'na njoomna, ty'eca'na,
ty'enquiandyena 'ndyoo ndaaluee
na ty'entyjona naxee™e". 4Quia
na jnda jluii'fie w'aandaa
ts'om ndaaLuee, ljeii Jests
na teijndyendye nn'a” jnda
tquie'cafiom jo' jo'. Tioo na jee" wi'

36

ts'oom joona. Sein'maa” nn'a"wii na
tquiochona. 1Quia na jnda tmaa®,
ja nn'a” na cwila'jomndy¢ fi'e"fié
saantyjaa'a jom, 1'uuya nnoom:

—Jnda tmaa” je' ndo' yuu na
m'aa"ya fijaa"fie cwe' jndaa. Cajiiom'
na"m'a™ na c'oona njoom nch'u na
nndyoo' na nla'jndana na nlcwa'na.

16Tso Jesus ndaaya:

—Mei" tica"™na' na nnc'oona. 'O
quia'yo' na nlcwa'na.

17T'ooy4 nnoom, 1'uuya:

—Tjaa'na” na cwilei'fi'og"ya fijaa”,
macanda fie'om ta™ tyoo' fiequio
we catscaa.

18Tsoom ndaaya:

—~Quiocho'yo' joona' fijaa"fie.

19Sa'mtjoom na cwindyuaandye
nn'a” nacjoo' jnda nch'u. Quia
jo' t'uee” 'om ta™ tyoo' iequio
we catscaa'nee”, nty'iaa™'a"
cafiloom'luee ndo' tquiaa” na
quianl'uaa' Ty'oots'om cantyja
'naa” joona'. Jnda chii tyjee” ndo'
tquiaa” joona' ndaa ja nn'a” na
cwila'jomndyb fi'e"fié. Ndo' ja
tquiaaya joona' ndaa nn'a" na
jndyendye. 2°Ndo' cha'tsondye nn'a®
na jndyendye tcwa' tjacjoo. Jnda
chii jla'tjoo"ya nta™ ntyoo' fiequio
calcaa na 'ndiina'. Too' canchoo'we
tsquiee. 2Nn'a" na tcwa' tue'ntyjo
cha'na 'om mei"” na"nom, mei"
ticatu'nchondye na"lcu fiequio
yocanch'u.

Tjacaa Jestis nnom ndaaluee
(Mr. 6:45-52; Jn. 6:16-21)

22 Jnda tuii na luaa' jiom Jests
jann'a” na cwila'jomndy¢ fi'e"ié
na cuonndaa'a ts'om w'aandaa, na
cwity'igo'jndyaaya na nntsquiaaya
xndyaa' ndaaluee. Saa jom

ljoo'fietyee” na njioom nn'a" na
jndyendye. 23Ndo' jnda na jfioom
na™fiee” na c'oolcwee'na, quia
jo' tjawaa" cwii ta na fienque” na
nntseineii” nnom Ty'oots'om. Quia
tjawijaa” ndicwa” m'aa"fié jo' jo'
na fienque”. 24Ndo' w'aandaa

na fijomndyo jnda tuee' xcwe

na wjaana' saa leicjaana' ee

na jndeii maqui'ljoo nmg" ndo'
matseilcwe'tya' jndye juuna'.
255'aana’ cha'na fiequiee na
cwitsjoom jndyotseicandyoo'fie
Jesids na m'aa”y4, jndyoca” nnom
ndaaluee. 26Quia na nty'iaaya na
mandyoca” nnoom ndaaluee, jee”
ndyaa' tyuaaya. Jlaxuaaya na
nquiaay4, l'uuya:

—Jee" sa, jndii luaa.

27Saa mafioom' t'ma” Jesus ja,
tsoom:

—C'om' t'maa"'ndyo' n'om'yo'.
Maja luaa.

28Ndo' t'o Pedro 'ndyoo Jestis,
tsoom:

—Ta, xe” na manncu'ti', cwe'
catsu' na cjoca nnom ndaatioo na
jocatjomndyo 'u.

29Tso Jestis nnoom:

—Candyo".

Jo' chii jlui' Pedro ts'om w'aandaa,
too™o" na mawjaaca” nnom
ndaatioo na mawjaacatjomié
Jests. 39Saa quia na nty'iaa™a™ na
jee” jndeii m'aa” jndye, s'aana' na
nquia™a”. Jna"na' na nchjeefiena’
jom. Quia jo' seixua”, tsoom:

—Ta, cwji'n'maa"ndyu' ja.

31Mafioom' seicjaa I'o Jesis jom,
tsoom nnom:

—'U re, cwa tit'ma" matsei'yu'ya'
ts'om', ¢{chiuu na tifiecwii
matsei'tiuu'?

32Ndo' quia jnda tuona ts'om

w'aandaa, mafioom' teiche” jndye.
33Ndo' ja na maxje" fijomndyd
ts'om w'aandaa'fiee” taa'a
cantyaaya, jla't'maa™'ndy¢ jom.
L'uuya nnoom:

—'U mayuu'che” cwiluiindyu'
Jnda Ty'oots'om.

Sein'ma” Jests nn'a®wii ndyuaa
Genesaret
(Mr. 6:53-56)
34Quia na jnda tei'ty'ioo'a, jluii'a
ndyuaa Genesaret. 3%Jnda na
ta'jnaa™ nn'a” ndyuaa'fiee” jom,
jla'cewanomna fi'oom cha'waa
ndioche” ndyuaa'fiee”. Ndo'
tquiocho nn'a” cha'tso nn'a"wii na
m'aa”. 36 Tyola'ty'oondyena nnoom
na nfiequiaa” i'oom'm na nnt'uena
meii” cwe' 'ndyoo lia™a". Ee ticwii
cwii ts'a” na tyenquiuu' lia™a”,
n'ma”.

Waa na mach'eena’ na cwajndii
naquii' ts'om ts'a®
(Mr. 7:1-23)
1 Quia jo' cwanti nn'a”
fariseos fiequio nn'a” na
cwit'mog” ljeii na tque™ Moisés,
jna™na Jerusalén, tquie'cafiomna
Jests. Ta'x'eena nnoom:
2_Nn'a" na cwila'jomndye
fi'oom na mafiequiaa', {chiuu
na cwiwincje'na fi'oom na tque”
welooya ndaaya? Que™ cwenta
tiquindyuu'na quia na nlcwa'na.
3Ndo' t'o Jestis ndaana, tsoom:
—Ndo' 'o je!, {chiuu na
cwiwincje'yo' i'oom na sa'ntjom
Ty'oots'om cwe' fie'catsantyjo'yo’
fi'oom na tque™ lotyaaya? 4Ee
fi'oom' Ty'oots'om luaa matsona':

“Catseit'maa'ndyu' tsotye' fi'e”
tso'ndyo'.” Ndo' matsotina':

“'Nee” juu na matso fi'oom wi'
nacjoo' tsotye, tsondyee tsa"'fiee”
matsona' na maxje" cala'cuee'
nn'a® juu.” 3Saa 'o cwindu'yo'yo'
na wanaa" na nntso ts'a” nnom
tsotyee”, tsonee™ “Catseit'ma”
ts'om!, taxocandaa nnteijndeiya
'u 'na” na tjoondyu', ee cha'tso na
matseixma®ya jnda tquaa”ya joona'
cwentaa' Ty'oots'om.” 8Ndo' na luaa'
cwila'tiuu'yo' jo' chii cwit'mo™'yo'
taca"na' na nntseit'maa"'ne ts'a"
tsotyee”, tsofiee”. Cwil'a'yo' na
tajndeii fi'oom' Ty'oots'om ee na
cwila't'maa'ndyo'ti'yo' fi'oom na
tque” lotye'yo'. 7'O nn'a™ na we
waa na cwil'a'yo', jee” xcwe m'aa”
fi'oom na tyofiequiaa profeta Isaias
cantyja 'na™'yo'. Luaa matsona':

8 Na"m'a™ cwe' fiequio
ntja"ndyueena
cwila't'maa”'ndyena ja,

saa t'ma” waa na tixcwee'
n'omna fi'e"ndyo.

9 Cwe!' ts'iaa"ndyo na
cwila't'maa”'ndyena ja,

ee cwit'moo”na n'oom na cwe'
cwil'ueendye nn'a”, tachii
fi'oomya.

10Quia jo' t'ma™ Jests nn'a™ na

jndyendye, tsoom:

—Candye'yo' fi'oom na nntsjoo
ndo' cala'ng™yo'. " Nantquie na
macwa' ts'a"”, xocats'aana' na
til'uefie ts'a” jo nnom Ty'gots'om.
Saa fi'oom na matseinei” ts'a”,
joona' cwil'ana' na til'uefie ts'a” jo
nnom Ty'oots'om.

12Quia jo' ja nn'a™ na

cwila'jomndy¢ fi'e” Jests,
saantyjaa'a jom, l'uuya nnoom:

—¢Aa ntyji' quia na jndye nn'a”
fariseos n'oom na tsu' luaa', s'aana'
na ticjaawee' n'omna?

13T100" ndaaya cwii fi'oom
tjafloom', tsoom:

—Tsotyaya na m'aa” cafiloom'luee,
ticwii cwii ts'oom ntjom na nchii
nque” tcoom'm, maxje" nnquee”
juuna'. "4Jo' chii ca'ndye'yo’
na"m'a". Ee matseijomna' joona
cha'na na"nchjaa” na cwit'moo"na
nato ndaa ntyjenchjaa"na. Ndo'
manquiu'yo' tsa"nchjaa™ quia
na wjaafl'oom tyjenchjaa™'a”,
wendyena nntiomna' tsue'tsjoom.

15Quia jo' tso Pedro nnom Jess:

—Ca'mg™ ndaaya ljo' fiecatso
fi'oom tjahoom'waa'.

1619 Jesiis nnom, matsoom:
—¢Aa mati 'o ndicwa” tjooche™
na nla'ng"'yo'? 17 Aa ticaliu'yo' na
cha'tso nantquie na macwa' ts'a”,

cwi'oocuena' ts'om tsiaa' nchii
naquii' ts'om. Ndo' jnda chii
nnteii' juuna'. 18Saa fi'oom na
matseinei” ts'a" cwinaa™ naquii'
ts'om, ndo' joona' cwil'ana' na
tilju'fie jo nnom Ty'oots'om.
19Ee naquii' ts'om ts'a® cwinaa™
fi'oom na tia na matseitiuu

na nntseicue™e” x'iaa™'a", na
nnc'oomyaa” fiequio cwiiche”
ts'a”, oo na nnc'oomyaa"” nequio
s'andyua oo scundyua, 0o na
nnch'uee” 'maa™ ts'a”, oo na
nntseineii” cantu oo fi'oom jnaa™'.
20Cha'tso nmei™ cwil'ana' na
tilju' naquii' ts'om ts'a® jo nnom
Ty'oots'om. Saa na nlcwa' ts'a”
na cwe' na ticafiloom'm cha'xje"
fi'oom na cwique” nn'a” fariseos,
xocatsei'ndaa'na' jom jo nnom
Ty'oots'om.

Cwii yuscu na nchii ts'a” judio seiyu'
flequio Jests
(Mr. 7:24-30)
21Quia jo' jlui' Jests jo' jo'
ndi fi'aa"ya fi'e"nié, tjaa” jo
ndyuaa tsjoom Tiro fi'e" Sidén.
22Ndo' cwii yuscu tsjaa™ nn'a”
cananita na mac'e” ndyuaa'fiee”
jndyotseicandyoo'fié na m'aa” Jests,
c'uaa seineii”, seity'oofié tsoom:

—'U Ta, na cwiluiindyu' tsjaa"
David na jndyowicantyjoo', c'oom'
na wi' ts'om' fi'e"ndyo. M'aa”
nomjndaaya na jee" cwajndii
matjoom. Maleifi'oom jndyetia jom.

23Gaa Jests mei*cwii fi'oom
tic'0o". Quia jo' ja saantyjaa'a jom,
jla'ty'oondy6 nnoom, l'uuya:

—Cwa cajiiom' yuscum'aa", ee jee"
c'uaa 'hom ndyontyjoo” nanquaa™a.

24Quia jo' tso Jests:

—Macanda na m'a" nn'a” ndyuaa
Israel na jiom Ty'oots'om ja. Ee
joona cwiluiindyena cha'cwijom
canma” na jnda tsuundye.

25Ndo' tyje'cafioom yuscu'iiee™
jom, tco' xtye jo nnoom, tso:

—Jee" 'u Ta, cateijndei’ ja.

265aa t'oo™ nnom yuscu'fiee”, tsoom:

—Ticatsona' na nncwji' ts'a” tyoo'
cwentaa yocanch'u ndo' nncju'yom
juuna' ndaa calue' nch'u.

27Tso yuscu'fiee” nnoom:

—Mayuu' Ta, saa meii” na ljo',
cwicwa' calue' nch'u nacajndaa
na cwiquiaa nacjee' mei”sa 'naa™
nty'oyo'.

28Quia jo' t'o@™ nnom yuscu'iiee”,
tsoom:

—'U yuscu, t'ma" waa na
matsei'yu'ya' ts'om'. Cats'aana'
cha'xje” na l'ue ts'om'.

Ndo' xje"'fiee” mafioom' n'ma”
nomjnda yuscu'fiee”.

Sein'ma” Jests jndye nn'a"wii

29 Jnda jlui' Jesds jo' jo' ndi
fi'aa"ya fi'e"né, tjaa" 'ndyoo
'ndyoo ndaaluee Galilea. Tjawaa"
cwii ta, tjacjom jo' jo'. 39Ndo
tquie'cafiom jndyendye nn'a" na
m'aa”. Tquiochona nt'om nn'a®
na ntjei” nc'ee', nn'a” nchjaa®,
nn'a” na tileicala'nei”, nn'a” na
ticandaa'ndye ndo' fiequio jndye
nt'omche” nn'a®wii. Tyotsa'na
nn'a"wii'fiee™ nacafioom' Jests, ndo'
sein'maa” na"'fiee™. 31Jndyendye
nn'a” nty'iaana na cwila'nei” nn'a”
na tileicala'nei”, ndo' tco'yana' nn'a
na ticandaa'ndye, ndo' cwi'ooca'
nn'a” na ntjei” nc'ee', ndo' ya
cwinty'iaa nn'a” na nchjaa”. Jo'
chii s'aana' na jee" tjawee' n'omna.
To'na na tyola't'maa™ndyena nquii
Ty'oots'om na cwila't'maa™'ndye
nn'a” Israel.

n

Tquiaa Jestis na tcwa' fiequiee mei®
na"nom
(Mr. 8:1-10)
32Quia jo' t'ma™ Jests ja nn'a"
na cwila'jomndy¢ fi'e"fié. Tsoom
ndaaya:

—Jee" wi' ts'go"ya tmaa™
nn'a"m'a", ee jnda ndyee xuee na
m'a"na fi'e"ndyo ndo' tatjaa'na” ljo'
cwii cwilei'fi'omtina na nlcwa'na.
Tical'ue ts'oo" na njfioo” joona
na c'oona l'aana na fie'jndo'na,
tints'aana' na tajndeii' n'omna na
'oona nato.

33Quia jo' I'uuy4 nnoom:

—Njaa"fie m'aa”ya jo jndaa tjaa'na”

yuu ya nliuuya nantquie na jndye

na nndaa' nncjaacjoo nn'a” na
jndyendye.

34Tax'ee Jesus ndaaya:

—¢Cwanti tyoo' cwilei'fi'om'yo'?

T'ooya nnoom, l'uuya:

—Ntquiee' ta™ tyoo' ndo' fi'e"
cwantindye calcaa nch'u.

35Quia jo' sa'ntjoom na
cwindyuaandye nn'a” nomtyuaa.
36To'fioom ntyoo'fiee™ fiequio
calcaa ndo' tquiaa® na quianl'uaa'
Ty'oots'om cantyja 'maa"na'. Jnda jo'
tyjee" ndo' tquiaa” joona' ndaaya
na cwila'jomndy6 fi'e"ié. Ndo' ja
t'00"ya joona' ndaa cha'tsondye
nn'a™ 37 Cha'tsondye na™fiee"
tcwa'tjacjoona. Ndo' jla'catoo'a
ntquiee' tsquiee fiequio nta™ ntyoo'
fiequio calcaa na 'ndiiche"na'.
38Nn'a" na tcwa' quia jo' tuee'
cha'na fequiee mei” na"nom. Mei"
ticatu'nchondye na"lcu fiequio
yocanch'u. 3 Quia na jnda t'ma®
Jestis nn'a” ee mana cwitg"'ndyena,
quia jo' tugo” ts'om w'aandaa.
Saaya, squiaaya ndyuaa Magdala.

Cats'aa Jestis cwii 'naa” na cwe' ts'a®
xocandaa nnts'aa
(Mr. 8:11-13; Lc. 12:54-56)
1 Nn'a" fariseos fiequio nn'a”
saduceos tquie'cafiomna
na m'aa” Jests. Ne'cal'ana xje" jom,
jo' na ta"na nnoom na cats'aa" cwii
'naa” na nnty'iaana na m'moo"na’
na Ty'gots'om jiiom jom. 2Saa t'o
Jestis ndaa na™'fiee”, tsoom:
—Quia na jnda tmaa” cwinty'ia'yo'
na jee" tmaa” nchquiu, cwindu'yo":
“Matseinmaafieyana'.” 3Ndo' quia
na cwitsjoom cwinty'ia'yo' na
jee™ nei"ncoo' nchquiu 'ndaa,
cwindu'yo': “Je' maxje” nncua'” 'O

nn'a” na tiflecwii m'aa™ n'om'yo',
jee” ya cwila'no™yo' 'naa” na
cwit'moo” nchquiu na m'a" tsjo'luee
saa tileicalamo™'yo' ljo' cwii
ndyoch'eetina' cantyja na cwit'moo”
ts'iaa" t'ma"” na cwinty'ia'yo' na
mats'aa. 4Nn'a” na m'a" je' jee” tia
nn'a"ndye, jnda 'ndyena Ty'oots'om
saa meii” na ljo', cwita"na cwii
'naa” t'ma” na fie'canty'iaana. Saa
xonquiaya na nnty'iaana cwii 'naa®
na t'ma”. Macanda cala'no"'na ljo'
fie'ca'mo™na' juu na tjom Jon4s.
Mana tjaa", 'fiee” joona.

Ndaaljo' 'naa” nn'a" fariseos
(Mr. 8:14-21)
5Quia jo' saanndaa'a cwiiche®
xndyaa' ndaaluee. Ndo' quia na
squiaaya jo' jo' fi'e” Jesus jliuuya na
tjaa'na" nantquie cafi'e”, jnda tsuu'
n'oo"ya juuna'. ®Tso Jests ndaaya:

—C'omc'eendyo' na cal'a'yo'
cwenta cantyja 'naa™ ndaaljo' 'naa”
nn'a” fariseos fiequio nn'a” saduceos.

"Ndo' ja na cwila'jomndyé fi'e"iié
too'a na cwilanaa” che"ncjooya.
L'uuya:
—Macwjee™'e" fi'oomwaa' ndaaya
nc'e na tjaa'nma” tyoo' cwilei'fi'og"ya.

8Ndo' sei'mo™ Jests na m'aa™
n'oQ"ya cantyja 'maa™ tyoo' fi'e”
ndaaljo'. Tsoom ndaaya:

—'0O nn'a" na tit'ma” cwila'yu'ya
n'om'yo', échiuu na jee" jndye
m'aa™ n'om'yo' na tjaa'na” tyoo'
cwilei'fi'om'yo'? 9¢Aa maxje”
ticala'ng™yo' fi'oom na tsjoo luaa'?
¢Aa ticjaafijjoom' n'om'yo' 'om ta™
tyoo'niee"” na tyjaya na tcwa' 'om
mei” nn'a”, ndo' na jndye tsquiee
tyoo' jla'we'yo' na seicwaljoo'na'?
10Ndo' (aa mei” ticjaafijoom’

n'om'yo' cwiiche” ntquiee' ta™ tyoo'
na tyjaya na tcwa' nequiee mei"
nn'a”, ndo' mati lojoo tsquiee nta™
tyoo' jla'we'yo' na seicwaljoo'na'?
Nndaa nnts'aa na nleijndaa’
nantquie na nlcwa'yo'. 1 Jo' chii
¢chiuu na tique™yo' cwenta na nchii
matseina"ya cantyja 'naa™ tyoo'?
Ja tsjoo na cal'a'yo' cwenta cantyja
'naa™ ndaaljo' 'naa” nn'a” fariseos
fiequio nn'a® saduceos.

12Quia ljo'che™ jla'noo™4 na
nchii cantyja 'naa"™ ndaaljo' na
cwiluii tyoo' na cal'aaya cwenta, saa
tafie'quiandy¢ cantyja 'maa™ fi'oom
na cwit'moo” nn'a” fariseos fiequio
nn'a” saduceos.

Macwji'yuu'iie Pedro na Jests
cwiluiifié Cristo
(Mr. 8:27-30; Lc. 9:18-21)
13Quia jo' tja Jests ndaatyuaa
tsjoom Cesarea Filipo. Jnda
squiaaya jo' jo' tax'ee” ndaa ja nn'a"
na cwila'jomndy¢ fi'e"hié, tsoom:

—Ja na cwiluiindyo ts'a” na jna”
cafioom'luee ¢'fiee” cwilue nn'a” na
cwiluiindyg?

14Tlgoya nnoom 1'uuya:

—M'a" nn'a” na cwilue na 'u Juan,
ts'a” na tyotseits'oomile nn'a”. Ndo'
nt'om cwilue Elias 'u, nt'om cwilue
na Jeremias oo cwiiche" profeta.

15Tso Jests ndaaya:

—Ndo' 'o je!, {'fiee” cwindu'yo' na
cwiluiindyg?

16T Sim6n Pedro nnoom, tso:

—'U cwiluiindyu' nquii Cristo,
Jnda Ty'oots'om na wando'.

17Tso Jests nnom:

—'U Simén, jnda Jonds, t'ma” waa
na matio'naa"ne Ty'oots'om 'u na
luaa' matsei'no™. Ee nchii cwe' ts'a"

na t'mo” fi'oommei™ njom'. Nquii
Tsotyaya na m'aa” cafiloom'luee
tquiaa” na matsei'ng™ cantyja
'naya. 18 Mati matsjoo njom' na 'u
jndyu' Pedro, fi'oom na ma'mg"na'
tsjo'. Nacjoo' juu tsjo'waane
nlquaa”ya tmaa™ nn'a” na
macwjii'ndyo cwentaya. Ndo' mei
na“jndii na m'a” quii' b'io na jee”
jnda cwila'xma"na, xocana”jndana
nacjoo' tmaa™ nn'a” na cwjii'ndyo
cwentaya. 19 Ja niiequiaya na
t'ma" nntseixma™ quii'ntaa” nn'a"
na m'a" cantyja 'naa™ nque” na
matsa'ntjoom cafioom'luee. N'oom
na nntsu' na ticaty'iomna' na cal'a
nn'a” na m'a" tsjoomnancuewaa,
n'oom'nee"” nntseix'iaa'nena' nequio
fi'oom na ntyjii Ty'gots'om. Ndo'
fi'oom na nntsu' na wanaa" na cal'a
nn'a” mati nntseix'iaa'iena' fiequio
juu 'oom na ntyjii Ty'gots'om.
20Quia jo' Jesus tque™tyee” fi'oom
ndaaya na mei"cwii nnom ts'a”
ticat'moo"y4 na jom cwiluiifié Cristo.

n

Matseicandii Jestis cantyja na
nncuee™'e”
(Mr. 8:31-9:1; Lc. 9:22-27)
21Xje ' fiee” to' Jesis na
ma'moo” ndaa ja nn'a” na
cwila'jomndy6 fi'e"fié na jndei'na'
na nncja” Jerusalén. Jo' jo' t'ma”
nawi' nntjoom nl'a nn'a” na
cwiluiitquiendye, fiequio ntyee na
cwiluiitquiendye, fiequio nn'a" na
cwit'mog” ljeii na tque™ Moisés.
Na"'fiee” nla'cuee'na jom, saa xuee
jnda ndyee nncwando'xcoom.
22Quia jo' tjai'oom Pedro Jests
cwii ntyja, too"'o" na matsoom
nnom na ticatsa'ntjomna' na nntjom
na luaa'. Tsoom:

—Tijoom quiaa Ty'oots'om na
nntjom' na luaa'. Tixoquiaa” na
nluii naljo'.

23Teique™ Jests tsoom nnom
Pedro:

—Quindyog' nacafiomya 'u
Satanas. Ne'catseitsa™ ja. 'U
fie'catsei'nnda’' ts'oo"ya ee fi'oom na
matsei'tiuu' jna"na' cwe' cantyja na
cwila'tiuu nn'a® nchii cha'xje" na
l'ue ts'om Ty'oots'om.

24 Jnda chii tso Jestis ndaaya:

—Mei"cwi'fiee”che” ts'a” na l'ue
ts'om na nncw'aa'iie ja, cwji'fié ljo'
na matseitiuu nque”. Caljoya ts'oom
nawi' na matjoom meii" cuee™'e".
Ndo' candyontyjoo” cantyja na
mats'aa. 25Ee mei"cwi'fiee"che”
ts'a” na mafiequiaafie na catjom ljo'
na nntjom, nc'e na m'aa” cantyja
'na"ya, tsa"'fiee” nlui'n'maa’feé.
Ndo' mei"cwi'fiee"che" ts'a” na
mal'uee'ne che"nquii chiuu
nlui'n'maa”fie, majo'to jo' nntsuuiie.
26Meii® cha'waa tsjoomnancue
cuaana' cwentaa' ts'a" saa yuu
waa na mateijndeiina’ tsa™'fiee”
ee xoc'ona' fi'e™Né na ticatsuu
afimaa™a”. Ndo' {aa nndaa
nntioml'ua ts'a” na nlui'n'maa”fie
afimaa™a"? ¢{Cwaa® nndaa? 27 Ja
na cwiluiindyo ts'a" na jna®
cafiloom'luee nncwjacafioo"nnda'a
tsjoomnancue fiequio dngeles
cwentaa' Tsotyaya. Quia ljo'
nntseit'maa"'fiena’ ja cha'xje" na
matseit'maa™'fiena' nquii Tsotyaya.
Ndo' nnts'aa na nnco'fiom ticwii
cwii ts'a” cantyjati na fies'aa, aa na
ya, aa na tis'a. 22N'oom na mayuu'
matsjoo ndaa'yo', mam'a” nn'a"
ljoofie na tixocwjena hasta na jnda
nty'iaandaana ja na cwiluiindyo

ts'a” na jna" cafiloom'luee na
macwjacanoo" na nntsa'ntjo"ya.

Na seichuii'na' Jests

(Mr. 9:2-13; Lc. 9:28-36)
1 Jnda teinom yom xuee, quia

jo' tjafi'oom Jests Pedro
fiequio Jacobo fiequio Juan tyjee
Jacobo'fiee™. Tjachom joona cwii sjo
nandye yuu na fienquieena. 2Xcwe
na cwinty'iaana ndo' seichuii'na’
jom jo ndaana. S'aana' na jee®
caxuee nnoom cha'cwijom nnom
fie'quioom'. Ndo' seicwaque"na'
lia™a" na canchii' cha'na nnty'iaa'
ts'a” chom lampara. 3Ndo' juu
xje"'fiee” nacafilom'm teitquioo'ndye
we nn'a” na fet'om teiyo, juu
Moisés fi'e” Elfas. Cwila'nei"na
fi'e™fié. 4Quia jo' tso Pedro nnoom:

—Ta, jee” ya nquiuuya na m'aa”ya
fijaa”. Xe" cjaawee' ts'om', nluii
ndyee xquie' fijaa"fie, cwii cwenta'
nncu', cwii cwentaa' Moisés ndo'
cwiiche" cwentaa' Elias.

5Ndicwa™" matseinei” Pedro ndo'
jndyoquioo cwii nchquiu na jee®
canchii' caxuee juuna'. Seicata'na'
joona ndo' teic'uaa na seinei”
Ty'oots'om naquii' nchquiu'fiee”,
tsoom:

—Luaafie ti'Jndaaya na jee”
candya' ts'oo"ya. Cantyja 'naa™ jom
fiequii'che™ mafiequiaana' na nei"ya.
Candye'yo' fi'oom na matseineii”.

6Ndyee na"'iiee” na
cwila'jomndye fi'e” Jesis, jnda na
jndyena fi'oomwaa!, ty'eta'nquiona
xje" nomtyuaache” ee jee" t'ma”
jla'catyuendyena. 7 Quia jo'
seicandyoo'fie Jestis nacafioomna.
Tye"nquioom'm joona, tsoom
ndaana:

—~Quicantyja'yo'. Talacatyuendyo'.
8Jlundaandyena. Mei"cwii ts'a®
ticanty'iaana macanda fienquii
Jests.
9Ndo' yoche" na tquiocuena

sjo'fiee”, sa'ntjom Jests joona,
tsoom:

—Yoche™” na ndicwa” wando'a,
ticandu'yo' nnom mei"cwii ts'a” 'na”
na nty'ia'yo' je'. Ja na cwiluiindyo
ts'a” na jna" cafioom'luee nnc'io
ndo' nncwando'xco, quia ljo'che”
wanaa” na nndu'yo' cantyja na
nty'iandaa'yo'.

10Quia jo' nn'a” na cwila'jomndye
fi'e"né, ta'x'eena nnoom, jluena:

—Nn'a" na cwit'mog” ljeii na
tque™ Moisés, cwit'moo”na na
maca"na' na cwjee'jndyee Elias.
Ne'candyaaya ¢chiuu na luaa'
cwit'moo™na?

M Tioo" ndaana:

—Mayuu' na
mandyocwjee'cafioom Elias, ndo'
tseixmaa” na nntseijndaa'iié cha'tso,
1253a candye'yo' nntsjoo na jnda
tyjee' Elias saa ticala'no™ nn'a”
cantyja 'maa™a". L'ana cha'xje” na
I'ue n'omna fi'e"ié. Ndo' malaa'ti'
nl'ana fi'e"ndyo ja na cwiluiindyo
ts'a” na jna" cafiloom'luee.

13Quia ljo'che” jla'no™na na
seineii” ndaana cantyja 'naa™ Juan,
tsa” na tyotseits'oomie nn'a".

Sein'ma” Jests cwii tyochjoo na cwe'
cwiquiooiieto
(Mr. 9:14-29; Lc. 9:37-43)
14Quia na jnda tquiennda'na
yuu na m'a” nn'a” na jndyendye,
jndyotseicandyoo'fie cwii tsa”s'a
na m'aa” Jests. Tcoom'm xtyee” jo
nnom, tsoom:

15_Ta, c'oom' na wi' ts'om'
fi'e” ti'jndaaya. Ee maleifi'oom
jndyetia jom ndo' jee” cwajndii
matjoom. Jndye ndii' mach'eena’
na cwiquioofié naquii' chom ndo'
naquii' ndaa. 1®*Ndo' jndyoii'o"ya
jom na m'a” nn'a” na cwila'jomndye
fi'e"ndyu' saa tileicandaa na
nla'n'ma"na jom.

17T1g Jesis, tsoom ndaaya:

—'0 nn'a" na ticalayu'ya n'om'yo',
ndo' jee” tixcwe cwila'tiuu'yo',
écwanti yo cwii maca®™na' na
nljoo'ndyo fi'e"ndyo' na m'moo”tya
ndaa'yo'? ¢(Cwanti xuee cwii nndaa
nntseiquii ts'oo"ya fi'e"ndyo'?
Quiofi'om'yo' ti'chjoom'aa™ fijaa™fie.

18Quia jo' seitia' Jests
jndyetia'fiee”, jo' chii jlui' naquii'
ts'om tyochjoo. Mafioom' n'ma” juu.

19 Jnda tuii na luaa', quia jo' ja
nn'a® na cwila'jomndy¢ fi'e"fié
jluii'a cwii ntyja na fiencjooya
fi'e"fié. Ta'x'aaya nnoom, l'uuya:

—¢Chiuu na ja ticandaa nntjeii'a
jndyetia'fiee™?

20T1g Jestis ndaay4, tsoom:

—NCc'e na ticala'yu'ya n'om'yo' jo'
chii ticandaa l'a'yo'. Saa candye'yo'
nntsjoo, mayuu'che” meii” na
cachjoo cwilayu'ya n'om'yo' cha'na
cachjoo lquee™ mostaza saa mat'ma”
ts'iaa” nndaa nl'a'yo'. Meii" waa
cwii na jee” jndei'na' cwiwinom'yo'
hasta matseijomna' cha'na cwii
sjondye nquiu'yo', saa nndaa
nl'a'yo'. Nnts'aana' cha'cwijom na
nndu'yo' nnom sjowaa': “Quindyo’
fijaa”, cja' la'fie™”, ndo' nleindyoona'.
Ee tjaa'na” cwii na xocandaa nl'a'yo’
xe" na mayuu' cwilayu'ya n'om'yo'.
21Gaa cantyja 'naa™ jndyetiamei™
cwicalui'nc'uaa'ndyena, jo' chii

maca"na' na catseicwejndo'fie ts'a”
ndo' catseineii” nnom Ty'oots'om
cha nndaa nnts'aa”.

Matseicandiinnda' Jestis na nncuee™'e”
(Mr. 9:30-32; Lc. 9:43-45)

22Ndo' yoche™ na tyoma'noo"y4
ts'ondaa Galilea, tso Jestis ndaaya
na jom na cwiluiifé ts'a" na jna”
cafiloom'luee, mam'aa” 'fiee” juu na
nfiequiaa cwenta jom luee nn'a”.
23Ndo' nla'cuee' nn'a" jom, saa xuee
jnda ndyee nfiequiaa Ty'oots'om na
nncwando'xcoom na tuee™e". Quia
na jndyaaya na luaa', s'aana' na jee"
tia nquiuuya.

Tioomna ts'iaa"ndaana
cwentaa' wats'om t'ma”
24Tyee' Jesis tsjoom
Capernaum fiequio ja nn'a” na
cwila'jomndy¢ fi'e"fié. Ndo' nn'a”
na cwito'noom s'om ts'iaa"ndaa
nn'a” judios cwentaa' wats'om t'ma”
ty'entyjaa'na Pedro, jluena nnoom:

—Tsa” na ma'mg"” ndaa'yo', {aa
tiquitioom s'om ts'iaa"nnoom
cwentaa' wats'om t'ma"?

25T'g Pedro, matsoom:

—CQuitioom ts'iaa"nnoom.

Tyoowiquiuu' na tuii na luaa',
tjaquiee' Pedro quii' w'aa. Tyuaa'ti
to' Jestis na matseineii” nnom
Pedro. Tsoom:

—¢Chiuu m'aa™ ts'om' 'u, Simén?
Joo nn'a”™ na m'a" n'iaa®, {'nee”
matsei'tiuu' na cwique”na xje" na
catioom ts'iaa"ndaa? ¢Aa nn'a®
w'aana oo aa nt'omche"” nn'a"?

26T Pedro nnoom, tso:

—Nt'omche™ nn'a" cwitioom
ts'iaa"ndaa, saa nn'a" w'aana
tiquitioom.

Tso Jestis nnom Pedro:

—Quia jo' na"'fiee” ma'ndiina’
nn'a® w'aana. 27 Saa meii® na ljo'
cha tila'teincuu'ndye nn'a” na
cwito'hoom s'om, nntipg"ya cwanti
na l'ue n'omna. Jo' chii cja'cju’
tsei'nchquia ndaaluee. Catscaa
na nncwji'jndyee', catoo™'ndyu'
'ndyooyo', jo' jo' nljei' cwii tsjo'fjee”
na nleijndeiina' ts'iaa"ndaaya.
Cja'fi'oom', nfiequiaa' juuna' ndaana
cwentaaya.

¢'Nee™ nnc'oom na t'ma”fieti?
(Mr. 9:33-37; Lc. 9:46-48)
1 Ndo' xje"'fiee” ja nn'a” na
cwila'jomndy0 fi'e" Jests
squiaacafioo”ya jom. Ta'x'aaya
nnoom, l'uuya:
—¢'Nee” juu nnc'oom na t'mafieti
yuu na matsa'ntjom Ty'oots'om?
2Quia jo' t'ma” Jesds cwii
tyochjoo, tquee” juu xcwe
quii'ntaa”ya. 3Ndo' tsoom ndaayA:
—Mayuu'che” nndye'yo' nntsjoo,
xe" tilcwe' n'om'yo' jna™'yo' ndo'
c'om'yo' cha'na yocanch'u na tiquee®
n'om na nluiit'ma”ndyena, quia jo'
xondaa nntsaquiee'ndyo' cantyja na
matsa'ntjom Ty'oots'om. 4Cwe' jo'
ts'a” na maju'fiecje ndo' tical'uee'iie
na nluiit'ma"fie, matseijomna’
tsa™'fiee” cha'na tyochjoom'aa”.
Ndo' na Jjo' cwiluiit'ma’iié cantyja
na matsa'ntjom Ty'oots'om. Ndo'
mei"cwi'fiee”che” ts'a” na neii™ cwii
yuchjoo cha'na tyochjoom'aa”, maja
neii™ tsa™'nee".

Quaa"ya cwenta tical'aaya natia
(Mr. 9:42-48; Lc. 17:1-2)
6’Mei"cwi'fiee"che® ts'a™ na
matseijndo' ts'om cwii yucachjoo

na cats'aa natia, tsa"'fiee” yati
xe"” cju'na' jom ts'om ndaaluee na
chu'tye” xtyoom'm cwii tsjo'suu
t'ma”. 7 Jee" wi' cwitjoom nn'a"
tsjoomnancue na jndye nnom
nei"ncoo' niom na macjaachuuna'
joona na cwila'tjpondyena. Saa tjaa
chiuu ya ee maxje" niomna'. Saa
nnt'uiiwi'na' ts'a” na matseijndo'
ts'om x'iaa' na cats'aa yuu na tia.
8’Xe" na wjaafi'oomna' 'u na
matsei'tjoondyu' nnom Ty'oots'om
jnaa™ ts'o' oo x'e', catsa' xje" joona'
cha'cwijom catyjee', catyenquie'
joona' cha tintsei'tjoondyu'ti'. Ee
yati na nndaa nntseixma"' na
ticantycwii na wando' afimaa™
meii” cha'cwijom na ticandaa'ndyu',
nchiiti na candaa'ndyu' ndo'
nncju'na' 'u quii' chom na tijoom
canduu'. Ndo' xe™ cwe' cantyja
na manty'ia' wjaai'oomna' 'u na
matsei'tjoondyu' nnom Ty'oots'om,
catsa' xje" cha'cwijom na cwji'
ts'omnjom' ndo' catquie' juuna' cha
tintsei'tjopondyu'ti'. Ee yati na nndaa
nntseixma™ na ticantycwii na
wando' afimaa™ meii" cha'cwijom
fie'cwii ts'omnjom', nchiiti na we
ts'omnjom' ndo' nncju'na' 'u quii'
chom b'io.

Cala'noo™a cantyja 'naa™ catsma” na
tsuuie
(Lc. 15:3-7)
10°Cal'a'yo' cwenta na tinc'om'yo!
na ticuee' n'om'yo' mei"cwii
yucachjoo. Ee nndye'yo' nntsjoo
jo nandye m'a" dngeles na cwil'a
cwenta yocanch'u. Ndo' &ngeles'fiee”
mei"nquia xje" cwila'nei"na nnom
Tsotyaya na m'aa” cafioom'luee.
1Ee ja na cwiluiindyo ts'a” na

jna” cafhoom'luee jndyoo na
nncwji'n'maa®ndyo nn'a” na
cwitsuundye.

12> Chiuu m'aa™ n'om'yo'? Xe"
m'aa” cwii ts'a" na m'a® cwii sia"nto
canma” ntsmeii"'e” ndo' cwiindye
jooyo' nntsuufie, aa nchii n'fiee”
fiequieen'aa” nchoo' qui nchoo' fijee
jooyo' cjoo' tyue' ndo' wjaacal'uee®
juu quioo' na tsuufie. '¥*Ndo' xe" na
nljeii” juuyo', nndye'yo' nntsjoo,
mayuu'che” t'ma"ti nfiequiaana' na
neii"'e" cantyja 'naa™ catsma"'nee"”
nchiiti cantyja 'naa” cha'tsondye
nt'om canma® na tyootsuundye.
14Cala'ng™yo' na nquii Tsotye'yo'
na m'aa” cafoom'luee malaa'ti'
jee™ xuee™ 'o. Til'ue ts'oom na
nntsuundye mei"cwiindye joo nn'a”
na tit'ma”ti cwiluiindye.

n

Maty'iomna' na calat'ma” n'oo"ya
nc'iaaya
(Lc. 17:3)

15°Xe™ m'aa” cwii x'ia' na
matseiyu' na matsei'tjooné
njom', cwa cja'cwa'ya' jom.
Catsei'ngo™o" yuu matseitjoofié
njom' ndo' calantycwii'yo' fi'oom
na fie'wendyo'. Ndo' xe" na
niee” i'oom na matsu' quia jo'
jnda teijndei' x'ia' na tco'xcwena'
jom. 16Saa xe™ tifie'cafiee™ fi'oom
na matsu' quia jo' cjaan'e” cwii
00 we ts'a” fi'e"ndyu' cha joo
na"'fiee” nndyena fi'oom na
cwi'ma®'yo' fi'e” x'ia' ndo' na ljo'
nquiujndaa'ndyena chiuu t'ma"'yo'.
17Saa xe" tifie'cafiee™ i'oom na nlue
na™'fiee” quia jo' ca'mo™ f'oom'nee"
ndaa tmaa™ nn'a” na macwjii'ndyo
cwentaya. Ndo' xe" mei” ticafiee”
fi'oom na nlue cha'tso na"'fiee”

quia jo' tjaa chiuu ya. Caliu'yo' na
jom cwiluiifié cha'cwijom ts'a” na
tyootseit'maa"'ne Ty'oots'om oo
cha'cwijom tsa"co'fiom ts'iaa"ndaa
nn'a” cwentaa' gobiernom na tia
ts'a"fie.

18’Mayuu'che” nndye'yo' nntsjoo,
mei"ljo'che” na cwindu'yo' na
ticaty'iomna' na cal'a nn'a" na
m'a” tsjoomnancuewaa, fi'oom'fiee”
nntseix'iaa'fiena' fiequio fi'oom na
ntyjii Ty'oots'om. Ndo' mei®ljo'che®
na cwindu'yo' na wanaa” na cal'a
nn'a”, mati nntseix'iaa'nena’' nequio
fi'oom na ntyjii Ty'oots'om.

19’Mati candye'yo' nntsjoo,
xe" wendyo' 'o fie'cwii m'aa™
n'om'yo' i'oom na cwita®'yo' nnom
Tsotyaya Ty'oots'om na m'aa”
cafiloom'luee, quia jo' niiee" ndo'
niequiaa” fi'oom na cwita"'yo'.
20Ee mei"nquiayuuche® na m'a®
we ndyee nn'a” na cwitjomndye
fiequio xueya, majo' jo' m'aa"ya
quii'ntaa™na.

21Quia jo' tjatseindyoo'iie Pedro
na m'aa” Jestis. Tsoom nnom:

—Ta, cwii x'iaya na matseitjoone
noo", {cwanti ndii' na maca™na’
na catseit'ma” ts'go"ya jom? ¢Aa
nncue'ntyjo hasta ntquiee' ndii'?

22T19 Jestis nnoom:

—Ticatsjoo na fie'ntquiee' ndii'.
Matsjoo na catseit'ma” ts'om' jom
ndyeen'aa” nchoo' qui ndii' na
ntquiee' ntquiee'. Maxje" fiequii'che”
catseit'ma” ts'om' jom.

Moso na tifie'catseit'ma” ts'om x'iaa'
23°Cwe' jo' calamo™'yo' cantyja
'naa™ nque” na matsa'ntjoom
cafioom'luee. Matseijomna' jom
cha'na cwii patrom na seitioom

na nntyjoo” mosoom'm na cho'jna”
nnoom. 24Toe™o" na macwjee™e®
cwenta ndo' tquiofi'omna cwii ts'a”
na chujna® jndye mei"yom s'om.
25Quia na nty'iaa' patrom'fiee™

na mei"cwii tsjo'fijee” ticandaa
nntiom mosoom'm, quia jo'
sa'ntjoom na nleil'uafie tsa"'fiee” na
nncjaaquiee'fie na nndi'ntjomtye”,
ndo' mati scuu' tsa"'fiee” fiequio
ndana fiequio cha'tso 'naa"na, cha
nnc'ioo'fie na chujna® 26Quia jo'
moso'fiee” tcoom'm xtyee” nnom
patrom 'naa™a", t'ma" ty'oo

s'aa nnom tsa™'fnee”. Tsoom: “Ta,
maca™a fi'omt'ma" ts'om njom'

na nncwindo'ya' ndo' nntigo™fi'a”
na chojna® njom'.” 27 Quia jo'
patrom'iiee” ty'oom na wi' ts'oom
mosoom'm. Seit'ma” ts'oom

juu cha'waa na chujna® ndo'
seicandyaafé juu. 28 Tyoowiquiuu'
na jlui' moso'fiee” naquii' w'aa
ndo' tjomfié cwii x'iaa™a" na
matyjemosofié. Chujna” tsa"'fiee”
nnoom cwii sia"nto s'om. Ndo'
seicjaa l'og" tsa™'fiee”, tyonchjee™
xtyo'. Tsoom nnom: “Catiom' na
chujna™ noo".” 29Ndo' tco' x'iaa™a™
xtye jo nnoom. S'aa ty'oo nnoom,
tso: “Maca™a fi'omt'ma” ts'om
njom' na nncwindo'ya' ndo' nntigo”
na chojna® njom'.” 39Saa jom
ticwinom'm, matjaquee” fi'oom.
Tjoom'm tsa"'fiee” w'aancjo hasta
na nntiom na chujna” nnoom.
31Ndo' ntyjemosondyena, quia na
nty'iaana na luaa' s'aa”, jee" t'ma”
sei'ndaa'na' nquiuna. Ty'entyjaa'na
patrom 'maa"na ndo' jluena cha'tso
na jnda tuii. 32Quia jo' patrom'iiee™
tquee"'nié mosoom'm, tsoom nnom:
“Cwa jee" ndya' wi'ndyu', 'u mosoya.

Ja jnda seit'ma” ts'og"ya cha'tso na
chujna™ ee na jee" seinty'iaa'ndyu'
noo". 3¥Ndo' mati 'u matsona' na
c'oom' na wi' ts'om' x'ia' cha'xje"
t'00" na wi' ts'oo" fi'e"ndyu’' 'u.”
34Quia jo' jee™ t'ma™ seiw'ii
patrom'nee”. Tquee" in'oom na
catuee'na mosoom'm w'aancjo na
cata'wi'na juu hasta na nntiomi'e"
cha'waati na chujna” nnoom.
35Seicanda Jesis fi'oom
tjanoom'mei™. Tsoom:
—Maluaa' nnts'aa Tsotyaya
na m'aa” cafiloom'luee fi'e"ndyo'
'o, xe” nchii na xcwee' n'om'yo'
nla't'ma” n'om'yo' nc'iaa'yo' na
cwila'tjoondye ndaa'yo'.

Ticatsona' na nntyuii' Jjeii na toco
ts'a”
(Mr. 10:1-12; Lc. 16:18)
1 Jnda jnda seinei” Jests
f'oommei™, quia jo'
jluee™e" ts'ondaa Galilea, tjaa"
ts'ondaa Judea, xndyaa' jndaa
Jordéan. 2Jndyendye nn'a" ty'entyjo
naxee™'e". Ndo' sein'maa” cha'tso
nn'a"wii jo' jo'.
3Quia jo' jla'candyoo'ndye nn'a®
fariseos na m'aa” na fiecal'ana xje"
jom. Ta'x'eena nnoom:

—¢Aa wanaa” na nntseityuii' ts'a"
ljeii na tocoom fi'e” scoom'm nc'e
mei’nquia na seitjoofie tsa"'nee”
nnoom?

4T'g Jests ndaana:

—Cwa"ti jnda jla'na™yo' ljeii
'naa™ Ty'oots'om na matseinei’na'
chiuu to'jiiee” na tquee” cha'tso.
Matsona': “S'aa” tsa"s'a ii'e"
tsa"scu.” SMati matso ljeii'fiee™

“Macwe' jo' n'ndii tsa"s'a tsotyee”,
tsofiee” ndo' nnc'oomtyee” fi'e"

scoom'm. Wendye na"'fiee”

fie'cwii sei' nla'xma™na.” 6Jo' chii

tacala'xma"na na we ts'a". Ndo' nc'e

na luaa' seijndaa'iie Ty'gots'om,

jo chii ticatsona' na cwe' ts'a”

nntseityuii' cantyja na m'a"na.
"Ndo' ta'x'eena nnoom:

—~Quia jo' {chiuu na sa'ntjom
Moisés na wanaa” na nntyuii' ljeii
'naa™ ts'a” ii'e” scoom'm, jnda jo' ya
na ca'fee” juu?

8T'00" ndaa na™'fee™

—NCc'e na 'o jee" quie' n'om'yo',
jo' chii tquiaa Moisés na wanaa”
na nntyuii' ljeii 'na™yo' fi'e”
lcuu'yo'. Saa nchii laa'ti' teijndaa’
najndyee. ®Ja matsjoo ndaa'yo',
juu tsa’s'a na nntseityuii' ljeii
na toco ii'e” scuu' ndo' nncoco
fi'e” cwiiche” yuscu, matsona' na
cwe' m'aaya fi'e" yuscu'iiee”.
Wanaa" na nntseityuee™'e" ljeii
'naa™a” ii'e” scoom'm xe" na m'aa"
tsa"'fiee” fi'e" cwiiche” tsa"s'a.

Ndo' mei"cwi'fiee"che" ts'a” na
nncoco fi'e" cwii yuscu na jnda
tyuii' ljeii 'naa™ fi'e” saa', tsa"'fiee”
matseijndaa'fiena' na cwe' m'aa"yaa”
i'e" yuscu'niee”.

10J4 nn'a” na cwila'jomndy6 f'e”
Jests 1'uuya nnoom:

—Xe" luaa' waa na nntseitye"na'
ts'a” fi'e” scoom'm, quia jo' yati na
tincoco ts'a".

M Tso Jesis ndaaya:

—Ticha'tsondye nn'a” nndaa
nla'candana n'oomwaa'. Cwe'
fiejndaa' nn'a” na nndaa nla'canda
nc'e na jnda tquiaa Ty'oots'om na
ljo'. 12Ee m'a™ nn'a™ na ticunco nc'e
maxje” tuiindyena na titjpondyena
yuscu, ndo' nt'omche” ticunco nc'e
na tuii nasei joona cha titjpondyena

yuscu. Saa m'a” nt'omche” nn'a” na
cwila'jndaa'ndye che"nquiee na
ticunco ee fie'candye'ntjomna nnom
Ty'oots'om na m'aa” cafioom'luee.
'Nee" juu ts'a” na matsei'no™ ndo'
nndaa nntseicanda i'oomwaa',
catseicanaa”.

Matio'naa"iie Jestis yonch'u
(Mr. 10:13-16; Lc. 18:15-17)

13Tquiocho nn'a” yonch'u na
m'aa” Jestis na nntioom ts'oo"
nacjoona ndo' na nntseineii” nnom
Ty'oots'om cantyja 'maa"na. Saa ja
nn'a” na cwila'jomndy¢ fi'e"fié
jla'tiaa'd nn'a” na tquiocho
yonch'u'fiee™. 14Quia jo' tso Jess:

—Ca'ndye'yo' na quiontyjaa'
yonch'u ja. Tilantycwi'yo' joona, ee
matseijomna' joona cha'na nn'a” na
cwife'quiandye na matsa'ntjom
Ty'oots'om naquii' n'om.

15Ndo' tioom 1'00™ nacjoo
yonch'u'fiee”, jnda chii jluee™e" jo'
jo'.

Matseinei® tsa"tya ii'e” Jests
(Mr. 10:17-31; Lc. 18:18-30)

16 Cwiiche™ xuee
jndyotseicandyoo'fie cwii ts'a” na
titquieefie na m'aa” Jests. Tax'ee
tsa"'nee"” nnoom:

—'U Maestro na ya ts'a"ndyu’,
¢aa waa cwii nnom na yati na
tseixma”ya na cats'aa cha nnco'fig"
na ticantycwii na wando'a?

17T Jesiis nnom:

—¢Chiuu na matsu' na ya ts'a"ndyo
ja? Tjaa 'nee” c'oom na jee" ya
ts'a"fie macanda nquii Ty'gots'om.
Saa 'u je!, xe" fie'cja'quiee'ndyu’
cantyja na ticantycwii na wando'
maca™a' na catseicanda' chiuu

48

t'ma” ljeii na matsa'ntjomna' na
tque” Ty'oots'om.

18Ts0 tsa™'fiee™ nnoom:

—¢Cwaa” ljeii?

T'o Jeslis nnom, tsoom:

—Tintseicue' ts'a". Tinc'om'ya'
fi'e” cwiiche” ts'a". Tinch'uee' 'naa™
ts'a". Tintseinei" cantu nacjoo' ts'a".
9 Catseit'maa™ndyu’' tsotye' ii'e®
tso'ndyo'. Ndo' c'oom' na wi' ts'om'
nc'ia' cha'xje” na jnda ntyji' iequio
nncu'.

20Tso tsa™fiee” nnoom:

—Cha'tso fi'oommei™
matseicandaya xje" na
cachjoondyocha®. ¢Aa waa na
matseitjootina' ja na cats'aa?

21T Jestis nnom, tsoom:

—Xe" 'u ne'catseicanda'ii'e™,
quia jo' cja', cajndaa' cha'tso
'ma™ na niom. Quiaa' s'om'nee"
ndaa ndyefiee™ quia jo' nnc'oom'
na tyandyu' cafioom'luee. Ndo'
candyo'tseijomndyu’' fiequio ts'iaa"
na mats'aa.

22 Jnda na jndii tsa™fiee™
fi'oommei™, mana tjaa" na chjoo'
ts'oom ee jee” ndya' tyafié.

23Quia jo' tso Jesus ndaa ja nn'a®
na cwila'jomndyb fi'e"fié:

—Nndye'yo' nntsjoo na mayuu'che”
jee" jndei'na' ncju'cjefie cwii
tsa"tya na nntsa'ntjom Ty'oots'om
jom. 24Mati matsjootya ndaa'yo',
jndei'tina' na nncju'cjefie cwii
tsa"tya na nntsa'ntjom Ty'oots'om
jom, nchiiti na nncwicandii'fie quioo'
camello tsue' x'ee tsei'nchquia.

25Quia na jndyaaya i'oomwaa',
jee” seift'ee™'na' ja. Tyotax'aaya ndaa
ntyjaaya, l'uuya:

—¢Quia jo' 'fiee” ts'a” nndaa
nlui'n'maa™fie?

26Nty'iaa' Jestis ndaay4, tsoom:

—Tijoom candaa nncwji'n'maa“fie
che"nquii ts'a”. Saa Ty'oots'om
cha'tso nndaa nnts'aa”.

27Ndo' tso Pedro nnoom:

—Ta, canty'ia!, ja jnda 'ndyaaya
cha'tso cha nndaa nla'jomndyd
fiequio ts'iaa" 'ma"'. ¢Aa waa naya
'naa"ya?

28T1g Jestis ndaay4, tsoom:

—Nndye'yo' nntsjoo, mayuu'che”
quia na nncue'ntyjo xje" na
nncuaaxco tsjoomnancue, mati
jana cwiluiindyo ts'a" na jna”
cafioom'luee nncjocajma’ya ndio
'na"ya yuu na nntseit'maa™'fiena' ja.
Ndo' 'o na jnda macwila'jomndyo'
fi'e"ndyo mati maniom
canchoo'we ndio 'na"'yo' na
nntsaacwindyuaandyo' na
nntu'xe'yo' canchoo'we ntmaa™
nn'a” ntseinda Israel. 22Ndo' ticwii
cwii ts'a” na jnda 'ndii waa' oo
ti'nquio oo ndyencjo oo tsotye oo
tsondyee oo scuu' oo ntseinda oo
ndyuaa' nc'e na jnda jndyoquiee'iie
cantyja 'ma"ya, tsa"'fiee" cwii sia"nto
ndii' nnco'foom na nleinoom
cantyja na jnda 'fiee”. Ndo' nnaa™a"
na ticantycwii na wanoom'm. 3°Ee
majndye nn'a” m'a” je' na cwila'tiuu
nquiee na t'ma" cwiluiindye, saa
nncue'ntyjo na mancju'cjena’
joona. Ndo' jndye nn'a” m'a" je' na
maju'cjena’ joona, saa ndanquia
nntseiwendyena' joona.

N'oom tjafioom' cantyja
'naa” na"ntjom
2 Seinei"ti Jests fi'oom
tjafioom', tsoom:
—Juu na matsa'ntjom Ty'oots'om
cafioom'luee, matseijomna' juuna'

cha'na cwii patrom na waa ntjoom'.
Cwitsjoom tjacal'ue patrom'fiee”
na"ntjom na nnc'ooquie' ts'iaa”
'naa™a” 2T'ma"na fi'e” na"ntjom
'naa™a" na nnto'fioomna cwii
denario na cwii xuee cha'xje"
cwita'ntjom nn'a”. Jnda chii jioom
joona na waa ntjoom'm. 3Cha'na
fijee” na cwitsjoom tjaa" xcwe quii'
tsjoom, jo' jo' ljeii” nt'omche” nn'a”
na cwe' mandi'. 4Tsoom ndaana:
“Cwa catsa'yo' na waa ntjom 'na"ya
na nl'a'yo' ts'iaa". Ja nntioml'uaya
'o cha'xje” na matsona'.” Mana

ty'e na™fiee”. 5Cha'na quiajmei™
matjannda' patrom'fiee” quii'
tsjoom. Ljeii" nt'omche™” na"ntjom.
Ndo' majo'ti s'aa” cha'na ndyee na
matmaa”. ®Manncuee' na 'om na
matmaa”, tjannaa™'a" quii' tsjoom.
Mafioomche" na ljeii” na cwe'
m'a"che". Tsoom ndaana: “¢Chiuu
na meii"chaa' xuee fijaa" m'a™'yo'
na tjaa ts'iaa™ cwil'a'yo'?” 7 Jluena
nnoom: “Mayuu', ee tjaa 'fiee”
cotsa'ntjom ji.” Tsoom ndaana:
“Cwa catsa'yo', nl'a'yo' ts'iaa” 'na"ya
na waa ntjoomya. Ja nntioml'uaya
'o cha'xje"” na matsona'.” Ndo'

mati ty'e na™'fiee”. 8Quia na

jnda tmaa"ncue tso patrom nnom
moso tquiee 'naa™a™: “Cwa"™
na"ntjomm'a"™ ndo' catiom'l'ua’
joona. Catg'jndyee' fiequio joo nn'a”
na ty'equie' na macanda. Tcuu
cjaana' hasta nncuee'cafioomna’
nn'a® na ty'equie'jndyee.” ®Quia
jo' tquiontyjaa' nn'a" na ty'equie'
ts'iaa” cha'na 'om na matmaa®.
Ticwii cwii joona to'fioomna cwii
denario cha'xje” na nncwantjom
ts'a” na cwii xuee. 1"Ndo' quia
tuee'cafioomna' nn'a" na

ty'equie'jndyee ts'iaa”, jla'tiuuna
na joona jndyeti nnta'ntjomna.
Saa mati ticwiindye joona
to'floomna cwii denario. 1 Jnda
na to'noomna s'om'iiee” to'na

na tyola'ncjoo'ndyena nacjoo'
patrom 'naa™na. 2Jluena: “Joo
na"m'a"™ na ty'equie'na ts'iaa" na
macanda, fiecwii hora I'ana ts'iaa”,
saa 'u fie'cwii xje” mache' fi'e"ndye
joona cha'xje" fi'e"ndy6 ja. Ndo'
ja tyolajndaaya meii"chaa' xuee,
tyolaquii n'oo"ya meii” jee” jmei™
nquiuuya.” ¥ T'o patrom nnom
cwii joo na™'iiee”, tsoom: “'U re,
tjaa'na" na seitjoondyo njom'. ¢Aa
nchii t'maa”ya fi'e"ndyu' na cwii
denario nncwantjom' cha'xje"
quita'ntjom nn'a™? 4Co'fiom’
s'om 'ma™, cja'to' wa'. Nnco

ntyjii xe" ljo'yu nntioml'uaya 'u
fiequio cwiiche” tsa"m'aa™ na
teinioom' tjaquiee' ts'iaa”. 5¢Aa
ticatseitiuu' na wanaa" na nnts'aa
cha'xje” na l'ue ts'oo" fiequio
s'om 'na"ya? ¢{Aa matsei'candya’
ts'om' s'om na ja titseintycwi'a?”
16 Jo! chii luaa fie'ca'mo” fi'oom
tjafioom'waa'. Nn'a” na ticala'tiuu
na t'ma" cwiluiindye ljo'yu
nntseit'maa'fie Ty'oots'om joona

cha'xje” matseit'maa'fié nt'omche".

Ndo' nn'a” na cwila'tiuu nquiee na
t'ma” cwiluiindye, quia nleitquioo'
na ljo'yu la'xma"na jo nnom

Ty'oots'om fiequio mei"nquia nn'a™

Matseicandiinnda' Jestis na
nncuee™'e”
(Mr. 10:32-34; Lc. 18:31-34)

17Yoche™ na njom Jests nato
na wja" Jerusalén, tjachom ja na

canchoo'wendy6 cwii ntyja na
fiencjooya. Tsoom ndaaya:
18_Que™'yo' cwenta, je' tsawaaya
Jerusalén. Ndo' ja na cwiluiindyo
ts'a” na jna” cafiloom'luee, jo' jo'
nfiequiaa ts'a” cwenta ja luee ntyee
na cwiluiitquiendye fiequio nn'a"
na cwit'moo” ljeii na tque™ Moisés.
Na™fiee” nl'ana na nnt'uiitye"na'
ja na nnc'io. ®Nfie'quiana cwenta
ja luee nn'a" na nchii judios na
nla'jnaa™ na™'fiee” ja. Nntjaa'na ja
ndo' nnty'ioomna ja ts'oom'naa”
na nnc'io, saa xuee jnda ndyee
nncwando'xco.

Tsondyee Jacobo fi'e” Juan tcaa™ cwii
naya
(Mr. 10:35-45)
20Scuu' Zebedeo fiequio
ntseinaa” Jacobo fi'e” Juan
tquiola'candyoo'ndyena na m'aa”
Jesus. Tcoom'm xtyee” jo nnom na
tcaa” cwii naya. 21Tso Jesiis nnoom:

—¢Ljo' 'ue ts'om'?

T'o yuscu'fiee” nnom, tsoom:

—~Quia na nncue'ntyjo na
nntsa'ntjom', quiaa' i'om'
na we ntseindaaya nmeii"
nluiit'ma"ndyena fi'e"ndyu'. Cwii
joona nnc'oom ts'o' ntyjaya ndo'
cwiiche” nnc'oom ts'o' ntyjatymaa™'.

22G3a t'o Jestis ndaa we na"'fiee”,
tsoom:

—'0 ticala'ng"'yo' ljo' cwita™yo".
Juu nawi' na nncwinoo®, ¢éaa nndaa
nna"ndyo'? Ndo' ¢aa nndaa nljoya
n'om'yo' na nncwje'yo' cha'xje” na
jnda ljoya ts'oo" na nnc'io?

T'oona nnoom, jluena:

—Nndaa.

23 Jom tsoom ndaana:

—Mayuu' juu nawi' na nncwingo"ya,
nncwinom'yo'. Ndo' cha'xje” na
cwiljoya ts'oo" na nnc'io mati maca"na'
na caljoya n'om'yo' na nla'cwjee nn'a"
'o. Saa titseixma”ya na nntseijndaa'ndyo
'fiee” juu nncwacatyee" ntyjaa'a ntyjaya
oo ntyjatymaa"'. Nquii Tsotyaya
nflequiaa” naya'fiee” ndaa joo nn'a” na
jnda seijndaa'fié na nnto'fioom juuna'.

24Ndo' cwiiche® quindyd ja na
cwila'jomndyg fi'e” Jests, quia na
jndyaaya fi'oom na tca” yuscu'iiee”,
jee" tyola'wjaaya nacjoo we nn'aa"ya
na™fiee”. 25Ndo' naljo', tquee™ Jests
cha'tsondy6 na m'aa”. Tsoom ndaaya:

—'0 manquiu'yo' na nquiee
nn'a" na cwiluiitquiendye cwii cwii
ndyuaa cwila's'andyena ndaa nn'a"
na cwitsa'ntjomna. Ndo' nn'a” na
cwiluiit'ma”ndye cwique™na xje”
nn'a” na m'a® nacje 'naa"na. 26Saa
quii'ntaa” 'o ticatsona' na luaa'
nl'a'yo'. Ee mei"cwi'fiee"che” 'o na
ntyjaa' ts'om na nnc'oom na t'ma“ie
naquii' ntaa™'yo!, tsa"'fiee” matsona'
na catseixmaa” ts'a” na mandi'ntjom
ndaa nc'iaa'. 2’ Ndo' 'fiee” cwiindyo'

'o na maque” ts'om na nlco'nnomna'
juu jo ndaa'yo', tsa™'fiee” matsona'

na c'oom cha'cwijom moso 'na™'yo'.
28Maluaa' na jndyoo ja na cwiluiindyo
ts'a” na jna" cafioom'luee. Jndyoo

na nndi'ntjo"ya ndaa nn'a” nchii

na nndye'ntjom nn'a" noo". Ndo'
jndyoo na nfiequiaandyo na c'io na
nntigo"ya jnaa” nn'a” na jndyendye,
cha nndyaandyena na nnt'uii jnaa"na
joona.

Sein'ma" Jestis we tsa"nchjaa™
(Mr. 10:46-52; Lc. 18:35-43)
29Quia na saacaluii'a naquii'
tsjoom Jericd, tquiontyjo cwii

tmaa™ nn'a™ naxe™ Jests. 30Jo' jo'
'ndyoo nato meindyuaandye we
na"nchjaa”. Quia na jndyena fi'oom
na juu Jestis mawinoom jo' jo',
jla'xuaana, jluena:

—'U Ta, na cwiluiindyu'
jndacantyjo David, c'oom' na wi'
ts'om' fi'e"ndyo ja.

31Saa nn'a” na m'a” jo' jo'
jla'tia'ma na"nchjaa™'fiee™.
Ne'cala'che™na na™fiee®, saa yache”
jndeii tyola'xuaa, jlue:

—'U Ta, na cwiluiindyu'
jndacantyjo David, c'oom' na wi'
ts'om' fi'e"ndyo ja.

32Tjameintyjee' Jests, t'maa®
na™nee”. Tsoom ndaana:

—¢Ljo' I'ue n'om'yo' na nnts'aaya
'0?

33T'00 na”nchjaa™fiee” nnoom,
jluena:

—Jee™ 'u ta, toom cwe' nndaa
nnty'iaaya.

34Quia jo' Jests ty'oom na wi'
ts'oom joona. Tye"nquioom'm
lua'ndaana. Mafioom' teitquioona.
Ty'entyjona naxee™'e".
Tjaquiee' Jests Jerusalén
(Mr. 11:1-11; Lc. 19:28-40; Jn. 12:12-19)
2 Quia na jnda teindyoo'a
Jerusalén, na nndyoo' ta
na jndyu Olivos, squiaayé tsjoom
Betfagé. Jiiom Jestis we nn'a” na
cwila'jomndye fi'e"fié. 2Tsoom
ndaana:

—Catsaquie'yo' tsjoom chjoo
ndyeyu jo ndaa'yo'. Jo' jo' mantyja
nliu'yo' cwii snomxquie na fijomyo',
mati fi'e” jndayo'. Calacana™'yo',
quiocho'yo' jooyo' na m'aaya
fijaa". 3Ndo' xe” nncwax'ee ts'a”
ndyue'yo' chiuu na cwitsacho'yo'

quioo' ntsmeii'e”, luaa candu'yo'
nnoom: “Nquii Ta tjoofié jooyo'.”
Quia jo' manoom' nfiequiaa ts'a” na
nquiocho'yo' jooyo'.

4Luaa’ tuii cha catseicandaa'fiena’
fi'oom na seinei” profeta, luaa
seiljei™

5 Candu'yo' ndaa nn'a® tsjoom
Sién:

“Que™'yo' cwenta
macwjee'cafloom nquii rey na
cwiluiifie na matsa'ntjom 'o,

ticatseit'maa"'fie che"nque”, ee
cwe' snom wa'ljoom.
Snom chjoo, quioo' na maxje”
ts'iaa™ na nnchuu xuu.”
6Quia jo' we na™'iee” na
cwila'jomndye fi'e" Jests,
ty'ena, l'ana cha'xje” fi'oom na
tsoom ndaana. ? Tquie'f''omna
snomxquie'fiee” fiequio jndayo'.
Ndo' tioona liaana nanque™
quioo'nee”, chii tjawa'ljoom.
8 Jndyendye nn'a" ty'efi'ee™na
fi'e” Jestds. Nt'om na™'fiee”
tyola'n'meii®'na liaana ts'om nato
yuu na wja”. Ndo' nt'om nn'a”
tyotyje luee n'oom, tsa'na joona'
ts'om nato. °Nn'a" na 'oojndyee
fiequio nn'a” na 'oontyjo to'na
tyola'xuaana, tyoluena:
—Matseit'maa™'fiena' nquii
rey na cwiluiifie jndacantyjo
David. Matio'naa™fiena' nque” na
macwjee'cafioom ts'iaa” 'naa™ Ta
Ty'oots'om. Matseit'maa™fiena' jom
nandye cafioom'luee.
10Quia na tjaquiee' Jesis
Jerusalén jee" t'ma” seits'eiina’
naquii' n'om cha'tsondye nn'a”
tsjoom'fiee”. Tyoluena ndaa
nc'iaana:
—'Nee" ts'a” tsa"m'aa™'?

"T'oo nn'a” na fi'ee” fi'e™ié, jluena:

—Tsa"m'aa" jioom Jests.
Cwiluiifié profeta na jnaa” tsjoom
Nazaret ts'ondaa Galilea.

Macwji' Jestis nn'a" naquii' wats'om
t'ma®
(Mr. 11:15-19; Lc. 19:45-48; Jn. 2:13-22)
2Tjaquiee' Jesis wats'om t'ma®,
jleintyjoo” cha'tso nn'a" na cwindaa
ndo' na cwila'jnda 'na" jo' jo'.
Seicantquee” mei"sa 'naa” nn'a" na
cwila'jndyoondye s'om ndo' majo'ti
s'aa” fiequio ntsula 'naa” nn'a" na
cwindaa cantu'. 13Tsoom ndaa
na"'nee™
—Waa ljeii 'naa™ Ty'oots'om na
matsona": “W'aya jndyuna' w'aa
yuu na cwila'nei” nn'a” nnom
Ty'oots'om”, saa 'o cwil'a'yo' juuna'
cha'cwijom tsue'tsjo' yuu na
cwicatoo'ndye na”canty'ue.
14Ndo' na"nchjaa® fi'ee” nn'a" na
tileic'ooca', tquie'cafiomna wats'om
t'ma” na m'aa” Jests. Sein'maa” joona.
15Saa ntyee na cwiluiitquiendye
fiequio nn'a” na cwit'mog” ljeii na
tque™ Moisés nty'iaana ts'iaa” t'ma”
na matsein'maa” nn'a". Ndo' mati
tyondyena na tyolaxuaa yocanch'u
na tyolue: “Matseit'maa™fiena' nquii
rey na cwiluiifie jndacantyjo David.”
Quia jo' t'ma” jla'wjee na™'fiee” jom.
16 Jluena nnoom:
—¢Aa ticandi' ljo' cwilue
yocanch'um'a™?
T'o Jestis ndaana, tsoom:
—Mandiiya. Ndo' 'o, aa tijoom
fiejla'na™yo' ljeii 'naa™ Ty'oots'om
na matsona':
'U jnda seijndaa'ndyu' na
yonch'u fiequio yo'ndaa na
ndicwa” cwintei'

joona nla't'maa™ndyena ja
fiequio na xcwee' n'omna.
17Mana 'ndii Jests joona, jluee™e
tsjoom Jerusalén, tjaa” tsjoom
chjoo Betania. Jo' jo' ljoo'fié
natsjom.

n

Tju' Jestis fi'oomwi' nacjoo' ts'oom
higuera
(Mr. 11:12-14, 20-26)

18Teincoo cwiiche™ xuee
wjaalcwee™'e" tsjoom Jerusalén.
Jndyo na fiejnoom'm. "*Nty'iaa™a”
cwii ts'oom higuera na meintyjee'
'ndyoo nato. Tjatseicandyoo'ié saa
ljeii® na mei"cwii ta higo tjaa na
cantyja, macanda tsco na ntyjoo.
Tso Jests nacjoo' ts'oom'fiee™

—Tajom xuee cwii nntsa'nnda' ta.

Mafioom' tjacaa” ts'oom
higuera'iiee”. 2Ndo' ja nn'a™ na
cwilajomndy¢ fi'e” Jesis, quia
na nty'iaaya na tuii na luaa', jee"
tjawee' n'0o"ya. Tax'aaya nnoom:

—¢Chiuu waayuu na mafioom'
tjacaa” ts'oom higuerawaa'?

21T1g Jestis ndaay4, tsoom:

—Mayuu'che” nndye'yo' nntsjoo,
xe" na cwilayu'ya n'om'yo'
ndo' tic'om'yo' na we waa na
cwila'tiuu'yo', nndaa nl'a'yo' cha'na
s'aaya fi'e” ts'oom higuerawaa'.
Ndo' nchii macanda jo' saa
mei’nquia na nquiu'yo' na jee"
jndei'na' nndaa nl'a'yo'. Nnts'aana'
cha'cwijom na nndu'yo' nnom
sjowaa'": “Quindyo' fijaa". Cju'na'
'u ts'om ndaaluee,” maxje" nndaa
nna"ndyo'. Meii” waa cwii na jee"
jndei'na' na cwiwinom'yo', hasta
matseijomna' cha'na cwii sjo t'ma”
nquiu'yo' saa nndaa nna"ndyo'
fi'e” juuna'. 22Ee cha'tso na

cwita"'yo' na cwilanei”'yo' nnom
Ty'oots'om, xe" tye” cwilayu'yo',
maxje” nnto'floom'yo' cha'xje” na
cwita"'yo'.

Waa najndeii na matseixma" Jestis
(Mr. 11:27-33; Lc. 20:1-8)
23Tjaquiee'nnda' Jesiis wats'om

t'ma”. Yoche” na ma'moo”

ndaa nn'a” jo' jo', ntyee na
cwiluiitquiendye fiequio nn'a” na
cwiluiitquiendye jo ndaa nn'a”
judios tquiontyjaa'na jom. Ta'x'eena
nnoom, jluena:

—{'Nee" najndeii fi'e” na mache'
na nmeii™'? Ndo' ¢'fiee” juu tquiaa
na matsei'xma" najndu'?

24T19 Jestis ndaa na™'fiee”, tsoom:

—Mati ja nncwax'aya cwii fi'oom
ndaa'yo'. Xe" nnt'g'yo' juuna'
quia jo' mati ja nntsjoo ndaa'yo'
'fiee” juu tquiaa najndg na nmeii™
mats'aa.

25Quia jo' tax'ee” ndaana, tsoom:

—Na tyotseits'oomiie Juan nn'a®,
éyuu jna” najndeii na tyotseixmaa”?
¢Aa na m'aa” Ty'oots'om jna"na' oo
aa nn'a" jlue na ljo' cats'aa"?

Quia jo' to'na, tyo'ma"
che"nquieena fi'e” nc'iaana, tyoluena:

—Jee" sa {chiuu nnt'ooyoo na
luaa' mawax'ee"? Ee xe" nl'uuya na
jna"na' cantyja 'naa™ Ty'oots'om,
quia jo' majo'to nntsoom ndaaya:
“¢Chiuu na ticalayu'yo' fi'oom na
tso Juan?” 26Saa xe" nl'uuya na
jna"na' cwe' cantyja 'maa” nn'a",
nndaa nlco'wi'na' jaa nl'a nn'a" na
jndyendye, ee cha'tsondye joona
cwila'yu'na na Juan cwiluiifié ts'a”
na tyofiequiaa fi'oom' Ty'oots'om.

27 Jo' chii t'oona nnom Jests,
jluena:

—Jee" ticaliuuya.

Tso Jestus ndaana:

—Aa ya, mati ja xocatsjoo ndaa'yo'
yuu jna" najndeii na matseixma"ya
na s'aaya nmeii"".

N'oom tjafioom' cantyja
'naa” we ntseinda ts'a”
28Quia jo' tsoti Jestis ndaa
na"'nee™

—C'oom' n'om'yo' cantyja
'naa™ fn'oomwaa na tjahoom' na
manntsjoo. T'oom cwii ts'a”".
Tyom'a" we ntseinaa” yonom.
Tjantyjaa™a” ts'a" na tuiifiejndyee,
tsoom nnom: “'U re jndaaya, cja'
je' catsa' ts'iaa" na waa ntjoomya.”
29T1g tsa™fiee”, “Ja, ta, maxje” ticjo.”
Saa jnda je' seichuii'na' na seitiuu,
tja tjacats'aa ts'iaa”. 30Jnda chii
tjantyjaa™a" cwiiche” jnaa”. Majo'ti
tsoom nnom tsa” na jnda we. T'o
tsa"'nee" nnoom: “Aa ya, ta, joya.”
Saa ticjaa. 3'Ndo' tax'ee Jests,
tsoom:

—Candu'yo' je', ¢(Cwaa” cwii na
wendye joona s'aa yuu na l'ue ts'om
tsotyena?

Jlue na"'fiee™

—Juu jnaa” na tjantyjaa'jnee".

Quia jo' tso Jestis ndaana:

—Mayuu'che” nndye'yo' nntsjoo,
na nquiee na"cwito'ioom s'om
ndo' mati lculjaa’ tyuaa'ti
nfie'quiandyena na nntsa'ntjom
Ty'oots'om naquii' n'omna, nchiiti
'0. 32Ee tyjee'cafioom Juan
quii'ntaa™yo' na tyofiequiaa” n'oom
cantyja na maty'iomyana' saa 'o
maxje” ticala'yu'yo' fi'oom na
tyofiequiaa”. Nn'a" na cwito'ioom
s'om fiequio lculjaa', joona jla'yu'na
fi'oom na tyofiequiaa®. 'O tque"'yo'

cwenta na ljo' saa chaa' I'uu lcwe'
n'om'yo' na nlayu'yo' fi'oom na
tjei'yuu'nié.

Nn'a” na tyol'a cwenta 1'0ontjom
(Mr. 12:1-12; Lc. 20:9-19)

33’Candye'yo' je' cwiiche® fi'oom
tjaioom': Tyom'aa" cwii ts'a" na
t'ma” ndyuaa' niom. Tcoom'm
I'00 uva. S'aa™ tiom ndioche”. S'aa"
peila na nnc'oocue ndaa na jnda
'ndiindyena tauva. Mati s'aa” cwii
tatsia®ndye na nljo ts'a” na nnts'aa
cwenta ntjom'fiee”. Jnda chii tioom
cwenta ntjom'fiee” luee nn'a” na
nl'ayana ts'iaa”. Quia na ncue' taa'
ntjom, nnco'fioom na tseixma"na'
cwentaa™a”. Jnda na seijndaa'fié
cha'tso nmei™, tjaa" cwiiche”
ndyuaa. 34Ndo' quia tue'ntyjo xje"
na jnda tquie ta, jioom mosoom'm
na m'a" na™'nee” na c'oocachona ta
na tantjom tyuaa™a”. 35Saa nn'a® na
cwil'a ts'iaa” jo' jo' jla'cjaa lueena
moso'nee”. Cwii tsa"'fee" tjaa'na
jom. Cwiiche" tsa™'fiee” jlacuee'na
jom. Ndo' cwiiche” tsa" na jnda
ndyee tyojiiomna ljo'. 3¢ Quia na
jndii patrom na luaa', majndyeti
mosoom'm jiomnnaa™a" na m'a"
na"'fiee”. Saa majo'ti tjoomna 1'a
na"'nee".

37°’Na cwii macanda jioom jnda
nque” ee seitioom naquii' ts'oom:
“Ti'jndaaya luaa, nla't'maa"'ndyena
juu.” 38Saa nn'a™ na cwil'a
ts'iaa” quia nty'iaana jnda nquii
patrom'fiee”, jluena ndaa nc'iaana:
“Luaa’ jnda nquii patrom. Tsa"m'aa™
nnaa"'a” tyuaawaa. Cwa nlacuaa'a
jom cha nljo 'naa™a" luaa jaa.”
39Ndo' t'uena jom, tjeii'na jom
nnom ntjom. Jo' jo' jla'cuee'na jom.

40Quia jo' tax'ee Jestis ndaa
na"'nee", tsoom:

—~Quia na nncwjee'nnda' nquii
ts'a” na 'naa" ntjom'fiee”, ¢ljo'
cwilatiuu'yo' na nnts'aa” fiequio
nn'a” na cwil'a ts'iaa” nnom
tyuaa™a"?

41 Jluena nnoom:

—Xoc'oom na wi' ts'oom na"'fiee”,
maxje" nntseicwje” na"'fiee” na jee"
tia nn'a"ndyena. Ndo' niiequiaa”
ntjoom'm luee nt'omche” nn'a” na
joo niie'quia na tantjom tyuaa™a”
quia na nncue' ntjom.

42Quia jo' seineiti Jesds ndaa
na"'nee" cwii i'oom na seijoom'ne
che"nque” na tsjo' na ya jom.
Tsoom:

—¢Aa tijoom fiejlama™yo' ljeii

'naa™ Ty'oots'om na matsona'?:
Majuuto tsjo' na tixocwil'ue
nquiu luafie na cwil'a
tsia"tsjo',
jnda mawacatyee™na' nqui
tsia"tsjo'.
Nquii Ta Ty'gots'om seijndaa'iié
na ljo'".
Ndo' jee" cwijaawee' n'go"ya na
cwinty'iaaya na luaa' tuii.
43Jo' chii candye'yo' nntsjoo,
juu na laxma™yo' cantyja 'naa™
na matsa'ntjom Ty'oots'om,
nncwjee™e” naya'iiee” luee'yo',
ndo' nfiequiaa” na nt'omche” nn'a"
nlaxma™na juuna'. 44Ndo' mati
cantyja 'maa™ tsjo'waa' na seina"ya
ndaa'yo', mei"cwi'fiee"che” ts'a"
na tileicatsei'ng™ cantyja 'ma"ya,
nlco'wi'na' tsa™'fiee” cha'cwijom
ts'a" na toomiie na tioofie nacjoo'
tsjo'. Saa ts'a" na tine'catseiyu'
fi'e"ndyo maxje” nlco'wi'na' jom
quia na nncue'ntyjo xje" na

nncu'xe"” Ty'oots'om nn'a". Quia jo'
nntseijomna' tsa"'fiee” cha'cwijom
ts'a” na tioo cwii tsjo' t'ma” nacjoo'
na seitiuujndaana' juu.

45Ndo' ntyee na cwiluiitquiendye
fiequio nn'a” fariseos, jnda na
jndyena fi'oom tjafioom'mei™
na seinei” Jests, jla'lmo"'na na
cantyja 'naa"na tjeii"'e” i'oomwaa'.
46 Jo' chii seijmei™'na' joona na
fie'cat'uena jom. Saa nquiaana
nn'a” na jndyendye. Ee na"'fiee”
cwitjeii'na cwenta na jom cwiluiifié
profeta.

N'oom tjafioom' cantyja na toco ts'a®
2 Cwiiche" cwii ndii'
seinei"nnda’' Jesis ndaa
ntyee na cwiluiitquiendye fiequio
ndaa nn'a” fariseos. Tsoom ndaana:
2__Juu na matsa'ntjom Ty'oots'om
nandye cafioom'luee, matseijomna’
juuna' cha'na cwii rey na t'ma”
Xuee s'aa na ncoco ti'jnda. 3Jioom
mosoom'm na 'ooca'ma"na
cha'tso nn'a” na jnda jndye na
nnquiola'jomndye. Saa na"'fiee”
tifie'quiontyjaa'na. 4Jiomnnaa™a"
nt'omche™ mosoom'm, tsoom
ndaana: “Candu'yo' ndaa
nn'a” na jnda t'maa"ya na
nla'jomndyena na jnda maya
waa. Jnda seicwja quioo'ndyo
fiequio nt'om quioo' na jnda
seica'ma”. Cha'tso jnda teifi'oom',
jo' chii quiona na nla'jomndyena
na macoco ti'jndaaya.” 5Saa
na"'nee” na ty'ecwa” mosoom'm
ticalan'oom'ndyena jom. Ty'ena
ts'iaa" 'maa”na. Cwii tsa™'fiee"” tjaa"
ranchoom'm. Cwiiche” tsa™'fiee”
tjaa", tjacajnaa” 'na™ ®Ndo' nt'om
na"'fiee” t'uena mosoom'm, cwajndii

tjaa'na joo hasta jla'cwjeena
moso'fiee™. 7Jnda na jndii rey'iiee”
chiuu tjoom mosoom'm jee"che”
ndyaa' seilioo'fié. Jioom sondaro
'naa™a" na c'oola'cwjee nn'a” na

I'a nata' mosoom'm. Ndo' nla'cona
tsjoom na™'fiee”. 8Ndo' tsoom ndaa
nt'om mosoom'm: “Jnda teijndaa'ya
cha'tso cantyja na nleit'maa™ na
nncoco ti'jndaaya saa nn'a” na jnda
tquaa™a na nla'jomndye fi'e"ndyo,
tacatsona' na cwii nntseit'maa™'ndyo
joona. ?Je' catsa'yo' nqui nantaa
nt'ma”, jo' jo' ca'ma"'yo' ticwii

cwii ts'a” na nliu'yo', candu'yo'
ndaana na quiontyjaa'na ja na
macoco ti'jndaaya.” 1°Quia jo' jlui'
moso'nee” tyo'oona nqui nantaa.
Jla'tjomna cha'tso nn'a” na jliuna.
N'ee” nn'a" na tia nn'a"ndye ndo'
fi'ee” nn'a” na ya nn'a"ndye. Ndo'
laa'ti' seicatoo'na' w'aa fiequio nn'a”

na jla'jomndye na toco jnda rey'fiee”.

°Jnda chii tjaquiee' rey quii'ntaa®
nn'a” na nncwaa” joona. Ljeii” fi'e®
cwii ts'a” na ticwee liaa cha'xje" liaa
cwicwee' nn'a” na cwila'jomndye
quia na macoco ts'a". '2Tsoom
nnom tsa™Mnee™: “'U re, {chiuu
tuiiyuu na jndyo'tsei'jomndyu' ndo'
ticwe' liaa cha'xje" na cwicwee'
nn'a” quia na macoco ts'a"?” Saa
ticandaa nnc'o tsa™fiee”. ¥ Quia jo'
nquii rey tsoom ndaa mosoom'm:
“Calatye™'yo' nc'ee" fiequio I'00".
Catjei'yo' jom ch'e” yuu na jaa"fie.
Jo' jo' nnty'ioom ndo' nnei"nquee”
ndei'n'oom.”

14Seintycwii Jests fi'oom, luaa
tsoom:

—Majndyendye nn'a” m'a" na
macwa" Ty'gots'om, saa tijndye
nn'a” na macwijii'fié cwentaa™a”.

Cwita'x'eena 'fiee” nnom niie'quiana
ts'iaa"ndaana
(Mr. 12:13-17; Lc. 20:20-26)

15Quia jo' ty'e nn'a™ fariseos,
tyo'ma” che"nquieena chiuu ya
nl'ana na nnc'omna jom fiequio
fi'oom na matseineii”. 18Jo' chii
jioomna nn'a® 'naa"na fiequio
nt'om nn'a” 'naa™ Herodes na
c'oota'jndoondyena Jests. Ty'e
na"'fiee”, jluena:

—'U Maestro, manquiuuya

na 'u ts'a” na xcwee' ts'om', ndo'
tiquiquiu'nn'a™ n'oom na ma'mog"
cantyja 'maa™ natoo' Ty'oots'om.
Ndo' mati mei” tjaa na coch'eena' 'u
Jjo' cwila'tiuu nn'a” oo mei"ljo'che™
na cwiluiindyena. 17 Catsu'
nndyaaya. Chiuu matsei'tiuu':
¢Aa maty'iomna' na catioo"ya
ts'iaa"ndaaya nnom tsa"mats'iaa”
t'ma" tsjoom Roma, oo aa
ticaty'iomna'?

18Gaa Jests seimoo™o” natia na
cwila'tiuuna. Tsoom ndaana:

—¢Chiuu na fie'cal'a'yo' xje" ja, 'o
nn'a” na tixcwe cwitsam'a™yo'?
19 Cat'mo™yo' noo" tsjo'fijee™ na
cwitiom'yo' ts'iaa"ndaa'yo'.

Quia jo!' tjeii'na cwii denario,
t'moo™na juuna' nnoom. 29Jnda na
nty'iaa™a”, tsoom ndaana:

—¢'Nee" 'ndyoonnom fioom
nacjoo' tsjo'fijee"waa ndo' 'fiee”
xuee' ljeiimeii"?

21T'9ona nnoom, jluena:

—'Ndyoonnom tsa"mats'iaa” luaa'
ndo' xue™'e” fioom.

Quia jo' tso Jestis ndaana:

—Catiom'yo' ts'iaa"ndaa'yo' nnom
tsa"mats'iaa” yuu na tseixma"na' na
nnco'fioom. Ndo' quia'yo' cwentaa'

Ty'oots'om yuu na tseixma"na'
cwentaa' nque”.

22 Jnda na jndyena na luaa',
jee"che” ndyaa' tjawee' n'omna.
Mana 'ndyena jom, ty'ena.

Cwita'x'eena cantyja na
nntando'nnda' nn'a”
(Mr. 12:18-27; Lc. 20:27-40)

23Mafiejuu xuee'iiee™ tquie'cafiom
nn'a” saduceos na m'aa" Jesus.
Nn'a" saduceos cwila'yu'tye"na na
xocatando'nnda' nn'a” na jnda tja.
Jo' chii jluena cwii fi'o)om nnoom:

24__'J Maestro, waa fi'oom na
'ndii Moisés luaaya na matsona'
xe" tue' cwii tsa”s'a ndo' tjaa'na”
ntseinaa”, quia jo' tyjee ts'oo'fiee”
cocoom fi'e” scuu' xioom. Nnc'om
ntseinaa” fi'e” yuscu'fiee” cha
nntseinoomilé na tjaa ntseinda
xioom t'om. 25Ndo' quii'ntaa® ja
tyom'a" ntquiee' na"nom na fienquii
ts'a” ntseinda. Juu tsa"tquiee
tocoom, ndo' tyuaa' tuee™'e".
Tjaa'na"” ntseinaa” fi'e"” scoom'm.
Quia jo' ljofie scoom'm 1'g ti'tyjee”.
26Saa majo'ti tjom ts'a” na jnda
we, tjaa'na" ndana fi'e” yuscu'fiee”
ndo' tuee™e". Mati tjom ts'a” na
jnda ndyee ndo' malaa'ti' hasta
ts'a” na jnda ntquiee'. 2?Ndo' jnda
tja cha'tsondye na™'fiee” mati tue'
yuscu. 28Jo' na fie'cata'x'aaya
njom', Ta, quia na nntando'xco
nn'a” na jnda tja, {cwaa” cwii na
ntquiee'ndye joona scuu' jom? Ee
jom fiet'oom scuu cha'tsondye
na"'nee".

29Tso Jestis ndaana:

—'0 tixcwe cwitjei'yo' cwenta, ee
meii” na cwila'na™yo' ljeii 'naa™
Ty'oots'om na waa saa ticala'ng™yo'

ljo' ma'mo"na' mei” cantyja 'naa™
najndeii na matseixmaa”. 3°Ee
quia na nntando'xco nn'a” na
jnda tja, taxocunconnda'na, mei”
na"nom, mei” na”lcu. Ee quia jo'
nla'xma"na cha'na dngeles na m'a”
cafioom'luee. 3'Ndo' cantyja 'naa™
na nntando'xco nn'a" na jnda tja,
¢aa tijoom fiejla'na™yo' ljeii 'naa™
Ty'oots'om? Luaa matsoom: 32¢Ja
cwiluiindyo Ty'oots'om cwentaa'
Abraham, ndo' Isaac, ndo' Jacob.”
Jo' chii caliu'yo' na cwita'ndo'
na"'fiee” ee jom cwiluiifié
Ty'oots'om cwentaa nn'a" na
cwita'ndo', nchii cwentaa 1'oo.
33Ndo' nn'a" na jndyendye, quia
na jndyena fi'oommei™ na t'moo”,
jee" tjawee' n'omna.

N'oom na t'ma”ti na matsa'ntjom
Ty'oots'om
(Mr. 12:28-34)

34 Jnda na jndye nn'a™ fariseos na
jnda seiche™ Jests nn'a" saduceos,
quia jo' jla'tjomndyena. 3¥Ndo'
cwiindye joona, ts'a” na ma'mg"
ljeii na tque™ Moisés ta'x'ee” cwii
fi'oom nnom Jests cha cat'uiina'
juu. Tsoom:

36__'U Maestro, naquii' ljeii 'naa™
Ty'oots'om na tque” Moisés, icwaa”
fi'oom na t'mati cwiluiifiena'?

37T'g Jesds nnom tsa™'fiee”,
tsoom:

—“C'oom' na candya' ts'om' Ta
Ty'oots'om cwenta', iequio na
xcwee'ya ts'om!, fiequio cha'waa
na jnda ntyji', ndo' fiequio cha'waa
na jndo'ya ts'om'.” 38N'oomwaa'
jndati tseixma"na' ndo' t'ma”ti
matsa'ntjomna'. **Ndo' fi'oom na
jnda we matseijomna' fi'oom'fiee”,

luaa matsona': “C'oom' na wi' ts'om'
x'ia' cha'xje” na jnda ntyji' fiequio
nncu'.” 49We fi'oommei™ laxma™na'
x'ee cha'tso fi'oom' Ty'oots'om

na tque” Moisés fiequio fi'oom na
tyofie'quia profetas.

Cristo cwiluiifié Jnda Ty'oots'om
(Mr. 12:35-37; Lc. 20:41-44)

#“1Yoche" na tyoot'oom'ndye nn'a"
fariseos, tax'ee Jesis cwii fi'oom
ndaana. 42Tsoom:

—¢Chiuu cwila'no™'yo' cantyja
'naa™ nquii na cwiluiifie Cristo?
¢'Nee" jnda jom?

T'oona nnoom, jluena:

—Nluiifié tsjaa” David na
jndyowicantyjoo'.

43Tsoom ndaana:

—Mayuu'. Ndo' nquii David,
nc'e na t'mo” Espiritu Santo
naquii' ts'oom seiljei” cwii fi'oom
cantyja 'naa™ Cristo. Tsoom na
juu cwiluiifie na matsa'ntjom jom.
¢Ljo' ma'mo”na’' na luaa' tsoom? ee
seiljei™

44 Nquii Ta Ty'oots'om tsoom

nnom juu Ta na matsa'ntjom
ja:
“Cajma™ ntyjaa'a ntyjaya yuu na
matseit'maa™'fiena' 'u
hasta xje” na jnda tsa'a nn'a"
na jndoo 'u na c'omna nacje
'na™.”
45Nc'e na luaa' matso ljeii'fiee”,
jo' mawax'aya ndaa'yo": “¢Chiuu
waayuu na cwiluiifie Cristo tsjaa”
David na jndyowicantyjoo' ee
manquiiti David tsoom na juu
cwiluiifie Ta na matsa'ntjom jom?”
46Saa mei"cwiindye joona ticandaa
nnc'o 'lom mei” fie'cwii 'ndyoo
fi'oom. Ndo' xuee na tja tjatina'

mei"cwii ts'a” ticandaa' ts'om na
nncwax'eeti Nn'oom 'fiom.

Matseitia' Jestis nn'a" fariseos
flequio nn'a” na cwit'moo*® ljeii na
tque™ Moisés
(Mr. 12:38-40; Lc. 11:37-54; 20:45-47)
2 Quia jo' seinei” Jestis ndaa
nn'a” na jndyendye fiequio
ndaa ja nn'a” na cwilajomndy6
n'e"ié, tsoom:
2__Nquiee nn'a® na cwit'mog®
Jjeii na tque™ Moisés fiequio nn'a"
fariseos to'fioomna ts'iaa” na
neseixma™ Moisés na cwit'moo"na
ljeii 'naa™ Ty'oots'om na
matsa'ntjomna'. 3Jo' chii que™yo'
cwenta N'oom na cwit'moo"na. Ndo'
cal'a'yo' cha'tso na cwitsa'ntjomna
na cal'a'yo'. Saa tintsantyjo'yo'
cha'na cwil'ana, ee joona ya
fi'oom cwifne'quiana saa nquieena
floomfioom na cwil'ana. 4Ee joona
cwique"na fi'oom na jndei'na' na
catseicandaa'iie ts'a”. Matseijomna'
cha'cwijom cwila'tye"na cwii
Xuu na jaa' na cwitioona cantya'
na"'fiee”. Saa nquieena nchaa' 'uu
nntii'ndyena meii” fie'cwii ndaa
lueena na nntei'jndeiina na"'fiee”.
5Cha'tso na cwil'ana 1'ue n'omna
na canty'iaa nn'a”. Ee cwil'ana
na jee" ntmei” ntja" na chuu' ljeii
'naa™ Ty'oots'om na cwiwitye"
cantaana fiequio lueena. Ndo' mati
teincooti nma" 'ndyoo liaateincoo
na cwicwee'na nchiiti liaa
nt'omche” nn'a”. $Cwique™ n'omna
na nquieena nncwindyuaandyena
nacafoomtiche” quia na
cwiwee' ncuee. Ndo' naquii'
lan'om cwila'yuundaana
ntsula nacafioomche” yuu na

nntseit'maa™fietina' joona. 7 Jee®
cjaawee' n'omna na nla't'maa™'ndye
nn'a” joona quia cwiwincwindyena
ts'om nataa yuu na jndoo' nn'a™.
Ndo' I'ue n'omna na nlue nn'a” na
maestro joona.

8’Saa 'o tical'ueendyo' na nlue
nn'a” na maestro 'o ee cha'tsondyo'
flecwii tmaa™ cwilaxma'yo' ndo'
fiecwii na cwiluiifie Maestro
'na™yo', juu Cristo. ®Mei"cwii ts'a®
tsjoomnancue ticalat'maa”'ndyo' na
nndu'yo' nnom na tsotye'yo' juu
cha'na quindu'yo' na Tsotye'yo'
Ty'oots'om. Ee fie'cwii m'aa” na
cwiluiifie Tsotye'yo', nque" na
m'aa” cafioom'luee. 1"Ndo' mei®
tifie'quiandyo' na nlue nn'a” na 'o
cwitsajndyee'yo' ee fiecwii m'aa” na
wjaajndyee jo ndaa'yo', nquii Cristo.
" Juu ts'a” na cwiluiit'ma™fieti
quii'ntaa™yo', tsa"'fiee” maxje"
matsona' na candi'ntjoom ndaa'yo'.
12Mei"cwi'fiee"che” ts'a™ na
matseiwendyefie che"nquii, maxje”
nntseiquioo Ty'oots'om juu. Ndo'
'iee” juu na maju'iecje, maxje"
nntseiwe Ty'oots'om tsa™'fiee".

13710 nn'a™ fariseos fi'e” 'o nn'a" na
cwit'mo"'yo' ljeii na tque™ Moisés,
nnt'uiiwi'na' 'o cwe' cwil'a'ya'yo'
na jee" ya nn'a"ndyo' ee
cwila'fi'ee”'ndyo' nn'a" cha xocandaa
nnc'ooquiee'ndyena cantyja na
matsa'ntjom Ty'oots'om. Ncjo'yo'
tifie'catsaquiee'ndyo' na jom
nntsa'ntjoom 'o, mei” tifie'quia'yo’
na nnc'ooquiee'ndye nt'om nc'ia'yo'
cantyja na matsa'ntjoom.

1410 nn'a” fariseos fi'e” 'o nn'a®
na cwit'mo™'yo' ljeii na tque”
Moisés, nnt'uiiwi'na' 'o ee cwe'
cwil'a'ya'yo' na jee” ya nn'a"ndyo'.

'O mantyjo'yo' 'naa” 1'0o na cwe'
fie'catjei'to'yo' luee yolcu na
jnda tja s'aa. Saa majuu xje"'fiee”
teincoo fi'oom cwilanei™'yo' nnom
Ty'oots'om cha tica'mo™na' na
wi'ndyo'. Cwe' jo' na t'ma"ti
nlco'wi'na' 'o quia na nncu'xee" 'o.

15110 nn'a™ fariseos fi'e" 'o nn'a®
na cwit'mo™'yo’ ljeii na tque”
Moisés, nnt'uiiwi'na' 'o ee cwe'
cwil'a'ya'yo' na jee” ya nn'a"ndyo'.
'0 jee" tquia ma'nom'yo' hasta
ndaaluee cwiwity'ioo'yo' na
cwil'ue'yo' meii® fie'cwii ts'a” na
nntseijomiie fi'e"ndyo'. Ndo' xe" jnda
jndaa l'a'yo' na wjaantyjoo" cha'na
cwil'a'yo' quia jo' wjaafi'oomna'
jom na cwajndiiti nnts'aa”. Ndo' na
ljo', t'ma”ti nlco'wi'na' jom quii'
b'io, nchiiti 'o.

16’Ndo' 'o nn'a" na cwit'mo™yo'
ndaa nc'iaa'yo', mati nnt'uiiwi'na'
'o ee laxma™yo' cha'cwijom
nchjaa™yo'. Cwindu'yo' titye” fi'oom
na maque”tye" ts'a” nacjoom'm
quia na macwjee"'e"” xuee' wats'om
t'ma". Saa tye"ti i'oom na nncwiji'
ts'a” xuee' s'om caja” na i'e”
teichjoomna'. 17'0 jee"che” ndyaa'
ntjei"ndyo', laxma™yo' nn'a” na
nchjaa™yo'. ({Cwaa” cwii na we
nmei™ t'ma”ti tseixma"na'? {Aa
s'om caja” na fi'e” teichjoom
wats'om oo aa nquii wats'om? Juu
wats'om t'ma”’ti tseixma"na' ee
cantyja 'naa™ juuna' maque"lju'na'
s'om caja™nee”. '8 Mati cwindu'yo'
na titye" f'oom na cwe' xuee' tio
naquii' wats'om nncwji' ts'a”. Tye"ti
fi'oom cwindu'yo' quia na nncwji'
ts'a” xuee' seii quioo' na cwitioo
nn'a” jo' jo' cwentaa' Ty'oots'om.
1910 jee™che™ nchjaa™yo'. {Cwaa” na

we nmei” t'ma’ti tseixma"na'? ¢Aa
seii quioo' na cwitioo nn'a” nacjoo'
tio, 0o aa juu tio? T'ma"ti tseixma"
nquii tio yuu na cwicantyjo sei'nee”
ee nc'e juuna' maque”lju'na' sei'
na nndaa nnco'fiom Ty'gots'om.
20Ee ts'a” na maque”tye” cwii
fi'oom nacjoo' nquii na macwji'
xuee' tio naquii' wats'om t'ma”,
nchii macanda cantyja 'naa™
tio'fiee” maque”tye” fi'oom, maxje"
maw'at'ma”tona' cha'tso 'na" na
cwicantyjo nacjoo'na'. 21Ndo' juu
ts'a” na maque”tye" cwii i'oom
nacjoo' nquii na macwji' xuee'
wats'om t'ma”, nchii macanda
cantyja 'naa™ juuna' maque”tye”
fi'oom, maxje” mafi'oomna' nquii
Ty'oots'om ee jom mac'ee” jo' jo'.
22Ndo' juu ts'a” na maque"tye" cwii
fi'oom nacjoo' nquii na macwji'
xuee' canoom'luee nchii macanda
cwe' cantyja 'naa™ cafioom'luee
maque”tye” fi'oom, maxje"
mafi'oomna' nquii Ty'oots'om
flequio tio yuu na mawacatyee”.
23110 nn'a" fariseos fi'e" '0
nn'a” na cwit'mo™'yo' ljeii na
tque” Moisés, nnt'uiiwi'na' 'o
ee cwe' cwil'a'ya'yo' na jee" ya
nn'a"ndyo'. Ee cwifie'quia'yo’
diezmo cwentaa' Ty'gots'om na
cwiwe' ntjoom'yo' hasta mei” cwe'
tscojfiom ts'oomjndya fiequio
tscolcoo nequio lquee® camei®nom
saa ticalacanda'yo' fi'oom na t'ma"ti
naquii' i'oom na tque™ Moisés.
N'oom'fiee” ma'mo™na' chiuu na
c'om'yo' cantyja na maty'iomyana'
ndo' c'om'yo' na wi' n'om'yo'
nc'iaa'yo' ndo' calacanda'yo'
fi'oom na cwindu'yo'. Maxje”
maty'iomyana' na cwifie'quia'yo'

diezmo saa mati calacanda'yo'
f'oommei™ na t'ma”ti na sa'ntjom
Moisés. 24Matseijomna' 'o cha'na
nn'a” na cwila'cw'aa™'ndye ndaatioo
na cwiwe cha ca'ndiina' quioo' na
cajndaa saa tique"na cwenta na jo
nandye njom cwii quioo' t'maa"fie
na jaato'. Ee jee" cwique"ndyo' na
fie'cala'canda'yo' fi'oom na niom
nch'unch'u saa tifie'cala'canda'yo’
fi'oom na t'ma”"ti na maca"na'.

Jo' chii 'o laxma"'yo' nn'a" na
cwit'mo™'yo' nato ndaa nc'ia'yo' saa
ncjo'yo' cha'cwijom na nchjaa™yo!
na tifie'catsa'jndyee'yo' nato'fiee”.

25110 nn'a" fariseos fi'e” 'o nn'a®
na cwit'mo™'yo' ljeii na tque” Moisés
nnt'uiijwi'na' 'o ee cwe' cwil'a'ya'yo!
na jee" ya nn'a"ndyo' ee yaya
cwilalju'yo' naxe™ waso fiequio xio
na cwiwil'uee'ndyo' saa ts'omna'
cwajndii. Ee nantquie na cwicwa'yo'
cwicafijom jo', la'xma"na' 'naa”
nc'iaa'yo' na cwinty'uee'yo' ee
na tifie'que™ che"ncjo'yo’' xje" na
cwilaquee® n'om'yo'. 26'0 nn'a"
fariseos cwiluiindyo' cha'cwijom
na"nchjaa”. Cata'ndyo'xcwe'yo' jo
nnom Ty'gots'om quia jo' nnts'aana’
cha'cwijom na cwilalju'yo' ts'om
waso fiequio xio. Ndo' na ljo'
nntseiljoyuna' na lju' ts'omna' fi'e"
naxe"'na'.

2710 nn'a" fariseos fi'e” 'o nn'a®
na cwit'mo™'yo' ljeii na tque” Moisés
nnt'uiiwi'na' 'o ee cwe' cwil'a'ya'yo!
na jee" ya nn'a"ndyo'. Matseijomna'
'o cha'na ndei'luaa na jee" canchii'
I'a nn'a®, na cwe' nacjoo'na'
nnty'iaa' ts'a” na jee" nei"ncoo' saa
naquii'na' too' ndeii nn'a" fiequio
cha'tso nnom na ts'iaa”. 26 Maluaa'
matseijomna' cantyja 'na"'yo' ee jo

ndaa nn'a” ndoo' xe” maty'iomyana'
ljo' cwil'a'yo!, saa naquii' n'om'yo'
fienquii'che” na we waa na
cwil'a'yo' ndo' too'i'e” m'aa” natia.
2910 nn'a™ fariseos fi'e" 'o
nn'a” na cwit'mo™'yo' ljeii na
tque™ Moisés nnt'uiiwi'na' 'o
ee cwe' cwil'a'ya'yo' na jee” ya
nn'a"ndyo'. Ee cwil'a'yo' ndei'luaa
profetas ndo' cwilachjoomndyo'
ndei'luaa 'naa” nn'a" na fiel'a
cantyja na maty'iomyana'.
30Jnda chii cwindu'yo': “Xe" jaa
mam'aa’ya ncuee na fet'om
welooya teiyo, tixocalajomndyo na
jla'cwjeena profetas.” 31Ndo' na
luaa' cwindu'yo' cwitjei'yuu'ndyo'
che"ncjo'yo' fi'oom nacjo'yo' na 'o
cwiluiindyo' tsjaa" 'maa” nquiee
nn'a® na tyola'cwjee profetas. 32Jo'
chii calacanda'yo' chiuu waa na to'
jndyee nn'a" tsjaa” na tuiindyo'.
3310 cwiluiindyo' cha'cwijom
nda canduulja na jee" tia cwil'a'yo'.
Chiuu nl'a'yo'yo' na nndaa
nluii'ndyo' nawi' na cwitjoom nn'a"
na cwi'oo b'io. 34Que™yo' cwenta,
ja njfioo"ya profetas na nnc'om
naquii' ntaa"'yo' ndo' na nla'nei"na
cantyja na jndo' ts'om Ty'oots'om
ndo' na nnt'moo"na i'oom na
matsa'ntjoom. Saa 'o nla'cwje'yo!
cwantindye na™'fiee”. Ndo' nt'om
na™'fiee” nnty'iom'yo' n'oom'naa".
Ndo' nt'om nntja'yo' naquii'
lan'om 'ma™yo'. Ndo' nt'omndye
joona nlei'ntyjo'yo' cwii ndo' cwii
tsjoom. 35Jo' chii cho'nque™yo' jna®
cantyja nawi' na nntjoom na"'fiee”,
ndo' mati cantyja na tja cha'tso
nn'a” na nchii jnaa"na hasta xje"
na tuii tsjoomnancue. Nna"na' na
waa jna™yo' xje" na seicuee' Cain

tyjee™ Abel, tsa” na tyotseixma" na
maty'iomyana', nndyowana' hasta
na tue' Zacarias jnda Berequias 1'a
welo'yo' xcwe quii'ntaa® tio t'ma”
fiequio ta wats'om. 3¢ Nndye'yo'
nntsjoo, mayuu'che” nnt'uiina' 'o
nn'a” na m'a"yo' je' cantyja cha'tso
nawi'mei™ na tjoom na™'fiee”.

Maty'ioo Jestis cantyja 'naa” nn'a"
Jerusalén
(Lc. 13:34-35)

3710 nn'a® Jerusalén,
cwilacwje'yo' nn'a” na cwifie'quia
fi'oom' Ty'oots'om ndo' cwijiom'yo’
ljo' nn'a" na majfioom na m'a"'yo'.
Majndye ndii' fientyjaa' ts'oo" na
nntseitjo"ya 'o na nnc'om'yo'
cwentaya cha'xje” matseitjom
caxtixquie ntseinaa" nacjee'
ntsquee”. Saa 'o cwaa" tquiandyo'.
38Queyo' cwenta, ma'ndii
Ty'oots'om 'o. Taxoc'oomfié
wats'om t'ma” 'na™yo'. 39Nndye'yo'
nntsjoo na taxocanty'ia'yo' ja
hasta na nncue'ntyjo xuee na
nndu'yo': “Matio'naa"fiena' nquii na
macwjee'cafloom fiequio najndeii
na matseixma” Ta Ty'oots'om.”

Matso Jestis na nntyuii' wats'om
t'ma”"
(Mr. 13:1-2; Lc. 21:5-6)
2 Jlui' Jestis wats'om
t'ma” na mawja”. Ndo' ja
nn'a” na cwila'jomndy¢ f'e"fié
squie'cafioo”yéa jom. Too'd na
cwit'mog"ya chiuu waa na jee"
nei"ncoo' I'aa cwentaa' wats'om
t'ma”. 2Saa jom t'oo" ndaay4,
tsoom:
—¢Aa cwinty'ia'yo' na jee" ya
cha'tso nmei™? Candye'yo' nntsjoo

na mayuu'che” tixoca'ndiina' cwii
tsjo' nacjoo' x'iaa'na'. Nntyuii'i'e"
I'aamei™.

'Naa" na cwit'mgo”na' na manndyoo'
na nntycwii
(Mr. 13:3-23; Lc. 21:7-24; 17:22-24)
3Quia jo' saay4 ta na jndyu Olivos.
Ndo' quia jnda tacatyee" Jests jo'
jo' ja nn'a” na cwila'jomndy¢ fi'e"fié

saantyjaa'a jom cha nndaa nlanaa"ya

fi'e"fié na fiencjogya. L'uuya:

—Catsu' ndaaya cwaa” nluii
na nmeii”. Ndo' écwaa” 'naa”
na nleitquioo' na m'mo"na' na
manndyo'nnda' ndo' na nntycwii
tsjoomnancue?

4T'g Jesis ndaay4, tsoom:

—Cal'a'yo' cwenta na tjaa
'iee” nnquiu'nn'a” 'o cantyja
'naa” i'oommei™. 5Ee jndye nn'a®
nfiequiona fiequio xueya na nluena:
“Ja cwiluiindyo nquii Cristo”, na
niie'quio'nn'a"na nn'a”. $Ee
nnty'ia'yo' na nndyocwjee'cafioom
ntia' ndo' nleic'uaa fi'oom na
cwiluii ntia' cwiiche” ntyja. Saa
tifie'quiandyo' na nlacatyuendyo'
ee maxje” jndei'na' na nmei™
cwinomjndyee. Saa ndicwa"
tjooche” na nntycwii tsjoomnancue.
"Nla'wendye nn'a" cwii ndyuaa
nacjoo nn'a” cwiiche” ndyuaa. Ndo'
cwii tsa"mats'iaa” t'ma” nntseiwefié
nacjoo' cwiiche” tsa"mats'iaa”.
Jndye joo nnc'oom jndo' t'ma” ndo'
nnconom ntycu na wjaatcuuiiena'
ndo' jndye jo jndeii nnts'eii.
8Cha'tso nawi'mei™ cwe' we'yandyo
la'xma"na'. Quia nlquie'ntyjo
nt'omche” nawi' na jaa'ti.

9’Jndye nn'a" hasta ndioche™
tsjoomnancue nnc'omna na jndoona

'o nc'e na m'a™yo' cantyja 'na"ya.
Jo' na nla'quioo nn'a” 'o luee nn'a®
na nnta'wi'na 'o, ndo' nla'cwjeena
'0. 19 Jndye nn'a" nntjeii'ndyena
cantyja na cwila'yu'ya n'omna.
Nnc'omna na jndoondye ntyjeena
hasta na nl'uee'ndyena fi'oom na
nnt'uiina' nc'iaana. ""Ndo' jndye
nn'a” nluena na profeta joona saa
tiyuu' fi'oom cwifiequiana. Ndo'
jndye nn'a” nfie'quio'nn'a™na. 2Ndo'
nc'e na nncjaanty'ee nncjaanty'ee
natia, juuna' nnts'aana' na tawi'
n'omndye ntyjeena. 13Saa juu
ts'a” na tye” cwiljoo'fie cantyja
'na”ya hasta na macanda, tsa™'fiee”
nlui'n'maa®fié. 14 Cha'waa
tsjoomnancue nnc'oo nn'a” na
niie'quiana i'oom nayawaaie
cantyja na matsa'ntjom Ty'oots'om.
Juuna' nncwji'yuu'fiena' chiuu
cal'a nn'a" cwii cwii ndyuaa, quia
ljo'che” nncue'ntyjo na nntycwii
tsjoomnancue.

15"1Nee"” juu ts'a” na matsei'naa™
fi'oommeii”, catsei'no™ ljo'
fiecatsona'. Juu profeta Daniel,
seiljei” i'oom cantyja 'naa™ juu na
jee"che” ndyaa' tiaa' na nntseityuii'
cha'tso. Quia na nnty'ia'yo' na
jnda mam'aa” naquii' wats'om
t'ma” yuu na lju'ti na cwiluiifiena'
cwentaa' Ty'oots'om, 1®quia jo!'
cha'tsondyo' na m'a™'yo' ts'ondaa
Judea catsalei'nom'yo' quii' ntsjo.
17 Juu xje™'fiee” 'fiee” ts'a" na ljo
nacjoo' waa' ticandyocuee” na
nncjaaque™e” jo' na nncwjee™'e”
'naa™a”. 1¥Ndo' ts'a” na m'aa”
jo jndaa, na mach'ee ts'iaa”,
ticjaalcwee™e" na nncjaacachoom
lia™a”. ®Ndo' joo ncuee'iiee” jee"
wi' nntjoom yolcu na ndeiindye

fiequio yolcu na 'ndaandye ndana.
20Cal'a'yo' ty'oo nnom Ty'oots'om
na nchii xcwe ncuee na tei”, mei®
nchii xuee na cwita'jndyee nn'a" na
nlca"na' na calei'nom'yo' nawi'fiee™.
21Ee quia ljo'che” nnquioo cwii
nawi' na t'ma”"tiche” na mei"jom
ndii' tyootjoom nn'a” cantyjati
xje” na tuii tsjoomnancue hasta
je'. Ndo' xuee na cwii wjaatina',
mei"” tajom cwii nluiinnda' cwiiche”
nawi' cha'na juuna'. 22Ndo' xe"
ticats'aa Ty'oots'om na tijndyeti
xuee na nnc'oom nawi'fiee” quia
jo' mei"cwii ts'a” xocalui'n'maa®fie
cantyja 'maa™na'. Saa nc'e na
wi' ts'oom nn'a” na jnda tjeii'né
cwentaa™a", nnts'aa” na tijndyeti
xuee na nnc'oom nawi'fiee".

23’Jo' chii xe" nntso cwii ts'a®
ndaa'yo": “Canty'ia'yo' ljo m'aa”
nquii na cwiluiifie Cristo”, oo
nntso ts'a™ “Canty'ia'yo', la'fie”
m'aa™, tilayu'yo' i'oom'fiee™. 24Ee
maxje” nlquie'cafiom nn'a" 'o
na nluena joona cwiluiindyena
Cristo. Ndo' nluena na profeta
joona saa tiyuu' i'oom na
cwifie'quiana. Nl'ana jndye nnom
'naa” t'ma" fiequio jndye nnom
ts'iaa” t'ma"” na nncjaawee' n'om
nn'a" cha xe" na nndaa nl'ana
na nfiequio'nn'a"na nn'a" na
macwji' Ty'oots'om cwentaa™a".
25Matyuaa'ti matseicandiiya 'o
cwii tjooche" na nluii joona' cha
cal'a'yo' cwenta. 26Quia jo' xe®
nlue nn'a” ndaa'yo': “Que™'yo'
cwenta, la'fie” m'aa” ndyuaa yuu
tjaa nn'a" c'oom”, tintsa'yo' jo' jo'.
Ndo' xe" na nluena: “Canty'ia'yo!,
luaa' m'aa" naquii' w'aa”, tilayu'yo'
na ljo'. 27Ee ja na cwiluiindyo

tsa” na jna” cafioom'luee quia na
nndyoonnda'a nleitquioo'ndyo ndaa
nn'a” na cha'waa tsjoomnancue,
cha'xje" na cwiwixuee chomtsuee
yuu na macalui' fie'quioom' hasta
wjaantycwiina' ntyja na majaacue
fie'quioom'. 28Saa nawi'fiee" na
jnda tsjoo na nntjom'yo', maxje”
ticwinom'na' ee que™'yo' cwenta,
mei"yuuche” na meindyuaa 'ma” tg',
jo' jo' nntjomndye cant'ei”.

Nmeii® nnts'aana' quia na
nndyonnda' Jests

(Mr. 13:24-37; Lc. 21:25-33; 17:26-30, 34-36)

29’Quia na jnda teinomncue
nawi' t'ma” ncuee'iiee”, nleijaa"fie
fie'quioom', ndo' mati chi'
taxocwixueefie. Nntquiaandye
cancjuu. Ndo' cha'tso na cwila'xma®
najnda na m'a" tsjo'luee nntyuii'.
30Quia jo' ja na cwiluiindyo tsa” na
jna" cafioom'luee, nleitquioo' 'naa”
cantyja 'na"ya. Ndo' nntseity'ioona'
cha'tsondye nn'a” na m'a"
tsjoomnancue. Ee nnty'iaana ja,
tsa” na jna" cafioom'luee na nluii'a
jo' jo'. Nndyocua naquii' nchquiu
fiequio najndeii na matseixma”ya
ndo' fiequio na nei"ncoo' nacaxuee
na cwiluiit'ma™ndyo. 3 Ndo'
njiioo"ya angeles 'na"ya na jndeii
ntjo'na ndu na nnc'oona cha'waa
tsjoomnancue, na nla'tjomna nn'a”
na jnda tjeii'ndyo cwentaya.

32°Cala'mg™'yo' 'naa™ na ma'mo™na'
ndaa'yo' cantyja 'maa™ ts'oom
higuera. Quia na cwinty'ia'yo' na
cwinntei' I'ona' ndo' cwicalui' tsco
'ndaa juuna', quia jo' cwila'no™'yo'
na majnda jaawindyoo' ncueesua'.
33Ndo' majo'ti quia na cwinty'ia'yo'
na cwiluii cha'tso nmei™ na

jnda tsjoo ndaa'yo', quia jo'
cala'ng™'yo' na jnda teindyoo'
m'aa"na'. Manncwjacafioo"nnda'a.
34Candye'yo' nntsjoo, mayuu'che”
na xocwjefi'e” nn'a” na m'a" je'
hasta xje” na jnda seicandaa'fiena’
cha'tso fi'oommei™. 35Tsjo'luee ii'e”
tsjoomnancue nntycwiifi'e"na' saa
fi'oom 'ma"ya tijoom xuee nnts'aana'
na xotseicandaa'fiena'.

36’Saa mei"cwii ts'a” ticaljeii
cwaa" xuee ndo' 'fiee” xje” na nluii
cha'tso nmei™. Mei" nquiee &ngeles
na m'a" canoom'luee ticaliuna, mei®
ja na cwiluiindyo Jnda Ty'gots'om
ticaljeiiya. Macanda fienquiiche™
Tsotyaya ntyjee”.

37°Cha'xje" na tyom'a” nn'a"
ncuee quia fiet'oom Noé, maluaa'
matseijomna' na nl'a nn'a® quia
na nncwjacafigo”ya na cwiluiindyo
ts'a” na jna” cafioom'luee. 38Ee
ncuee'fiee” cwii tjooche” na
seicatsuu ndaalua'nty'a
tsjoomnancue tyom'a" nn'a".
Tyocwa'na, tyowena, tyowuncona,
tyofie'quiana ndana na nnc'unco
hasta juu xuee quia na tjaquiee'
Noé w'aandaa t'ma”. 39Saa tique™na
cwenta na waa na teincuu' hasta
mats'ia jo' tyjee' ndaalua'nty'a.
Tyjee' candaa, tjachuuna'
cha'tsondye na™'fiee”. Maluaa'
matseijomna' na nntjoom nn'a" quia
na nncwjacafigo” ja na cwiluiindyo
ts'a” na jna” cafioom'luee. 49Fe
juu xuee'fiee” nntseijomna' m'a®
we nn'a” na cwil'a ts'iaa” jo jndaa.
Cwii tsa™'fiee” wjaafi'oomna' jom
na m'aa"ya ndo' cwii ma'ndiina'.
4 Nntseijomna' m'a” we yolcu na
cwitua. Cwii tsa"'fiee” wjaafi''oomna'

jom na m'aa”ya ndo' cwii ma'ndiina’.
]

42’Jo! chii fiequii'che®
c'om'c'eendyo’ ee na ticaliu'yo'
cwaa” xuee nncwjee'cafioom nque”
na matsa'ntjoom 'o. 43N'oomwaa
cala'ng"'yo': Xe" ntyjii ts'a"
cwaa” nlquie na"canty'ue wa™'a",
tixocatsom mei” xonquiaa” na
nnc'ooquie'na na nntjeii'na 'na".
44Jo' chii mati 'o c'om'c'eendyo’
ee juu xje” na ticala'tiuu'yo!,
majuuto xje"'nee"” nncwjacanog”
ja na cwiluiindyo ts'a” na jna”
cafioom'luee.

Moso na matseicanda fiequio moso
na tine'tseicanda
(Lc. 12:41-48)

45’Cal'uu m'aa® cwii moso na
jndo' ts'om ndo' matseicanda,
jom nlco'jndyee patrom
'naa™a" na catsa'ntjoom cha'tso
nt'omche” moso w'aa'fiee” na
nfiequiaa” nantquie ndaana quia
na mawe'ntyjo xje™. 46Quia na
nncwjee' patrom 'maa™a" na tja
cwii joo ndo' nljeii na jee" ya
cwenta mach'ee”, t'ma" nfiequiaana'
na neii™. 47 Candye'yo' nntsjoo,
mayuu'che” na cha'tso 'na” na
matseixma” patrom'niee”, nntioom
cwenta I'o mosoom'm. 48Saa cal'uu
na juu moso'fiee” cwiluiifié na tia
ts'a"fié ndo' nntseitioom naquii'
ts'oom na taxocwjee' patrom
'naa™a™ na tyuaa', 4ndo' nntoo™o"
na nncwjaa™a"” ntyjemosone na
m'a"” nacje 'naa™a”. Nlcwa'jndoo'iié
ndo' nntseijomfié nnc'om
flequio na"candyee. 59Mats'ia
jo' nncwjee' patrom 'naa™a" cwii
xuee na tic'omc'e” ndo' hora
na ticatseitioom na nncwjee'.
51Cwajndii nntseisei' patrom jom,



65

jnda nncju' tsa™'fiee” jom yuu na
m'a" nn'a" na cwe' cwil'aya na ya
nn'a"ndye. Jo' jo' nnty'ioom ndo'
nnei"nquee” ndei'n'oom.
N'oom tjafioom' cantyja
'naa” qui yolcundyua
2 5 "Seinei"ti Jestis fi'oom
tjanoom' cantyja
na matsa'ntjom Ty'oots'om
cafioom'luee. Tsoom:
—Tyom'a” qui yolcundyua

ty'echona xjocanti 'naa"na na

ntyjo chom na cwico seitye. Jlui'na,
ty'ecatjomndyena juu tsa"s'a na
macoco. 2'Omndye joona tijndg'
n'omna ndo' 'omndye na"'fiee”
majndo' n'omna. 3Joo yolcu na
tijndo' n'om quia na ty'echona
xjocanti 'naa"na, tatic'oochotina
seitye na nlco. 4Saa yolcu na jndo'
n'om ty'echona xjocanti 'naa"na

na ntyjo chom ndi fi'ee” lioo na
fjomti seitye. 5Ndo' yoche™ na
meindoo'na nquii tsa”s'a na macoco,
jna"na' na ma'oondana ndo' mana
jndana. 8Quia tuee' xcwe tsjom,
teic'uaa na matseixuaa ts'a”. Matso:
“C'om'c'eendyo', macwjee'cafioom
ts'a” na macoco. Quio'yo' na
nlajomndyo' fi'e"fié.” 7 Quia jo'
tei'cantyja yolcu'fiee”. Jla'yona nma”
na ntyjo chom xjocanti 'naa"na.
8Ndo' joo yolcu na tijndo' n'om
jluena ndaa nc'iaana na jndo' n'om:
“Jee" 'o leii, cateijndei'ya'yo' seitye
na cwilei'i'om'yo' ee majaanduu'
chom 'naa™ya.” 9Saa yolcu na

jndo' n'om t'oona ndaa na”'fiee™
“Xondaa, ee xe™ nnts'aache™na’

na xocwijndeii na nleil'uee'ndyo
ncjooya ndo' mati 'o. Yati
catsalajnda'yo' na nleil'uee'ndyo'.”

Mateo 24, 25

10Ndo' yoche™ na ty'ela'jnda na™'fiee®
seitye, tyjee'cafioom nquii tsa"s'a
na macoco. Quia jo' joo yolcu
na m'a"c'eendye ty'equie'na quii'
w'aa fi'e"fié yuu na nleit'maa™ na
macocoom. Jnda jo' ta' ndyueel'a.
" Jnda chii mati tquie'cafiom
nt'omche" yolcundyua'fiee”. Jluena:
“Aa ndi' ta, catseicanaa”ndyu’
'ndyoots'a. Aa ndi' ta.” 12T'o
tsa™'fiee” ndaana: “Mayuu'che”
matsjoo ndaa'yo' ticwajna™a 'o.”

BNdo' tso Jests ndaaya:

—Cala'ng"'yo' na i'oommei™
cwit'mog"na' na c'om'c'eendyo!, ee
ticaliu'yo' cwaa” xuee ndo' cwaa”
hora na ja na cwiluiindyo ts'a" na
jna” cafioom'luee nncwjacafigo"ya
'o.

N'oom tjafioom' cantyja 'naa”
s'om na to'oom ndyee moso
14’Nntseina”tya nndaa'yo'
cwiiche” fi'oom tjafioom' cantyja
'naa™ na matsa'ntjom Ty'oots'om
cafiloom'luee. Tyom'aa” cwii ts'a”
na seijndaa'fie na wjaa cwiiche”
tsjoomnancue na tquia. Tquee™'fié
mosoom'm ndo' tquiaa® tsjo'fijee”
'naa™a” ndaana na nl'ana ts'iaa" n'e"
joona'.
15’Nnom cwii joo na™'iiee"

tquiaa” 'om mei" s'om. Nnom
cwiiche” tquiaa” fie'we mei” ndo'
nnom cwiiche” fie'cwii mei® cwii
tquiaa”. Tquiaa” nnom cwii cwii
joona cantyjati na sei'noo"'o"” na
nndaa nnts'aa. Jnda jo' jluee™e”,
tjaa" cwiiche™ tsjoomnancue. 16 Juu
ts'a” na to'fiom 'om mei” s'om
mantyjache” tyoch'ee” ts'iaa” fi'e”
joona'. Ndo' tantjomtyee” cwiiche”
'om mei”. 177 Mati juu ts'a” na to'fiom

we mei”, tyoch'ee” ts'iaa” ii'e"
joona' ndo' tantjoom cwiiche” we
mei”. 18Saa juu ts'a” na fiecwii
mei” to'nom, tjaa" tjaca'nee" quii'
tyuaa, jo' jo' tanty'ioom s'om 'naa™
patrom 'naa™a”.

19°Majndye xuee tjacaana'
ndo' tyjee'nnda' patrom 'maa’na.
Seijndaa'fié na nncwjee™'e”
cwenta fi'e"ndyena cwanti
tue'ntyjo ta'ntjomna fi'e” s'om
'naa™a”. 20Tyjee'cafioomjndyee
juu ts'a” na to'fiom 'om mei"”
s'om. Maleichuuil'ee” s'om'iiee”,
mandi fi'e” 'om mei” na tantjoom.
Tquiaa"” joona' nnom patrom
'naa™a". Tsoom: “'U ta, tquiaa'
'om mei” s'om ngg". Canty'ia' je'
luaa cwiiche” 'om mei” na jnda
tantjo"ya.” 21 Tso patrom nnoom:
“'U moso 'ma"ya, ya sa'. Tquioo'
na tjoo' ts'om' ndo' na seicanda'.
Meii" cwe' cwii ts'iaa” na cachjoo
saa 'u seicanda'. Je' nlquaa®ya 'u
na t'ma”ti ts'iaa” nntseixma"'. Ndo'
na luaa' wendyo nnc'oo”ya na
neii"ya.” 22Jnda chii tyjee'cafioom
juu ts'a” na to'fiom we mei"” s'om.
Tsoom: “'U ta, tquiaa' we mei"” s'om
noo”. Canty'ia' je' luaa cwiiche®
we mei” na jnda tantjo"ya.” 23Tso
patrom nnoom: “'U moso 'ma"ya,
ya sa'. Tquioo' na tjoo' ts'om' ndo'
na seicanda'. Meii" cwe' cwii
ts'iaa” na cachjoo saa 'u seicanda'.
Je' nlquaa"ya 'u na t'ma”ti ts'iaa”
nntseixma™'. Ndo' na luaa' wendyo
nnc'oo"ya na neii®ya.” 24Quia
jo' na macanda tyjee'cafioom
juu moso na fie'cwii mei” s'om
to'fiom. Tsoom nnom patrom
'maa™a™ “'U ta, mantyjiiya na 'u
ts'a” na jee” majioom' 'ndyo' moso

'nma™. 'U cwe' matsei'we' cantyja

na cwiwe' ntjom 'na™, mei" na
nnom', mei” na nntseicueendyu'.
Macanda nencjooya moso 'na" jee"
cwilajndaaya. 25Cwe' na nquiaya
'u, jo' chii tjo, tjocaty'iuya s'om 'na™
quii' tyuaa. Luaa juuna', co'fiom'.”
26Ndo!' t'o patrom 'maa™a™ nnoom:
“IU re moso na tia ts'a"ndyu' ndo'
na nchque™, cwa maxje” ntyji' na
matseiwaya ntjom meii” nchii

nnco jnoo™'a, ndo' mawantjo"ya
meii” nchii nnco matseicatsuundyo.
27Cwe' nc'e jo' yati xe™ 'u seiwe!
s'om 'ma"ya w'aa banco yuu na
cwileiweya s'om 'naa” nn'a", quia
jo' to'no" s'om 'na"ya fiequio
ts'iaa"nnomna' quia na tyja.”
28Ndo!' tso patrom ndaa nt'omche®
mosoom'm: “Catjei'yo' cwii
mei"waa' 1'90” ndo' quia'yo' juuna'
I'o juu ts'a” na maleifi'oom qui mei®.
29Fe cantyjati na matseixma® ticwii
cwii ts'a”, xe" ya ts'iaa” mach'ee”
fi'e" juuna' quia jo' nnco'fiomtyee”
na nleil'uee'fié. Saa juu ts'a" na
tis'a ts'iaa” mach'ee, nlui' cantyjati
chjoowi' na maleifi'oomtyee™.
30Cwe' jo' catue'yo' moso
nchquee™m'aa™ ch'e” yuu na jaa"fie.
Jo' jo' nnty'ioom ndo' nnei"nquee”
ndei'n'oom.”

Cha'tso nn'a” tsjoomnancue
nntu'xe"ndyena
31°Ja na cwiluiindyo ts'a® na
jna” cahoom'luee, nndyoonnda'a
fiequio cha'tso dngeles 'na"ya,
na nntsa'ntjo"ya. Quia jo'
nntseit'maa"'fiena’ ja na nncjocajma”
ntio 'na"ya na jee" nei"ncoo'
caxuee na nncu'xa"ya nn'a™. 32Ndo'
nn'a” na cha'waa tsjoomnancue

nntjomndyena jo nog". Quia

jo' nnto™a joona cha'xje” na

mato™ cwii pasto canma” fiequio
canch'ioo ntsmeii™'e". 33Nnts'aa”
na nncwintyjee' canma" ntyjaa™a"
ntyjaya ndo' canch'ioo nnts'aa”

na nncwintyjee' ntyjatymaa™.
34Maluaa' nnts'aa ja na cwiluiindyo
na matsa'ntjo"ya. Nntsjoo ndaa
nn'a” na m'a” ntyjaa'a ntyjaya:
“Quio'yo' 'o nn'a” na jnda jnda'yo'
na matio'naa"ne Tsotyaya 'o.
Cato'fioom'yo' naya na mafiequiaa”
na mati 'o cwilajomndyo' fiequio
na matsa'ntjoom. Ee luaa' teiyoti
seijndaa'fié cwenta'yo' quia

na tquee® tsjoomnancue. 3%Ee
tyom'aa”ya na fiejndo'a ndo'
tquia'yo' na tcwaa'a. Tyom'aa"ya
na fie'c'ua ndaa ndo' tquia'yo' na
t'ua. Tyoma'noo"ya cwii cwii
tsjom'yo' yuu na ticata'jnaa™

nn'a” ja ndo' to'floom'yo"' ja

naquii' I'a'yo'. 36Tyom'aa”ya na
ntsaandyo ndo' 'o jla'tsaa”'ndyo'
ja. Tyom'aa"ya na wii'a ndo' 'o
tyotsacajndo'yo' ja. Tyom'aa"ya
praso ndo' tyotsantyja'yo' ja.”
37Quia jo' nn'a™ na m'a” ntyjaa'a
ntyjaya na la'xma"na cantyja na
maty'iomyana' nnt'gona, nluena:
“Ta, {cwaa” nty'iaaya 'u na fie'jndo’
ndo' tquiaaya na tcwa', oo nty'iaaya
'u na fie'c'ua' ndaa ndo' fietquiaaya
ndaatioo na t'ua'? 38 ¢(Cwaa"
nty'iaaya 'u na tyoma'noom' yuu na
ticata'jnaa™ nn'a” 'u ndo' to'fipo"ya
'u quii'ntaa”ya, oo na nty'iaaya 'u
na ntsaandyu' ndo' jla'tsaa”'ndyo
'u? 39¢Cwaa" nty'iaaya 'u na wi' oo
na m'aa™ praso ndo' sacajndoo'a
'u?” 40Quia jo' ja na cwiluiindyo

na matsa'ntjo"ya nntsjoo ndaa

na™'fiee™ “Mayuu'che” matsjoo
ndaa'yo', mei"quia na l'a'yo' na
teijndei'yo' cwii nn'a"ya nmeii” na
tit'ma" cwiluiifie, nncg teijndei'yo'.”
41’ Jnda chii, ja na matsa'ntjo"ya
nntsjoo ndaa nn'a" na m'a” ntyjaa'a
ntyjatymaa™: “Quindyoo'yo
nacafiomya 'o nn'a” na jnda tso
Ty'oots'om na cat'uiiwi'na' 'o. Je' je'
nntsa'yo' quii' chom na tijoom canduu'
na juu jo' seijndaa'fie Ty'oots'om
cwentaa' tsa"jndii na nlco'wina'
jom fiequio dngeles 'naa™a". 42Ee
tyom'aa”ya na fie'jndo'a saa tinquia'yo'
na nlcwaa'a. Tyom'aa"ya na fie'c'ua
ndaatioo saa tinquia'yo' na nnc'ua.
43Tyoma'noo"ya yuu na ticata'jnaa™
nn'a” ja saa ticato'fioom'yo' ja.
Tyom'aa"ya na ntsaandyo saa
ticala'tsaa™ndyo' ja. Tyom'aa”ya na
wii'a saa ticatsajndo'yo' ja. Tyom'aa"ya
na praso saa ticatsantyja'yo' ja.”
44Quia jo' nnt'oo na™fiee™ nog”,
nluena: “Ta, {cwaa® fienty'iaaya 'u na
fie'jndo!, oo na fie'c'ua’ ndaa, oo na
fieto'noom' yuu na ticata'jnaa™ nn'a"
'u, 00 na fiet'oom' na ntsaandyu', oo
na fieteiwi', oo na fiet'oom' praso saa
ticatei'jndeiiya 'u?” 45Quia jo' nntsjoo
ndaa na"'fiee™: “Mayuu'che” matsjoo
ndaa'yo', nc'e na ticateijndei'yo'
nn'a"ya nmeii” na tit'ma” cwiluiindye,
maty'iomna' nnco ticatei'jndei'yo'.”
46Ndo' nnc'oo na™fiee™ yuu na
tijoom cantycwii na nlco'wi'na'
joona. Saa nn'a” na m'a" cantyja
na maty'iomyana' nnto'ioomna na
tijoom cantycwii na nnta'ndo'na.

Cwi'ma"na na nnt'uena Jests
(Mr. 14:1-2; Lc. 22:1-2; Jn. 11:45-53)
2 Jnda na seinei” Jests
cha'tso fi'oommei™, seineii”

ndaa ja nn'a” na cwilajomndy6
fi'e™fié. 2Tsoom:

—'0 nquiu'yo' na we xuee cwii
tjoo ndo' nncuee' xuee pascua.
Ndo' ja na cwiluiindyo ts'a" na jna”
cafiloom'luee maquialjo' nfie'quia
nn'a” cwenta ja luee nn'a” na
nnty'ioomna ja ts'oom'naa”.

3Ndo' ntyee na cwiluiitquiendye
fiequio nn'a” na cwit'moo” ljeii
na tque” Moisés fiequio nn'a” na
cwiluiitquiendye naquii' tsjoom,
maflejuu xje"'fiee” tjomndyena
tach'ee™ w'aa t'ma”, waa' tyee na
cwiluiitquiefie na jndyu Caifés.
4Tyo'ma"na fi'e" nc'iaana chiuu
nl'ayoona na nfiequio'nn'a"na
Jesus cha nt'uena jom, ndo' na
nla'cuee'na jom. 5Jla'tiuuna, jluena
ndaa nc'iaana:

—Saa ticat'uaaya jom xcwe ncuee
cha ticala'wendye nn'a” nacjooya.

Tu'nquio cwii yuscu nche™ xque”
Jests
(Mr. 14:3-9; Jn. 12:1-8)

6Tyom'aa” Jesus tsjoom Betania
waa' Simén, tsa” na fiechuu tycu
lepra. ”Wacatyee" nacafioom'
mei”sa ndo' tuee'cafioom cwii yuscu
na maleifi'oom cwii tsioo na tuiina'

fi'e” tsjo' canchii' na jndyu alabastro.

Tsioo'fiee” fijom nche™ cachi na jee"

jnda. Tu'nquioom joona' xque" Jests.

8Ndo' ja nn'a” na cwilajomndyo
fi'e"ié, quia na nty'iaaya na luaA!,
jla'lioo'ndyg, 1'uuya:

—Jee"che” ndyaa' cwe'chi tsuu
nche™. ?Yati xe" teil'uana' ee jndye
s'om nncwji'na' na nluii naya
ndyefiee™.

10Quia sei'no™ Jesis na luaa'
cwil'uuya, tsoom ndaaya:

—¢Chiuu na cwila'lioo'ndyo!' fi'e"
yuscum'aa™? ee jee" tjacanjoom'
nayawaa' na s'aa” fi'e"ndyo. 1" Ee
ja nchii fiequii'che” nnc'oo"ya
fi'e"ndyo' saa ndyefiee™
fiequii'che™ m'a"na quii'ntaa™yo'.
12yuscum'aa™ na tu'nquioom nche™
nacjoya, matseijndaa'fiena' na
nncjaacanty'iuu'ndyo. ¥ Mayuu'che®
nndye'yo' nntsjoo, mei"yuuche”
na niie'quia nn'a” i'oom naya
'naa™ Ty'gots'om na cha'waa
tsjoomnancue, maxje" nla'nei"na
cantyja 'maa™ naya na s'aa
yuscum'aa™ cha ticatsuu fi'oom
cantyja 'maa™a”.

Judas mafiequiaa” cwenta Jests luee
ntyee
(Mr. 14:10-11; Lc. 22:3-6)

14Ndo' cwii j4 nn'a” na
canchoo'wendy®, juu tsa” na jndyu
Judas Iscariote, tjaa” na m'a" ntyee
na cwiluiitquiendye. 15Tsoom
ndaana:

—¢Cwanti nncwantjo” nl'a'yo',
nfiequia cwenta Jesus luee'yo'?

Jla'jndaa'ndyena, tquiana ntquiuu
nchoo' qui s'om xuee. 1®Ndo'
xje"'fiee” too™Q", tyol'uee'nié chiuu
ya nnts'aa” na nfiequiaa” cwenta
Jesus lueena.

Sa'ntjom Jests na cuaa Cena
(Mr. 14:12-25; Lc. 22:7-23; Jn.
13:21-30; 1 Co. 11:23-26)

17Tuee' xuee na cwiwitye”
ncuee na cwicwa' nn'a” tyoo' na
tjaa ndaaljo' tjaquiee'. Ja nn'a"
na cwilajomndy¢ fi'e” Jesus
jla'candyoo'ndy6 na m'aa”, I'uuya:

—¢Yuu l'ue ts'om' na
nntsalajndaa'ndy6 cantyja 'naa™

xuee pascua na nleifi'oom' na nlqui'
catsma“?
18Tlg0" ndaay4, tsoom:

—Catsaquie'yo' quii' tsjoom,
candu'yo' nnom juu ts'a” na
nliu'yo": “Ndi' matso Maestro ts'a”
na ma'moo” ndaaya na majnda
jaawe'ntyjo xje" na nlco'wi'na'
jom. L'ue ts'oom na nnteijndei'
wa' na nleijndaa' na nlcwaa™a",
nlquee” catsma” na nntseit'maa”'fé
xuee pascua flequio ja nn'a" na
cwilajomndy¢ fi'e"fié.”

19Ndo! I'aaya cha'xje™ na tsoom.
Jlajndaa'ndy6 na nlcwaa'd natmaa
xuee pascua.

20 jnda na teincoo™
ncue, tjawacatyee” Jesus
nacafloom' mei”sa fiequio ja na
canchoo'wendy6. 2'Ndo' yoche™ na
cwicwaa'a too"'o", seineii” ndaaya,
tsoom:

—Mayuu'che” nndye'yo' nntsjoo,
cwiindyo' 'o nfiequiaa cwenta ja
luee nn'a".

2\'oomwaa' jee” ndyaa'
seichjoo'na' n'00"ya. Too'd cwii ndo'
cwiindy0 ta'x'aayd nnoom, 1'uuya:

—Ta, ¢aa nnts'aache™na’' na ja?

23T190" ndaay4, tsoom:

—Cwii ts'a” na jnda tjoom xiowaa
fi'e"ndyo, tsa"'fiee” niiequiaa”
cwenta ja. 24Ndo' maxje™ nlco'wi'na'
ja na cwiluiindyo ts'a” na jna®
cafioom'luee cha'xje” na matso ljeii
'naa™ Ty'oots'om. Saa jee” nty'iaa'iie
juu ts'a” na nfiequiaa cwenta ja luee
nn'a”. Yati xe" ticaluiifie tsa™'fiee™.

25Quia jo' t'o Judas, tsa” na
niiequiaa cwenta jom. Tso:

—'U Maestro, ¢aa nnts'aache™na’
na ja?

T'o Jeslis nnoom:

n

—Majo'ndyo cha'xje” jnda tsu'.

26Yoche™ na cwicwaa'a to'fiom
Jests tyoo', seit'maa™'fié Ty'oots'om
cantyja 'naa™'na'. Tyjee" juuna',
tquiaa” ndaaya. Tsoom:

—Cato'noom'yo' cwa'yo' tyoo'waa,
ee cwiluiifiena' seii'a.

27Mati to'fioom cwii waso na
fijom ndaa winom, tquiaa®” na
quianl'uaa' Ty'oots'om. Jnda chii
tquiaa® juuna' ndaay4, tsoom:

—Luaa cwe'yo'. Calui' cjaana'.
28Ndaa winomwaa cwiluiifiena'
nioom'a na fiequio juuna'
maqua“tya"ya fi'oom xco cha
nndaa ntseit'ma” ts'om Ty'oots'om
jnaa® jndyendye nn'a”. 29Nndye'yo'
nntsjoo, xuee na cwii wjaatina'
taxoc'uannda'a ndaa winom
hasta quia jnda tue'ntyjo na
mamatsa'ntjom Tsotya. Quia ljo'che
nnc'uaxcg juuna' fi'e"ndyo' yuu na
matsa'ntjoom.

n

Jestis matseicafiee” na nncwji'fie Pedro
(Mr. 14:26-31; Lc. 22:31-34; Jn. 13:36-38)
30Taaya cwii luantsa, jnda chii

jluii'a jo' jo'. Saaya ta na jndyu

Olivos. 31Quia jo' tso Jestis ndaaya:

—Tsjom je' cha'tsondyo' 'o
nntjei'ndyo' fi'e"ndyo. Ee ljeii 'naa™
Ty'oots'om matsona': “Nla'cuee'
nn'a” juu ts'a” na mach'ee cwenta
canma”. Ndo' canma” ntsmeii"'e"
nnt'oom'ndyeyo".”

32Ndo' tsotyee™ ndaaya:

—Ja quia na jnda mawando'xco
na jnda ty'io, nncjojndyaa ts'ondaa
Galilea, xe" jnda nntsantyjo'yo'.

33Ndo' t'o Pedro nnoom, tso:

—Meii" cha'tsondye na"m'a™
nntjeii'ndyena fi'e"ndyu' saa ja
tijoom cwji'ndyo fi'e"ndyu'.

34T19 Jestis nnoom, tso:

—Mayuu'che” matsjog njom',
tsjom je', cwii tjooche" na
nntseixuaa caxtijndyo, saa 'u jnda
ndyee ndii' macwji'ndyu' fi'e"ndyo.

35Tso Pedro nnoom:

—DMeii" na nncju'na' na c'io
fi'e"ndyu' saa tijoom cwji'ndyo
cantyja 'na".

Ndo' majuu fi'oom t'ooya na
cha'tsondy6 na cwilajomndy¢ fi'e"
Jests.

Matseinei® Jestis nnon Ty'oots'om
quii' ntjom Getsemani
(Mr. 14:32-42; Lc. 22:39-46)
36Ndo' squiaaya cwii joo na
jndyuna' Getsemani. Tsoom ndaaya:

—Cwindyuaandyo' fijaa"fie yoche”
na jo luaa' na nntseina"ya nnom
Ty'oots'om.

37Quia jo' tjatyee", tjai''oom
Pedro fiequio we ntseinda Zebedeo.
Jna"na' na t'ma” matsei'ndaa'na’
ntyjee”, ndo' jee” matseichjoo'na'
ts'oom. 38 Tsoom ndaana:

—Jee"che” ndyaa' matseichjoo'na'
ts'oo" hasta jom ndyowe' ts'oo™.
Caljoo'ndyo' ljoo. C'om'c'eendyo',
calajomndyo' fi'e"ndyo, nchii
cwinda'yo'.

39Quia jo' tjatjatyee™ chjoowi'.
Tjawanquioom na matseit'maa"'fié
Ty'oots'om. Tyoch'ee" ty'oo nnom,
tsoom:

—Tsotyaya, xe" aa waa na nndaa
nluii, quiaa' na tincwinog"ya
nawi'waa na matseijomna' cwii na
jee” ja. Saa meii” na luaa' maca™a,
caluii cha'xje” na l'ue ts'om' nncu',
nchii cha'xje" na l'ue ts'go" ja.

40Jnda jo' jndyolcwee™e™ na m'a®
ndyee na"'fiee” na cwila'jomndye

fi'e"fié. Ljeii” na cwindana. Tsoom
nnom Pedro:

—'U Pedro, ¢aa ticandaa nlaquii
n'om'yo' meii” fie'cwii hora
na ticanda'yo' na nlajomndyo'
f'e"ndyo? 4! Cha'tsondyo'
c'om'c'eendyo’ na calanei™'yo' nnom
Ty'oots'om cha ticjaachuuna' 'o
xje" 'maa"'na' quia wi' cwitjom'yo'.
Mayuu', jee” m'aa"c'ee' ts'om ts'a"
na nnts'aa yuu na maca"na' saa nc'e
na ts'a” tseixmaa”, tileicana™ié.

42Jnda jo' tjannaa™a™ na jnda
we ndii' na nntseineii” nnom
Ty'oots'om. Tsoom:

—Tsotyaya, xe” xocandaa na
nncwinom'na' nawi' na nntjo"ya,
fiecuaa, caluii cha'xje" na l'ue ts'om'
nncu'.

43 Jndyonnaa™a” na m'a” na™'fiee™.
Ljeii® maxje" cwindana, ee
jee” tye"” maleichuu tsa”tsjom
joona. 44Quia jo' 'fiee” joona,
tjannaa™a" na seineii” nnom
Ty'oots'om na jnda ndyee ndii".
Maiiejooti fi'oom tyotseity'oofé.
45Tyjee'cafioomnnaa™a® na™'iiee”,
tsoom ndaana:

—¢Aa maxje” ndicwa" cwinda'yo'?
Ya na mafijom cwita'jndyee'yo'. Cwa
je' c'om'c'eendyo', ee jnda tue'ntyjo
xje" cantyja 'ma"ya na cwiluiindyo
ts'a” na jna" cafioom'luee. Je'
mafiequiaa ts'a" cwenta ja luee
nn'a® na wi'ndye. 46 Quicantyja'yo',
cjaaya. Canty'ia'yo' luaa'
mandyocwjee'cafioom juu ts'a” na
maflequiaa cwenta ja luee nn'a”.

T'uena Jests
(Mr. 14:43-50; Lc. 22:47-53; Jn. 18:2-11)
47Ndicwa" matseinei® Jestis ndo'
tyjee'cafioom Judas, cwii ja nn'a"

na canchoo'wendy6. Jndyochom
jndye nn'a” na m'a” cantyja

'naa” ntyee na cwiluiitquiendye
ndo' cantyja 'naa” nn'a" na
cwiluiitquiendye naquii' tsjoom.
Cwilei'cho na™fiee” ncjo espadas
fiequio n'oom nch'io. 48Ndo' Judas,
tsa” na tquiaa cwenta Jesus, jnda
t'moo™” 'maa” chiuu waa na nnts'aa”.
Tsoom:

—Ts'a" na nnc'ua ntsma"' maxje”
juu na cwil'ue'yo'. Mana cat'ue'yo'
jom.

49Mafioom' tyjee'cafioom
nacafioom' Jestis. Tsoom nnom:

—Xma"ndyu' Maestro.

Ndo' t'om ntsma™ Jesus. 30 Tso
Jestis nnoom:

—Xma"ndyu'. Ts'iaa” na jndyo',
mana catseicandaa'ndyu'.

Quia jo' tquie'canom na"'nee"
Jests, t'uena jom. Jla'tye"na jom.
51Ndo' cwiindyé ji na fi'aa"ya

fi'e” Jesus, tjei'fioomie xjoo'.

Tyjee tsua'qui mosoo' tyee na
cwiluiitquiefie. 52Quia jo' tso Jesis
nnoom:

—Cwjaa'ndyu'nnda' xjo' naquii'
tja"waa'na'. Ee juu ts'a” na mach'ee
nata' quio xjo manequio jo'
nncuee™e”, 53¢Aa ticatseitiuu' na
nndaa nlcaa™a nnom Tsotya ndo'
jom mafioom' njfioom mei"che”
ntmaa™ 4ngeles na nntei'jndeiina
ja? 54Saa xe™ na nmei™ nnts'aa,
¢chiuu nntseicandaa'fieyuuna’ ljeii
'naa™a” na matsona' na tseixma"ya
na catjo"ya na luaa?

55Ndo' tso Jests ndaa cha'tso
nn'a™

—Jnda'jom fi'e” ncjo espadas fi'e"
n'oom nch'io tquiocat'ue'yo' ja
cha'cwijom tquio'yo' nacjoo' cwii

tsa”canch'ue. 'Io ndii 'io fieta'catya”
naquii' wats'om t'ma” na fiet'moo"
ndaa'yo', saa ticat'ue'yo' ja.
56Saa cha'tso na matjo” nmeii®
cwicalui'yuu' fi'oom ndyuee
profetas.

Quia jo' cha'tsondy0 na
cwilajomndy® fi'e” Jests jlei'noo"ya,
'ndyaaya jom na fienque”.

'0Ooque”na Jestis luee nn'a” na
cwiluiitquiendye
(Mr. 14:53-65; Lc. 22:54-55, 63-
71; Jn. 18:12-14, 19-24)
57Quia jo' nquiee nn'a" na t'ue
Jests, ty'efi'omna jom waa' Caifés,
juu tyee na cwiluiitquiefie. Jo' jo'
jnda tjomndye nn'a” na cwit'moo”
ljeii na tque" Moisés, fiequio nn'a"
na cwiluiitquiendye naquii' tsjoom.
58Ndo' Pedro tquiache® tquia
tjantyjoo" naxe™ Jesus. Tue™e” waa'
tyee na cwiluiitquiefie. Tjaque™'e™
tach'ee™ w'aa'fiee”. Tjacjom
quii'ntaa” nn'a" na cwil'a cwenta
wats'om, cha nnty'iaa™a” chiuu
nncjaaju'yuuna’ cantyja 'naa™ Jesus.
59Ndo' ntyee na cwiluiitquiendye
fiequio nn'a” na cwiluiitquiendye
naquii' tsjoom fiequio cha'tsondye
nt'omche™” nn'a” na m'a” n'iaa”,
tyol'ueena nn'a” na calue fi'oom
cantu nacjoo' Jestis cha nndaa
nleijndaa' jnaa™a" na cuee™e”. 60Saa
meii” na jndye nn'a” jlue fi'oom
cantu nacjoom'm na waa jnaa™a"
maxje” ticalui'yuu' i'oom'fiee”. Jnda
chii wendye na"'fiee” tjoom' cantu
jluena:
61_Tsa"m'aa™ fietsoom jom
nntseityuee™e"” wats'om t'ma”
cwentaa' Ty'oots'om, ndo' fiendyee
xuee na nnts'aaxcoom cwiiche”.

62Quia jo' nquii tyee na
cwiluiitquiefie teintyjee™'e", tsoom
nnom Jesus:

—<¢Aa maxje” mei"cwii fi'oom
tic'o'? ¢(Chiuu waayuu na nmeii™
fi'oom cwitjei'yuu'ndye na"m'a™
nacjo'?

63Saa Jesis mei®cwii fi'oom
tic'oo™ Quia jo' nquii tyee na
cwiluiitquiefie tso nnoom:

—Nequio xuee' Ty'gots'om na
wando', tye" matsa'ntjo"ya 'u, catsu'
fi'oom na mayuu'. Catsu'ndyeyu'
nndyaaya, ¢aa 'u cwiluiindyu'
Cristo, Jnda Ty'oots'om?

64T1o Jestis nnoom:

—Majo'ndyo fi'oom na matsu'.
Ndo' mati matseicandiiya 'o
na 'io cha xuee na cwii wjaatina'
nnty'ia'ndaa'yo' ja na cwiluiindyo
ts'a” na jna” cafioom'luee na
m'aa"ndyo yuu na matseit'maa”'fiena’
jantyjaa' Ty'oots'om ntyjaya. Jom
tseixmaa” cha'tso najnda. Ndo'
nnty'ia'yo' ja na nnaa” cafioom'luee
na nndyocuannda'a fiequio nchquiu.

65Quia jo' tyee na cwiluiitquiefie
jndii'fié lia™a" na lioom'm, tsoom:

—Tsa"m'aa” jnda seineii” fi'omntjei”
nacjoo' Ty'gots'om. Tica"tina' 'fee"
na nncwji'yuu'fie nacjoom'm. 'O
cwindye'yo' fi'omntjei” na tsoom.
66¢1jo' cwilatiuu'yo' je' fi'e"fié?

T'0o nn'a” nnoom, jluena:

—Tsa"m'aa™ maxje" tseixmaa"” na
cuee™e".

67Ndo' tyojiomna ndaajna™
nnoom. Tyotioona nda' jom ndo'
nt'om tyotmeii™ nda' watmei®
nnoom. $8Ndo' jluena nnoom:

—'U na cwiluiindyu' Cristo na
jiom Ty'oots'om, cwa cjaawee'
'ndyo' 'fiee” tmei™ nda' 'u.

Macwji'fie Pedro cantyja 'naa™ Jests
(Mr. 14:66-72; Lc. 22:56-
62; Jn. 18:15-18, 25-27)
69Yoche" na cwiluii na nmeii™,
Pedro wacatyee” tach'e” ndo'
tyjee'caioom cwii yuscu na
mandi'ntjom jo' jo'. Tso tsa™'fiee”
nnoom:
—'U maxje" fiefi'e™ fi'e” Jests, tsa”
na jna" Galilea.
70Saa Pedro tjei'iié fiequio na
ndye cha'tsondye na"'fiee”. Tsoom:
—Mei"chjoo ticaljeii fi'oom na
matsu'.
™ Jnda chii tjaa™ na waa
'ndyoots'a t'ma” ndo' cwiiche” yuscu
na mandi'ntjom jo' jo' ljeii jom. Tso
tsa™nee” ndaa nn'a” na m'a” na
nndyoo":
—Tsa"m'aa” maxje” fefi'ee” fi'e”
Jests, tsa” na jna” Nazaret.
72Cwiiche” cwii ndii' tjei'iie Pedro
mana tjei'yom xuee' Ty'oots'om.
Tsoom:
—Ntyjii Ty'oots'om na ticwajna™a
tsa"m'aa™.
73Tyoowiquiuu' ndo' nt'omche®
nn'a” na meintyjee' jo' jo'
ty'entyjaa'na jom. Jluena nnoom:
—Mayuu'che” na 'u cwii joo nn'a”
na cwila'jomndye fi'e” tsa"m'aa™.
Ee fi'oom na matsei'nei™ ma'mo”na'
na Galilea jna™.
74Quia jo' to' Pedro na tju'
che"nque” i'omwi' nacjoom'm.
Tsoom na ntyjiiche"” Ty'oots'om na
mayom'm. Tsoom:
—Ja maxje” ticwajna™a tsa"m'aa"".
Ndo' majo'to xje™'fiee” seixuaa
caxtijndyo. 7*Mafioom' tjafijoom'
ts'om Pedro juu fi'oom na jnda
tso Jests nnoom: “Cwii tjooche"

na nntseixuaa caxtijndyo saa 'u
jnda ndyee ndii' macwji'ndyu'
fi'e"ndyo.” Mana jluee™e" ch'e”.
Sei'ndaa'fi'e"na' ntyjee”, tyoty'ioom.

'Ooil’'omna Jesis na m'aa” Pilato
(Mr. 15:1; Lc. 23:1-2; Jn. 18:28-32)

Quia na jnda teincoo

cha'tso ntyee na
cwiluiitquiendye fiequio nn'a” na
cwiluiitquiendye quii' tsjoom ndaa
nn'a” judios fie'cwii jla'tjoom'na
fi'oom na t'ma"na cue' Jesus.
2]Jla'tye™na jom, ty'efi'omna jom.
Ty'ecatioona cwenta jom I'o nquii
Poncio Pilato na juu cwiluiifie
gobiernom.

Cantyja na tue' Judas

3Ndo' Judas, ts'a" na tquiaa
cwenta Jests luee na'fiee”, quia
na nty'iaa™'a” na jnda teijndaa' na
nncue' Jesus, tioo na jee" tia ntyjee”
cantyja na s'aa”. Tjatseilcwee™'e"
ntquiuu nchoo' nqui s'om xuee ndaa
ntyee na cwiluiitquiendye fiequio
ndaa nn'a” na cwiluiitquiendye quii'
tsjoom. 4Tsoom ndaa na™'fiee™

—T'ma" jna"ya waa na seiquiooya
cwii ts'a” luee'yo' na tjaa'na” jna”
tseixma”.

T'00 na™'fiee” nnoom, jluena:

—¢Ljo' mach'eena' ja na ljo'?
Cando' nncu'.

5Quia jo' Judas tye"nquee™e™
s'om xuee'fiee” naquii' wats'om
t'ma”. Jnda jo' jluee™e”, tjaa".
Tjatseintyjané, seicuee'fie
che"nque™.

6Ntyee na cwiluiitquiendye
jla'xcwiina s'om'nee”. Jluena:

—S'ommeii” jnda njoml'ua na
nncue' ts'a”. Jo' chii ticaty'iomyana'

na nlatjoo™a joona' fiequio s'om na
cwiquioo cwentaa' Ty'oots'om.
7Jnda na jla'tjoom'na fi'oom fi'e"

nc'iaana, jla'catsuuna s'om'iiee”.
Tioml'uana cwii ta™ tyuaa na
jndaa ts'a” na mach'ee ncuaa.

Jo' jo' 'ana wats'om tyue' yuu

na nnc'oocaty'iuuna 1'oo, nn'a"

na cwe' cwiquieya tsjoomna.
8Cwe' jo' hasta xuee je' jndyu
tyuaa'fiee” Tyuaa Niom'. °Ndo' na
luaa' tuii seicandaa'nena' i'oom
'ndyoo profeta Jeremias, tsoom:
“Nn'a” Israel jla'jndaa'ndyena

na njoml'uafie ts'a" ntquiuu
nchoo' nqui s'om xuee. Jnda chii
to'fioomlcwe'na s'om'fiee™. 1°Nequio
joona' jla'jndana cwii ta™ tyuaa'
ts'a” na mach'ee ncuaa cha'xje" na
t'mo” Ty'oots'om noo" na maxje"
nluii.”

Tyomeintyjee' Jestis jo nnom Pilato
(Mr. 15:2-5; Lc. 23:3-5; Jn. 18:33-38)

M Ty'efi'omna Jesds,
tyomeintyjee™e” jo nnom
gobiernom Pilato. Tax'ee tsa"'fiee”
nnoom:

—¢Aa 'u cwiluiindyu' Rey
cwentaa nn'a” judios?

T'o Jests, tsoom:

—Mazxje” jo' ja, cha'na matsu'.

12Ntyee na cwiluiitquiendye
fiequio nn'a” na cwiluiitquiendye
quii' tsjoom tquiana jnaa™a” nnom
Pilato. Ndo' meii" na cwique"na
fi'oom nacjoom'm saa jom mei"cwii
fi'oom tic'oo®. 13Jo' chii tso Pilato
nnoom:

—¢Aa maxje" ticandi' i'oommeii®
na cwitjei'yuu'ndyena nacjo'?

14Saa mei"cwii 'ndyoo fi'oom
tic'oo" cantyja fi'oom na tuee'na

nacjoom'm. Jo' chii s'aana' na jee"
tjawee' ts'om Pilato na tic'o Jests.

Cwiwijndaa'tye” na nncue' Jestis

(Mr. 15:6-20; Lc. 23:13-25; Jn. 18:38-19.16)

15Ndo' ticwii chu na nncuee'
Xuee pascua tyowaa costumbre na
nquii gobiernom nntseicandyaafié
mei"cwi'fiee”che” praso na nnta"
nn'a™. 1®Ndo' quia jo' tyom'aa” cwii
praso na jndyu Barrabas w'aancjo
na t'ma" i'oom waa nacjoom'm.
17Ndo' quia na tjomndye nn'a®,
tax'ee Pilato ndaana, tsoom:

—Je' candu'yo!, ¢'fee” juu l'ue
n'om'yo' na nntseicandyaandyg?
¢Aa juu Barrabés, oo ¢aa Jesis na
cwilue nn'a” na cwiluiifie Cristo?

18Fe seimo™ Pilato na cwe' na
jndoona Jests jo' chii jla'quioona juu
I'00" nchii ee na waa jnaa™ tsa™'fiee”.

19Ndo' yoche™ na wacatyee™ na
nncu'xee” i'oom'fiee” seicwanom
scoom'm cwii i'oom na m'aa”.
Tso: “Ticatii'ndyu' fi'oomwaa' ee
tsa"m'aa™ matseixmaa" cantyja
na maty'iomyana'. Ee tsjom
teincooquiuu' jee” fieseicachjuu
tsa"tsjom ja cantyja 'naa™a".”

20Ndo' ntyee na cwiluiitquiendye
fiequio nn'a” na cwiluiitquiendye
quii' tsjoom tyola'jndo'na n'om nn'a”
na cata” na"'fiee” na candyaafie juu
Barrabds ndo' Jests cuee™e”. 21Jo'
chii tax'eennda' Pilato ndaa nn'a"
na jndyendye, tsoom:

—Cwa candu'yo!, {cwaa” cwii
na wendye joona l'ue n'om'yo' na
catseicandyaandyo?

Joona t'oona, jluena:

—Juu Barrabads.

22Tax'eennda' Pilato ndaana.
Tsoom:

—Xe" juu Barrabas nndyaafié quia
jo' échiuu nnts'aayo fiequio Jesus
na cwindu'yo' na cwiluiifie Cristo?

Cha'tsondye na"'fiee” t'ogna
nnoom, jluena:

—Caty'ioom' jom ts'oom'naa".

23Quia jo' tax'ee Pilato ndaana,
tsoom:

—¢Ljo' jna” tseixmaa® nquiu'yo'?

Saa majndeiiti jla'xuaa na™'fiee”,
jluena:

—Caty'ioom' jom ts'oom'naa".

24 Jnda na nty'iaa' Pilato na
ticana"fié fi'oom'fiee” hasta
manndyo na nla'wendyena
nacjoom'm, quia jo' tcaa” ndaatioo,
jioom'm na jndoo' cha'tsondye
na™'fiee”. Tsoom:

—Je' mandyuu'a cha calui'yuu'na’
na ticachpo jna" xe" nlacue'yo'
tsa"m'aa™ na tjaa jnaa™. Jo' chii,
cajndo' ncjo'yo'.

25Saa t'oo cha'tsondye na™fee”,
jluena:

—Ljo' ch'eena' ja. Ncjooya
nnchoonquaa®ya jna"” fiequio
ndaaya na nncue' tsa"m'aa"".

26 Jo' chii Pilato seicandyaafié
Barrabés cha'xje" na ta” nn'a”. Ndo'
sa'ntjoom na cala'sei' sondaro
'naa™a” Jesus. Jnda jo' tquiaa®
juu lueena na caty'ioomna juu
ts'oom'naa".

27 Jnda jo' ty'efi'om sondaro'fiee™
Jests naquii'che” wats'iaa”. Jo'
jo' jla'tjomndye cha'tso ntmaa™
sondaro nacanom'm. 28 Tjeii'na
lia™a" ndo' jla'cweena cwiiche" liaa
jom, liaatco colo wee juuna'. 22Ndo'
jla'tyjoondyena n'oomnioom cwii tsei.
Tioomna juuna' xquee" cha'cwijom
corona. Ndo' tjaa'ndyena cwii tsmaa”
ts'oo" ntyjaya cha'cwijom ts'ooml'eii'

tsa"mats'iaa” t'ma”. Jnda chii tyota'na
cantyena jo nnoom na cwe' cwincona
jom. Tyoluena:
—Cwila't'maa”'ndy0 'u Rey

cwentaa nn'a" judios.

30Mati tyotuee'na ndaajna™
cjoom'm. Tjeii'ndyena tsmaa” na
ndii' ts'go", tyotmeii"'na juuna'
xquee™. 31Jnda tjacjoona na
cwincona jom, quia jo' tjeii'na
liaatco'fiee”, jla'cweennda'na lia™'a”
jom. Jnda chii ty'efi'omna jom na
nnty'ioomna jom ts'oom'naa”.

Cwity'ioomna Jests ts'oom'naa”
(Mr. 15:21-32; Lc. 23:26-43; Jn. 19:17-27)
32Xje" na ma'oocalui'na quii'
tsjoom, tjomndyena cwii ts'a"
tsjoom Cirene na jndyu Simén.
L'ana na jndei'na' na cjaafi'oom
ts'oom'naa” na nfioom Jesus.

33Tquiena cwii joo na jndyu
Goélgota. N'oomwaa' fiecatsona' Ta
Tsei'xque" Ts'oo. 34 Tquiana winom
na nnc'om na tjoom'na' fiequio cwii
nasei na ja. Saa tatic'om quia ljeii"
na tjoom' nasei'fiee”.

35Ndo' quia jnda ty'ioom sondaro
jom ts'oom'naa®, tyo'oona x'iaa na
nnty'iaana 'fiee” nleijnoom' cwii
cwii lia™a". Ndo' na luaa' tuii
seicandaa'fiena' fi'oom na seiljeii
profeta. Tso: “Tyo'oona x'iaa na
nnty'iaana 'fiee” joona nleijnoom'
cwii cwii liaya.” 36 Jnda chii
ty'ecwindyuaandye sondaro'fiee” na
cwil'ana cwenta Jests. 37 Ndo' jo
ndyeyu ts'om xquee” ty'ioomna ljeii
na t'mo"na' jnaa™a". Tsona" “Luaane
juu Jests na cwiluiifie Rey cwentaa
nn'a” judios.”

38Mati jo' jo' ty'ioomna we
na"canty'ue n'oom'naa®, cwii

tsa"'fiee” hoom ts'oom'naa” na
meintyjee' ntyjaa' Jests ntyjaya.
Ndo' cwiiche” tsa™'fiee” ioom
ts'oom'naa” na meintyjee'
ntyjatymaa™. 3¥Ndo' nn'a” na
tyowinom jo' jo' tyoluena fi'omwi'
nacjoo' Jesus. Tyola'caandyena
nque™na. 49Tyoluena:

—'U ts'a” na matsu' na nntseityui'
wats'om t'ma" ndo' fiendyee
xuee nntseiwe'nnda' juuna', cwa
je' cwji'n'maa™ndyu' che"nncu'.
Xe" mayuu' na cwiluiindyu' Jnda
Ty'oots'om, cwa candyo'cue'
ts'oom'naa"waa'.

#“Ndo' ntyee na cwiluiitquiendye
fiequio nn'a" na cwit'moo” ljeii na tque™
Moisés, fiequio nn'a” tmaa™ fariseos,
fiequio nn'a" na cwiluiitquiendye naquii'
tsjoom cha'tsondye na™'fiee” mati
maluaa' tyola'jnaa™na Jests. Tyoluena:

42__Jee" ya fietjei'n'maa™ié
nt'omche" saa tileicandaa
nncwji'n'maa’fie che"nque”. Xe"
mayuu' na cwiluiifié Rey cwentaa
jaa nn'a” Israel, cwa candyocuee” na
nfioom ts'oom'naa” quia jo' nlayuu'a
fi'e™ié. 43 Jom matseicantyjaa' ts'oom
fiequio Ty'gots'om ee tsoom ndaaya na
jom cwiluiifié Jnda Ty'ots'om. Jo' chii
xe" na mayuu' na jnda ntyjii Ty'oots'om
fi'e"fie, cwji'n'maa"fié juu.

44Ndo' mati na"canty'ue na fiom
n'oom'naa” fi'e” Jests, tyotuee'na
f'omwi' nacjoom'm.

Tquiaafie Jestis na tuee™'e”
(Mr. 15:33-41; Lc. 23:44-49; Jn. 19:28-30)
45Quia na tuee' na quiajmei™,
teijaa” cha'waa tsjoomnancue
hasta na ndyee na matmaa”. 46 Juu
xje"'fiee” jndeii seixuaa Jests,
tsoom:

—Eli, Eli, lama sabactani.
(N'oomwaa' matsona': Tsotyaya
Ty'oots'om, ¢chiuu na ma'ndii' ja? )

47 Cwantindye joo nn'a™ na
m'a" nndyoo' quia na jndyena
fi'oommei", jluena:

—Tsa"m'aa™ macwaa” profeta
Elias.

48Ndo' mantyja jleinom cwii ts'a®,
tjac'oom cwii 'na” na ya maw'ana'
ndaa. Nchjeefié juuna' naquii'
winom na ta, tioom juuna' nnom
tsmaa” cha nndaa nncue'cafioomna’
'ndyoo Jests na nnc'uu. 49Saa
nt'omche” nn'a” tyoluena:

—Ca'ndii' jom. Ne'canty'iaaya
aa nncwje'cafioom Elias na
nncwji'n'maa”fie jom.

50Quia jo' seixuaannda' Jests
jndeii, mana tuee™e”. 3'Ndo'
xje"'fiee” liaatco na ntyjaty'io
wats'om t'ma" jndii'tcona' hasta
xje" nomtyuaache”. Jndeii s'eii
tyuaa ndo' tiuu ljo'". 52Mati jnaa™
ndei'luaa ndo' jndye nn'a” na jnda
tja na tyola'yu' fiequio Ty'oots'om
tando'nnda'na xje™fiee”. 33Quia
na jnda tando'nnda' Jests, mati
na"'fiee” jlui'na naquii' ndei'luaana,
ty'equie'na quii' tsjoom Jerusalén.
Jo' jo' teitquioo'ndyena ndaa jndye
nn'a”.

54Ndo' juu capeita™ fiequio
sondaro 'maa™a” na cwil'a cwenta
Jestis quia na nty'iaana na s'eii ndo'
tque™na cwenta cha'tso na tuii, jee"
ndya' tyuena. Jluena:

—Mayuu'che” tsa"m'aa™ tyoluiifié
Jnda Ty'oots'om.

55Ndo' jo' jo' m'a” jndye yolcu
na cwe' cwinty'iaatquiana ljo'
cwiluii. Jna™ na™'fiee” ts'ondaa
Galilea, tquiontyjona naxe™ Jesus

na cwindye'ntjomna nnoom.
56Quii'ntaa” yolcu'fiee™ ii'e™ Maria
Magdalena fiequio Maria tsondyee
Jacobo fi'e” José, ndo' fiequio
tsondyee ntseinda Zebedeo.

'Oocaty'iuuna Jests
(Mr. 15:42-47; Lc. 23:50-56; Jn. 19:38-42)

57Quia tuee' na tmaa”, cwii
tsa"tya na jndyu José na jna”
tsjoom Arimatea, cwiluiifie ts'a” na
matseijomfie fi'oom na t'mo” Jests,
58tjaa" na m'aa” Pilato, tjacaa™ ts'oo
Jests. Ndo' tquiaa Pilato fi'oom'm
na nfie'quia sondaro sei'ts'o
'naa™ Jests nnom José. 59Quia jo'
tjaco'fiom José Jests, seityjoofié
liaa sdbana na lju' juu ts'oo'hee".
60 Jnda chii tjaa'fié ts'oo'fiee™ naquii'
tsue'tsjo' xco na jnda tuiiya na
tseixma’na' tsei'tsuaa 'naa™a".
Jnda jo' seicuu'fié 'ndyoo tsei'tsuaa
fiequio cwii tsjo' t'ma”, mana tjaa".
61Ndo' Maria Magdalena fiequio
cwiiche™ Maria nty'iaache"na na
luaa' s'aa”. Ty'ewindyuaandyena
ndyeyu 'ndyoo tsei'tsuaa'fiee”.

Cwil'a sondaro cwenta tsei'tsuaa

62Xyee na tuii na luaa', maxuee

na cwila'jndaa'ndye nn'a” 'na”
na nlca™na' joona ee na 'io
xuee na nnta'jndyeena. Quia na
teincoo cwiiche” xuee, ntyee na
cwiluiitquiendye fiequio nn'a”
fariseos, fecwii tmaa™ ty'ena na
m'aa™ Pilato. 83 Jluena nnoom:

—'U ta gobiernom, cwijaafijjoom'
n'og"ya fi'oom na tyotso
tsa”cantu'fiee” quia ndi wanoom'm.
Tsoom na xuee jnda ndyee
nncwando'xcoom jnda na
tuee™e”. 84Cwe' jo' I'ue n'oo"ya

na catsa'ntjom' sondaro 'na™, na
c'oocal'ana cwenta tsei'tsua™a”
hasta xe"jnda teinom ndyee
xuee cha nntseicu'na' na joo
nn'a” na cwila'jomndye fi'e"fié
nlquie'cafiomna ndo' nnty'ueena
sei'ts'o 'naa™a", jnda jo' nluena ndaa
nn'a” na jom jnda mawando'xcoom
na tuee™e”. Ndo' juu cantuwaa'
t'ma”ti nilequiu'nn'ana' nn'a"
nchiiti fi'oom na fieseineii” xje" na
fietanoom'm.

65T19 Pilato ndaana, tsoom:

—Nmeii" sondaro na

mafiequia luee'yo'. Cwa catsa'yo'
fi'e"ndyena. Ya ya cwenta cal'a'yo'
tsei'tsuaa'nee”.

66Quia jo' ty'e na™fee".
Ty'ela'cu'tye™na tsei'tsuaa.
Ty'ioomna sayo yuu na ntjom
'ndyoo tsue'tsjo' quio tsjo' t'ma” cha
nnoo" xe" nntseicanaa"ie ts'a". Jnda
chii 'ndyena sondaro na nl'a cwenta
tsei'tsuaa.

Tando'xco Jests
(Mr. 16:1-8; Lc. 24:1-12; Jn. 20:1-10)
2 Jnda teinom xuee
na cwita'jndyee nn'a”
judios ndo' jnda jaawixuee xuee
najndyee smana”, quia jo' tja
Maria Magdalena fiequio cwiiche”
Maria, ty'ecajndoo'na tsei'tsuaa.
2Mats'ia jo' jndeii s'eii. Ee cwii
angel cwentaa' Ty'oots'om jnaa”
cafioom'luee, jndyocuee” na
waa tsei'tsuaa. Teifipo" tsjo' na
ta' 'ndyoo tsei'tsuaa'fiee”, tjacjom
nacjoo'na'. 3Cha'waaiié caxueefé
cha'cwijom chomtsuee. Ndo'
canchii' lia™'a” cha'na canchii'
tsaa™. 4Ndo' sondaro na cwil'a
cwenta tsei'tsuaa, quia na

nty'iaana dngel'fiee” tyoteindyena,
tquiaandyena nomtyuaa,
cha'cwijom I'0o joona. $Quia

jo' seinei” 4ngel ndaa yolcu'fiee”,
tsoom:

—Tilacatyuendyo'. Ee mantyjiiya
na Jesus cwil'ue'yo', nquii tsa”
na ty'ioom nn'a” ts'oom'naa".
6Je' tac'oomié fijaa”, ee na jnda
mawando'xcoom na tuee™e” cha'xje”
fi'oom netsoom. Quiocanty'ia'yo'
yuu fietacatyee”. 7Jnda jo'
calatyua'yo', catsalacandii'yo' nn'a”
na cwila'jomndye fi'e"fié na jnda
mawando'xcoom. Ndo' candu'yo'
na mawjaafetyee” ts'ondaa
Galilea, jnda jo' catsantjo'yo'. Jo'
jo' nleicwindyo' fi'e"fié. N'oommeii®
jndyocatsjooya ndaa'yo'.

8Ndo' yolcu'iiee”, jndeii jlui'na
tsei'tsuaa, jee" tyuena ndo' neii"na.
Jla'tyuaa'na na nla'candiina
nn'a” na cwila'jomndye fi'e"fié
na luaa' jndyena. °Ndo' mats'ia
jo' tjomndyena Jests. Tquiaa” na
xma"ndyena. Ndo' ta'na cantyena,
ta'xcweendyena nc'ee” na
tyola't'maa™'ndyena jom. 1°Ndo' tso
Jestis ndaana:

—Tilacatyuendyo'. Catsa'yo',
tsalacandii'yo' nn'aa"ya na c'oona
ts'ondaa Galilea. Jo' jo' nnty'iaana
ja.

N'oom na tyolue sondaro
"Yoche™ na 'oo yolcu'fiee”,

nt'om sondaro na tyol'a cwenta
tsei'tsuaa ty'equie'na quii' tsjoom
Jerusalén, ty'ela'candiina ntyee na
cwiluiitquiendye cha'tso na tuii. 2Ndo'
ntyee'fiee” jla'tjoom'na fi'oom fiequio
nn'a” na cwiluiitquiendye naquii'
tsjoom, mat'maa™ tsjo'fijee” tquiana

ndaa sondaro'fiee”. 1¥Ndo' jluena ndaa
na"'nee™

—~Candu'yo' ndaa nn'a” na
cwe' natsjom tquie'cafiom nn'a"
na cwila'jomndye fi'e" Jess.
Tquiocanty'ueena sei'ts'o 'naa™a" xje" na
cwinda'yo'. "4 Tinc'om'yo' fi'omtiuu tjaa
ljo' nntjom'yo', ee xe" nndii gobiernom
fi'oomwaa', ja manquiuuya chiuu
nlui'ljuu’ fi'oom 'na™yo' luaa'.

15Ndo' to'fioom sondaro
tsjo'njee™nee". To'na, tyot'oomna fi'oom
cha'xje” na jnda jndyena na caluena.
Cwe' jo' hasta je'che” ndicwa" cwila'nei”
nn'a” judios na ty'ecanty'uee nn'a”
sei'ts'o 'maa™ Jesus.

Jests majiioom nn'a” na c'oonquiana
f'oom'm
(Mr. 16:14-18; Lc. 24:36-49; Jn. 20:19-23)
16Quia jo' ja na canchoo'cwiindyd
saaya ts'ondaa Galilea. Saawaaya

cwii ta yuu na jnda seicandii Jests
na catsaaya. 17 Xje" na nty'iaay
jom tyolat'maa™ndyd jom. Saa fi'ee”
cwantindy na tijndaa' nquiuuya
aa mayuu' na jom. 8Quia jo'
seicandyoo'fié nacafioomya. Tsoom
ndaaya:

—Nandye cafioom'luee
fiequio tsjoomnancue, cha'waa
matseixma®ya najndo, 1%jo' chii
catsa'yo' na m'a" nn'a" ticwii cwii
ndyuaa. Nile'quia'yo' fi'oom naya
ndaana cha nla'yu'na fi'e"ndyo.
Calats'oomndyo' joona fiequio xuee'
Tsotyaya, fiequio xuee Ja na Jnaa",
ndo' fiequio xuee' Espiritu Santo.
20Cat'mo™'yo' na cala'candana
cha'tso fi'oom na jnda tquiaya
ndaa'yo'. Ndo' cjaafijoom' n'om'yo'
na m'aa”ya fi'e"ndyo' ticwii xuee,
hasta na nntycwii tsjoomnancue.
Amén.



N'oom naya cantyja 'naa™
Jesucristo na seiljeii Marcos

Tyofiequiaa Juan fi'oom ndyuaa na
tjaa nn'a” c'om
(Mt. 3:1-12; Lc. 3:1-9, 15-17; Jn. 1:19-28)
Luaa waa na jna" fi'oom naya
cantyja 'naa™ Jesucristo, Jnda
Ty'oots'om.
2 Jnda seicandaa'fiena' fi'oom na
seiljeii profeta Isafas, matsona':
Majhoo"netyaya cwii moso

'na”ya na wjaajndyee jo njom'.

Jom nncwji'yuu'fié cantyja
'na™,

cha mam'a”c'eendye nn'a" quia
na nncue'caioom'.

3 Jom ts'a™ na jndeii matseinei®
ndaa nn'a” jo ndo' yuu tjaa
nn'a” c'om.

Matsoom: “Calajndaa'ndyo’
naquii' n'om'yo' cha'cwijom
cwii nato na juu jo'
nndyocwjee'cafloom nquii na
nntsa'ntjom 'o.

Cata'ndyo'xcwe'yo' cha'cwijom
cwilayo'yo' nato na nfioom.”

4N'oommei™ seicandaa'fiena’ quia
na to' Juan na tyotseits'oomié
nn'a” ndyuaa yuu tjaa nn'a” c'om.
Tyofiequiaa” fi'oom na calcwe!'
n'omna jnaa"na cha nntseit'ma”
ts'om Ty'oots'om joona ndo'

nleits'oomndyena. 5Jndye nn'a®
ty'e na m'aa” na jna"na cha'waa
ts'ondaa Judea fiequio tsjoom
Jerusalén. Jnda na lewe' n'omna
jnaa"na, seits'oomiié joona ts'om
jndaa Jordén.

6 Juan'fiee” tyocwe" liaa na tuiina'
fi'e” soo' camello. Chi'tye" xcwee™'e"
cwii tja". Tyocwaa™a" calcaa ntyue'
ndo' tyo'om tsiom' jndaa. 7Luaa
fi'oom na tyofiequiaa” ndaa nn'a",
tyotsoom:

—Mandyontyjo nque” na
t'ma"ti tseixmaa®, nchiiti
ja. Ticatseixma"ya na cwe'
ja nndi'ntjo"ya nnoom na
nntseicana™a lcoom'm. 8Ja
matseits'oomndyo 'o fiequio
ndaatioo, saa nque" nntseits'oomiié
'o fiequio Espiritu Santo.

Na teits'oomiie Jestis
(Mt. 3:13-17; Lc. 3:21-22)
9Tiempo'fiee" jna” Jesus

tsjoom Nazaret, ts'ondaa Galilea.
Tyje'cafioom Juan ndyuaa yuu na
tjaa nn'a” c'om. Ndo' seits'oomile
Juan jom ts'om jndaa Jordan.
10Quia na jluee™e" naquii' ndaa
mantyjache” nty'iaa™a” na
seicanaafiena' tsjo'luee. Jndyocue

Espiritu Santo cha'cwijom catu'.
Jndyocaljo nacjoom'm. 1"Ndo'
teic'uaa na seinei” Ty'oots'om
cafiloom'luee. Matso:

—'U cwiluiindyu' Jndaaya na jee"
candya' ts'oo"ya. Cantyja 'na™ 'u

fiequii'che” mafiequiaana' na nei"ya.

Ne'que” tsa”jndii xje" Jests
(Mt. 4:1-11; Lc. 4:1-13)

12Ndo' mantyjache” tjaii''oom
Espiritu Santo Jesuds cwiiche”
ntyja yuu tjaa nn'a” c'om. 3Jo!
ljoo'né wen'aa” xuee. Tyoque"fie
tsa"jndii na nlque” xje" jom. Mati
tyom'aa” Jestds quii'ntaa” quioo'
wjee. Ndo' tquie'cafiom dngeles na
tyondye'ntjomna nnoom.

Mato' Jests ts'iaa™ 'naa™a" ts'ondaa
Galilea
(Mt. 4:12-17; Lc. 4:14-15)

14 Jnda na tju' Herodes Juan
w'aancjo, quia jo' tja Jesus
ts'ondaa Galilea. Jo' jo' tyofiequiaa®
fi'oom naya ndaa nn'a" cantyja
na matsa'ntjom Ty'oots'om.
15Tyotsoom:

—Jnda tue'ntyjo xje" na
niie'quiandyo' na nntsa'ntjom
Ty'oots'om 'o. Calayu'yo' fi'oom
naya 'maa™a" ndo' calcwe' n'om'yo'.

Ma'ma" Jests fiequiee nn'a” na
cwitjeii' calcaa
(Mt. 4:18-22; Lc. 5:1-11)

16Yoche™ na mawinom Jests
'ndyoo ndaaluee Galilea, nty'iaa™a”
Simén fiequio tyjee tsa™'fiee”
Andrés. Cwituee'na tsqui' 'naa"na
ts'om ndaaluee ee joona ts'iaa"
'naa™na na cwitjeii'na calcaa. 7 Quia
jo' tso Jestis ndaana:

—Quio'yo' fi'e"ndyo ndo' ja
nnts'aa na nlatjom'yo' nn'a” tachii
cwe' calcaa.

18 Joona mafioom' 'ndyena Iqui'
'naa"na. Ty'ena fi'e"fié.

9 Tjatjatyee" chjoowi' 'ndyoo
ndaaluee. Tuee'cafioom Jacobo
fi'e” tyjee tsa™'fiee” na jndyu Juan.
Joona ntseinda Zebedeo. M'a"na
ts'om w'aandaa, cwila'yona lqui'tsa®
'naa™na. 20Mantyja tquee™fé
joona, quia jo' 'ndyena tsotyena
Zebedeo ts'om w'aandaa fiequio
na"ntjoom'm. Ty'ena fiequio Jesus.

Tsa" na tyoleifi'oom jndyetia
(Lc. 4:31-37)
21Ty'ena tquiena tsjoom
Capernaum. Quia na tue'ntyjo xuee
na cwita'jndyee nn'a" judios quia
jo' tjaquiee' Jestis naquii' wats'om.
Too"™'0" na tyo'moo” ndaa nn'a".
22Ndo' fi'oom na tyofiequiaa®, jee”
tjawee' n'omna. T'mo"na' ndaana
na waa najndeii na matseixmaa”,
ee fi'oom na tyo'mog"” cajndatina’,
nchii cwe' cha'na fi'oom na
cwit'moo” nn'a” na jndo' n'om chiuu
t'ma” ljeii na tque™ Moisés. 22Ndo'
naquii' wats'om'nee" tyje'canoom
cwii ts'a” na maleifi'oom jndyetia
juu. Jndeii tyotseixuaa tsa™'fiee”
fi'oom ndyuee jndyetia'fiee”.
24Tsoom nnom Jesus:

—¢Ljo' 'ue ts'om' fi'e"ndy6 ja, 'u
Jests na jna™ Nazaret? ¢Aa jndyo!
na jndyo'tsei'tyui' na laxmaa"ya
najndaaya? Ja macwitajnaa™'a 'nee"
cwiluiindyu'. Nncu' cwiluiindyu'
na lju' ts'om' na jna™ na m'aa”
Ty'oots'om.

25Quia jo' seitia' Jests
jndyetia'fiee”. Tsoom:

—Catseiche™. Calui' naquii' ts'om
tsa"m'aa™.

26Ndo' s'aa jndyetia'fiee™ na
seicantyeefie tsa"'fiee” ndo'
tyoteifie. S'aa” na seixuaa jndeii,
jnda jo' jluee™e” naquii' ts'om
tsa™'fiee”. 27Ndo' cha'tso nn'a™ na
nty'iaa na luaa' tuii jee" tyuena.
Tyota'x'eena ndaa nc'iaana,
tyoluena:

—¢Ljo' ma'mo™na' na luaa' tuii?
Cwa cwii fi'oom xco cwindyaaya
je'. Ee tsa"m'aa™ waa najnei” na
matsa'ntjoom mei” jndyetia ndo'
cwila'candana n'oom na matsoom.

28Mafioom' t'om fi'oom cantyja
'naa™ Jesus cha'waa ts'ondaa
Galilea.

Sein'ma” Jests staxee™ Simoén Pedro
(Mt. 8:14-15; Lc. 4:38-39)

29Ndo' jnda na jlui'na wats'om,
ty'ena waa' Simén fi'e” Andrés, ndi
fi'e” Jacobo fi'e” Juan. 30Tquiena.
Ndo' jo' jo' m'aa” staxee™ Simén.
Waa cjoo' jnduu na matseicona'
juu. Mafioom' jla'candii nn'a” Jests
na wii' yuscu'iiee”. 31Quia jo'

tjantyjaa' Jesus tsa"'fiee”, t'uee” ts'o,

seiwee” juu. Mafioom' ntquiuufie
na matseicona' juu. Mana to' na
mandintjom ndaana.

Sein'ma" Jests jndye nn'a®wii
(Mt. 8:16-17; Lc. 4:40-41)

32Majuu tmaa™fee” jnda na
tjacue fie'quioom’', tquie'cho nn'a”
nn'a"wii fi'e” nn'a” na maleichuu
jndyetia na m'aa” Jesus. 33Manndyo
ndyuendye nn'a” tsjoom'fiee”
na tquiena na cwe' 'ndyoots'a
w'aa'fiee”. 34Xje"'fiee” sein'maa®
jndye nn'a"wii cha'tso nnom ntycu

na cwitjoomna. Mati jndye jndyetia
tjeii™'e” naquii' n'om nn'a®. Mei"
tinquiaa” na nla'nei” jndyetia'fiee”
mei"cwii fi'oom ee tical'ue ts'oom
na nndye nn'a” cantyja 'naa™a”.

Ee jndyetia'fiee” manquiuna 'fiee”
cwiluiifié.

Jestis mafiequiaa” fi'oom ts'ondaa
Galilea
(Lc. 4:42-44)

35Teincoo cwiiche” xuee ndicwa®
jaa"che" teicantyjaa”, tjaa" cwii joo
yuu na fienque”. Jo' jo' tyotseineii”
nnom Ty'gots'om. 3¢ Ndo' Simén
filequio nc'iaa™a” ty'entyjona naxe™
Jests na cwil'ueena jom. 37 Jnda na
jliuna jom, jluena nnoom:

—Jndye nn'a” jee" cwil'uee 'u.

38Tsoom ndaana:

—Cjaaya nt'omche” njoom na
nndyoo' cha mati jo' nfiequiaya
fi'oom naya na nndye nn'a". Ee
maxje” ts'iaa"waa' na qui na
jndyooya.

39Quia jo' tyomanoom cha'waa
ts'ondaa Galilea. Tyofiequiaa®
fi'oom naya naquii' lan'om 'naa”
na"'fiee” cwii cwii joo. Ndo'
tyocwijee™'e” jndyetia naquii' n'om
nn'a”.

Sein'ma” Jests ts'a” na chuu tycu
lepra
(Mt. 8:1-4; Lc. 5:12-16)
40Tyjee'cafioom cwii ts'a” na m'aa”
Jestis na chuu tycu lepra. Tco'xtye
jo nnoom, s'aa ty'oo, tso:
—Ta, ntyjii 'u nndaa nntsein'ma™
ja, xe” wajna™ na maty'iomna'.
41 Jests t'oom na wi' ts'oom
tsa™nee”. Seilioom ts'00",
tye"nquioom'm juu. Tsoom nnom:

—Maxje” maty'iomna' na ljo'.
Can'ma™.

42Mantyja tsu tycu lepra. Mana
ljuu' tjaa™a" cha'waafié. 43Jnda jo'
jhiom Jesus tsa"'fiee”, tye" fi'oom
tsoom nnom:

44_Mei"cwii fi'oom ticatsu'
ndaa nn'a” chiuu tuii na n'ma™'.
Saa cja', cja'tseica'mo"ndyu' nnom
tyee. Ndo' quiaa' quioo' nnoom
na matseit'maa”'ndyu' Ty'oots'om
cha'xje” na tyotsa'ntjom Moisés. Ee
laa'ti' nncwji'yuu'fiena' ndaa nn'a®
na jnda n'ma"'.

45Saa quia na tja tsa™fiee”, too™o"
na tyotseineii”, tyotsofi'ee” chiuu
waa na n'maa”. Jo' chii mafioom'
t'om fi'oom ndioche”. Cwe' jo'
seicu'na' na nncjaaquiee' Jests
mei"nquia tsjoom ee jee” jndye nn'a"
nnc'oontyjaa'na xe" nliuna jom. Jo'
chii ljoo'fié yuu tjaa nn'a” c'oom
ndo' tquie'cafiom nn'a” na m'aa” na
jndye joo jna"na.

Sein'ma” Jesus ts'a” na ntjei” nc'ee
(Mt. 9:1-8; Lc. 5:17-26)

Jnda na teinom cwantindyo

xXuee, tue'canoomnnda' Jesus
tsjoom Capernaum. Ndo' teic'uaa
fi'oom na jnda tyjee™'e”, m'aa” waa'
cwii ts'a”. 2Jndye nn'a® tjomndyena
jo' jo' hasta tileicwiijndeii w'aa.
Mei"” cwe' 'ndyoots'a ticandaa
nlquie'cafiomna. Ndo' tyofiequiaa”
fi'oom' Ty'oots'om ndaana. 3Ndo'
jo' tquie'cafiom fiequiee nn'a” na
m'aa" Jests. Tquiofi'omna cwii ts'a”
na ntjei” nc'ee. 4Quia na nty'iaana
na ticandaa nnc'oontyjaa'na na
m'aa” ee na jee" tyee” m'a” nn'a",
quia jo' ty'ewana xque"” w'aa.
Jla'canaa®ndyena ndyeyu na

meintyjee' Jesus. Jla'c'o"na tsuee
na ndii' ts'a®wii'. Quia na nty'iaa’
Jests na cwila'yu'ya n'om na™'fiee”,
tsoom nnom nquii ts'a" na wii'":

—'U jndaaya, jnda seit'ma”
ts'og"ya 'u cha'tso jna™ na niom.

6Ndo' nt'om nn'a™ na
cwit'moo" ljeii na tque™ Moisés
na teindyuaandye jo' jo', jndye
fi'oom tyola'tiuuna naquii' n'omna
na ticuee' n'omna Jests. 7 Jla'nei"
che"nquieena naquii' n'omna,
jluena: “Tsa"m'aa™ ¢chiuu na
luaa' matsoom? Cwa fi'oom ntjei”
matseineii” nacjoo' Ty'oots'om ee
macanda jom nndaa nntseit'ma”
ts'oom jnaa” nn'a™” 8Ndo' ntyjii
Jests na luaa' m'aa™ n'omna.
Tsoom ndaana:

—¢Chiuu na ticuaaya nquiu'yo!
fi'e"ndyo? ?¢Cwaa" fi'oom
cwila'tiuu'yo' na tijndei'tina' na
nntsjoo nnom tsa"wii'm'aa”? ¢Aa
nchii cha'na jnda tsjoo nnoom
na matseit'ma” ts'og"ya jnaa™a"
na waa? Oo ¢aa nchii jndei'tina’
nquiu'yo' na nntsjoo na quicantyjaa®,
catseilcwiifié tsuee 'maa™'a” ndo'
cjaaca™ 19Que™'yo' cwenta, ja
na cwiluiindyo tsa” na jna”
cafioom'luee nntsjoo juu fi'oom
na nquiu' 'o na jndei'tina'. Quia
jo' quia na jnda tco'yana' tsa"m'aa”
nla'no™'yo' na majndeiitiche” ja waa
najndo nnom tsjoomnancue na nndaa
nntseit'ma” ts'oo"ya jnaa” nn'a".

M Quia jo' tsoom nnom ts'a” na
ntjei” nc'ee:

—'U re, matsjooya njom',
quicantyja'. Catseilcwiindyu' tsuee
'nma™. Gja'to' wa'.

12Ndo' mantyja teicantyja
tsa™nee”, seilcwiifié tsuee 'naa™a".

Jluee™e” na jndoo' cha'tsondye
na™'nee". Jee" tjawee' n'omna na
luaa' tuii. Tyola't'maa'ndyena
Ty'oots'om, tyoluena:

—Mei"jom ndii' tyoonty'iaaya na
nluii na luaa'.

Ma'ma" Jests Levi na mati jndyu
Mateo
(Mt. 9:9-13; Lc. 5:27-32)

13 Jnda tuii na luaa', tja Jests
cwiiche” cwii ndii' 'ndyoo ndaaluee
ndo' jndye nn'a” ty'entyjaa'na jom.
Tyo'moo” ndaana. "4 Cwii xuee
mawinoom yuu na cwitioom nn'a”
ts'iaa"ndaana cwentaa' gobiernom.
Jo' jo' noom'm cwii ts'a” na jndyu
Levi jnda Alfeo. Wacatyee” tsa"'fiee”
na maco'noom s'om na cwitioom
nn'a”. Tso Jestis nnoom:

—Candyo'tseijomndyu’' fiequio
ts'iaa” 'ma"ya.

Ndo' teicantyja tsa™'fiee”,
tjatseijomiie fi'e" Jests.

15Cwii xuee m'aa” Jesis waa' Levi
fiequio nn'a" na cwila'jomndye
fi'e"né. Jo' jo' wacatyee” nacafioom'
mei”sa nequio na"'fiee” na
cwicwa'na. Ndo' mati majndye nn'a
na cwito'noom ts'iaa"ndaa nn'a”
cwentaa' gobiernom fiequio nn'a"
na cwila'tjoondye nnom Ty'oots'om
cantyja na nquiu nn'a" fariseos,
teindyuaandyena fi'e"né. Ee jndye
nn'a" ty'entyjona naxee™e”. 16Saa
nn'a” fariseos fiequio nc'iaana na
cwit'moo” ljeii na tque™ Moisés,
quia na nty'iaana na macwa' Jesus
fiequio nn'a” na cwila'tjoondye
nnom Ty'gots'om ndo' fiequio
nn'a" na cwito'noom s'om cwentaa'
gobiernom, ta'x'eena ndaa nn'a” na
cwila'jomndye fi'e"fié, jluena:

n

—¢Chiuu waayuu na macwaa™a”
fi'e” nn'a” na cwito'floom s'om ndo'
fi'e” nn'a” na cwila'tjoondye nnom
Ty'oots'om?

17 Jnda na jndii Jests na luaa'
cwiluena, tsoom ndaana:

—Nn'a" na tiwii titjpondyena ts'a”
na mach'ee nasei. Saa nn'a™ na wii,
tjoondyena tsa™'fiee”. Ja nchii na
jndyoo na nncwa"ya nn'a" na m'a®
cantyja na maty'iomyana', ja jndyoo
na nncwa'ya nn'a“jna”.

¢Chiuu na tyoola'cwejndo'ndye nn'a™

na cwila'jomndye fi'e” Jestis?
(Mt. 9:14-17; Lc. 5:33-39)
18Nn'a" na cwila'jomndye

fi'oom na tyofiequiaa Juan tsa”

na tyotseits'oomiie nn'a" fiequio

nn'a” na cwila'jomndye fi'oom na

cwila'naa” nn'a” fariseos, m'a"na

na cwila'cwejndo'ndyena cwii xuee.

Ndo' nt'omndye joona ty'entyjaa'na

Jests, ta'x'eena nnoom, jluena:

—Nn'a" na cwila'jomndye fi'oom na
mafiequiaa Juan cwila'cwejndo'ndyena
ndo' majo'ti cwil'a nn'a” fariseos, saa
nn'a" na cwila'jomndye fi'oom na
mafiequiaa', tyoola'cwejndo'ndyena.
¢Chiuu na tyool'ana?

19T1g Jesis cwii i'oom na cwe'
tjanoom' cantyja 'maa™ nque”.
Tsoom ndaa na"'iiee™:

—Nn'a" na cwila'jomndye na
macoco ts'a” éaa maty'iomna' na
nla'cwejndo'ndyena yoche" na
ndii fi'e" tsa"s'a'fiee” fi'e"ndyena?
Cantyjati xuee na m'aa” fi'e"ndye
na™'fiee” na cwiwit'maa™ na tocoom,
ticatsona' na nla'cwejndo'ndyena.
20Saa manncue'ntyjo xuee na
nncwiji'na' jom quii'ntaa"na, quia
ljo'che™ nla'cwejndo'ndyena.

21Geineitiche™ Jests cwii fi'oom
na tjafioom' cantyja 'naa™ fi'oom
xco na ma'moo” ndaana. Tsoom:

—Ts'a" na matseiyo liaa,
ticaty'iomna' na nncwjaa'fié
cwii ta™ liaa xco na tyootma®
na nntseiyoo” liaa ntsaa. Ee na
ljo' nnts'aa”, quia nntma" liaa
tquie quia jo' nncjaateii liaa xco,
nntyjaafiena' liaa ntsaa, ndo'
cwajndiiti nnc'ioo'fiena’ liaa
ntsaa'fiee”. 22Mati ts'a” na mach'ee
winom tijoom nntioom juuna' tja"
na jnda teijndyo. Ee xe" na ljo'
nnts'aa ts'a" nnt'ioo' tja"'fhiee”, mana
cwiwindaa'na', ndo' mati nlcwe'
winom. Jo' chii maty'iomna' na
ts'om tja" xco nnc'oocuena'.

Cwit'ioo'ndyena xu'lquee” xuee na
cwita'jndye nn'a”
(Mt. 12:1-8; Lc. 6:1-5)
23Cwii xuee na cwita'jndyee
nn'a” judios, mawinom Jestds yuu
na niom ntjom lquee” trigo. Ndo'
nn'a” na cwila'jomndye fi'e"fié,
yoche™ na cwiwinomna jo' jo', to'na
na cwit'ioo'ndyena mei” ndyee
xu'lquee”. 24Nt'om nn'a” fariseos
jluena nnom Jests:

—Que™ cwenta na"m'a™, ¢chiuu
na cwil'ana cwii na ticatsa'ntjomna'
xuee na cwita'jndyaaya?

25T19 Jests, tsoom ndaana:

—'0, ¢aa nchii jnda jla'na™yo'
fi'oom chiuu s'aa David quia na
seitjoona' na nlcwaa™a"? Saa
tyoolancjoo'ndyo' cantyja 'naa™a”".
Jom t'oom na fiejnoom'm ndo' mati
nn'a® na fi'ee" fi'e"fié. 26 Tjaque™e™
naquii' wats'om 'naa™ Ty'oots'om
ndo' tcaa” tyoo' nnom Abiatar
tyee na cwiluiitquiefie. Jnaa™'a"”

ntyoo'fiee”. Tcwaa™a" joona' ndo'
mati tquiaa” na tcwa' nn'a” na
fi'ee” fi'e"fié. Ndo' ntyoo'fiee” na
jnda tquia nn'a” nnom Ty'oots'om,
ticwanaa" na nlcwa' mei"nquia ts'a”,
macanda ntyee wanaa” na nlcwa'na
juuna'.

27 Tsotiche® Jesis ndaana:

—Tque" Ty'oots'om xuee
na nnta'jndyee nn'a” cha na
nnteijndeiina’ joona, nchii
seijndaa'fié na nnts'aana' xje" 'o
na nndu'yo' na jee" t'ma” xuee
tseixma"na'. 28Jo' chii ja
na cwiluiindyo ts'a"” na jna”
cafiloom'luee waa na matseixma"ya
na nntsjoo ljo' wanaa" na cal'a nn'a”
xuee na cwita'jndyaaya.

Sein'ma" Jests ts'a” na jnda tjateii
cwii ts'o
(Mt. 12:9-14; Lc. 6:6-11)
Cwiiche” cwii ndii' tjaquiee'
Jesis naquii' wats'om. Jo' jo'

m'aa” cwii tsa”s'a na jnda tjateii cwii
ts'o. 2Jee" tyoque™ nn'a” fariseos
cwenta ljo' nnts'aa”, aa nntsein'maa”
tsa"'fiee” juu xuee na cwita'jndyeena,
ee jee" quee” n'omna na nndaa
nlque™na fi'oom nacjoom'm. 3Quia jo'
tsoom nnom ts'a" na jnda tjateii ts'o:

—~Quicantyja', cwintyje' xcwe
quii'ntaa” na"m'a".

4Ndo' tsoom ndaa nn'a® na m'a"
jo'jo":

—Ja mawax'aya ndaa'yo', xuee
na cwita'jndyaaya ¢aa wanaa” na
cateijndeii ts'a” x'iaa™'a” na wi'
matjom, oo aa ticateijnei” juu? éAa
cwji'n'maa”fié x'iaa™a" na ticue', oo
aa ca'iiee” na cue'?

Saa joona yache” jla'che™na.
5Quia jo' nty'iaa™a” ndaa nn'a”



85

ndioche", seilioo'fié fi'e"ndyena.

Tquiaana' na chjoo' ts'oom ee

sei'ngo"'o" na jee" quie' n'omna.

Tsoom nnom tsa"s'a'niee™
—Catseiliuu' ts'o'.

Seiliuu tsa™nee” ts'oo™ ndo'
mana tco'yana' jom. 6Saa nn'a®
fariseos mantyja jlui'na, tyo'ma"na
fiequio nn'a” 'naa™ Herodes chiuu
nl'ayoona na nla'cuee'na Jests.

Jndye nn'a” tjomndye
'ndyoo ndaaluee

7Quia jo' tjannda' Jesis
'ndyoo ndaaluee fiequio nn'a”
na cwila'jomndye fi'e"fié. Cwii
tmaa™ nn'a" ty'entyjo naxee"'e"
na jna"na ts'ondaa Galilea. 8Ndo'
mati nt'omche” nn'a" tyondyena
cantyja 'naa” jndye nnom
ts'iaa” t'ma” na tyoch'ee”. Quia
jo' jndyendyena jna"na ts'ondaa
Judea fiequio tsjoom Jerusalén,
fiequio ndyuaa Idumea, fiequio
xndyaa' jndaa Jordan, ndo' fiequio
ndioche” tsjoom Tiro fi'e” Sidén.
Ty'entyjaa'na jom. ®Jo' chii
sa'ntjoom nn'a” na cwila'jomndye
fi'e"Né na cala'jndaa'ndyena cwii
w'aandaa chjoo na nleil'uee'né
cha tints'aana' na 'oontquieena
jom ee tyee” na jee" jndye nn'a"
m'a" nacafiom'm. 1°Ee nc'e na jnda
sein'maa” jndyendye nn'a" jo' chii
cha'tso nt'omche” nn'a” na ndicwa”
chona ntycu, tyola'canto'ndyena
nacaflom'm na fie'nquio'na jom cha
nn'maa”na. ""Ndo' jndyetia na m'a®
naquii' n'om nn'a”, mei"yuuche” na
nty'iaana jom, I'ana naquii' n'om
na"'fee" na cata'na cantyena jo
nnoom. Tyola'xuaana, tyoluena:

—'U cwiluiindyu' Jnda Ty'oots'om.

125aa Jests jndei'na’
tyotsa'ntjoom na ticat'moo”na 'fiee”
cwiluiiné.

Ma'ma" Jests canchoo'we nn'a" na
nla'jomndye fi'oom 'naa™'a”
(Mt. 10:1-4; Lc. 6:12-16)

3Tjawa Jestis cwii ta, ndo'
tquee™'fié nn'a” na macwijii'fié
cwentaa™a"” na c'oona na m'aa".
14Tquee" canchoo'wendyena
na nit'ee”na fi'e"ié ndo' na
njiiloom joona na nfie'quiana
fi'oom naya 'maa™'a” ndaa nn'a”".
Matseicajndyuna' joona apéstoles.
15Tquiaa” cantyja najndeii na
tseixmaa” na nla'xma"na cha nndaa
nla'n'maa"na nn'a” ndo' nndaa
nntjeii'na jndyetia naquii' n'om
nn'a™. 1®Nmeii® ncuee nchoo'we
nn'a” na tjeii'fie Jests cwentaa™'a™
Simén, tsa” na seicajiioom Pedro,
17 Jacobo fiequio tyjee” Juan,
ntseinda Zebedeo, joona seicajiioom
Boanerges, i'oomwaa' ma'mo"na’'
na jee" chona ndyueena, '8 Andrés,
Felipe, Bartolomé, Mateo, Toma4s,
Jacobo jnda Alfeo, Tadeo, Simén,
tsa” na matii'nie fi'oom fi'e" tmaa™
nn'a® cananista. 1°Ndo' ii'e” Judas
Iscariote, ts'a" na tquiaa cwenta
Jests.

Cwilueyoona na Jests
tsa"jndiitquiee matseixmaa”
(Mt. 12:22-32; Lc. 11:14-23; 12:10)

20 Jnda jo' tja Jesds yuu na
mac'ee”, ndi fi'ee” na™'nee”. Ndo'
tjomndyennda' cwii tmaa™ nn'a”
yuu na m'aa” hasta tileinquiaana'
na nlcwaa™a” fi'e” nn'a” na fi'ee”
fi'e™fié. 21Jnda na jndye nn'aa™
nque” na luaa' matjoom, ty'ec'omna

jom na jndei'na' ee cwilue nn'a” na
jnda seintjei"na' jom.

22Nt'om nn'a® na cwit'moo® ljeii
na tque” Moisés na jna” Jerusalén,
tyoluena:

—Tsa"m'aa™ matseixmaa”
Beelzebd, juu tsa"jndiitquiee. Nc'e
najndeii na matseixma”, jo' na
macwjee"'e” jndyetia naquii' n'om
nn'a”.

23Tqueeiie Jestis na™'iiee" ndo'
seineii” fi'oom tjafiloom' ndaana.
Tsoom:

—¢Chiuu nnts'aayuuna' na nquii
Satands mawja" nacjoo' nque”
na macwjee™'e” jndyetia fiequio
ntyjena’jndiifié naquii' n'om nn'a"?
24Xe™ m'aa" cwii gobiernom na
cwito™ndye nn'a” 'naa™a”, nt'om
cwi'oo nacjoom'm ndo' nt'om
cwila'jomndye fi'e"fié, tsa™'fiee”
xocaljoo'fietyee™ ts'iaa™. 25Ndo’
mati nn'a” na m'a” cwii w'aa xe"
cwila'ntja'ndyena, xoc'omna na
fie'naa™, maxje" nnt'oom'ndyena.
26Ndo' majo'ti cantyja 'naa™
Satanés, xe" na matseiwefé nacjoo'
ntyjena"jndiifié quia jo' xocaljotye"
cantyja najnei” na matsa'ntjoom
joona. Ee xe” na luaa' mach'ee”,
quia jo' matseintycwiifie che"nque”.

27°Tjaa'na” ts'a” na nndaa na cwe'
nncjaaquiee'to waa' ts'a” na jee"
jndeii na nncwji' 'naa™ tsa™'fiee”. Saa
xe" nntseitye”jiiee” tsa™'fiee” quia
ljo'che" nndaa nncwji'fi'ee” 'naa™'.
Maluaa' matseijomna’' fi'e"ndyo ja
quia macwijii'a na"jndii fi'e" jndyetia
naquii' n'om nn'a".

28’Mayuu'che” candye'yo' nntsjoo,
nndaa nntseit'ma” ts'om Ty'oots'om
cha'tso nnom na cwila'tjoondye
nn'a” nequio mei"nquia fi'oom

wi' na ntjei"na' na cwiluena.

29G3a mei"cwi'fiee™che” ts'a® na
matsoyuu na cwiluii ts'iaa” 'na"ya
cwe' cantyja najndeii tsa"jndii,
tsa"'fiee” matseineii” fi'oom ntjei”
nacjoo' Espiritu Santo. Ndo' na ljo'
tijoom nntseit'ma” ts'om Ty'oots'om
tsa"'nee". Jna"waa' tijoom
cantycwiina'.

301, uaa' tsoom ndaa na™'fee” na
cwit'moo” ljeii na tque™ Moisés. Ee
joona tyoluena na jom tseixmaa”
tsa”jndiitquiee.

Jests, tquie ntyjee™ na m'aa” ii'e”
tsofiee”
(Mt. 12:46-50; Lc. 8:19-21)
31Tquiecafiom ntyjee Jesus fiequio
tsoflee” yuu na m'aa” saa ch'e”
ljoo'ndyena nc'e na jee” tyee” m'a"
nn'a”. Cwe' jla'cwanomna fi'oom na
caluee™e” ch'e™. 32Jo' chii nn'a™ na
meindyuaandye nacafiom'm jluena
nnoom:
—Aandji', jnda tyjee' tso'ndyo' fi'e”
ndyenty'iu'. M'a"na ch'e”, cwil'ueena 'u.
33Saa t'oo"” ndaana tsoom:
—Nndye'yo' nntsjoo ndaa'yo' 'fiee”
cwiluiifie tsondyo ndo' ndyentyjo.
34 Jnda chii nty'iaa™a” ndioche”
ndaa nn'a” na meindyuaandye
nacaflom'm, tsoom ndaana:
—Que"'yo' cwenta, ncjo'yo'
cwiluiindyo' tsondyo fiequio
ndyentyjo. 35Ee mei"cwi'fiee"che”
ts'a” na mach'ee yuu na l'ue ts'om
Ty'oots'om, tsa™'fiee” cwiluiifie
ti'tyjo, ndo' nomtyjo, ndo' tsondyo.
Ts'a" na tjacju' Iquee” trigo
(Mt. 13:1-9; Lc. 8:4-8)
Cwiiche” cwii ndii' tquie'cafiom
cwii tmaa™ nn'a” na jndyendye

na m'aa” Jests 'ndyoo ndaaluee.
Too™o" na ma'moo” ndaana. Ndo'
jee™ ndya' tyola'canto'ndyena
nacafiom'm. Jo' chii tjacugo” ts'om
w'aandaa chjoo na meintyje'che"na'
ts'om ndaaluee. Tjacjom ts'omna'
ndo' cha'tsondye nn'a" ljoo'ndyena
'ndyoowi' ndaaluee tyuaatcwii.
2 Jndye f'oom tjafioom' teil'uee'fié na
tyo'moo” ndaa nn'a". Tue'cafioomna’
na tsoom fi'oomwaa:
3__Candye'yo' fi'oomwaa:
Tyom'aa” cwii ts'a”, tjacjoom'm lquee™
trigo. 4Ndo' yoche™ na majoom'm
lquee™fiee, nt'om tquiaa ts'om nato.
Ndo' tquie cantsaa, tcwa'yo' joona'.
5Nt'om Iquee® tquiaana' tyuaa na jee®
ljo' yuu na tita m'aa” ts'o. Lquee™'fiee”
tyuaa' t'oomna' ee tita tiona' ts'o. ®Saa
na jee" jmei" tyonty'iaa' fe'quioom’,
t'uaana'. Tjacaa™na' ee na tinjoom
ty'e nch'ioo'na'. 7Nt'om lquee®
tquiaana' yuu na meintyjee' nda'
I'00 nioom. Tyuaa'ti tjawindye I'0o0
nioom'fiee”, tco'na' ntjom, nc'e naljo'
tjaa'na” ljo' tue' I'a Iquee™fiee”. 8Saa
nt'om lquee” tquiaana' yuu na ya ts'o.
T'oomna!, ty'ewijndana', jndye lquee®
tue'. Nt'om tjei'na' cwii xuu waljoo'
yom ts'oom lquee” trigo na cwii
ts'oom lquee” tjacju' tsa"'fiee”. Ndo'
nt'om tjei'na' we xuu waljoo' xcwe na
cwii ts'oom lquee” tjacjoom'm. Ndo'
nt'om tjei'na' iequiee xuu na cwii
ts'oom lquee” na tjacjoom'm.
9Quia jo' tso Jestis ndaana:

—'Nee" juu na niom lue' n'om

lua'qui na nndii, candii.

Luaa ts'iaa™ fi'oom tjafioom'
(Mt. 13:10-17; Lc. 8:9-10)
10 Jnda na tju'na' na fienquii Jesis
fiequio nn'a" canchoo'wendye

ndo' fiequio nt'om nn'a” na mati
cwicafi'ee"tye” fi'e"fié, ta'x'eena
ljo' fie'ca'mg" fi'oom tjafioom'fiee™.
"M Ndo' tsoom ndaana:

—Marfiequiaa Ty'oots'om na 'o
cala'no™yo' fi'oom na tyooliu
nn'a” cantyja na matsa'ntjoom.
Saa nn'a" na tyoola'jomndye
fi'e"ndyo, fienquii' fi'oom tjafiloom'
matseina”ya ndaana. '2Jo' chii
mach'eena' na mayuu'che” meii®
na jndye ndii' nndyena fi'oom na
maflequiaya, saa xocala'no"'na. Ndo'
meii” na jndye ndii' nnty'iaana
ts'iaa” na mats'aa saa tixoque"na
cwenta. Ee cwil'ayana na nmeii"
cha tilcwe' n'omna, tintseit'ma"
ts'om Ty'oots'om jnaa™na.

Luaa ma'mo” fi'oom na tjacju' ts'a®
Iquee” trigo
(Mt. 13:18-23; Lc. 8:11-15)
13Quia jo' tsoom ndaana:

—¢Aa maxje" ticala'no™'yo!
fi'oom tjafioom'waa'? ¢Chiuu nl'aa
na nla'mg"'yo' nt'omche” fi'oom
tjafioom'? 14 Juu ts'a™ na tjacju’
lquee™ trigo, jo' ts'a” na mafiequiaa
fi'oom' Ty'gots'om. 13 Lquee® na
tquiaa ts'om nato, jo' nn'a® na
cwindye fi'oom' Ty'oots'om na
mafiequiaa ts'a”, saa mantyja
macwji' Satands fi'oom'fiee” naquii'
n'omna. '®Ndo' lquee” na tquiaa
yuu na jee" ljo' tyuaa, jo' nn'a” na
ya cwindye fi'oom' Ty'oots'om.
Neii"na cwito'fioomna juuna'. 7 Saa
tiyo cwindyena ee matseijomna’
joona cha'na jnda Iquee™'fiee” na
tinjoom ty'e nch'ioo'na'. Ndo'
quia na maco'wi'na' joona oo
cwila'wjee nn'a" joona nc'e na
cwila'yu'na, mantyja cwi'ndyena.

18 quee™ na tquiaa naquii' I'oo
nioom, jo' nn'a" na ya Cwindye
fi'oom' Ty'oots'om. 19Saa na™fee”
jee™ m'aa™ n'omna chiuu cwii
'oom'a"tina. Maquiu'nn'a"na’
joona na fie'cwityandyena, ndo'
jee™ cwila'quee” n'omna na
fie'calei'chona cha'tso nnom 'na”.
Cha'tso nmei" matseicatsuuna'

fi'oom' Ty'oots'om naquii' n'omna.

Jo' chii tileicana”jndeiina' na
nl'ana yuu na cjawee' ntyjii
Ty'oots'om. 29Saa m'a™ nn'a™ na
ya cwindye fi'oom' Ty'oots'om.
Cwila'ljona juuna' naquii' n'omna.
Cwique"ndyena na cwil'ana yuu
na ya. Matseijomna' joona cha'na
lquee” na tquiaa yuu na jee" ya
ts'o. Nt'om na"'fiee” matseijomna’
cantyja 'naa"na cha'na cwii
ts'oom lquee™'fiee” na tjei'na’

cwii xuu waljoo' yom ts'oom.
Ndo' nt'omndyena matseijomna’
cha'na cwii ts'oom lquee™'fiee” na
tjei'ma' we xuu waljoo' xcwe. Ndo'
nt'omndye na"'fiee” matseijomna’

joona cha'na cwii ts'oom lquee™'fiee”

na tjei'na' fiequiee xuu.

N'oom tjafioom' cantyja 'naa™
xjocanti
(Lc. 8:16-18)
21Jnda jo' seinei"tyee"che”
ndaana:

—¢Aa nnts'aache™na' na
nntseicw'aa ts'a” xjocanti ndo'
nncwjaa'nieyom juuna' nacjee'
ts'oom maquila, oo na nlcoom'm
juuna' nacjee' jnduu? ¢Aa nchii
ndye nntseintyjaa” juuna'?
22Cha'tso na mats'aa je' na ticaliu
cha'tsondye nn'a”, mancjo'yo'
nlacango®'yo' ndaana. Ndo'

cwii cwii N'oom wjaanoom' na
matseina”ya je' maxje" nncue'ntyjo
na nla'ng™ nn'a” mei"nquiayuuche”.
231Nee” juu na niom lue' n'om
lua'qui na nndii, candii.

24Ndo' mati tsoom ndaana:

—Que"'yo' cwenta cantyja 'naa"
fi'oommei™ na cwindye'yo'. Ee
cha'xje” na cwique"ndyo' na
cwindye'yo', malaa'ti' nilequiaa
Ty'oots'om na nla'ng"'yo'. Ndo'
nnts'aa” na nntsaala'no™'ti'yo’
nc'e na cwique™yo' cwenta. 25Ee
mei"cwi'fiee”che” ts'a” na mayuu'
matseiljo fi'oomya naquii' ts'om,
m'moo"tyaya nnom. Saa ts'a"
na ticatseiljo fi'oomya naquii'
ts'om, tsa™'nee™ mach'eena' cwe'
ts'iaa”'ndyo cantyjati chjoowi'
fi'oom na mantyjiityee”.

N'oom tjafioom' cantyja
na 'oowijnda lquee” trigo

26Mati tsonnda' Jestis ndaana:

—Juu na matsa'ntjom Ty'oots'om,
matseijomna’' cha'xje” na cwiluii
quia na maju’' ts'a” lquee” trigo
nomtyuaa. 27 Jnda na tjoom'm
lquee™ wja". Nntsom, nnei"ncooiié,
mmaa"fié, cwe' laa'ti' cwiwinom
jndye xuee, jndye tsjom.
Ndo' Iquee™'fiee” nnc'oomna,
wjaawindyena' saa tsa"'fiee”
ticatsei'ngo™'o" chiuu cwiluiiyuu
na cwi'oowijndana'. 28Ee tyuaa
tica"na' ts'a” na nnteijndeii
na nnc'oom ntjom. Najndyee
cwi'oom jnda, ndo' 'oowindyena'.
Ndo' cwiwaa' xu'lquee”. Jnda jo'
macwjaa'iiena' n'om lquee”. 22Ndo'
quia na jnda tma" lquee”, 'oocatyje
nn'a” joona' ee na jnda tue'ntyjo
xje" na nno"na'.

N'oom tjafioom' cantyja 'naa™ lquee®
mostaza
(Mt. 13:31-32; Lc. 13:18-19)

30Ndo' mati tsoom:

—Juu na matsa'ntjom Ty'oots'om,
¢ljo' f'e” matseijomna'? Ndo'
¢ljo' f'e” nlajoo™a na m'mo"na’
chiuu jaawit'ma” cantyja na
matsa'ntjoom? 3! Matseijomna'
cha'na cwii lquee™ mostaza na
nnom' ts'a”. Tjaa'na" cwiiche” lquee”
na cachjooti na cwinom nn'a”.
32 Jnda na jnom' ts'a” lquee™'iiee™
cwi'oomna', wjaawindyena',
mawinom'na' cha'tso ntjom
na tiquiwindye. Cwileitana'
hasta cantsaa na cwi'oontyja
cwita'jndyeeyo' ncwa™ 1'o
ts'oom'fiee”.

Nequii'che” ii'oom tjafioom' seinei®
Jestis quia t'moo” ndaa nn'a".
(Mt. 13:34-35)

33 Jndye nt'omche" fi'oom tjafioom'
teil'uee'fie Jestis quia tyotseineii®
ndaa tmaa™ na"'nee", cantyjati na
nndaa nla'mo™ma. 34Cha'tso fi'oom
na tyotseineii” ndaana, fienquii'che”
fi'oom tjafioom'. Ndo' jndanquia
quia na tju'na' na nenque” fiequio
nn'a” na cwila'jomndye fi'e"fié, quia
jo' seinei"ndyeyoom fi'oom'fiee”
ndaana.

Seiche™ Jests jndye fi'e” nmo”
ndaaluee
(Mt. 8:23-27; Lc. 8:22-25)
35Marfiejuu xuee'fiee™ quia na
jnda tmaa®, tsoom ndaa nn'a” na
cwila'jomndye fi'e"fié:
—Cjaaya xndyaa' ndaaluee,
ntyjawa'nie”.

36Quia jo' 'ndyena nn'a” na
jndyendye. Tuona ts'om w'aandaa
na maxje" njom Jesus. Ty'efi'omna
jom. Mati ty'ela'jomndye nt'omche"
l'aandaa. 37 Xje"'iiee" jndeii tioo
jndye nnom ndaaluee tyontquiena'
nmo” ts'om w'aandaa hasta
wjaatoo'na' wjaatiomna' ndaatioo.
38Saa nquii Jestis watsom jo ts'aa®
w'aandaa, wantyee” cwii liaa ndyaa.
Joona jla'nlewina jom, jluena
nnoom:

—'U Maestro, ¢aa maxje"” tjaa na
coch'eena' 'u meii” na nncwjaaya?

39Quia jo' teicantyja Jesds,
seitiaa™a" jndye. Seineii” nnom
ndaaluee, tsoom:

—Cuachee”, cjamei"ntyje'.

Quia jo' teiche” jndye ndo' su
s'aana' nnom ndaaluee. 4°Ndo'
tsoom ndaa nn'a” na cwila'jomndye
fi'e"fié:

—¢Chiuu na jee"che" tyue'yo'?
¢Aa maxje” tjooche” na nlayu'ya
n'om'yo'?

41Saa joona yache™ tyocatyuena.
Tyoluena ndaa ntyjeena:

—{'Nee" cwiluiifie tsa®m'aa™"?
Jnda'jom meii” jndye, meii®
ndaaluee cwila'candana' fi'oom na
matsa'ntjoom.

Ts'a” Gadara na maleifi'oom jndyetia
(Mt. 8:28-34; Lc. 8:26-39)
Tquiena xndyaa' ndaaluee,
ndyuaa Gadara. 2Quia na
jlui' Jests ts'om w'aandaa mantyja
jna” cwii ts'a" wats'omtyue' na
m'aa" jndyetia naquii' ts'om.
Jndyocatjomiie Jests. 3Nequii'
mac'e” tsa"'fiee” yuu niom ndei'luaa.
Ndo' mei"cwii ts'a™ taticandaa
nntseitye” jom, meii® fi'e” ['uaancjo.

4Ee jndye ndii' jnda fiejla'tye™ nn'a®
nc'ee” fiequio 'oo" fi'e” 1'uaancjo.
Saa jom tyoc'ioo'nié 'uaancjo'fiee™
nch'u nch'u nta™. Tjaa mei” cwii
ts'a” na nndaa nlque” xje" jom.
5Naxuee, natsjom fiequii'che®
tyomanoom quii'ntaa” ndei'luaa
ndo' quii' jndaa. Matseixua” jndeii
ndo' matseiquiee'ne che"nque”
fiequio ljo'. 8Quia na nty'iaa'tquiaa®
Jests, jndyoleinoom, tjantyjaa™a”
tcoom'm xtyee” jo nnom. 7-8Tg'
Jestis na matseinei” nnom jndyetia,
tsoom:

—'U jndyetia, calui' naquii' ts'om
tsa"m'aa™.

Jo' chii t'o tsa™nee”. Jndeii seinei”
tso:

—¢Ljo' nntsa' fi'e"ndyo ja, 'u Jests
na cwiluiindyu' Jnda Ty'gots'om na
m'aa” nandyetiche"? Nequio xuee'
Ty'oots'om, mats'aa ty'oo njom' na
tilco'wi' ja.

9Ndo' tax'ee Jesis 'ndyoo
tsa™'fiee”, tsoom:

—¢Chiuu jndyu'?

T'o jndyetia, tso:

—Ja jndyuya Jndye Mei", ee na
jndye mei” caya.

10Quia jo' jndye ty'oo tyoch'ee
tsa™'fiee” na tincwji' Jests joo
jndyetia ndyuaa'fiee™. 1"Ndo' jo' jo'
nndyoo' waa cwii ta yuu na m'aa”
cwii tmaa™ calcu na cwicwa'. 12Joo
jndyetia'fiee” tyol'ana ty'oo nnom
Jests, jluena:

—Cwe' na cajfiom' ja yuu na m'a"
calcu. Quiaa' fi'om' na nncugoyéa
naquii' n'om jooyo'.

13Quia jo' tquiaa Jesus fi'oom'm
na ljo' cal'ana. Jo' chii jlui'na,
ty'equie'na naquii' n'om calcu'fiee”.
Jleinomyo!, teityu'yo' yuu na nty'a

'ndyoo ndaaluee. Mana nchjeefiena’
jooyo' quii' ndaa. Ndo' tmaa™
calcu'fiee” tuee' cha'na we mei"
jooyo'.

14Quia jo' nn'a™ na tyojndoo' calcu
jla'tyuaa'na, ty'ela'candiina nn'a”
quii' tsjoom ndo' jo jndaa na luaa'
tuii. Jlui' nn'a”, tquiocanty'iaana
chiuu waa na tuii. ®Tquiena na
m'aa” Jesus. Jliuna ts'a" na jee”
cwajndii fietjom, jnda macwe" liaa
ndo' jnda tco'yafi'e’na' jom. Jee"
ndya' seicaty'uena' joona. 'Ndo'
nn'a” na nty'iaandaa chiuu waa na
tuii, tcuu tcuu jla'mei"na ndaa nn'a®
na tquiocanty'iaa. Jla'candiina
chiuu waa na n'ma” ts'a” na
fiejleifi'oom jndyetia ndo' chiuu na
tjoom calcu'fiee™. 17 Quia jo' cha'tso
nn'a” to'na na tyota"na nnom Jesus
na caluee™e” ndyuaa tsjoomna.

18Xje" na majaacuonna™a” ts'om
w'aandaa, tjatseicandyoo'fie juu
ts'a” na fieseixma" jndyetia naquii'
ts'om, maca” na wjaa fi'e"fié. 19Saa
Jests ticwancue™'e". Tsoom nnom
tsa"'fiee™

—~Cja'lcwe' wa' na m'a" nn'a™. Catsu'
ndaana cwanti na jee” t'ma” naya na
s'aa Ty'gots'om fi'e"ndyu', ndo' chiuu
na ty'oom na wi' ts'oom 'u.

20Quia jo' tja tsa™fiee” ndyuaa na
m'a” njoom Decépolis. Tog"'o" na
tyotseicanee” nn'a” cantyja 'naa™
naya na s'aa Jesus fi'e"fié. Ndo'
cha'tsondye nn'a” ndyuaa'fiee” jee"
tjawee' n'omna.

Yuscuchjoo jnda Jairo ndo' yuscu na
tyenquiuu' liaa' Jests
(Mt. 9:18-26; Lc. 8:40-56)
21 Teixndyaafiennda' Jests
ndaaluee fiequio w'aandaa. Quia na

tue™e” mantyja ty'entyjaa' cwiiche”
cwii tmaa™ nn'a” jom. 22Cwii ts'a”
na jndyu Jairo na cwiluiitquiefie
cantyja 'maa™ wats'om 'naa” nn'a®
judios, tyje'cafioom tsa™'iiee” jo' jo'.
Quia na ljeii” Jests, tcoom'm xtyee"
jo nnom. 23S'aa™ ty'oo, tsoom:

—Nomjndaaya mafie'cuee™'e”. ¢Aa
tijoom nntsa' cwii naya'fiee” na
nncja', cja'catioo' 1'o' nacjoom'm
cha na nn'maa” na nncwando'tyee"?

24Ndo' tja Jests fi'e™ tsa™fiee™.
Mati jndye nt'omche” nn'a”
ty'entyjo, jo' chii s'aana' na jee"
tyee” wja®. 2°Ndo' na quii'ntaa”
na™'nee" fi'e"” cwii yuscu na jee"
nioom wii' na jnda canchoo'we chu
na tyoojaameintyjee' na cwicaa
nioom'm. 26 Jee™ wi' fietjoom
na jndye nnom nasei tyol'a
nn'a” jom. Ndo' cha'tso 'naa™a"
jnda seicatsoom. Saa tjaa'na" na
teijndeiina' jom, yache" nioomti
matjoom. 27 Jnda fiejiiee™ fi'oom
cantyja 'maa™ Jests, jo' chii
tjantyjoo" naxe™ quii'ntaa” nn'a"
ndo' tyenquioom'm liaa'. 28 Ee na
jnda seitioom naquii' ts'oom: “Xe"
cwe' na nndaa niequiuu'a lia™'a”,
quia jo' nn'ma”ya.” 22Ndo' jnda
na tyenquioom'm, mantyja taa'.
Ntyjiichee" na jnda n'maa” tycu na
wee™'e”, 30Saa Jesis sei'noo™o” na
n'ma" cwii ts'a” fiequio najndeii
na matseixmaa”. Quia jo' taquee”,
nty'iaa™a” ndaa cha'tso nn'a".
Tax'eené ndaana:

—¢'Nee” cwii 'o tyenquiuu' liaya?

31Nn'a" na cwila'jomndye f'e"iié
jluena nnoom:

—Jee" 'u Ta, jee" tyee” m'a” nn'a®
nacafiom'. Ndo' na mawaxe' ndaaya,

xocandaa nl'uuya 'fiee” tyenquiuu'
lia'.

32Gaa manty'iaa™a” ndioche”
nacafiom'm cha nljeii” 'fiee” juu
tyenquiuu' lia™a". 33Ndo' juu
yuscu'fiee”, jee" cwiteifié na
macaty'uee” ee na ntyjiichee" na
jom jnda tco'yana'. Seicandyoo'iié,
tcoom'm xtyee" jo nnom Jesus.
Tjei'yuu'iié na jom tyenquioom'm.
34Tso Jestis nnoom:

—'U nomjndaaya, nc'e na
matsei'yu' i'e"ndyo, jo' na jnda
n'ma"™. Jnda jndyaandyu' tycu na
fietjom'. Gja'to' wa'. Ty'gots'om cjaa
fi'e"ndyu'.

35Yoche™ na ndicwa" matseinei®
Jestis nnom yuscu'fiee”,
tquie'cafiom nn'a” na jna” waa'
Jairo, juu ts'a” na cwiluiitquiefie
wats'om 'naa” nn'a” judios. Jluena
nnoom:

—Jnda tue' nomjnda'. ¢Ljo!
nntsa' na cwimatseicachjuu'ti'
Maestrom'aa™?

36Staa Jestis ndoo!' ticaiiee” fi'oom
na jlue na™fiee". Tsoom nnom ts'a"
na cwiluiitquiefie cantyja 'naa™
wats'om:

—Tinty'ue'. Macanda na catseiyu'
fi'e"ndyo ja.

37Mei" tatinquiaa® na
nnc'oola'jomndye nt'omche” nn'a”
fi'e"ié na wja" waa' tsa"'fiee”.
Macanda tjafi'oom Pedro, fiequio
Jacobo fi'e” Juan, tyjee Jacobo'fiee™.
38 Jnda na tquiena waa' ts'a” na
cwiluiitquiefie cantyja 'maa™
wats'om, jndyena na jee" c'uaa
cam'a” nn'a” najndeii cwila'xuaa na
cwityuee. 3%Jnda na tjaque™e” quii'
w'aa, tsoom ndaa na"'fiee™

—¢Chiuu na jee" c'uaa m'a™'yo!
na cwityuee'yo'? Yuscuchjoom'aa™
nchii na jnda tuee™e”. Cwe' na
watsom.

40Saa joona cwe' cwincona
jom. Quia jo' tjeii™'e” cha'tsondye
na™'fiee” ch'e”. Jnda jo' tjafi'oom
tsotye yuscuchjoo fi'e” tsondyee,

mati ndyee na"'fiee” na fi'ee” ii'e"fié.

Ty'equie'na na m'aa” ts'oo chjoo.
4“1 Tuee" ts'o ts'oo chjoo. Tsoom
nnom:

—Talita, cumi. (N'oomwaa'
matsona': 'U leii, matsjoo njom',
quicantyja'.)

42Mafioom' teicantyja
yuscuchjoo'fiee”. Too™o" na
manoom ee ts'a” na canchoo'we
chuu' jom. Ndo' nn'a” na m'a" jo' jo'
mafioom' tquiaana' na jee" tjawee'
n'omna, hasta tyueneii"na. 43Quia
jo' Jests seicoom'm ndyueena na
ticaluena nnom mei"cwii ts'a” ljo'
tuii. Ndo' tsoom na quiana na
nlcwa' yuscuchjoo'fiee.

Tja Jests tsjoom Nazaret
(Mt. 13:53-58; Lc. 4:16-30)

Jlui' Jests tsjoom'fiee”,

tjalcwee™e" ndyuaa tsjom'm.
Ndo' nn'a” na cwila'jomndye
fi'e™fié ty'ena fi'e"fié. 2Quia na tuee'
xuee na cwita'jndyee nn'a" judios,
tjaquiee' Jestds naquii' wats'om

'naa"na, too™'o" na tyo'moo” ndaana.

Ndo' jndye nn'a” na tyondye fi'oom
na tyofiequiaa” jee" tjawee' n'omna.
Jluena:

—¢Yuu chuu tsa"m'aa” cha'tso
fi'oommei™ na jee" yana'? Ndo'
éyuu jna” na jee” jndo' ts'oom?
¢Chiuu waayuu na jee” jndye
nnom ts'iaa” t'ma” mach'ee” na

tiquinty'iaaya? 3Ndo' tsa™m'aa™,
¢aa nchii cwe!' ts'a” na macuuie
n'oom? ¢Aa tiyuu' na jom jnda
Maria? Ndo' ntyjee”, ¢aa nchii
Jacobo nequio José ndo' Judas
fiequio Simén? Ndo' mati yolcu
ntyjee” m'a"na quii'ntaa"ya.

Jo' chii t'omna na tineii"na jom.
4Quia jo' tso Jestis ndaana:

—Majndye nn'a” m'a” na
cwila't'maa”'ndye profeta. Saa
macanda nn'a” ndyuaa™a® fiequio
nn'aa™a"” iequio nn'a” wa™a"”
tixocala't'maa'ndyena jom.

5Macwe' jo' tjaa'na" ts'iaa™ t'ma”
na s'aa” quii'ntaa"na. Macanda
tioom I'00" nacjoo cwantindye
nn'awii na sein'maa” joona. $Ndo'
s'aana' na jee" jnda ntyjee" na
tileica'la'yu' na™'fiee”. Jnda chii
tjawinoom njoom nch'u na nndyoo'
tsjom'm. Tyo'mo"tyee” ndaa nn'a".

Majfiom Jestis nn'a® canchoo'wendye
(Mt. 10:5-15; Lc. 9:1-6)

7Quia jo' t'maa” nn'a" canchoo'we
na cwila'jomndye fi'e"fié. Tquiaa®
najndeii na tseixmaa® na
nla'xma"na cha nndaa nntjeii'na
jndyetia naquii' n'om nn'a". Ndo'
too™'o"” na majfioom we wendyena
ts'iaa™ 'naa™a”. 8Ndo' sa'ntjoom
na mei"cwii 'na" tic'oofi'omna
nato, mei” chetsja', mei” tyoo', mei"
tsjo'fijee”. Macanda ts'oom l'eii
wanaa™ na nnc'oofi'omna, ?fiequio
lcoom na fijoomna. Ndo' manda
liaa na cwee'na na cwi'oona. 19Mati
tsoom ndaana:

—Mei"yuuche” waa' ts'a” na
nntsquie'yo', caljoo'ndyo' jo' jo'
hasta xje” na nlui'yo' tsjoom'fiee”.

M Saa xe™ nntsquie'yo' cwii tsjoom

na tine'cato'noom nn'a” 'o, mei®
tifie'candyena fi'oom ndyue'yo',
quia na nlui'yo' tsjoom'fiee”,
calaquia'yo' ts'ojndaa na chuu!'
nc'ee'yo' cha na nncwji'yuu'fiena’
nacjoo na"'fiee” na ticato'fioomna
fi'oom' Ty'oots'om. Mayuu'che”
nndye'yo' nntsjog, Xxuee na nncu'xe
Ty'oots'om nn'a”, t'ma”"ti nawi'
nntjoom nn'a" tsjoom'iiee”, nchiiti
na nntjoom nn'a” tsjoom Sodoma
fi'e"” Gomorra.

12Ndo' jlui' nn'a" na jiiom Jesds.
Ty'enquiana fi'oom na calcwe' n'om
nn'a” jnaa"na. '¥*Mati majndye
jndyetia tyotjeii'na naquii' n'om
nn'a”. Tyoty'oomndyena seitye
nacjoo nn'a” wii na tyola'n'ma"na
na“'fiee”.

n

Cantyja na tue' Juan, tsa” na
tyotseits'oomiie nn'a"
(Mt. 14:1-12; Lc. 9:7-9)
14Ndo' Herodes, ts'a" na
matsa'ntjom, jiiee" cantyja 'naa™
Jests ee cha'waa ndyuaa'iiee”
jnda t'oom' fi'oom'fiee”. Saa luaa
seitioom cantyja 'naa™ Jesus,
tsoom:

—Tsa"m'aa™ ¢aa nchii juu Juan,
ts'a" na tyotseits'oomiie nn'a"?
¢Aa nchii jom jnda wando'xcoom
na tuee™'e”, jo' chii waa na
matseixmaa®” na cwicandaa
mach'ee” ts'iaa” t'ma”mei™'?

15Saa nt'omche® nn'a" tyolue:

—Profeta Elias luaa'.

Ndo' nt'omche" tyolue:
—Luaa' profeta cha'na joo profeta
na tyom'a” tandyo xuee.

16Quia na jndii Herodes
fi'oommei™ na cwilue nt'omche”,
tsonnaa™a™:

—Maxje” Juan luaa', ts'a” na
sa'ntjo" na catyjena xtyo'. Jnda
wando'xcoom na tuee™'e”.

17-19Ee Herodes fiequio tsa”
na jndyu Felipe joona cwii
nquieendyena. Saa Herodes m'aa"
i'e” scuu' tyjee”. Herodias jndyu
yuscu'fiee”. Ndo' tyotso Juan
nnoom:

—'U ticatsa'ntjomna' na mafi'oom'
scuu' t'iu".

Jnaa™ fi'oomwaa' na jee" ndya'
jndoo' yuscu Herodias Juan. Jo'
chii seincjoo'fie yuscu'fiee” nnom
Herodes ndo' jom je' seiyoom'm,
sa'ntjoom na cala'tye"na Juan, chii
catuee'na juu w'aancjo. Herodias
quee” ts'oom Juan hasta 'ue
ts'oom na calacuee'na juu saa
tileicandaa. 29Ee Herodes nquia™a
juu. Sei'noo™o" na tseixma" Juan
cantyja na maty'iomyana' ndo'
na jnda tque"lju' Ty'oots'om
naquii' ts'om tsa™'fee”. Jo' chii
tyowafiom'm juu cha ticats'aa
yuscu'fiee” nawi' fi'e"fie. Nequio na
xcwee' ts'oom tyofiee” i'oom na
tyofie'quiaa tsa™'fiee” saa tijndye
sei'npo"'o"” 'oom na tyotseinei”
Juan. 21Saa tue'ntyjo xje" na
juu Herodias ljeii” chiuu ya na
nndaa nnts'aa”. Ee tuee' xueechuu'
Herodes, tyola't'maa”'ndyena jom.
Tquiaa” nantquie na tcwa' nn'a” na
cwiluiitquiendye cantyja 'naa™a”,
flequio nn'a® na cwitsa'ntjom
sondaro, ndo' fiequio nt'omche®
nn'a” na cwiluiitquiendye ts'ondaa
Galilea. 22Quia jo' tjaquiee'
yuscundyua jnda Herodias
yuu cwicwa' na"'nee”, seijnom
jo ndaana. Jee" tjawee' ts'om
Herodes ndo' mati nn'a" na

n

jla'jomndye fi'e"fié. Tsoom nnom
yuscundyua'fiee™

—Ca™ cantyjati na l'ue ts'om' noo”,
ndo' ja nflequia.

23Geitye"tyee™ fi'oom, tsoom:

—Mei"nquia na nlca™ noo",
niiequia hasta meii” xcwe cantyja
na matsa'ntjo".

24 Jlui' yuscu'iiee quii'ntaa” nn'a”,
tax'ee” nnom tsonee™:

—Na", ¢ljo' nlcaa™a?

T'o tsa™'fnee"” nnom jnaa™

—Ca™ xque"” Juan, tsa” na
tyotseits'oomiie nn'a".

25Mantyja seityuaa™a”,
tjaquiee'nnaa™a"” na m'aa" rey
Herodes, tsoom:

—Ja l'ue ts'00" na maje'ndyo
quiaa' noo"” cwii Xio na njom xque”
Juan, tsa” na tyotseits'oomiie nn'a".

26Na luaa' tso tsa™'fiee”, jee™
seichjoo'na' ts'om Herodes. Saa nc'e
na jnda tque"tyee” i'oom'm fiequio
na ndyeche” nn'a” na cwila'jomndye
fi'e"fié, jo' chii ticandaa' ts'oom
na nntseichuee™e” fi'oom.
27Mantyja jiioom cwii sondaro
'naa™a", sa'ntjoom na cjaac'oom
tsa™'fiee” xque® Juan. 28Quia jo' tja
sondaro'fiee” w'aancjo, tjacatyjee"
xtyo' Juan. Jnda chii jndyofi'oom
juuna' ts'om cwii xio. Tquiaa®™ nnom
yuscu'fiee” ndo' juu tquiaa nnom
tsondyee.

29 Jnda na jndye nn'a™ na tyocaii'ee
ii'e" Juan, quia jo' ty'ec'omna sei'ts'o
'naa™a”. Ty'ecat'iuuna jom.

n

Tquiaa Jests na tcwa' 'om mei”
na"nom
(Mt. 14:13-21; Lc. 9:10-17; Jn. 6:1-14)
30Nn'a™ na jilom Jests ts'iaa"
'naa™a” tjomndyennda'na na m'aa”.

Tyoluena nnoom cha'tso ts'iaa” na
jnda fiel'ana ndo' cha'tso fi'oom na
jnda fiet'moo™na. 3'Quia jo' tsoom
ndaana:

—Cjaaya, nntsaaya cwii joo
yuu na fiencjoo jo jndaa na
nnta'jndyaaya.

Ee yuu na tyom'a"na jndye ts'a",
nn'a” na cwiquie ndo' nn'a" na
cwi'oo, mei" tileicju'naa”fiena' na
nlewa'na. 32Jo' chii jlui'na na
fienquieena fi'e” w'aandaa na 'oona
cwii joo yuu na tjaa'na” nn'a". 33Saa
jndye nn'a” nty'iaatquia na cwi'oona
ndo' ta'jnaa™ na"'fiee” joona na
'oowinomna. Ndo' jla'tyuaa'ti
na™'fiee”, jna"na njoomna
ty'eca'na, ty'enquiandyena 'ndyoo
ndaaluee. Joona tquiejndyeena
yuu na wjaa Jesus fiequio nn'a”
na cwila'jomndye fi'e"né. 34Quia
jluee™e" ts'om w'aandaa nty'iaa™a”
na jee" jndye nn'a" jnda tjomndye
jo'jo'". Ty'oom na jee" wi' ts'oom
na™'fiee” ee cwe' m'a“tona
cha'cwijom cwii tmaa" canma” na
tjaa 'fee" juu na ya nnteix'ee. Quia
jo' too™o" na jndye fi'oom tyo'moo”
ndaana. 3%Quia na jnda tmaa®,
nn'a” na cwila'jomndye fi'e"fié
ty'entyjaa'na jom, jluena nnoom:

—Je' jnda tmaa” ndo' tjaa'na" l'aa
mei” rancho 'naa™ nn'a”. 36Cajiiom'
na"m'a™ na nnc'oona ranchoo nn'a®
00 njoom nch'u na nndyoo' nndyoo'
cha jo' jo' nndaa nla'jndana na
nlcwa'na. Ee joona tjaa'na” na
c'omna na nlcwa'na.

37T1g Jests ndaana, tsoom:

—'0 quia'yo' na nlcwa'na.

Quia jo' jluena nnoom:

—¢Cwaa" nndaa nleijndeii meii®
nntsalajndaaya cha'na we sia"nto

s'om denario tyoo' na niie'quiaaya
na nlcwa' na"m'a""?

38Tax'ee™ ndaana, tsoom:

—¢Cwanti tyoo' cwileifi'om'yo'?
Canty'ia'yo' cwanti na mawaa.

Jnda na l'ueena, jluena nnoom:

—Ne'om ta™ tyoo' fi'e” we catscaa
cwilein'og"ya.

39Quia jo' sa'ntjoom na cal'a
nn'a” cwii cwii tmaa™ ndo'
cwindyuaandyena nacjoo'
jnda nch'u. 4°Nt'om na™'fiee”
ty'emeindyuaandyena cwii sia"nto
na cwii cwii tmaa™', ndo' nt'om
na™fee" I'ana wen'aa” nchoo' nqui
na cwii cwii tmaa™ joona. 4'Jnda
na to'noom 'om ta™ tyoo' fiequio
we catscaa, quia jo' jlundaafié
canoom'luee. Tquiaa” na quianl'uaa'
Tsotyee”. Jnda jo' tyjee" tyoo'fiee”,
tquiaa” joona' ndaa nn'a” na
cwila'jomndye fi'e"ié cha joona
nnt'oomna joona' ndaa nn'a" na
meindyuaandye. Majo'ti s'aa” ii'e"
we catscaa. 42Tcwa' cha'tsondye
nn'a" hasta tjacjoona. 43Ndo' nn'a"
na cwila'jomndye fi'e"fié jla'tjomna
nta™ ntyoo' ii'e” calcaa na 'ndiina.
Too' canchoo'we tsquiee. 44Ndo'
jndye nn'a” na tcwa' ntyoo' na
tyot'oom na™'fiee”. Tue'ntyjo cha'na
'om mei” na cwe' na"nom.

Tjacaa Jestis nnom ndaaluee
(Mt. 14:22-27; Jn. 6:16-21)
45Quia jo' mantyja jiiom Jesus
nn'a” na cwila'jomndye fi'e"fié na
cuona ts'om w'aandaa, c'oofietina,
nncwit'ioo'na xndyaa' ndaaluee
na nlquiena tsjoom Betsaida. Jom
nljoo'fietyee” yoche” na majiioom
nn'a" na jndyendye. 46Ndo' jnda
na jhoom na"'hee", tjawaa" cwii

joo quii' jndaa yuu na fienque” na
nntseineii” nnom Tsotyee™. 47 Quia
na jnda teincog", juu w'aandaa'fiee”
mam'aa"na' xcwe ts'om ndaaluee,
ndo' Jests fienque” cwii m'aa”
tyuaatcwii. 48Nty'iaa™a” na jee™ wi'
cwitjoom na™fiee” na fijomndye
w'aandaa, ee matseilcwe'tya'
jndye juuna'. Jee" cwila'jndana na
cwicantyjaandyena n'oom pala'
cwentaa' w'aandaa'fiee”. Cha'na
flequiee na cwitsjoom jnaa” tjaca"
nnom ndaaluee. Tuee'cafioom na
m'a"na, ndoo' cwe' nncwinoom'm
joona. 49Quia nty'iaana na
mawjaaca” nnom ndaaluee,
jla'tivuna jndii cwinty'iaana. Jndeii
tyola'xuaana. 30 Jee™ ndya' tyuena
ee cha'tsondyena nty'iaana jom.
Mantyja t'maa” joona, tsoom
ndaana:

—C'om'yo' na t'ma” n'om'yo'.
Mannco luaa. Tilacatyuendyo'.

51Quia jo' tuoo™ ts'om w'aandaa
yuu na fijjomndyena, mana teiche”
jndye. Jo' chii jee” seifi'ee™'fiena’
joona cantyja 'maa™a”. 52Ee
tila'no™na cantyja 'naa™ ts'iaa”
t'ma” na s'aa Jests fiequio ntyoo'
na tcwa' nn'a”. Ndo' ndicwa”
tileique™na cwenta 'fiee” cwiluiifié.

Sein'ma” Jestds nn'a®wii ndyuaa
Genesaret
(Mt. 14:34-36)

53Quia na jnda tei'xndyaandyena
ndaaluee, tquiena ndyuaa
Genesaret. Jo' jo' teicjoomna
w'aandaa 'ndyoo ndaaluee.
54Quia jlui'na w'aandaa mafioom'
ta'jnaa™ nn'a” ndyuaa'fiee” Jests.
55 Jla'tyuaa'na, ty'ena cha'waa
ndyuaa'fiee”, tyo'oochona nn'a"wii

cwe' fi'e” nduu mei"yuuche” joo na
ndyena na mawee' Jests. 6 Ndo'
mei"yuuche” na tue'e”, meii"
njoom nch'u, meii” njoom t'ma”,
meii” jo ndo' jndaa, tyotsa'na
nn'a"wii ts'om nato. Ndo' joo
nn'a"wii'fiee” tyola'ty'oondyena
nnoom na nfiequiaa® meii” cwe'
'ndyoo lia™a" na nfie'quio'na. Ndo'
cha'tso nn'a” na tye'nquio' 'ndyoo
lia™a" n'maa”.

Waa na mach'eena’ na til'uefie ts'a"
jo nnom Ty'oots'om
(Mt. 15:1-20)
Nn'a" fariseos fiequio
nn'a” na cwit'moo” ljeii na

tque™ Moisés, jna"na Jerusalén,
tquiena na m'aa” Jests. 2Ee
jnda tque™na cwenta chiuu cwil'a
nn'a” na cwila'jomndye fi'e"fié na
cwicwa' na tyootjei'ljuu'ndyena
cha'xje" costumbre na waa ee
tyoondyuu'na cha'xje” nquiu
na"'fiee” na maca™na'. Jo' chii
tyola'ncjoo'ndye na"'fiee” nacjoona.
3Ee nn'a” fariseos fiequio cha'tso
nn'a" judios, jee” cwique"ndyena
na cwila'candana costumbre na
tque” nn'a" na tyoluiitquiendye
ndaana. Jo' chii mati ticwa'na
xe"” nchii na nndyuu'jndyeena
cha'xje” na matso costumbre'fiee”.
4Ndo' quia na cwinquiolcwee'na na
ty'ena ts'ua ticwa'ma xe” nchii na
cwiquelju'ndyejndyeena. Mati jndye
nt'omche" costumbre cwila'wena
na matseijndaa'fiena' chiuu waa
na nntmaa" waso, fiequio caseito,
fiequio xjo casuela, fiequio jnduu.
5Quia jo' nn'a” fariseos fequio nn'a”
na cwit'moo” ljeii na tque™ Moisés,
ta'x'eena nnom Jesus, jluena:

—Nn'a" na cwila'jomndye
fi'e"ndyu' échiuu na ticala'candana
costumbre na tque" nn'a” na
tyoluiitquiendye ndaaya na
cwicwa'na na ndicwa" m'a"na na
tique"lju'ndyena?

6T'o Jests ndaana, tsoom:

—'O nn'a" na we waa
cwila'tiuu'yo', jee" teixcwe fi'oom
tjei' profeta Isaias cantyja 'ma™yo'
quia na seiljei” fi'oom na matsona':

Na"m'a™ ndoo' na jee"
cwila't'maa'ndyena ja,
saa t'ma” waa na tixcwee'
n'omna fi'e"ndyo.
7 Cwe' ts'iaa"ndyo na
cwila't'maa”'ndyena ja
ee cwit'moo™na n'oom na cwe'
cwique” nn'a", tachii fi'oomya.
8Ndo' tsoti Jestis ndaana:

—'0 yache" cwi'ndye'yo' fi'oom
na sa'ntjom Ty'oots'om ndo'
cwitsantyjo'yo'yo' costumbre na
cwe' nn'a” tque”. Joo costumbre'fiee”
cwit'moo™na’' chiuu waa na nntmaa”®
caseito, fiequio waso, ndo' jndye
nt'omche” fi'oom na laa'ti' maca®na’
na calacanda'yo'.

9Ndo' tsotyee” ndaa na™'fiee™

—'0 jee" cwil'a'yo' na til'ue
ljeii na sa'ntjom Ty'gots'om, cha
nndaa nntsantyjo'yo' costumbre na
cwil'uee'ndyo' ncjo'yo'. 19Ee matso
Moisés: “Catseit'maa™ndyu' tsotye'
fi'e” tso'ndyo'”, ndo' mati matsoom:

“'Nee" juu na matso fi'oomwi' nacjoo'
tsotye oo tsondyee, cala'cuee' nn'a"
juu.” MSaa 'o cwindu'yo' wanaa®

na nntso ts'a” nnom tsotyee" oo
tsofiee™: “Catseit'ma” ts'om'
taxocandaa nnteijndeiya 'u 'na” na
tjoondyu' ee cha'tso 'na"ya na niom
la'’xma™na' Corban.” (N'oomwaa'

ma'mo™na’' na cha'tso 'naa™
ts'a” jnda tquee” joona' cwentaa'
Ty'oots'om). 12Ndo' quia na luaa'
cwindu'yo' cwil'a'yo'yo' na taca"na'
na cateijndeii ts'a” tsotyee” 0o
tsofiee™. 1¥Ndo!' laa'ti' cwil'a'yo' na
til'ue fi'oom na tque” Ty'gots'om ee
cwilacanda'yo' costumbre na tque”
nn'a”. Mati jndye nt'omche” nnom
na cwil'a'yo' cha'na nmei™.
14Cwiiche™ cwii ndii' t'ma” Jesis
nn'a” na jndyendye na m'aa”, tsoom
ndaana:

—Candye'yo' cha'tsondyo' ndo'
cala'ngyo": *5Tjaa'na" cwii
nantquie na macwa' ts'a” na
nnts'aana' na til'uefié jo nnom
Ty'oots'om. Saa i'oom na cwinaa™
naquii' ts'oom nl'ana' na til'uefié.
16'Nee” juu na niom lue' n'om
lua'qui na nndii, candii.

17Quia jo' 'ndii Jests nn'a™ na
jndyendye, tjaque™'e" quii' w'aa.
Ndo' nn'a” na cwila'jomndye fi'e"fié
ta'x'eendyena cantyja 'naa™ fi'oom
tjafioom' na seineii®. 1 Quia jo'
tsoom ndaana:

—¢Aa maxje” mati 'o tila'no"'yo'?
¢Aa tique™yo' cwenta na tjaa'na"
cwii nnom nantquie na cwicwa'
nn'a” na juuna' nnts'aana' na
til'uefie ts'a” jo nnom Ty'oots'om?
9Ee nchii naquii' ts'om ts'a”
nncuee'na'. Maxje" ts'om tsia™a”
nncuee'na', jnda chii nntei™'e”
juuna'.

Luaa' tsoom na ma'mog" na ya
nlcwa' ts'a” cha'tso nnom nantquie.
20 jnda chii tsoom ndaana:

—Joo na cwinaa™ naquii' ts'om
ts'a” cwil'ana' na til'uefié jo nnom
Ty'oots'om. 2'Ee cantyjati na
tseixma" naquii' ts'om ts'a" jo' na

cwiwitquioo' natia na matseitiuu
cha'na cwe' nnc'oomya ts'a” ii'e”
x'iaa™a", oo f'e" sculjaa', cha'na
nntseicuee' ts'a® x'iaa™a®, 22cha'na
nnch'uee ts'a”, cha'na nntseiquee”
ts'om ts'a” 'maa™ x'iaa™a", cha'na
nnc'oom ts'a” na wi'iie, cha'na cwe'
fiequiu'nn'a” ts'a”, cha'na mei” cwe'
tajnaa™to ts'a", cha'na nntseitaa'
ts'om ts'a”, cha'na nntio'n'oom
ts'a” x'iaa™a", cha'na nntseis'ane
0o nntseiscuiie ts'a”, oo cha'na
nntseintjei"fie che"nquii ts'a™.
23Cha'tso natiamei™ cwinaa™mna’
naquii' ts'om ts'a” ndo' joona'
cwil'ana' na tjaa yuu l'uefie jo
nnom Ty'oots'om.

Cwii yuscu na seiyu' iequio Jests
(Mt. 15:21-28)

24 J1lui' Jests jo' jo!, tjaa™ ndyuaa
Tiro fi'e" Sidén. Jo' tjaque™e™ quii'
w'aa ee tical'ue ts'oom na nndye
nn'a” na jo' m'aa”. Saa ticandaa
nncwanty'ioom. 25Mafioom'
jndii cwii yuscu na jo' m'aa”.
Tyje'cafioom jo' jo' ndo' tco' xtye jo
nnom Jesus. Ee m'aa” yuscuchjoo
jnda yuscu'fiee” na maleifi'oom
jndyetia. 26Ndo' jom nchii ts'a”
judio. Jom ts'a" sirofenicia. S'aa
ty'oo nnom Jesus na cwji' tsa"'fiee”
jndyetia naquii' ts'om yuscuchjoo
jnaa™ 27Saa tso Jestis nnoom:

—Matsona' na nlecwa'jndyee
yocanch'u, ee ticaty'iomna'
na nntjeii'a na cwicwa'na na
niie'quiaayoo joona' ndaa calue'
nch'u.

28yyscu'fiee” t'oo" nnom Jests.
Tsoom:

—Jee" mayuu', 'u Ta, saa canty'ia',
calue' nch'u ndya' cwicwa'yo' meii®

cwe' nacajndaa na cwiquiaa nacjee'
mei”sa na jla'quiaa yocanch'u.

29Quia jo' tso Jests nnom
yuscu'fiee™

—Jee” majo'ndyo fi'oom na tsu'. Ya
xe" wja'to' wa'. Jnda jlui' jndyetia
naquii' ts'om yuscuchjoo jnda'.

30Tja tsa™fiee” ndo' quia na
tue™e” wa™a", ljeii” na mawaache”
yuscuchjoo cjoo' jnduu. Mayuu' na
jnda jlui' jndyetia naquii' ts'om.

Sein'ma" Jests cwii ts'a”
na tileicatseinei®
31Tjalcwe' Jesis na fiet'oom jo' jo'.
Tjawinoom ndyuaa Tiro, ndo' ndyuaa
Sidén fiequio ndyuaa jo ndo' njoom
Decépolis. Tue™e" ndaaluee chjoo
ts'ondaa Galilea. 32Ndo' tquion'om
nn'a” cwii ts'a” na cantaa' ndo'
canchee'fie. L'ana ty'oo nnom Jests
na catioom ts'go" nacjoo' tsa"'nee".
33Quia jo' tjei'iog™ tsa™fiee™ quii'ntaa”
na"'fiee”, ty'ena yuu na fie'wendyena.
Tjaa'fié ndaal'0o” n'om lua'qui
tsa"'fiee”, seicana™a” nomts'oo" ii'e”
ndaajnaa™a”, quia jo' tyenquioom'm
nomtsaa tsa™'fiee”. 34Jnda jo'
nty'iaa™a” cafloom'luee, ndo' tcom
ts'oom na jnda ntyjee”, tsoom:
—Efata. (N'oomwaa' matsona':
Catseicanaa™nena'.)
35Mantyja jnaa” n'om lua'qui
tsa"'fiee” ndo' mati x'ee tsaa. Ndo'
mana jna’na' na ya matseineii®.
36Quia jo' seicu' Jestis ndyuee
na"'fiee” na ticaluena nnom
mei’cwii ts'a" cantyja na tuii. Saa
meii” na fienquii'che” tyotsoom
ndaana na ticaluena, joona yache”
jndyeti tyola'nei"na ndaa nc'iaana.
37Ndo' jee" tjawee' n'om na™'fiee”,
tyola'nei"na, tyoluena:

—Jests jee" ya mach'ee” ee
nn'a” na cantaa, mach'ee” na
ya cwindyena. Ndo' nn'a” na
tileicala'nei” mach'ee” na ya
cwilanei"na.

Tquiaa Jestis na tcwa' filequiee mei®
nn'a®
(Mt. 15:32-39)
Joo ncuee'fiee” tjomndyennda'
cwii tmaa™ nn'a” na

jndyendye. Ndo' tjaa'na" na
cwileifi'om na"'fiee” na nlcwa'na.
Jo' chii t'ma" Jestis nn'a” na
cwila'jomndye fi'e"fié, tsoom
ndaana:

2_Wi' ts'oo"ya tmaa™ nn'a®m'a",
ee je' jnda ndyee xuee na m'a"na
fi'e"ndyo ndo' tatjaa'na” ljo' cwii
cwileifi'omna na nlewa'na. 3Ndo'
xe" njfioo”ya joona na c'oolcwee'na
'aana na fie'jndo'na, quia jo' nato
m'a"na nntycwii na jndeii' n'omna
ee fi'ee” nt'omndye joona na tquia
jna"na.

4Quia jo' nn'a™ na cwila'jomndye
fi'e"fié jluena nnoom:

—Tjaa'na" chiuu ya na nnts'aa ts'a"
na nfiequiaa” na nlcwa' na"m'a™ na
jndyendyena, ee ljoo na m'aa"ya jo
jndaa.

5Tax'eefié ndaana:

—¢Cwanti tyoo' cwilei'fi'om'yo'?

T'oona, jluena:

—Ntquiee' ta™ tyoo'.

6Quia jo' sa'ntjoom na
c'oocwindyuaandye nn'a”
nomtyuaa. To'fioom ntquiee' ta™
tyoo'fiee”, tquiaa” na quianl'uaa'
Ty'oots'om, jnda jo' tyjee” joona'.
Tquiaa” joona' ndaa nn'a" na
cwila'jomndye fi'e"ié ndo' joona
tquiana joona' ndaa nn'a™. 7Mati

cwileifi'omna cwantindyo

calcaa nch'u. Jnda na tquiaa” na
quianl'uaa' Ty'oots'om, tsoom

na quiana jooyo' ndaa nn'a”".
8Ndo' cha'tsondye na™'fiee” tcwa'
tjacjoona. Too' ntquiee' tsquiee na
jla'tjomna nta™ ntyoo' fiequio nta™
calcaa na 'ndiina'. °Ndo' joo nn'a"
na tcwa' jo' tuee' cha'na fiequiee
mei” joona. Quia jo' t'ma” Jesus
na"'fiee” na c'ootona. 19Jnda chii
tuoo” ts'om w'aandaa fi'e” nn'a”
na cwila'jomndye fi'e"fié. Ty'ena
ndyuaa Dalmanuta.

Nn'a® fariseos cwita"na cwii 'naa” na
nnty'iaana
(Mt. 16:1-4; Lc. 12:54-56)
M Tquie'canom nn'a” fariseos

na m'aa” Jesus, to'na na
cwila'ncjoo'ndyena fi'e"ié. Ndo'
cha na nlque"na xje"” jom, ta"na
na ca'moo” ndaana cwii 'naa” na
nna"na' na m'aa" Ty'oots'om.
12 Jestis jee™ tcom ts'oom na chjoo’
ts'oom, tsoom:

—Na"m'a™ cwita"na cwii 'naa” na
nnty'iaana na nna"na' cafioom'luee.
N'oom na mayuu'che” matsjoo
ndaa'yo', maxje" xonquia na
nnty'iaana mei®cwii 'naa® meii” na
cwita"na.

13Quia jo' tjaa". 'Nee” na™fiee”.
Tuonnaa™a” ts'om w'aandaa,
teixndyaafé cwiiche” nantyja
fiequio nn'a" na cwila'jomndye
fi'e"né.

Ndaaljo' na la'xma” nn'a” fariseos
(Mt. 16:5-12)
14Ndo' nn'a™ na cwila'jomndye
fi'e” Jesis fiecwii ta™ tyoo'
cwileifi'omtina ts'om w'aandaa

ee tsuu' n'omna na nnc'oofl'omna
na nlcwa'na. 5Quia jo' seijnoo™o”
n'omna na ticjaafi'oomna' joona
cantyja 'naa” i'oom na cwit'moo”
nn'a” fariseos. Ndo' seijoom'ié
fi'oom'fiee” fiequio ndaaljo' na
cwiluii tyoo'. Tsoom ndaana:

—C'om'c'eendyo' na cal'a'yo'
cwenta cantyja 'naa™ tyoo' 'naa”
nn'a” fariseos fiequio Herodes ee
ndaaljo' 'naa"na tis'a laxma"na'.

16Quia jo' nn'a” na cwila'jomndye
n'e™ Jests to'na na cwilanei"na ndaa
nc'iaana cantyja 'naa™ n'oomwaa'.
Jluena:

—Luaa' matsoom cwe' ee tjaa'na”
tyoo' tquiochooya.

17Sei'n™ Jests na ljo'
cwila'tiuvuna. Tsoom ndaana:

—¢Chiuu na jee" matseifi'ee™'fiena’
'o cwe' jnaa™ na tjaa'na” tyoo'
tquiocho'yo'? ¢Aa maxje" ndicwa”
ticala'no"'yo' ndo' na tileicjo fi'oom
naquii' n'om'yo'? ¢{Aa maxje”
tileique™yo' cwenta? 18'0 na
niom n'omndaa'yo', (aa maxje”
ticajndo'yo'? Ndo' 'o na niom
lue' n'om lua'qui'yo', {aa maxje”
ticandye'yo'? ¢Aa tacjaanjoom'
n'om'yo' ljo' s'aaya quia na
seitjoona' na nlcwa' nn'a™? 1°Quia
na tyjaya 'om ta"™ tyoo' na tcwa'
'om mei” nn'a”, (cwanti lquiee na
fijom tyoo' 'ndiina' na jla'we'yo'?

T'oona, jluena nnoom:

—Canchoo'we lquiee 'ndiina'.

20__Ndo' cwiiche" cwii ndii' quia
na tyjaya ntquiee' ta™ tyoo' na tcwa'
fiequiee mei” nn'a", éicwanti lquiee
na 'ndiina'?

Joona t'oona nnoom, jluena:

—Ntquiee' 'ndiina’.

21Quia jo' matsoom ndaana:

—¢Aa maxje" hasta je'
ticala'ng™yo'?

Sein'ma” Jests cwii tsa"nchjaa™
tsjoom Betsaida

22Quia na jnda tquiena tsjoom
Betsaida tquiofi'om nn'a” cwii
tsa"nchjaa™ na m'aa” Jests.
Tyol'ana ty'oo na catioyaa” ts'go"”
nacjoo' tsa"'fiee” na catsein'maa”
juu. 22Quia jo' t'uee® ts'o
tsa"nchjaa™. Tjafi'oom juu nnom
tsjoom. Ty'oomfié ndaajnaa™a”
lua'nnom ndo' tyenquioom'm
lua'nnom tsa™'fiee”, jnda chii tax'ee”
nnom, tsoom:

—¢Aa waa ljo' manty'ia'?

24Gein'meii™ tsa"nchjaa™fee”
lua'nnoom, tsoom:

—Manty'ia nn'a" ndoo' ntyjii
cha'cwijom n'oom joona, saa
cwi'ooca'na.

25Cwiiche” cwii ndii' tionnda'
Jests 1'00" cjoo' lua'nnom tsa™'fiee”.
Quia jo' nquiee nty'iaa' tsa"nchjaa™
ndo' mana n'maa”, xueeya
nty'iaa™a”. 26 Jnda chii jiiom Jesus
jom. Tso nnoom:

—Cja'to!, cja'ndye'yu' wa'.
Ticwinoom' quii' tsjoom, mei” tintsu'
nnom mei"cwii ts'a” chiuu tuii.

Macwji'yuu'iie Pedro na Jests
cwiluiifié Cristo
(Mt. 16:13-20; Lc. 9:18-21)

27 Jnda chii jlui' Jests tsjoom
Betsaida fiequio nn'a” na
cwila'jomndye fi'e"fié. Ty'ena njoom
nch'u ndyuaa tsjoom Cesarea Filipo.
Ndo' xcwe na fijomndyena nato,
tax'ee” ndaana, tsoom:

—¢'Nee” cwilue nn'a” na
cwiluiindyo?

28Na™'fiee" t'oona, jluena:

—Nt'om nn'a” cwilue na 'u Juan,
ts'a" na tyotseits'oomiie nn'a".
Ndo' nt'omche" cwilue Elias 'u. Saa
nt'omche” cwilue na 'u cwii profeta
na jnda wando'xco'.

29Quia jo' tax'eennaa™a®
ndyueena, tsoom:

—Ndo' 'o je!, ¢'fiee” juu cwindu'yo'
na cwiluiindyo?

T'o Pedro, tso:

—'U maxje" nquii Cristo
cwiluiindyu'.

30 Jestis necwii f''oom sa'ntjoom
na ticaluena nnom mei”cwii ts'a” na
cwiluiifié na ljo'.

Matseicandii Jestis cantyja na
nncuee™e"
(Mt. 16:21-28; Lc. 9:22-27)
31Quia jo' too™0o" na tyo'mog”
ndaana cantyja 'naa™ nque” na
cwiluiifié ts'a” na jna" cafioom'luee.
Tsoom jndye nawi' tseixmaa”
na catjoom. Ndo' tyo'moo” na
xocato'fioom nn'a” judios na
cwiluiitquiendye jom, mei” ntyee
na cwiluiitquiendye, mei” nn'a" na
cwit'moo” ljeii na tque™ Moisés.
Maxje" nla'cuee'na jom saa xuee
jnda ndyee, nncwando'nnaa™a"
na nncuee™e”. 32Ndyeyu seineii®
f'oommei™ ndaana. Ndo' Pedro
tjafi'oom Jesus cwii ntyja. Tog™o" na
matseitiaa™a" juu na nmei"' matso
na nluii. 33Teique" Jests, nty'iaa™a®
ndaa nn'a” na cwila'jomndye fi'e"fié.
Seitiaa™a" Pedro, tsoom:
—QuindyoQ' nacafiomya 'u na
matseijomndyu' fi'e” Satands. Ee
fi'oom na matsei'tiuu' jna"na' cwe'
cantyja na cwila'tiuu nn'a”, nchii
cantyja na l'ue ts'om Ty'oots'om.

34Quia jo' t'maa” cwii tmaa™
nn'a” yuu na m'aa" iequio nn'a®
na cwila'jomndye fi'e"fié. Tsoom
ndaana:

—Mei"cwi'fiee"che” ts'a” na l'ue
ts'om na nncw'aa'fie ja, cwji'fié
cantyja na matseitiuu nque”. Caljoya
ts'oom nawi' na matjoom, meii®
cuee"'e”. Ndo' candyontyjoo” cantyja
na mats'aa. 35Ee mei"cwi'fiee"che”
ts'a” na mafiequiaa”fie na catjom
ljo' na nntjom ee na m'aa” cantyja
'na"ya fiequio fi'oom naya, juu
tsa"'fiee” nlui'n'maa"fié. Ndo'
mei"cwi'fiee"che" ts'a” na mal'uee'iie
che"nquii chiuu nlui'n'maa"fie,
majo'to jo' nntsuufie. 3¢ Meii
cha'waa tsjoomnancue cuaana'
cwentaa' ts'a", saa {yuu waa na
mateijndeiina' juu ee xoc'ona' fi'e"fié
na ticatsuufie aimaa™a"? 37 ¢Aa
nndaa nnts'aa ts'a” na nnjoml'ua
na nlui'n'maa”fie aiimaa"'a"? Cwaa"
nndaa. 38 Tiempo je' laxma® nn'a™ na
ticala'yu'ya n'omna fi'e” Ty'oots'om
ndo' la'xma"na jna”, xe" jnaa"na ja
fiequio n'oom naya na mafequia,
mati ja na cwiluiindyo ts'a” na jna”
cafioom'luee, quia na nndygnnda'a
fiequio na matseit'maa"'niena' Tsotya
fiequio dngeles na lju' n'om, nnc'go”
na jnaa™a na"'nee".

Mati tso Jestis ndaana:
—Mayuu'che” nndye'yo'
nntsjog, m'a” nn'a” fijjaa” na xocwjena
hasta xe" jnda nty'iaandaana na
matsa'ntjom Ty'oots'om fiequio
cha'tso najnda na matseixmaa”.

Seichuii'na' Jests
(Mt. 17:1-13; Lc. 9:28-36)
2Jnda na teinom yom xuee,
tjafi'oom Jests Pedro ii'e"” Jacobo

fi'e” Juan. Ty'ena cwii sjo nandye
yuu na fienquieena. Ndo' jo' jo'
seichuii'na' jom jo ndaana. 3S'aana'
na caxuee lia™a", canchii'tina'
cha'na tsaa”. Mei" tjaa'na"” cwii
ts'a” na nndaa mma" cwii liaa na
nleicanchii'ti juuna' cha'na lia™a™.
4Ndo' xje™fiee" teitquioo'fie Elias
fi'e” Moisés na cwila'nei"na fi'e"
Jests. 5Quia jo' tso Pedro nnom
Jesus:

—Jee” ndya' ya na m'aa"ya fijaa”.
Cwa, nl'aaya ndyee xquie' ncwa"'.
Cwii cwenta' nncu', cwii cwentaa'
Moisés, ndo' cwii cwentaa' Elias.

6N'oommei™ tsoyom cwe' nc'e na
seifi'ee™'fi'e"na' jom ee na jee" ndya'
cwicatyuena. 7Quia jo' jndyocue
cwii nchquiu na seincwaa"'fiena’
nacjoona. Ndo' teic'uaa na seinei”
Ty'oots'om naquii' nchquiu'iiee”,
tsoom:

—Luaafie Jndaaya na jee" candya'
ts'oo"ya. Candye'yo' fi'oom na
matseineii”.

8Mats'iaa jo' quia
jleity'iomndaana, jliuna cwa
tac'oomfie Elias fi'e” Moisés
fi'e"ndyena. Macanda fienquii Jests
cwim'aa™.

9Yoche™ na cwinquiocuena
sjo'fiee”, sa'ntjom Jesiis na mei"cwii
fn'oom ticaluena ndaa nn'a” chiuu
waa na nty'iaana na seichuii'na' jom.
Nequii'che™ na nla'ei™na fi'oomwaa'
quia jnda mawando'xcoom xe"
jnda jla'cuee' nn'a” jom. 'Ndo'
tyola'wena fi'oom'fiee” fiequio na
jee™ xcwee' n'omna. Tyota'x'eendye
che"nquieena ndaana ljo'
necatso n'oom na tsoom na quia
nncwando'xcoom na nncuee™'e”.
1 Quia jo' jluena nnoom:

—Nquiee nn'a" na cwit'mog” ljeii
na tque” Moisés cwilue maca"na' na
Elias nndyojfiee™.

—¢Chiuu na luaa' cwilue na™'fiee™?

12Ndo' t'o Jestis ndaana tsoom:

—Mayuu' na ncwjee'jndyee
Elias na nntseijndaa'iié cha'tso.

Saa ja na cwiluiindyo ts'a" na jna”
canoom'luee, échiuu waa na matso
ljeii 'naa™ Ty'oots'om cantyja
'na”ya? Matsona' na jndye nawi'
catjo” ndo' nnc'om nn'a” na ticuee'
n'omna ja. 13Saa matsjoo ndaa'yo'
na nquii na cwiluiifie Elias, jnda
tyjee™e”, ndo' tyol'a nn'a” cha'xje"
na l'ue n'omna fi'e"fié ee luaa'
matso ljeii 'naa™ Ty'oots'om na
tseixmaa" na catjoom.

Sein'ma” Jests cwii tyochjoo
(Mt. 17:14-21; Lc. 9:37-43)

14 Jnda na tquiennda'na yuu
ljoo'ndye nt'omche” nc'iaana, quia
jo' nty'iaana na jnda tquie'cafiom
cwii tmaa™ nn'a” na jndyendye
nacafioom na"'fiee”. N'ee” nn'a” na
cwit'mog” ljeii na tque™ Moisés,
na cwila'fi'ee™ ndyueena fi'e"
na™fee”. 5Ndo' nn'a” tmaa™fiee"
quia na nty'iaana jom, t'omna na
jee” tjawee' n'omna. Jla'tyuaa'na,
ty'ecatjomndyena jom. Tquiana na
xma”fié. 1®Quia jo' tax'ee™ ndaana,
tsoom:

—¢Ljo' fi'oom na jee" cwilafi'ee™
ndyuee'yo'?

17 Cwii ts'a” na m'aa" naquii'
tmaa™ na"'fiee”, t'0o". Tsoom:

—Maestro, jndyofi'o"ya
ti'indaaya fijaa”, ee maleifi'oom
jndyetia jom ndo' mach'ee na
tileicatseineii®. 18 Ndo' mei"yuuche®
na m'aa"fié quia jnda jna"na'

maxje” matseiquioo jndyetia jom
nomtyuaa. Cwilui' chom' 'fiom,
mati manquee” ndei'n'oom, ndo'
cwileiquiifié. Ma'ndiina' jom na
tajnei”. Ndo' jnda s'aa ty'oo ndaa
nn'a” na cwila'jomndye fi'e"ndyu'
na catjeii'na jndyetia'fiee”, saa
ticandaa l'ana.

19Quia jo' tso Jests:

—'0O nn'a" na ticala'yu'ya'
n'om'yo' fi'e” Ty'oots'om, {cwanti
yo maca™na' na cwii nljoo'ndyo
fi'e"ndyo' na m'mog"tya ndaa'yo'?
¢Cwanti xuee cwii nndaa nntseiquii
ts'og"ya fi'e"ndyo'? Quio'd'om'yo'
tyochjoom'aa™ fijaafie.

20Quia jo' tquion'omna tyochjoo
na m'aa” Jests. Ndo' quia
nty'iaa' jndyetia Jesus, s'aana' na
tyocofioomfiena' tyochjoo'fiee™.
Tioofié nomtyuaa, tyotseicantyee’iié
ndo' tyocalui' chom' 'fiom. 21 Ta'x'ee
Jests nnom tsotye tyochjoo, tsoom:

—<{Cwanti xuee na luaa' matjoom?

T'o tsotyee”, tso:

—Xje" na cachjoofiéche” jna"na'.
22Ndo' teijndye ndii' matseiquioona'
jom quii' chom ndo' quii' ndaa,
cha cuee™e”. Jo' chii c'oom' na wi'
ts'om' fi'e"ndyd xe” waa na nndaa
nntsa', cateijndei’ ja.

23Tso Jestis nnom:

—Matsu' xe" nndaa nts'aa. Cha'tso
nndaa nluii quia na matseiyu' ts'a"
n'e" Ty'oots'om.

24Quia jo' jndeii seinei® tsotye
tyochjoo, tso:

—Ja matseiyu'a. Cateijndei' ja na
nntseiyu'yatya.

25Quia na nty'iaa' Jests na
ntyjantyja jaawijndyendye nn'a"
nacafiom'm, quia jo' seitiaa™a”
jndyetia'fiee”, tsoom:

—'U jndyetia na mache' na cantaa
nn'a" ndo' na tileicala'nei"na,
matsa'ntjo” na calui' ndo' tajom
nncja'quie'nnda' naquii' ts'om
tyochjoom'aa™.

26Quia jo' jndeii seixuaa jndyetia.
S'aa" na jee" tyoco'fioomfiena’
tyochjoo, mana jluee™'e”. 'Ndiina'
juu cha'cwijom ts'oo. Jo' chii
majndyeti nn'a” jluena na jnda
tue' tyochjoo. 27Saa Jests t'uee®
ts'o tyochjoo'fiee”, seiwee” juu.
Mafioom' teintyjee'.

28 Jnda jo' tjaquiee' Jests quii'
w'aa. Tju'na' na fienque” ii'e” nn'a”
na cwila'jomndye fi'e"fié. Ndo'
ta'x'eena fi'oom'fiee” 'fiom, jluena:

—¢Chiuu waayuu na ja ticandaa
nntjeii'a jndyetiam'aa™'?

29Quia jo' tsoom ndaana:

—Cha'na jndyetiam'a™,
tjaa'na” 'nee” nndaa nncwji'
joona xe" nchii na nntseinei”
ts'a” nnom Ty'gots'om ndo' na
nntseicwejndo'fie.

Matseicandiinnda' Jestis na
nncuee™'e”
(Mt. 17:22-23; Lc. 9:43-45)
30Jnda na jlui' Jests jo' jo' ii'e™
nn'a” na cwila'jomndye fi'e"fié,
ty'ena, teinomna ts'ondaa Galilea.
Saa tical'ue ts'oom na nliu nn'a”
na jo' wja”™. 31Ee ma'moo” chiuu
waa na nntjoom na cwiluiifié
ts'a” na jna” cafioom'luee na
nfiequiaa ts'a” cwenta jom luee
nn'a"” ndo' nla'cuee' jom saa xe”
jnda ndyee xuee na tuee™'e” maxje"
nncwando'xcoom. 32Saa joona
ticala'mo"'na i'oom na tsoom ndo'
nquiaana na nnta'x'eena nnoom ljo'
ne'ca'mo’na'.

¢'Nee™ na t'ma”ti cwiluiifie?
(Mt. 18:1-5; Lc. 9:46-48)
33Tquiena Capernaum. Ndo' quia
na jnda mam'a"na quii' w'aa, quia
jo' tax'ee” ndaana, tsoom:

—¢Cwaa” fi'oom fiejla'mcjoo'ndyo’
ndaa ntyjee'yo' xje” na fietquiooya
nato?

34GSaa joona yache” jla'che™na, ee
mayuu' xje" na fiefijomndyena nato
tyola'ncjoo'ndyena 'fiee” cwii joona
t'ma”ti cwiluiifie. 35Jnda na tjacjoo
Jests, tquee™'fié canchoo'wendye
joona na c'oontyjaa'tina. Tsoom
ndaana:

—'Nee" juu ts'a” na maque” ts'om
na nlco'nnomna' juu jo ndaa'yo,
tsa"'nee"” matsona' na cju'fiecjee”
ndo' candi'ntjoom ndaa cha'tso
nc'iaa™a".

36Quia jo' t'uee” cwii tyochjoo,
tcoom'm juu xcwe quii'ntaa’na. Jnda
chii ty'oom juu ndo' tsoom ndaana:

37 _Mei"cwi'fiee"che™ ts'a™ na
maco'fiom cwii yucachjoo fiequio
xueya cha'na yucachjoom'aa”, ja
maco'fiom tsa™'fiee". Ndo' ts'a” na
maco'fiom ja, nchii macanda fiennco
maco'fiom. Mati maco'fiom nque”
na jiioom ja.

Ts'a” na m'aa” cantyja 'naa™ Jestis
(Mt. 10:42; Lc. 9:49-50)

38Tso Juan nnom Jesis:

—Maestro, nty'iaaya cwii ts'a”
na macwji' jndyetia naquii' n'om
nn'a” fiequio xue'. Juu tsa"'fiee”
tyootseijomiié fi'e"ndyo jaa. Jo' chii
jla'tsaa™ndy¢ jom.

39Saa tso Jests ndaana:

—Tala'tsaa"'ndyo' jom ee
mei"cwi'fiee”che” ts'a” na mach'ee

ts'iaa" t'ma" fiequio xueya,
xocats'aana' na ndanquia nntso
cwii fi'oom wi' nacjoya. 4%Ee ts'a®
na tic'oom nacjoya, cwiluiifie ts'a"
na m'aa" cantyja 'na"ya. 4'Ndo'
mei"cwi'fiee"che” ts'a” na nfiequiaa
mei" fiechjoowi' ndaatioo na
nncwe'yo' nc'e na cwilaxma™'yo!
cantyja 'na" nnco na cwiluiindyo
Cristo, mayuu'che” waa naya 'naa™
tsa®'fiee”.

Quaa"ya cwenta na tical'aya natia
(Mt. 18:6-9; Lc. 17:1-2)

42’Mei"cwi'fiee"che® ts'a” na
nts'aa na catseitjoone cwii ts'a"
na cachjoo matseiyu' ii'e"ndyo,
juu tsa"'nee" yati xe" cwitye”
cwii tsjo'suu xtyoom'm, ndo'
catuee' nn'a” jom ts'om ndaaluee.
43Xe" na wjaafi'oomna' 'u na
matsei'tjoondyu' nnom Ty'gots'om
jnaa™ cwii ts'g!, catsa' xje" juuna'
cha'cwijom na catyjee' juuna'
cha tintsei'tjoondyu'ti'. Ee yati
nntseixma®' na ticantycwii na
nncwando' meii” cha'cwijom
na ticandaa' we ts'o' nchiiti na
candaa'ndyu' ndo' nncju'na' 'u
quii' b'io yuu na tijoom canduu'
chom. 44Yuu tijoom cwje canti
mei” na nnduu' chom. 45Ndo' xe"
wijaafi'oomna' 'u na matsei'tjoondyu'
nnom Ty'gots'om jnaa™ cwii x'e!,
catsa' xje” cha'cwijom na catyjee'
juuna' cha tintsei'tjoondyu'ti'. Ee
yati nntseixma™ na ticantycwii
na nncwando' meii" cha'cwijom
ticandaa' we nc'e' nchiiti na
candaa'ndyu' ndo' nncju'na' 'u quii'
b'io yuu na tijoom canduu' chom.
46Ndo' tijoom cwje canti mei” na
nnduu' chom. 47 Ndo' xe" cwe'

cantyja na manty'ia' wjaaii'oomna'
'u na matsei'tjpondyu' nnom
Ty'oots'om, catsa' xje” cha'cwijom
na cwji' ts'omnjom' cha
tintsei'tjoondyu'ti'. Ee yati na
nncja'quie' cantyja na matsa'ntjom
Ty'oots'om meii” cha'cwijom na
nchja™ nchiiti na candaa' we
n'omnjom' ndo' nncju'na' 'u quii'
b'io 48yuu na tijoom cwje canti ndo'
mei” na nnduu' chom.

49’ Ee ticwii cwii ts'a” nleichje™fié
fiequio chom. Cwila'chje™ nn'a®
seii quioo' na cwine'quiana na
cwila't'maa'ndyena Ty'oots'om.

50 Jee™ 1'ue tsjaa™ saa xe" jnda jlui'
na chje™na', tjaa yuu cwii nl'ue
juuna'. Jo' chii 'o c'om'yo' cha'na
tsjaa™ na xocalui' na chje"na’
quia jo' ienquii'che” nleil'uendyo'
quii'ntaa” nc'ia'yo' ndo' tjoom'
fi'oom nnc'om'yo' i'e"ndyena.

Tintseityuii' ts'a” ljeii na tocoom

(Mt. 19:1-12; Lc. 16:18)
1 O Cwiiche" cwii ndii' jna”

Jestis Capernaum, tjaa",
tue™e” ts'ondaa Judea. Teinoom
cwiiche” nantyjaa' jndaa Jordan.
Tjomndyennda' cwii tmaa™ nn'a" yuu
na m'aa”. Quia jo' t'moo" ndaana
cha'xje" na quich'ee”. 2Majuu xje™fiee™
tquie'cafiom nn'a” fariseos na m'aa” na
fie'cal'ana xje” jom. Ta'x'eena nnoom:

—<¢Aa matsa'ntjomna' na tsa"s'a
nntseityuee™'e” ljeii na tocoom fi'e"
scoom'm?

3Jom t'oo", tsoom ndaana:

—Juu fi'oom na tque" Moisés, ¢ljo’

matsona' na cal'a'yo'?
4Quia jo' jluena:

—Moisés tquiaa” na wanaa” na

nntyuii' ljeii na toco tsa"s'a fiequio

scoom'm. Ndo' tsa”scu nnco'fioom
cwiiche” ljeii na matsona' na
macanda cwito"'ndyena fi'e" saa™'a".
5T'g Jesds ndaana, tsoom:
—Cwe' ee na 'o jee" quie' n'om'yo',
jo' na seiljeii Moisés fi'oomwaa'.
6Saa cantyjati xuee na to'
Ty'oots'om na tquee” cha'tso, s'aa”
tsa"s'a fi'e” tsa"scu. “Ndo' tsoom:
“Macwe' jo' na n'ndii tsa"s'a tsotyee”,
tsofiee”, cha tye"” nnc'oom i'e"
scoom'm, 8ndo' wendyena fie'cwii
sei' nla'xma™na.” Jo' chii meii” na
we ts'a” fiejla'xma’na saa je' fiecwii
ts'a” cwiluiindyena. ®Ndo' nc'e na
luaa', seijndaa'fie nquii Ty'oots'om
na fiecwii ts'a" cwiluiindyena,
jo' chii ticatsona' na cwe' ts'a"
nntseityuii' na luaa' cwiluiindyena.
10Ndo' quia na tquiennda'na
na waa w'aa, nquiee nn'a” na
cwila'jomndye fi'e" Jesus
jla'lewii'ndyennda'na juu
fi'oomwaa'. " Tsoom ndaana:
—'Nee" juu ts'a” na nntseityuii'
ljeii na toco fi'e" scuu' ndo' nncoco
fi'e” cwiiche” yuscu, tsa™'fiee” waa
jnaa™ nnom scuu' nc'e na matsona'
cantyja 'maa™ na cwe' m'aa"ya
fiequio cwiiche” yuscu. 12Ndo' mati
xe" m'aa” cwii yuscu na nntseityuii'
ljeii na toco fi'e" saa' ndo' nncoco
fi'e” cwiiche" tsa"s'a, majo'ti
matseijndaa'fiena' na waa jnaa™ na
m'aa” fi'e” cwiiche” tsa"s'a.

Matio'naa"fie Jestis yocanch'u
(Mt. 19:13-15; Lc. 18:15-17)
8Ndo' tyonquiocho nt'om nn'a®
yocanch'u na m'aa" Jesus na
catioom l'00" nacjoona. Saa nn'a”
na cwila'jomndye fi'e"fié jla'tia'na
nn'a” na tquiocho yocanch'u'fiee”.

Marcos 10

14Quia nty'iaa' Jests na ljo'
cwil'ana, seilioo'nié fi'e"ndyena.
Tsoom ndaana:

—Ca'ndye'yo' na quiontyjaa'
yocanch'um'a™ ja. Tilacu'yo' joona,
ee yuu na matsa'ntjom Ty'oots'om
macanda nnc'ooquiee'ndye nn'a”
na ntyjaandye ja cha'na cwil'a
yocanch'u. 13N'oom na mayuu'
matsjoo ndaa'yo', mei"cwi'fiee"che”
ts'a” na ntyjaane Ty'oots'om
cha'na ntyjaandye yocanch'u ja,
ndo' mafiequiaafie na matsa'ntjom
Ty'oots'om juu, tsa'fiee” nndaa
nncjaaquiee'fié cantyja na
maTsa'ntjom Ty'oots'om.

16Quia jo' to'fioom yocanch'u'fiee®
naquii' I'09". Tioom l'00" nacjoona
na tio'naa"fié joona.

Matseinei® tsa"tya ii'e” Jests
(Mt. 19:16-30; Lc. 18:18-30)

17 Tjatjati Jestis nato. Ndo' cwii
tsa”s'a maleinom na jndyontyjaa'
jom. Jndyoco' xtye jo nnoom. Tso:

—'U Maestro na ya ts'a"ndyu', ¢ljo!
maca"na' na cats'aa cha nntseixma®ya
na ticantycwii na nncwa'ndo'a?

18Ndo' tso Jesis nnom:

—¢Chiuu na matsu' na ya ts'a"ndyo
ja? Macanda nquii Ty'oots'om
cwiluiifié na ljo'. 1°'U mantyji' ljeii
naqui na matsa'ntjoom. Matsona":
“Tinc'om'ya' fi'e” cwiiche" ts'a™.
Tintsei'cue' ts'a”. Tinch'uee' 'naa™
ts'a". Tintseinei™ f'oom na cwe'
cantu nacjoo' ts'a". Tifienquiu'nn'a™
ts'a”. Catseit'maa"'ndyu' tsotye' fi'e”
tso'ndyo".”

20Tsa™fiee™ tsoom nnom Jess:

—Maestro, cha'tso n'oommei™
matseicandaya xje” na
cachjoondyocha”.

21 Jestis nty'iaa™a” nnom tsa™'fiee”.
S'aana' na jee" wi' ts'oom juu.
Tsoom nnom:

—Cwii waa na matseitjoona'

'u. Cja!, cajndaa' cha'tso 'na™.
S'om'fiee" quiaa' ndaa ndyefiee™.
Quia jo' nnc'oom' na tyandyu'
nandye cafioom'luee. Ndo' caljoya
ts'om' nawi' na nntjom' hasta
meii" xe" nntseicuee'na' 'u.
Candyo'tsei'jomndyu’' ii'e"ndyo.

22 Jnda na jiiee™ i'oomwaa' quia
jo' jee" sei'ndaa'na' ntyjee”. Tjaa" na
chjoo' ts'oom ee jee" jndye 'naa™a”
niom.

23Quia jo' taque™ Jesus ndaa
nn'a” na m'a" nacafiom'm na
cwila'jomndye fi'e"fié. Tsoom
ndaana:

—Nn'a" na tyandye jee” ndya'
jndei'na' na nfie'quiandyena na
nntsa'ntjom Ty'oots'om joona.

24 Jnda na jndyena fi'oomwaa',
seitsa"'na' joona. Quia jo'
tsonnaa™a” ndaana:

—'O nn'a"ya, joo nn'a" na
quit'ma” n'om 'na” jee" jndei'na' na
niie'quiandyena na nntsa'ntjom
Ty'oots'om joona. 25 Jndei'tina’
na nncju'necje cwii tsa"tya na
nntsa'ntjom Ty'oots'om jom, nchiiti
na nncwicandii'fie quioo' camello
tsue' x'e tsei'nchquia.

26 Jnda na jndyena fi'oomwaa'
yache” seifi'ee™'fi'e"na’' joona.
Ta'x'eendye che"nquieena ndaa
ntyjeena, jluena:

—Quia jo' {'fiee” ts'a” nndaa
nlui'n'maa”fie?

27Nty'iaa' Jestis ndaana, tsoom:

—Tijoom candaa nncwji'n'maa’fie
che"nquii ts'a". Macanda nquii
Ty'oots'om nndaa nncwji'n'maa’fié

ts'a™. Ee tjaa'na” cwii na xocandaa
nnts'aa”.

28Ndo' tso Pedro nnom Jess:

—Aa ndi' Ta, ja jnda 'ndyaaya
cha'tso 'naa"ya na cwitsaantyjooya
naxe™.

29Tso Jestis ndaana:

—Candye'yo' nntsjoo fi'oom na
mayuu'che”. Mei"cwi'fiee”che” ts'a"
na ma'ndii waa', oo ti'nquio oo
ndyencjo, oo tsotye, oo tsondyee,
oo scuu' oo ntseinda, oo ndyuaa'
nc'e na matseijomiie i'oom na
mafiequia na macwji'n'maa”fie
Ty'oots'om nn'a®, 3%juu tsa™'fiee”
tiempomeii"fie nnco'hioom sia"nto
ndii'che” I'a™a", ti'nquioom,
ndyencjoom, lofiee”, ntseinaa®,
ndyuaa™a” fiequio na nnta'wi' nn'a”
jom. Saa ncuee na cwii nndyona',
ticantycwii na nncwanoom'm. 31Ee
jndye nn'a” m'a” na cwila'tiuu
nquiee na t'ma” cwiluiindye, saa
nncue'ntyjo na nncju'cjena' joona.
Ndo' jndye nn'a” m'a" na maju'cjena’
saa ndanquia nntseiwendyena'
joona.

Matseicandiinnda' Jests na
nncuee™'e”
(Mt. 20:17-19; Lc. 18:31-34)

32 Jests fiequio nn'a™ na
cwila'jomndye fi'e"fié, ijomndyena
nato na cwi'oona Jerusalén.

Jom wjaajfiee” jo ndaana. Jee"
matseifi'ee”'na' joona ndo'
cwicatyuena na cwi'oontyjona
naxee"'e". Quia jo' tjei'foo” nn'a"
na canchoo'wendye, too™'o"” na
matseineii® ndaana chiuu waa na
nntjom nque”. 33Tsoom:
—Que™yo' cwenta,
macwitsaawaaya Jerusalén.

Ndo' ja na cwiluiindyo ts'a” na

jna" cafioom'luee niiequiaa

ts'a” cwenta ja luee ntyee na
cwiluiitquiendye, fiequio nn'a” na
cwit'mgoo” ljeii na tque™ Moisés na
nla'jndaa'ndyetye”na na nnc'io ndo'
nfie'quiana cwenta ja luee nn'a”

na nchii judios. 3#Ndo' na™'niee"
nnei”'ncona ndo' njiomna ndaajna™
ja. Nntjaa'na ja fi'e” tja"tsei' ndo'
nla'cuee'na ja. Saa xuee jnda ndyee
nncwa'ndo'xco.

Jacobo ii'e"” Juan cwita"na cwii naya
(Mt. 20:20-28)

35Quia jo' ntseinda Zebedeo,
Jacobo fi'e" Juan tquiontyjaa'na
Jests, jluena:

—Aa ndi' Ta, I'ue n'00"ya na
nfiequiaa' cwii naya na cwitaaya
njom'.

36Tsoom ndaana:

—¢Ljo' I'ue n'om'yo' na cats'aa 'o?

37T'gona nnoom, jluena:

—Quia jnda mam'aa™ yuu na
matseit'maa™fiena’ 'u, quiaa' na
cwii jA nncwacatyee” ntyja' ntyjaya
ndo' cwiiche” ja nncwacatyee”
ntyjatymaa™.

38Quia jo' matso Jests ndaana:

—'0 maxje” ticalamo"'yo' ljo'
cwita™yo' noo". Na wi't'ma” na
nncwinpg”, ¢aa nndaa nna"ndyo'?
¢Aa nndaa nljoya n'om'yo' na
nla'cwjee nn'a” 'o cha'xje" na jnda
ljoya ts'oo" na nla'cuee'na ja?

39 Joona t'oona, jluena:

—Nndaa.

Tsoom ndaana:

—Mayuu' maca™na' na
mafiejuu nawi' na nncwinog"ya,
nncwi'nom'yo'. Ndo' maca"na' na
caljoya n'om'yo' na nla'cwjee

nn'a” 'o cha'na cwiljoya ts'oo" na
nla'cuee'na ja. 49Saa nchii nnco
tseixma”ya na nntseijndaa'ndyo
'fee” juu nncwacatyee” ntyjaa'a
ntyjaya oo ntyjatymaa"'. Nquii
Ty'oots'om niiequiaa” naya'niee”
ndaa nn'a” na jnda seijndaa'fié na
nnto'noom juuna'.

4Ndo' joo nquindye na™fiee™ na
cwila'jomndye fi'e" Jesus to'na
tyola'wjeena we nc'iaana Jacobo
ii'e" Juan. 42Jo' chii Jests tcwaa®
joona, tsoom ndaana:

—'0 manquiu'yo' nn'a” na
cwiluiitquiendye cwii cwii
tsjoomnancue cwila's'andyena ndaa
nn'a” na cwitsa'ntjomna. Ndo' nn'a”
na cwiluiit'ma”ndye cwique"na xje"
nn'a® na m'a” nacje 'naa"na. 43Saa
nchii laa'ti' nl'a'yo' quii'ntaa™'yo'.
Ee mei"cwi'fiee"che” 'o na ntyjaa'
ts'om na nnc'oom na t'ma"ne
quii'ntaa™yo', tsa"'fiee” matsona'
na jom candi'ntjoom ndaa'yo'.
44Ndo' 'fiee” juu quii'ntaa™yo' na
magque” ts'om na juu nlco'nnomna’
jo ndaa'yo', matsona' na cateijndeii
'o. 45Ee ja na cwiluiindyo ts'a”
na jna" cafioom'luee jndyoo na
nndi'ntjo"ya ndaa nn'a", nchii
na nndye'ntjom nn'a" noo”. Ndo'
jndyoo na nfiequiaandyo na c'io na
nntipo”ya jnaa” nn'a” na jndyendye
cha nndyaandyena jnaa"na na waa.

Matsein'ma" Jests tsa"nchjaa™ na
jndyu Bartimeo
(Mt. 20:29-34; Lc. 18:35-43)

46Ndo' tquiena tsjoom Jerico.
Jnda jo' majaacalui' Jests fiequio
nn'a” na cwila'jomndye fi'e"fié
ndo' fiequio cwii tmaa™ nn'a” na
jndyendye. Juu xje™'fiee” wacatyee"

tsa"nchjaa™ Bartimeo 'ndyoo nato.
Jom jnda Timeo. Macaa" ljo' na
nleil'uee'fié. 47 Quia na jiiee™ na
mawinom Jesus ts'a”™ Nazaret,
too™0" na matseixua®, tsoom:

—'U Jests, na cwiluiindyu' tsjaa®
David na jndyowicantyjoo', c'oom'
na wi' ts'om' ja.

48 Jndye nn'a™ jla'tia'na jom
na catseichee”, saa jom yache"
tyotseixuaatyee”, tsoom:

—'U, na cwiluiindyu' tsjaa” David
na jndyowicantyjoo', c'oom' na wi'
ts'om' i'e"ndyo.

49 Jestis tjameintyjee™e”, tsoom:

—Cwa"'yo' jom.

Quia jo' tcwa"na tsa"nchjaa™,
jluena nnoom:

—C'om't'maa"'ndyu' ts'om'.
Quicantyja' ee macwaa" 'u.

50Ndo' jom cwe! tju'toom liaa na
wanjoom'fié, teicantyjaa®, tjaa” na
m'aa™ Jests. 51 Tax'ee Jestis nnoom:

—<¢Aa waa na nntsa' ja?

T'o tsa"nchjaa™, tsoom:

—Jee™ 'u Ta, 'ue ts'oo” na
nleitquioya.

52Tso Jestis nnoom:

—Cja'to'. Jnda n'ma™ nc'e na
matsei'yu' ii'e"ndyo.

Mafioom' teitquioom'm. Tjantyjoo"
naxe™ Jests na ty'ety'etina nato.

Tjaquiee' Jestis Jerusalén
(Mt. 21:1-11; Lc. 19:28-40; Jn. 12:12-19)
1 Jnda ty'ewindyoona
Jerusalén na nndyoo' tsjoom

Betfagé fiequio Betania. Tquiena
ndyeyu ta Olivos, quia jo' jiom Jestis
we nn'a” na cwila'jomndye fi'e"fié na
c'oona l'aa. 2Tsoom ndaana:

—Catsaaquie'yo' tsjoom chjoo
la'fie". Quia na jnda squie'yo'

mantyjache” nliu'yo' cwii snom
xcoo na fijom. Juuyo' quioo'
na mei”jom ndii' tyooljo ts'a".
Cala'na™yo' ndo' quio'fi'om'yo'
juuyo' luaa. 3Xe" m'aa" 'fiee®
juu na nntso ndaa'yo' chiuu na
luaa' cwil'a'yo', candu'yo' nnom
na nquii tsa" na matsa'ntjom 'o
tjoofié snom'fiee” ndo' mantyja
nntseicwanomnnaa™'a” juuyo'.
4Quia jo' ty'ena, jliuna snom xcoo
na fijomyo' 'ndyoots'a waa' ts'a"
'ndyoo nato. Ndo' jlacana™na juuyo'.
5Jlue nt'om nn'a™ na meintyjee'
jo'jo":
—¢Ljo' cwil'a'yo'? ¢Chiuu na
cwilacana™yo' snom xcoom'aa"'?

6 Joona t'oona ndaa na™'fiee®
cha'xje” na jnda tso Jestis na
caluena. Quia jo' 'ndye na"'fiee” na
c'oona. 7 Ty'efi'omna snom Xcoo
na m'aa” Jests. Tioona liaana
naxe"'yo', jnda jo' tjaljoom juuyo'.
8Jndye nn'a” tyotsa'na liaana ts'om
nato na wja”, ndo' nt'om tyotyje
tsco, tyotsa' joona' ts'om nato'fiee”.

9Ndo' nn'a" na cwi'oojndyee
fiequio nn'a” na cwi'oontyjo,
fiequii'che” tyola'xuaana, tyoluena:

—Matseit'maa'fiena' tsa"m'aa".
Matio'naa"fiena' jom na
macwjee'cafioom ts'iaa” 'naa™ Ta
Ty'oots'om. 1®Matio'naa"fiena'
jom na nntsa'ntjoom cha'xje” na
fiesa'ntjom welooya David tiyo.
Matseit'maa™'fiena' Ty'oots'om
nandye cafioom'luee.

"Tjaquiee' Jestis naquii'
tsjoom Jerusalén. Tjaa” wats'om
t'ma”. Ndo' quia jnda nty'iaa™a”
ndioche” naquii' wats'om quia jo'
tjalcwee™e" Betania fi'e” nn'a" na
canchoo'wendye ee na jnda tmaa”.



109

N'oomwi' tju' Jestis nacjoo' ts'oom
higuera
(Mt. 21:18-19)

12Teincoo cwiiche” xuee
quia na m'a"na nato na jna"na
Betania, jndyo na fie'jndo' Jests.
3Nty'iaa'tquiaa™ cwii ts'oom higuera
na niom tscoo'na'. Seicandyoo'iié,
tjacanty'iaa™a” aa nljeii” ta na
nlquee”. Saa quia na tue'cafioom,
cwe' tsco ljeii” ee tjooche" na nncue'
ta. "4 Tsoom nnom ts'oom'fiee™

—Tajom xuee nntsa'nnda' ta na

nlquii ts'a™

Ndyeche" nn'a” na cwila'jomndye
fi'e"Hé na luaa' fi'oom tsoom.

Macwji' Jestis nn'a” na wi'ndye
naquii' wats'om t'ma”

(Mt. 21:12-17; Lc. 19:45-48; Jn. 2:13-22)

15 Jnda na tquiennda'na Jerusalén,
quia jo' cwiiche" cwii ndii' tjaquiee'
Jestis naquii' wats'om t'ma”. Jo' jo'
niom jndye nnom 'na” fi'e” quioo'
na cwindaa nn'a” ndo' cwila'jnda
nn'a” na maca"na' joona na
cwila't'maa'ndyena Ty'oots'om. To'
Jestis na tyocwjee"'e” na"'fiee” ch'e".
Tyotseicantquee” mei”sa 'naa” nn'a"
na cwila'jndyoondye s'om, fiequio
ntsula 'naa"” nn'a” na cwindaa
cantu'. 1®*Mei" tatinquiaa™ na
nncwinom nn'a” tach'ee™ wats'om
t'ma® na cwilei'chona 'ma®. 17 T'moo®
ndaa na™nee", tsoom:

—Aa nchii mawaa ljeii 'naa™
Ty'oots'om na matsona': “W'aya
tseixma"na' w'aa yuu cha'tso
nn'a” tsjoomnancue cwila'nei"na
nnom Ty'gots'om.” Saa 'o cwil'a'yo'
juuna' cha'cwijom tsue'tsjo' yuu na
cwicatoo'ndye na”canty'ue.

18Ntyee na cwiluiitquiendye
fiequio nn'a” na cwit'moo” ljeii na
tque” Moisés, quia tyondyena na
luaa' matso Jests, tyol'ueendyena
chiuu ya nl'ana na nla'cuee'na jom.
Saa nquiaana na nnt'uena jom ee
na cha'tsondye nn'a"” jee" tjawee'
n'om fi'oom na tyo'moo” ndaa.
19Ndo' ticwii tmaa” tyocalui' Jests
Jerusalén.

Tcaa" ts'oom higuera
(Mt. 21:20-22)

20Teincoo cwiiche™ xuee
tei'lmomnnda'na x'ee ts'oom
higuera'fiee”. Nty'iaana na jnda
tcaa"fi'e"na' xje" quii' nch'ioo'na'.
21Quia jo' tjafijoom' ts'om Pedro,
tsoom nnom Jesus:

—Canty'ia' Maestro, ts'oom
na tju'wi' fi'oom nacjoo' jnda
tcaa™fi'e"na'.

22T19 Jests, tsoom:

—C'om'yo' na cwilayu'ya n'om'yo'
fi'e” Ty'oots'om. 23 Mayuu'che”
nndye'yo' nntsjoo, mei"cwi'fiee”che”
ts'a” na fie'cwii waa na matseitiuu
ndo' matseiyoom'm naquii'
ts'oom na nluii cha'xje" na
matsoom, nntsoom nnom sjowaa':

“Quicantyja', cja', cju'ndyu’' ts'om
ndaaluee.” Ndo' nluii cha'xje"

na matsoom. 24Cwe' jo' matsjoo
ndaa'yo', cha'tso na cwita™yo' quia
na cwilanei™'yo' nnom Ty'oots'om,
calayu'yo' na cwito'fioom'yo’
joona', quia jo' nnto'ioom'yo' na
cwita™yo'. 25Ndo' quia xcwe na
matsei'nei™ nnom Ty'oots'om xe"
waa na mach'eena' 'u ii'e" x'ia',
catseit'ma” ts'om' jom, cha mati
Tsotye' na m'aa” cafioom'luee,
nndaa nntseit'ma” ts'oom 'u jna™

na waa. 26Ee xe" 'u tifie'catseit'ma®
ts'om' x'ia', mati Tsotye' na m'aa"
cafioom'luee xocatseit'ma” ts'oom 'u
juu na matsei'tjoondyu'.

Cantyja 'maa™ najndeii na
matseixma” Jests
(Mt. 21:23-27; Lc. 20:1-8)
27Quia jo' cwiiche™ ndii'
tquiennda'na Jerusalén. Ndo' yoche™
na matseicaafie Jesis nomch'e”
wats'om t'ma" ty'entyjaa' ntyee na
cwiluiitquiendye jom, fiequio nn'a®
na cwit'moo” ljeii na tque™ Moisés,
fiequio nn'a” na cwiluiitquiendye
ndaa nn'a judios. 28 Ta'x'eena
nnoom:

—¢'Nee" najndeii fi'e” na tjei'
na"'fiee” wats'om? Ndo' ¢{'fiee”
tquiaa na matsei'xma™ juuna'?

29Tso Jestis ndaana:

—DMati nncwax'a ja cwii i'oom
ndaa'yo'. Cat'g'yo' noo"ya quia jo'
mati ja nntsjoo ndaa'yo' 'fiee” juu
tquiaa najndeii na matseixma"ya
na s'aaya na ljo'. 3®Juu na
tyotseits'oomiie Juan nn'a", éyuu
jna" najndeii na tyotseixmaa”? ¢Aa
na m'aa" Ty'oots'om? oo ¢aa nn'a®
jlue na ljo' cats'aa™? Cat'o'yo'.

31Quia jo' to'na na tyola'nei®
che"nquieena, tyola'fi'ee™
ndyueena. Jluena:

—¢Chiuu "uuyoo? Xe™ nl'uuya juu
najndeii na tyotseixmaa” jna"na' na
m'aa” Ty'oots'om, quia jo' majo'to
nntso Jesds ndaaya: “¢Chiuu na
ticalayu'yo' fi'oom na tyofiequiaa™?”
32Ndo' xe™ nl'uuya na jna™na' cwe'
ee na nn'a” jlue na ljo' cats'aa”,
¢chiuu nntjoo"yoo?

Luaa' jla'tiuuna na nquiaana
nn'a” na jndyendye. Ee cha'tsondye

nn'a” cwila'yu' na mayuu'che” Juan
cwiluiifié profeta. 33Jo' chii t'oona
nnom Jesus, jluena:

—Aa ja maxje" ticaliuuya.

Tsoom ndaana:

—Mati ja xocatsjoo ndaa'yo' 'fiee”
tquiaa najndeii na matseixma®ya na
mats'aa ts'iaa"mei".

Nn'a” na tyol'a cwenta 1'0ontjom
(Mt. 21:33-46; Lc. 20:9-19)
1 Quia jo' to' Jestis na
tyotseineii® ii'oom tjafioom'
ndaa na™iee". Tsoom:

—Tyom'aa" cwii ts'a”. Jnoom'm 1'go
tauva nnom tyuaa™a”. S'aa” tiom
ndioche” nnom ntjoom'm. Mati
s'aa” cwii peila na nnc'oocue ndaa
na jnda 'ndiindyena ta'fiee”. Na
macanda s'aa” cwii tatsia®ndye yuu
na nnts'aa ts'a” cwenta ntjoom'm.

"Ndo' teijnei” tyuaa™a” nt'omche”
nn'a” na nl'a ts'iaa”, jnda jo' tjayaa”
cwiiche™ ndyuaa. 2Quia na jnda
tquie ntjom, jioom cwii mosoom'm
yuu m'a” nn'a” na cwil'a ts'iaa”
tyuaa™a” na nfie'quia na"'fiee”
ta na tseixma®” cwentaa™a". 3Saa
joona yache” t'uena moso'fiee”,
cwajndii tyotjaa'na juu. Jhoomna
juu na mei"cwii tjaa ljo' tjafi''oom.
4Quia jo' jiomnnaa™a” cwiiche”
mosoom'm. Juu tsa™'fiee” jhomna
ljo'". Jla'quiee'ndyena xque” ndo'
tyola'jnaa™na juu. 3Saa ts'a” na
'naa™ tyuaa jiiomnnaa™a" cwiiche”
mosoom'm, tsa™'fiee” jla'cuee'na
jom. Ndo' malaa'ti' I'ana fiequio
jndye nt'omche” mosoom'm na
jfioom. Tjaa'na nt'om na"'fiee” ndo'
nt'om jla'cwjeena.

6’Necwii ts'a” cwii m'aa” na
matseitioom na njiioom, nquii

jnaa” jo', na jee" candya' ts'oom.
Tsa™'fiee" jioom na macanda,

ee luaa seitioom: “Matsona' na
nla't'maa™ndyena ti'jndaaya.”

7Saa nquiee nn'a” na cwil'a ts'iaa™
tyuaa™a”, tyoluena ndaa ntyjeena:
“Juu tsa"m'aa™ nljo ntjomwaafe
I'o" ee jom jnda nquii ts'a” na
'naa™ tyuaawaa. Chiuu ticala'cuaa'a
tsa"m'aa™ cha jaa nljona' 'naa“ya.”
8Jo' chii t'uena tsa™iiee”,
jla'cuee'na jom. Ty'ecatquiee'na jom
tquia nnom ntjom'nee".

9Quia jo' tax'ee Jests ndaana,

tsoom:

—Nquii ts'a” na 'naa™ tyuaa'fiee”,
¢chiuu nnts'aa™ Maxje” nfioom,
nntseicwje” na"'fiee” ndo' nfiequiaa®
tyuaa™a" ndaa nt'omche” nn'a” na
nl'a ts'iaa”.

107 Aa tyoola'na™yo' ljeii 'naa™

Ty'oots'om na matsona':

Majuuto tsjo' na tixocwil'ue
nquiu luafie” na cwil'a
tsia"tsjo',

jnda mawacatyee™na' nqui
tsia"tsjo'?

1 Nquii Ta Ty'oots'om seijndaa'iié
na ljo' ndo' jee" cwijaawee'
n'oo"ya na cwinty'iaaya na
luaa' tuii.

12Ndo' nn'a” na tyondye
fi'oommei™ tyoque"ndyena na
nnt'uena Jesus, ee jla'ng™'na na cjoo
joona seineii” fi'oom tjahoom'waa'.
Saa nquiaana nn'a" na jndyendye,
cwe' jo' 'ndyena jom, mana ty'ena.

¢'Nee” nnom nfie'quiana
ts'iaa"ndaana?
(Mt. 22:15-22; Lc. 20:20-26)
3 Jndanquia nn'a™ fariseos
jiioomna cwantindye nc'iaana

fiequio nn'a” 'naa™ Herodes na
m'aa" Jests. Na"'fiee” nnc'omna
cwenta fi'oom na matseineii” cha
nndaa nnt'uiina' jom cantyja
'naa™na'. *Jnda na tquiena na
m'aa”, jluena nnoom:

—Maestro, nquiuuya na maxje"
fi'oom na mayuu' matsei'nei™
ndo' fiecwii xje” mache' fiequio
mei"nquia nn'a” ee titseifi'oom'ndyu'
ljo' waa na cwiluiindyena. Mayuu'
fi'oom na ma'moo™ cantyja
'naa™ natoo' Ty'oots'om. ¢Aa
matsa'ntjomna' na nntigg"ya
ts'iaa"ndaaya nnom César, oo aa
ticatsa'ntjomna'? ¢Aa laxmaaya na
catipo”ya jo' oo aa ticalaxmaa"ya?

15Ndo' sei'no™ Jesiis na cwe'
cwilueyana. Tsoom ndaana:

—¢Chiuu na fie'cat'ue'yo! ja?
Quia'yo' cwii tsjo'fijee” denario na
nnty'iaya.

16 Tquiana cwii denario ndo' jnda
na nty'iaa™a” tsoom ndaana:

—¢'Nee" 'ndyoo nnom luaa? Ndo'
é'ee” xuee! teiljeii luaa?

Ndo' t'oona, jluena:

—Tsa"ma"ts'iaa" t'ma", César.

17Ndo' tsoom:

—Catiom'yo' ts'iaa"ndaa'yo'
nnom César yuu na tseixma"na'
cwentaa™a”. Ndo' mati quia'yo'
cwentaa' Ty'oots'om yuu na
tseixma"na' cwentaa' nque”.

Tjawee' n'omna fi'oom na t'oo" saa
tiya nquiuna na ticat'uiina' jom.

Cwita'x'eena cantyja na
nntando'nnda' nn'a®
(Mt. 22:23-33; Lc. 20:27-40)
18 Jnda jo' tquio nt'om nn'a®
saduceos na m'aa" Jests. Na"'fiee"
ticala'yu'na na nnta'ndo'xco nn'a®

na jnda tja. Ta'x'eena nnoom,
jluena:

19 __Maestro, waa ljeii na 'ndii
Moisés luaaya na matsona' xe" tue'
cwii tsa”s'a ndo' 'ndiina' scuu' na
fienquii, tjaa'na” ndana, quia jo'
tyjee ts'oo'niee” cocoom f'e” scuu'
xioom. Nnc'om ntseinaa® ii'e"
yuscu'fiee” cha nntseinoomfié na
tjaa ntseinda xioom t'om. 29Tyom'a™
ntquiee' na"nom na fienquii ts'a”
ntseinda. Juu tsa"tquiee tocoom saa
tyuaa' tuee™e”, tjaa'na” ndana fi'e”
scoom'm. 21Quia jo' tsa” na jnda we
tocoom fi'e” scuu' xioom saa mati
jom tuee™e” ndo' tjaa'na" ndana
fi'e” yuscu'fiee”. Mati tsa" na jnda
ndyee tocoom fi'e" scuu' xioom ndo'
majo'ti tjoom. 22Malaa'ti' cha'tso
ntquiee'ndye na"nom'fiee” tuncona
fiequio yuscu'fiee” ndo' majo'ti
quia tjana, tjaa'na” ndana fi'e"fie.
Ndo' na macanda tue'to yuscu'fiee”.
23Ne'cata'x'aaya njom', Ta, quia
na nnta'ndo'xco cha'tso nn'a” na
jnda tja, quia jo' ¢'fiee” cwiindye
joona na nluii scuu' yuscu'iiee"?

Ee jom fiet'oom scuu cha'tso na
ntquiee'ndye na™'fiee”.

24Matso Jesus ndaana:

—Aa nchii i'oomwaa'
matseicanoo”na' na tixcwe
cwitjei'yo' cwenta, ee meii” na
cwila'na"yo' ljeii 'maa™ Ty'oots'om
saa ticala'no™'yo' ljo' ma'mg"na'.
Mei" cantyja 'naa™ najndeii
na matseixmaa". 25Ee quia na
nnta'ndo'xco nn'a” na jnda tja
taxoc'unconnda' mei” na"nom, mei"
na”lcu ee nnc'omna cha'na éngeles
na m'a" cafioom'luee. 26Saa cantyja
'naa™ fi'oom na nnta'ndo'xco
nn'a” na jnda tja, ¢aa chii jnda

fiejla'na™'yo' libro na seiljeii Moisés
yuu na matseinei"na' cantyja 'naa™
ts'oom nioom na nty'iaa™a"? Jo'

jo' xcwe naquii' ntsaachom na
cwico ts'oom'iiee”, teic'uaa na
matseinei” Ty'oots'om nnoom, tso:
“Ja cwiluiindyo Ty'oots'om cwentaa'
Abraham, Isaac ndo' Jacob.” 27 Jo!
chii caliu'yo' na cwita'ndo' na™'fiee”
ee jom nchii cwiluiifié Ty'oots'om
cwentaa 1'0o. Jom cwiluiiné
Ty'oots'om cwentaa nn'a"™ na
cwita'ndo'. Cwe' jo' ma'mg"na' na 'o
mei"chjoo ticala'ng"'yo'.

N'oom na matsa'ntjom Ty'oots'om na
t'ma"ti tseixma"na’
(Mt. 22:34-40)

28Cwii ts'a" na ma'mo” ljeii na
tque™ Moisés tyjee'cafioom na m'a"
nn'a” saduceos'fiee”. Tyondiifiechee™
cha'tso fi'oom na tyola'nei"na ndo'
tyoquee” cwenta na jee" xcwe
f'oom t'o Jestis ndaana. Tax'ee”
nnom Jesus, tsoom:

—Quii'ntaa” cha'tso i'oom'
Ty'oots'om na matsa'ntjomna',
écwaa” cwii joona' na t'ma”ti
tseixma"na'?

29T1g Jests, tsoom:

—Luaa matso fi'oom na t'ma"ti:
“Candye'yo', 'o nn'a" Israel. Nquii
Ta Ty'oots'om cwentaaya, macanda
fienque” cwiluiifié na matsa'ntjoom.
30C'oom' na candya' ts'om' Ta
Ty'oots'om cwenta' iequio na
xcwee'ya ts'om!, fiequio cha'waa
na jnda ntyji', fiequio cha'waa na
jndo'ya ts'om', ndo' fiequio cha'waa
najndu'.” Luaa' fi'oom na t'ma”ti na
matsa'ntjomna'. 31Ndo' fi'oom na
jnda we matseijomna' fi'oom'fiee”.
Luaa matsona': “C'oom' na wi'

ts'om' nc'ia' cha'xje" na jnda ntyji'
fiequio nncu'. Tjaa'na” cwiiche®
fi'oom na t'ma"ti na matsa'ntjomna'
cha'na fi'oommei™.”

32Quia jo' t'o tsa™'fiee” na ma'mo”
ljeii na tque™ Moisés, tsoom:

—DMaxje" ya, 'u Maestro. Luaa'
fi'oom na mayuu' matsu' na fecwii
Ty'oots'om. Tjaa'na” cwiiche” na
matsa'ntjom, macanda jom. 33Ndo'
na nnc'oom ts'a” na candya' ts'oom
Ty'oots'om fiequio na xcwee'ya
ts'oom, fiequio cha'waa na jndo'ya
ts'oom, fiequio cha'waa na jnda
ntyjee”, ndo' fiequio cha'waa
najnei”, ndo' mati na nnc'oom na wi'
ts'oom nc'iaa™a" cha'xje” jnda ntyjii
nque”, cha'tso nmei™ 1'ueti nchiiti
quioo' na nlco na mafiequiaa ts'a”
nnom Ty'oots'om fiequio mei"nquia
nt'omche” na cwifie'quia nn'a” na
cwila't'maa”'ndyena jom.

34 Jnda na nty'iaa' Jesis na jndo'
ts'om tsa"'fiee” fi'oom na t'o, tsoom
nnom:

—Jnda teindyoo' na nfiequiaandyu'
na nntsa'ntjom Ty'oots'om 'u.

Jnda jo' tjaa'na” 'hee" cwii jndaa’
ts'om na nncwax'eti.

Cristo cwiluiifié Jnda Ty'oots'om
(Mt. 22:41-46; Lc. 20:41-44)
35Cwiiche” ndii' na tyom'aa”
Jestis naquii' wats'om t'ma” na
tyo'moo” ndaa nn'a", tsoom:
—Nquiee nn'a" na cwit'mog” ljeii
na tque” Moisés cwiluena na nquii
Cristo cwiluiifié tsjaa” David na
jndyowicantyjoo'. 36Saa manquiiti
David cantyja na t'mgo" Espiritu
Santo nnoom tsoom na Cristo
cwiluiifié Ta na matsa'ntjom jom.
Tsoom:

Nquii Ta Ty'oots'om tsoom
nnom juu Ta na matsa'ntjom
ja:

“Cajma™ ntyjaa'a ntyjaya yuu na
matseit'maa™'fiena' 'u

hasta xje” na jnda tsa'a nn'a"
na jndoo 'u na c'omna nacje
'na™.”

37Cwe' jo' mawax'aaya ndaa'yo

échiuu waayuu na cwiluiifie Cristo

tsjaa” David na jndyowicantyjoo'

ee manquiiti David tsoom na juu

cwiluiifie Ta na matsa'ntjom jom?
Ndo' jndyendye nn'a” fiequio na

neii"na tyondyena fi'oom na seineii".

Matseitia' Jestis nn'a” na cwit'moo”
ljeii na tque™ Moisés
(Mt. 23:1-36; Lc. 11:37-54; 20:45-47)
38Naquii' fi'oom na tyo'moo”,
tsoom:
—Cal'a'yo' cwenta nn'a" na
cwit'mog” ljeii na tque™ Moisés
ee joona jee" cjaawee' n'omna na
nnco'nomna na cwee'na liaa jnda
na tei'ncoo ndo' na nnta" nn'a”
lueena na nla't'maa™'ndye joona
flequio na jndoo'che” nn'a™ 3% Joona
jee” fie'cwindyuaandyena ntsula
nacafioomtiche” naquii' lan'om ndo'
majo'ti cwil'ana quia na cwicwa'na
na waa xuee. 40Mati cwitjeii'na
'naa” yolcu na jnda ljondye na tja
s'aa, ndo' cha nntseicu'na' na luaa'
la'xma"na, jee" yo cwila'nei"na
nnom Ty'gots'om. Jo' t'ma”ti
nnt'uiiwee™'e” joona.

Tsjo'fijjee™ na tquiaa yuscu na
jhee™iie
(Lc. 21:1-4)
4“1 Cwii xuee wacatyee® Jests
ndyeyu na meintyjee' castom

na cwituee' nn'a" s'om cwentaa'
wats'om t'ma”. Nty'iaa'chee" na
cwitioom nn'a” s'om ts'om castom
ndo' na jndye natya t'maa™ s'om
cwitioomna. 42Mati tyje'caioom
cwii yuscu na jnda ljofie. Jee"che®
ndya' jiee™'fié. Tjacjoom'm we
tsjo'fijee” chjoo s'om wee na
mei"chjoo tit'maa™. 43Chii t'ma®

Jestis nn'a” na cwila'jomndye fi'e"ié.

Tsoom ndaana:

—Na mayuu'che” nndye'yo'
nntsjoo, yuscum'aa™ ts'a” na jnda
tue' saa' ndo' jee" jiee™fié, saa
t'maa™'ti tjoom'm ts'om castom,
nchiiti cha'tso nt'omche®. 44Ee
cha'tsondye na"m'a™ tioomna s'om
na cwe' waljoo' na cwilei'chona,
saa jom meii” na jee"che” nty'iaa'fié,
tju'fi'ee” cha'waati na maleifi'oom
na nntseijnaa” na nlecwaa™a".

Matso Jestis na nntyuii' wats'om
t'ma”
(Mt. 24:1-2; Lc. 21:5-6)
1 Xje" na jaacalui' Jests na
waa wats'om t'ma” seinei”
cwii ts'a” na matseijomiie fi'e"fié,
tso nnoom:

—Maestro, canty'ia', jee®
tjacanjoom' ts'iaa” na tuii i'e"
ljo'mei™ ndo' jee™ nei"ncoo' I'aamei™'.

2Tsoom nnom tsa"'fiee™

—Mayuu' na jee" nei"ncoo' l'aa
na manty'ia'. Saa que™ cwenta,
ljo'mei™ xocaljoo'tye"na' nacjoo
nc'iaana'. Maxje" nntyuii'i'e"na'.

'Naa" na cwit'mgo”na' na manndyoo'
na nntycwii
(Mt. 24:3-28; Lc. 21:7-24; 17:22-24)
3Ty'ena ta na jndyu Olivos
ndyeyu yuu na meintyjee' wats'om

t'ma”. Jo' jo' tjacjoo Jesis. Ndo'
Pedro ii'e” Jacobo, 'e" Juan i'e”
Andrés ty'entyjaa'na jom cha nndaa
nla'nei"na n'e"né na nenquieena.
Ta'x'eena nnoom, jluena:

4—Catsu' ndaay3, écwaa®
nncue'ntyjo na nluii nmei®'?

Ndo' ¢{cwaa” 'maa” m'mo™na' na
manndyoo' nluii nmei™'?

5Quia jo' to' Jests tyotseineii®
ndaana:

—Cal'a'yo' cwenta na mei"cwii
ts'a" tinquiu'nn'a” 'o cantyja 'naa™
f'oommei™. ®Ee nleitquioo'ndye
nn'a” cwii cwii ntyja na
nla'cajndyundyena xueya ee nluena
na joona cwiluiindyena Cristo. Ndo'
jndye nn'a" nfie'quio'nn'a"na na ljo'
nl'ana.

’Nnty'ia'yo' na
nndyocwje'cafioom ntia' ndo'
nleic'uaa fi'oom na cwiluii
ntia' cwiiche” ntyja, saa
tifie'quiandyo' na nlacatyuendyo',
ee maxje” jndei'na' na
nmei™ nncwinomjndyee. Saa
tyoowe'ntyjo xje” na nntycwiifi'e".
8Nla'wendye nn'a” cwii ndyuaa
nacjoo nn'a” cwiiche" ndyuaa.
Ndo' cwii tsa"ma”ts'iaa” t'ma”
nntseiwefie nacjoo' cwiiche”
tsa"ma”ts'iaa". Jndye joo nnts'eii
ndo' nnc'oom jndo' t'ma” ndo'
t'ma” nntseifi'ee™na' nn'a”. Saa
cha'tso nawi'mei™ cwe' we'yandyo
la'xma®na'. Quia nnquioo nt'omche”
nawi' na jaa'ti.

9°Saa 'o c'om'c'eendyo!, ee
m'a” nn'a” na nhe'quia cwenta 'o
luee nn'a” na cwiluiitquiendye
naquii' lan'om ndo' joona
nntsa'ntjomna na catjaa' nn'a" 'o
naquii' lan'om. Mati nl'a nn'a" na



115

jndei'na' nncwintyje'jna™yo' jo ndaa
gobiernom fiequio jo ndaa nt'omche®
nn'a” na cwitsa'ntjom nc'e na
laxma™yo' cantyja 'na"ya. Ndo'
na luaa' nntjom'yo', nfiequiaana'
na 'o nntjei'yuu'ndyo’ fi'oom naya
'na"ya ndaa na™fiee”. 19Ee cwii
tjooche™ na nntsuu tsjoomnancue
niie'quia nn'a” i'oom cantyja
na macwji'n'maa"fie Ty'oots'om
nn'a” na cha'waa tsjoomnancue.
" Ndo' quia na nnt'uena 'o na
niie'quiana cwenta 'o, tinc'om'yo'
fiomtiuu cwaa” ii'oom na nndu'yo'
ndaa na"man'iaa”. Ee xje"'fiee”
m'mo” Ty'oots'om cwaa” i'oom
na nnt'o'yo'. Ee nchii nlanei™'yo'
fi'oom na nquiu' ncjo'yo' saa nquii
Espiritu Santo nnts'aa” naquii'
n'om'yo' ljo' fi'oom na nndu'yo'.
12Maxio ts'a" nfiequiaa cwenta
jom na cuee™e”. Ndo' majo'ti
nnts'aa ts'a” fi'e” ntseinaa”. Ndo'
nda nn'a” nla'wendyena nacjoo
lotyena, londyeena, nl'ueendyena
chiuu nncwje na™fee”. 13Ndo'
cha'tsondye nn'a" nla'jndoona 'o
nc'e na m'a"'yo' cantyja 'na"ya. Saa
juu ts'a” na tye" cwiljoo'fie fi'e"ndyo
hasta na macanda, tsa™'nee"
nlui'n'maa™é.

14Nee" juu ts'a” na matsei'naa™
fi'oommeii", catsei'no™ ljo'
fiecatsona'. Juu profeta Daniel,
seiljei” fi'oom cantyja 'naa™ tsa” na
jee"che” ndya' tiaa' na nntseityuii'
cha'tso. Quia na nnty'ia'yo' na
jnda mameintyjee™e” naquii'
wats'om t'ma” yuu na mei"chjoo
ticatsa'ntjomna' na nnc'oom, quia
jo' 'o na m'a™yo' ts'ondaa Judea
catsaalei'nom'yo' quii' ntsjo. 1*Ndo'
majuu xje"'fiee”, ts'a” na ljo nacjoo'

waa' yuu na su, ticandyocuee™
na nncjaaque™'e" na nncwjee™'e"
'naa™a". Catseityuaa™a",
calei'noom. ®Ndo!' ts'a” na m'aa®
jo jndaa na mach'ee ts'iaa” tyuaa',
ticjaalcwee™e" na nncjaacachoom
lia™a". 17 Juu xje™'niee" jee" wi'
nntjoom yolcu na ndeiindye
fiequio joo yolcu na 'ndaandye nda.
18Cata™yo' nnom Ty'ots'om na
nchii xcwe ncuee na tei” na nlca"na'
na calei'nom'yo' nawi'iiee”. 19Ee
quia ljo'che” nnquioo cwii nawi'
na t'ma"tiche” na mei"jom ndii'
tyootjoom nn'a" cantyjati na tque"
Ty'oots'om tsjoomnancue hasta
je'. Ndo' xuee na cwiwjaatina' mei®
tajom cwinluiinnda' cwiiche” nawi'
cha'na juuna'. 2°Xe" nchii nquii Ta
Ty'oots'om tquee® na tijndyeti xuee
nnc'oom nawi'iiee”, mei"cwii ts'a®
xocalui'n'maa”fie cantyja 'naa™'na'.
Saa nc'e na wi' ts'oom joo nn'a" na
jnda tjeii'né cwentaa™a", jo' chii
nnts'aa” na tijndyeti xuee nnc'oom
nawi'nee”.

21’Ndo' xe" quia ljo' nntso cwii
ts'a” ndaa'yo': “Canty'ia'yo', ljoo
m'aa" Cristo”, oo nntso: “Canty'ia'yo',
laa'fie” m'aa™, ticalayu'yo'. 22Ee
maxje” nlquie'cafiom profetas na
tiyuu' fi'oom cwinequia fiequio nn'a®
na nlue na joona cwiluiindyena
Cristo. Nl'ana jndye nnom 'naa” t'ma”
fiequio ts'iaa" t'ma” na nncjaawee'
n'om nn'a” hasta nquiee nn'a” na
macwiji' Ty'oots'om cwentaa™a”
niiequio'nn'a” ts'iaa"'fiee” joona xe"
na nndaa nl'ana. Saa Ty'oots'om
tixonquiaa™ na nndaa nl'ana.
23Cha'tso nmei™ jnda tsjoo ndaa'yo'
cwii tjooche" na nluii cha cal'a'yo'
cwenta.

Luaa nncuaa quia na nndyonnda'
Jests
(Mt. 24:29-35, 42-44; Lc. 21:25-36)

24’Ncuee quia na jnda teinom
nawi' t'ma™fiee”, quia jo' nleijaa"fie
fie'quioom', ndo' taxocwixueefie
chi'. 25Nntquiaandye cancjuu.
Ndo' cha'tso najnda na matseixma”
tsjo'luee nntyuii'. 26Quia ljo'che®
nnty'iaa nn'a” ja na cwiluiindyo
tsa” na jna” cafioom'luee na
macwjacafigo"nnda'a tsjoomnancue.
Nndyoo naquii' nchquiu fiequio
najndeii na matseixma"ya ndo'
flequio na nei"ncoo' nacaxuee na
matseit'maa™fiena’ ja. 27 Njfigo"ya
éngeles 'na"ya na c'oona cwii
cwii ntyjaa' tsjoomnancue ndo'
mati ndioche” cafioom'luee na
nla'tjomna nn'a” na jnda tjeii'ndyo
cwentaya.

28’Cala'ng™yo' 'naa™ na
ma'mo”na' ndaa'yo' cantyja
'maa™ ts'oom higuera. Quia na
cwinty'ia'yo' na cwintei' 'ona' ndo'
cwicandei' tsco'ndaa juuna', quia
jo' cwila'no™yo' na jaawindyoo'
ncueesua'. 22Majo'ti quia na
cwinty'ia'yo' na cwiluii cha'tso
nmei™ na jnda tsjog ndaa'yo', quia
jo' cala'no™'yo' na jnda teitsioo'
m'aa"na'. Mawaa mawaa xje"
nncwjacafigo™nnda'a. 30 Candye'yo!
nntsjoo, mayuu'che” na xocwjeii'e
nn'a” na m'a" je' hasta xje" na jnda
seicandaa'fiena' cha'tso n'oommei™'.
31Tsjo'luee i'e™ tsjpomnancue
nntycwiifi'e"na' saa i'oom 'ma"ya
maxje” nntseicandaa'fiena’.

32°5aa mei"cwii ts'a” ticaljeii
cwaa" xuee ndo' 'fiee” xje” na nluii
cha'tso nmei™. Mei" 4ngeles na

m'a” canoom'luee ticaliuna, mei®
ja na cwiluiindyo Jnda Ty'gots'om
ticaljeiiya cwaa”. Macanda
fienquiiche” Tsotyaya ntyjee”.
337Jo' chii c'om'c'eendyo' ndo'
que™yo' cwenta. Ndo' calanei™'yo'
nnom Ty'gots'om, ee ticaliu'yo'
cwaa” nncue'ntyjo tiempo'fee”.
34Nmei™ matseijomna' cha'na
mach'ee cwii ts'a” na wjaa cwii
ndyuaa na tquia. Cwii tjooche" na
nnaa" wa"'a", nnty'ioom ts'iaa"
mosoom'm, cwii cwii nnom
ts'iaa” na cwii cwiindyena. Ndo'
nntsa'ntjoom ts'a” na mach'ee
cwenta 'ndyoots'a na fie'quii'che”
cats'aa cwenta. 3°Malaa'ti'
matseijomna’' 'o ee na ticaliu'yo'
'fiee” xje" na nncwjee' nquii na
matsa'ntjom 'o. ¢Aa nncwjee™'e”
natmaa®, oo aa nateijaa"? ¢Aa
nncwjee™'e” xcwe tsjom, 0o aa na
jaancoo? Jo' chii c'om'c'eendyo.
36Fe ticatsona' na mats'ia
jo' nncwjee™e” ndo' nljeii” 'o
cha'cwijom na cwinda'yo'. 37N'oom
na jnda tsjoo luaa' ndaa'yo!, juuna'
matsjoo ndaa'yo' na cha'tsondyo!,
fie'quii'che” c'om'c'eendyo'.

Cwi'ma"na na nnt'uena Jesis

(Mt. 26:1-5; Lc. 22:1-2; Jn. 11:45-53)
1 We xuee cwii tjoo na

nncuee' xuee pascua nequio

xuee na cwicwa' nn'a” ntyoo' na
tjaa ndaaljo' tjaquiee'. Ndo' ntyee
na cwiluiitquiendye fiequio nn'a"
na cwit'moo” ljeii na tque™ Moisés,
tyol'ueendyena chiuu nl'ayoona
na nfie'quio'nn'a"na Jesus cha
nnt'uena jom, ndo' na nla'cuee'na
jom. 2Jla'tiuuna, jluena ndaa
ntyjeena:

—Saa ticat'uaaya jom xcwe ncuee,
tints'aana' na nla'wendye nn'a”
nacjooya.

Tu'nquio Maria nche™ nacjoo' Jestis
(Mt. 26:6-13; Jn. 12:1-8)
3Tyom'aa™ Jests tsjoom Betania,

waa' Simén, ts'a” na fiechuu tycu
lepra. Yoche" na meindyuaandyena
nacafioom' mei"sa, tue'canoom
cwii yuscu na malei'fi'oom cwii
tsioo na tuii fi'e" tsjo' canchii'

na jndyu alabastro. Njom nche™
na jndyu nardo na jee" cachi,

ndo' jee” jndana'. Tyjee” yuu na
ta'tye” tsioo'fiee”, chii tu'nquioom
nche™fiee” xque™ Jests. 4Nt'om
nn'a” na m'a” jo' jo' jla'lioo'ndyena
nacjoo' yuscu'iee”. Jluena ndaa
ntyjeena:

—Jee"” ndya' cwe'chi nche™
'naa™a™ na seicatsoom. 5Yati xe"
teil'uana' ee nncwinom ndyee
sia"nto denarios nncwji'na'.
S'om'fiee” nnluii naya ndyefiee™.

Jnaa™ luaa' na tyola'wjeena
yuscu'fiee”.

6Saa tso Jests:

—Ca'ndye'yo' tsa"m'aa™. ¢Chiuu
na cwila'lioo'ndyo' ii'e"fié? Ee
jee" tjacahjoom' nayawaa' na s'aa”
fi'e"ndyo. 7Ee ja nchii fiequii'che”
nnc'og"ya fi'e’ndyo'. Saa ndyefee™
fiequii'che” na m'a"na quii'ntaa™'yo'
ndo' quia na fie'cal'a'yo' naya joona,
wanaa”. 8Yuscum'aa™ s'aa” cwanti
na nndaa nnts'aa”. Jom tu'nquioom
nche™ nacjoya cwii tjooche™ na
nnt'iuu nn'a” ja. °Na mayuu'che”
nndye'yo' nntsjoo, mei"yuuche”
na nfie'quia nn'a” fi'oom cha'waa
tsjoomnancue na macwji'n'maa"fe
Ty'oots'om nn'a”, maxje” nla'nei"na

cantyja 'naa™ naya na s'aa
yuscum'aa™ cha ticatsuu fi'oom
cantyja 'naa™a".

Judas mafiequiaa” cwenta Jestis luee
ntyee
(Mt. 26:14-16; Lc. 22:3-6)

10 Jnda tuii na luaa', quia jo'
Judas Iscariote, cwindye nn'a" na
canchoo'wendye, tjaa" na m'a”
ntyee na cwiluiitquiendye na
nntseijndaa'fié fiequio joona na
nfiequiaa” cwenta Jesus lueena.

1 Jnda na jndye na™fiee” na ljo'
nnts'aa” tquiaana' na jee" neii"na.
T'ma"na na niie'quiana s'om nnoom.
Quia jo' Judas tyol'uee'fietyee”
chiuu ya nnts'aa” na nfiequiaa”
cwenta Jests lueena.

Seijndaa'fie Jestiis na nncuaa Cena
(Mt. 26:17-29; Lc. 22:7-23; Jn.
13:21-30; 1 Co. 11:23-26)

12Quia jo' xuee na cwiwitye®
ncuee na cwicwa' nn'a” judios tyoo'
na tjaa ndaaljo' tjaquiee', mafiejuu
xuee na cwila'cwjeena canma”
nch'u, nn'a” na cwila'jomndye fi'e”
Jests ta'x'eena nnoom, jluena:

—:Yuu l'ue ts'om' na
nntsaalajndaa'ndy0 cantyja 'maa™
Xuee pascua, na nleifi'oom' na nlqui'
catsma” chjoo?

3Ndo' jioom we nn'a” na
cwila'jomndye fi'e"ié cwii l'aa.
Tsoom ndaana:

—Catsa'quie'yo' quii' tsjoom.
Jo' jo' nliu'yo' cwii tsa"s'a na
maleifi'oom cwii tsjoo ndaatioo.
Catsaantyjo'yo' naxee™e". 14Yuu
na nncjaaque™'e” candu'yo' nnom
ts'a” na waa": “Luaa matso nque” na
matsa'ntjoom jaa: éyuu waa cuarto

na nlcwaa'a na nntseit'maa"'ndyo
Xuee pascua nequio nn'a" na
cwila'jomndye fi'e"ndyo?” 13 Juu
tsa™'fiee” m'moo” cwii cuarto t'ma®
w'aa nandye teicantyjoo'. Maniom
candaa' 'na” na maca"na' na nncuaa
xuee. Jo' calajndaa'ndyo' nantquie
na nlcwaa'a fi'e"ndyo'.

16Ndo' ty'e we na™'fiee™. Quia
na tquiena tsjoom'iiee” jliuna
cha'xje” na jnda tsoom ndaana. Jo'
jo' jla'jndaa'ndyena nantquie na
nlcwa'na na nla't'maa”'ndyena xuee
pascua.

17Cwe' tmaa"ya, xje™ na
tyje'cafioom Jesus fiequio nn'a”
canchoo'we na cwila'jomndye
i'e"fié. 1®Yoche" na
meindyuaandyena nacafioom'
mei”sa na cwicwa'na, tso Jestis
ndaana:

—Mayuu'che” candye'yo' nntsjoo,
cwiindyo' 'o na macwa' fi'e"ndyo
niiequiaa cwenta ja luee nn'a”.

19N'oomwaa' jee” ndya!'
seichjoo'na' n'omna. To'na cwii ndo'
cwiindyena ta'x'eena nnoom, jluena:

—¢Aa ndya' nnts'aana' na ja?

20Quia jo' tsoom ndaana:

—Cwii 'o na canchoo'wendyo!',
cwii ts'a” na cwinchjeendy6 tyoo'
fi'e"fie ts'om xio jom nfiequiaa®
cwenta ja. 2'Ee na mayuu'che”,
ja na cwiluiindyo ts'a” na jna”
cafloom'luee, maxje” wjaafi'oomna'
ja na nnc'io cha'xje” na matso ljeii
'naa™ Ty'oots'om. Saa jee" nty'iaa'nie
ts'a” na manequiaa cwenta ja,
yatiche” xe" ticaluiifie tsa"'fiee”.

22ypche® na cwicwa'na, to'flom
Jests tyoo', tquiaa” na quianl'uaa'
Ty'oots'om. Jnda jo' tyjee” juunal,
tquiaa” ndaana. Tsoom:

—Cato'nioom'yo!, cwa'yo' tyoo'waa,
ee cwiluiifiena' seii'a.

23Mati to'fioom cwii waso
na fijjom ndaa winom. Jnda na
tquiaa® na quianl'uaa' Ty'gots'om,
quia jo' tquiaa” juuna' ndaana,
cha'tsondyena tana. 24Ndo' tsoom
ndaana:

—Ndaa winomwaa cwiluiifiena'
nioom'a na nnquioo na
nncwji'n'maa”ndyo jndyendye
nn'a". N'e” juuna' maqua®tya”ya
fi'oom xco. 25Candye'yo' nntsjoo na
mayuu'che” taxoc'uannda'a winom
hasta juu xuee na nnc'uaxco juuna'
quia na nntsa'ntjom Ty'oots'om.

Jests matseicafiee” na nncwji'iie
Pedro
(Mt. 26:30-35; Lc. 22:31-34; Jn. 13:36-38)

26Ndo' jnda na tana luantsa,
jlui'na jo' jo'. Ty'ena ta Olivos.
27Quia jo' tso Jests ndaana:

—Tsjom je' cha'tsondyo' 'o
nntjei'ndyo' fi'e"ndyo. Ee ljeii 'naa™
Ty'oots'om matsona': “Nntseicua'a
ts'a” na mach'ee cwenta
canma”, ndo' canma” ntsmeii™'e”
nnt'oom'ndyeyo".”

28G3a tso Jesus:

—Ndo' ja quia jnda na
mawando'xco nncjojndyaa ts'ondaa
Galilea, xe" jnda nntsaantyjo'yo'.

29Quia jo' tso Pedro nnoom:

—Meii" cha'tsondye na"m'a™
nntjeii'ndyena fi'e"ndyu', saa ja
tijoom cwji'ndyo fi'e"ndyu'.

30T19 Jestis, tsoom nnom:

—N'oom na mayuu' matsjoo njom',
tsjom je' cwii tjooche” na nndaa'
we ndii' na matseixuaa caxtijndyo,
saa 'u xje"'fiee” jnda ndyee ndii' jnda
tjei'mdyu' ii'e"ndyo.

31Saa Pedro yache” jndeii' fi'oom
t'oo™

—Meii" c'io fi'e"ndyu', saa tijoom
cwji'ndyo cantyja 'na™.

Ndo' cha'tso nc'iaa™a” majo'ti
jluena.

Getsemani matseinei” Jestis nnom
Ty'oots'om
(Mt. 26:36-46; Lc. 22:39-46)
32Quia jo' tquiena cwii joo na
jndyu Getsemani. Tsoom ndaana:

—Cwindyuaandyo' fijaa"fie yoche"
na jo luaa' na nntseina"ya nnom
Ty'oots'om.

33 Jo' chii tjatyee”, tjafi'oom Pedro
fi'e” Jacobo fi'e” Juan. Ndo' jna"na'
na t'ma” matsei'ndaa'na' ntyjee”
ndo' jee" matseichjoo'na' ts'oom.
34Tsoom ndaa na"'fee™

—Jee” matseichjoo'na’' ts'oo" hasta
jom ndyowe' ts'oo". Caljoo'ndyo’
ljoofie. C'om'c'eendyo', nchii
cwinda'yo'.

35Quia jo' tjatjatyee®che,
tjacwanquioom nomtyuaa. Tyocaa"
nnom Ty'oots'om xe" wanaa”
tintjoom nawi' na mei"ndoo'na' jom
juu xje™fiee”. 36 Tsoom:

—Tsotyaya, 'u cha'tso nndaa
nntsa'. Catseicandyaandyu' ja na
ticwinoo"ya nawi'waa. Saa catsa'
cha'xje” na l'ue ts'om' nncu' nchii
cha'xje” na l'ue ts'oQ" ja.

37Quia jo' jndyolcwe' Jests na
m'a” ndyee na"'fiee”. Ndo' ljeii” na
cwindana. Tsoom nnom Pedro:

—Aa ndi' Simén, éaa wa'tsu'? ¢Aa
maxje" ticandaa nntsa' na ticatsu'
mei” fie'cwii hora? 38Nequii'che”
c'om'c'eendyo' na calanei™'yo' nnom
Ty'oots'om cha ticjaachuuna' 'o
quia na fie'cats'aana' xje" 'o. Jee"

m'aa”c'ee' ts'om ts'a" na nnts'aa yuu
na ya, saa nc'e na ts'a" tseixma",
tileicanaa”fie na nnts'aa na ljo'.
39Jnda jo' cwiiche” ndii'
tjannaa™a". Mafejooti i'oom
seineii” nnom Ty'oots'om. 4°Quia na
jndyolcwe'nnaa™a” na m'a"na, majo'ti
ljeii" na cwindana, ee jee” tye” waa
na maleichuu tsa"tsjom joona. Ndo'
mei"” cwe' ticaliuna ljo' nluena nnoom.
#1Tjannaa™a" na nntseineii" nnom
Ty'oots'om ndo' quia tyjee™e” na jnda
ndyee ndii' na m'a"na, tsoom ndaana:
—Cwa ndicwa" cwinda'yo' na
cwita'jndyee'yo'. Malei'tye”. Jnda
tue'ntyjo xje"” 'ma"ya. Je' mannt'ue
nn'a” na wi'ndye ja na cwiluiindyo
ts'a” na jna” cafloom'luee.
42Quicantyja'yo'. Cjaaya. Luaa'
mandyocwjee'cafioom juu ts'a” na
tjacatio cwenta ja luee nn'a™.

T'uena Jests
(Mt. 26:47-56; Lc. 22:47-53; Jn. 18:2-11)

43Ndicwa" matseinei® Jests ndo'
tyjee'cafioom Judas, cwii joo nn'a”
na canchoo'wendye. N'ee” cwii
tmaa™ nn'a” fi'e"fié na cwilei'cho ncjo
espadas fiequio n'oom nch'io. Na"'fiee
nn'a” 'naa” ntyee na cwiluiitquiendye,
fiequio nn'a” na cwit'moo” ljeii
na tque” Moisés fiequio nn'a” na
cwiluiitquiendye naquii' tsjoom.
44Ndo' Judas, ts'a™ na tquiaa cwenta
jom luee na™'fiee”, jnda t'moo” 'naa”
ndaana chiuu nnts'aa”. Tsoom:

—Juu ts'a" na nnc'ua ntsma™,
majom jo'. Tye" cat'ue'yo' jom ndo'
tsaafi'om'yo' jom. Cal'a'yo' cwenta
na ticalacanom'yo' jom.

45Ndo' quia tquie'cafilomna Jests,
mantyja seicandyoo'fié, tsoom
nnom Jesus:

n

—Xma"ndyu' Maestro.

Ndo' t'om ntsma™ tsa"'fiee”.
46Quia jo' jla'cjaa lueena Jests. Tye"
t'uena jom.

47Cwii ts'a™ na matseijomiie
fi'e” Jests na meintyjee' jo' tjeii™'e"
xjo espada 'maa™a”. Tioom juuna'
mosoo' nquii tyee na cwiluiitquiefie.
Jno" tsua'qui. 48Ndo' tso Jestis
ndaana:

—Jnda'jom tquio'cat'ue'yo! ja
cha'cwijom tquio'yo' nacjoo' cwii
tsa"canch'ue na cho'yo' ncjo
espadas fi'e" n'oom nch'io. 49'Io
ndii 'io fiet'oo"ya quii'ntaa™'yo'
na fiet'mogo"ya ndaa'yo' naquii'
wats'om t'ma” saa ticat'ue'yo' ja.
Necuaa ee cwiluii na luaa' cha
catseicandaa'fiena’' ljeii 'naa™
Ty'oots'om na waa.

50Quia jo' cha'tsondye nn'a"
na cwila'jomndye fi'e” Jesus,
jlei'nomna, 'ndyena jom na fienque”.

Cwii tsa"s'andyua na jleinom

51Ndo! jo' jo' m'aa™ cwii
tsa”s'andyua na tjantyjoo” naxe™
Jests. Macanda chu'tyjoofié cwii
sabana. Mati jom t'ue na™'fiee”.
52Gaa jom je' jluii'fié naquii' sdbana
'naa™a", 'fiee” juuna', jlei'noom na
fiecasei'ié.

'0Ooque™na Jestis luee na"man'iaa®
cwentaa nn'a” judios
(Mt. 26:57-68; Lc. 22:54-55, 63-

71; Jn. 18:12-14, 19-24)
53Quia jo' ty'efi'omna Jess jo
nnom nquii tyee na cwiluiitquiefie

ndaa ntyjentyeefie. Jo' jo'
tjomndye cha'tsondye ntyee na
cwiluiitquiendye fiequio nn'a” na
cwiluiitquiendye naquii' tsjoom

fiequio nn'a” na cwit'moo” ljeii
na tque™ Moisés. 34Ndo' Pedro
tquiache” tquia tjantyjoo”. Macanda
tuee'tyee” tach'ee™ waa' tyee na
cwiluiitquiefie. Jo' jo' tjacjom
nacafioom nn'a" na cwindye'ntjom
wats'om t'ma”. Tyotseiwifié 'ndyoo
chom.

55Quia jo' ntyee na
cwiluiitquiendye fiequio
cha'tsondye na"man'iaa” cwentaa
nn'a” judios tyol'ueena nn'a" na
calue fi'oom cantu nacjoo' Jests
cha nndaa nleijndaa' jnaa™a” na
cuee™e”, Saa tileicaliuna. 56Ee
majndye nn'a” ty'enquia fi'oom
na cwe' cantu saa tifiecwii
fi'oom tquiana jo' chii ticalui'yuu'
fi'oom'fiee™ nacjoom'm. 57 Jnda jo'
tei'cantyja nt'omche” nn'a” na
tquia cwiiche” fi'oom na tiyuu'
nacjoom'm, jluena:

58__J4 jndyaay4 na tso tsa®m'aa™
na jom nntseityuee"'e” wats'om
t'ma”waa na l'a nn'a”, ndo' fiendyee
xuee nnts'aaxcoom cwiiche” na
nchii nn'a” nl'a.

59Saa meii” jluena fi'oomwaa',
maxje" ticatjoom' fi'oom.

60Quia jo' teintyjee' nquii tyee na
cwiluiitquiefie xcwe quii' ntaa™na,
tax'ee” 'ndyoo Jesus, tsoom:

—<¢Aa maxje” mei"cwii fi'oom
tic'e'? ¢Chiuu waayuu cantyja 'naa™
fi'oom na cwituee'na nacjo'?

61Saa Jests fiemaa™chee® m'aa™
Mei"cwii fi'oom tic'0o". Quia
jo' juu tyee na cwiluiitquiefie
tax'eenennaa™a”, tsoom:

—¢Aa 'u cwiluiindyu' Cristo,
Jnda nquii Ty'oots'om na
cwila't'maa'ndy0?

62T19 Jests, tsoom:

—Mayuu' na jo' ja. Ndo' nnty'ia'yo'
ja na cwiluiindyo ts'a” na jna®
cafioom'luee na nncwa'catya”
ntyjaa' Ty'oots'om ntyjaya na jom
matseixma®fi'ee” cha'tso nnom
najnda na nndyocuaya, na nnaa”
canoom'luee fiequio nchquiu.

63Quia jo' juu tyee na
cwiluiitquiefie jndii'fié tsca'nnoom
na lioom'm, tsoom:

—¢Aa cwimaca®tina' 'iiee”
nfiequiotjei'yuu'ndyeti jnaa™a"?
6410 macwindye'yo' fi'oom ntjei®
na matseineii” nacjoo' Ty'oots'om.
¢Chiuu cwilatiuu'yo' ii'e"fié?

Ndo' cha'tsondyena fie'cwii
jla'jomndyena na waa jnaa™a” ndo'
tseixmaa” na cuee"'e".

65Cwantindyena to'na na
tyojfiomna ndaajna™ jom.
Jla'cata'na nnoom, tyotmeii"'na nda'
jom, jluena:

—Cjaawee' 'ndyo' 'fiee” tquiaa 'u.

Mati nn'a" na cwil'a cwenta
wats'om tyofie'quiana nda' watmeii®
nnoom.

Macwji'fie Pedro cantyja 'naa™ Jests
(Mt. 26:69-75; Lc. 22:56-
62; Jn. 18:15-18, 25-29)
66Yoche™ na m'aa" Pedro jo nacje,
tach'e” w'aa'fiee”, tjantyjaa' cwii
yuscu jom na mandi'ntjom nnom
tyee na cwiluiitquiefie. 7 Quia na
ljeii” Pedro na matseiwifie 'ndyoo
chom, quiee tyonty'iaa™a" tsa™'fiee”.
Tsoom:
—'U mati nef'e™ fi'e” Jests, ts'a"
tsjoom Nazaret.
68Saa tjei'fie Pedro, tsoom:
—Ja ticwajna™a tsa"'nee".
Mei"chjoo ticaljeiiya fi'oom na
matsu' luaa'.

Jnda jo' teifipo" nacafioom nn'a”,
tjaa” yuu waa 'ndyoots'atiom.
Xje"'fee"” mana seixuaa
caxtijndyo. 8¥Ndo' majuu yuscu na
mandi'ntjom, cwiiche” cwii ndii'
nty'iaa'nnaa™a” Pedro. Too™'o" na
tsonnaa™a” ndaa nn'a” na m'a" jo'
jo"

—Tsa"m'aa™ maxje” cwiindye
joona jom.

70Ndo' Pedro tjei'iennaa™a”.
Ndo' tiyoche” majluennda' nn'a" na
meintyjee' jo' jo' nnoom:

—Mayuu'che” cwiluiindyu' cwii
joona. Ts'a” Galilea 'u ee ljo'yu
fi'oom na matsei'nei™ cha'na
cwila'nei” joona.

7 Quia jo' too™o" na tju' che™nque®
fi'omwi' nacjoom'm, ndo' tsoom na
ntyjiiche” Ty'gots'om na mayom'm.
Tsoom:

—Mei"chjoo ticwajna™a ts'a” na
cwindu'yo' luaa'.

72Ndo' mafioom' seixuaa
caxtijndyo na jnda we ndii'. Quia
jo' tjahjoom' ts'om Pedro fi'oom na
tso Jests nnoom: “Cwii tjooche" na
nntseixuaa caxtijndyo we ndii', saa
'u je' jnda ndyee ndii' macwji'ndyu'
cantyja 'na"ya.” Ndo' quia tjafijjoom’
ts'oom fi'oommei™, jee" ndya'
tyoty'ioom.

'Oofi'omna Jestis na m'aa" Pilato
(Mt. 27:1-2, 11-14; Lc. 23:1-5; Jn. 18:28-38)
1 Ndo' na jaawixuee ntyee
na cwiluiitquiendye
tjomndyena fiequio nn'a” na
cwiluiitquiendye naquii' tsjoom
fiequio nn'a” na cwit'moo” ljeii
na tque" Moisés fiequio cha'tso
na"man'iaa” cwentaa nn'a” judios.
Jla'jndaa'ndyena. Jnda jo' jla'tye"na

Jests, ty'efi'omna jom. Ty'ecatioona
cwenta jom I'g Pilato. 2Ndyeyu
tax'ee Pilato nnoom, tso:

—¢Aa 'u cwiluiindyu' rey cwentaa
nn'a” judios?

Ndo' t'oo™

—Majo'ndyo cha'xje” na matsu'.

3Ndo' ntyee na cwiluiitquiendye
jndye jnaa™a” tquiana. 4Quia jo'
tax'eennda' Pilato nnoom, tso:

—¢Aa maxje” mei"cwii fi'oom
xoc'o'? Que™ cwenta na jndye jna™
cwiluena nacjo'.

5Saa tjaa na t'oti Jests hasta
tquiaana' na jee" tyom'aa™ ts'om
Pilato.

Cwiwijndaa'tye” na nncue' Jestis
(Mt. 27:15-31; Lc. 23:13-25; Jn. 18:38-19:16)

6Ndo' ticwii chu na cwiwee'
XUuee pascua waa costumbre
na matseicandyaafie Pilato
mei"cwi'fiee"che” praso na l'ue
n'om nn'a”. ?Quia ljo'che m'aa”
cwii ts'a” na jndyu Barrabés
w'aancjo fiequio nt'omche" praso.
Joona jla'wendyena nacjoo'
gobiernom, ndo' jla'cwjeena nn'a”.
8Ty'entyjaa' cwii tmaa™ nn'a™ na
m'aa" Pilato. To'na na tyota"na
na cats'aa” cha'xje" quich'ee” na
nntseicandyaafié cwii ts'a”. ?Quia
jo' tso Pilato ndaana:

—¢Aa l'ue n'om'yo' na
catseicandyaandyo juu rey cwenta
'o nn'a"” judios?

10 uaa' tsoom ee jnda sei'noo™o”
na joo ntyee na cwiluiitquiendye
taa' n'omna Jests, jo' na
ty'ecatioona tsa™fee" 1'00™. 1" Ndo'
joona tyola'jndo'na n'om nn'a" na
jndyendye na cata"na nnom Pilato
na catseicandyaafié Barrabds, nchii

Jests. 12Quia jo' tax'eennda' Pilato
ndaa nn'a” na jndyendye, tsoom:

—Ndo' éljo' 1'ue n'om'yo' na
cats'aaya fi'e” juu ts'a" na
cwindu'yo' na cwiluiifie rey cwenta'
'o nn'a” judios?

B3Tacwaxua ndyueena, jluena:

—Caty'iom' jom ts'oom'naa".

14Tax'ee Pilato ndaana:

—¢Ljo' jee" tis'a s'aa” nquiu'yo'?

Saa joona fie'quii'che” najndeii
tyola'xuaana, jluena:

—Caty'iom' jom ts'oom'naa".
15Quia jo' Pilato, cwe' ee na l'ue
ts'oom na calue nn'a" na ya ts'a"fié,

jo' na seicandyaafé Barrabas.
Ndo' sa'ntjoom na catjaa' sondaro
Jests fi'e" tja"tsei'. Jnda jo' tquiaa”
juu lueena na caty'ioomna juu
ts'oom'naa".

16Ndo' ty'efi'om sondaro'fiee™
Jestis naquii'che” wats'iaa" cwentaa'
gobiernom. Jo' jo' tjomndye cha'tso
nc'iaana. 17 Jla'cweena cwii liaa
colo catsioo' jom. Tyola'tyjoondyena
I'00 nioom, 1'ana cwii tsei, tioomna
juuna' xquee”. '8 Jnda jo' to'na, ndoo'
na cwila't'maa”'ndyena jom, jluena:

—Catseit'maa™fiena' 'u na
cwiluiindyu' rey cwentaa nn'a” judios.

19Ndo' tyotmeii™na ts'oom xquee™.
Tyojiomna ndaajna™ jom, tyota'na
cantyena jo nnoom cha'cwijom
cwila't'maa™ndyena jom. 20Quia
na jnda jla'jnaa™fi'e"na jom, quia jo'
tjeii'na liaa catsioo'. Jla'cweennda'na
jom lia™a”. Jnda jo' ty'efi'omna jom
na nnty'ioomna jom ts'oom'naa".

Cwity'ioomna Jests ts'oom'naa”
(Mt. 27:32-44; Lc. 23:26-43; Jn. 19:17-27)
21Xcwe na cwi'oocalui'na

naquii' tsjoom ndo' tjomndyena

ts'a” tsjoom Cirene na jndyu
Simén na jna” jndaa. Jom tsotye
Alejandro fiequio Rufo. L'a sondaro
na jndei'na' cjaafi'oom ts'oom na
nfioom Jests.

22Quia jo' ty'ei'omna Jesus
Gélgota. N'oomwaa' ma'mo™na'
cwii ta na jndyuna' Tsei'xque”
Ts'00. 22Ndo' tquiana winom na
nnc'om na tjoom'na' iequio mirra.
Saa jom tico'fioom juuna'. 24Jnda
chii ty'ioomna jom ts'oom'naa”.
Ndo' sondaro tyo'oona x'iaa, cha
nnty'iaana cwaa” lia"'a" nleijnoom'
cwii cwii joona. Laa'ti' t'oomna
lia™a™.

25]Jnda tuee' cha'na fijee®
nacwitsjoom quia ty'ioomna
jom ts'oom'naa”. 26Ndo' jnaa™a"
na teiljeii luaa matsona': “Rey
cwenta nn'a” judios.” 27 Mati
ty'ioomna we na"canty'ue nacjoo
noom'naa". Cwii tsa™'fiee” ntyjaa™a"
ntyjaya ndo' cwiiche" tsa"'fiee”
ntyjatymaa™. 28Ndo' na I'ana na ljo!,
seicandaa'fiena' na matso ljeii 'naa™
Ty'oots'om: “Seicaf'e”yuuna' jom
quii'ntaa” nn'a" na wi'ndye.”

29Nn'a™ na tyowinom jo' jo',
tyola'jnaa™'na jom. Tyola'caandyena
nque"na, tyoluena:

—'U je', na nntseityui'
wats'om t'ma” 'naa"ya ndo'
fiendyee xuee nntseiwe'nnda'
juuna', 39 cwji'n'maa™ndyu’
che"nncu'. Candyo'cue' na fioom'
ts'oom'naa"waa'.

31Mati ntyee na cwiluiitquiendye
fiequio nn'a” na cwit'moo” ljeii na
tque” Moisés malaa'ti' tyola'jnaa™na
jom. Jluena:

—Jee" ya fetjei'n'maa”fie
tsa"m'aa™ nt'omche™” nn'a” saa

tileicandaa nncwji'n'maa”fie
che™nque”. 32Jom na matsoom na
cwiluiifié Cristo ndo' Rey cwentaa
jaa nn'a” Israel, cwa candyocuee™
na fioom ts'oom'naa” cha nnty'iaaya
quia jo' nlayuu'a fi'e"fé.

Ndo' mati we nn'a” na fiom
noom'naa” fi'e"ié tyola'jnaa™'na jom.

Tquiaafie Jestis na tuee™e”

(Mt. 27:45-56; Lc. 23:44-49; Jn. 19:28-30)

33Quia na jnda tuee' na quiajmei™,
teijaa"fie tsjoomnancue hasta na
ndyee na matmaa”. 34 Juu xje"'fiee"
jndeii seixuaa Jesus, tsoom:

—Eloi, Eloi, ¢lama sabactani?
(N'oommeii" matsona':
Ty'oots'omya, Ty'oots'omya, {chiuu
na ma'ndii' ja?)

35Nt'om nn'a” na meintyjee'
nndyoo' nacafiom'm, quia jndyena
na seixua”, jluena:

—Aa ndye'yo', macwaa" profeta
Elias.

36Quia jo' jleinom cwii ts'a™fiee”,
jndyofi'oom cwii 'na" na ya
maw'ana' ndaa. Nchjeefié juuna'
naquii' winom na ta. Tjaa'né juuna'
nnom cwii ts'oom, chii ty'ioom
juuna' 'ndyoo Jests na cateii'fie.
Tsoom:

—Cwa je' nnty'iaaya aa
nncwjee'cafioom Elias na
nncwjii'fie jom na fioom
ts'oom'naa".

37 Jnda na seixuaa Jests jndeii
mana tuee™e”. 38Ndo' liaa na
ntyjaty'io na matseicu'na' yuu
na lju'ti naquii'che” wats'om
t'ma", jndii'tcona' hasta xje"
nomtyuaache®. 39 Juu capeita®
na meintyjee' ndyeyu jo nnom
Jests, quia jiiee" na seixuaa ndo'

nty'iaa™a” na luaa' tuii na tue'
tsa"'nee", quia jo' tsoom:

—Mayuu'che” tsa"m'aa™ cwiluiifié
Jnda Ty'oots'om.

40Mati jo' jo' meintyjee'tquia
nt'om yolcu na jee" cwinty'iaa na
Jjo' tuii. Quii'ntaa” joona m'aa"
Maria Magdalena fiequio Salomé
fiequio cwiiche” Maria, tsondyee
José ii'e” Jacobo, tsa” na titquiefieti.
41 Joo yolcum'a™ tyocafi'ee™na fi'e®

Jestls quia fiet'oom ts'ondaa Galilea.

Tyondye'ntjomna nnoom. Ndo' mati
jo' jo' meintyjee' jndye nt'omche”
yolcu na jna” Galilea na fiencwi
tquiowana Jerusalén ii'e” Jesus.

'Oocat'iuuna Jestis

(Mt. 27:57-61; Lc. 23:50-56; Jn. 19:38-42)

42Tmaa™ndye nn'a™ jo' jo'.
Ndo!' juu xje™'fiee” xuee na
cwila'jndaa'ndye nn'a” jndios 'na”
na nlca™na' joona ee jnda jna"na'
xuee na nnta'jndyeena. 43Mati jo'
jo' m'aa" cwii ts'a” tsjoom Arimatea
na jndyu José. Jom t'ma” cwiluiifié
naquii' tmaa™ na"man'iaa” cwentaa
nn'a” judios. Jee” meinom'm
xuee na nnty'iaa'nnoom na
matsa'ntjom Ty'oots'om. Ndo' nc'e
na jnda jaamaa" chii tjaa” na
m'aa" Pilato. Ty'oomt'maa™'iié
ts'oom tjacaa” sei'ts'o 'naa™ Jesus
nnom tsa™'fiee”. 44Jee" seitsa"'na'
Pilato quia na jiiee" na tyuaa' tue'
Jests. Ee ntyjee” yo cwifiom nn'a”
noom'naa” ndo' cwiwjena. Jo' chii
tquee™fié capeita”, tax'eefié 'ndyoo
tsa"'fiee” aa maxje" jnda tue' Jesus.
45Ndo' quia na jiiee™ fi'oom 'ndyoo
capeita” na mayuu' na ljo', quia
jo' tquiaa” n'oom'm na cjaafi'oom
José sei'ts'o 'maa™ Jests. 46Quia

jo' tjatseijnda José cwii sdbana ya,
jnda jo' tjacatyjeefié sei'ts'o 'naa™
Jests, seityjooné liaa'fiee” juu, ndo'
tjacaty'ioom juu naquii' tsue'tsjo' na
tuiiya. Jnda chii seicuu'fié 'ndyoo
tsue'tsjo' fequio cwii tsjo' t'ma”.
47TNdo' Maria Magdalena fiequio
Maria, tsondyee José, nty'iaana na
tjacant'iuu'fie Jests.

Cantyja na tando'xco Jests
(Mt. 28:1-10; Lc. 24:1-12; Jn. 20:1-10)
1 Jnda na tjacue
fie'quioom' juu xuee na
cwita'jndyee nn'a" judios, tja
Maria Magdalena fiequio Salomé
fiequio Maria, tsondyee Jacobo,
ty'ela'jndana nche™ cachi na
nnc'oocaty'oomndyena sei'ts'o
'naa™ Jests. 2Ndo' cwitsjoomya
xuee najndyee smana” manlui'nom
fie'quioom', ty'ena yuu waa
tsei'tsuaa' Jests. 3Nato ijomndyena
tyolueche"nquieena ndaa ntyjeena:
—¢'Nee” ya nnteijndeii jaa na
nnquindyo tsjo' 'ndyoo tsei'tsuaa?
4Saa quia na jnda tquiena
jo!, jleinty'iaana, jliuna cwa jnda
teindyo tsjo'. Ndo' juuna' jee"
t'ma"na'. 5Ndo' jnda na ty'equie'na
quii' tsei'tsuaa'fiee”, nty'iaana
cha'cwijom cwii tsa"s'andyua
wacatyee” ntyjaya. Cwe" cwii
liaatco, liaa canchii'. Jee" ndya'
nioom tyuena. Tso tsa™'fiee™
ndaana:
—Tintyue'yo'. 'O cwil'ue'yo'
Jesis na jna" Nazaret, jom
na ty'ioom nn'a” ts'oom'naa".
Jnda tando'xcoom na tuee™'e™.
Tac'oomfié fijaa”. Canty'ia'yo' yuu
na tque™na jom. 7 Je' catsa'yo' na
m'aa” Pedro fiequio nt'omche”

nn'a” na cwila'jomndye fi'e" Jesus.
Calacandii'yo' joona na nncjaajiiee”
Galilea, jndanquia nnc'oontyjona.
Jo' jo' nleicwindyena fi'e"fié cha'xje"
jnda tsoom ndaa'yo".

8Quia jo' jlui'na naquii'
tsei'tsuaa. Jndeii ty'elcwee'na ndo'
cwiteindyena, ndoo' nquiuna na
tanchii joona. Ndo' cwe' na jee"
tyuena, jo' na seitsa"'na' joona, mei"
ticaluena nnom mei"cwii ts'a” chiuu
tuii.

Teitquioo'iie Jestis nnom Maria
Magdalena
@n. 20:11-18)

9Manejuuti cwitsjoom xuee
najndyee smana” quia na jnda
tando'xco Jests, najndyee
teitquioo'né nnom Maria
Magdalena, tsa" na tjeii"'e"
ntquiee' jndyetia naquii' ts'om.
10Ndo' Maria'fiee" tjatseicafiee™
nquiee nn'a” na tyocafi'ee” fi'e"
Jests. Xje"'fiee” jee” xcwe na
m'a"na na chjoo' n'omna ndo'
cwityueena. 1 Saa quia jndyena
na Jests jnda mawa'ndo'xcoom,
ndo' juu yuscu'fiee” jnda
nty'iaa'nnom jom, maxje”
ticala'yu'na.

Teitquioo'iie Jestis ndaa we nn'a” na
cwila'jomndye fi'e"fié
(Lc. 24:13-35)

12 Jndanquia teitquioo'iie Jests
ndaa we nn'a” na cwila'jomndye
fi'e"né na cwi'oo nato jndaa,
s'aana' na cwiiche” ljo waa".
1BNdo' ty'elcwee' na™iiee™
Jerusalén, ty'ela'candiina
nc'iaana. Saa meii” i'omndyuee
joona, tjaa 'fiee” seiyu'.

Majfiom Jestis nn'a® na c'oonquiana
f'oom'm

(Mt. 28:16-20; Lc. 24:36-49; Jn. 20:19-23)

14 Jnda jo' teitquioo'nié
ndaa canchoo'cwii nn'a” na
cwila'jomndye fi'e"fié yoche” na
cwimeindyuaandyena nacafioom'
mei”sa na cwicwa'na. Nc'e
na tifie'cala'yu'ya n'omna, jo'
na seitiaa™a" joona na quie'
n'omna. Ee ticala'yu'na na jnda
wando'xcoom meii” na jla'candii
nn'a” na jnda nty'iaandaa jom.
15Xje™fiee” tsoom ndaana:

—Catsa'yo' cha'waa tsjoomnancue,
nfie'quia'yo' fi'oom naya ndaa
cha'tso nn'a” na macwji'fi'maa’fie
Ty'oots'om joona. 16 Juu ts'a” na
nntseiyu' ndo' nleits'oomie,
nlui'n'maa™fie. Saa juu ts'a” na
ticatseiyu', maxje" nnt'uiitye"na'
juu cantyja jnaa™. 177 Ndo' nn'a” na
cwila'yu' jndye ts'iaa” t'ma” nl'ana.
Nequio xueya nntjeii'na jndyetia
naquii' n'om nn'a”, ndo' nla'nei"na
nt'omche” nnom fi'oom na tjachuii'.
18Xe" nnt'uena canduu fiequio
lueena oo xe” nncwena nasei wijee,
tjaa'nma” ljo' nntjoomna. Ndo' quia
na nntioona lueena nacjoo nn'a"wii,
nn'maa" na"'nee".

Tjawa Jests cafioom'luee
(Lc. 24:50-53)

19Quia na jnda teinom na
seinei” Ta Jesds ndaa nn'a" na
cwila'jomndye fi'e"ié, tjafi'oomna'
jom cafioom'luee. Tjacjom
ntyjaa' ts'o Ty'oots'om ntyjaya
yuu na matseit'maa™'fiena' jom.
20Quia jo' jna™ na"'fiee" ty'ena,
tyofie'quiana n'oom naya

ndaa nn'a" mei"yuuche” na tyocandaa tyol'ana ts'iaa” t'ma" na
ty'ena. Ndo' manquiiti Ta Jestds tjei'yuu'ndyena' na mayuu' fi'oom
tyoteijnei” joona. Tquiaa” na na tyofie'quiana. Amén.



N'oom naya cantyja 'naa™
Jesucristo na seiljeii Lucas

Seijndaa'iie Lucas na
seiljei” ii'oom naya
Na m'aa™ 'u Teéfilo, na jee"
ya ts'a"ndyu', matseiljeiya
fi'oommeii". Majndye nn'a” jnda
jla'ljeii i'oom cantyja 'naa™ Jests
chiuu waa na mayuu'che” na
jnda tuii quii'ntaaya. 2Jla'ljeiina
fi'oom'fiee” cha'xje” i'oom na
to'foo"ya na tquia nn'a” na
nty'iaandaa chiuu waa na tuii
xje" na jna"che"na'. 3Jaach'ee
xuee mafijom ts'go"ya cha'tso na
tuii. Je' mach'eena' ts'oo” na mati
ja nntseiljeitcuundyo fi'oomwaa
na nntsei'na™, 4cha catseimo™ na
mayuu' fi'oom na jnda t'moo” nn'a”
njom'.

Seicandii 4ngel na nluiifie Juan

5Ncuee quia tyom'aa™ Herodes
tsa"ma”ts'iaa” t'ma" ts'ondaa
Judea, tyom'aa” cwii tyee cwentaa
nn'a” judios na jndyu Zacarias.
Jom tyocafi'ee” ii'e" tmaa™ ntyee
na seicajndyuna' Abias. Scoom'm
jndyu Elisabet, cwii ts'a” tsjaa"
Aaré6n. 8Wendye joona, tyol'ana na

maty'iomyana' jo nnom Ty'oots'om.

Mei"cwii na cha'tso fi'oom na

matsa'ntjom Ta Ty'oots'om
ticwi'nom'na, tyola'candana juuna'.
7Saa tjaa'na” ndana ee Elisabet
tic'oom jnaa". Ndo' jee” jnda
tquiendyena.
8Quia na tue'cafioomna’

tmaa"' ntyee na fi'e” Zacarias
na nndye'ntjomna jo nnom
Ty'oots'om naquii' wats'om
t'ma”, ?cha'xje™ na waa fi'oom
ndaa ntyee, tyo'oona x'iaa, 'fiee”
nleijnoom' na nncjaaquiee’
naquii' wats'om t'ma" cwentaa'
Ty'oots'om. Zacarias teijnoom'm
na nncjaaque™'e” na nnts'aa”
tsioom suu. Quia jo' tjaque™'e®
ndo' too™o" na matseicoom suu.
10Yoche™ na mach'ee” tsioom
suu jndye nn'a” m'a" tach'ee™
wats'om t'ma" na cwila'nei” nnom
Ty'oots'om. 1" Xje™fiee" teitquioo'fie
cwii &ngel cwentaa' Ty'oots'om
nnoom. Meintyjee' 4ngel'fiee”
ntyjaa' tio ntyjaya yuu na cwico
suu. '2Seifi'ee™na' Zacarias quia na
nty'iaa™a” juu. Jee" seicaty'uena'
jom. 13Saa tso 4ngel nnoom:

—Tinty'ue', Zacarias. Majnda jndii
Ty'oots'om fi'oom na maca™'. Ndo'
scu' Elisabet nntseincue” yu'ndaa
nda'yo'. Ndo' nntseicajndyu’

juu Juan. Cantyja 'naa™ juu
niiequiaana' na jee” nei™ ndo'
nncjaawee' ts'om'. Mati jndye nn'a"
nnc'omna na jee” neii"na na nluiifé.
15Ee jom t'ma” nntseixmaa” jo
nnom Ty'gots'om. Tixoc'om winom
mei” nta na wjeeti. Ndo' cha'waa
naquii' ts'oom nnc'oom Espiritu
Santo meii” na ndi njoom ts'om
tsiaa' tsofiee”. 18 Cantyja 'naa™ jom
jndyendye nn'a” tsjaa” Israel nlcwe'
n'omna jo nnom Ta Ty'oots'om
cwentaana. 17 Jom nndyojfiee” jo
nnom Ta Jesucristo cwii tjooche™
na nndyo. Ndo' nndi'ntjoom nnom
fiequio najndeii na fiejndi'ntjom
Elias. Nnts'aa” na caljoya n'om nn'a”
ii'e” ndana cha nn'a® na cwila'quie'
n'om, nnquioo' n'omna cantyja
na jndo' n'om nn'a" na cwil'a yuu
na maty'iomyana'. Luaa' nnts'aa”
cha nntseijndaa'fieyana' naquii'
n'om nn'a” na nnc'om cwentaa' Ta
Ty'oots'om.

18Quia jo' tso Zacarias nnom
angel:

—¢Chiuu nnts'aayuuna' na luaa'
nluii? Ee ja luaa jnda tquiendyo ndo'
mati scuya jnda tquiefié.

19T'g 4ngel nnoom, tso:

—Ja jndyuya Gabriel na
mandi'ntjo"ya nnom Ty'gots'om.
Jom jiioom ja na catseicandiiya
'u fi'oom nayameii®. 20Saa que™
cwenta, je' nnta' na matsei'nei™
jnaa™ na ticatseiyu' i'oom na
matsjoo njom'. Ndo' nnaa"nnda'
na nntseinei™ juu xuee quia na
nntseicandaa'niena' n'oomwaa'.

21Ndo' joo nn'a™ na tyomeindoo'
Zacarfias, jee" tyom'aa™ n'omna
chiuu waa na jee” yo tjaque™'e"
naquii' wats'om t'ma”. 22Saa quia

na jluee™e” taleicatseineii”, jo'
na jla'mo"'na na waa na tco'na'
nty'iaa™a"” naquii' wats'om. Cwe'
tyots'oo 1'00” ndaana. Ee jnda ta' na
matseineii”.

23Quia na jnda jndaa' xuee na
mandi'ntjoom naquii' wats'om t'ma”,
tjalcwee™e” wa™a". 24Jndanquia
teitquioo' na jndeiifie scoom'm
Elisabet. Tyom'aa"che" tsa"'fiee”
w'aana cwii 'om chi'. 25Quia jo' tso
juu Elisabet: “Luaa naya mach'ee Ta
Ty'oots'om fi'e"ndyo. Seijndaa'fié na
cantycwii na cwicalui'jnaa™'ndyo jo
ndaa nn'a” na tjaa'na"” jndaaya.”

Seicandii 4ngel na nluiifie Jests

26 Jo' jo' chi' na jnda yom na
teitquioo'fie &ngel Gabriel nnom
Zacarfas, ndo' majiiomnnda'
Ty'oots'om jom cwiiche” tsjoom
na jndyu Nazaret, ts'ondaa Galilea
27na m'aa™ cwii yuscundyua na
jndyu Maria, tsa"'fiee” mawaa
flomcaa™a" fiequio cwii tsa"s'a
na jndyu José tsjaa” David. 28 Jnda
tjaquiee' 4ngel yuu na m'aa”, tso
nnoom:

—Xma"ndyu', 'u na t'ma"ti
naya na macanda'. Nquii
Ty'oots'om m'aa"fié fi'e"ndyu’.
Quii'ntaa” cha'tso ntyjelcu', 'u
matio'naa"fietyee”.

29Ndo' Maria quia na jiiee"
f'oommei™, jee" seifi'ee”'fiena’
jom ndo' jee" tyom'aa™ ts'oom ljo'
ma'mg” fi'oommei™. 3°Quia jo' tso
&ngel nnoom:

—Maria, tinty'ue'. Ee 'u t'ma”
naya jnda teijnom' na macanda'
jo nnom Ty'oots'om. 3'Luaa nluii,
nndeiindyu' ndo' nntseincui' cwii
tyochjoo ndo' nntseicajndyu'

juu Jesus. 32Jom nluiit'maié.
Nntseicajndyuna' jom Jnda nquii
Ty'oots'om na m'aa" nandyetiche™.
Ndo' nfiequiaa” na nluiifie rey
cha'xje” fieseixma" David na
tyotsa'ntjom. 3¥Maxje" nljotye™ na
nntsa'ntjoom ntseindacantyjo Jacob,
ndo' tijoom cantycwii cantyja na
nntsa'ntjoom.

34Tso Marfa nnom angel:

—¢Chiuu nnts'aayuuna' na nluii
na luaa'? Ee tyoom'aa"ya fi'e"
tsa"s'a.

35Quia jo' t'o dngel nnoom, tso:

—Juu Espiritu Santo nnts'aa” cwii
ts'iaa” t'ma” fi'e"ndyu'. Ndo' juu
na jndeii na matseixma® nquii
Ty'oots'om na m'aa" nandyetiche”,
nnc'oomna' fi'e"ndyu'. Ee jo' na
nluiifie yu'ndaa na lju' ts'om, ndo'
nntseicajndyuna' juu Jnda nquii
Ty'oots'om. 3¢Ndo' que™ cwenta,
mati nomnn'a™ Elisabet meii” na
jnda tquiefié majndeiifié cwii
tyochjoo. Je' chi' na jnda yom na
jndeiifié. Ndo' jom ts'a" na cwilue
nn'a" na tileic'oom jnda. 37Ee
tjaa'na" cwii nnom na xocandaa
nnts'aa Ty'oots'om.

38Ndo' tso Maria nnom angel:

—Ja ts'a” mandi'ntjomtye” nnom
Ta Ty'oots'om. Cats'aana' fi'e"ndyo
cha'xje” fi'oom na jnda tsu'.

Quia jo' mana jlui' 4ngel na m'aa™.

Wjaacando' Maria xjoom Elisabet

39 Jnda jo' seijndaa'fie Maria,
seityuaa™a” tjaa". Tjaa" cwii
tsjoom naquii' ntsjo ts'ondaa Juda.
40Tye™e™ waa' Zacarias. Tjaque™e®
ndo' tquiaa” na xma"fie Elisabet.
41Jnda na jndii Elisabet jndyee'
Maria na tquiaa na xma"fié, quia jo'

seijndeii yu'ndaa ts'om tsia™a". Ndo'
xje"'fiee” tjaquiee' Espiritu Santo
cha'waa naquii' ts'oom. 42Ndo'
jndeii seineii”, tsoom:

—Quii'ntaa" cha'tsondye
tyjaalcuuya, 'u na matio'naa™eti
Ty'oots'om. Ndo' matio'naa"fié
yu'ndaa na njom ts'om tsia'. 43Saa
ja, ¢"hee” cwiluiindyo na jnda'jom
nncu' na cwiluiindyu' tsondyee quii
Ta na matsa'ntjom ja tyjee'cafioom’
jndyocando' ja? 44Ee quia na
jndiiya na matsu' na xma"ndyo,
quia jo' mantyjache” seijndeii
yu'ndaa ts'om tsiaya na neii'e".
45Matio'naa™fie Ty'oots'om 'u. Ee
matsei'yu' na nntseicandaa'fiena’
fi'oom na seicafiee” 'u, na tso dngel
njom'.

46Quia jo' tso Maria:

Nequio na xcwee' ts'oo”
matseit'maa"'ndyo Ta
Ty'oots'om,

47 ndo' neii™ ts'oo"ya jom, ee
cwiluiifié na macwji'n'maa’iié
ja.

48 Fe ty'oom na wi' ts'oom
fi'e"ndyo, meii” ts'a" na
cwe' cwantindyo ja na
mandi'ntjo"tya” nnoom.

Ndo' je' je!, xuee na cwii
wjaana', cha'tsondye nn'a"
tsjaa" na wjaawicantyjoo'
nluena na matio'naaié ja.

49 Ee nque™ na cha'tso najndeii
matseixmaa”, t'ma” naya jnda
s'aa” fi'e"ndyo.

Jom Jju' cwiluiifié, ndo' maxje”
jo' jo' xue™e™.

50 Cha'waa na ndyowana', m'aa®
na wi' ts'oom cha'tsoti nn'a"
na cwii wjaawicantyjoo' na
cwila't'maa"'ndye jom.

51 Ee cantyja na s'aa® t'mo"na’
chiuu waa najndeii na
matseixmaa”.

S'aa” na t'oom'ndye nn'a” na
cwila't'maa”'ndye che"nquiee
cantyja na cwila'tiuu.

52 Tyotseit'maa™iié nn'a" na cwe'
cwantindyo

ndo' tjeii"'e” nn'a” na waa najnda
na m'a” n'iaa".

53 Teijnei” nn'a™ na nquiu na
tjoondye jom.

Saa nn'a" na nquiu na tjaa ljo'
cotseitjoona' joo, ticateijnei”
na"'nee".

54 Tyoteijnei® welooya, nn'a™ Israel
na tyondye'ntjom nnoom,

cha ca'mo™na' na mafijom
ts'oom na nntseicandaa'nié
fi'oom na tsoom ndaana na
nnts'aa”.

55 Ee tsoom na tijoom cantycwii
na wi' ts'oom cha'tsondye
nn'a” tsjaa” Israel,

majuu Abraham fiequio nn'a" na
tuiindye tsjaa" tsa™'fiee”.

56Ndo' ljoo'iie Maria cha'na ndyee
chi' fiequio Elisabet. Jnda chii
tjalcwee™e” wa"'a".

Cantyja na tuiifie Juan

57Tue'ntyjo xje™ na nntseincuii
Elisabet, quia jo' seincue” cwii
tyochjoo. 58Ndo' nn'aa™a™ fiequio
nn'a” na m'a” nndyoo' jndyena
na jee" wi' ts'om Ty'oots'om
jom. Jo' chii t'omna na neii"na
fi'e"fié. 59Xuee na jnda fiee” na
tuiifie yu'ndaa, tjomndyena na
nla'candaa'ndyena costumbre na
waa jo ndaana na cwil'ana fi'e"
yo'ndaa na na"nom. Ndo' tyol'ana

na nla'cajndyuna jom xuee' tsotyee”,
Zacarias. 80Saa t'o tsofiee”, matso:
—Nchii jo', maxje" Juan njiioom.
61 Jluena nnoom:
—¢Chiuu na luaa'? ndo' tjaa'na”
cwii nn'a”yo' na luaa' jndyu.
62Quia jo' s'00 lueena nnom
tsotye yu'ndaa na cwitax'eena
chiuu l'ue ts'oom na njndyu
jnaa”. 3Ndo' jom tcaa™ cwii
tsom ndaana. Seiljei” nacjoo'na'":
“Juan xuee' yu'ndaam'aa™.” Ndo'
cha'tsondyena tjawee' n'omna.
64Mafiejuu xje™'fiee”, jnaa” na
matseinei® Zacarias, seit'maa™'né
Ty'oots'om. 63 Jee™ ndyaa' tyueneii®
cha'tsondye nn'a” na m'a” nndyoo'
fi'e"ndyena. T'om fi'oom cha'waa
naquii' ntsjo ts'ondaa Judea cantyja
na nmeii™ tuii. ®Ndo' cha'tso
nn'a” na tyondye fi'oommei", jee"
tyola'wena fi'oom'fiee” naquii'
n'omna. Jee" tyom'aa™ n'omna,
tyota'x'eena ndaa ntyjeena:
—¢Ljo'to cwiluiifie yu'ndaam'aa™?
Ee jla'no™na na Ty'oots'om m'aa”
ts'o nacjoo' yu'ndaa'iiee”.

Matseit'maa™'iie Zacarias Ty'oots'om
67Ndo' Zacarias, tsotye yu'ndaa,
too' quii' ts'oom m'aa” Espiritu
Santo. Tyofiequiaa®” n'oom na tquiaa
Ty'oots'om naquii' ts'oom. Tsoom:
68 Catseit'maa™fiena’ nquii Ta
Ty'oots'om cwentaa jaa nn'a”
Israel,
ee jnda jndyoteijnei” jaa
nn'aa™a” ndo' tioml'uaa®
jnaa‘ya.
69 Quii'ntaa” jaa jnda tquee™ nquii
na tjacantyja cwiluiit'ma’fie
na macwji'n'maa"fie nn'a”.

Cwiluiifie tsjaa” David na
jndyowicantyjoo' na
fiejndi'ntjom nnoom.

70 Teiyo tsoom na luaa' nnts'aa”
fiequio fi'oom ndyuee profetas
cwentaa™a” na lju' n'om.

7 Na nncwjii'fié jaa luee nn'a™ na
jndoo jaa,

ndo' fiequio luee nn'a” na ticuee'
n'om jaa.

72Ndo' nnc'oom na wi' ts'oom
welooya na fiet'om teiyo.

Macafijom ts'oom fi'oom'fiee”
na seijndaa'fietyee” na lju'
tseixma"na'.

73 Juu fi'oom'fiee” tsoom na
nnts'aa” nnom welooya
Abraham na fiet'oom
teiyotiche™.

74 Jo' na nntseicandyaafié jaa luee
nn'a” na jndoo jaa

cha nndya'ntjoo”ya nnoom
fiequio na ti'maa™ n'oo"ya.

75Ndo' cha'waati xuee na cwii
m'aa’tyaaya,

nnc'og"ya naquii' na jnda
tque”ljoom'm jaa.

Nndya'ntjoo”ya nnoom cantyja
na maty'iomyana'.

76 Ndo' 'u jndaaya, nluiindyu'
profeta cwentaa' nquii
Ty'oots'om na m'aa”
nandyetiche™.

Ee 'u nncja'jndyee' jo nnom Ta
na nncwji'yuu'ndyu' cantyja
'naa™a” cha'cwijom ts'a" na
matseijndaa'fie nato,

cha mam'a”c'eendye nn'a" quia
nncuee'cafioom.

77U niiequiaa' na nla'no™ nn'a™
na m'a" cwentaa™a"” na
macwilui'n'maa®ndyena nc'e
na matseit'ma" ts'oom jnaa"na.

78 Nc'e na tjacantyja na wi' ts'om
Ty'oots'om jaa,
juu na nna” nandyetiche”,
njiioom juu na nntseixueefie
jo ndaaya.
79 Juu nntseixueefie ndaa nn'a® na
m'a" nacje 'naa™ najoo"ne
na manchjena' joo na wi' na
cwitjoom.
Ndo' nncjaachom jaa nato na ya
nnc'oo”ya jo nnom Ty'oots'om.
80 Tjawijndeii tyochjoo Juan.
Tjawijndg' ts'oom cantyja najndeii
na matseixma” Ty'oots'om. Ndo'
quia na tue'ntyjo na tsa"s'a jom,
tyom'aa” jo ndo' yuu tjaa nn'a"
c'oom hasta xje" na seica'mg"fié
ndaa nn'a” Israel.

Cantyja na tuiifie Jests
(Mt. 1:18-25)

Joo ncuee'fiee” tque” Augusto

César n'oom na nleiljeii ncuee
cha'tso nn'a” na cha'tso ndyuaa
na matsa'ntjoom. 2Luaa' najndyee
na teiljeii ncuee nn'a”. Maquialjo'
tyom'aa” Cirenio gobiernom ndyuaa
Siria. 3Jo' chii cha'tsondye nn'a®
tyo'oona tsjoomna na nleiljeii
ncueena. 4Jo' jna® José tsjoom
Nazaret, ts'ondaa Galilea. Tjawaa”
ts'ondaa Judea, tsjoom' David na
jndyu Belén. Ee juu José cwiluiifié
tsjaa” David. 5Tjaa" fiequio
Maria, tsa” na waa fiomca fi'e"né
na nleiljeii ncueena. Ndo' juu
majndeiifie, jnda teinndyoo' na
nntseincuii. Ndo' yoche™ na m'a"na
Belén, tue'ntyjo xuee na nntseincuii
Maria. 7 Seincue” jnaa” na cwe'
jndyee. Tyochjoo juu. Seityjoofié
liaa juu, chii tquee™ juu ts'om 'na”
na quicanjom na cwicwa' quioo'.

Ee ticwanaa® I'aa yuu na cwe'
cwiquieya nn'a”.

Teitquioo'ndye dngeles ndaa nn'a”

8Ndyoo' tsjoom Belén jo ndo'
jndaa, tyom'a" nn'a” na cwil'a
cwenta quioo' njmei™ natsjom.
9Nejomto teitquioo'fie cwii dngel
cwentaa' Ta Ty'oots'om jo ndaana,
ndo' juu nacaxuee na matseixmaa"
seixueefiena' nacafioomna. Ndo'
t'ma” waa na jla'catyuendyena.
10Ndo' tso dngel ndaana:

—Tjila'catyuendyo', mafiequiaya
fi'oom na jee” ya ndaa'yo'. Juuna'
nnts'aana' na jee" neii” cha'tsondye
nn'a® tsjoomnancue. " Ee tsjom
je' naquii' tsjoom' David tuiifie
cwii ts'a” na nncwji'n'maa’ie
'o. Majuu Cristo na cwiluiifié na
matsa'ntjoom. 12Luaa waa na
nndaa nnta'jna™yo' jom. Nliu'yo'
yu'ndaa'fiee” na chu'tyjooné liaa
ndo' njoom yuu cwicwa' quioo'.

13Ndo' mats'ia jo' teitquioo' cwii
tmaa™ angeles fiequio dngel'fiee”.
Cwilcwii'na Ty'gots'om. Cwiluena:
14 Catseit'maa™iiena' nquii
Ta Ty'oots'om na m'aa”
nandyetiche™.

Cats'aana' na tjaa nomtiuu c'om
nn'a” tsjoomnancue jo nnoom,
ee jee" cjaawee' ts'oom joona.

15Jnda jo' ty'elcwee' dngeles'fiee™
cafiloom'luee. Quia jo' nn'a” na
cwil'a cwenta quioo' njmei™ jluena
ndaa nc'iaana:

—Cjaaya Belén. Tsaacanty'iaaya
chiuu waa na jnda tuii na luaa'
ma'mo” Ta Ty'oots'om ndaaya.

16Ndo' jla'tyuaa'na, ty'ena. Quia
na tquiena, jliuna Maria fiequio
José fi'e” yu'ndaa na njoom yuu

cwicwa' quioo'. 7 Jnda na nty'iaana
na luaa!, jla'cango™na chiuu waa

na jnda jndyena cantyja 'naa™
yu'ndaa'nee”. ®Cha'tso nn'a™ na
jndye fi'oom na jluena, s'aana' na
jee™ tjawee' n'om. *Ndo' Maria jee®
tyoquee” cwenta cha'tso na tuii.
Wjaawa, wjaacue na tyotseitioom.
20Quia na ty'elcwee' nn'a” na
cwil'a cwenta quioo' njmei",
tyola't'maa”'ndyena Ty'oots'om.
Tyolcwii'na jom cantyja cha'tso na
jnda jndyena ndo' na jnda nty'iaana
cha'xje” na tso dngel ndaana.

Ty'eque"na yu'ndaa Jesus
I'o Ty'oots'om

21 Jnda jndaa' fiee™ xuee na
tuiifie yu'ndaa, quia jo' chii
jla'candaa'ndyena costumbre na
waa jo ndaana na cwil'a nn'a”
judios fi'e” yo'ndaa na na"nom.
Ndo' jla'cajndyuna jom Jests. Ee
luaa' jnda tque™ angel xue™'e" cwii
tjooche™ na nndeiifie Maria jom.

22 jnda teinom wen'aa®™ xuee
na seincuii Maria, tue'ntyjo xje"
na nntjei'ljuu'ndyena cha'xje”
na matsa'ntjom ljeii na tque®
Moisés. Quia jo' ty'ena Jerusalén,
ty'efi'omna Jesis na nlque"na juu
1'o Ta Ty'oots'om. 22Ee luaa tso ljeii
'maa™a": “Ticwii cwii tyochjoo na
nluiifiejndyee, que” tsotyee”, tsofiee
jom cwentaa' Ta Ty'gots'om.” 24Jo!
chii ty'ena na nfie'quiana quioo'
cwentaa' Ty'oots'om. Quioo'fiee”
nla'cwjee ntyee cha'xje” na t'ma"
ljeii 'naa™a”. Tsona': nfiequiana cwii
ljo xencoo oo we cantu' ndyua.

25Tyom'aa™ cwii tsa"s'a na jndyu
Simeén tsjoom Jerusalén. Tsa"'fiee”
tyom'aa” cantyja na maty'iomyana'

n

ndo' jee” xcwee' ts'oom fi'e"
Ty'oots'om. Nequio na ntyjaa'
ts'oom tyomeinom'm na nnty'iaa™a
nquii na nntseinjoom' n'om nn'a"
Israel. Ndo' tyom'aa” Espiritu Santo
fi'e"é. 26 Jnda t'mo" Espiritu Santo
nnoom na xocuee"'e” cwitjooche”
na nnty'iaa™a" nquii Cristo na
tque” Ta Ty'oots'om na nndYo.
27G'aa Espiritu Santo naquii' ts'oom
na nncja” wats'om t'ma”. Ndo'
maxje"'fiee” nn'a” na nda yu'ndaa
Jests ty'efi'omna juu jo' jo' na nluii
fi'e"né cha'xje” waa costumbre na
matsa'ntjom ljeii na tque™ Moisés.
28Quia jo' to'flom Simeén yu'ndaa,
tei'caljoom juu I'oo". Tyolcwee™'e"
Ty'oots'om. Tsoom:

29 Ta, juu fi'oom na jnda tsu' noo”,
jnda seicandaa'fiena'.

Je' ja na cwiluiindyo moso 'ma™,
quiaa' na nnc'ioto na mei"cwii
flomtiuu tic'oo"ya.

30 Ee na jnda mamanty'ianoQ®
nquii na nncwji'n'maa’ne
nn'a"

31 Majuu na jnda tque™ jo ndaa
cha'tsondye nn'a”.

32 Juu cwiluiifie naxuee na m'mo®
fi'oom na mayuu' ndaa nn'a”
na nchii judios.

Ndo' cha'tsondye nn'a" 'na™,
nn'a" Israel, nnts'aa” na
nluiit'ma”ndyena cantyja
'naa™a".

33 José fiequio tsondyee Jests jee™
tjawee' n'omna cha'tso fi'oom na
seinei” Simeén cantyja 'naa™ Jests.
34Ndo' Simeon seit'maa™fé joona,
tsoom nnom Maria, tsondyee Jests:

—Que™ cwenta, yu'ndaam'aa”,

maque” Ty'oots'om jom na nt'om
nn'a” Israel nntsuundyena nc'e na

n

ticala'yu'na fi'e"fié. Ndo' nt'om nn'a”
Israel nlui'n'maa"ndyena nc'e na
nla'yu'na fi'e"fié. M'mgoo” chiuu waa
na maty'iomyana' na cal'a nn'a".
Saa n'ee™ nn'a” nntio'f'oomna
jom. 3°Ndo' na luaa' nl'ana,
nntseicanoo™na' i'omtiuu 'naa"na.
Ndo' 'u je!, quia na nnty'ia' na ljo',
nntsei'ndaa'na' ntyji' cha'cwijom na
nncwicandi' espada 'u.

36Ndo' jo' jo' tyom'aa” cwii yuscu
na jndyu Ana, jom cwiluiifié ts'a”
na tyofiequiaa n'oom' Ty'oots'om.
Tsa™'fiee” jnda Fanuel, tsa” na
cwiluiifie tsjaa” na jndyowicantyjoo'
Aser. Xje” na scundyua jom
tocoom, t'oom fiequio saa™a"
ntquiee' chu, 37jnda chii ljofié na
tue' saa™a”. Ndo' jnda tquieiié,
jnda fiequieen'aa” nchoo' fiequiee
choom'm. Ndo' ticaluee™e" naquii'
wats'om t'ma”. Tyondi'ntjoom nnom
Ty'oots'om naxuee ndo' natsjom.
Tyotseicwejndo'fié ndo' tyotseineii”
nnom Ty'oots'om. 38Majuu
xje"'fiee” na matseinei” Simedn,
seicandyoo'fie Ana nacafioomna.
Tquiaa" na quianl'uaa' Ty'oots'om
cantyja 'naa™ yu'ndaa Jesus. Jnda
chii tyotseineii” cantyja 'naa™ juu
ndaa cha'tsondye nn'a” Jerusalén
fiequio nn'a” nt'omche” njoom na
cwimeindoo' na nndyaandye na
cwilaxma"” jna”.

Ty'elcwee'na tsjoom Nazaret
39 José fi'e™ Maria quia na jnda
jla'candaa'ndyena cha'tsoti na
matso ljeii na tque" Ty'oots'om,
ty'elcwee'na tsjoomna Nazaret,
ts'ondaa Galilea. 49 Tjawijndeii
tyochjoo'iee”, tjawitquioo' na
wando' ts'oom ndo' candaa'ya

tjawijndo' ts'oom. Ndo' t'ma”
waa na matseixmaa” naya 'naa™
Ty'oots'om.

Ljoo'iie tyochjoo Jestis wats'om t'ma”

4“1 Ticwii chu tyocaa José fi'e® Maria
Jerusalén quia cwiwee' xuee pascua.
42Ndo' quia na jndaa' canchoo'we
chuu' Jests, ty'ewana fi'e"fié
Jerusalén cha'xje” waa costumbre
na qui'oona xuee pascua'fiee®. 43Jnda
teinom xuee, José fiequio tsondyee
Jestis macwi'oolcwee'na. Saa
tique™na cwenta na ljoo'fie tyochjoo
Jestis Jerusalén. 44Jla'tiuuna na fi'ee”
quii'ntaa” nn'a” na macwi'oolcwee'
na ty'e xuee. Meii"chaa' xuee
tyocafijomndyena nato. Jnda chii
to'na, tyol'ueena jom quii'ntaa”
nn'aa"na fiequio nn'a” na ta'jnaa"'na.
45Saa na ticaliuna jom, jo' chii
ty'elcwee'nnda'na Jerusalén, na
cwil'ueena jom.

46Xuee na jnda ndyee, ndo' jliuna
jom naquii' wats'om t'ma”. Wacatyee"
quii'ntaa” nn'a" na jndo' n'om na
cwit'mog” fi'oom na tque” Moisés.
Magquee” cwenta fi'oom na cwila'nei”
na"'fiee” ndo' mawax'ee” ndaana.
47Cha'tsondyena na tyondyena
fi'oom na tyotseineii”, jee" tyojaawee'
n'omna na cjee matsei'ngo™'o" ndo'
majo'ndyo fi'oom matseilcwee™'e”
ndaana. 48Ndo' nn'a” na nda jom
quia na nty'iaana, jee" seifi'ee™'na'
joona. Tso tsofiee” nnoom:

—'U jndaaya, ¢chiuu na luaa' sa'?
Ja fi'e” tsotye' fiequio na chjoo'
n'oQ"ya cwil'uaaya 'u.

49Quia jo' tsoom ndaana:

—¢Chiuu waa na cwil'ue'yo' ja?
¢Aa ticaliu'yo' na tseixmaya na
c'oo"ya naquii' waa' Tsotya?

50Saa ticalamo™mna fi'oom na
seilcwee™'e” ndaana.

51Quia jo' tjalcwee™e" fi'e"ndyena
tsjoom Nazaret. Ndo' tyom'aa"iié na
ndyaafié ndaana. Jee” tyocafijom
ts'om tsofiee” cha'tso na tuii.
52 Jests tjawijndo'ti ts'oom ndo'
tjawijndeiityee”. Tjawee' ts'om
Ty'oots'om fi'e"ié ndo' mati nn'a”.

Juan mafiequiaa® ii'oom ndaa nn'a”
yuu tjaa nn'a” c'om
(Mt. 3:1-12; Mr. 1:1-8; Jn. 1:19-28)
Chu na jnda quin'oom na m'aa”
Tiberio César tsa"ma"ts'iaa”
t'ma” tsjoom Roma, quia jo' tyom'aa”
Poncio Pilato gobiernom ts'ondaa
Judea. Ndo' Herodes tyom'aa”
gobiernom ts'ondaa Galilea. Tyjee"
Felipe tyom'aa” gobiernom ts'ondaa
Iturea fiequio ts'ondaa Traconite.
Lisanias tyom'aa" gobiernom
ts'ondaa Abilinia. 2Ndo' Anés
fiequio Caifés, joona ntyee na
tyoluiitquiendyena ndaa ntyee quia
jo'. Ndo' Juan jnda Zacarias, xje"'fiee”
tquiaa Ty'oots'om fi'oom nnoom
quia na m'aa" yuu tjaa nn'a” c'om.
3Tyomanoom cha'waa ndyuaa na
nndyoo' jndaa Jordan. Tyofiequiaa®
fi'oom na calcwe' n'om nn'a” jnaa"na
cha nntseit'ma” ts'om Ty'oots'om
joona, ndo' nleits'oomndyena. 4Tuii
na luaa' cha'xje" na matso ljeii libro
na chuu fi'oom 'ndyoo profeta Isaias.
Matso ljeii'fiee™
M'aa™ ts'a” na matseinei” ndaa
nn'a” yuu tjaa nn'a” c'om.
Matso tsa™'fiee™
“Cala'jndaa'ndyo' naquii’
n'om'yo' cha'cwijom cwii nato
na juu jo' nndyocwjee'caiiloom
nquii na nntsa'ntjom 'o.

Cata'ndyo'xcwe'yo' cha'cwijom
cwilayo'yo' nato na nfioom.
5 Maxje" nntseicatoo'na' ticwii
cwii cantma™
ndo' ticwii cwii sjo fiequio ta
nleisuna'.
Nanto na canc'ee”, nntseiliuuna',
ndo' nanto na cwajndii
nntseiyona'.
6 Quia jo' nnty'iaa
cha'tsondye nn'a” Nquii
na maque” Ty'oots'om na
nncwji'n'maa’fié joo.”
7Jndyendye nn'a® tyo'oontyjaa'na
Juan na nntseits'oomié joona. Quia
jo' tyotsoom ndaana:
—'0 tsjaa” canduulja, ¢'fiee”
t'mo” ndaa'yo' na calei'nom'yo' na
nndyocwjee'cafioom na nntseiw'ii
Ty'oots'om 'o? 8C'om'yo' na
ndyaandyo' cha m'mo"na' na
mayuu'che” cwilcwe' n'om'yo'.
Ndo' ticala's'andyo' che"ncjo'yo'
naquii' n'om'yo' na nndu'yo'": “Jaa
cwiluiindyo tsjaa” Abraham.”
Nndye'yo' nntsjoo, meii® cwe'
ljo'meii” nndaa nntseicwaque”
Ty'oots'om na nluiindyena' tsjaa”
Abraham, quia jo' n'ndiina' 'o. 'O
matseijomna’' cha'cwijom n'oom
na tis'a ta cwil'a. Ndo' manquiu'yo'
n'oom na tical'a ta na ya, maxje"
nnt'ua'na'. Ndo' xe" jnda nntioom
nn'a” joona' quii' chom. Maluaa'
matseijomna' na nnts'aa Ty'oots'om
fi'e"ndyo' 'o xe" tical'a'yo' yuu na
ya.
10Quia jo' ta'x'ee na™fiee™ nnoom:
—¢Chiuu maca™na' na cal'aaya xe"
yuu' na ljo'?
M Tioo" ndaana, tsoom:
—Ts'a" na maleii'oom we cotom,
quiaa cwii nnom ts'a" na tjaa na

cuaa. Ndo' 'fiee” na waa nantquie,
cats'aa naya ts'a" na tjaa'na” chiuu
ya.

12Mati nn'a™ na cwito'filoom
s'om cwentaa' gobiernom tquiona
nam'aa” na nleits'oomndyena.
Jluena nnoom:

—Ta, ¢chiuu maca™na' na cal'aaya?

13T100" ndaana:

—Tancwinom'yo' na cwitjei'yo'
ts'iaa"ndaa nn'a". Cata™'yo' tomti na
matsona' na nntioomna.

14 Mati ta'x'ee sondaro nnoom:

—Ndo' ja je', ichiuu maca™na' na
cal'aaya?

T'oo" ndaana:

—Talacaty'ue'yo' nn'a”, ndo'
talaco'yo' cantu joona cwe' cha
na nndaa nntjei'yo' s'om 'naa"na.
Caljoya n'om'yo' cwanti na
cwitantjom'yo'.

15Cha'tsondye nn'a" jee®
tyocantyjaa' n'omna na nncwjee'
juu Cristo. Jo' chii tyom'aa™
n'omna cantyja 'naa™ Juan, éaa
nnts'aache™na' na jom cwiluiifié
Cristo? 18Jo' chii t'oo™ ndaa
cha'tsondyena, tsoom:

—Ja matseits'go"ndyo 'o fiequio
ndaatioo, saa mandyontyjo nque”
na nntseits'oomié 'o na niequiaa”
Espiritu Santo naquii' n'om'yo'.
Saa nt'omndyo' 'o nnts'aana'
cha'cwijom nntseits'oomfié 'o
fiequio chom ee na nnt'uiitye"na'
'o cantyja jna™yo'. Nque" t'ma"ti
cwiluiifié nchiiti ja. Mei®
ticatseixma®ya na cwe' ja na
nntseicana™a lcoom'm. 7 Jnda
wjaawindyoo' na nntu'xe"ndyo'.
Ee 'o la'xma®'yo' cha'cwijom lquee®
na ndicwa” cwajndii. Luaa ts'iaa”
cantyja 'naa™ Iquee". Matseicueefie

ts'a” Iquee” trigo, cha ya ya nlju'na’.
Quia na jnda lju'ya lquee™iiee”,
mana nntseiwee” joona' ts'om tsa'.
Saa lquee” lue' fi'e" to' njfioom
chom jo'. Maluaa' matseijomna' na
mach'ee Ty'oots'om. Nn'a” na ya
cwil'a maco'fioom joona saa nn'a"
na tis'a cwil'a, nntseicoom joona
fiequio chom na tijoom canduu'.

18 Nmei™ fi'oom na tyotseijndo’
Juan n'om nn'a" fiequio jndye
nt'omche” fi'oom na tyotseicafiee”
joona f'oom naya. '®Herodes,
tsa” na m'aa” gobiernom ts'ondaa
Galilea, jom cwe' m'aa"yaa” fi'e"
Herodias, scuu' tyjee" Felipe. Jo' na
seitia' Juan jom na ticatsa'ntjomna'
na ljo' mach'ee” ndo' fiequio cha'tso
natia na jnda fies'aa tsa™'fiee”.

20 uaa seicwaljoo'tyee™ nacjoo
cha'tso natia na s'aa”, na tjoom'm
Juan w'aancjo.

Cantyja na teits'oomiie Jestis
(Mt. 3:13-17; Mr. 1:9-11)

21Quia na jnda teits'oomndye
jndye nn'a", mati teits'oomiie
Jests, xcwe na matseineii® nnom
Ty'oots'om ndo' seicanaa’fiena’
tsjo'luee. 22Jndyocue Espiritu
Santo nacjoom'm cha'cwijom catu'.
Ndo' teic'uaa na seinei” Ty'gots'om
cafioom'luee, matso:

—'U cwiluiindyu' Jndaaya na
candya' ts'oo"ya. Jee” nei"ya 'u.

Tsjaa" na tjawintyjoo' na tuiifie
Jesucristo
(Mt. 1:1-17)
2Ndo' Jestis cha'na ntquiuu nchoo!
qui choom'm quia na tog™o" ts'iaa”
na jiiom Ty'oots'om jom. Tyolue nn'a”
jnda José jom. Ndo' José jnda Eli, 24El{

jnda Matat, Matat jnda Levi, Levi jnda
Melqui, Melqui jnda Jana, Jana jnda
José, 25 José jnda Matatias, Matatias
jnda Amoés, Amés jnda Nahum, Nahum
jnda Esli, Esli jnda Nagai, 26Nagai jnda
Maat, Maat jnda Matatias, Matatias
jnda Semei, Semei jnda José, José jnda
Juda, 27 Juda jnda Joana, Joana jnda
Resa, Resa jnda Zorobabel, Zorobabel
jnda Salatiel, Salatiel jnda Neri, 28Neri
jnda Melqui, Melqui jnda Adi, Adi
jnda Cosam, Cosam jnda Elmodam,
Elmodam jnda Er, 2°Fr jnda Josué,
Josué jnda Eliezer, Eliezer jnda Jorim,
Jorim jnda Matat, 3®Matat jnda Levi,
Levi jnda Sime6n, Simeé6n jnda Jud4,
Jud4 jnda José, José jnda Jonan, Jonén
jnda Eliaquim, 3!Eliaquim jnda Melea,
Melea jnda Main&n, Mainan jnda
Matata, Matata jnda Natan, 32Nat4n
jnda David, David jnda Isai, Isaf jnda
Obed, Obed jnda Booz, Booz jnda
Salmén, Salmé6n jnda Naas6n, 33Naas6n
jnda Aminadab, Aminadab jnda Aram,
Aram jnda Esrom, Esrom jnda Fares,
Fares jnda Juda, 34Jud4 jnda Jacob,
Jacob jnda Isaac, Isaac jnda Abraham,
Abraham jnda Taré, Taré jnda Nacor,
35Nacor jnda Serug, Serug jnda Ragau,
Ragau jnda Peleg, Peleg jnda Heber,
Heber jnda Sala, 36Sala jnda Caindn,
Cainén jnda Arfaxad, Arfaxad jnda
Sem, Sem jnda Noé, Noé jnda Lamec,
37Lamec jnda Matusalén, Matusalén
jnda Enoc, Enoc jnda Jared, Jared jnda
Mahalaleel, Mahalaleel jnda Caindn,
38Cainén jnda Ends, Ends jnda Set, Set
jnda Adan, Adén jnda Ty'oots'om.

Ne'que” tsa”jndii xje" Jests
(Mt. 4:1-11; Mr. 1:12-13)

Mawjaalcwe' Jesus ts'ondaa
Galilea na jnaa” jndaa Jordan.

Ndo' cha'waai'e” naquii' ts'oom
too' m'aa” Espiritu Santo. Tjafi'oom
Espiritu jom cwii joo yuu na tjaa
nn'a® c'oom. 2Jo' jo' wen'aa" xuee
tyol'uee'fie tsa”jndii chiuu nnts'aa”
cha catseitjoofie Jesis. Cha'waati
xueewaa' mei"chjoo ticwa' Jestis,
jnda chii tyjee' na fie'jnoom'm.
3Quia jo' tso tsa"jndii nnoom:
—Xe" mayuu' 'u cwiluiindyu'
Jnda Ty'oots'om, cwa catsa'ntjom'
tsjo'waa' na catseicwaque™na' tyoo'.
4T'o Jestis nnom, tsoom:
—Ja xocats'aa na ljo' ee waa
ljeii 'naa™ Ty'oots'om na matsona':
“Nchii cwe' cantyja 'naa™ nantquie
na wando' ts'a”, saa cantyja 'naa”
cha'tso fi'oom na manequiaa
Ty'oots'om.”
5Jnda chii tjai'oom tsa"jndii
jom xque” cwii sjo nandye.
Ndo' mantyjache” t'mo" nnoom
cha'tsoti n'iaa” nt'ma” na m'a” nn'a"
tsjoomnancue. ®Ndo' tso nnoom:
—L'o' 'u nntioo cwenta cha'tso
najndanmei™ na cwila'xma®
na"ma“n'iaa” nt'ma" fequio cha'tso
na cwiluiit'ma”ndyena. Ee 1'goya
jnda ljona' ndo' 'fiee” juu na l'ue
ts'oo” nfiequiaya joona' nnom. 7 Xe»
'u nlco' xtye' na nntseit'maa”'ndyu'
ja, quia jo' cha'tso joona' ma'na™'.
8T'o Jestis nnom, tsoom:
—Quindyoo' nacafiomya, 'u
Satands. Ja tijoom nntseit'maa™'ndyo
'u ee waa ljeii 'maa™ Ty'oots'om
na matsona': “Macanda
nquii Ta Ty'oots'om cwenta'
catseit'maa"'ndyu' ndo' macanda
nnom jom nndi'ntjom".”
9Jnda jo' tjafi'oom tsa”jndii Jests
tsjoom Jerusalén ndo' tque” jom xque”
tsiu' wats'om t'ma”. Tso nnoom:

—Xe" 'u cwiluiindyu' Jnda
Ty'oots'om, cwa cju'ndyu' jo nacje,
10¢e waa ljeii 'naa™a™ na matsona':

Niiequiaa Ty'oots'om 'u luee
angeles cwentaa™a” na
cal'ana cwenta 'u.

M Ndo' nntyjee' lueena 'u cha

tincjaafijom ljo' nc'e'.

12834 t'o Jesds nnom, tsoom:

—Ja tijoom cats'aa cha'na matsu'
luaa' ee mati waa cwiiche” ljeii
'naa™ Ty'oots'om na matsona":

“Tintsa' xje" Ta Ty'oots'om cwenta'.”
13Quia jndaa' cha'tso nnom na
tyoch'ee tsa"jndii na nnts'aa” xje"
Jests, 'fiee” juu hasta jndanquiache™
nnty'iaa™a” aa nndaa nnts'aa”.

Mato' Jesis ts'iaa” 'naa™a"
(Mt. 4:12-17; Mr. 1:14-15)
14Ndo' tjalcwe' Jests ts'ondaa
Galilea. Juu najndeii na matseixma”
Espiritu Santo, candaa'ii'e”
tyotseixmaa” jo'. Ndo' t'om fi'oom
cantyja 'maa™a" cha'waa ndyuaa'fiee™.
15Tyo'moo™ ndaa nn'a” naquii' lan'om
'naa” nn'a” judios, ndo' cha'tso nn'a"
jee" tyola't'maa™'ndyena jom.

Tja Jests tsjoom Nazaret
(Mt. 13:53-58; Mr. 6:1-6)
16Tjaa" Nazaret yuu na tjawijnei”.
Xuee na cwita'jndyee nn'a", tjaa”
wats'om cha'xje” na quich'ee”. Ndo'
teicantyjaa" na nntsei'na™a” 17 Quia
jo' tquiana ljeii I'oo" na seiljeii
profeta Isaias, seicanoo™'o" ljeii'fiee™
ndo' tue'cafioom yuu na matsona':
18 Nquii Espiritu cwentaa' Ta
Ty'oots'om m'aa™fie fi'e"ndyo.
Ee nque” jnda tque"figo” ja na
nfiequiaya fi'oom naya ndaa
nn'a” na nty'iaa'ndye.

Ndo' jnda jiioom ja na jndyoo na
catseinjoo™a nn'a" na chjoo'
n'om.

Ndo' catseicandiiya nn'a” na
matseicandyaandyo joona
jnaa"™na na waa.

Ndo' cats'aaya na nleitquioo
nn'a” na nchjaa”.

Ndo' catseicandyaandyo nn'a®
na manchje nawi'.

19 Ndo!' catseicandiiya
cantyja 'maa™ tiempo
na tque" Ty'oots'om na

nlui'n'maa”ndye afimaa” nn'a”.

20 Jnda jo' seilcwiifie Jesiis tsom
na chuu ljeii'fiee” ndo' seilcwee™'e”
juuna' nnom ts'a” na mandi'ntjom.
Jnda chii tjacwacatyee”. Ndo'
cha'tso nn'a” na too'ndye
wats'om'niee" jee" tyonty'iaana
nnoom. 2'Quia jo' too™o"
tyotseineii” ndaana. Ndo' tsoom:

—Maxuee je' matseicandaa'fiena’
ljeiiwaa' yoche" na cwindye'yo' na
matsei'na”ya juuna'.

22Cha'tso nn'a" tyolue fi'oom ya
cantyja 'naa™a". Tjawee' n'omna na
jee” cajnda f'oom na tyotseineii®.
Tyoluena:

—Cwa cwe' jnda José tsa"m'aa™.
23Tso Jests ndaana:
—Je' je' nndu'yo' noo"

f'oomwaafe na cwe' wjaanoom'
na matsona': “'U ts'a” na mach'ee
nasei, catsein'ma"ndyu' che"nncu'.”
Ndo' cwaa”ti nndu'yo' ngo™: “Ts'iaa
na cwindyaaya na fiesa' tsjoom
Capernaum, mati catsa' joona'
fijaa"fie ndyuaa tsjom".”

24Quia jo' tsotyee"che® ndaana:

—Mayuu'che” matsjoo ndaa'yo',
tixocala'ljo nn'a" cwii profeta na
mafiecwii ndyuaana fi'e"fie na

n

mafiequiaa i'oom' Ty'oots'om.
25N'oom na mayuu' matsjoo
ndaa'yo!, jndye yolcu na jnda
ljondye tyom'a” ndyuaa Israel joo
ncuee na fiet'oom Elias. Ncuee'fiee”
ndyee chu waljoo' xcwe ticua', ndo'
teijndo' cha'waa ndyuaa'fiee”. 26Saa
nchii na m'aa” cwii joo na"lcu'fiee”
jhom Ty'oots'om Elias, jiomyom
juu na m'aa" cwii yuscu na jnda
ljofie tsjoom Sarepta ndyuaa
Sid6n. 27 Ndo' mati jndye nn'a®
na tyolei'cho ntycu lepra tyom'a"
ndyuaa Israel joo ncuee na tyom'aa
profeta Eliseo. Saa mei"cwiindye
na™fee" ticatsein'maa®, macanda
quii Naaman, ts'a” ndyuaa Siria.
28Gaa quia jndyena na luaa' tso
Jests, quia jo' cha'tso nn'a" na
too'ndye wats'om, jee"che” ndya'
jla'wjeena. 29 Jla'tyuaa'na, tjeii'na
jom nnom tsjoom. Ty'efi'omna
jom xque” ta yuu waa tsjoomna
cha nla'cwatyu'na jom. 3°Saa jom
jluii'hé quii'ntaa”na, mana tjaa" yuu
na wja".

n

Tsa"s'a na tseixma” na"jndii naquii'
ts'om
(Mr. 1:21-28)

31Tjacue Jests Capernaum, cwii
tsjoom ts'ondaa Galilea. Jo' jo'
tyo'moo” ndaa nn'a” judios xuee na
cwita'jndyeena. 32Ndo' jee" tjawee'
n'omna fi'oom na tyotseineii”, ee
tyo'mo"na' na waa najndeii na
matseixmaa”.

33Naquii' wats'om'fiee” tyom'aa”
cwii tsa"s'a na m'aa” jndyetia
naquii' ts'om. Jndeii seixua” fi'oom
'ndyoo jndyetia'fiee”. 34 Tsoom:

—Ca'ndii' ja 'u Jests ts'a” Nazaret.
¢Ljo' nntsa' fi'e"ndy0 ja? ¢Aa jndyo!

na nntseityuii' ja? Mawajna™a 'fiee®
cwiluiindyu'. 'U cwiluiindyu' Jnda
Ty'oots'om na lju' ts'om'.
35Geitia' Jests juu, matsoom:
—Catseiche™ ndo' calui'yo' naquii'
ts'om tsa"m'aa”.

Ndo' jnda na seiquioo jndyetia juu
quii'ntaa” nn'a", mana jlui' jndyetia
fi'e” na"jndii naquii' ts'om. Ndo'
mei"cwii nata' tical'ana n'e"ie.

36 Jee" tyue cha'tsondye nn'a" na ljo'
s'aa Jesus. Jluena ndaa nc'iaana:

—N'oommei™ cwit'moo™na' na
cwiluiifié ts'a” na maque” xje". Ee
waa najndeii na matseixmaa” na
matsa'ntjoom meii” jndyetia, meii”
na"jndii, cwicalui'.

37Tjanty'ee fi'oom cantyja 'naa™a"
cha'waa ndioche” ndyuaa'fiee”.

Sein'ma” Jests staxee™ Simoén Pedro
(Mt. 8:14-15; Mr. 1:29-31)
38Quia jo' teicantyjaa”, jluee™e”

naquii' wats'om'fiee”. Tjaque™'e"
waa' Simén. Ndo' Simén'iiee” jee"
nioom matseicona' staxee™'e”. L'ana
ty'oo nnom Jests na catsein'maa”

juu. 39Jo' chii tjantyjaa™a® tsa™fiee”,

sa'ntjoom na ca'ndii tycu'fiee” juu.
Ndo' mafioom' tco'yana' tsa™'fiee™.
Mana teicantyja, seii'oom'fie na
tcwa'na.

Sein'ma" Jests jndye nn'a® wii
(Mt. 8:16-17; Mr. 1:32-34)
40Quia na jnda tmaa” na
manndyoo' wjaacue fie'quioom',
cha'tsondye nn'a” na m'a” nn'aa"na
na jndye nnom ntycu cwitjoom,
tquiochona joo na m'aa” Jess.
Tioom 1'00" nacjoo ticwii cwii joo
na"'fiee”, mana n'maa”. 41 Mati
jndyendye nn'a" sa'ntjoom na calui'

jndyetia naquii' n'om. Tyola'xuaa
jndyetia'fiee”, tyolue:

—'U cwiluiindyu' Jnda nquii Ta
Ty'oots'om.

Saa jom seitiaa™a” jndyetia,
tinquiaa” na nla'nei”, ee manquiuna
na jom cwiluiifié Cristo.

Mafiequiaa Jestis fi'oom naya
ts'ondaa Galilea
(Mr. 1:35-39)
42Quia jnda teincoo jluee™e”
quii' tsjoom. Tjaa” yuu na
wataa™ quii' jndaa. Ty'ecal'uee
nn'a” jom ndo' jliuna yuu m'aa”.
Ne'cala'tsaandyena jom na
wjaatyee”, cha tica'fiee™ joona. 43Saa
tsoom ndaana:

—Mati maca"na' na niiequiaya
fi'oom naya cantyja na matsa'ntjom
Ty'oots'om ndaa nn'a” nt'omche”
njoom. Ee maxje" jo' ts'iaa” na
jiioom ja.

44Ndo' tyojaanquiaa® fi'oom'fiee”
naquii' lan'om ts'ondaa Galilea.

Jndye calcaa tjeii'na
(Mt. 4:18-22; Mr. 1:16-20)
Cwii ndii' tyom'aa" Jests
'ndyoo ndaaluee chjoo na jndyu
Genesaret. Jee” tyonchjena' jom na
jla'canto'ndye nn'a” nacafiom'm cha
nndaa nndyena fi'oom' Ty'oots'om.
2Nty'iaa™a” we w'aandaa 'ndyoo
ndaaluee'niee”. Saa nn'a” na
cwitjeii' calcaa jnda jlui'na jo' jo'.
Macwitmaa™na nlqui' 'naa"na. 3Quia
jo' tjacuoo” ts'om cwii w'aandaa'fiee”.
W'aandaa 'naa™ Simén jo'. Tcaa”
na cjaaf'oomti tsa"'nee” juuna'
chjoowi' cha n'ndiina' tyuaatcwii.
Ndo' tjacjom. Tquiaa” ii'oom ndaa
nn'a” xje" na wacatyee”che” ts'om

w'aandaa. 4Quia na jnda jnda
seineii”, tsoom nnom Simoén:

—Catsaafi'om'yo' w'aandaawaa,
wjaawjaatyaaya yuu na njoomti.
Ndo!' catue'yo' nlqui' 'na™yo' na
nntjei'yo' calcaa.

5T'o Simén nnoom:

—Ta, meii"chaa' tsjom fiel'aaya
ts'iaa” ndo' mei"cwii catscaa
ticatjeii'a. Saa cantyja fi'oom 'ndyo'
'u nncju'nnda'a tsqui.

6Jnda na I'ana na ljo!, jee” jndye
calcaa ty'oomna' ts'om tsqui' 'naa"na
hasta fie'caty'ioo'na'. 7 Jo' chii s'oo
lueena ndaa nt'omche" nc'iaana
na fijomndye cwiiche” w'aandaa
na quiotei'jndeii na"'fiee” joona.
Tquio na™'fiee”. Ndo' jla'catoo'na we
w'aandaa fi'e" calcaa, hasta ncuencue
na c'u'na' joona'. 8Quia jnda nty'iaa'
Simén Pedro na luaa', tcoom'm xtyee®
jo nnom Jess. Tsoom:

—Ta, ticaty'iomyana' na nii'e™
fi'e"ndyo, ee ja ts'a"jna".

9Ee jee” ndya' seicaty'uena' jom
fiequio nt'omche” nc'iaa™a" na fi'ee”

fi'e"fié cantyja 'naa” calcaa na tjeii'na.

10Majo'ti tjom Jacobo fiequio Juan,
ntseinda Zebedeo. Joona mafiecwii
t'ma" ts'iaa" cwil'ana fiequio Simén.
Quia jo' tso Jesiis nnom Simén:
—Tinty'ue', je' mamana"tona' na
nn'a” nntseitjom' na nla'jomndyena
fi'e"ndyo, tachii cwe' calcaa.
" Jnda na tquiena tyuaatcwii
fi'e” 'aandaa, mana 'ndyena ts'iaa”
'naa"na. Ty'elajomndyena fi'e" Jesus.

Sein'ma” Jests ts'a” na chuu tycu
lepra
(Mt. 8:1-4; Mr. 1:40-45)
12Quia na tyom'aa” Jesis cwii
tsjoom, tyjee'canoom cwii tsa"s'a

na cha'waafie chuu tycu lepra. Quia
na nty'iaa™a" Jesus, tjacwanquioom
nomtyuaa, s'aa" ty'oo, tsoom:

—Ta, ntyjii na 'u nndaa
nntsein'ma™ ja, xe” 1'ue ts'om'.

13Quia jo' Jesis seintyjoo™ ts'og™
tye"nquioom'm tsa™'fiee”. Tsoom
nnom:

—Maxje" I'ue ts'go” na can'ma™.

Ndo' mantyjache” n'ma" tsa"'fiee”.
14 Jnda chii tsoom nnom:

—Tintseinei™ nnom mei"cwii
ts'a” na luaa' tuii. Saa cja',
catseica'mo”ndyu' nnom tyee
ndo' quiaa' quioo' na nncue'
cantyja na jnda n'ma™ cha'xje" na
sa'ntjom Moisés. Na nntsa' na luaa'
nlui'yuu'na' ndaa nn'a” na jnda
n'ma™.

15Saa tjanty'eeti fi'oom cantyja
'maa™ Jests. Ndo' jndyendye nn'a”
tyo'oontyjaa' na nndye fi'oom na
tyofiequiaa”. Mati fie'can'maa’na
ntycu na wiina. '%Saa jom teifioo”,
tjaa" jo yuu na nenque”. Jo' jo'
tyotseineii” nnom Ty'oots'om.

Sein'ma” Jests ts'a” na ntjei” nc'ee
(Mt. 9:1-8; Mr. 2:1-12)

17Cwii xuee'fiee™ ma'mo” Jesus
ndaa nn'a”. Jo' jo' meindyuaandye
nt'om nn'a” fariseos fiequio nn'a"
na cwit'moo” ljeii na tque™ Moisés.
Na™iiee” jna"na cha'tso njoom
nch'u ts'ondaa Galilea fiequio
Judea ndo' mati tsjoom Jerusalén.
Ndo' juu najndeii na matseixma”
Ty'oots'om m'aa™na' fi'e” Jestis na
matsein'maa” nn'a"wii. 1®Mafiejuu
xje"'fiee” tquie'canom nt'om
na"nom na chona tsuee na ndii' ts'a"
na jnda teintjei” nc'ee na tei'caljoo
tycutquee”. Tyol'uee'ndyena chiuu

ya na nnc'ooii'omna tsa"'fiee”
naquii' w'aa na nlque"na jom jo
nnom Jesus. 12Saa ticaliuna chiuu
ya nl'ana ee na jee” jndye nn'a". Jo'
chii ty'ewana nacjoo' w'aa, tjoona
nquioo, jla'c'o"na jom na njoom
tsuee. Tque™na jom quii'ntaa” nn'a"
jo nnom Jess. 2°Quia na nty'iaa'
Jestis na cwila'yu'ya n'om na"'fiee”,
tsoom:

—'U re, matseit'ma" ts'oo"ya jna™
na matseixma"'.

21Quia jo' nn'a™ na cwit'moo™
ljeii na tque™ Moisés fiequio nn'a"
fariseos to'na na tiya nquiuna
fi'e"fié. Tyola'tiuuna naquii' n'omna:
“'Nee" cwiluiifie tsa"m'aa™ na
ti'maa™ ts'oom na matseinei” fi'oom
na wjaana' nacjoo' Ty'oots'om?”

22Gei'mo™ Jests i'omtiuu 'naa™na.
Tsoom ndaana:

—¢Chiuu na ticuaaya nquiu'yo'
fi'e"ndyo? 23¢{Cwaa" fi'oom na
tijndei'tina' na catsjooya? ¢Aa na
nntsjoo: “Matseit'ma” ts'oo"ya
cha'tso jna™”, oo aa na nntsjoo:

“Quicantyja', cja'ca'? 24Saa cha
caliu'yo' na cwiluiindyo tsa” na
jna" cafioom'luee ndo' na waa
najndeii na matseixma"ya nnom
tsjoomnancuewaa na catseit'ma®
ts'oo"ya jnaa” nn'a", quia jo' tsoom
nnom ts'a" na ntjei" nc'ee:

—'U re, matsjooya njom',
quicantyja', catseilcwiindyu' tsue'
cja'to' wa'.

25Mafioom' teicantyja tsa™fiee™ na
jndoo' cha'tso nn'a". Seilcwiifié tsuee

'naa™a” na fietuaa”. Mana tjaa” wa™'a".

Jee" matseit'maa™'iié Ty'oots'om.
26Ndo' tyueneii” cha'tsondye nn'a™.
Tyola't'maa™'ndyena Ty'oots'om.
Jluena fiequio na tyueneii"na:

—Xuee je' nty'iaa ndaaya
cwii na jee” t'ma”, na mei“jom
tiquinty'iaaya.

Ma'ma" Jests Levi
(Mt. 9:9-13; Mr. 2:13-17)

27 Jnda tuii na luaa', jlui' Jests
jo' jo'. Ljeii" cwii tsa"co'fiom s'om
na jndyu Levi. Wacatyee” tsa"'fiee”
w'aa yuu na cwi'oocatioom nn'a”
s'om ts'iaa"ndaana cwentaa'
gobiernom. Quia jo' tsoom nnom
tsa™'fiee™

—Candyo'ntyjo' naxa™a.

28Mantyja teicantyja Levi, tjei'né
cantyja 'naa™ ts'iaa™'fiee”, chii
tjatseijomié f'e” Jests.

29Ndo' seifi'oom'fié cwii
nantquie t'ma"” wa™'a” cwentaa'
Jests. Seitjoom jndye nc'iaa™a” na
fiequio fieto'fioom s'om ts'iaa"ndaa
nn'a” cwentaa' gobiernom.
Teindyuaandyena nacafioom'
meisa fi'e"ié ndo' fi'e" Jests
fiequio nt'omche™ nn'a”. 3°Ndo'
nn'a” fariseos fiequio nn'a” na
cwit'mog” ljeii na tque" Moisés
tyola'ncjoo'ndyena nacjoo nn'a" na
cwila'jomndye fi'e" Jesis. Jluena
ndaa na™'nee™:

—¢Chiuu na cwicwa'yo' ndo'
cwiwe'yo' fiequio nn'a" na
cwito'hoom s'om cwentaa'
gobiernom, ndo' fiequio nn'a” na
cwila'tjpondyena nnom Ty'gots'om?

31T19 Jestis ndaana, tsoom:

—Nn'a" na tiwii titjpondyena ts'a"
na mach'ee nasei, saa nn'a® na wii
tjoondyena jom. 32Ja nchii jndyooya
na nncwa"ya nn'a” na cwila'jomndye
cantyja na maty'iomyana'. Ja
jndyooya na nncwa"ya nn'a"jna” na
calcwe' n'omna.

Cantyja 'naa™ na nntseicwejndo'fie
ts'a”
(Mt. 9:14-17; Mr. 2:18-22)

33Quia jo' tyoluena nnom Jesus:

—Nn'a" na cwila'jomndye
fi'e” Juan, jndye ndii'
cwila'cwejndo'ndyena ndo'
cwila'nei"na nnom Ty'gots'om. Ndo'
majo'ti cwil'a nn'a” tmaa™ fariseos.
Saa joo nn'a” na cwila'jomndye
fi'e"ndyu' cwicwa'na ndo' cwiwena.
¢Chiuu na luaa' cwil'ana?

34T100" ndaana:

—¢Aa ndya' nndu'yo' ndaa nn'a”
na tquiola'jomndyena na macoco
ts'a” na cala'cwejndo'ndyena yoche”
na ndicwa” m'aa” nquii tsa"s'a
na macoco quii'ntaa™na? 3%Saa
nncue'ntyjo xuee na nncwji'na'
jom quii'ntaa®na, ncuee'fiee”
nla'cwejndo'ndyena.

36 Mati seineii® ndaana fi'oom na
wjaafioom' cantyja 'naa™ fi'oom xco
na ma'moo” ndaana. Tsoom:

—Tjaa'na" 'fiee” nntyjee cwii ta™
liaa', liaa xco na nntseiyo liaa ntsaa
fi'e” juuna'. Ee xe" luaa' nnts'aa
ts'a", nntsei'naa™a" liaa™a" liaa
xco'fiee” ndo' nchii macanda jo',
mati tixocatseix'iaa'fiena' hequio
liaa ntsaa'fiee™. 3" Mei" tjaa 'fiee™
juu nntiom winom xco n'om ntja"
teindyo. Ee xe" na ljo' nnts'aa ts'a”,
nnty'ioo'na' nl'a winom xco'fiee”,
mana cwiwi'ndaa' winom ndo' mati
ntja™fiee”. 38 Jo' chii maca™na' na
nnc'oocue winom xco n'om ntja" xco
cha mei” ntja" xco'fiee” ticwi'ndaa'na'
ndo' mei” winom. 3%Ee ts'a” na ma'uu
winom tquie, mei"chjoo ticama®
ntyjii winomxco. Ee matsoom na joo
winom tquie, jo' ca'na”ti.

Ty'ioo'ndyena xu'lquee” xuee na
cwita'jndyee nn'a®
(Mt. 12:1-8; Mr. 2:23-28)

Luaa tuii cwii xuee na

cwita'jndyee nn'a” judios.
Mawinom Jesiis yuu na niom
ntjom lquee” trigo. Ndo' nn'a” na
cwila'jomndye f'e"fié, ty'ioo'ndyena
xu'lquee”. Ty'uee'ndyena joona'
n'om lueena jnda chii tquiina.
2Quia jo' nt'om nn'a™ tmaa™
fariseos jluena:

—¢Chiuu na cwil'a'yo' cwii
na ticatsa'ntjomna' xuee na
cwita'jndyee nn'a™?

3T'g Jests, tsoom ndaana:

—'0, ¢aa tyoola'na™yo' fi'oom
chiuu s'aa David quia na t'oom na
fie'jnoom'm, ndo' mati nn'a" na
fi'ee” fi'e™ié? 4 Tjaque™e™ wats'om
cwentaa' Ty'gots'om, tcaa® ntyoo'
na jnda tque” nn'a” jo nnom
Ty'oots'om. Ndo' ntyoo'iiee”
macanda ntyee wanaa” na nlcwa'na
joona'. Saa tcwa' David joona' ndo'
mati tquiaa® na tcwa' nn'a" na fi'ee”
fi'ené.

5Quia jo' tsoom ndaana:

—Ja na cwiluiindyo tsa" na
jna" cafioom'luee waa na jndo na
nntsjoo ljo' cal'a nn'a” meii” xuee
na cwita'jndyaaya.

Sein'ma” Jests ts'a” na jnda tjateii
ts'o
(Mt. 12:9-14; Mr. 3:1-6)

6Cwiiche™ xuee na cwita'jndyee
nn'a", tjaquiee' Jestis wats'om chjoo.
Tyo'moo” ndaa nn'a”. Ndo' jo' jo'
m'aa” cwii tsa"s'a na jnda tjateii ts'o
ntyjaya. 7’Ndo' nn'a” na cwit'moo™
ljeii na tque™ Moisés fiequio nn'a"

fariseos, jee" tyoque™na cwenta
xe" na nntsein'ma” Jesus ts'a®wii'
xuee na cwita'jndyeena, cha quia
jo' nndaa nfie'quiana jnaa™a”. 8Saa
mantyjee” chiuu cwila'tiuuna,

jo' chii tsoom nnom ts'a" na jnda
tjateii ts'o:

—~Quicantyja', cwintyje' quii'ntaa®
nn'a".

Ndo' teicantyja tsa™'fiee”,
teintyjee™e" xcwe. 9Jnda jo' tso
Jestis ndaana:

—Nncwax'a cwii fi'oom ndaa'yo',
xuee na cwita'jndyaaya, ¢aa wanaa”
na cateijndeii ts'a" x'iaa™a"” na wi'
matjom oo aa ticateijnei” juu? ¢Aa
cwji'n'maa”fié x'iaa™a" cha ticue' oo
aa ca'fiee” na cue'?

10Jnda chii nty'iaa™a” ndaa
cha'tsondye nn'a”, tsoom nnom
ts'a"wii':

—Catseiliuu' ts'o'.

S'aa tsa"'fiee” na ljo' ndo'
tco'ya'i'e™na' ts'og”. " Jnaa™ jo' jee®
jla'wjeena Jesus. Ndo' tyo'ma™na
fi'e” nc'iaana ljo' nndaa nl'ana jom.

Macwijii'fie Jests canchoo'we ts'a®
cwentaa™a"
(Mt. 10:1-4; Mr. 3:13-19)

12 Joo ncuee'fiee” tjawa Jests
cwii ta naquii' jndaa na nntseineii”
nnom Ty'gots'om. Ndo' meii"nchaa’
tsjom tyotseineii® nnom. ¥Quia
na jnda teixuee, tcwaa” nn'a” na
cwila'jomndye fi'e"ié. Quii'ntaa™na
tjeii'fié canchoo'wendye nn'a" na
seicajiioom joona apdstoles, nn'a”
na majfiom Ty'oots'om ts'iaa” 'naa™.
14Nmeii® ncueena: Simén, tsa” na
seicajioom Pedro, fiequio tyjee
tsa™'nee”, Andrés, ii'e” Jacobo
fiequio Juan, fi'e" Felipe fiequio

Bartolomé, 13fi'e" Mateo fiequio
Tomés, fi'e” Jacobo jnda Alfeo, ndo'
f'e” Simén na cwiluena cananista,
16file” Judas jnda Jacobo fiequio
Judas Iscariote, ts'a” na tquiaa
cwenta Jesus.

Ma'mo” Jests fi'oom ndaa jndye nn'a"
(Mt. 4:23-25)

17 Jndyocue Jests fiequio cha'tso
nn'a” na cwila'jomndye fi'e"hié.
Ty'emeintyjee'na cwii su. Jo'
jo' jnda tquie'cafiom nt'omche”
nn'a” na cwila'jomndye fi'oom na
mafiequiaa” fiequio jndyendye
nn'a” na jna” cha'waa Judea
fiequio Jerusalén fiequio 'ndyoo
ndaaluee na nndyoo' tsjoom Tiro
fi'e” Sidén. Na™'fiee” tquiona na
nndyena fi'oom na mafiequiaa”,
ndo' na nntsein'maa” joona ntycu
na cwitjoomna. 18 Mati sein'maa”
nn'a” na jee" cwajndii tyoleichuu
jndyetia. 1 Cha'tsondye nn'a®
tyol'uee'ndyena chiuu ya cha nndaa
niie'quio'na jom, ee waa najnei” na
nn'ma” ts'a” xe” nndaa niiequiuu'
jom. Jo' chii cha'tsondyena
n'maana.

Nmeii" mafiequiaana' na neii™ ts'a”
(Mt. 5:1-12)

20Quia jo' nty'iaa™a” ndaa nn'a®
na cwila'jomndye fi'oom na
maflequiaa”, tsoom ndaana:

—'0 nn'a" na nty'iaandyo',
mafequiaana' na nei"'yo', ee
cwilaxma®'yo' cantyja na
matsa'ntjom Ty'oots'om.

21110 nn'a" na cwiwe'jndo'yo! je!,
mafiequiaana' na nei"'yo' ee quia
nfiequiaa Ty'oots'om cha'cwijom na
jnda tjacjo'yo".

'O nn'a" na cwityuee'yo' je',
mafequiaana' na nei"'yo' ee macwji'
Ty'oots'om na chjoo' n'om'yo'.

22’Mafiequiaana' na nei™'yo!
quia na cwila'jndoo nn'a” 'o na
cwilei'ntyjona 'o, na cwila'jnaa”'na
'o, ndo' na cwil'ana na ticuee'
n'omna 'o nc'e na m'a"'yo' cantyja
'na” ja na cwiluiindyo ts'a” na
jna" cafioom'luee. 22Manmeii™
tyota'wi' weloo na™'fiee” profetas
na tyofiequia fi'oom' Ty'oots'om
tandyo xuee. Jo' chii c'om'yo' na
t'ma” n'om'yo' xuee na cwitjom'yo'
nawi'mei”. Ee t'ma" naya 'nma"'yo'
cwiwiwe cafioom'luee.

24°Saa nnt'uiiwi'na' 'o nn'a™ na
cwiluiit'ma®ndyo' na quit'ma”
n'om'yo' juu na tyandyo'. Ee cwe'
cantyjati je' na manequiaana' na
t'ma” n'om'yo' na jee" I'ue m'a™'yo'.

25’Nnt'uiiwi'na' 'o nn'a” na
cwicwa'jaacjo'yo' je'. Ee nncue'ntyjo
xuee na nnc'om'yo' cha'cwijom na
fiejndo'yo'.

’Nnt'uiiwi'na' 'o nn'a” na jee"
nei”'yo' je'. Ee nncue'ntyjo xuee
na nntyuee'yo' ndo' nla'xua'yo' na
chjoo' n'om'yo'.

26’Nnt'uiiwi'na' 'o nn'a” na je'
jndye nn'a" cwitjeii'yana 'o. Ee
maluaa' fiel'a weloo na"'fiee”.
Tyoluena fi'oom ya cantyja 'naa”
joo profetas na cwe' tyonquio'nn'a”
joona.

C'oo"ya na wi' n'go"ya nn'a” na
jndoo jaa
(Mt. 5:38-48; 7:12)
27°Saa matsjooya ndaa' 'o nn'a” na
cwindye'yo' fi'oom na mafiequiaya:
C'om'yo' na wi' n'om'yo' nn'a®
na jndoo 'o. Ndo' cal'a'yo' na ya

nn'a"ndyo' fi'e” nn'a” na ticuee'
n'om 'o. 28Cata™yo' na catio'naa™iie
Ty'oots'om nn'a” na cwituee' fi'oom
wi' nacjo'yo'. Ndo' calanei™'yo'
nnoom cantyja 'naa” nn'a" na
cwila'jnaa™na 'o. 29'Nee” na mmei™
nda' ntsma"™, mati cwiiche” ntyja
quiaa' na mmei" nda'. Ndo' 'fiee”
na nncwji' liaatco 'na™, mati
quiaa' cotom' na nncjaafi'oom.
30Mei™fiee"che™ ts'a” na maca® cwii
'na” njom', quiaa'. Ndo' xe" tjafi'oom
ts'a” 'ma™ ndo' tifie'catseilcwee™'e"
juuna', tintseincjoo'ndyu' na
calcwe'na'. 3'Cha'xje" na l'ue
n'om'yo' na cal'a nn'a" fi'e"ndyo",
majo'ti cal'a' 'o fi'e"ndye joona.
32Xe™ m'a™yo' na wi' n'om'yo'
cwe' tomti nn'a" na mati wi'
n'om 'o, quia jo' éyuu waa na
yatiche” cwil'a'yo'? Ee nn'a” na
tyoola't'maa”'ndyena Ty'oots'om
m'a"na na wi' n'omna nc'iaana na
wi' n'om joona. 33Xe" cwil'a'yo'
na ya nn'a"ndyo' cwe' tomti
fi'e” nn'a” na mati cwil'a na ya
nn'a"ndyena fi'e"ndyo', {yuu waa
na jee" ya cwil'a'yo'? Ee mati
nn'a” na cwila'xma® jna” majo'ti
cwil'ana. 34Ndo' xe™ cwitei'jndei'yo'
'na” nn'a" na nquiu'yo' na mati joo
nntei'jndeii 'o, quia jo' {yuu waa
na yatiche" cwil'a'yo'? Ee mati nn'a”
na cwila'xma” jna” cwitei'jndeiina
'na” ndaa nc'iaana ee manquiuna
na nnjoom jo'. 35Saa 'o je' c'om'yo'
na wi' n'om'yo' nn'a" na jndoo 'o.
Cal'a'yo' na ya nn'a"ndyo' fiequio
cha'tsondye nn'a”. Catei'jndei'yo’
'na” na cwilei'i'om'yo' nn'a", meii®
ticantyjaa' n'om'yo' na nla'lcwe'na.
Quia jo' t'ma" naya nnda'yo'
cafiloom'luee. Ndo' nlaxma™'yo'

ntseinda Ty'oots'om na m'aa”
nandyetiche”. Ee mati jom m'aa” na
wi' ts'oom meii” nn'a" na I'o meii"
mach'ee” ya joona. Ndo' wi' ts'oom
nn'a” na wi'ndye. 3¢ C'om'yo' na wi'
n'om'yo' cha'tsondye nn'a" cha'xje"
nquii Tsotye'yo' m'aa" na wi' ts'oom
cha'tsondye nn'a”".

Tintu'xaa"ya nn'a®
(Mt. 7:1-5)

37 Tintu'xe™'yo' nn'a" na cwe'
xje"to 'o, cha mei” tincu'xe"
Ty'oots'om 'o. Tintio'yo' nn'a” 1'o
nawi' cha tintioom 'o 1'o0 nawi'.
Cala't'ma” n'om'yo' nn'a" cha mati
nntseit'ma® ts'oom 'o. 38Quia'yo' na
cateijndeiina' nn'a", quia jo' mati
nnto'fioom'yo' na nnteijndeiina’
'o. Ee Ty'oots'om niiequiaa” na
nnto'floom'yo' cwii na candaa'
tu'xe™na'. Jo' jo' matseijomna'
cha'cwijom cwii 'na” na teincwii'na',
tye” ty'ecuena' hasta too' wantyjo.
Ee cantyjati xje" na cwifie'quia'yo'
ndaa nn'a", majo'ti nntseilcwe'
Ty'oots'om na cwii nnjoom ndaa'yo'.

39Mati seinei® Jestis ndaana cwii
fi'oom na tjafioom', tsoom:

—¢Aa nndaa nncjaafi'oom
tsa"nchjaa™ cwiiche” tyjenchjaa™a"?
¢Aa nchii wendyena nntiomna'
ts'om tsue'tsjoom? 49Xocats'aana'
na ts'a" na matsei'naa™
cwiluiit'ma"fietyee”, nchiiti ts'a”
na ma'mo” nnoom. Saa quia na
jnda sei'naa™fi'ee” cha'tso na
t'mo" tsa"'fiee” nnoom, quialjo'che®
nntseijomna' jom cha'na ts'a” na
t'mo” nnoom.

41°¢Chiuu na jee™ ndo' jnda na
njom ts'omnnom x'ia', saa tique™
cwenta ts'oom tscaa' na njom

ts'omnjom' nncu'? 42¢Chiuu na
jee” fie'catseijndaa'ndyu' jnaa™
x'ia'? ¢Aa nntsu'yu' nnoom: “Cwa
'u nn'a"ya, quiaa' na nncwjii'a
ntquioo' jnda na njom ts'omnjom'”,
saa manncu' tique™ cwenta ts'oom
tscaa' na njom ts'omnjom'? 'U ts'a”
na mache' na matseicandaa'ndyu'
cha canty'iaa nn'a", najndyee cwji'
ts'oom tscaa' na njom ts'omnjom’
nncu', quia jo' tquio'ya' na nncwji'
ntquioo' jnda ts'omnnom x'ia'.

Taa' ts'oom ma'mo”na’' ljo' ts'oom
juuna'
(Mt. 7:17-20; 12:34-35)

43’Ticwii cwii ts'oom na ya
xocats'aana' ta na tis'a. Ndo'
ts'oom na tis'a mei" xocats'aana'
ta na ya. 44Ticwii cwii ts'oom,
taa'na' ma'mg"na' ljo' ts'oom
juuna'. Ee tijoom nntseicjoo ts'a"
ta higo ts'oom nioom. Mei" tijoom
nntseicjoo ts'a" tauva cwii ts'oo
nioom. 4¥Maluaa' matseijomna'
nn'a” cha'na n'oom ntjom. Juu
ts'a” na ya ts'a"fie, mach'ee” yuu
na ya, ee naquii' ts'oom cwina” na
ya na matseitioom. Saa ts'a" na
wi'fie, mach'ee” yuu na tis'a, ee
naquii' ts'oom cwina” nawi' na
matseitioom. Ticwii cwii ts'a”
cantyjati na matseitiuu naquii'
ts'om, maxje” jo' matseinei”.

We nnom tsia”tsjo’
(Mt. 7:24-27)

46’;Chiuu na cwindu'yo' na Ta
ja quia na cwi'ma®'yo' ja ndo'
tifie'calacanda'yo' fi'oom na matsjoo
ndaa'yo'? 4’ Ticwii cwii ts'a™ na
macwjee'cafioom ja na mandii
fi'oom na matsjoo nmeii”, ndo'

matseicanda joona', m'moo"ya
ndaa'yo' chiuu matseijomna’
tsa™'fiee”. 48Matseijomna' jom
cha'cwijom cwii ts'a" na jndo'
ts'om na s'aa waa'. Tyoca'fiee"
njoom, tye" tquee" tsia"tsjo'

cha jndeii w'aa. Quia na tyjee'
jndaa, tcoona' tyuaatcwii, jndeii
tyocjaacameii”'fiena' ndaa
w'aa'fiee”. Saa ticats'eiina' ee na
tye” tjaluiina' nacjoo' tsia"tsjo'iiee”.
49Gaa juu ts'a” na cwe' mandii
fi'oom na matsjoo ndo' titseicanda
joona!, tsa"'fiee” matseijomna’
cha'cwijom cwii ts'a" na tijndo'
ts'om na s'aa waa' na cwe' jna“tona'
nomtyuaa. Tjaa'na" nia"ljo' tuii.
Quia na tyjee' jndaa ndo' jndeii
tyocjaacameii"'niena' w'aa'nee",
mantyja tmei"'na' juuna'. Ndo'
t'maa™ tsuu cantyja 'naa®'na'.

Sein'ma” Jestis mosoo' capeita”, ts'a”
romano
(Mt. 8:5-13)

7 Jnda na seinei” Jests cha'tso

fi'oommei™ na tyondye nn'a",
quia jo' tjaa" tsjoom Capernaum.
2Tsjoom'fiee” m'aa™ cwii capeita” na
matsa'ntjom cwii sia"nto sondaro.
Ndo' m'aa” cwii mosoom'm na jee"
wi' ts'oom, mafie'cue' na nioom
wii'. 3Quia na jiiee™ fi'oom cantyja
'naa™ Jesus, jioom nt'om nn'a” na
cwiluiitquiendye ndaa nn'a” judios
na c'oocal'ana ty'oo na candyoya
Jestis na nntsein'ma” tsa"'nee"
mosoom'm.

4Jnda tquiena na m'aa” Jests,

fiequio f'oom ty'oo tyoluena
nnoom:
—Ts'a" na jiiom ja, ya
ts'a’fie, jo' chii maty'iomna' na

146

catseifi'oom'ndyu' jom. SEe jee™ wi'
ts'oom jaa nn'a" tsjaa” Israel, ndo'
s'aa” wats'om 'naa"ya.

6Quia jo' tja Jests fi'e® na™fee".
Quia ma'ooquiena waa' capeita”,
jiiom tsa™fiee” nt'om nn'a” na ya
fi'oom jom fi'e"ndye na c'oocaluena
nnom Jesus:

—Ta, ndi' matso ts'a” na
wii' mosoo' ticatseixmaa” na
nncja'quie' naquii' wa™a", jo' chii
tifie'tseicachjuutyee® 'u. ”Mei® cwe'
na nndyocatjomiié 'u, ticatseixmaa®.
Ndo' ntyjee” na meii" cwe' fi'oom
na nntsu', nn'ma” mosoom'm. 8Ee
jom m'aa” nacje 'maa™ ts'a” na
matsa'ntjom jom. Ndo' mati m'a"
sondaro nacje 'naa™a”. Quia na
nntsoom nnom cwii joona: “Luaa’
cja', wjaa tsa™'fiee”. Ndo' quia na
nntsoom nnom cwiiche™: “Candyo'
luaa”, ndyo. Mati quitsoom nnom
cwii cwii mosoom'm: “Catsa' luaa”,
ndo' nnts'aa.

9Quia na jndii Jests fi'oomwaa!,
jee" tjawee' ts'oom cantyja 'naa™
tsa"'fiee”. Taquee™ nty'iaa™'a” ndaa
nn'a” na 'oontyjo naxee"'e", tsoom:

—Candye'yo' nntsjoo, mei” cwii
ts'a” tyooljeiya quii'ntaa” jaa nn'a”
Israel, na t'ma" matseiyu'ya ts'om
cha'na tsa"m'aa™.

10Quia na jnda ty'elcwee' nn'a” na
jfiom capeita”, jliuna na jnda n'ma”
moso na wii'.

Seilcwinnda' Jestis ts'oo
" Jnda tuii na luaa', tja Jests
tsjoom na jndyu Nain. Ndo' jndye
nn'a” na cwila'jomndye fi'oom na
mafiequiaa” ty'ena fi'e"ié fiequio
jndye nt'omche™ nn'a®. 12Quia na
jnda teindyoona 'ndyoots'a tatiom

nnom tsjoom, jliuna na cwicalui'
nn'a” na 'oocaty'iuu ts'oo, tsa"s'a
jnda cwii yuscu na jnda ljofie.
Tsa"s'a'fiee” macanda fienquii
tuiifie. Jndye nn'a" tsjoom'fiee”
ty'ela'jomndye fi'e” yuscu'iee”.
13 Jnda na nty'iaa' Ta Jests
yuscu'fiee” tioo na jee" wi' ts'oom
juu. Tsoom nnom:

—Tanty'ioo'.

14Quia jo' tjantyjaa™a”,
tye"nquioom'm yuu na njom
ts'oo. Ndo' nn'a"” na cho juuna',
ty'emei'ntyjee'na. Matsoom nnom
ts'oo'niee™

—Aa ndi' sa, matsjoo njom":
Quicantyja'.

15Ndo! teicantyja ts'a” na jnda
tue', too™o"” na matseineii”. Tquiaa
Jests jom 1'g tsofiee™ 16 Jee™
ndya' seicaty'uena' cha'tso nn'a".
Tyola't'maa"'ndyena Ty'oots'om,
tyoluena:

—Jnda teitquioo'fie cwii profeta
quii'ntaa”ya na t'ma" tseixmaa".

Ndo' mati tyoluena:

—Ty'oots'om jnda tyjee'cafioom
na mateijnei” jaa na cwiluiindyo
cwentaa™a".

17Ndo' tjanty'ee fi'oom cantyja
'naa™ na luaa' s'aa Jests cha'waa
ts'ondaa Judea fiequio njoom na
niom ndioche” jo' jo'.

Juan majiioom nn'a™ na m'aa® Jestis
(Mt. 11:2-19)

18Nn'a" na cwila'jomndye fi'oom
na mafiequiaa Juan, jla'candiina
jom cha'tso fi'oommei™. Quia jo'
t'maa” wendye na™'fiee”. 1 Jioom
joona na c'oota'x'ena 'ndyoo
Jests, ¢aa jom cwiluiifié nquii na
nncwjee'cafloom tsjoomnancue 0o

aa nncwindoo'na cwiiche™? 20Ndo'
quia na jnda tquie'cafiom na"'fiee”
Jests, jluena nnoom:

—Juan tsa" na matseits'oomiie
nn'a”, jom jioom ja na m'aa™
na cata'x'aaya njom" “¢Aa
'u cwiluiindyu' nquii na
nncwjee'cailoom tsjoomnancue, 00
aa nncwindoo'a cwiiche™?”

21 Juu xje™fiee™ tyotsein'ma® Jests
jndye nn'a" na wii fiequio ntycu na
tcuu wjaana'. Mati tyotsein'maa®
nn'a” na maleichuu jndyetia, ndo'
s'aa” na nty'iaa nn'a” na nchjaa”.

22 Jnda chii tsoom ndaa nn'a® na
jiiom Juan:

—Catsa'yo!, cala'candii'yo' Juan
ljo' na jnda jndye'yo', ndo' na jnda
nty'ia'ndaa'yo' jndye nn'a” n'maa”.
Nn'a” na nchjaa” jnda teitquioo.
Ndo' nn'a” na ntjei” nc'ee!, je' ya
cwi'ooca'. Nn'a” na cho tycu lepra,
je' jnda n'maa”. Nn'a" na candaa,
je' ya cwindye. Nn'a" na jnda tja,
jnda cwitando'nnda'. Ndo' ndyefiee™
jnda macwindye fi'oom naya 'maa™
Ty'oots'om. 22Ndo' mafiequiaana’
na neii™ mei"cwi'fiee"che” ts'a” na
ticwji'fie cantyja 'na"ya.

24 Jnda na ty'elcwee' nn'a” na
jfiom Juan, to' Jests na matseineii®
ndaa nn'a” na m'a" nacafiom'm
cantyja 'naa™ Juan. Matsoom:

—¢Chiuu waa saacanty'ia'yo' na
sa'yo' ndyuaa na tja nn'a” c'oom
yuu na tyom'aa" Juan? ¢Aa
nty'ia'yo' jom cha'cwijom cwii
tsmaa” na maleifi'oomiie jndye?
Ntyjii nchii jo'. 25Quia jo' échiuu
waa na saacanty'ia'yo'? ¢Aa
nty'ia'yo' jom na cwe” liaa na
jee™ jnda? Ntyjii nchii jo'. Que™'yo'
cwenta, nn'a® na cwicwee' liaa

na jnda, joona jee" l'ue m'a"na
ndo' ya cwic'ee"na quii' lan'iaa"
nt'ma®. 26Quia jo' échiuu waa
na saacanty'ia'yo' na sa'yo'? ¢Aa
nty'ia'yo' na cwiluiifié profeta?
Mayuu' na jo' jom. Ndo' t'ma”ti
matseixmaa”, nchiiti mei"nquia
profeta. 27 Ee waa ljeii na
matseinei"na' cantyja 'naa™a".
Matsona':

Ja majhoo"hetyaya cwii moso
'na”ya na wjaajndyee cantyja
na nncja' na wjaan'oom
fi'oomya.

Jom nncwji'yuu'fié cantyja 'na™
cha nnc'omc'eendye nn'a”
quia na nncue'canoom'.

28Candye'yo' nntsjoo, quii'ntaa®
nn'a” na m'a" tsjoomnancue,
tijoom fiet'oom cwii profeta na
t'ma”ti cwiluiifie cha'na Juan.
Saa meii” na ljo!, ts'a” na cjeti
mach'ee, juu t'ma’ti cwiluiifie yuu
na matsa'ntjom Ty'oots'om, nchiiti
Juan.

29Cha'tso nn'a" na jndye fi'oom na
seinei” Juan mandifi'ee” nn'a" na
cwito'fioom s'om ts'iaa”ndaa nn'a®
cwentaa' gobiernom, fiequio cha'tso
nt'omche” nn'a”, teits'oomndyena
s'aa Juan ee jla'no™'na na xcwe
mach'ee Ty'oots'om. 39Saa nn'a®
fariseos nequio nn'a" na cwit'moo”
ljeii na tque" Moisés, 1'ana na
ticwil'ue fi'oom na seijndaa'fie
Ty'oots'om na nlui'n'maa”ndyena,
jo' chii tinquiandyena na
nntseits'oomiie Juan joona. 3! Quia
jo' tso Jestis ndaana:

—¢Ljo' nntseijoom'ndyo cantyja
'ma™yo' fiequio cha'tso nt'omche®
nc'iaa'yo' na m'a” je'? Ndo' ¢'fiee”
matseijomna’' '0? 32Matseijomna' 'o

cha'na yocanch'u na tileicatjoom'
na cwinquioo' na meindyuaandye
ts'om nataa. Cwila'xuaana ndaa
nc'iaana, cwiluena: “Cwitjoo'a
tsmaa" na macoco ts'a" saa 'o
tifie'cala'jnom'yo'. Cwitaaya som
ts'oo saa mati tinecatyuee'yo'.”
33Fe tyjee'cafioom Juan, ts'a®

na fieseits'oomiie nn'a”, jom
ticwaa™a” nantquie na ya, mei”
winom tic'om. Saa 'o cwindu'yo":
“Tsa™jndii matseixmaa™.” 34Ndo'
ja na cwiluiindyo ts'a” na jna”
cafioom'luee, jnda tyjacafigo”ya
'o. Ja matseijomndyo fi'e” nn'a”,
macwa'a ndo' ma'ua. Saa 'o
cwindu'yo' na ja cwiluiindyo ts'a®
na jee" cwa', jee” 'uu. Ndo' mati
cwindu'yo' na ja matseix'iaa'ndyo
fi'e” nn'a” na cwito'noom s'om
cwentaa' gobiernom fiequio nn'a”
na cwila'tjoondye nnom Ty'gots'om.
35Saa tints'aa ee cha'tso ljo' na
mach'ee Ty'oots'om cwit'moo”na’
na jndo' ts'oom.

Tja Jestis waa' Simén, ts'a” fariseo

36Cwii ts'a™ fariseo tquee™fé
Jestis wa™a" na nlcwa'na.
Ndo' tjaquiee' Jestis quii' waa'
fariseo'fiee” ndo' tjacjom nacafiom'
mei"sa. 37 Cwii yuscu tsjoom'fiee™
na cwe' luaa' m'aa" n'e” na"nom,
quia na jiiee” na wacatyee" Jests
nacafnoom' mei”sa waa' fariseo,
jndyofi'oom cwii tsioo na tuiina' fi'e”
tsjo' canchii' na njom nche™ cachi.
38 Jndyomeintyjee™e™ nacafioom'
nc'ee Jests. Too™'o” na maty'ioom
ndo' cwiquiaa ndaannoom nacjoo'
nc'ee Jestis. Nequio sooxquee®
tyowee'nié nc'ee Jests. Tyo'om
nc'ee ndo' tyofi'oomfié nche™

cachi'fiee”, 3¥Ndo' juu ts'a fariseo
na tquee"'fié Jesus na catseijomiie
fi'e"né, nty'iaa™a” na luaa'. Quia jo'
seitioom naquii' ts'oom: “Tsa"m'aa",
xe” mayuu' cwiluiifié profeta, jnda
sei'ngo"'o" 'fiee" yuscum'aa™ na
manquiu' jom, ndo' ljo' mayaa™'. Ee
tsa"m'aa™, ts'a" na cwe' luaa' m'aa”
fi'e” na®nom.” 4% Quia jo' tso Jests
nnom fariseo'fiee™

—Aa ndi', Simén, waa cwii na
fie'catsjoo njom'.

T'o Simén, tsoom:

—Ta, catsu' nndii.

#“Tso Jests:

—Tyom'aa” cwii ts'a" na teijndeii
s'om nn'a”. Ndo' t'om we nn'a”
na tyocacho'jna” nnoom. Cwii
tsa™'fiee” tyocachujnaa® 'om sia"nto
denarios. Ndo' cwiiche" tsa"'fiee”
tyocachujnaa® fiewen'aa” nchoo' qui
denarios. 42Ndo' na™'fiee” ticandaa
nntioomna, saa meii” na ljo',
wendyena seit'ma” ts'oom. Quia
jo' écwaa” cwii na wendye na"'fiee”
nnc'oom na jndati ntyjii i'e"fié?

43T19 Sim6n, matsoom:

—Matseitiuuya ts'a” na t'maa™'ti
chujna” nnoom, juu tsa™fiee” jndati
ntyjii jom.

Quia jo' matso Jestis nnoom:

—Majo'ndyo macwji' cwenta.

44Jnda jo' taquee”, nty'iaa™a”
yuscu'fiee”, matsoom nnom Simén:

—¢Aa manty'ia' yuscum'aa™'? Ja
jndyoquia'a wa', tinquiaa' ndaa na
nntma" nc'a saa tsa"m'aa™ je', jnda
tmaa” nc'a fequio ndaannoom.
Ndo' jnda tyuee'fié nc'a fiequio
sooxquee”. 45'U tic'ua' ntsmaa™a
cha'na waa costumbre, saa
tsa"m'aa™ cantyjati na jndyoquia'a
wa!, tyoocjaameintyjee™'e” na

ma'om nc'a. 46'U ticwjaa'ndyu'
seitye xquaa" saa tsa"m'aa™ jnda
ty'oomiié nche™ cachi nc'a. 47 Jo'
chii matsjoo njom' cha'tso na
matseitjoofié jnda seit'ma” ts'oo",
jo' na jee" jnda ntyjee" ja. Saa juu
ts'a” na m'aa™ ts'om nquii na tit'ma”
matseitjoone, meii" na matseit'ma"
ts'oo" juu, maxje” ticuee' na jnda
ntyjii fi'e"ndyo.

48 Jnda chii matsoom nnom
yuscu'fiee™:

—Jnda seit'ma” ts'go"ya cha'tso
jna™.

49Nn'a" na meindyuaandye
'e"ié nacafioom' mei"sa, to'na na
cwiluena ndaa nc'iaana:

—¢'Nee” cwiluiifie tsa”m'aa™ na
mati matseit'ma” ts'oom jnaa"
nn'a™?

50Saa matsoom nnom yuscu'fiee™

—Nc'e na matsei'yu'ya ts'om'
fi'e"ndyo, jo' na jnda jlui'ya'. Cja' na
mei"cwii fiomtiuu tanc'oom'.

Yolcu na tei'jndeii Jestis

Jnda jo' tja Jests cha'tso

njoom nt'ma” fiequio njoom
nch'u na tyofiequiaa® fi'oom.
Tyotseicafiee” nn'a” i'oom naya
cantyja na matsa'ntjom Ty'oots'om.
Ndo' fi'ee” nn'a" na canchoo'we
fi'e"™fié. 2Mati ty'e fi'ee” yolcu
na jnda sein'maa” na fiejleichuu
jndyetia. Ndo' fi'ee” nt'omche” yolcu
na jnda sein'maa” cwii cwii nnom
ntycu na netjoom. Cwii joona
jndyu Maria Magdalena, tsa” na
jnda tjei' Jests ntquiee' na"jndii
naquii' ts'om. 3Ndo' fi'e” Juana,
jom scuu' Chuza, ts'a” na mando'
ts'iaa” 'naa™ Herodes. Ndo' mati
fi'e” Susana, fiequio jndyendye



Lucas 8

nt'omche” yolcu. Tyocaljondyena
s'om na tyotei'jndeiina Jesus
'na" na maca"na' jom fi'e” nn'a"
canchoo'we.

Ts'a” na tjacju' lquee™ trigo
(Mt. 13:1-9; Mr. 4:1-9)

4Tjomndye cwii tmaa™ t'ma” nn'a"
nacafioom' Jests, na jna"na cwii
cwii njoom. Tyotseineii" i'oom na
tjafioom' ndaana. SMatsoom:

—Tyom'aa” cwii ts'a" na tyoch'ee
ts'iaa” jndaa. Tjaa", tjacjoom'm
lquee” trigo. Ndo' yoche” na
tyojoom'm lquee™'fiee”, nt'om jo'
tquiaa ts'om nato. Joona' ndyue
nn'a” ndo' nt'om tcwa' cantsaa.
6Ndo' nt'om Iquee™fiee" tquiaana'
yuu na jee" ljo'. Quia jnda t'oomna!,
mantyja tjacaa™na' ee titeii™ tyuaa.
"Ndo' nt'om lquee™fiee™ tquiaana'
yuu na too' nda' I'oo nioom.
Ne'naa™ ty'ewijndana’, saa 1'0o
nioom'fiee” tco'na' joona'. ENdo!
nt'om tsjaa" lquee™'fiee” tquiaana'
yuu na ya ts'o. T'oomna' ndo' 'ana’
cwii cwii sia"nto lquee” na cwiina'.

Jnda na tsoom n'oommei™, seineii®
na c'uaati, matsoom:

—'Nee" juu na niom lue' n'om
lua'qui na nndii, candiiya.

Luaa ts'iaa™ fi'oom tjafioom'
(Mt. 13:10-17; Mr. 4:10-12)
9Ndo' nn'a" na cwila'jomndye
fi'e"fié ta'x'eena nnoom chiuu
ma'mg” fi'oom tjafloom'waa'. 19T'g
Jeslis matsoom:

—Ndaa' 'o mafiequiaa Ty'oots'om
na caliu'yo' fi'oom wanty'iuu'
cantyja 'naa™ na matsa'ntjoom. Saa
ndaa nt'omche" nn'a” matseinaya
fi'oom na wjaafioom', cha meii” na

cwinty'iaa ndaana saa tixoque"na
cwenta ndo' meii” na cwindyena saa
xocala'no'na.

Luaa ma'mo" fi'oom cantyja na tjacju'
ts'a” lquee” trigo
(Mt. 13:18-23; Mr. 4:13-20)

"’Luaa ma'mg” fi'oom tjafioom'waa.
Lquee" trigo na tjacju' ts'a”, i'oom'
Ty'oots'om jo'. 12Lquee™ na tquiaa
ts'om nato, jo' jo' nn'a” na cwindye
fi'oom' Ty'oots'om. Mantyja ndyo
tsa"jndii, macwjee™'e” fi'oom'fiee”
naquii' n'omna cha tila'yu'na,
tilui'yana. ¥ Lquee™ na tquiaa yuu
na jee" ljo!, jo' jo' nn'a" na cwindye
fi'oom' Ty'oots'om. Cwila'yu'na
cwantindyo xuee saa quia na
mandyo cwii na maco'wi'na' joona,
cwi'ndyena. “Ndo' Iquee™ na tquiaa
yuu na too' nda' I'00 nioom, mati
nn'a” na cwindye fi'oom' Ty'oots'om.
Saa joona, jee” m'a"na fi'omtiuu
chiuu na cwii 'oom'a"tina. Ne'cuaa
'naa"na, ndo' fie'c'omna cantyja na
nei"nco tsjoomnancue. Jo' chii tjaa'na”
cwii nnom na cwiwitquioo' cantyja
'naa"na na cwila'fi'oom'ndyena
fi'oom' Ty'oots'om. ¥ Ndo' tsjaa” na
tquiaa yuu na ya ts'o, mant'omche”
nn'a” na cwindye fi'oom' Ty'oots'om.
Nequio na xcwee' n'omna cwila'wena
fi'oom na cwindyena naquii' n'omna.
Tica'ndyenc'uaa'ndyena meii” nawi'
cwitjoomna. Cantyja na cwil'ana
cwiwitquioo' na cwina"ndyena yuu na
matsona'.

N'oom tjafioom' cantyja 'naa™
lampara
(Mr. 4:21-25)
16Seinei” Jesiis cwiiche™ fi'oom na
tjafioom'. Tsoom ndaana:

—Tjaa'na" 'nee" juu na nntseicw'aa
ldmpara jnda chii nntseicoom'm
juuna' fi'e” xuaa oo nncwjaa'fié
juuna' nacjee' jnduu. Maxje”
nntseintyja ts'a” juuna' cha na
xuee nnty'iaa nn'a® na nnc'ooquie'.
17Cha'tso na mats'aa je' na ticaliu
cha'tsondye nn'a", mancjo'yo'
nlacanoo™'yo' joona' ndaana. Ndo'
cwii cwii n'oom wjaafioom' na
matseina”ya je' maxje" nncue'ntyjo
na mei"quiayuuche” nla'no™ nn'a”
juuna'. Maxje" nncuaa tyenquiona'.

18°Jo! chii que™ya'yo' cwenta
joo i'oommeii"” na matseina”ya
ndaa'yo'. Ee juu ts'a” na
mamaleifi'oom nlo'fiomti saa ts'a"
na tjaa ljo' coleift'oom, nlui'i'e"
mandifi'e” ljo' na matseitioom na
niom naquii' '0o".

Tquie ntyjee Jestis fi'e” tsondyeena
(Mt. 12:46-50; Mr. 3:31-35)

9Tsondyee Jestis fiequio ntyjee”
tquie'cafiomna, saa ticandaa
nnc'oontyjaa'na jom ee jee" jndye
nn'a”. 2Ndo' seicandii ts'a” jom,
tso:

—Ch'e” m'aa” tso'ndyo' fiequio
nty'iu'. Ne'cala'nei"na fi'e"ndyu.

21T190"™ tsoom:

—Joo nn'a” na cwindye fi'oom
'naa™ Ty'oots'om ndo' cwila'canda
juuna', na"'hee” cwiluiindye
tsondyoya ndo' ntyjoya.

Seiche™ Jests jndye fi'e” nmo”
ndaaluee
(Mt. 8:23-27; Mr. 4:35-41)
22Cwii xuee'fiee® tuo Jesds ts'om
cwii w'aandaa fiequio nn'a" na
cwila'jomndye fi'oom'm. Tsoom
ndaana:

—Cjaaya xndyaa' ndaaluee.

Quia jo' jna™na ts'ondaa Galilea,
to'na na 'oowity'ioo'na juuna'.
23Yoche™ na cwiwi'ty'ioo'na, tsoo
Jests. Ndo' jndeii tioo jndye
nnom ndaaluee'fiee”. Tiomna'
ndaa ts'om w'aandaa. Waa na
teincuu' na nnc'u'na' juuna'. 24Ndo'
ty'entyjaa'na jom, jla'nlcwina jom,
jluena:

—'U Maestro, manncwjaaya.

Jnda na lcwee", seitiaa™a” jndye
fiequio nmo" ndo' jla'che™na'.
S'aana' na wachee” nnom ndaaluee.
25Quia jo' tsoom ndaana:

—<¢Yuu waa na ma'mo™na' na
cwilayu'ya n'om'yo'?

Saa joona jla'catyuendyena ndo'
tjaawee' n'omna. Tyoluena ndaa
nc'iaana:

—{¢'Nee” cwiluiifie tsa"m'aa” na
matsa'ntjoom meii” jndye, meii”
ndaaluee ndo' cwila'candana'
fi'oom na matsoom?

Ts'a" Gadara na fijomndye na"jndii
naquii' ts'om
(Mt. 8:28-34; Mr. 5:1-20)

26 Jnda jo' jlui'na xndyaa' ndaaluee,
ndyuaa tsjoom nn'a” Gadara na
waa ndyeyu ts'ondaa Galilea.

27 Jnda na jlui' Jests tyuaatcwii,
jndyocatjomifie cwii ts'a” tsjoom'fiee
jom. Tsa™'fiee” jnda s'aa xuee
na matseixmaa” na"jndii naquii'
ts'oom. Tacocwe” liaa ndo' tacoc'ee”
na waa w'aa. Mac'e"yom yuu na
cwijaacanty'iuu'ndye 1'00. 22 Quia na
nty'iaa™a" Jesus, jndeii seixua” s'aa
jndyetia. Tcoom'm xtyee" jo nc'ee
Jesus. Jndeii seineii”, tsoom:

—¢Ljo' nntsa' fi'e"ndyo, 'u
Jests, Jnda Ty'gots'om na m'aa”

n

nandyetiche"? Mats'aaya ty'oo
njom', na tilco'wi' ja.

29Tsoom fi'oomwaa' ee jnda
sa'ntjom Jesus na calui' jndyetia
naquii' ts'om tsa™'fiee”. Teijndye
xuee maleifi'loom jndyetia juu.
Tyolatye” nn'a" I'uaancjo 1'00” ndo'
nc'ee”. Saa tyoc'ioo'ié joona' ndo'
tyowjaafi'oom jndyetia'fiee” jom
yuu na tjaa nn'a® c'oom. 30Quia jo'
tax'ee Jestis nnom, matsoom:

—¢Ljo' jndyu'?

T'o 'nom, tso:

—Ja jndyuya Jndye Mei".

Luaa' tsoom ee jee” jndye na"jndii
jnda tuo naquii' ts'oom. 3'Ndo'
tyola'ty'oondye na“jndii'fiee” nnom
Jests na ticajioom joona yuu na wi'
nntjoomna. 32Jo' jo' tyom'a™ cwii
tmaa™ calcu quii' jndaa na cwicwa'.
Na"jndii'fiee” tyol'ana ty'oo nnoom
na quiaa” na nnc'ooquie'na naquii'
n'om calcu'fiee”. Quia jo' tquiaa®
na wanaa”. 33Ndo' jnda na jlui'
jndyetia fi'e” na"jndii naquii' ts'om
tsa"'nee", ty'equie'na naquii' n'om
calcu. Ndo' tmaa™ calcu'fiee”
jlei'nomyo!, tei'tyu'yo' yuu na
nty'a 'ndyoo ndaaluee'fiee”, mana
nchjeefiena’ jooyo' quii' ndaa.

34Nn'a” na cwitei'x'ee calcu'fiee®,
jnda na nty'iaana na luaa' tuii,
jlei'nomna, tyola'nei"na fi'oomwaa'
naquii' tsjoom ndo' jo jndaa. 35Quia
jo' ty'e nn'a”, ty'ecanty'iaa ljo' tuii.
Tquie'cafiomna Jests ndo' jliuna
ts'a” na jnda jlui' na"jndii naquii'
ts'om, wacatyee” nacafioom' Jests.
Macwe" liaa ndo' jnda tco'yaii'e"na'
jom. Ndo' na"'fiee”, jee" tyuena.
36Joo nn'a” na jndoo' chiuu
tuii na n'ma" ts'a" na fneseixma”
na"jndii, jla'nei"na ndaa nn'a"

na ty'ecanty'iaa. 3’ Ndo' cha'tso
nn'a” na m'a” cha'waa ndyuaa
Gadara, I'ana ty'oo nnom Jesis na
caluee™e” quii'ntaana, ee joona jee
nquiaana. Jo' chii tuonnda' Jesus
ts'om w'aandaa mana tjalcwee™'e"
ts'ondaa Galilea. 38 Juu ts'a™ na jnda
jlui' na"jndii naquii' ts'om, tyoch'ee
ty'oo nnom Jests na quiaa tsa"'fiee”
fi'oom' na nii'e” fi'e"fé, saa sa'ntjom
Jests na caljoo'fié. 3®Tsoom nnom:

—Cja'lcwe' na waa wa', catseinei™
ndaa nn'a” cwanti t'ma” naya jnda
s'aa Ty'oots'om fi'e"ndyu'.

Ndo' tja tsa™'fiee”, tyotseineii”
ndaa nn'a” cha'waa quii' tsjoom na
t'ma” naya s'aa Jesus fi'e"fié.

n

Yuscuchjoo jnda Jairo
(Mt. 9:18-26; Mr. 5:21-43)

40Teity'ionnda' Jesis ndaaluee.
Quia na jluee™'e” w'aandaa,
jndyendye nn'a" to'filoomna
jom fiequio na neii"na, ee
cha'tsondyena mamei'ndoo'na
jom. ¥ Tyjee'cafioom cwii ts'a” na
jndyu Jairo. Jom cwiluiitquiefié
naquii' wats'om 'naa” nn'a” judios.
Tcoom'm xtyee” jo nc'ee Jests, s'aa”
ty'oo na cjaa tsa™'fiee™ wa™a". 42Ee
m'aa” jnaa” na yuscu, na macanda
juu. Cha'na canchoo'we chuu'
yu'fiee” ndo' mafie'cue'. Yoche" na
njom Jestis nato na mawja” waa'
tsa"'nee", s'aana' na jee" tyee"
nacafiom'm na jee" jndye nn'a".

43Ndo' quii'ntaa®na m'aa" cwii
yuscu na jnda canchoo'we chu
wii' tycu na cwicaa nioom'".
Jnda seicatsoom cha'tso
'naa™a” fiequio nn'a” na cwil'a
nasei. Saa mei"cwiindye joona
ticandaa nntsein'ma” jom.

44Tjatseicandyoo'fié jo naxe™
Jestis ndo' tyenquioom'm 'ndyoo
liaatco na cwee Jesds. Mafioom'
tjameintyjee' na cwicaa nioom'm.
45Quia jo' tax'e Jests, tsoom:

—¢'Nee” juu tyenquiuu' ja?

Cha'tsondye nn'a" jlue ticaliu.
Ndo' tso Pedro nequio nc'iaa™a™

—Ta, jndyendye nn'a” jnda
seicanto'na' nacaflom' hasta
manchjena' 'u cwil'ana, ndo'
mawaxe": “¢'Nee” juu tyenquiuu' ja?”

46T Jests, tsoom:

—M'aa" 'fiee” juu na wii'
tyenquiuu' ja. Ee ntyjiiya na
jnda teil'ue juu najndeii na
matseixma”ya na n'ma" ts'a".

47 Jnda na ljeii yuscu'fiee” na
xocandaa nncwanty'iuu'iié, fiequio
na cwiteifié jndyocoom'm xtyee" jo
nnom Jesus. Ndo' fiequio na ndye
cha'tsondye nn'a” tjei'yuu'nié chiuu
na tyenquioom'm liaa' Jestis ndo'
na mafioom' n'maa”. 48Quia jo' tso
Jestis nnoom:

—'U jndaaya, nc'e na matsei'yu'ya'
ts'om' fi'e"ndyo jo' na jnda n'ma™".
Cja' na mei"ncwii fiomtiuu
tanc'oom'.

49Ndicwa™ matseineii® ndo' tyjee'
ts'a" na jna"” waa' Jairo, ts'a" na
cwiluiitquiefie wats'om. Matso
tsa"'fiee™

—Tantseicachjuu'ti' Tam'aa™ ee
jnda tue' nomjnda'.

50 Jnda na jndii Jesus fi'oomwaa',
tsoom nnom Jairo:

—Tinty'ue', macanda na catseiyu'
fi'e"ndyo, quia jo' nn'ma" nomjnda'.

51Ndo' jnda na tue™e™ na waa
w'aa, mei"cwii ts'a” tinquiaa® na
nncjaaquiee' fi'e"né, macanda Pedro
fiequio Juan fiequio Jacobo, ndo'

Lucas 8, 9

tsotye yuscuchjoo fi'e” tsondyee.
52Cha'tso nn'a” jndeii cwila'xuaana,
cwityueena cantyja 'naa™
ts'oochjoo. Saa matso Jestis ndaana:

—Tantyuee'yo' ee tyoowee™'e",
cwe' watsom.

53Saa joona, cwe' tyoncona
Jestis ee manquiuyana na jnda tue'
tsa™fiee”. 54Quia jo' t'uee” ts'o,
seineii” jndeii, tsoom:

—Yuscuchjoo, quicantyja'.

55Mantyja tando'nnda' ndo'
mafioom' teicantyja. Sa'ntjom
Jeslis na quiana na nlcwa'
yuscuchjoo'fiee™. 56Nn'a" na nda
tsa"'nee" t'omna na jee"” t'ma”
tjawee' n'omna, saa Jests sa'ntjoom
na ticaluena nnom mei"cwii ts'a"
chiuu tuii.

Majfiom Jestis nn'a® canchoo'wendye
(Mt. 10:5-15; Mr. 6:7-13)
Quia jnda seitjom Jests
canchoo'we nn'a” na
cwilajomndye fi'e"fié, tquiaa” na
cala'xma’na najnei” cha nndaa
nntjeii'na na"jndii, ndo' na nndaa
nla'n'ma”na nn'a" wii. 2Jioom
joona na c'oonquiana f'oom cantyja
na matsa'ntjom Ty'oots'om ndo'
na nla'n'ma™na nn'a®wii. 3Tsoom
ndaana:

—Mei"cwii tjaa ljo' catsaafi'om'yo'
na nleil'uee'ndyo' nato, mei”
ts'ooml'eii, mei” 'na” na cwicafijom
s'om, mei" nantquie, mei” tsjo'njee",
manda liaa na cwee'yo'. 4Mei"nquia
w'aa yuu na nntsquie'yo', jo'
caljoo'ndyo'. Ndo' majo' nlui'yo'
na nntsa'tsa'ti'yo'. SMei"nquia
tsjoom na tifie'cato'fioom nn'a" 'o,
quia na cwicalui'yo' tsjoom'fiee”,
calaquia'yo' ts'ojndaa na chuu'

nc'ee'yo'. Luaa' nl'a'yo' cha
calui'yuu' nacjoo na™'fiee” na
ticato'fioomna fi'oom' Ty'oots'om.
6Quia jo' jlui'na, ty'ena cha'tso
njoom nch'u, tyofie'quiana fi'oom
chiuu na nlui'n'maa”ndye nn'a” ndo'
tyola'n'mana nn'a® wii.

Tileicatsei'no™ Herodes cantyja
'naa™ Jests
(Mt. 14:1-12; Mr. 6:14-29)
7Jndii Herodes, ts'a” na m'aa"
gobiernom, cha'tso na tyoch'ee
Jestis. T'ma” seifi'ee"'na' jom na
tyolue nt'om nn'a” na Juan jnda
wando'nnda'. 8Nt'om tyolue na
Elfas jnda teitquioo'fiennda'. Ndo'
nt'om tyolue na jnda wando'nnda'
cwii profeta na teiyo tyofiequia
fi'oom' Ty'oots'om. ?Saa tso
Herodes:

—Nnco sa'ntjo"” na catyjena
xtyo' Juan. Quia jo' ¢'fiee” luaa'
na teijndye fi'oom mandii cantyja
'naa™?

Ndo' tyojoo' ts'oom na nnty'iaa™'a”
juu.

Tquiaa Jests na tcwa' 'om mei”
na"nom
(Mt. 14:13-21; Mr. 6:30-44; Jn. 6:1-14)

10 Jnda na lcwee'nnda' nn'a™ na
canchoo'we ts'iaa" na jiiom Jests
joona, jla'candiina jom cha'tso na
jnda l'ana. Quia jo' tjachom joona,
ty'ena cwii ntyja jo jndaa nndyoo'
tsjoom Betsaida. 1" Quia na jliu
nn'a” na ljo', ty'entyjona naxee™'e".
To'fioom joona ndo' tyotseineii”
ndaana cantyja na matsa'ntjom
Ty'oots'om. Ndo' sein'maa” nn'a” wii.

12 Jnda na jaamaa”, ty'entyjaa' nn'a”
na canchoo'wendye jom. Jluena:

—Cajiiom' nn'a" na c'oona njoom
nch'u oo jo ranchoo nn'a” nmei™
ndioche” na nl'ueena yuu nlquiena
ndo' cha nliuna na nlcwa'na, ee
fijaa” tjaa chiuuya, tjaa ljo' quiom.

13Saa matsoom ndaana:

—'0 quia'yo' na nlcwa'na.

T'0o0 na™fiee” nnoom, jluena:

—Macanda fie'om ta™ tyoo'
fiequio we catscaa cwileifi'oo"ya.
¢Ljo'ti nntso luaa'? Macandato xe”
tsaalajndaaya nantquie na nlcwa'
cha'tsondye na"m'a"".

14Ndo' na™fiee™ na cwe' tomti
na"nom, cha'na 'om mei"ndyena. Quia
jo' tsoom ndaa nn'a" canchoo'we:

—Candu'yo' ndaa na"m'a™ na
cwindyuaandyena xje" ntmaa™ na
wen'aa” wen'aa” nchoo' qui na cwii
cwii tmaa™.

15Ndo' I'ana na ljo', teindyuaandye
cha'tsondye nn'a™. '¢Jnda jo' to'fioom
'om ta" tyoo' iequio we catscaa'fiee”.
Jlundaafié canhoom'luee, tquiaa” na
quianl'uaa' Ty'oots'om. Jnda chii
tyjee" joona!, tquiaa” ndaa nn'a” na
t'maa” na cwila'jomndye fi'e"ié
ts'iaa” na mach'ee” na cat'oom
na"'fiee” joona' ndaa nn'a" na
jndyendye. 17 Cha'tsondye na™'fiee”
tcwa' tjacjoona. Ndo' 'ndiiche™na’
na ticandyue lcwa'na. Quia na
jnda jla'tjomna jo', too' canchoo'we
tsquiee.

Macwji'yuu'fie Pedro na Jestis
cwiluiifié Cristo
(Mt. 16:13-19; Mr. 8:27-29)

18 Cwii xuee'fiee” m'aa"ndyo
Jestis cwii ntyja na matseineii”
nnom Ty'gots'om. Mai'ee” nn'a”
na cwila'jomndye fi'e"fié. Tax'ee”
ndaana, matsoom:

—{'Nee" juu cwilue nn'a® na
cwiluiindyg?

19 Joona t'oona nnoom:

—Nt'om nn'a" cwilue 'u Juan,
ts'a” na tyotseits'oomile nn'a”. Ndo'
nt'omche” cwilue 'u Elias. Ndo'
nt'omche” cwilue na 'u cwii profeta
na tyofiequia fi'oom' Ty'oots'om
tandyo xuee na jnda wando'nnda'.

20Ndo' tsoom ndaana:

—Ndo' 'o je!, ¢'fiee” juu cwindu'yo'
na cwiluiindyo?

T'o Pedro, tsoom:

—'U cwiluiindyu' nquii Cristo na
jna™ na m'aa” Ty'oots'om.

Matseicandii Jestis na nncuee™'e”
(Mt. 16:20-28; Mr. 8:30-9:1)
21Quia jo' sa'ntjoomtyee™ na
mei"cwii ts'a” ticaluena nnom na
ljo'. 22Matsoom:

—Ja na cwiluiindyo ts'a” na jna”
cafioom'luee maxje" tseixma"ya
na jndye nawi' catjo". Nn'a" na
cwiluiitquiendye, fiequio ntyee na
cwiluiitquiendye, fiequio nn'a” na
cwit'mgo” ljeii na tque™ Moisés
nnc'omna na ticuee' n'omna ja.
Nla'cuee'na ja, saa xuee jnda ndyee
nncwa'ndo'xco.

23 Jndanquia tsoom ndaa
cha'tsondyena:

—Mei"cwi'fiee"che” ts'a” na 1'ue
ts'om na nncw'aa'fie ja, cwji'fié
cantyja na matseitiuu nque”.
Caljoya ts'oom nawi' na matjoom
ticwii xuee, ndo' candyontyjoo”
cantyja na mats'aa, meii” quio
jo' cuee™e™. 24Ee mei"nquia ts'a®
na mafequiaafie na catjom ljo'
na nntjom nc'e na m'aa" cantyja
'naya, tsa"'fiee” nlui'n'maa"fié.
Saa mei"cwi'fiee"che” ts'a” na

mal'uee'ne che"nquii chiuu
nlui'n'maa”ié, majo'to jo'
nntsuufie. 25Quia jo' yuu waa

je' na mateijndeiina’ ts'a” meii®
cha'waa tsjoomnancue cuaana' na
'naa™a” xe" nntsuu afimaa™'a” ndo'
matseityuii'fie che™nque”. 26Ndo'
mei’quia ts'a” na m'aa” na jnaa™
cantyja 'na"ya nequio i'oom naya
'naya, ja na cwiluiindyo ts'a” na
jna” cafioom'luee nc'op"ya na
jnaa™a tsa"'fiee” quia nndyoonnda'a
na matseit'maa"'fiena’ ja, iequio
na matseit'maa”'fiena' Tsotya ndo'
fiequio angeles na lju'ndye. 27 Saa
mayuu'che”, nndye'yo' nntsjoo,
nt'om nn'a” na m'a" fijaa” xocwjena
hasta xe” jnda nty'iaandaana
cantyja na matsa'ntjom Ty'oots'om.

Seichuii'na' Jests
(Mt. 17:1-8; Mr. 9:2-8)

28 Jndaa cha'na fiee™ xueendyo
na seineii” i'oommei®, tjawaa"
cwii ta na nntseineii” nnom
Ty'oots'om. Tjafi'oom Pedro fiequio
Juan fi'e™ Jacobo. 22Ndo' yoche™
na matseineii” nnom Ty'oots'om,
seichuii'na' nnoom. Ndo' s'aana'
na jee"che" ndya' canchii' lia™a",
jnda'jom maco'na' lui'. 3*Ndo'
teitquioo'ndye we na"nom na
cwila'nei® n'e"né, Moisés fi'e"

Elias jo'. 31Seixueefnena' ndioche”
nacafioomna, ndo' jla'nei"na fi'e"fié
cantyja na nla'cuee' nn'a” jom quia
na nncja” Jerusalén. 32Ndo' Pedro,
jee" seijaa'fie tsa"tsjom nacjoom'm
fiequio nn'a” na fi'ee” fi'e"fié saa
jndaa l'ana na ticandana. Jo' chii
nty'iaana nacaxuee na matseixma"
Jestis ndo' nty'iaa ndaana we
na"nom'iiee” na teitquioo'ndye

n'e"iié. 33Juu xje" na cwito™'ndye
na™nee" fi'e” Jests, tso Pedro
nnoom:

—Ta, jee” ya na m'aa”ya fijaa”.
Cwa nl'aaya ndyee xquie'ncwa™,
cwii cwenta' 'u, cwii cwentaa'
Moisés ndo' cwii cwentaa' Elias.

Saa ticatsei'no™ Pedro ljo' na
tsoom. 34Yoche" na matseineii®
na ljo', jndyocue cwii nchquiu
na seicata'ma' joona. Ndo' jee”
nioom tyuena na tjaa'fiena' joona
naquii' nchquiu'fiee”. 33Ndo'
teic'uaa jndyee' Ty'oots'om naquii'
nchquiu'fiee”, matso:

—Luaafie Jndaaya na jee" candya'
ts'oo"ya. Candye'yo' fi'oom 'fiom.

36 Jnda na teiche® na seinei®
Ty'oots'om, jliuna fienquii
Jestis cwii m'aa”. Ndo' xuee na
cwityom'a"tina, mei"cwii ts'a®
ticaluena nnom chiuu waa na
nty'iaana.

Sein'ma” Jests tyochjoo
(Mt. 17:14-21; Mr. 9:14-29)

37 Cwiiche™ xuee quia na jnda
tquiocuena sjo'fiee”, tjacatjomie
cwii tmaa™ t'ma” nn'a" joona.
38Naquii' tmaa™fiee” seixuaa cwii
ts'a", tso:

—Ta, mats'aaya ty'oo njom' na
canty'ia' ljo' matjom ti'jndaaya, ee
fienque™ tuiifié. 3®Luaa matjoom,
mat'uii jndyetia jom, ndo' mach'ee
na jndeii matseixua”. Cwiteifié
ndo' cwicalui' chom' 'fiom. Nc'uaa'
ma'ndii jom xe" jnda seity'uiifie
jom. 40Ndo' jnda seity'oondyo ndaa
nn'a” na cwila'jomndye fi'e"ndyu'
na catjeii'na jndyetia saa ticandaa
I'ana.

M T1g Jestis, matsoom:

156

—'0O nn'a" na tifie'cala'yu'yo' ndo'
quie' n'om'yo', hasta cwanti yo na
maca"na' na c'go"ya fi'e"ndyo' ndo'
na matseiquii ts'oo"ya quiondyo'.

Jnda jo' tsoom nnom tsotye
tyochjoo'fiee™

—Candyo'fi'oom' ti'jnda’ fijaa”.

42Ndo' yoche™ na
mandyotseicandyoo'fie tyochjoo,
seiquioo tsa"jndii jom ndo' s'aa na
jndeii tyoteifié. Saa seitia' Jesus
tsa”jndii. Sein'maa” tyochjoo
jnda chii tquiaa™ juu nnom tsotye.
43Cha'tso nn'a" na nty'iaa na luaa',
jee” tjawee' n'omna cantyja na t'ma”
najndeii na matseixma" Ty'oots'om.

Matseicandiinnda' Jestis na
nncuee™e"
(Mt. 17:22-23; Mr. 9:30-32)

Ndo' ncuee'fiee” jndyendye nn'a"
jee" tyojaawee' n'omna cha'tso na
tyoch'ee Jesis. Ndo' seineii” ndaa
nn'a” na cwila'jomndye fi'oom na
mafiequiaa”. 44Tsoom:

—~Quiandyo' na cjo fi'oommeii”
n'om lua'qui'yo'. Ja na cwiluiindyo
ts'a” na jna" cafioom'luee maxje"
nfiequiaa ts'a” cwenta ja luee nn'a".

455aa joona ticala'no™na
fi'oommei™ ee seicu'na na
nliuna joona'. Ndo' nquiaana na
nnta'x'eena 'nom chiuu ma'mo™na’.

¢'Nee® t'ma”ti cwiluiifie?
(Mt. 18:1-5; Mr. 9:33-37)
46 Joo nn'a™ canchoo'we

tyola'i''ee™ ndyueena 'fiee”
cwii joona nnc'oom na t'ma”ti
nntseixma®. 47 Jnda na sei'no™ Jesus
chiuu waa na m'aa™ n'omna, quia
jo' to'fioom cwii yucachjoo, tquee®
juu nacafiom'm. 48 Tsoom ndaana:

—Mei"nquia ts'a"” na maco'fniom
yucachjoom'aa” nc'e xueya, ja
maco'fiom tsa”'fiee”, ndo' mei"nquia
ts'a” na maco'fiom ja, mati
maco'fiom tsa"'fiee” nquii na jiom
ja. Nc'e na luaa!, ts'a” na cjeti
cwiluiifie quii'ntaa™yo', tsa"'fiee”
cwiluiit'ma"fietyee”.

Nn'a” na m'a” cantyja 'na"ya
(Mr. 9:38-40)

49Quia jo' t'o Juan, tsoom:

—Ta, nty'iaaya cwii ts'a” na
macwji' na"jndii naquii' n'om
nn'a” fiequio xue'. Ndo' l'uuya
nnoom ticwanaa® ee nchii fi'e” jaa
matseijomfé.

50Saa Jesis tsoom nnom:

—Tindu'yo' na ticwanaa” ee juu
ts'a” na tic'oom nacjooya, maxje”
matseijomié fi'e"ndyo jaa.

Matseitia' Jestis Jacobo ii'e” Juan

51Quia na jnda jaawe'ntyjo xje"
na nnco'nom Ty'gots'om jom
cafioom'luee, quia jo' fie'cwii
seijndaa'iié na wja" Jerusalén. 52Ndo'
jhiomjiiee” nn'a" na c'oo cwii tsjoom
chjoo, tsjoom nn'a" samaritanos.
Ty'e na"'fiee” na nla'jndaa'ndyena
cantyja na nncuee'canoom fiequio
nn'a” na fi'ee” fi'e"fié. 53Saa nn'a"
tsjoom'fiee” tical'ue n'omna na
nljoo'iié tsjoomna ee jla'ng™'na na
Jerusalén wja". 34Quia jo' we nn'a”
na cwila'jomndye fi'oom'm, Jacobo
fi'e” Juan, quia na nty'iaana na luaa',
jluena:

—Aa ndi' Ta, ¢éaa nncwancue'

na nl'aayé cha'na s'aa Elias?
Nntaa"ya na quioo chom na nna"
cafioom'luee nacjoo na"m'a™ cha
nntseicwjeena' joona.

55Saa jom taquee”, seitiaa™a”
joona, tsoom:

—'0 ticala'no™yo' ljo' cwii nnom
cwilaxma™yo'. 56Ee ja na cwiluiindyo
ts'a” na jna" cafioom'luee ticandyoo
na nncwijii'a na cwita'ndo' nn'a". Ja
jndyoo na nncwji'n'maa”ndyo joona.

Mana ty'ety'etina cwiiche” tsjoom
chjoo.

Nn'a” na fie'calajomndyena fi'e" Jests
(Mt. 8:19-22)
57Yoche" na fijomndyena nato, tso
cwii ts'a” nnoom:

—Ta, ja nntseijomndyo fi'e"ndyu’

mei"yuuche” na wja'.
58T1o Jestis nnom, tsoom:

—Candye majndaa’' lue'l'aayo!,
ndo' cantsaa majndaa' cantquiaayo',
saa ja na cwiluiindyo ts'a" na
jna" cafioom'luee, mei” yuu na
nncwajndya, tijndaa’.

59Ndo' tsoom nnom cwiiche® ts'a™
—Candyotseijomndyu' fi'e"ndyo.
Saa tso tsa"'fiee” nnoom:

—Jee" sa 'u Ta, quiaa' na wanaa”
na caty'iujndyaa tsotya, quia jo'
yuu' je', nii'a"ya fi'e"ndyu’.

60Ndo' tso Jesis nnom tsa™fee™

—Ca'ndii' nmei™. M'a" nt'om
nn'a” na ticata'ndo' cantyja
'na"ya, la'xma"na cha'cwijom
I'oo. Joona caty'iuundye ntyjeena.
Saa 'u cja'quiaa' fi'oom cantyja
na matsa'ntjom Ty'oots'om ndaa
cha'tso nn'a”.

61Tso cwiiche™ ts'a® nnoom:

—Ta, nntseijomndyo fi'e"ndyu', saa
quiaa' fi'om' na jocwa"jndyaa nn'a"
w'aya na majo.

6219 Jestis nnom, matsoom:

—Mei"cwi'fiee"che” ts'a" na
mato' na matseijomiie fi'e"ndyo,

aa tixcwee' ts'om, nenquii'che”
fijom ts'om cantyja na jnda 'ndii,
matseijomna' tsa"'fiee” cha'cwijom
ts'a” na mat'uii ts'oomsnda saa
mawaque”xe", tsa"'fiee” ticatsona'
na nncjaaquiee'fie cantyja na
matsa'ntjom Ty'oots'om.

Majfiom Jestiis ndyeen'aa”
nchoo' qui nchoo' we nn'a”
1 O Jnda teinom nmei", tjeii'fie
Jests nt'omche™ nn'a®,
ndyeen'aa” nchoo' qui nchoo'
wendyena. Jioom we we, we
wendyena na c'oojndyeena ticwii
tsjoom ndo' ticwii joo yuu na quia
nncjaa nque™ 2Tsoom ndaana:
—Jndye nn'a” m'a" na tyoondye
fi'oom naya. Matseijomna' na"'fniee”
cha'cwijom lquee® na jnda tma™.
Saa na"ntjom na nntyje lquee”,
mei"chjoo tijndye. Cwe' jo' cata™'yo'
nnom Ta Ty'oots'om na cajiomtyee”
nt'omche” na"ntjom na nntei'jndeii
'o na nntjei'yuu'ndyo' fi'oom naya
ndaa na"'nee".
3Ndo' tsotyee"che™ ndaana:
—Catsa'yo'. Que™'yo' cwenta,
majnooe”ya 'o quii'ntaa” nn'a®
na wi'ndye. Matseijomna' 'o
cha'cwijom canma” na m'a"
quii'ntaa® lobo. 4Tintsaafi'om'yo'
'na” na cwicafjom s'om, mei"
chetsja', mei" lcoom. Ndo' nchii na
nla'chjuundyo' na nlanei™'yo' ii'e"
nn'a™ nato. 5Mei"nquia w'aa na
nntsquie'yo', candu'jndyee'yo' ndaa
nn'a” w'aa'nee™ “Quiaa Ty'oots'om
na ya m'a™yo' ii'e” ntyjee'yo'.” *Ndo'
nn'a” w'aa'fiee” xe" cwila'xma”
na cato'noom naya'fiee”, quia jo'
caljona' quiondyena, saa xe" na
ticala’xma"na na nnto'floomna

juuna', quia jo' calcwe'nnda'na'
fi'e"ndyo'. "Ndo' w'aa yuu na
nntsquie'yo', jo' caljoo'ndyo'. Nchii
cwe' cwii ndo' cwii w'aa nnc'om'yo'.
Cwa'yo' ndo' cwe'yo' nantquie na
nfie'quiana ndaa'yo'. Ee tsa"ntjom
maxje” tseixmaa"” na co'fioom na
mawantjoom. 8Mei"nquia tsjoom
na nntsquie'yo' ndo' nnto'floomna
'o, cwa'yo' mei"nquia nantquie na
nfie'quiana ndaa'yo'. ®Calan'ma™'yo'
nn'a"wii na m'a” jo' jo' ndo'
candu'yo' ndaana: “'O nn'a", juu
na matsa'ntjom Ty'oots'om nn'a",
matseindyoo'fiena' jo ndaa'yo".”
10Saa mei"nquia tsjoom na
nntsquie'yo' na tifie'cala'ljo nn'a” 'o,
calui'yo' ts'om nataa ndo' candu'yo':
M «“Cwilaquiaaya ts'o jndaa na
niom tsjom'yo' na chuu' nc'aa'a.
Nmeii" cwil'aaya na cwit'moo”ya
na 'o tifie'cato'noom'yo' fi'oom'
Ty'oots'om. Saa calamo"'yo'
juu na matsa'ntjoom nn'a"
matseicandyoo'fiena' na m'a"'yo".”
12Quia jo' tsotyee™che™ ndaana:
—Nndye'yo' nntsjoo quia na
nncue'ntyjo xuee na nncu'xe”
Ty'oots'om nn'a” nlco'wi'tina' nn'a®
tsjoom'fiee”, nchiiti nn'a” tsjoom
Sodoma.

Njoom na m'a” nn'a” na tifie'la'canda
(Mt. 11:20-24)
13"Wi' nntjom'yo' 'o nn'a™ tsjoom

Corazin. Mati 'o nn'a" tsjoom Betsaida,
ee xe" jo ndaa nn'a” tsjoom Sidén

fi'e” Tiro t'moo"ya juu najndeii na
matseixma"ya cha'xje” t'moo"ya ndaa'
'o, tyuaa' jla'candaa'ndye na™'fiee” na
teindyuaandyena na tcwee'na liaa

na taa ndo' tioona tsjaa' nque”na na
cwit'moo™na na cwilcwe' n'omna.



159

14Cwe' jo', xuee na nntu'xe"ndye
nn'a®, t'ma”ti nlco'wi'na' 'o nchiiti
nn'a” tsjoom Tiro fi'e” Sidén. 15'0
nn'a” tsjoom Capernaum, ¢aa ndya'
cwilatiuu'yo' na cafioom'lueeche”
nntseiwendyena' 'o, cwe' ee na
jndye ts'iaa” s'aaya quii'ntaa'yo'?
Maxje" nntiom Ty'oots'om 'o yuu na
njoomtiche” na maco'wina' nn'a".
16°Ts'a™ na mandii fi'oom na
cwifie'quia'yo', mafi'oomya jo'
mafiee”. Saa 'fiee” na nts'oo 'o, maja
mach'ee tsa'fiee” na nts'oo”. Ndo'
'ee" na nts'go ja, nquii na jiom ja
mach'ee tsa"'fiee"” na nts'oo™.

Na lcwee' ndyeen'aa™ nchoo'
qui nchoo' we nn'a"
17Quia na jnda tquiennda'
ndyeen'aa” nchoo' qui nchoo' we
na"'fiee” na jiiom Jesus, fiequio na
neii"na jluena:

—Ta, hasta na"jndii tuee'ndyecje

ndaaya fiequio xue'.
18Tso Jestis ndaana:

—Ntyjiiya na jnda tyuii' najndeii
na fieseixma” Satanas. Nejomto
tioofné cha'cwijom tioo chom tsuee.
19 Ja jnda tquiaya najnda'yo', cha
meii” candyue'yo' canduu fi'e” caljo,
mei"chjoo tjaa ljo' nntjom'yo'. Ndo'
nna"ndyo' fiequio cha'tso najndeii na

matseixma" Satands na m'aa” nacjo'yo'.

Mei"cwii nmei™ xocal'a nata' 'o. 20Saa
tinc'om'yo' na nei"'yo' cwe' cantyja
na cwituee'ndyecje na”jndii ndaa'yo".
C'om'yo' na nei"'yo' nc'e na jnda
teiljeii ncue'yo' cafioom'luee.

Jestis ma'moo” na neii™'e”

(Mt. 11:25-27; 13:16-17)
21Mafiejuuti xje™'fiee”, tioo na
neii™ Jests nc'e Espiritu Santo.

Too™0o" na matseineii® nnom
Ty'oots'om, tsoom:

—Matseit'maa'ndyo 'u
Tsotyaya na cwiluiindyu' na
matsa'ntjom' caioom'luee fiequio
nnom tsjoomnancue. Ee jnda
tanty'iuu'ndyu' fi'oommei™ ndaa
nn'a” na cwe' jndo'to n'om fiequio
nn'a” na jee” t'ma” cwila'ng"'. Ndo'
jnda seicango™ joona' ndaa nn'a” na
cje cwil'a. Mayuu' Ta, ee luaa' waa
na tjawee' ts'om'.

22 Jnda jo' seinei"nnda' Jestis ndaa
nn'a” na cwindye, tsoom:

—Nquii Tsotyaya Ty'oots'om
cha'tso nnom jnda tioom I'ogya.
Tjaa 'fiee” matsei'no™ chiuu
tseixma”ya na cwiluiindyo Jnaa”,
macanda nque” ntyjee”. Mei"
tjaa 'fiee” matsei'no™ chiuu
tseixma” Tsotyaya, macanda ja na
cwiluiindyo Jnaa® mantyjiiya. Ndo'
mati mei"cwi'fiee”che” ts'a" na l'ue
ts'oo™ na nntsei'no™ chiuu tseixma”
Tsotyaya, mafiequia na nntsei'no™'.

23Quia jo' taquee™, nty'iaa™a”
ndaa nn'a” na cwila'jomndye fi'e"fié,
tsoom ndaana na fienquieena:

—Jee" neii” nn'a" na
cwinty'iaandaa ts'iaa” na
cwinty'ia'yo' na mats'aaya.
24Candye'yo' nntsjoo, jndye
profetas fiequio reyes na
tyotsa'ntjom, jee" tyocantyjaa'
n'omna na nnty'iaandaana
ts'iaa"mei™ na cwinty'ia' 'o na
mats'aa ndo' na nndyena fi'oom
na cwindye' 'o na mafienquia, saa
ticanty'iaana mei" ticandyena.

Naya na s'aa ts'a" samaritano
25Teintyjee' cwii ts'a” na ma'mo”
ljeii na tque™ Moisés. Tax'ee nnom

Jestis na cwe' fie'canty'iaa’ chiuu
nnts'aa”. Matso:

—Ta, {cwaa” na tseixma'ya
na cats'aa cha na nndaya na
ticantycwii na nncwa'ndo'a?

26T1g Jestis nnom, tsoom:

—¢Chiuu t'ma” ljeii na mawaa?
¢Chiuu matsei'no™ na matsei'na™
juuna'?

27TT19 tsa™flee”, matso:

—ILjeii'fiee” luaa matsa'ntjomna":
“C'oom' na candya' ts'om' Ta
Ty'oots'om cwenta' fiequio na
xcwee'ya ts'om', fiequio cha'waa na
jnda ntyji', iequio cha'waa na jndu'
ndo' fiequio cha'waa na jndg'ya
ts'om'.” Ndo' mati matsona': “C'oom'
na wi' ts'om' x'ia' cha'xje"” na jnda
ntyji' fiequio nncu'”

28Quia jo' tso Jests nnom:

—Majo'ndyo fi'oom na t'Q".
Catseicanda' nmei™, quia jo' nnda'
na nncwando'.

29Gaa tsa™'fiee” na fie'cwji'yaiie
che"nque” tax'eennaa™a" 'ndyoo
Jests, tsoom:

—{'Nee" juu cwiluiifie x'iaya?

30T Jests, tsoom:

—Ndi', t'oom cwii tsa”s'a. Jnaa"
Jerusalén na wjaacuee” tsjoom
Jericé ndo' tioondye na"canty'ue
cjoom'm. Tjeii'na 'naa™a",
jla'quiee'ndyena jom, 'ndyena jom
na majaawee™e". 3'Ndo' seijomna'
na wjaacue cwii tyee cwentaa
nn'a” judios juu nato'fiee”. Ndo'
quia na ljeii” juu ts'a” na tquiee'iie,
tjanquiaafé, chii teinoom'm.
32Majo'ti s'aa cwii ts'a" levita.
Jnda na mawjaawifioom'm jo' jo'
ndo' ljeii” juu, majo'ti tjanquiaafié
chii teinoom'm. 33Saa cwii ts'a"
ndyuaa Samaria na wjaa nato'fiee”,

quia na tjawiioom'm tsa"'nee"
ndo' na nty'iaa™a" juu tioo na jee"
wi' ts'oom. 34 Tjantyjaa™a™ juu.
Tioom seitye fi'e” winom yuu na
tquiee'fie, jnda chii seityee” liaa.
Jnda jo' tei'caljoom juu quioo' na
fieljoom. Tjafi'oom juu w'aa na cwe'
cwiquieya nn'a". Jo' jo' teix'ee" juu.
35Cwiiche™ xuee quia na mawja®,
tjeii"'e"” we tsjo'fijee” s'om denarios,
tquiaa” joona' nnom ts'a" na waa'
w'aa'fiee”. Tsoom nnom: “Cateix'ee’
jom ndo' xe" nlca"tina' s'om, quia
nndyolcwa'a, ntseicandaa'ndyo.”
36Quia jo' tax'ee Jests 'ndyoo
tsa” na matsei'naa™ ljeii na tque”
Moisés, tsoom: “¢Chiuu matsei'tiuu',
'iee” cwii na ndyeendye na"'fiee”
cwiluiifie x'iaa' ts'a" na tioondye
na"canty'ue nacjoo'?”

37T19 tsa™fiee”, matso:

—Juu ts'a” na ty'oom na wi' ts'om
fi'e"né cwiluiifie x'iaa™a".

Ndo' tso Jestis nnom:

—Cja', ndo' majo'ti catsa'.

Tja Jests na m'aa” Marta fi'e” Maria
38Tjatjati Jesids fiequio nn'a™ na
cwi'oo fi'e"fié. Tquiena cwii tsjoom

chjoo. Ndo' cwii yuscu na jndyu
Marta, seiljo joona waa'. 3®M'aa"
tyjee tsa™'fiee” na jndyu Maria, juu
tjacjoo cwii ntyjaa' Jests na mandii
fi'oom na matseineii®. 4Saa Marta,
tileicalui'fié na jee” matsein'oom'fié.
Tjantyjaa™a” Jesus, tsoom nnom:

—Ta, ¢{aa mando' na nenco ma'ndii
nomtyjo na catsei'n'oo”'ndyo? Catsu'
nnoom na cateijnei” ja.

MT1g Jesds, tsoom nnom:

—'U leii, Marta, t'ma”
matseifi'ee”'na' 'u na jndye fi'omtiuu
m'aa™. 42Saa fiecwii waa na

maca"na', ndo' nomty'iu' Marfia jnda
tjeii'ié cwii na yati cwentaa™a”, na
mafiee” fi'oom naya. Ndo' tjaa 'fiee”
nncwji' na matseixmaa” juuna'.

Ma'mo” Jests chiuu nlanaa”ya nnom
Ty'oots'om
(Mt. 6:9-15; 7:7-11)

1 Tyom'aa” Jests cwii joo na

matseineii” nnom Tsotyee".
Quia na jnda jnda seineii”, cwiindye
joo nn'a” na cwila'jomndye fi'e"fié,
tso nnoom:

—Ta, ca'mo™ ndaayéa chiuu
nlanaa”ya nnom Ty'oots'om,
cha'xje” na t'mo” Juan ndaa nn'a"
na tyola'jomndye f'e"iié.

2Tsoom ndaana:

—Quia na cwilanei™'yo' nnom
Ty'oots'om, candu'yo':

Tsotyaaya na m'aa™
cafioom'luee

fiequii'che” catseit'maa™'fiena’
xue'.

Candyo cantyja na matsa'ntjom’
naquii' n'go"ya.

Caluii cantyja na 'u 1'ue ts'om'
nnom tsjoomnancue cha'xje"
na cwiluii cafioom'luee.

3 Quiaa' na nlcwaa'a ticwii xuee.
4Ndo' catseit'ma® ts'om' ja
jnaa"ya,

ee mati cwila't'ma”
n'og"ya cha'tso nn'a" na
cwila'tjpondye ndaaya.

Cateijndei' na tincjaachuufiena'
ja na nl'aaya yuu na
ticatsa'ntjomna'.

Ndo!' catseicandyaandyu' ja 1'o
juu natia.

SMati tsoom ndaana:

—Cal'uuya xe” cwiindyo' 'o

ya fi'oom fiequio cwii ts'a”, ndo'

xcwe tsjom nncja' na m'aa”
tsa"'fnee" na nntsu' nnoom: “Aa
ndi', cateijndei'ya' ndyee ta™ tyoo'
ja. ®Ee je'ndyo tyjee' cwii ts'a®

na ya fi'oom ja fi'e"fie w'aya na
cwe' mawinomyaa”, tquia quia
wjaatyee"che”. Ndo' ja tjaa'na" ljo'
ya na nlcwaa™a™” 7Quia jo' naquii'
w'aache™ nnc'oo”, nntsoom: “Jee" sa
'u, tafie'quicantyja, ee jnda seicu'tya
'ndyoots'a, ndo' jnda mawaya

cjoo' jnduu. Mati ntseindaaya

jnda jndana. Jo' chii xondaa na
nnteijndei na maco™.” 8Candye'yo'
nntsjoo, meii® na ts'a® na ya fi'oom
'u i'e"fie, xoquintyjaa" na nnteijnei”
'u. Cwe' ee na jndeii' 'ndyo', jo' na
nnquicantyjatoom na nfiequiaa®
cha'tso na maca™na' 'u. 2Jo' chii ja
matsjoo ndaa'yo': Cata™yo' nnom
Ty'oots'om quia jo' nhequiaa”.
Cjoo'ya n'om'yo' na cal'uee'ndyo’
chiuu ya jo nnoom, quia jo' nliu'yo'".
Macwe' na ca'ma™yo' ndo' nnaa”
cha'cwijom cwii 'ndyoots'a jo
ndaa'yo'. 19Ee mei"cwi'fiee"che” ts'a™
na waa na maca"” nnom Ty'oots'om,
maxje” nlo'fiom. Ndo' ts'a” na
mal'ue, maxje” nljeii. Ndo' ts'a" na
ma'ma”, maxje” nnaa® jo nnom.

M Aa ndya' m'aa” cwiindyo' 'o xe”
nlca” jnda' tyoo' njom', ¢aa cwe'
tsjo' nfiequiaa'yu' nnoom? Qo xe"
nlcaa” catscaa njom', ¢aa catsuu
nfiequiaa' nnoom? 200 xe™ nlcaa®
tsei'caxti njom', ¢aa niiequiaa'yu'
catsjo nnoom? 13Jo' chii xe™ na
'o na tia nn'a"ndyo' nquiu'yo' na
niiequia'yo' 'na” na ya ndaa nda'yo',
majndeiitiche" nquii Tsotye'yo'
na m'aa" canoom'luee niequiaa”
Espiritu Santo naquii' n'om nn'a" na
cwita" juu nnoom.

n

Cwilueyoona na Jests
tsa"jndiitquiee matseixmaa”
(Mt. 12:22-30; Mr. 3:19-27)
14Tjei' Jests tsa"jndii naquii'
ts'om ts'a" na tileicatseinei®.
Jnda na jlui' tsajndii, quia jo'
tco'yana' tsa"'fiee”, ya seineii®.
Ndo' jee™ tjawee' n'om nn'a™. ¥Saa
cwantindye joona tyoluena:
—Tsa"m'aa™ macwijee™'e”
na"jndii naquii' n'om nn'a" cwe'
nc'e na matseixmaa” najndeii
tsa”jndiitquiee Beelzebti.
16Ndo' nt'omche" cwe' na fie'cal'a
xje" jom, tyota" cwii 'maa” cha
ca'mo"na' na cafioom'luee cwina”
najnei®. 17 Saa jom na mantyjee®
f'omtiuu 'naa"na, tsoom ndaana:
—Xe" cwitg"'ndye nn'a” ndyuaa
yuu na matsa'ntjom cwii gobiernom,
maxje" nntyuii' cantyja na
matsa'ntjoom. Ndo' nn'a" na
m'a" cwii w'aa, xe" titjoom'
cwi'ma®, maxje” cwila'tyuii'ndye
che"nquieena. 18 Mati Satanés xe”
mato™'fie che"nque”, quia jo' {chiuu
nnts'aayuuna' na nljotye” cantyja
na matsa'ntjoom? Luaa' matsjogya
ee 'o cwindu'yo' na ja macwijii'a
na"jndii naquii' n'om nn'a” nc'e
Beelzebti. 1Ee xe™ mayuu' na ja
macwijii'a na"jndii fiequio najndeii
na matseixma” Beelzeb, quia jo'
mati nc'iaa'yo', iequio najndeii
jom cwitjeii'na na"jndii naquii'
n'om nn'a". Saa nc'e na tiyuu' na
Jjo!, jo' chii cantyja na cwil'a
joona macwji'yuu'fiena' na tixcwe
cwitjei'yo' cwenta. 20Ee xe" ja
fiequio najndeii na matseixma”
Ty'oots'om macwjii'a na”jndii
naquii' n'om nn'a”, ma'mo"na' na

juu na matsa'ntjom Ty'oots'om
nn'a", jnda tyjee'cafioomna' 'o.

21’Manquiu'yo' ts'a™ na
maleichuu l'o ts'iaa™ cwentaa' tia',
waa najnei”. Jo' na ya mach'ee”
cwenta wa™a”. Ndo' tjaa'na” ljo'
nntjoom 'naa™a™ na niom. 22Saa
quia nncwjee'cailoom cwiiche”
ts'a” na jndeiiti, nchiiti jom, quia
jo' taxocana"jnei” ii'e" tsa"'nee".
Cha'tso I'o ts'iaa” na quit'ma®
ts'oom, nncwji' tsa"'fiee” ndo'
nleil'uee'fie 'naa™a" na niom.

231Nee" juu na tic'oomiie cantyja
'na"ya, maxje” m'aa” nacjoya. Ndo'
'fiee” juu na ticatseitjom nn'a"
fi'e"ndyo, matseilcwee™'e" nn'a” cha
ticala'yu'na fi'e"ndyo.

Cwi'oolcwee' na"jndii naquii' ts'om
ts'a”
(Mt. 12:43-45)
24°Cwii tsa™jndii quia na jnda

tjei'na' jom naquii' ts'om cwii ts'a",
cwe' manomtoom yuu na tjaa'na®
ndaa, mal'uee” yuu nncwajiiee”.
Ndo' na ticaljeii” jo', seitioom:
“Jonlcwa'nnda'a naquii' ts'om
ts'a” yuu na jluii'a.” 25Quia na
nncue™'e” jo' jo', nljeii” na jnda taa
ndo' jnda teijndaa'ya. 26Jo' chii
nncjaacachoom nt'omche" ntquiee'
na"jndii na wi'ndyeti, nchiiti
jom. Nnc'ooquie'na naquii' ts'om
tsa"'fiee” ndo' jo' jo' nnc'omna.
Tsa™'fiee” manioomti ntjoom na jnda
we.

Nn'a” na mayuu'che” na neii®
27Xje" na matseinei® Jests
fi'oommei™, cwii yuscu quii'ntaa”
nn'a” na jndyendye, seiwe jndyee'
ndo' tso nnoom:

—Matio'naa"ne Ty'oots'om ts'a” na
seincuii 'u ndo' seicatei' 'u.

28Gaa jom t'oo™ nnom, tsoom:

—Mat'ma”ti matio'naa"né nn'a” na
cwindye fi'oom'm ndo' cwila'canda
joona'.

'Naa" cantyja 'naa™ Jonas
(Mt. 12:38-42; Mr. 8:12)

29 Jnda tjawijndyeti nn'a” na
cafioom' Jests, too™o" na matsoom
ndaana:

—Nn'a" na m'a" je', jee" ndya' tia
nn'a"ndye. Cwita"na na caluii cwii
'naa” na nnty'iaana na xocandaa
nnts'aa na cwe' ts'a”, saa taxocaluii
na cwita™na, macanda nluii 'naa"
cha'xje” na tjom Jonds. 30Ee
juu Jonas tyotseixmaa® 'naa” jo
ndaa nn'a” tsjoom Ninive nc'e na
jlui'n'maa®fié ts'om tsiaa' catscaa
t'maa” xuee jnda ndyee na tioyo'
jom. Maluaa' ja na cwiluiindyo ts'a"
na jna" cafioom'luee nntseixma"ya
'naa” jo ndaa nn'a” na m'a” je'.
31Xuee quia na nncu'xe” Ty'oots'om
nn'a”, nncwando'nnda' yuscu na
tyotsa'ntjom nn'a” ndyuaa jo ndo'
na macalui' caxjuu ts'oom'naa”.
Ndo' nfiequiaa” jnaa™ nn'a” na
m'aa” je', ee jee” ndya' tquia jnaa”
na fie'cafiee” fi'oomjndo'ts'om na
tyotseinei” Salomén. Ndo' ljoo
m'aa"ya je' na t'ma”ti cwiluiindyo,
nchiiti Salomén, saa tifiecandye'yo'
fi'oom na mafiequia. 32Xuee na
nncu'xe” Ty'gots'om nn'a” na jnda
tja, nnta'ndo'nnda' nn'a” tsjoom
Ninive, mandin'ee” nn'a" na
m'aa” je' na quia nnc'oowjee. Ndo'
nnt'uiitye"na' joona nc'e na yati l'a
nn'a” Ninive. Ee joo na™'fiee" lcwe'
n'omna quia na tyoflequiaa Jonds

fi'oom' Ty'oots'om ndaana. Ndo' 'o
je', ja jnda tyja quii'ntaa"'yo' na

cwiluiit'ma"ndyotya, nchiiti Jon4s,
saa nchaa' I'uu fie'calcwe' n'om'yo'.

Ts'omnnom ts'a” tseixmana'
cha'cwijom lampara
(Mt. 5:15; 6:22-23)
33Tso Jestis:

—Tjaa'na" ts'a” na ntseicw'aa
l&dmpara, jnda jo' nncwjaa'fieyom
juuna' yuu na wanty'iuu' oo nacjee'
castom. Maxje" nntseintyjaa”
juuna' yuu na ndye cha xuee
nnc'ooquie' nn'a™. 34La'xma”
n'omnnom ts'a" cha'cwijom
ldmpara cwentaa' cha'waafie
ts'a”. Xe" na ya n'omnjom' quia
jo' cha'waandyu'fi'e™ m'aa™ na
xueefle. Saa xe" tis'a n'omnjom’
quia jo' cha'waandyu'ii'e™ m'aa™
na jaa"fie. 3¥Quia jo' catsa' cwenta
na juu na cwiluiifie naxuee
cantyja 'na", tintseicwaquena' jo'
najaafie. 36Xe" cha'tso cantyja 'ma™
matsei'xma™ naxuee ndo' tjaa yuu
candii' najaa”, quia jo' nntseijomna’
cantyja 'na" cha'cwijom ldmpara
na matseixueene chom ndaa nn'a”.

Matseicango® Jests jnaa™ nn'a”
fariseos

(Mt. 23:1-36; Mr. 12:38-40; Lc. 20:45-47)

37Quia na jnda seinei® Jests,
cwii ts'a” fariseo tso nnoom
na cja”, nlewaa™'a” waa'. Jnda
tue™e”, tjaque™e" quii' w'aa ndo'
ty'ewindyuaandyena nacafioom'
mei"sa. 38 Juu fariseo'iiee”, jee”
ticjaawee' ts'om quia nty'iaa' na
ticandyuu' Jestis cwii tjooche" na
nlcwaa™a” cha'xje" costumbre
cwil'a joona. 39Tso Ta Jesis nnom:

—'0 nn'a" fariseos, jee"
cwilalju'yo' nacjoo watso fi'e” nquio
saa n'omna' ndicwa" cwajndii.
Maluaa' matseijomna' naquii'
n'om'yo' ee too'che” m'aa” fiomtiuu
chiuu nndaa nnty'uee'yo' 'na”

fiequio nt'omche” natia na cwil'a'yo".

40Ntjei"ndyo' 'o. Manquiu'yo' na
Ty'oots'om seijndaa'fié nacjoo' ts'a”,
mati seijndaa'fié naquii' ts'om ts'a"
41Cal'a'yo' naya ndyefiee™, quia
jo' m'mo"na' na lju' cwiluiindyo'
naquii' n'om'yo".

42’Nnt'uiiwi'na' 'o nn'a® fariseos,
meii” jee" cwilacanda'yo' na
cwifie'quia'yo' diezmo cwentaa'
Ty'oots'om hasta meii” cwe' fiequio
tscojiiom ts'oomjndya fiequio tsco
na ja, ndo' cha'tso nt'omche” nnom
tsco na cwicwa'yo!, saa tquia
cwi'ndye'yo' na nl'a'yo' yuu na
maty'iomyana' fiequio nc'iaa'yo'.
Mati mei”chjoo ticajnda nquiu'yo'
Ty'oots'om. Nmei™ maca"na' na
calacanda'yo' ndo' titsaawi'ntyje'yo'
na cwifie'quia'yo' diezmo cwentaa'
Ty'oots'om.

43’ Nnt'uiiwi'na' 'o nn'a"
fariseos, ee 'o cwilayuundaa'yo'
ntsula na cafioomtiche" naquii'
lan'om. Ndo' jee" I'ue n'om'yo'
na cala't'maa™ndye nn'a" 'o
quia cwiwincwindyo' nataa cha
canty'iaa nn'a".

44’Nnt'uiiwi'na' 'o nn'a® na
cwit'mo™'yo' ljeii na tque" Moisés
fiequio 'o nn'a" fariseos na
cwil'a'ya'yo' na jee” yann'a"ndyo'
cwe' cha que” nn'a” cwenta. Cantyja
'na™ 'o jndye nn'a” wjaachuufiena'
na mei"chjoo ticaliuna na tis'a
cwil'ana. Matseijomna' 'o cha'na
ndei'luaa na jnda tsu. Meii" cwicg'

nn'a” nacjoona' saa ticaliuna na
ndei'luaa jo'.”
45T1g cwiindye na™'fiee” na ma'mo
ljeii na tque™ Moisés. Tso nnoom:
—Jee" 'u Ta, i'oom na matsu'
luaa', mati matseijnaa”'na' ja.
46Quia jo' tsoom nnom tsa™fiee™
—Mati 'o nn'a” na cwit'moo” ljeii
na tque” Moisés nnt'uiiwi'na' 'o na
cwila'jnda'yo' na cala'canda nn'a”
fi'oom na jee” jndei'na' cha'cwijom
na cwity'iom'yo' xuu nn'a” saa
ncjo'yo', nchaa' ['uu nntii' luee'yo'.
47’Nnt'uiiwi'na' 'o ee cwil'a'xco'yo’
ndei'luaa 'naa” profetas na
tyola'cwje welo'yo' tandyo
xuee, cha canty'iaa nn'a" na jee”
cwila't'maa'ndyo' na™'fiee”. Ndo'
manquieeti welo'yo' na fiet'om quia
ljo' jla'cwjeena na™fiee™. 48Ndo'
na luaa' cwil'a'yo!, cwilui'yuu' na
cwilajomndyo' na luaa' I'ana. Ee
joona jla'cwjeena na™'fiee” ndo' 'o je'
cwil'a'xco'yo' ndei'luaa na"'fiee”.
49°Jo' chii cantyja na jndo'
ts'om Ty'oots'om, jo' na tsoom:
“Quii'ntaa” nn'a" njiiog"ya profetas
fiequio apoéstoles. Nt'omndye joona
nla'cwjee nn'a®, ndo' nt'omche®
nlei'ntyjona.” 59Jo' chii, nn'a” na
m'a" je' nnts'aa Ty'oots'om na
chojna™na nioom cha'tso profetas
na tyola'cwjee nn'a” xje” na jna"che”
tsjoomnancue. 3 Wjaac'oomna'
na tioo nioom' Abel na seiquioo
Cain hasta na macanda na tioo
nioom' Zacarias, ts'a” na jla'cuee’
nn'a” quii'ntaa™ tio t'ma” nequio ta
wats'om. Nndye'yo' nntsjoo, maxje”
nntioomndye nn'a” na m'a” je'.
52’Nnt'uiiwi'na' 'o nn'a" na
cwit'mo™'yo' ljeii na tque™ Moisés. Ee
jnda jla'cu'yo' fi'oom na mafiequiaana'

n

na wjaatseijndo'na' n'om nn'a™.
Mancjo'ti'yo' ticjoo' n'om'yo'
na nla'no"yo' fi'oom'fiee” mei”
tifie'quia'yo' na nnc'ooliu nn'a"na
quee” n'om na fiecala'no™'na juuna'.
53 Jnda na seinei® Jests
fi'oommei™ ndaana, quia jo' nn'a®
na cwit'moo” ljeii na tque" Moisés
fiequio nn'a” fariseos, to'na na t'ma
tyola'ncjoo'ndyena fi'e"fié. To'na na
tyola'lioo'na jom na jndye fi'oom
tyota'x'eena nnoom. 34 Tyoque™na
cwenta xe” nntsoom cwii fi'oom na
niiequiaana' na nt'uiina' jom.

n

Ma'mo" Jestis na tinc'oo"ya
na we waa cwilatiuuya
1 Yoche" na luaa', jndye mei”
nn'a” tjatjomndye hasta
tyotei'caljoondye ntyjeena na tyee”
m'a"na. Too™o" na tyotseinei’jhee”

ndaa nn'a” na cwila'jomndye f'e"iié.

Matsoom:

—Cal'a'yo' cwenta fi'oom na
cwit'moo” fariseos, ee we waa
cwila'tiuuna. Ndo' fi'oom'fiee”
wjaanty'eena' cha'na cwiwicandi'
ndaaljo' naquii' tsquee” tyoo'.
2Tjaa'na” cwii na cwe' wanty'iuu'
waa na xocanoo” ndo' tjaa'na”
mei"cwii na cwe' nty'iu na xocaliu
nn'a®. 3Cwe' nc'e jo', cha'tso na
fiejndu'yo' yuu najaa"fie, maxje"
nleitquioo' fi'oom'fiee” yuu na xuee.
Ndo' fi'oom na jnda jlanei™'yo' na
flemaa™ fiemaa™ naquii' I'aa na ta',
maxje” nleic'uaana' ch'e™

'Nee® juu laxmaa® na c'oo” na
nquiaaya
(Mt. 10:28-31)
410 nn'a" na ya fi'oom ja
fi'e"ndyo', nndye'yo' nntsjoo,

tinc'om'yo' na nquia'yo' nn'a” na
cwila'cwjee nn'a” ee tjaa ljo' cwii
nndaa nl'atina fi'e"ndyo'. 5Ja
m'moo" 'fiee” na nnc'om'yo' na
nquia'yo'. C'om'yo' na nquia'yo'
nquii Ty'oots'om. Ee jom waa
najnei” na nncjoom'm 'o naquii'
b'io quia na jnda tjeii"'e” na
cwitando'yo'. Mayuu' matsjoo
ndaa'yo', jom c'om'yo' na nquia'yo'.
67'0m cantsaa nch'u ¢aa nchii
fiewe tsjo'fijee” cwileil'uandyeyo'?
Saa meii” na ljo', mei"cwiindye
jooyo!' tyootsuu' ts'om Ty'oots'om.
"Majndeiitiche® 'o. Hasta ticwii cwii
soonque"'yo', jnda tei'nchona'. Jo'
chii tintyue'yo', ee 'o jndandyo'ti'yo'
nchiiti cantsaa nch'u na jndyendye.

Catjei'yuu'ndyo cantyja 'naa™
Jesucristo
(Mt. 10:32-33; 12:32; 10:19-20)

8’Nndye'yo' nntsjoo,
mei"cwi'fiee”che” ts'a” na
macwji'yuu'le cantyja 'na"ya jo ndaa
nn'a", mati ja na cwiluiindyo ts'a” na
jna” cafioom'luee nncwji'yuu'ndyo
na mawajna"'a tsa"'fiee” jo ndaa
dngeles cwentaa' Ty'oots'om. 2Saa
juu ts'a” na macwji'iie cantyja
'na”ya jo ndaa nn'a", mati ja nntsjoo
na ticwajna™a” tsa"'fiee” jo ndaa
&ngeles cwentaa' Ty'gots'om.

10°Mei"cwi'fiee"che™ ts'a” na
matso cwii fi'omntjei” nacjo
ja na cwiluiindyo ts'a” na jna”
cafiloom'luee, Ty'oots'om nndaa
nntseit'ma” ts'oom tsa"'nee”. Saa
ts'a” na nncju' i'omwi' nacjoo'
Espiritu Santo, taxocatseit'ma”
ts'om Ty'oots'om juu.

M’Quia na nnc'oocho nn'a" 'o
jo ndaa nn'a" na cwitu'xe" fi'oom

naquii' lan'om nch'y, oo jo ndaa
na"ma“"n'iaa”, xje"'fiee” tinc'om'yo'
fi'omtiuu cwaa" fi'oom nla'lcwe'yo'
12ee xje™fiee” nquii Espiritu Santo
m'mgoo” ndaa'yo' cwaa" fi'oom
nndu'yo'.

Magquiu'nn'a"na' ts'a” na tyafe
13Quia jo' cwii ts'a™ quii'ntaa™
nn'a” na jndyendye, tso:

—Ta, catsu' nnom ti'xioo na
catoo™'o” 'na” na 'ndii tsotyaaya,
nlo'fio"ya na tseixma"na' cwentaya.

14T19 Jesiis nnom, matsoom:

—'U re, ja nchii cwiluiindyo na
cu'xa"ya fi'oom 'nma™yo' oo na
catoo™a 'nma™yo'.

15Jnda jo' tsoom ndaa cha'tsondye
nn'a™

—¢Aa jndo'yo'? Nmeii™
quich'eena'. Que"ndyo' cwenta
na tilaquee” n'om'yo' 'na”. Ee na
wando' ts'a” nchii mana™na' cwe' na
jndye 'naa™a" niom.

16Quia jo' mati seineii® cwii
fi'oom na cwe' tjahoom', tsoom:

—Tyom'aa” cwii tsa”tya na ya
tyuaa™a” ndo' jee” ya tyowe'
ntjoom'm. 7 Tyotseitioom naquii'
ts'oom, matsoom: “Chiuu chiuu
nnts'aayo ee tjaa'na” yuu ya
nntseiwaya 'ma” na tue'.” 18Seinei®
che™nque”, tsoom: “Ntyjii chiuu
nnts'aa, nntseityuii'a nda' yuu
na cwicafijjom na cwiwe' ndo'
nnts'aa nt'omche” na nt'ma”ti.

Jo' jo' nntseiwa cha'tso na tue'
fequio nt'omche" 'na"ya. 1¥Ndo'
nntsjooche™nco noo™ Je' je'

yuu'a, jndye 'na”ya jnda seiwa

na nleijndeiina' jndye ndyu. Je'
nncwajndya, nlewaa'a ndo' nnc'ua.
Nnc'oo® na neinco ts'oo™.” 20Saa

tso Ty'gots'om nnoom: “Ntjei"ndyu'
'u. Tsjom je' nnc'io' ndo' cha'tso 'na™
na jnda seiwe!', ¢'fiee” nljona' I'?”
21Maluaa' nntjom ts'a” na tomti
fijom ts'om na matseit'ue 'naa™. Saa
jo nnom Ty'ogots'om tseixma” na
jiiee™ne.

Mach'ee Ty'oots'om cwenta ntseinaa®
(Mt. 6:25-34)

22Ndo' tso Jesis ndaa nn'a® na
cwila'jomndye fi'e"fié:

—Cwe' jo' na matsjoo ndaa'yo',
tanc'om'yo' na jee" jndye m'aa™
n'om'yo' cantyja 'na” na maca"na'
'o tsjoomnancue, yuu nlui' na
nlcwa'yo' ndo' na nlcwee'yo'. 23Ee
t'ma”ti tseixma” na cwitando'yo'
nchiiti nantquie na cwicwa'yo'.
Ndo' cajndandyo'ti'yo' nchiiti
lia'yo'. 24Que™'yo' cwenta candyaa,
tiquinomyo', mei” tiquila'weyo'
ntjom na cwiwe', mei” l'aa yuu
na nla'weyo' nantquie tjaa'na”,
ndo' mei” nda' 'naa"yo' tjaa'na”
saa Ty'oots'om mateix'ee” jooyo'.
'0 cajndandyo'ti ntyjee”, nchiiti
cwe' candyaa. 25¢'Nee” cwii 'o
nndaa nnts'aa na nleitcoofieti meii”
fie'chjoowi!, cwe' na jee"” jndye
matseitiuu? 26Quia jo' xe" xondaa
nl'a'yo' mei” fiechjoowi' luaa', cwe'
ts'iaa™ na jee" jndye cwilatiuu'yo'
cantyja 'naa” nt'omche” na
majndeiitiche” jo' xondaa nl'a'yo'.

27°Que™yo' cwenta chiuu waa na
nei"ncoo' ljaa' canchii'. Tiquil'ana'
ts'iaa”, mei” tiquil'ana' canduu na
nluii liaana'. Saa nndye'yo' nntsjoo,
mei" nquii rey Salomén, xcwe xje”
na tjacantyja na tyafé ticue'ntyjo
na nei"ncoo' lia™a" cha'na nei"ncoo'
cwii ljaa' canchii'fiee™. 28Xe" luaa'

waa na mach'ee Ty'oots'om, na
nei"ncoo' ljaa' tscojndaa, ndo' 'io
cha nlcona!, aa nchii majndeiitiche”
ntyjee” chiuu nlcwee' 'o liaa, 'o
nn'a” na ticalayu'ya n'om'yo' ii'e"
jom. 2°Nc'e jo' tanc'om'yo' na jaawa
jaacue m'aa™ n'om'yo' na nlcwa'yo'
ndo' na nncwe'yo'. Tanc'om'yo'

na jee" chjoo' n'om'yo' cantyja
'naa™ nmei™. 39Ee fienquii'che®
nmei™ cwil'uee nn'a" cha'waa
tsjoomnancue. Saa nquii Tsotye'yo',
mantyjee” na tjoondyo' cha'tso
nmei™. 31Jo' chii 'o, cal'ue'yo'
cantyja na matsa'ntjom Ty'oots'om
ndo' nto'fioom'yo' cha'tso 'na"mei"'.

Naya 'naa™ ts'a" na waa cafioom'luee
(Mt. 6:19-21)

3210 nn'a" tmaa™ chjoo cwentaya,
tila'catyuendyo', ee cjaawee' ntyjii
Tsotye'yo' na nlaxma"'yo' cantyja
na matsa'ntjoom. 33Candaa'yo’
'na”yo' na niom ndo' cal'a'yo'
naya ndyefiee™. Xe" luaa' nl'a'yo',
cafioom'luee nlat'ue'yo' ma™'yo' yuu
na xocandyue ee jo' jo' xocandaa
nncjaaquiee' tsa"canch'ue mei®
candiu tixocala'ndaa'yo' joona'.
34Ee yuu na cwilawe'yo' naya
'na"'yo!, jo' jo' quit'ma” n'om'yo'.

C'omc'eendyo

35Seinei” Jesus chiuu nnts'aana’
quia na nncwjee'nnaa™a”. Tsoom:

—C'om'c'eendyo' na
cwimei'ndo'yo' ja. C'om'yo'
cha'na nn'a” na m'a” moso na
fiequii'che” xuee chom lampara
'naa™na. 36 Cwimei'ndoo'na patrom
'naa’na na nncwjee'e” na tjaa"
yuu toco ts'a”. Quia na m'maa”
'ndyoots'a, m'a"c'eendyena na

nla'canaa™ndyena. 37 Matseineii"'ie
patrom mosoom'm quia na
nncwje'cafiloom na nljeii” na ya
cwenta cwil'ana. Mayuu'che®
matsjoo ndaa'yo', nntseijndaa'iié
na nntseifi'oom'ié ljo' nlcwa'na.
Ndo' nnts'aa” na cwindyuaandyena
nacafoom' mei"sa na

nndi'ntjoom ndaana. 3 Maxje®
matio'naa"fiena' moso'fiee” xe"
nljeii” na m'a"c'eendyena, meii" aa
nncwjee™'e” xcwe tsjom 00 jaancoo.
39Ndo' cala'ng™yo' fi'oomwaa,

juu ts'a” na cwiluiitquiefie naquii'
w'aa, xe" ntyjee” ljo' xje” nncwjee'
tsa”cach'ue, quia jo' nnc'oomc'eefié
ndo' tixonquiaa” na nncjaaquiee'
tsa™fiee™ naquii' w'aa. 4?Mati 'o
c'om'c'eendyo!, ee ja na cwiluiindyo
ts'a” na jna” cafloom'luee majuuto
xje" na ticalatiuu'yo' na nncwja,
majo'to xje"'fiee” nncwja'cango”.

Moso na matseicanda fiequio moso
na ticatseicanda
(Mt. 24:45-51)

41Quia jo' tso Pedro nnoom:

—Aa ndi' Ta, ¢aa cwe' ndaa ja
matsei'nei™ fi'oom tjahoom'waa', oo
aa mati ndaa cha'tsondye nn'a”?

42T19 Jests, tsoom:

—¢'Nee" juu jo' matseitiuu' na
cwiluiifie moso tquiee na cjee
matseino™ ndo' na matseicanda?
Tsa™'fiee” nnty'iom patrom
ts'iaa” na cando' tsa"'fiee” ntyje
mosofie na nfiequiaa nantquie na
nlcwa' na"'fiee” quia cwiwee' xje”.
43Mafiequiaana' na neii™ moso'fiee®
quia na nncwje'cahoom patrom
'naa™a” na nljeii na ya mach'ee”.
44Mayuu'che™ matsjoo ndaa'yo!,
I'o juu nfiequiaa patrom cha'tso



Lucas 12

'naa™a” na niom na cateix'ee
joona'. 45Saa xe" mosotquiee'fiee™
nntseitioom: “Tjooche™ na nncwjee'
patrom 'ma"ya.” Ndo' jo' na
nntoo"'o” na nncwjaa™a” cha'tso
ntyjemosofié, na"nom ndo' na"lcu.
Nlcwa'jndoo'fié, nnc'om ndo' niie”.
46Majuuto xuee na tic'oomc'e®
ndo' na taque”toom cwenta,
nncwje'caiioom patrom 'naa™a”,
quia jo' cwajndii nnchoom'm. Jnda
jo' nncju'na' jom yuu na m'a® nn'a"
na ticala'yu' fi'e” Ty'oots'om.

47’Ee moso'fiee” mantyjee” ljo' 1'ue
ts'om patrom 'naa™a" na cats'aa” saa
ticatseijndaa'iié, mei” ticatseicanaa”
yuu na l'ue ts'om tsa™'fiee”, jo' chii
jee" jndye nnchoom'm. 48Saa moso
na seitjoofie cwe' ticatsei'no™
ljo' nnts'aa, meii” na nnchuu' saa
tijndye. Mei"cwi'fiee”che” ts'a” na
t'ma” ts'iaa” maco'fiom, jndye
nlca™na' na cats'aa”. Ndo' ts'a” na
t'ma” xuu jnda ty'iom ts'a" juu,
majndyeti nnom nfiequiaa” cwenta.

Mato™'na' nn'a" cantyja 'naa” Jesus
(Mt. 10:34-36)

49’Ja jndyoo na jndyocwjaa'ndyo
chom quii'ntaa” nn'a” tsjoomnancue.
Ndo' toom cwe' na cwiluii
naljo'. $Waa cwii na jndei'na’
na catjo"ya, na nnc'ioya. Ndo'
jee™ matsei'ndaa'na' ntyjii hasta
xuee na nntseicandaa'fiena’
jo'. 51Ticala'tiuu'yo' na jndyoo
tsjoomnancue na caljoyaandye
nn'a” fi'e” nc'iaana. Ja jndyoo na
jndyocwjaa'ndyo tia' nn'a". 52Ee
je' xuee na cwii wjaatina', nn'a"
na fie'cwii w'aa nnto™'ndyena,
ndyeendye na"'fiee” nnc'omna
nacjoo we, ndo' wendye na"'fiee”

nnc'omna nacjoo ndyee. 53 Maxje"
nnto"'ndye nn'a”. Tsotye ts'a” wja"
nacjoo' ti'jnaa”, ndo' ti'jnaa” wjaa
nacjoom'm. Tsondyee ts'a” wja"
nacjoo' nomjnaa” ndo' nomjnaa”
wjaa nacjoom'm. Ndo' wja" nacjoo'
nomnntsaa™a” ndo' nomnntsaa™'a”
wjaa nacjoom'm.

'Naa" na ma'mo"na' cantyja na
macwiluii
(Mt. 16:1-4; Mr. 8:11-13)
54Mati tso Jestis ndaa nn'a” na
jndyendye:

—~Quia na cwinty'ia'yo' na
cwicalui' nchquiu ntyja na
majaacue fe'quioom', mantyja
quindu'yo' na manncua', ndo'
mayuu' na ljo". 55Ndo' quia na
cwinty'ia'yo' na mana" jndye
ntyja na macalui' caxjuu
tsoom'naa”, quindu'yo': “Je'
nleijmei™”, ndo' mayuu' na ljo'".
5610 nn'a” na cwe' cwil'a'ya'yo
na jee" cwilacandaa'ndyo' cwe'
cha canty'iaa nn'a", jee" jndo'
n'om'yo' na cwiliu'yo' cantyja na
cwichuii' nnom tsjoomnancue
fiequio tsjo'luee. Saa échiuu
na tileicala'no™'yo' cantyja na
mats'aaya quii'ntaa™yo' je'?

Caljoya n'oo"ya filequio nn'a" na
jndoo jaa
(Mt. 5:25-26)
57 Tsotiche® Jestis ndaana:
—¢Chiuu na ticatjei'yo' cwenta
yuu waa na maty'iomyana'?
58Quia na nlque™ ts'a™ na quio
matseintja'ndyu' fi'oom nacjo',
yoche" na fijjomndyo' nato na tsa'yo'
na nntjomndyo' wats'iaa”, que"ndyu'
na cwa"'ya' jom, cha tints'aana' na

nleifi'oomtscoo'né 'u ii'e” fi'oom jo
nnom jwe. Ndo' jwe'fiee” nfiequiaa”
cwenta 'u luee sondaro. Ndo' joona
nntuee'na' 'u w'aancjo. 5 Nndi'
nntsjoo, taxocalui' jo' jo' hasta na
jnda tiom'nchaa'ndyu'".

Jee"” t'ma” i'oom na
calcwe' ts'om ts'a®
1 Maxje"'fiee” tquie'cahom
nn'a® na jla'candiina
Jests na sa'ntjom Pilato na
cwje nt'om nn'a” galileos xcwe
xje" na cwila'cwjeena quioo' na
cwila't'maa'ndyena Ty'oots'om.
Seitjoom'na' nioomna fiequio nioom
quioo'fiee™. 2T'g Jestis ndaana,
matsoom:

—¢Aa cwila'tiuu'yo' na luaa'
tjoomna ee na t'ma"ti jnaa"na waa,
nchiiti cha'tso nt'omche” nc'iaana
ndyuaa'fiee™? 3Nndye'yo' nntsjoo,
mei"chjoo nchii jo'. Ee mati xe"
ticalcwe' n'om'yo', cha'tsondyo'
nntsuundyo' cha'xje” na tsuundye
joona. 4Ndo' joo quin'oom nchoo!
ndyee nn'a" na tja quia na tioo
w'aandye nacjoona nndyoo' peila
Siloé, ¢aa cwilatiuu'yo' na na™'fiee”
t'ma”ti tyola'tjoondyena, nchiiti
cha'tsondye nn'a” na tyom'a”
Jerusalén? 5Nndye'yo' nntsjoo,
mei"chjoo nchii jo', ee mati meii” 'o
xe" ticalcwe' n'om'yo!, cha'tsondyo'
maluaa' nntsuundyo' cha'xje"” na
tsuundye joona.

Ts'oom higuera na tjaa'na” ta coch'ee
6Quia jo' seineii" i'oomwaa na
tjanoom' na ma'mo"na' na maca"na’
na calcwe' n'om nn'a". Matsoom:
—Tyom'aa"” cwii ts'a”,
tyomeintyjee' ts'oom higuera naquii'

ntjoom'm. Ndo' tjacal'uee” taa'
ts'oom'fiee™ saa tjaa ljo' ljeii®. 7Jo'
chii tsoom nnom ts'a” na mach'ee
cwenta ntjoom'm: “Canty'ia', ts'oom
higuerawaafie, jnda ndyee chu na
mandyoocal'ua taa'na' ndo' tjaa ljo'
coljeiya. Cwa c'ua' juuna' ee cwe'
ts'iaa™ matseityee"fiena' nomtyuaa.”
8Saa t'o tsa®'fiee® nnoom, tso:

“Ta, ca'ndii'ya' juuna' meii” cwe'
chuwaa hasta na jnda 'fiaa" ndioche”
x'eena’ ndo' nntigo® ts'o to'. 9Xe®
nnts'aana’' ta, ya. Ndo' xe" tjaa'na”,
quia ljo'che” c'ua' juuna'.”

Sein'ma" Jests yuscu na
tcom jndyew'ii naxe™

10Cwii xuee na cwita'jndyee nn'a”
tyo'mg" Jestis naquii' wats'om
chjoo. MJo' jo' tyom'aa™ cwii yuscu
na jnda quin'oom nchoo' ndyee
chu na tei'caljoo jndyew'ii naxe™.
Jee" ntyjo tyojaaca™ ndo' mei"chjoo
tileicwintyjee™e" nayuu. 12Quia na
nty'iaa' Jestis tsa"'fiee”, t'maa” juu,
tsoom nnom:

—'U nomxjoo, je' jnda jndyaandyu'
tycu na wi'.

13Quia jo' tioom 1'00™ nacjoo',
mantyja jliuu naxe™. Ndo'
tyotseit'maa'fie Ty'oots'om.
14Saa juu ts'a™ na cwiluiitquiefie
wats'om'niee”, seiw'ee” na
sein'ma” Jests tsa"'fiee” xuee na
cwita'jndyeena. Tsoom ndaa nn'a™

—Yom xuee wanaa” na cal'a'yo'
ts'iaa". Joo ncueemei™ quio'yo'
na nn'maa®'yo', nchii xuee na
cwita'jndyaaya.

15Ndo' t'o Jestis nnom, tsoom:

—'0 nn'a" na cwe' cwil'a'yo' na
ndoo' na jee” cwilacandaa'ndyo',
¢aa mei"cwindyo' 'o tiquila'cana™yo'

quioo'jndyo oo snom njmei'yo’
yuu na macwa'yo' ndo' na
nntsaala'c'u'yo' ndaa juuyo' xuee na
cwita'jndyaaya? 1Ee yuscum'aa™,
na cwiluiifie tsjaa” 'naa™ Abraham
na jnda quin'oom nchoo' ndyee
chu na maco'wi' Satanés jom,
¢aa ticaty'iomna' na nndyaafié
nawii'waa' xuee na cwita'jndyaaya?
17Yoche™ na matseineii”
fi'oommei™, tioo na jee" jnaa”
cha'tso nn'a” na jndoo jom. Saa
nn'a” na jndyendye, s'aana' na
jee™ neii"na nc'e cha'tso ts'iaa” na
cajnda na tyoch'ee”.

Cala'noo™a cantyja 'naa” lquee™
ts'oom mostaza
(Mt. 13:31-32; Mr. 4:30-32)

18 Jnda chii tsotyee”che® ndaana:

—Juu na matsa'ntjom Ty'oots'om,
¢ljo! fi'e” matseijomna' cantyja
'maa"na'? 19 Juuna' matseijomna’
cha'na Iquee™ ts'oom mostaza na jee”
cajndaa. Seic'oom ts'a” juuna' naquii'
ntjoom'm. Tyuaa' tjawijndeiina',
tue'ntyjo na teit'ma"na' hasta tyol'a
cantsaa cantquiaayo' naquii' I'ona".

Cala'noo"a cantyja 'naa” ndaaljo’
(Mt. 13:33)
20Ndo' tsonnaa™a" ndaana:
—¢Ljo' cwiiche™ na nntseijoo™a juu

na matsa'ntjom Ty'oots'om? 2! Juuna'
matseijomna' cha'na ndaaljo' na
tjaa'fie cwii yuscu naquii' ndyee tsua'
xje" jndaa tyoo'. Ndo' seicandeii'na'
cha'waa tsquee” tyoo'niee”.

'Ndyoots'a na cantuu
(Mt. 7:13-14, 21-23)
22QQuia jo' tjawinom Jests
njoom nt'ma” ndo' njoom nch'u

na tyo'moo” ndaa nn'a” yoche” na
tyocanjoom nato na wja" Jerusalén.
23Cwii ts'a® tax'ee nnoom, tso:

—Ta, ¢aa tijndye nn'a” na
nlui'n'maa”ndye?

24T190", matsoom ndaana:

—'Ndyoots'a cantyja na
matsa'ntjom Ty'oots'om, cantuuna'.
Calajnda'yo' na ntsaaquie'yo' juuna'.
Ee jndye nn'a” na fie'c'ooquie’ jo'
jo', saa xocandaa nl'ana. 25Ee quia
na jnda teicantyja nquii ts'a” na
waa' w'aa'fiee” na nntseicu'tyee”
'ndyoots'a, quia jo' 'o na m'a"'yo'
ch'e” nnto'yo' na ncwa"'yo'.
Nndu'yo': “Ta, catseicanaa"ndyu'
na ntsaquiaa'a.” Saa jom nnc'oo"
nndyue'yo', nntsoom: “Ticaljeii
yuu nn'a” '0.” 26Quia jo' nnto'yo'
na nndu'yo' nnoom: “Ja tsuu,
tyocwaa'a fi'e"ndyu' ndo' tyo'moo™
ndaaya xcwe naquii' tsjoomya.”
27Gaa jom nnc'eo”, nntsoom: “Jnda
tsjoo ndaa'yo' na ticaljeii yuu nn'a”
'o. Quindyo'yo' fijaa”, 'o nn'a” na
cwil'a'yo' natia.” 28Jo' jo' nnc'om'yo'
na nlaxua'yo' na matsei'ndaa'na'
nquiu'yo' ndo' nntei"nquie'yo'
ndei'n'om'yo' na maquiina' 'o. Ee
nnty'ia'yo' Abraham, Isaac, Jacob
ndo' 'ee” cha'tso profetas, na
m'a"na yuu na matsa'ntjoom,
saa 'o jnda 'ndiina’' ch'e”. 22Quia
Jjo' nlquie nn'a” na nna" ndioche”
tsjoomnancue. Nequio na neii"
na™'fiee” nncwindyuaandyena
nacafioom' mei"sa yuu na
matsa'ntjom Ty'oots'om na
nlcwa'na. 3®Que™'yo' cwenta,
m'a” nn'a” je' na cwilatiuu'yo' na
maju'cjena’ joona. Saa ndanquia
nntseiwendyena' joona. Ndo' m'a”
nn'a” je' na cwila'tiuu nquiee na

t'ma” cwiluiindye, saa nncue'ntyjo
na nncju'cjena' joona.

Maty'ioo Jestis cantyja 'naa” nn'a"
Jerusalén
(Mt. 23:37-39)

31Majuuti xuee'iiee”, tquie'cafiom
nt'om nn'a" fariseos Jesus, jluena
nnoom:

—Calui' fijaa”, cja' cwiiche” joo ee
fie'catseicuee' Herodes 'u.

32Tsoom ndaana:

—Catsa'yo!, candu'yo' nnom
cajndye'fiee™: “Que™ cwenta, ja
manncwjii'tyaya na"jndii naquii'
n'om nn'a”. Ndo' nntsein'ma”tyaya
nn'a"wii 'io cha luaa'. Ndo' tajndye
cwii tjoo na nntseicandaa'ndyo
ts'iaa™ na jndyooya.” 33Saa jndei'na’
na je', 'io ndo' cha jojotya cantyja
'naa™ ts'iaa" na mats'aaya, ee
ticatsona' na nchii Jerusalén na
nncue' cwii profeta.

3410 nn'a" Jerusalén na
cwilacwje'yo' profetas ndo'
majiioom' ljo' nn'a” na majfioo"ya
na m'aa". Jndye ndii' fientyjaa'
ts'oo" na nntseitjo"ya ntseinda'
cha'xje” matseitjom caxtixquie
ntseinaa” nacjee' ntsquee". Saa 'u
cwaa" tquiaandyu'. 35Que™'yo'
cwenta, Ty'oots'om ma'fiee” 'o.
Taxoc'oom wats'om t'ma” 'na™yo'.

Quia jo' seineii” ndaa nn'a", tsoom:

—Nndye'yo' nntsjoo na
taxocanty'ia'yo' ja hasta na
nncue'ntyjo xuee na nndu'yo":

“Matio'naa"fiena' nque” na mafioom
fiequio xuee' Ta Ty'oots'om.”

Sein'ma” Jests ts'a” na ndii' tcoo’

1 Cwii xuee na cwita'jndyee
nn'a", tjatseijomie Jesus

waa' ts'a” na cwiluiitquiefie cantyja
'naa” nn'a” fariseos, na nlcwaa™'a"
jo' jo'. Ndo' i'ee” nn'a" fariseos na
tyoque™ cwenta ljo' nnts'aa®. 2Jo' jo'
tjameintyjee' cwii ts'a” na wii' jo
nnoom na ndii' tcoo'. 3Ndo' tax'ee”
ndaa nn'a” na cwit'moo” ljeii na
tque" Moisés fiequio nn'a" fariseos,
tsoom:

—<¢Aa maty'iomyana' na
nntsein'ma” ts'a" tsa"wii' xuee
na cwita'jndyee nn'a”, oo aa
ticaty'iomna'?

4Saa joona yache” jla'che™na.
Quia jo' to'noom ts'a"wii', sein'maa”
juu ndo' tsoom nnom:

—Ya xe" na wja'to' wa'.

5Jnda jo' tsoom ndaa
fariseos'fiee™

—¢Aa m'aa” cwiindyo' 'o na
xocatseicjeefie na nncwji' snom oo
quio'jndyo tsmei™ na tju'na' ts'om
tsue'tsjoom, meii” na juu xuee na
cwita'jndyee nn'a"?

6Saa ticat'oona 'fiom.

Nn'a" na 'oo yuu na macoco ts'a"

7Ndo' na™'fiee™ na tquee™ ts'a®
fariseo na nlcwa' fi'e"fié, tque”
Jestis cwenta ljo' I'ana. Jla'yuu
ndaana ntsula nacafioom'tiche”
nacafioom' mei”sa. Jo' chii seineii”
fi'oom tjafioom' ndaana. 8 Tsoom:

—~Quia na maquee™ ts'a" 'u na
catseijomndyu' na macoco jnaa”,
tincja'cajma™ sula nacafioom'tiche”.
Ee xe" nntseijomna’' tquee™'iié
cwiiche™ ts'a” na t'ma”ti cwiluiifie,
nchiiti 'u, quia jo' jom na
tquee™fié 'o, nncjaantyjaa™a” 'u,
nntsoom njom': “'U quiaa' na
tsa"m'aa” nncjom yuu na wacatye".”
Quia jo' nlui'jnaa™ndyu' na

nncja'cajma™ sula na macanda.
10 Jo! chii, quia na maquee™fie ts'a
'u, cja'cajma™ sula na we'yandyo,
cha quia na nncjaantyjaa' ts'a” na
tquee™'fie 'u, nntsoom njom': “'U
x'iaya, cwinoom' nacafioomche”.”
Quia jo' nntseit'maa™'fiena' 'u
jo ndaa cha'tso nn'a” na
meindyuaandye nacafiloom' mei”sa
fi'e"ndyu’. " Ee mei"cwi'fiee"che®
ts'a” na matseiwendyefie che"nquii,
maxje" nntseiquioo Ty'gots'om
juu. Ndo' mei"cwi'fiee"che” ts'a” na
maju'fiecje, maxje" nntseiwendye
Ty'oots'om tsa™'niee".

12Mati tso Jests nnom ts'a” na
tquee™'fie jom:

—Quia na maque™ nn'a” na
cala'jomndye na nlcwa'yo' na
quiajmei™ oo natmaa”, tilque™ nc'ia',
mei” nn'a™ nncu', mei” nn'a™ na
jnda teitquigo', mei” na"tya na m'a"
nndyoo'. ¢Ee aa nchii nncuee' xuee
na majo'ti nl'a joona, cha nnjoom
cha'xje™ na sa' 'u? 13Jo' chii quia na
nntsa' nantquie na t'ma” na nlcwa'
nn'a”, que™ ndyefiee™ fi'e” nn'a” na
ticandaa' luee, nc'ee', ndo' nn'a® na
tileic'ooca' iequio nn'a” na nchjaa”.
14Quia jo' nnc'oom' na nei™ na luaa'
nntsa'. Ee joona xocandaa nl'ana na
nnjoom ljo' na sa', saa 'u nnco'fiom’
na nnjoom quia na nnta'ndo'nnda’
nn'a” na fiel'a yuu na maty'iomyana'.

n

Nantquie t'ma” natmaa”

15Cwii ts'a” na ii'e”
meindyuaandyena nacafioom'
mei"sa, quia na jndii na luaa', tso
nnom Jesus:

—Niequiaana' na neii ts'a" na
nntseijomie nantquie t'ma” yuu na
matsa'ntjom Ty'oots'om.

1619 Jesiis cwii fi'oom na
tjafioom'. Ma'mo"na' na nchii
cha'tsondye nn'a” nnc'ooquiee'ndye
yuu na matsa'ntjom Ty'oots'om.
Tsoom:

—Tyom'aa"” cwii ts'a”, jom
jnoom'm cwii nantquie t'ma” ndo'
tquee™fié jndye nn'a”. 7 Quia na
tuee'ntyjo xje" na nlcwa'na natmaa”®
jioom mosoom'm na cjaacatso ndaa
nn'a” na maquee"'fé: “Aa ndye'yo',
cjaaya, ee cha'tso jnda maya waa.”
18Saa cha'tsondye na™'fiee™ cwii
cwii nnom jla'cajioom'ndyena.
Tsa” najndyee tso: “Catsa' cwii
naya'fiee” na catsu' nnom patrom
'na™ na catseit'ma” ts'oom ja, ee
jnda seijndaya cwii ta™ tyuaa ndo'
maca"na' na cjocandog'a juuna'.”
19Ndo! tso cwiiche® ts'a® nnom
moso: “Ja jnda seijndaya 'om ljo
quioo'ndyo na nl'a ts'iaa” ndo' je'
jocanty'ia aa ndyaa' ya nl'ayo'. Jo'
chii catsa' cwii naya'fiee” na catsu'
nnoom na catseit'ma” ts'oom ja.”
20Ndo' cwiiche" tso: “Cwe' xcondyo
na tma"'co, jo' na xocandaa nncjo.”
21Tjalcwe' moso tjatseicaiiee™
patrom 'naa™a” cha'tso i'oommei™'.
Ndo' seilioo'ne patrom. Tsoom
nnom mosoom'm: “Catseityua', cja'
jo ts'ua ndo' n'om nantaa naquii'
tsjoom ndo' candyo'chu' ndyefiee™
fiequio nn'a” na ticandaa' luee,
nc'ee', nn'a” na ntjei” nc'ee' fiequio
nn'a® na nchjaa”.” 22Jnda chii
seicandii moso'fiee”, tsoom: “Ta,
jnda tuii cha'xje" na sa'ntjom' saa
ndicwa" wanaa"ti.” 23Quia jo' tso
patrom nnoom: “Cja' jo n'om nato
nt'ma” fiequio cha'tso nato cajnei”.
Catsa' na jndei'na' na nfiequio nn'a®
cha na nntoo' w'aya. 24Je' nndye'yo'

nntsjoo na mei"cwiindye nn'a® na
tquaa™'ndyojndyaa xocaljeii chiuu
waa nantquie t'ma” na mandoo'a.”

Jee" jndyaa' na wjaantyjo
ts'a" naxe™ Cristo
25T'ma™ tmaa™ nn'a” ty'e fi'e”
Jests. Quia jo' taquee”, tsoom
ndaana:
26__Mei"cwi'fiee"che™ ts'a” na
nndyo fi'e"ndyo xe" tic'oom na
jndati ntyjee” i'e"ndyo, nchiiti
tsotyee", tsonee”, scoom'm,
ntseinaa”, ti'nquioom fiequio
ndyencjoom, hasta cantyja na
wando' nque”, tsa™'fiee” xocandaa
nntseijomné fi'e"ndyo. 27 Ndo'
mei"cwi'fiee"che” ts'a" na
nndyontyjo cantyja na mats'aa,
xe" tic'oom na cwiljoya ts'oom
nawi' na matjoom cantyja 'na"ya
meii” cuee™e”, tsa"'fiee” xocandaa
nntseijomfié ii'e"ndyo. 28 Xe"
cwiindyo' 'o fie'cats'aa w'aandye,
¢aa nchii nncjaacjoojndyee,
nntseitiuuya chiuuxje” nlca"na'
cha ntyjii aa nleijndeii cwanti
na maleifi'oom hasta na nndaa’
w'aa'fiee"? 29Xe" ticats'aa” na ljo!,
jnda s'aa” tsia"tsjo' ndo' nljeii” na
taticatquii nnts'aa”, quia jo' cha'tso
nn'a” na nnty'iaa na ljo', nnto'na
na nla'jnaa™na jom. 3®Nluena:
“Tsa"m'aa™ too"'o" cwii ts'iaa” saa
cwe!' ts'iaa™ ta™. Titseicandaa'né.”
31Mati cwii rey na tseixma™ qui
mei” sondaro, ¢aa nts'aache"na’
na nncjaacatjomiié cwiiche" rey
na nndyocats'aa tia' nacjoom'm
na matseixma” ntquiuu mei"
sondaro? ¢Aa chii nncjaacjoojiiee™
na nntseitiuuyaa”, aa nndaa
nnts'aa? 32Ndo' xe” nnty'iaa™a”

na tixocandaa nnts'aa®, quia jo'
nntseicwanoom n'oom nequio
ts'a” 'naa™a” na nntseity'oofié

na cwitsaa™ tia', cwii na ndicwa"
tquia ndyo tsa™fiee®. 33 Jo' chii
mei"cwi'fiee”che” 'o na tica'ndii
cha'tso na matseixma" nquii,
xocandaa nntseijomié fi'e"ndyo.

Til'ue tsjaa™ xe" na jnda jlui' na
chje™na’
(Mt. 5:13; Mr. 9:50)

34°Jee" I'ue tsjaa™, saa xe"
nlui' na chje™na', ¢ljo' fi'e”
cwii nleichje"nnda'na'?
35Taxocwil'uena', mei” quio tyuaa,
mei” fi'e” to'. Cwe' quiitye™'quiee’
nn'a” joona'. Maluaa' matseijomna’
'o, m'a™'yo' cha'cwijom tsjaa™ na
til'ue xe" tyootei'jndei'yo' nt'omche™
nn'a”. 'Nee" juu na niom lue' n'om
lua'qui na nndii, candiiya.

Cantyja 'naa™ catsma” na tsuufie
(Mt. 18:10-14)
1 Cha'tsondye nn'a" na
cwito'filoom s'om cwentaa'
gobiernom Roma fiequio nn'a" na
cwila'tjpondye nnom Ty'oots'om
cantyja na nquiu nn'a" fariseos,
jla'candyoo'ndyena nam'aa® Jests
na nndyena fi'oom na nntseineii".
2Nn'a" fariseos fiequio nn'a™ na
cwit'mog” ljeii na tque" Moisés
tyotio'f’'oomna jom. Jluena:
—Tsa"m'aa™ ya n'oom jom f'e”
nn'a” na cwila'tjpondye nnom
Ty'oots'om ndo' macwaa™a”
fi'e"ndyena.
3Quia jo' seineii® fi'oom na
tjafioom' ndaana, tsoom:
4_Xe" cwiindyo' 'o m'aa™ cwii
sia"nto canma” ntsmei"' ndo' xe"

nntsuufie cwii jooyo', ¢aa nchii
n'ndiiyaa” fiequieen'aa” nchoo'

qui nchoo' fijee” quioo'fiee” yuu
na cwicwa'yo' ndo' nncjaacal'uee”
juu catsma” na tsuuiie hasta xje"
na nljeii"che"? 5Xe" jnda ljeii"
catsma"'fiee”, nlei'caljoom juuyo'
xtyoom'm fiequio na neii*'e".
6Ndo' quia na nncue™e® wa™'a",
nntseitjoom nc'iaa™a" fiequio nn'a”
na m'a" nndyoo' wa™a". Nntsoom
ndaana: “C'go"ya na neii"ya, ee
catsma” tsmaa"'a na tsuufie jnda
ljeinnda'a juuyo'.” 7 Luaa nntsjoo
nndye'yo', maluaa' na t'ma”ti neii™
Ty'oots'om na m'aa" cafioom'luee
cantyja 'naa™ cwii ts'a"jna" na
cwilcwe' ts'om, nchiiti fiequieen'aa”
nchoo' nqui nchoo' fijee” ts'a” na
mamach'ee yuu na maty'iomyana'
na tica"na' na nlcwe' ts'om.

Tsjo'fijee” na tsuu

8’00 cal'uu na m'aa™ cwii yuscu
na maleifi'oom qui xje" s'om
xuee, ndo' xe" nntsuuné cwii
joona' naquii' w'aa, ¢aa nchii
nntseicanaa”fié chom, ndo' ya ya
nlcaafie, tcuutcuu nl'uee” juuna'
hasta xje" na nljeii"che™? ®Ndo' xe”
jnda ljeii", nntseitjoom nc'iaa™a”
fiequio nn'a” na m'a"” nndyoo' wa™'a"
ndo' nntsoom ndaana: “C'og"ya na
neii"ya, ee jnda ljeiya tsjo'fijee” na
tsuu.” 1Luaa nntsjoo nndye'yo!,
maluaa' jee" cwila'neii"'ndye dngeles
cwentaa' Ty'oots'om cantyja 'naa™
cwii ts'a"jna” na cwilcwe' ts'om.

Seit'ma” ts'om ts'a” jnaa”

M Seinei"tiche® Jests, tsoom:
—Tyom'aa” cwii ts'a”, tyom'a"
we ntseinaa" na na"nom. '2Juu

tsa”chee tsoom nnom tsotyee™:
“Ta, quiaa' 'na™ na tseixma"ya na
nnco'no™” Quia jo' to™ tsotyee”
'na” na niom, tquiaa nnoom.
BBTyoowijndye xuee na tuii na ljo!,
seitjoom cha'tso 'naa™a”, tjaa” tquia
cwiiche” ndyuaa. Jo' jo' seicoo”
cha'tso 'naa™a” cwe' luaa'. 4Jnda
na ndyuefi'e” seicatsoom, seijomna’
jndyo cwii jndo' t'ma”" tyuaa'fiee”.
Jna"na' na tco'wi'na' jom na
tjaa'na" ljo' cwii ya nleil'uee'né.
15Quia jo' tjaa®, tjaquiee'toom na
nnts'aa” ts'iaa” moso 'maa™ cwii ts'a®
ndyuaa'fiee”. Jiom tsa"'fiee” jom
na nnteix'ee” calcu jo jndaa. 16 Jee”
fie'cwaa™a" meii” cwe' nlcwa jndaa
na cwicwa' calcu. Saa mei"cwii tjaa
'iee” tquiaa ljo' nlcwaa™a". 17 Quia
jo' tjafjjoom' ts'oom, seitioom:
“Jndye moso m'a" waa' tsotya,

hasta ma'ndiina' nantquie na
cwicwa'na. Ndo' ja fijaa” m'aa”ya,
maiie'c'igya na fie'jndo'a. 18Je' yuu!'
nluii'a ljoo, nncjolcwa'nnda'a m'aa”
tsotyaya, ndo' nntsjoo nnoom: Ta,
jnda seitjoondyo nnom Ty'gots'om
ndo' njom' 'u. ¥ Tacatseixma"ya

na nntsu' na jnda' ja. Catsa' cwe'
cha'na cwii moso' ja.” 20Quia jo'
mana tjalcwee™'e” na m'aa” tsotyee”.

"Tquia ndicwa" wjaanoom, ljeii

tsotyee” jom. Tioo na jee" jnda
ntyjii fi'e"fé. Jleinom, tjacatjomiie
jom. Taxcweefie ndo' t'uu
ntsmaa™a”. 21Quia jo' tso jnaa®
nnoom: “Ta, jnda seitjoondyo
nnom Ty'gots'om ndo' njom' 'u.
Tacatseixma"ya na nntsu' na

jnda' ja.” 22Jnda tquiena na waa
w'aa, tso tsotyee” ndaa mosoo':
“Cwa que"ndyo' quia'yo' liaa na
yati, ndo' cala'cwe'yo' joona'

jom. Ndo' catjaa'ndyo' tsei'x'ii
ts'oo" cala'fijjom'yo' lcoom
jom. 23Ndo' mati tsaac'om'yo'
quioo'jndyo chjoo na t'meii"fie.
Cala'cue'yo' juuyo'. Nlcwaa'a
ndo' nl'aaya xuee. 24Ee ti'jndaaya
luaa, cha'cwijom jnda tuee™e"
ndo' wando'nnaa™a®, tsuufié ndo'
teijndaa'iennaa™a”.” Quia jo' to'na
na tyola't'maa™'ndyena.

25’Saa jnaa” tsa"tquiee, tic'oomiie,
jndaa tja. Quia na jnda tyjee'
ndyowindyoo' na waa w'aana,
jndii na cwitjo' ndo' cam'aa”
jnoom. 26Tcwaa™ cwii mosoona,
tax'ee” 'ndyoo ljo' cwiluii. 27 T'o
tsa™'fiee” nnoom: “Ti'ty'iu' jnda
tyjee™e" jo' na seicuee' tsotye'
quioo'jndyo chjoo na t'meii"fie
ee ya tyjee™e”, tiwee™e".” 28Gaa
tsa"'fiee” seiw'ee”, mei” quii’
w'aa ti'cjaaque™e”. Jo' chii jlui'
tsotyee” ndo' s'aa ty'oo nnoom na
cjaaque™e”. 29Saa jom t'oo™ nnom
tsotyee”, tsoom: “Que™ cwenta,
teijndye ndyu mandi'ntjo"ya njom'
mei” tyootseiquie' ts'oo"ya yuu na
matsa'ntjom' ja. Saa mei"cwii ndii'
tyoofiequiaa' meii" cwe' canch'ioo
ndyua na nntseicua'a na nnc'oo"ya
na nei"ya fiequio nc'iaya. 39Saa je'
na tyjee' ti'jnda' luaa' na tjatseicoo”
'na™ fiequio lculjaa', jnda'jom
quio'jndyo chjoo na t'meii"fie jnda
seicue' cwentaa™a®” 3'Ndo' t'o
tsotyee” nnoom, tso: “'U jndaaya,
maxje” m'aa™ fi'e"ndyo ndo' cha'tso
'na”ya 'u 'na™. 32Saa maty'iomna'
na cal'aaya xuee ndo' c'oo"ya na
neii"ya ee ti'ty'iu' luaa' cha'cwijom
jnda tuee™e" ndo' wando'nnaa™a”,
jnda tsuufié saa teijndaa'fiennaa™a

n»

Mosotquiee na seitjooiie
1 Mati seinei® Jestis ndaa
nn'a” na cwila'jomndye
n'e™ié, tsoom:

—Tyom'aa” cwii tsa"tya ndo' t'oom
cwii mosotquiee 'maa™a”. Jla'candii
nn'a” jom na cwe' matseicatsuuto
tsa™fiee” 'naa™a”. 2Quia jo'
tquee™fié juu, tsoom nnom: “¢Chiuu
waayuu fi'oom na mandii cantyja
'na™? Quiaa' cwenta ts'iaa” na
mache' ee ma'ndiina' 'u na m'aa™
mosotquiee.” 3Quia jo' seitiuu
mosotquiee naquii' ts'oom: “¢Chiuu
nnts'aayo na cwii nncwantjo"? Ee
patrom 'na"ya macwjee"'e" ja na
m'aa"ya mosotquiee. Ee tijndo na
nnts'aa ts'iaa” jndaa ndo' jnaa™a
na cwe' ndaa nn'a” nlcaa™a ljo'
na maca™na' ja. #Mantyjii chiuu
nnts'aa cha nnto'fioom nn'a" ja
I'aana xe" jnda 'ndiina' ja na
mosotquiee.” 3Quia jo' tquee™ié
cwii ndo' cwii nn'a” na cho'jna”
nnom patrom 'naa™a". Tax'ee”
nnom ts'a” najndyee: “¢Cwanti
t'maa™ chujna™ nnom patrom
'na"ya?” 8T'g tsa™fiee™ nnoom,
tso: “Ja chojna® cwii sia"nto ncjo
seitye.” Ndo' tsoom nnom: “Luaa
co'flom' tsom na teiljeii cwanti
chujna™. Que"ndyu', cajma™,
catseiljei'xco' na fie'wen'aa” nchoo'
qui ncjo chujna™.” 7Jnda jo' tax'ee™
nnom cwiiche”, tsoom: “Ndo' 'u
je', écwanti chujna™?” T'o tsa™'iiee”
nnoom: “Ja chojna® cwii sia"nto xuu
lquee” trigo.” Quia jo' tsoom nnom:
“Luaa co'fiom' tsom na chuuna'
cwanti chujna™. Catseiljei'xco' na
fie'fiequieen'aa” xuu lquee” trigo
chujna™.” 8Ndo' tjawee' ts'om

tsa"tya na luaa' s'aa moso tiaa'fiee”,
ee na jndo' ts'oom ts'iaa” na s'aa”.
Ee nn'a" na m'a" cantyja 'naa™
tsjoomnancuewaa, jndg'ti n'omna
quii'ntaa” nc'iaana, nchiiti nn'a" na
la'xma" cantyja 'naa™ naxuee.

9’Candye'yo' ntsjoo, cwil'uee'ndyo'
'na™yo' na niom tsjoomnancue
na quio nla'jndyeendyo' nn'a”
na nljoya fi'oom fi'endyo'. Quia
jo' quia na nntycwii 'na™'yo' jo',
m'a"” 'fiee” nnto'fioom 'o jo nandye
cafioom'luee.

10°Ts'a™ na ya matseicanda fi'oom
na tit'ma”, mati ntseicanaa” n'oom
na t'ma”. Ndo' ts'a” na titseicanda
meii” 'oom na ti't'ma” tseixma"na',
majndeiitiche" ti'xotseicanaa”
fi'oom na t'ma®. 1Saa xe" 'o
ticalacanda'yo' fiequio 'ma™'yo' na
waa tsjoomnancuejna’waa, tjaa
'fiee” juu nfiequiaa na nnto'foom'yo
'na” na mayuu'che” na jnda
matseixma®. 12Ndo' xe™ 'o tis'a
cwenta cwil'a'yo' fiequio 'na” na
nchii 'na™yo' joona', mei” tjaa 'fiee”
juu na nfiequiaa naya luee'yo' na
nla'xma"na' cwenta'yo'.

13’Tjaa'na™ moso na ndaa
nndi'ntjom nnom we patrom. Ee
nnc'oom na ticuee' ts'oom cwii,
ndo' cwiiche" nncjaawee' ts'oom.
Oo na nncjaafi'oomfié fi'e” cwii, saa
cwiiche” nntseijnaa™a”. 'O xocandaa
nndye'ntjom'yo' nnom Ty'oots'om
ndo' mati ndaa s'om.

14Nn'a™ fariseos na m'a™ jo' jo',
tyondyena cha'tso fi'oommei™ na
seinei” Jesuds. Ndo' tyola'jnaa™'na
jom, ee jee" cwila'candya' n'omna
s'om. 5Saa tsoom ndaana:

—'0 cwitjei'yandyo' che"ncjo'yo’
jo ndaa nn'a" saa Ty'oots'om

wajna™a” naquii' n'om'yo'. Cha'tso
nnom na jee" nei"ncoo' nquiu nn'a®
na cwila't'maa™ndyena, Ty'oots'om
jnoom'm nmei™.

Xocantycwii i'oom' Ty'oots'om

16’Tyola'nei” nn'a” fi'oom'
Ty'oots'om na tque” Moisés, fiequio
fi'oom ndyuee profetas hasta quia
na tyjee' Juan. Quia ljo'che” jna"na’
na cwiwinei” fi'oom cantyja 'naa™
na matsa'ntjom Ty'oots'om nn'a".
Ndo' je' je' jnda tue'ntyjo xje" na
ticwii cwii ts'a” matseijndeii cha
nndaa nncjaaquiee'iie cantyja
'naa™a".

17°Tijndei'tina' na nntsuu tsjo'luee
fiequio tsjoomnancue, nchiiti na
titseicandaa'nena' meii” fie'cwii
ljeii cachjoo na quio teiljeii fi'oom'
Ty'oots'om na matsa'ntjomna'.

Ticatsona' na nntyuii' Jjeii cantyja
na toco ts'a"
(Mt. 19:1-12; Mr. 10:1-12)

18’ Mei™'fiee"che™ ts'a™ na
nntseityuii' ljeii 'naa™ fi'e” scuu'
ndo' nncoco fi'e” cwiiche” yuscu,
tsa"'fiee” mach'eena' na cwe'
m'aa"yaa" fi'e” yuscu'fiee”. Ndo'
mati mei"'fiee"che” ts'a” na nncoco
fi'e” yuscu na jnda tyuii' ljeii 'naa™
fi'e” saa', mati tsa"'fiee™ mach'eena'
na cwe' m'aa”yaa” ii'e"” yuscu'iiee".

Tsa"tya fiequio tsa”jiiee™ Lazaro

19°Tyom'aa™ cwii tsa"tya na
fiequii'che” tyocwe" liaa na jee" ya
ndo' jndana' na tuiina' fi'e" tsa”
lino. Ndo' 'io ndii 'io tyocwaa™'a”
nantquie na yatiche”. 20Jo
'ndyoots'a tiom waa' tsa"tya'iee”
tyowacatyee” cwii tsa"jiiee™ na

jndyu Lazaro. Cha'waafié chom
ntyje'. 21 Tyocantyjaa' ts'oom

na nlcwaa'a" meii® cwe' na
cajndaa na cwiquiaa nacjee'
mei"sa 'naa™ tsa"tya. Ndo' calue'
tyonquiocatyueendyeyo' ntyje'

na chom. 22Tue'ntyjo xuee na

tue' tsa"jiee™, ndo' ty'efi'om
angeles afimaa™a” paraiso na
m'aa” Abraham. Mati tue' tsa"tya
ndo' tjacanty'iuu'nié. 22 Tyom'aa"né
yuu na fijjomndye 1'00. Jlundaafié,
nty'iaa'tquiaa” na m'aa" Lazaro
nacafioom' Abraham. 24Quia

jo' seixua”, tsoom: “Tsotyaya,
Abraham, c'oom' na wi' ts'om' ja.
Cajiiom' Lazaro na canchjeefié
nomts'oo" naquii' ndaatioo cha
nntseicana™a" tsaya. Ee jee" t'ma”
wi' matjo”ya naquii' chomwaa.”
25Gaa tso Abraham nnoom:
“Jndaaya, cjaafijoom' ts'om' cha'tso
na ya na fieto'flom' xje" na fietando',
ndo' Lazaro wi' fietjoom. Saa je'
je' jom ljoo mawajfiee” ndo' 'u je',
wi' matjom'. 26Ndo' nchii macanda
cwe' jo'. Quii'ntaa” ja ii'e"ndyo' 'o
waa cwii tsue'tsjoom na tjaa yuu
cwintycwii na njoom, cha 'fiee” ja
na ne'c'oo na m'a™ 'o, xocandaa
nncwinom. Ndo' mei” nn'a” nam'a"
yuu jo' xocandaa nncwinom
ntyjawaa.” 27 Quia jo' matso
tsa"tya: “Ta, mats'aa ty'oo njom',
cwa cajiiom' jom waa' tsotya, 28ee
jo'jo' m'a" 'om ti'ntyjo. Cjaanquiaa®
fi'oom ndaana cha ticandyochuuna'
joona ljoofie yuu na jee" wi'.”
29833 tso Abraham nnoom: “Joona
macwilei'fi'omna fi'oom na
tyofiequiaa Moisés fiequio profetas.
N'oommei™ candyena.” 39Saa jom
tsoom nnom Abraham: “Tiyuu' ta,

Lucas 16, 17

xe" cwii joo nn'a” na jnda tja wjaa
na m'a"na, maxje" nlcwe' n'omna.”
31Ndo' t'o Abraham nnoom: “Xe"
tifie'candyena fi'oom na tyofiequiaa
Moisés fiequio profetas, mati
xocandyena fi'oom 'ndyoo cwii ts'a"
meii” na nncwando'nnda' na jnda
tue'”
Waa na teincuu' na nntseiquioo jna”"
ts'a”
(Mt. 18:6-7, 21-22; Mr. 9:42)
1 Tso Jests ndaa nn'a™ na
cwila'jomndye fi'oom'm:
—Tijoom jaawintyjee'na' na
fie'catseiquiaana' nn'a" na cal'ana
jna", saa nnt'uiiwi'na' ts'a” na jnaa™
juu nncjaachuuna' nn'a” na mati
nl'ana jna”. 2Yati xe" cwitye" cwii
tsjo'suu xtyo' tsa™'fiee” ndo' catuee'
nn'a” jom ts'om ndaaluee nchiiti
na nntseiquioona' cwii joo nn'a® na
tyoowijndaya cantyja na cwila'yu'.
3Que™yo' cwenta cantyja 'na™yo".
"Xe" cwii nn'a™ na matseiyu'
matseitjoofié njom', cwa"'ya'
jom. Ndo' xe” cwilcwe' ts'oom,
catseit'ma” ts'om' jom. 4Ndo' meii"
matseitjoofié njom' ntquiee' ndii'
na cwii xuee, ndo' cwii cwii ndii'
nncjaacatsoom njom'": “Catseit'ma”
ts'om' ja, cwilcwe' ts'00"”, maxje”
fiequii'che” catseit'ma” ts'om' jom.

Na matseiyu'ya ts'om ts'a”,
t'ma” najndeii matseixma™na'
5 Apoéstoles jluena nnom Ta Jess:
—Quiaa' na t'ma”ti nlayu'ya
n'oo"ya.
6Tsoom ndaana:
—Meii" na jee" cachjoo cwilayu'ya
n'om'yo' cwe' cha'na cachjoo
cwii ts'om lquee™ mostaza,

nndaa nndu'yo' nnom ts'oom
sicomorowaa': “Catyendyu’
ndo' co'na' 'u ts'om ndaaluee.”
Ndo' maxje” nntseicandana'
fi'omndyue'yo'.

Ts'a" na mandi'ntjom
maca"na' na catseicanaa”
7’Cal'uu cwiindyo' 'o m'aa”

mosoo' na matseindyaa oo na
mach'ee cwenta quioo' jo jndaa,
ndo' quia jnda tyjee' tsa"'fiee” na
jna” jndaa, ¢aa mantyja nntsu'
nnom: “Cwinoom' luaa, cajma™ na
nlcwa'? 8¢Aa nchii najndyee nntsu'
nnoom?: “Cwa catseijndaa'ndyu'
je', catseifi'oom'ndyu' na nlcwaa'a.
Xe" jnda tcwaa'a ndo' jnda t'ua,
quia ljo'che” nlewa' ndo' nnc'ua'.”
9¢Aa nnts'aache™na' na niiequiaa’
na quianl'uaa' moso' nc'e na
seicanaa” fi'oom na sa'ntjom' jom?
Matseitiuu xocatsa' na ljo'. 19Mati
'0, quia na jnda I'a'yo' cha'tso na
matsa'ntjomna' na cal'a'yo!, quia
jo' candu'yo": “Ja cwiluiindy6 moso
na tjaa yuu l'uendye. Ee cwe' tomti
na laxmaa®ya na cal'aaya jnda
fiel'aaya.”

Sein'ma” Jesis qui ts'a" na
chuu tycu lepra
M Quia jo' tjatjati Jests na
mawja" Jerusalén, teinoom
tyencoo' ts'ondaa Samaria fiequio
ts'ondaa Galilea. 12Cha'na tjaque™'e®
cwii tsjoom chjoo, jlui'nom qui
nn'a” na cho tycu lepra, tquia
ty'emei'ntyjee'na. 13Jndeii
jla'xuaana, jluena:
—'U Jestis na ma'moo™ fi'oom'
Ty'oots'om ndaa nn'a”, c'oom' na wi'
ts'om' ja.

14Quia na nty'iaa' Jesis joona,
tsoom ndaana:

—Catsala'ca'mo”ndyo' ndaa ntyee.

Ndo' yoche™ na cwi'oona, jliuna
cwa jnda ljuu'ndyena tycu'fiee”.
15Ndo' cwii tsa™fiee”, quia na
ljeii” na jnda n'maa”, tjalcwee'e",
c'uaa 'nom na matseit'maa"'fie
Ty'oots'om. 18 Tcoom'm xtyee™ jo
nnom Jesds, tquiaa® na quianl'uaa'.
Ts'a® samaritano tsa™'fiee™. 7 Quia
jo' tso Jests:

—¢Aa nchii quindye nn'a” na
ljuu'ndye? Ndo' nt'omche" fijee”
je' éyuu m'a™? 18 Macanda juu
tsa"m'aa” na nchii ts'a” judio,
jndyotseit'maa™fié Ty'oots'om.

19Quia jo' tso Jestis nnom:

—~Quicantyja', cja'to'. Nc'e na
matsei'yu'ya ts'om' fi'e"ndyo jnda
n'ma™.

Luaa waa na nncwjee'cafioom na
matsa'ntjom Ty'oots'om
(Mt. 24:23-28, 36-41)
20Tyota'x'ee nn'a" fariseos nnom
Jestis cwaa” nncwjee'cafioom juu
na matsa'ntjom Ty'oots'om. T'oo"
ndaana, tsoom:

—Xocala'no™yo' aa jnda tue'ntyjo
juuna' cwe' cwii 'naa" na
nleitquioo'. 21 Tjaa 'fiee™ nndaa
nntso: “Luaa' m'aa™”, oo “La'fiee”
m'aa" na matsa'ntjoom”, ee jnda
mamatsa'ntjom Ty'oots'om naquii'
n'om'yo'.

22Tsoom ndaa nn'a™ na
cwila'jomndye fi'oom'm:

—Manncue'ntyjo xuee na
nntseiquee™na' n'om'yo' na
fie'canty'ia'nnda'yo' ja na
cwiluiindyo nquii na jna”
cafloom'luee, saa taxocanty'ia'yo'

ja. 22Nluena ndaa'yo': “Luaa' jom”,
oo “Luaa.” Saa tintsantyja'yo'.
Mei" tintsantyjo'yo'. 24Ee
cha'xje” na maco' tsueechom
matseixueena' cwii ntyjaa' tsjo'luee
xje" cwiiche™ ntyjaa'na', maluaa'
nntseijomna' quia na nndyoonnda'a
na cwiluiindyo ts'a" na jna”
cafioom'luee. 25Saa najndyee
maca"na' na t'ma" nawi' catjo”
ndo' mati cal'a nn'a” na m'a"” je' na
ticuee' n'omna ja. 26Cha'xje" na
tyol'a nn'a" xje” na tyom'aa” Noé,
maluaa' nntseijomna' nl'a nn'a” xje"
na manndyoonnda'a na cwiluiindyo
ts'a” na jna" cafioom'luee. 27 Ee
quia ljo'che" tyocwa'na, tyowena.
Tyo'uncona, tyofiequiana ndana
na nnc'unco hasta xuee quia na
tuo Noé ts'om w'aandaa. Quia jo'
jna"na' na tua'nty'a, tja cha'tsondye
na™'fiee”. 28Ndo' majo'ti tuii
quia na tyom'aa" Lot, tyocwa'na,
tyowena. Tyola'jndana, tyondaana.
Tyonomna ntjom, tyol'ana l'aa.
29Gaa juu xuee na tjei' Ty'oots'om
Lot tsjoom Sodoma, tua' ndaaluaa’
chom fiequio ljo' sufra na jna"na'
tsjo'luee. Ndo' seicwjeena' cha'tso
nn'a” tsjoom' fiee™. 39Maluaa'
nnts'aana' xuee na nleitquioo'ndyo
ja na cwiluiindyo ts'a” na jna®
cafioom'luee.

31’Majuu xuee'fiee”, ts'a” na m'aa®
ch'e”, tintseicandya' ts'oom 'naa™a"
na nncjaaque™'e” naquii w'aa na
nncwjee"'e” joona'. Ndo' majo'ti ts'a”
na m'aa” jo jndaa tindyolcwee™'e"
na nndyochoom 'naa™a".
32Gjaafjoom' n'om'yo' cantyja
'naa™ scuu' Lot. 33 Mei"cwi'fiee"che®
ts'a” na fie'cwji'n'maa"fie che"nquii,
majo'to jo' nntsuuiie. Saa mei"nquia

ts'a” na mafiequiaafie na catjom ljo'
na nntjom, tsa"'fiee” nlui'n'maa"né.

34’Candye'yo' nntsjoo, juu
teijaa™'fiee” quia na nndyoonnda'a,
we nn'a” ma™ cjoo' jnduu, cwii
tsa™'fiee” wjaafi'oomna' jom na
m'aa"ya, ndo' cwiiche” ma'ndiina".
35We yolcu fie'naa™ cwitua, cwii
tsa"'fiee” wjaafi'oomna' jom na
m'aa"ya, ndo' cwiiche” ma'ndiina".
36We nn'a™ m'a jo jndaa na cwil'a
ts'iaa”, cwii tsa"'fee" wjaan'oomna'
jom na m'aa"ya, ndo' cwiiche”
ma'ndiina'.

37Quia jo' nn'a" na cwila'jomndye
fi'e"ié, ta'x'eena nnoom, jluena:

—<&Yuu cwii jom jo', Ta?

T'00" ndyueena cwii fi'oom na
tjaioom' na ma'mo”na' na maxje"
nntu'xe"ndye na™'fiee”. Tsoom:

—Yuu na meindyuaa 'na”" to', jo' jo'
nntjomndye cant'ei”.

Mati seinei” Jests

1 cwiiche” fi'oom na
tjafioom'. Ma'mo"na' na fie'quii'che”
cala'nei” nn'a” nnom Ty'gots'om,
tincwintquee™na. 2Tsoom ndaana:
—Tyom'aa” cwii jwe cwii
tsjoom. Juu tsa"'nee” mei”
Ty'oots'om tinquia™a”, mei"
nn'a® tiquitseit'maa™fé. 3Mati
tyom'aa” cwii yuscu tsjoom'niee”
na jnda ljofie na tue' saa'. Juu
yuscu'fiee” fiequii'che” na tyocaa
na m'aa” jwe'fiee” na catseijndaa'fie
fi'oom 'nmaa™a". Tyotsoom nnom:
“Cwanom' ja i'oom cantu na
s'aa ts'a™ nacjoya.” 4Jndye xuee
ticatsein'oom'iie jwe yuscu'fiee”,
saa jnda jo' seitioom naquii' ts'oom:
“Meii" na tinquiaya Ty'oots'om ndo'

Yuscu na jnda ljoiie ndo' jwe

meii” na ticatseit'maa”'ndyo nn'a",
5saa cwe' ee na jee™ matseilioo'
yuscum'aa™ ja, nncwafig"'to jom
cwitjooche™ nntycwii na t'ma” ts'oo
fi'e"né.”
6Tso Ta Jests:

—Jwe'fiee™ meii” na wi'fie saa
¢aa cwique™yo' cwenta na tsoom
na nncwafiom'toom yuscu'niee?
"Majndeiitiche® nquii Ty'oots'om,
¢aa nchii nncwafiom'm nn'a” na jnda
tjeii'né cwentaa™a", na cwilcwii'na
jom naxuee ndo' natsjom?
Xocats'aa” na mayo ticatseifi'oom'fié
joona. 8Nndye'yo' nntsjoo, jom
mantyja nntseifi'oom'fié. Saa quia
na nndyoonnda'a, ja na cwiluiindyo
ts'a” na jna” cafhoom'luee, ¢aa
ndya' cwii nljei na m'a” nn'a” na
cwila'yu'ya n'om fi'e” Ty'oots'om?

n

Ts'a" fariseo ndo' tsa"quifiom s'om

9Mati seinei” Jesus fi'oom
tjafioom'waa ndaa nn'a” na cwitjeii'
che"nquiee cwenta na jee" ya cwil'a,
saa m'a"na na ticuee' n'omna
nt'omche” nn'a”. Tsoom:

10_Tyom'aa™ cwii ts'a” fariseo
ndo' mati tyom'aa” cwii
tsa"quifiom s'om cwentaa'
gobiernom. We na"'fiee” mafiejuu
xje" ty'ena wats'om t'ma” na
nla'mei”na nnom Ty'oots'om. " Juu
fariseo teintyjee™e", luaa waa
fi'oom na tsoom nnom Ty'oots'om:
“U Ta Ty'oots'om, manequiaya
na quianl'ua' na ticatseixma"ya
cha'na nt'omche" nn'a", cha'na
nn'a” na canty'uendye, nn'a” na
quil'a yuu na ticaty'iomyana',
nn'a® na cwe' m'a"ya fi'e” nc'iaa,
mati meii” nchii cha' tsa"m'aa™,
tsa"quifiom s'om. 12Ja we

ndii' matseicwejndo'ndyo na
cwii sma"na, ndo' cha'tso na
mawantjo” mafiequiaya diezmo.”
13Saa juu tsa"quifiom s'om,

tquia tjameintyjee™e”, mei" na
nlu'ndaafié tsjo'luee. Macanda
tyomeii™e” nda' tsei'jfiaa" na
tyotseinty'iaa'fié, tsoom: “'U
Ty'oots'om, c'oom' na wi' ts'om'
ja ts'a"jna™.” 14 Candye'yo' nntsjoo,
tsa"quifioom s'om tjalcwee"'e"
wa"'a" na jnda seit'ma” ts'om
Ty'oots'om jom, nchiiti cwiiche”
tsa™'fiee”. Ee mei"cwi'fiee"che” ts'a
na matseiwendyefie che"nquii,
maxje” nntseiquioo Ty'oots'om juu.
Ndo' ts'a” na maju'cjefie, maxje”
nntseit'maa™ne" Ty'oots'om
tsa"'fiee".

n

Matio'naa"fie Jestis yocanch'u
(Mt. 19:13-15; Mr. 10:13-16)
15Tquiocho nn'a” yocanch'u
na m'aa” Jestis na nntioom 1'oo"
nacjoona. Ndo' quia na nty'iaa
nn'a” na cwila'jomndye fi'e"fié na
luaa', jla'tia'ma nn'a” na tquiocho
yocanch'u'fiee™. 1®Quia jo' tquee™iie
Jestis yocanch'u ndo' tsoom ndaa
nn'a™
—Ca'ndye'yo' na nfiequio

yocanch'u na m'aa"ya,
tila'mtycwi'yo' joona ee yuu na
matsa'ntjom Ty'oots'om, juuna’
matseixma"na' cwentaa nn'a®
na ntyjaandye ja cha'na quil'a
yosanch'um'a”. 7 Mayuu'che”
matsjoo ndaa'yo', mei"cwi'iiee"che”
ts'a" na ticantyjaa' ts'om na
nntsa'ntjom Ty'gots'om juu cha'na
ntyjaa' ts'om cwii yucachjoo,
tsa"'fiee” xocandaa nncjaaquiee'fie
jo'jo'.

Matseinei® tsa"tya fi'e" Jestis
(Mt. 19:16-30; Mr. 10:17-31)
18Cwii ts'a” judio na
cwiluiitquiefie tax'ee nnoom:

—'U Ta na ma'moo™ i'oom'
Ty'oots'om ndaa nn'a” na ya
ts'a"ndyu', {chiuu ya nnts'aa
cha nndaya na ticantycwii na
nncwa'ndo'a?

19T1g Jesiis nnom:

—Matsu' na ja ya ts'a"ndyo,
macanda nquii Ty'oots'om cwiluiifié
na ljo'. 20'U mantyji' fi'oom
na matsa'ntjoom na matsona':

“Tinc'oom'ya' fi'e” cwiiche” ts'a™.
Tintseicue' ts'a". Tinch'uee' 'naa™
ts'a". Tintseinei™ cantu nacjoo'
ts'a”. Catseit'maa™'ndyu’ tsotye' fi'e"
tso'ndyo'.”

21Tso tsa™fiee” nnoom:

—Cha'tso n'oommei™ matseicanda

xje" na cachjoondyo.
22Quia na jndii Jests na luaa',
tsoom nnom:

—Cwii waa na cwii matsei'tjoo'.
Cajndaa' cha'tso na maleichu' ndo'
quiaa' ndaa ndyefiee™. Quia jo'
nnc'oom' na tyandyu' cafioom'luee.
Jnda jo' candyotseijomndyu'
fiequiondyo.

23Gaa quia na jndii tsa™'fiee” na
luaa', seichjoo'na' ts'oom ee jee"
tyafé. 24Quia na nty'iaa' Jests na
jee chjoo' ts'oom, tso:

—Jee"” ndya' jndei'na' na
nfie'quiandye na”tya na nntsa'ntjom
Ty'oots'om joona. 25Tijndei'tina’
na nncwicandii'fie quioo' camello
tsue' x'ee tsei'nchquia nchiiti na
nncjaaquiee' cwii tsa"tya ntyja na
matsa'ntjom Ty'oots'om.

26Ndo' nn'a" na jndye fi'oomwaa',
tyolue:

—¢Quia jo' 'fiee” juu nndaa
nlui'n'maa”fie?

27Tso Jests ndaana:

—Yuu na xocandaa nl'a nn'a”,
nquii Ty'oots'om nndaa nnts'aa”.

28Tso Pedro:

—Canty'ia!, ja jnda 'ndyaayéa
cha'tso 'maa"ya na cwilajomndyd
fi'e"ndyu'.

29Tso Jestis ndaana:

—Mayuu'che” matsjoo ndaa'yo',
mei"cwi'fiee”che” ts'a” na ma'ndii
waa' oo scuu', ntyjee, tsotye,
tsondyee, oo ntseinda nc'e na
matseijomfie cantyja 'naa™ na
matsa'ntjom Ty'oots'om, 30tsa™'fiee™
jndyeti nmei™ nnco'fioom
tiempomeii”, ndo' xuee na cwii
nndyotina' nnc'oom na ticantycwii
na wanoom'm.

Matseicandiinnda' Jests na
nncuee™'e”
(Mt. 20:17-19; Mr. 10:32-34)
31Quia jo' tjei'ndyo Jestis nn'a
canchoo'wendye. Tsoom ndaana:
—Que"'yo' cwenta, je'
macwitsaawaaya Jerusalén. Jo' jo'
nntseicandaa'fiena’ cha'tso n'oom'
Ty'oots'om na jla'ljeii profetas
cantyja 'na"ya na cwiluiindyo ts'a”
na jna" cafioom'luee. 32Ee niie'quia
nn'a® cwenta ja luee nn'a” gentiles,
nla'jnaa™na ja, cwajndii fi'oom
na nluena cjoya ndo' njiomna
ndaajna™ ja. 33Mati nntjaa'na ja,
ndo' xe” jnda nla'cuee'na ja, saa
xuee jnda ndyee nncwando'xco.
34Saa na™iee” ticalalmo™na
Jjo' cwit'moo” fi'oommei™ ee

n

tyootseicanoo" Ty'oots'om joona'
ndaana. Jo' chii tileicala'no™na.

Matsein'ma" Jests cwii tsa"nchjaa™
(Mt. 20:29-34; Mr. 10:46-52)
35Luaa tuii. Quia na
ty'ewindyoona tsjoom Jericé, jo'
wacatyee” cwii tsa"nchjaa™ 'ndyoo
nato, macaa" ljo' tjoofié ndaa nn'a".
36Quia na jiiee" na jndyendye
nn'a” cawi'nom, tax'ee” ljo' cwiluii.
37 Jluena nnoom:
—Jests na jna” Nazaret jom luaa'
mawinoom.
38Quia jo' seixua®, tsoom:
—Jests, 'u na cwiluiindyu' tsjaa”
'naa™ David na jndyowicantyjoo',
c'oom' na wi' ts'om' ja.
39Nn'a" na 'oojndyee jla'tia'na jom,
jluena catseichee”, saa jom yache"
jndeii seixua™
—'U na cwiluiindyu' tsjaa” 'maa™
David na jndyowicantyjoo', c'oom'
na wi' ts'om' ja.
40Quia jo' tjameintyjee' Jess,
sa'ntjoom na quiofi'omna tsa"'nee"
na m'aa”. Quia tuee'canoom
tsa"'fiee”, tax'ee” nnom, matsoom:
41_¢Ljo' l'ue ts'om' na cats'aa
fi'e"ndyu'?
T'o tsa™'niee” nnoom:
—Jee™ 'u Ta, 'ue ts'oo™” na
nleitquioya.
42T19 Jestis nnom:
—Cwitquio'. Nc'e na matsei'yu'ya
ts'om' i'e"ndyo, jo' na jnda n'ma™".
43Mafioom' teitquioom'm.
Tjantyjoo™ naxe™ Jests,
tyotseit'maa™'iié Ty'oots'om.
Ndo' mati nn'a” na jndyendye,
quia nty'iaana na luaa',
tyola't'maa”'ndyena Ty'gots'om.

Jests fi'e" Zaqueo

1 Quia na jnda tjaquiee'

Jests tsjoom Jerico,
tjawinoom quii' tsjoom. 2Jo' jo'
tyom'aa” cwii tsa"tya na jndyu
Zaqueo. Tsa™'fiee” cwiluiitquiefié
jo ndaa nn'a" na cwito'fioom s'om
cwentaa' gobiernom. 3 Tyoque™fié
na nncwajna™a" 'fiee” jo' na Jests,
saa tileicandaa ee jee" jndye nn'a"
ndo' na cat'aa'iié. 4Jo' chii jleinoom,
tjanetyee”, tjawaa" cwii ts'oom
sicobmoro na nnty'iaa™a” Jesus
ee na jo' jo' nncwinom tsa"'fiee”.
5Quia na tue'cafioom Jesds jo' jo',
jlundaané, tsoom nnom:

—Zaqueo, catseityuaa', candyo'cue'
ee xuee je' maca"na' na caljoo'ndyo
wa'.

6Quia jo' seityuaa™a® jndyocuee”.
Nequio na neiie” seiljoom Jestis
wa™a”. 7Saa quia na nty'iaa
nn'a” na luaa', cha'tsondyena
tyola'ncjoo'ndyena, jluena:

—Cwa jndaa’' tjaque™'e" na
nljoo'fié waa' ts'a” na matseitjoofie
nnom Ty'oots'om.

8Ndo' teintyjee' Zaqueo, tsoom
nnom Jesus:

—Aa ndi', Ta, xcwe 'na”ya na
niom manfiequiaya ndaa ndyefiee™
ndo' xe” na x'uaya 'maa™ ts'a",
je' manntseilcwa'a fiequiee ndii'
cha'xje” na tjeii'a.

9Tso Jestis nnoom:

—Xuee je' juu na macwji'n'maa”fie
Ty'oots'om nn'a”, jnda tyjee'na’
w'aawaa. Ee mati tsa"m'aa”
cwiluiifié ts'a” tsjaa” Abraham.
10Ee ja na cwiluiindyo ts'a” na
jna” cahoom'luee jndyocal'ua ndo'

jndyocwjin'maa”ndyo nn'a” na
cwitsuundye afimaa®.

'Ndii ts'a” s'om luee mosoom'm

" Nn'a™ na tyondye fi'oommei™
jla'tiuuna tyuaa' nleitquioo' cantyja
na matsa'ntjom Ty'oots'om, ee
manndyoo' m'aa” Jests tsjoom
Jerusalén. Jo' chii, tsotyee” fi'oom
na tjafloom' ndaana. 2Tsoom:

—Tyom'aa"” cwii ts'a" na t'ma”
cwiluiifie. Tjaa" tquia cwiiche®
ndyuaa na nnco'fioom ts'iaa” na
nntseixmaa” rey, ndo' xe" jnda
nndyolcwee™e”. 1¥Cwii tjooche®
na nncja”, tquee"'né qui nn'a” na
cwindye'ntjomtye” nnoom. T'ma”
s'om teijndeiiyaa” nnom cwii
cwii tsa™'nee”. Tsoom ndaana:
“Cal'ueendyo' chiuu nl'a'yo' ts'iaa”
na nntantjom'yo' fi'e” joona' yoche™
na ja nncwja.” "#Saa nn'a” ndyuaa
tsjom'm, jndoona jom. Jo' jioomna
nn'a” ndyuaa yuu na tjaa", ty'ecalue
na"'fiee™ “Ja tical'ue n'oo"ya na
tsa"m'aa™ nluiifié rey cwentaaya.”
15 Jnda na to'fiom tsa™'fiee” n'iaa® na
nnc'oom, jndyolcwee™'e”. Tquee™'hié
nn'a” na tquiaa” s'om 'naa™a" ndaa.
Ee fie'caljeii” cwanti jnda ta'ntjom
cwii cwiindye na™fiee”. 1 Tyjee’
tsa” najndyee, tso nnoom: “Nmeii"
s'om 'na", ta, qui ndii' cha'xje” na
to'fio” jnda tantjo” fi'e” juuna'.”
17Quia jo' tsoom nnom: “Ya sa', 'u
mosoya, meii” cachjoo na to'fiom'
saa seicanda'. Jo' chii je' maqua”ya
'u nnc'oom' ts'iaa”, nntsa'ntjom'
qui tsjoom.” 18Ndo' tyjee' tsa” na
jnda we, tso nnoom: “Nmeii” s'om
'na™, ta, 'om ndii' cha'xje" na
to'fio” jnda tantjo"ya fi'e” juuna'.”
19Quia jo' majo'ti tsoom nnom:

“Je' maqua”ya 'u nnc'oom' ts'iaa®,
nntsa'ntjom' 'om tsjoom t'ma".”
20Tyjee' cwiiche™ ts'a”, tso nnoom:

“Luaa s'om 'na™, ta, na seiwa naquii'
payom. 21Ee ja jee" nquiaya 'u
na jee" jnda fi'oom tseinei™. Ee 'u
maco'fiom' yuu na nchii cwenta',
ndo' quitsei'we' yuu na nchii 'u
jnom'.” 22Quia jo' tsoom nnom:

“'U moso 'ma"ya na tia matseitiuu',
majuuti i'oom 'ndyo' nnts'aaya na
nncu'xe"na' 'u. Xe" ntyji' na ja ts'a"
na jee" jnda fi'oom tseinei” ndo' na
maco'fio” yuu na nchii cwentaya
ndo' na quitseiwaya yuu na nchii
nnco jnoo™a, 28quia jo' échiuu na
ticja'ca'ndii' s'om 'na"ya banco yuu
na nncwantjomna' cha quia na
nndyoonnda'a, nncofio” s'om 'na"ya
mandifi'ee” ts'iaa®ndaana'?” 24Ndo'
tsoom ndaa nt'omche" nn'a® na
m'a" nacaiom'm: “Catjei'yo' s'om
'na”ya l'oo" ndo' quia'yo' juuna'
nnom tsa"m'aa™ na tantjom qui
ndii'.” 25T'go na™fee”, jluena: “Ta,
¢chiuu ndo' mamaleifi'oom qui ndii'
na laa'ti'?” 26 Candye'yo' nntsjoo,
mei"cwi'fiee"che” ts'a” na maniom
na maleichuu, nlo'nomti. Saa ts'a"
na tjaa'na” na cuaa l'o, nlui'd'e”
cwanti na maleifi'oom. 27 Mati joo
nn'a” na jndoo ja, na tical'ue n'om
na nntsa'ntjo"ya joo, quiocho'yo'
joona fijaa"fie ndo' fiequio na
ndoo'a catyje'yo' cantyo'na.

Tjaquiee' Jests Jerusalén
(Mt. 21:1-11; Mr. 11:1-11; Jn. 12:12-19)

28 Jnda seinei® Jests i'oomwaa',
tjatjatyee” na nncue™'e” Jerusalén.
29Ndo' quia na tjawifioom'm tsjoom
Betfagé fiequio tsjoom Betania
nndyoo' yuu waa ta na jndyu Olivos,

jioom we nn'a" na cwila'jomndye
fi'e™fié na c'oona l'aa. 39 Tsoom
ndaana:

—Catsa'yo' juu tsjoom chjoo
na m'aa” ndyeyu jo ndaa'yo',
ndo' cha'na nntsaaquie'yo' jo',
nliu'yo' cwii snom chjoo na fijom.
Juu quioo'nee” mei"cwii ndii'
tyoowa'ljoo ts'a”. Calacana"'yo',
nquiofi'om'yo' juuyo' fijaa™. 31Ndo!
xe" m'aa" 'fiee” juu na nncwax'ee
ndaa'yo' chiuu na cwilacana™yo'
juuyo!, luaa candu'yo' nnom: “Nquii
Ta na matsa'ntjom ja tjoofié juuyo'.”

32Quia jo' ty'ena l'aa na jioom
joona ndo' jliuna cha'xje” na tsoom.
33Yoche" na cwila'cana™na snom,
jlue nn'a” na njmei™ juuyo":

—¢Chiuu na cwilacana™yo'
snomm'aa™?

34Quia jo' t'oona:

—Nquii Ta tjoofié juuyo'.

35Mana ty'efi'omna snom'fiee” na
m'aa” Jesus. Jnda tioona liaana
naxe™yo', tei'caljoona jom. 36 Yoche®
na mawjaawinoom, tyotsa' nn'a®
liaateincoo 'naa”na ts'om nato.
37Quia na jnda 'oowindyoona
tsjoom Jerusalén yuu na
wjaacue nato ta na jndyu Olivos,
cha'tsondye nn'a” na cwila'jomndye
fi'oom'm, to'na na jndeii
tyola'xuaana. Tyola't'maa”'ndyena
Ty'oots'om cantyja cha'tso ts'iaa®
t'ma” na nty'iaana na tyoch'ee
Jests. 38 Jluena:

—Tsa"m'aa” cwiluiifié Rey na
matsa'ntjoom jaa. Macwje'cafioom
fiequio xuee' nquii na tjacantyja
cwiluii t'ma"fie. Jom catio'naa"fie
Ty'oots'om na m'aa” cafioom'luee.
Cwiljoya ts'oom fiequio nn'a".

Catseit'maa™'fniena' nque” na m'aa"
nandyetiche™.

39Nt'om nn'a" fariseos na
fi'ee"'ndye quii'ntaa” nn'a" na
jndyendye jluena:

—'U na ma'moo™ fi'oom'
Ty'oots'om ndaa nn'a”, catseitia'
na"m'a™ na cwila'jomndye fi'om'.

40T100" ndaana, tsoom:

—Candye'yo' nntsjoo, xe” na"m'a"
nla'che™na, quia jo' joo ljo'
nla't'maa™'ndyena’ ja.

41Quia tue™e™ nnom tsjoom'iiee”,
ndo' quia nty'iaa™a” juuna', ty'ioom
cantyja 'maa” nn'a" na m'a" jo' jo'.
42Tyotseineii® cha'cwijom ndaa
na™'niee”, tsoom:

—Toom cwe' xuee je' cwila'no™'yo'
ljo' na maca™na' cha nndaa ljoya
ts'om Ty'oots'om fi'e’ndyo'. Saa
je' cwe' wanty'iuu' m'aa"na'
jo ndaa'yo'. 3Ee nncue'ntyjo
xuee na joo nn'a” na jndoo 'o
nl'ana tiomtsjo' ndioche” nnom
tsjom'yo' na nncwanoom'na'
joona. Ndo' nnta'na 'o mei"nquia
ntyja. 44Nla'tyuii'fi'e™na 'o
ndo' nla'cwjeena nda'yo'. Ndo'
nla'tyuii'na nia"ljo' tsjom'yo'.
Mei"cwii tsjo' taxoca'ndyena
nacjoo' x'iaa'na', cwe' nc'e
na ticalafi'oom'ndyo' ja na
jhom Ty'oots'om cha nndaa
nlui'n'maa”ndyo'.

Macwji' Jestis nn'a” naquii' wats'om
t'ma®
(Mt. 21:12-17; Mr. 11:15-19; Jn. 2:13-22)
45Jnda jo' tjaquiee' Jestis wats'om
t'ma”, too"'o" tjeii™'e" nn'a” ch'e”,
joo nn'a” na cwindaa ndo' nn'a” na
cwila'jnda jo' jo'. 46 Tsoom ndaana:



185

—Waa ljeii 'naa™ Ty'oots'om na
matsona': “W'aya cwiluiifiena'
w'aa yuu na cwila'nei” nn'a” nnom
Ty'oots'om.” Saa 'o cwil'a'yo'
juuna' cha'cwijom tsue'tsjo' yuu na
cwicatoo'ndye na”canty'ue.

4TNdo' ticwii xuee tyo'moo” ndaa
nn'a” naquii' wats'om t'ma”. Saa
nn'a” na cwiluiitquiendye ndaa
ntyee fiequio nn'a” na cwit'moo”
ljeii na tque" Moisés, fiequio nn'a"
na cwiluiitquiendye naquii' tsjoom,
tyol'uee'ndyena chiuu ya nl'ana na
nla'cuee'na jom. 48Saa mei"chjoo
tileicaliuna chiuu ya nl'ana ee
cha'tsondye nn'a" tyocantyjaa' n'om
fi'oom na tyotseineii® ndaana.

Najndeii na matseixma” Jests
(Mt. 21:23-27; Mr. 11:27-33)
2 Tju'na' cwii xuee'nee”
na ma'mo” Jesus ndaa

nn'a” naquii' wats'om t'ma”.
Manequiaa® fi'oom naya na
macwji'n'maa’ne Ty'oots'om nn'a",
ndo' xje™'fiee” tquie'cafiom ntyee
na cwiluiitquiendye ndaa ntyee
fiequio nn'a" na cwit'moo” ljeii
na tque” Moisés, fiequio nn'a” na
cwiluiitquiendye quii' tsjoom. 2Jlue
na"'nee" nnoom:

—Catsu' ndaaya, éyuu ty'om'
najndu' na mache' nmeii™'? Ndo'
{'fiee” tquiaa na matseixma™ na
luaa'?

3Quia jo' t'o Jests ndaana:

—Mati ja mawax'a cwii fi'oom

ndaa'yo'. Cat'g'yo' nndii. 4Na

tyotseits'oomfie Juan nn'a”, éyuu jna®

najnei"? ¢Aa nam'aa” Ty'oots'om oo
aa cwe' fi'om ndyuee nn'a"?

5Quia jo' tyola'nei” che"nquieena
fi'e” nc'iaana, tyoluena:

—Xe" nl'uuya na m'aa” Ty'oots'om
jna"na', quia jo' nntsoom: “¢Chiuu
na ticala'yu'yo' ii'e"ié?” 6Saa
xe" nl'uuya nam'a” nn'a” jna"na',
nla'cwjee nn'a” jaa fi'e” ljo!, ee
cwilayu'yana na Juan cwiluiifié
profeta.

7Jo' chii t'oona nnoom:

—Ja ticaliuuya yuu jna”yuu
najndeii Juan na tyotseits'oomifé
nn'a”.

8Quia jo' tso Jests ndaana:

—Mei" ja, xocatsjoo ndaa'yo' 'fiee”
maflequiaa najndo na mats'aa
nmeii™.

Nn'a" na tyol'a cwenta '0ontjom
(Mt. 21:33-44; Mr. 12:1-11)

9Too™o" na tyotseineii® fi'oom
tjaioom'waa ndaa nn'a", tsoom:

—Tyom'aa" cwii ts'a”. Tcoom'm 1'go
uva tyuaa™a”. Jnda jo' teijndeiiyaa®
joona' nn'a" na nl'a ts'iaa” jo' jo'
ndo' jndye xuee tjaa” cwiiche" ntyja.
10Quia na tue'ntyjo xje" na tquie
ntjom'niee”, jioom cwii mosoom'm
na m'a" na"'fiee” na nie'quiana na
tseixma” cwentaa™a”. Saa tyotjaa'
na"'nee” juu, jioomna juu na tjaa
ljo' tjachuu. "MJo' chii jiomnnaa™a®
cwiiche” mosoom'm. Mati tsa™'fiee”
tyotjaa'na ndo' tyolajnaa™na juu,
jnda chii jioomna juu na tjaa ljo'
tjachuu. 2Jiomnnaa™a” cwiiche®
moso na jnda ndyee. Juu tsa™'fiee”
jla'quiee'ndyena, jnda chii tjeii'na
juu naquii' ntjom'nee".

13°Quia jo' tso ts'a™ na ntjoom'
jo': “¢Chiuu chiuu nnts'aayg?
Luaa nnts'aa, njioo” nquii
ti'indaa na jee” candya' ts'oo".
Nnts'aachendyo quia na nnty'iaana
jom, nla't'maa”'ndyena jom.” 14Saa

nn'a” na cwil'a ts'iaa” tyuaa™'a”,
quia na nty'iaana na nquii jnaa” jo',
tyoluena ndaa nc'iaana: “Luaa' ts'a”
na cwiljo ntjom 1'o. Cwa nla'cuaa'a
jom cha jaa nljo ntjom luaaya.” 13Jo!
chii, tjeii'na jom nnom ntjom ndo'
jla'cuee'na jom.

Tax'ee Jestis ndaa nn'a®, tsoom:

—Nquii ts'a" na ntjoom' jo', ¢ljo'
nts'aa" quio na™fiee"? 1®Nfioom ndo'
nntseicwje” joona. Ndo' nfie'quiaa”
ntjom 'naa™a” ndaa nt'omche" nn'a".

Jnda na jndyena na seinei” Jestis
fi'oommei", jluena:

—Tijoom cwancuee' Ty'oots'om na
caluii na luaa'.

17Saa Jests nquiee nty'iaa™a”
ndaana. Tjeii"'e” cwii fi'oom na
seijoom'fie che"nque” na tsjo' na ya
jom. Tsoom:

—Quia jo' ¢ljo' fie'ca'mg” ljeii
'naa™ Ty'oots'om na mawaa na
matsona'?:

Majuu tsjo' na ticwil'uee'ndye
luafie” na cwil'a tsia"tsjo',
jnda mamei"ntyjee'na' nqui
tsia"tsjo'.
18Mei"cwi'fiee"che” ts'a® na
tileicatsei'ng™ cantyja 'naya,
maju'wina' juu cha'cwijom ts'a”
na toomiie na tioofie nacjoo'
tsjo'. Saa ts'a" na tine'catseiyu'
fi'e"ndyo, maxje" nlco'wi'na' jom.
Nntseijomna' tsa"'fiee” cha'cwijom
ts'a” na tioo cwii tsjo' t'ma” nacjoo,
na seitiuujndaana' juu.

'Nee® nnom nilie'quiana ts'iaa"ndaana
(Mt. 21:45-46; 22:15-22; Mr. 12:12-17)
19Nquiee ntyee na
cwiluiitquiendye ndaa ntyee
fiequio nn'a” na cwit'moo” ljeii na
tque™ Moisés, mafiejuu xje"'fiee”

tyola'jndana na nnt'uena Jests,

ee jla'ng™na na nacjoo joona
seineii” i'oom na tjafioom'waa'.

Saa nquiaana nn'a” na jndyendye,
20jo! chii jioomna nn'a” na ty'eque®
cwenta fi'oom na matseineii”. Tyol'a
na"'fiee” na ya nn'a"ndyena, cha
nnty'iaana aa nntseineii” f'oom na
quio majuutina' nndaa nla'quioona
jom l'o gobiernom na cu'xe”
tsa™'fiee” jom. 21Joo na™fiee" ta'x'ee
nnoom:

—'U Maestro na ma'moo™ n'oom'
Ty'oots'om ndaa nn'a", nquiuuya
na ndyeyu matsei'nei™ ndo' ya
ma'moo"' mei” tyooche' na cwe'
jndaa' 'fiee” nei™. Ne'quii'che”
fi'oom na mayuu' ma'moo™
cantyja 'naa™ natoo' Ty'oots'om.
22Ndo! je' Ta, fie'candyaay4,
¢aa matsona' na nfie'quiaaya
ts'iaa"ndaaya nnom César, oo aa
ticatsa'ntjomna'?

23Saa jom sei'noo™o” cwe' na
fie'c'omna cwenta jom. Tsoom
ndaana:

—¢Chiuu na fie'cal'a'yo' na
cat'uiina' ja? 24Cat'mo™'yo' cwii
tsjo'njee” noo". ¢'Nee” 'ndyoonnom
luaa ndo' 'fiee” xuee' ljeiiwaa?

Jlue na™'fiee™

—Nquii César, tsa"ma”ts'iaa” t'ma”
tsjoom Roma.

25Quia jo' tsoom ndaana:

—Catiom'yo' ts'iaa"ndaa'yo’
nnom César yuu na tseixma"na'
cwentaa™a”, ndo' quia'yo' cwentaa'
Ty'oots'om yuu na tseixma"na'
cwentaa' nque”.

26Ticandaa nnc'omna jom
fi'e” fi'oom na matseineii”. Yache"
jla'che™na na tjawee' n'omna fi'oom
na t'oo".

Cwita'x'eena cantyja na
nnta'ndo'nnda' nn'a”
(Mt. 22:23-33; Mr. 12:18-27)

27 Jnda jo' tquie'cafiom nt'om nn'a"
saduceos nam'aa” Jests. Joona nn'a"
na cwilue na xocata'ndo'nnda' nn'a".
28Ta'x'eena nnoom, jluena:

—'U Maestro na ma'moo™
fi'oom' Ty'oots'om ndaa nn'a”,
'ndii Moisés fi'oom luaaya na
matsona' xe" nncue' cwii tsa’s'a
ndo' nljofie scoom'm na tjaa'na®
ntseinda, quia jo' tyjee ts'oo'fiee”
cocoom fi'e"” scuu' xioom. Nnc'om
ntseinaa” fi'e” yuscu'fiee” cha
nntseinoomié na tjaa ntseinda
xioom t'om. 2?Luaa tuii. Tyom'a"
ntquiee' na"nom fienquii ts'a®
ntseinda. Juu tsa"tquiee tocoom
ndo' tyuaa' tuee™e", tjaa ndana ii'e"
scoom'm. 30Jnda chii tsa™ na jnda
we tocoom fi'e” scuu' xioom, ndo'
mati jom tuee™e”, tjaa ntseinaa”
i'e” yuscu'iiee”. 3! Quia jo' tsa™ na
jnda ndyee tocoom fi'e” yuscu'fiee”.
Ndo' majo'ti cha'tso ntquiee'ndyena
cwii ndo' cwiindyena to'floomna
jom na scuuna ndo' tjana. Mei"cwii
ndana tjaa'na” i'e"nié. 32Ndo' na
cwiimacanda tue' yuscu'fiee”.
33Quia jo' quia na nnta'ndo'xco
nn'a” na jnda tja, ¢'fiee” cwiindye
joona na saa™a"? Ee cha'tso
ntquiee'ndye na™'fiee” scuuna jom.

34T19 Jestis ndaana, tsoom:

—Nn'a" tsjoomnancue cwi'unco
ndo' cwifie'quia nda na cwi'unco.
35Saa m'a” nn'a" na majnda
majndaa'ya na la'xma” na
nnta'ndo'xcona na jnda tja. Ndo'
la'kxma"na na nnc'omna tiempo
na nncuaaxco tsjoomnancue.

Na"'nee" taxoc'uncona, mei"
na"nom, ndo' mei® na"lcu. 3¢ Mei"
taxocwjennda'na ee nntseijomna’
joona cha'na &ngeles. Ndo' nc'e na
cwicandaana na nnta'ndo'xcona, jo'
chii matseijomna' na cwita'ndo'na
cha'na wando' nquii Ty'oots'om.
37Saa cantyja 'naa™ na nnta'ndo'xco
nn'a” na jnda tja, maquiiti Moisés
t'moo” na ljo' fiequio fi'oom na
seiljei” cantyja 'maa™ ts'oom nioom
zarza. Naquii' i'oom'fiee” tsoom na
Ta Ty'oots'om cwiluiifié Ty'oots'om
cwentaa' Abraham, Isaac, ndo'
Jacob. 38Ee jom nchii cwiluiiné
Ty'oots'om cwentaa 1'oo, jom
cwentaa nn'a" na cwita'ndo'. Jo'
chii maxje” ma'mgo"na' na cha'tso
nn'a” cwita'ndo'na cantyja 'maa™'a".

39 Cwantindye nn'a” na cwit'moo”
ljeii na tque™ Moisés t'oona nnoom,
jluena:

—'U Maestro na ma'moo™ fi'oom'
Ty'oots'om ndaa nn'a" majo'ndyo
n'oom matsu'.

40Ndo!' taticandaa' n'om nn'a®
saduceos na cwii nnta'x'eetina nnoom.

¢'Nee” jnda cwiluiiiie Cristo?
(Mt. 22:41-46; Mr. 12:35-37)
#1Tso Jests ndaa cha'tso nn'a™
—¢Chiuu na cwilue nn'a” na
Cristo cwiluiifié tsjaa” David na
jndyowicantyjoo'? 42Ee naquii' libro
na chuu Salmos, maquiiti David
tsoom:
Nquii Ta Ty'oots'om tsoom nnom
juu Ta na matsa'ntjom ja:
“Cajma™ ntyjaa'a ntyjaya yuu na
matseit'maa™'nena’' 'u,
43 hasta xje" na jnda tsa'a nn'a®
na jndoo 'u na c'omna nacje

ny »

'na™.

44Cwe' jo' mawax'aya ndaa'yo':

—¢Chiuu nnts'aayuuna' na
cwiluiifie Cristo tsjaa” David na
jndyowicantyjoo' ee manquiiti
David matsoom na juu cwiluiifie Ta
na matsa'ntjom jom?

Matseitia' Jests nn'a” na cwit'moo”
ljeii na tque™ Moisés

(Mt. 23:1-36; Mr. 12:38-40; Lc. 11:37-54)

45T.uaa fi'oom na tsoom ndaa nn'a®
na cwila'jomndye fi'e"fié, fiequio na
ndye cha'tsondye nn'a™

46__Que"ndyo' cwenta na til'a'yo’
cha'na cwil'a nn'a” na cwit'moo”
ljeii na tque™ Moisés, ee joona
jee” neii"na na nnco'nomna na
cwee'na liaa na jnda na tei'ncoo.
Ndo' l'ue n'omna na nla't'maa™'ndye
nn'a” joona na quia na"'fiee” na
xma"ndyena fiequio na jndoo' jndye
nn'a”. Mati na nncwindyuaandyena
yuu na matseit'maa"'fnetina’
joona naquii' lan'om. Ndo' na
nncwindyuaandyena yuu na
yati cwiwif''oom' na waa xuee.
47Ndo' cwinty'uetye"nquiona
'naa” yolcu na jnda ljondye na tja
noom. Juu xje” na cwil'ana na ljo',
jee" teincoo fi'oom cwila'nei"na
nnom Ty'gots'om cha tinoo" na ljo'
cwila'xma"na. T'ma"ti lco'wi'na'
na"'nee” nnts'aa Ty'oots'om.

Tsjo'iijee™ na tquiaa yuscu nnom
Ty'oots'om
(Mr. 12:41-44)
2 M'aa" Jesis wats'om t'ma®,
ndo' jleinty'iaa™a” na"tya
na cwifie'quia ofrendas cwentaa'
Ty'oots'om. Cwitioomna joona'
ts'om castom. 2Mati nty'iaa™a" cwii
yuscu na jnda ljofie, na jee" jiiee™'fie.

Tsa™fiee” tjacjoom'm we tsjo'fjee”
na ticajndana' jo' jo'. 3Tso Jesis:

—Mayuu'che” nndye'yo' nntsjoo,
yuscum'aa™ na jnda ljofie, ndo'
jfiee™fié, saa t'maa™'ti tquiaa®
cwentaa' Ty'oots'om, nchiiti na
tquia cha'tsondye nt'omche”. 4Ee
cha'tso na"m'a™ cwe' na waljoo'
tuee'na na cwine'quiana nnom
Ty'oots'om, saa yuscum'aa” meii”
na jiiee"Mié, tju''ee” mandi cantyja
na nlcwaa™a".

Matso Jestis na nntyuii' wats'om
t'ma”
(Mt. 24:1-2; Mr. 13:1-2)
5Tyola'nei" nt'om nn'a®
cantyja 'mnaa™ wats'om t'ma” na
jee” chjoomna' fiequio ljo' na
nei"ncoo' ndo' fiequio 'na” na ya na
cwifie'quia nn'a™ ¢ Tsoom:
—Cha'tso na cwinty'ia'yo'
nmei", manncue'ntyjo xuee na
nntyuii'fi'e"na'. Taxocaljoo' cwii
tsjo' nacjoo' x'iaa'na'.

'Naa” na nluii cwitjooche” na nntsuu
(Mt. 24:3-28; Mr. 13:3-23)
7Quia jo' ta'x'eena nnoom:

—'U Maestro na ma'moo™ fi'oom'
Ty'oots'om ndaa nn'a”, {cwaa® nluii
na luaa'? Ndo' éicwaa” cwii 'naa”
m'mo"na' na jnda teinndyoo' nluii
nmei"'?

8Tsoom ndaana:

—Que"'yo' cwenta cha
tinquio'nn'a” nn'a" 'o. Ee jndye
nn'a” nlquie'cafiom na nlue na
joona cwiluiindyena Cristo. Nluena:

“Ja cwiluiindyg Cristo”, ndo'

nluena: “Je' jnda tue'ntyjo xje".”
Saa 'o tilajomndyo' fiequio na™'fiee™.
9Mei" tila'catyuendyo' quia na

cwindye'yo' na nndyocwje'cafioom
ntia' ndo' cwila'wendye nn'a”
nacjoo gobiernom 'naa"na. Ee
jndei'na' na nmei™ cwinomjndyee,
saa tyoowe'ntyjo xje" na nntsuu
tsjoomnancue.

10Ndo!' tsotyee™che™ ndaana:

—NIla'wendye nn'a" cwii ndyuaa
nacjoo nn'a" cwiiche” ndyuaa.
Ndo' cwii tsa"ma”ts'iaa” t'ma”
nntseiwefié nacjoo' cwiiche™
tsa"ma”ts'iaa”. 1 Jndye joo jndeii
nnts'eii ndo' nnc'oom jndo' nt'ma”
fiequio ntycu na wjaatcuunena'.
Ndo' t'ma” nla'catyuendye nn'a” na
nnty'iaana jndye 'naa” t'ma” na
nleitquioo' tsjo'luee.

12°Saa cwii tjooche™ na nluii
cha'tso nmei™, nnt'ue nn'a” 'o
nawi' ndo' nlei'ntyjona 'o ndo'
mati nfie'quiana cwenta 'o
ndaa nn'a" naquii' lan'om nch'u
ndo' nntioomna 'o 1'aancjo.
Ndo' nnc'oochona 'o jo ndaa
nn'a” na cwitsa'ntjom fiequio
na"ma’n'iaa" t'ma", cwe' cantyja
'naa™ xueya. '¥Quia na nntjom'yo'
nmei™ nncju'naa”fiena' na
nntjei'yuu'ndyo' cantyja 'ma"ya.
14 Cala'jndaa'ndyo'ya'yo' na
tinc'oom' n'om'yo' cwaa” ii'oom

na nnt'o'yo' cha nncwafioom'na' 'o,

15ee xje™'fiee” nnco nncwjaa'ndyo
fi'oom quii' ndyue'yo' ndo'
nfiequia na jndo' n'om'yo' hasta
mei"cwiindye joo nn'a" na jndoo
'o xondaa nluena na til'ue n'oom
na nndu'yo' mei” na nluena

na tiyuu'na'. 1®Mati lotye'yo',
londyee'yo', ntyjee'yo', nn'a"yo,
nn'a” na ya fi'oom 'o fi'e"ndye,
nfie'quiana cwenta 'o luee nn'a”

ndo' nt'omndyo' nla'cwjee na"'fiee”.

17 Cha'tsondye nn'a" nnc'omna

na ticuee' n'omna 'o cwe' nc'e

na m'a"yo' cantyja 'naa™ xueya.
18Saa xoca'ndiya na nntsuundyo'.
Hasta mei" cwe' cwii soonque™'yo'
xocatsuuna' ii'e"ndyo'. 1*Ndo'
nc'e na tica'ndyenc'uaa'ndyo'
nnto'foom'yo' na ticantycwii na
nntando'yo'.

Nntyuii' tsjoom Jerusalén

20°Saa quia na nnty'ia'yo' na
cwitjaa'ndye sondaro tsei ndioche®
Jerusalén, quia jo' calamo"'yo'
na jnda tue'ntyjo xje" na nntyuii'
tsjoom'fiee”. 21 Quia ljo' nn'a” na
m'a” ts'ondaa Judea, c'ooleinomna,
c'oona quii' ntsjo. Ndo' nn'a” na
m'a" quii' tsjoom'fiee” calui'na
jo' jo'. Ndo' nn'a” na m'a" jo jndaa
tinc'oolcwe'na tsjoom'fiee”. 22Ee
quia jo' ncuee na cwitioomndye
nn'a” cantyja na wi'ndyena
cha nntseicandaa'fiena' cha'tso
fi'oom' Ty'oots'om na jnda teiljeii.
23Nty'iaandye yolcu na ndeiindye
joo ncuee'fiee” fiequio yolcu na
'ndaandye nda. Ee nnquioo cwii
nawi' t'ma” nacjoo nn'a” tyuaawaa
ndo' jee” t'ma” nawi' na nnt'uiina’
joona. 24Nncwjena fi'e" xjo ndo'
nt'om nnc'oocho nn'a” praso na
ticwii cwii ndyuaa. Ndo' nn'a"
na nchii judios nlco'na tsjoom
Jerusalén jndye xuee, hasta nncuee'
xje" na jnda seijndaa'fie Ty'oots'om
na nncjaawintyjee' na cwiluii na ljo'.

Luaa nnts'aana' quia na nndyonnda'
Jests
(Mt. 24:29-35, 42-44; Mr. 13:24-37)
25'T'ma" 'naa” nleitquioo' nnty'iaa
nn'a” nnom fie'quioom’ fi'e" chi' fi'e"

cancjuu. Ndo' nnom tsjoomnancue
t'ma” nntsei'ndaa'na' n'om nn'a”".
Nntseifi'ee™na’' joona quia na
nndyena na jee" c'uaa manquiuu'
nmgQ" ndaaluee, nntseicaty'uena'
joona. 26Nnts'aana' na tajndeii'
n'omna nc'e na cwicatyuena nequio
na m'aa™'tiche” n'omna chiuu cwii
wjaach'eetina' nnom tsjoomnancue.
Ee nntseicwachuu'fiena’ cha'tso
'na” najnda na matseixma"

tsjo'luee. 27 Quia ljo'che®
nnty'iaana ja na cwiluiindyo

ts'a” na jna” cafloom'luee na

macwjacafigo"nnda'a tsjoomnancue.

Nndyoo naquii' nchquiu fiequio
najndeii na matseixma"ya ndo'
fiequio na nei"ncoo' nacaxuee
na cwiluiit'ma™ndyo. 28 Quia na
jnda jna™na' na cwiluii cha'tso
nmei”, c'omt'maa"'ndyo' n'om'yo',
c'om'c'eendyo’ ee jnda teindyoo' na
nluin'maa”ndyo".

29Mati seineii” fi'oom na tjafioom'
ndaana, tsoom:

—Cala'no"'yo' cantyja 'naa™ ts'oom
higuera ndo' cha'tso nt'omche”
n'oom. 3%Quia cwinty'ia'yo' na jnda
macwicalui' tscoo'na', cwila'no"'yo'
na jnda teindyoo' ncueesua'. 3" Mati
quia na cwinty'ia'yo' na cwiluii
cha'tso nmei™, cala'no™'yo' na jnda
teindyoo' m'aa"na' na nntsa'ntjom
Ty'oots'om.

32’Candye'yo' nntsjoo, mayuu'che”
na xocwjenl'e” nn'a” na m'a" je'
hasta xje” na jnda seicandaa'fiena’
cha'tso fi'oommei™. 33Tsjo'luee i'e"
tsjoomnancue nntycwiii'e"na' saa
juu 'oom 'ma"ya tijoom cwinom'na'
juuna'.

34’Cal'andyo' cwenta na
tincjaachuna' 'o na ioomfioom

na nl'a'yo', oo na nnc'om'yo' na
candye'yo', oo na nncuaa f'omtiuu
'na™yo' 'ma” na maca"na' 'o. Cha
tints'aana' na tic'omc'eendyo’
ndo' majndeiito nncwjee'cafioom
xuee'iiee” 'o. 35 Tintjom'yo'
cha'cwijom na nnquioo cwii
teinco' ee nnt'uiina' nn'a” na m'a"
cha'waa nnom tsjoomnancue. 3¢ Jo!
chii c'om'c'eendyo' cha'waa xuee
na m'a"'yo'. Ndo' calaty'oondyo'
nnom Ty'gots'om cha nnc'oom
jndeii' n'om'yo' na nndaa nna"ndyo'
nawi' na quia nndyo, ndo'
nndaa nncwintyje'tye™yo' jo
noo” na cwiluiindyo ts'a” na jna”
cafioom'luee.

37Naxuee tyo'mo" Jesis ndaa nn'a®
naquii' wats'om t'ma”. Ndo' quia
tmaa” tyocaluee™e", tyoca” ta na
jndyu Olivos. 38Ndo' cha'tso nn'a"
cwitsjoom tyoquiena wats'om t'ma”
na nndyena fi'oom na nfiequiaa”.

Cwi'ma"na na nnt'uena Jestis
(Mt. 26:1-5, 14-16; Mr. 14:1-
2, 10-11; Jn. 11:45-53)
2 Majnda jaawindyoo'
nncuee' xuee pascua na
cwicwa' nn'a" judios tyoo' na tjaa
ndaaljo' tjaquiee'. 2Ndo' ntyee na
cwiluiitquiendye ndaa ntyee fiequio
nn'a” na cwit'moo” ljeii na tque”
Moisés, cwe' nty'iu tyol'ueendyena
chiuu ya cha nndaa nla'cuee'na
Jests, ee nquiaana nn'a” na neii”
jom.
3Xje™iiee" tuo Satands naquii'
ts'om Judas, tsa” na mati jndyu
Iscariote. Jom cwii joo nn'a" na
canchoo'wendye. 4Tjaa" na m'a”
ntyee na cwiluiitquiendye ndaa
ntyee quii'ntaa” nn'a"” judios, fi'e”

nn'a” na cwijndoo' ts'iaa” na cwiluii
wats'om. Tjatseijndaa'fié chiuu

ya nnts'aa” na nfiequiaa” cwenta
Jests lueena. *Ndo' na™fiee” jee™
jla'meii"'ndyena, tjoom' t'ma"na

na nfie'quiana s'om nnoom. $Mati
jom seijomiié na ljo'. Tyol'uee®
cwaa" nncju'naa"fiena' na niequiaa”
cwenta Jests lueena xje” na
ticajndoo' nn'a”".

Seijndaa'iie Jestis na cuaa Cena
(Mt. 26.17-29; Mr. 14.12-25;
Jn. 13.21-30; I Co. 11.23-26)

"Tue'ntyjo ncuee na cwicwa'
nn'a” judios tyoo' na tjaa ndaaljo'
tjaquiee'. Ncuee'fiee” maca”na' na
cala'cwjeena canma” cantyja 'naa™
ncuee pascua. 8Ndo' jiom Jesis
Pedro fiequio Juan, tsoom ndaana:

—<Catsa'yo', nlajndaa'ndyo' yuu na
nlcwaa'a cantyja 'naa™ ncuee pascua.

9Ta'x'eena nnoom:

—¢&Yuu l'ue ts'om' na
nlajndaa'ndy@?

10T'90" ndaana:

—~Quia na jnda saaquie'yo' naquii'
tsjoomwa'fie”, nntjomndyo' cwii
tsa"s'a na fi'oom tsjoo na fijom ndaa.
Catsaantyjo'yo' naxee™e" hasta na
nncue™e” w'aa yuu na nncjaaque™'e”.
1Jo' jo' candu'yo' nnom ts'a™ na waa'
w'aa'fiee™: “Nquii ts'a” na ma'mo”
ndaaya mawax'ee™: ¢{Yuu waa cuarto
na nlcwaa'd cwentaa' xuee pascua
fiequio nn'a" na cwila'jomndye
fi'e"ndyo?” 12Quia jo' juu tsa™fiee”
m'moo” ndaa'yo' cwii cuarto t'ma”,
w'aa nandye na maniomcandaa' 'na”.
Jo' jo' calajndaa'ndyo'ya'yo'.

3Ty'ena ndo' jliuna cha'xje™ na
tsoom. Ndo' jla'jndaa'ndyena na
nlcwa'na, nntquiina catsma®.

14Quia na jnda tmaa”, tue'cafioom
Jests, tjacjom nacafiloom' mei”sa
fiequio canchoo'we nn'a” na
cwila'jomndye fi'e"nié. S Tsoom
ndaana:

—Jee" ntyjaa' ts'og"ya na nlcwaa'a
nantquie pascuawaa fi'e"ndyo' cwii
tjooche™ na nnc'io. '%Ee candye'yo'
nntsjoo, taxocwa'nnda'a juuna'
hasta xje” na jnda seicandaa'fiena’
yuu na matsa'ntjom Ty'oots'om.

17 Jnda jo' to'floom cwii waso,
jnda chii tquiaa® na quianl'uaa’
Ty'oots'om ndo' tsoom ndaana:

—Cato'hoom'yo' wasowaa, calui'
cjaana' cwii ndo' cwiindyo!, cwe'yo'.
18Ee candye'yo' nntsjoo, je' na cwii
wjaatina', taxoc'ua ndaawinom
hasta quia nncue'ntyjo xje” na
nntsa'ntjom Ty'oots'om.

19Ndo' to'fioom tyoo!, tquiaa™ na
quianl'uaa' Ty'oots'om, jnda chii tyjee”
juuna', tquiaa” ndaana. Tsoom:

—Tyoo'waa cwiluiifiena' seii'a na
maflequiaandyo na nnc'io. Luaa'
nntsaal'a'yo' na cwicafijom n'om'yo'
ja.

20 Jnda na tcwa'na tyoo'fiee”,
majo'ti s'aa”, to'floom waso. Tsoom:

—Juu ndaa winom na fijom wasowaa
tseixma"na' i'oom xco na maqua"tya"
fiequio nioom'a na nnquioo cwenta'yo'.

21°Saa que™yo' cwenta, fie'cwii
mei”sa na cafiom' meindyuaandyo
fiequio ts'a” na mafiequiaa cwenta
ja. 22Ndo' ja na cwiluiindyo ts'a®
na jna" cafioom'luee, mayuu'che”
manntjo” cha'xje” na jnda teijndaa’
cantyja 'na"ya, saa nnt'uiiwi'na' juu
ts'a” na manequiaa cwenta ja.

23Quia jo' to'na na
tyota'x'eendyena ndaana, 'fiee”
cwiindye joona na nnts'aa na ljo'.

¢'Nee” cwiluiit'ma™fieti?

24Mati jla'i'ee™ ndyueena 'fiee®
cwiindye joona na nnc'oom na
t'ma"fieti. 2°Saa jom tsoom ndaana:

—Nn'a" na m'a" n'iaa”

tsjoomnancuewaa fiequio nn'a” na
cwitsa'ntjom, cwinchjeena nn'a”
na cwindye'ntjom ndaana, saa
cwila'cajndyu yo'fiee” joona nn'a"
na ya cwil'a. 26Saa quii'ntaa™ 'o
nchii luaa' nncuaa. Ee juu ts'a”
na cwiluiitquiefieti c'oom cha'na
ts'a” na cje tseixma®. Ndo' ts'a"
na matsa'ntjom c'oom cha'na
ts'a” na mandi'ntjom. 27 Ee ¢'fiee”
cwiluiit'ma’fieti, aa juu ts'a” na
wacatyee” nacafioom' mei”sa, oo aa
juu ts'a” na mandi'ntjom jo' jo'? ¢Aa
nchii maxje” juu ts'a” na wacatyee"
nacaioom' mei"sa? Saa que"'yo'
cwenta, ja m'aa"ya quii'ntaa"'yo' na
mandi'ntjo".

28710 fequii'che™ f'e™yo' ii'e"ndyo
cha'tsoti na maque™na' xje" ja. 29Jo'
chii cha'xje" na tque"tye" Tsotyaya
fi'oom na ja nntsa'ntjo”, malaa'ti'
maqua” na 'o nntsa'ntjom'yo'. 3 Yuu
na nntsa'ntjo"ya, jo' nfiequiaya na
nlcwa'yo' ndo' nncwe'yo' fi'e"ndyo
cafioom' mei"sa 'na"ya. Ndo'
nncwindyuaandyo' ntio yuu na
nntu'xe™yo' canchoo'we ntmaa™
nn'a” Israel.

Matseicandii Jestis na nncwji'fie
Pedro
(Mt. 26:31-35; Mr. 14:27-31; Jn. 13:36-38)

31Tso ta Jests:

—'U Simén, que™ cwenta,
jnda tca® Satands fi'oom na
nntseitei'ncwee™'e" 'o cha'na
matseicueeiie ts'a” Iquee” trigo,

325aa ja jnda fies'aa ty'oo
nnom Ty'gots'om cantyja
'na™ cha tintseintycwiina' na
matsei'yu'ya' ts'om'. Ndo' xe" jnda
tco'ndyu'xcwe'nnda', quiaa' fi'oom
t'ma” ts'om ndaa nn'a™ nmeii® na
cwila'yu'.

33T'o Simén nnoom, matso:

—Ta, m'aa"c'eendyo na nncjo
w'aancjo fi'e"ndyu'. Ndo' tints'aa
meii” na nnc'ig fi'e"ndyu’.

34Tso Jestis nnoom:

—Aa ndi', Pedro, njom' matsjoo,
cwii tjooche™ na nntseixuaa
caxtijndyo je'je'che”, saa 'u xje™'fiee
jnda ndyee ndii' macwji'ndyu' na
ticwajna™ ja.

n

Nntseicandaa'fiena' ljeii na mawaa

35Tso Jestis ndaana:

—~Quia na jfigo"ya 'o na
saanquia'yo' i'oom 'ma"ya, tsjoo
na ticatsaft'om'yo' tsjo'fijee”, mei”
chetsja', mei" lcoom, {aa waa na
seitjoona' 'o?

Jluena nnoom:

—DMei"cwii tjaa'na".

36Tsotyee"che™ ndaana:

—Saa je!, 'fiee” juu na maleifi'oom
'na” na cwicafijom s'om, cjaan'oom
juuna' ndo' mati chetsja'. Ndo' 'fiee”
juu na tjaa'na” xjo espada, cajndaa
liaatco 'naa™, chii c'oom xjoo'. 3"Ee
candye'yo' nntsjoo, maxje" jndei'na’
na catseicandaa'fiena' ljeii na
mawaa cantyja 'na"ya na matsona':
“Tjeii'na cwenta na ljo'yu wi'fié
cha'xje” nn'a" na wi'ndye.”

38 Jluena nnoom:

—Ta, canty'ia', luaa mawaa we xjo
espadas.

T'oo" ndaana, tsoom:

—Malei'tye” luaa'.

Matseinei® Jestis nnom Ty'oots'om
(Mt. 26:366; Mr. 14:32-42)
39Quia jo' jluee™e™ w'aa yuu
na tcwa'na, tjaa” ta na jndyu
Olivos yuu na maxje" quica”. Ndo'
nn'a” na cwila'jomndye fi'oom'm,
mandi'ntyjona naxee™e”. 49Quia na
tquiena jo' jo', tsoom ndaana:
—Calanei™'yo' nnom Ty'oots'om
cha juu na fieque™na' xje" 'o
tincwantjomna' 'o.
4“Ndo' teifipo" nacafioomna, tjaa"
cha'na tquia na nncju' ts'a” cwii
tsjo'. Tcoom'm xtyee" ndo' seineii”
nnom Ty'oots'om. 42Tsoom:
—Tsotyaya, xe” 'u l'ue ts'om',
catseicandyaandyu' ja nawi'waa. Saa
ticaluii ljo' na l'ue ts'oo" ja, caluii
ljo' na 1'ue ts'om' nncu'.
43Ndo' xje™fiee™ tyje'cafioom cwii
&ngel nacafiom'm na jna” cafioom'luee
na tyofiequiaa najnei”. 44Yoche" na
tyotsei'ndaa'na' ts'oom, tyoque"fietyee”
na tyotseineii” nnom Ty'oots'om
fiequio cha'waa najnei”. Ndo'
ndaatmeii™'e” tyotseijomna' cha'na
t'ma" ndaatei” niom', fiecwii ndii'
cwi'iuuna' xje” nomtyuaache”.
45Quia na jnda teicantyjaa™ na
seineii” nnom Ty'oots'om, tjantyjaa™a"
nn'a” na cwila'jomndye fi'e"fié ndo' ljeii"
na cwindana. Ee ticana"ndyena na jee"
chjoo' n'omna. 46Tsoom ndaana:
—¢Chiuu na cwinda'yo'?
Quicantyja'yo', calanei'yo' nnom
Ty'oots'om cha juu na fie'que™na’
xje" 'o, tincjaachuuna' 'o.

T'uena Jests
(Mt. 26:47-56; Mr. 14:43-50; Jn. 18:2-11)
47Ndicwa" matseinei® Jesiis ndo'
tquie'cafiom nn'a” na jndyendye. Jo

ndaa na"'fiee” wjaajndyee Judas,
cwii joo nn'a” na canchoo'we.
Seicandyoo'fié nacafioom' Jestis na
nnc'om ntsma"'. 48 Tso Jesds nnoom:

—'U Judas, ja na cwiluiindyo ts'a"
na jna" cafioom'luee, ¢aa ma'tioo
cwenta ja luee nn'a” fiequio na
ma'ua' ntsmaa™a?

49Ndo' nn'a" na fi'ee” fi'e"ié, quia
na nty'iaana chiuu wjaach'eena',
jluena nnoom:

—Ta, ¢aa mafejom nntuaa'a xjo?

50Ndo' cwii joona mafioom'
seiquiee'fie mosoo' tyee na
cwiluiitquiefie. Tyjee tsua'qui
tsa™fiee” ntyjaya. 31 Quia jo' tso
Jestis ndaana:

—Maya, ca'ndye'yo'.

Ndo' tyenquioom'm tsua'qui
tsa™fiee”, sein'maa” juu. 32Ndo'
nn'a” na tquio nacjoom'm, joo ntyee
na cwiluiitquiendye fiequio nn'a" na
cwijndoo' ts'iaa” cwentaa' wats'om,
fiequio nn'a” na cwiluiitquiendye
naquii' tsjoom, tsoom ndaa
na"'nee™

—Jnda'jom fiequio ncjo espadas
ndo' fi'e” n'oom nch'io na tquio'yo'
nacjoya. Ndoo' na tquioc'om'yo'
cwii tsa"canch'ue. 53'Io ndii 'io
tyom'aa"ya quii'ntaa®'yo' naquii'
wats'om t'ma" mei” ticat'ue'yo' ja.
Saa je' je' jnda tue'ntyjo na juu na
jaa"fie maque"na' xje".

Macwji'fie Pedro cantyja 'naa™ Jestis
(Mt. 26:57-58, 69-75; Mr. 14:53-
54, 66-72; Jn. 18:12-18, 25-27)

54 Jnda na t'ue na™'fiee” jom,
ty'efi'omna jom waa' tyee na
cwiluiitquiefie. Ndo' Pedro
tjantyjoo™ tquiache™ tquia. 55Jo' jo'
jla'ntjoomndye nn'a” chom tach'e”,

tyomeindyuaandyena ndioche”
nacafioom' chom. Ndo' mati
Pedro tjacjom quii'ntaa™na. 56 Cwii
yuscu na mandi'ntjom ljeii jom na
wacatyee” 'ndyoo chom, jee” nquiee
nty'iaa' nnoom ndo' tso:

—Mati tsa"m'aa" fieft'ee” fi'e”
tsa"m'aa™.

57Saa jom tjei'fié, tsoom:

—Jee" 'u yuscu ticwajna™a
tsa"m'aa™.

58 Tyoowiquiuu' ljeii cwiiche” ts'a®
jom, tso nnoom:

—'U, maxje” cwiindye joona.

Saa t'oo™

—Nchii jo' ja.

59 Jnda tjawiquiuu'tiche®,
cha'na cwii hora, cwiiche” ts'a™
tyotseijndeii' 'ndyoo, tso:

—Tsa"m'aa”, mayuu'che” fiefi'ee”
n'e” tsa"m'aa™ ee ts'a” ts'ondaa
Galilea jom.

60T Pedro nnom:

—Ja re, mei"chjoo ticaljeii fi'oom
na matsu'.

Ndicwa" matseineii” fi'e” tsa”'fiee”
ndo' seixuaa caxtijndyo. 81 Quia jo'
taque” Ta Jests ndyeyu jo ndo' na
m'aa" Pedro ndo' nty'iaa' nnoom.
Ndo' mafioom' tjafijjoom’' ts'oom
fi'oom na jnda tso nnoom: “Cwii
tjooche™ na nntseixuaa caxtijndyo
je'je'che” saa xje™'fiee” 'u jnda
ndyee ndii' macwji'ndyu' fi'e"ndyo.”
62Quia jo' mana jlui' Pedro
quii'ntaa” na"'fiee”. Jee"che" ndya'
tyoty'ioom na jnda ntyjee™.

Cwila'jnaa"'na Jestis
(Mt. 26:67-68; Mr. 14:65)
63Nn'a” na tyol'a cwenta Jesus,
tyola'jnaa”'na ndo' tyotjaa'na jom.
64Mati tyola'tye™na liaa nnoom,

tyotmeii"'na nda' nnoom ndo'
tyoluena:
—Cjaawee' 'ndyo' 'fiee” juu macwja' 'u.
65Ndo' jndye fi'oom ticuee' ts'om
tyoluena nacjoom'm.

'0Ooque™na Jestis luee nn'a” na
cwiluiitquiendye

(Mt. 26:59-66; Mr. 14:55-64; Jn. 18:19-24)

66Quia na jnda teixuee, tjomndye
ntyee na cwiluiitquiendye ndaa ntyee
fiequio nn'a" na cwijndoo' ts'iaa"
wats'om t'ma” fiequio nn'a" na cwit'moo
ljeii na tque™ Moisés. Ty'efi'omna Jestis
nam'a” nn'a” na cwiluiindyena n'iaa”
ndaa nn'a” judios. Jlue na"'fiee” nnoom:

67__Catsu' ndaay4, ¢aa 'u
cwiluiindyu' Cristo?

Jom t'oo™ ndaana:

—Meii" xe” na nntsjoo ndaa'yo', saa
xocala'yu'yo'. 88 Ndo' meii” xe” na
cwax'aya ndaa'yo', 'o xocat'o'yo' 'ndyo,
xocalacandyaandyo! ja. 9Saa je' xuee
na cwii wjaana', ja na cwiluiindyo
ts'a” na jna” cafioom'luee nncjocajma”
ntyjaa' Ty'oots'om ntyjaya yuu
na matseit'maa™fetina' ja. Jo' jo'
nntseijomndyo fi'e"fié cha'tso najndeii
na matseixmaa".

70Cha'tsondyena ta'x'eena:

—~Quia jo' éaa 'u cwiluiindyu'

Jnda Ty'oots'om?
T'oo" ndaana:
—Mancjo'ti'yo' jnda macwindu'yo'.
7 Quia jo' jluena:

—<¢Ljo' cwii macatina' na nlui'yuu'
nacjoom'm? Ee mancjootyaa jnda
jndyaaya fi'oom 'fiom.

n

Ty'efi'omna Jesis na m'aa” Pilato
(Mt. 27:1-2, 11-14; Mr. 15:1-5; Jn. 18:28-38)

2 Quia jo' cha'tsondye
nn'a” na tjomndye jo' jo',

tei'cantyjana, ty'efi'omna Jestis na
m'aa” Pilato. 2To'na na tyofiequiana
jnaa™a”. Jluena:

—Tsa"m'aa™ jnda jliuuya na
matsei'na™a” n'om nn'a” ndyuaaya.
Ee quitsoom na ticwanaa" na
nfie'quiaaya ts'iaa"ndaaya nnom
César. Ndo' manquiityee” matsoom
na cwiluiifié Cristo ndo' rey jom.

3Quia jo' ta'x'ee Pilato nnoom,
tso:

—¢Aa 'u ewiluiindyu' rey na
catsa'ntjom nn'a” judios?

T'o Jeslis nnom:

—Mazxje" jo' ja, cha'xje” na matsu'.

4Ndo' tso Pilato ndaa ntyee na
cwiluiitquiendye ndaa ntyee fiequio
nn'a” na jndyendye:

—Ja mei”cwii jnaa™ tsa"s'am'aa™
ticaljeiya.

5Saa na™'fiee” jla'jndeii' ndyueena,
jluena:

—N'oom na ma'moo”
matseijmei"'na' nn'a” cha'waa
ts'ondaa Judea. Tyoch'ee” na ljo'
ts'ondaa Galilea, ndo' mati fijaa™.

Ty'efi'omna Jestis na m'aa” Herodes
6Jnda na jndii Pilato fi'oom
cantyja 'naa™ Galilea, tax'ee™
—¢Aa ts'a” ts'ondaa Galilea
tsa"s'am'aa™'?
7Quia na ljeiijndaa'iié na
jna” Jests ts'ondaa Galilea yuu
na matsa'ntjom Herodes, quia
jo' seicwanoom Jestds na m'aa”
Herodes'fiee" na tsa™'fiee” cu'xee”
Jests. Ee tyjee' tsa™'fiee” Jerusalén
quia jo'. 8Ndo' jee™ neii™e™ quia na
nty'iaa™a” Jests ee jaach'ee xuee na
jee” fie'cwajna™a” juu ndo' na jndye
fi'oom jnda jiiee" cantyja 'naa™. Jo'
jee" quee” ts'oom na nnty'iaa™'a"

na nnts'aa Jests cwii ts'iaa” na
xocandaa nnts'aa na cwe' cwii

ts'a™. ®Ndo' jndye fi'oom tyowax'ee®,
saa mei"cwii f'oom tic'o Jesus.
19Ndo' ntyee na cwiluiitquiendye
fiequio nn'a” na cwit'moo” ljeii na
tque” Moisés, mati ty'ena na m'aa”.
Tyoque"ya n'omna na tyofiequiana
jnaa™ Jests. ""Ndo' mati Herodes
fiequio sondaro 'naa™a", cwe'
tyoncona Jesis ndo' tyola'jnaa™'na
jom. Jla'cweena jom cwii liaa na
jnda, jnda chii jla'cwanomnnda'na
jom na m'aa® Pilato. 12Juu xuee'iiee
ljoyaafie Pilato fi'e" Herodes, ee
fiet'omntiaa'ndyena.

n

Cwiwijndaa'tye” na cue' Jestis
(Mt. 27:15-26; Mr. 15:6-15; Jn. 18:39-19:16)
13Quia jo' seitjom Pilato ntyee na
cwiluiitquiendye ndaa ntyee fiequio
nn'a” na la'xma" n'iaa” fiequio nn'a"
na jndyendye. ¥ Tsoom ndaana:
—'0 tquioii'om'yo' tsa"s'am'aa”
na cwindu'yo' matseijmeii”'e” nn'a”
judios. Saa que™'yo' cwenta, jo
ndaa cha'tsondyo' jnda tcaa™a
f'oom nnoom, ndo' mei"cwii
jnaa™a” ticaljei na cha'tso i'oom
na cwique™yo' nacjoom'm. 15Mei”
Herodes ticaljeii jnaa™a”, jo' na
seicwanomnnda' tsa"'fiee” jom na
m'aa”ya. Que™'yo' cwenta, mei"cwii
tyootseitjoofié na matsa'ntjomna'
na cuee™e”. 1Jo' chii nnchuu'jiiee”
xe" jnda nntseicandyaandyo jom.
17Ndo' waa costumbre na jndei'na’
na catseicandyaafe Pilato cwii praso
jo ndaa nn'a” xcwe na waa xuee.
18Saa cha'tso nn'a” na jndyendye,
fie'cwii fi'oom jla'xuaana, jluena:
—Quindyog' luaa' fjaa"fie ndo'
catseicandyaandyu' Barrabas.

9 Tsa™fiee" tuee'na jom
w'aancjo ee teijndaa' jnaa™a” na
seiwefié nacjoo' gobiernom. Ndo'
seicue™e” ts'a™. 2°Ndo' Pilato
nc'e na fie'catseicandyaarfié Jests,
seinei®nnaa™a® ndaa nn'a®. 2'Saa
joo na"'fiee” jndeiiti jla'xuaannda'na,
jluena:

—Caty'iom' jom ts'oom'naa".
Caty'iom' jom ts'oom'naa”.

22Tsoom ndaana na jnda ndyee
ndii":

—(Ljo' jee"che" tis'a s'aa"?
Mei"cwii jnaa™a” ticaljeiya na
matsa'ntjomna' na cuee™'e".

Jo' chii nnchuu' jiiee”, xe" jnda
nntseicandyaandyo jom.

23Gaa na™fiee” jndeii' ndyueena,
jndeii tyola'xuaana, tyota"na
na cafioom ts'oom'naa”. Ndo'
fi'oom'fiee” na tyoluena fiequio
ntyee na cwiluiitquiendye ndaa
ntyee jna"jndeiina'. 24Jo' chii
Pilato tquiaanetoom fi'oom
na caluii cha'xje” na cwita"na.
25Geicandyaané ts'a” na tyota®na
na m'aa® w'aancjo, meii® na
tyotseiwefie nacjoo' gobiernom ndo'
seicuee' ts'a". Ndo' tquiaa® Jests
lueena na cal'ana chiuu na l'ue
n'omna.

Cwity'ioomna Jests ts'oom'naa”
(Mt. 27:32-44; Mr. 15:21-32; Jn. 19:17-27)

26Xje™ na ty'efi'om sondaro Jests
na nnty'ioomna jom ts'oom'naa”,
t'uena cwii ts'a” na jna” jndaa, ts'a”
tsjoom Cirene na jndyu Simén.
Jla'cachuuna jom ts'oom'naa®
tyojaantyjoo” naxe™ Jests fi'e"
juuna'.

27Ndo' cwii tmaa™ t'ma™ nn'a®
ty'entyjo naxe™ Jests, ndii

fi'ee” yolcu na jee” cwityuee ndo'
cwila'xuaa na matsei'ndaa'na' n'om
na cwinty'iaa na luaa' matjoom.
28534 taque” Jests, tsoom:

—'0 yolcu Jerusalén, tandyuee'yo'
cantyja 'na" ja luaa, catyuee'yo'
cantyja 'ma™ ncjo'yo' ii'e"
nda'yo'. 2°Ee que™'yo' cwenta,
manncue'ntyjo xuee na nlue nn'a™

“Jee" teijnoom yolcu na tileic'om
nda, na ticandeiindye, mei” tjaa
yo'ndaa jla'cantei'.” 3®Ncuee'fiee™
nnto' nn'a” na nluena ndaa ntsjo:
“Catquiaandyo' nacjooya”, ndo'
nluena ndaa nta: “Cala'cata'yo’

ja.” 31Ee xe"” nmeii" macwil'a nn'a®
fi'e"ndyo ja na tjaa jna” tseixma"ya,
cwanti na t'ma”ti nawi' nntjoom
na"'nee" na waa jnaa"na.

32Ndo' mati ty'echona we nn'a" na
wi'ndye na nnty'ioomna n'om'naa”.
33Quia na tquiena cwii joo na jndyu
Ta Tsei'xque"” Ts'oo, ty'ioomna jom
ts'oom'naa" jo' jo' nequio na"'nee”
na wi'ndye, cwii tsa"'fiee” ntyjaa™a”
ntyjaya ndo' cwiiche” tsa™'fiee”
ntyjaa™a® ntyjatymaa®'. 34 Tsoom:

—Tsotyaya, catseit'ma” ts'om'
joona, ee ticala'ng™na ljo' cwil'ana
fi'e"ndyo.

Ndo' tyo'oo sondaro x'iaa na
nnty'iaana 'fiee” nleijnoom' cwii
cwii lia™a™. 3%Jo' jo' jndye nn'a®
na cwe' ty'ecanty'iaa na luaa'. Saa
na"ma"n'iaa” jee" ticuee' n'omna
jom, tyoluena:

—Jee" ya tjei'n'maa”fié nt'omche”
nn'a", je' cwji'n'maa"fie che"nque” xe
mayuu' cwiluiifié nquii Cristo tsa” na
tjeii'fie Ty'oots'om na catsa'ntjom.

36Mati tyola'jnaa™ sondaro Jests.
Ty'entyjaa'na na nfie'quiana winom
na ta na nnc'om. 37 Jluena:

n

—Xe" 'u cwiluiindyu' Rey
na catsa'ntjom' nn'a” judios,
cwji'n'maa”ndyu' che"nncu'.

38Ndo' jo ndyeyu ts'om xquee™
ty'ioomna ljeii fi'oom griego, latye”,
fi'e” hebreo. Matsona': “Luaafie Rey
cwentaa nn'a" judios.”

39Cwii joo na™iiee™ na wi'ndye na
floom fi'e"fé, seijnaa™ jom. Tso:

—¢Aa nchii Cristo cwiluiindyu'?
Cwa cwji'n'maa”ndyu' che"nncu'
ndo' mati ja.

40533 t'o cwiiche® tsa™'fiee®,
seitiaa™a" x'iaa™a", tsoom:

—Cwa tinquia' Ty'oots'om. Ndo' 'u
jnda t'uiitye"na' na maxje” nnc'io'.
¢Aa ticando' mafiejo'ti matjom'
cha'xje” matjom jom? 4'Ndo' wendyo
jaa nmeii” mayuu'che” maty'iomyana'
na catjoo"ya na luaa ee cwitigo"ndyo
cantyja na fiel'aaya. Saa juu Tam'aa™
mei"cwii nawi' ticats'aa”.

42Quia jo' tsoom nnom Jesus:

—'U Ta, cjaafijoom' ts'om' ja quia
na nndyo' na nntsa'ntjom'".

43Tso Jesis nnom tsa™fee™

—Mayuu'che” matsjoo njom', xuee
je' nnc'oom' fi'e"ndyo jo paraiso
yuu na m'aa” nquii Ty'oots'om.

Tquiaafie Jestis na tuee™'e”

(Mt. 27:45-56; Mr. 15:33-41; Jn. 19:28-30)

44Xje™ na tuee' quiajmei™, teijaa™
cha'waa tsjoomnancue hasta na
ndyee na matmaa”. 45Ee na teijaa”
fie'quioom'. Ndo' juu liaa tco na
ntyjaty'io naquii' wats'om t'ma”
ty'ioo'xcwena'. 46Quia jo' jndeii
seixuaa Jesus, tsoom:

—Tsotyaya, ma'ndiya cantyja na
wando'a naquii' 1'g".

Jnda tsoom na luaa', mana
tuee™e”.

47Quia na nty'iaa' tyo na
matsa'ntjom sondaro chiuu waa na
tuii, seit'maa™'fié Ty'oots'om, tsoom:

—Mayuu'che” tsa"m'aa™
matseixmaa” ts'a" na lju' cwiluiifie.

48Ndo' cha'tso nn'a™ na
tjomndye na nty'iaa na ljo'
tuii, quia ty'elcwee'na l'aana,
tyotmeii"'na nda' ndei'candyaana
na cwit'moo”na na matsei'ndaa'na’
nquiuna. 4°Ndo' cha'tso nn'a™ na
ta'jnaa"'na Jests fiequio yolcu na
ty'entyjo naxee™e” na jna” Galilea,
tyonty'iaa tquiana na luaa' tjom
Jests.

'Oocaty'iuuna Jests

(Mt. 27:57-61; Mr. 15:42-47; Jn. 19:38-42)

50Tyom'aa” cwii ts'a™ na jndyu
José na jna” tsjoom Arimatea
ts'ondaa Judea. Tsa"'fiee” cwii
joo nn'a” na m'a" n'iaa” cwentaa
nn'a” judios. Jom ya ts'a"fié ndo'
mach'ee™ na maty'iomyana'. 51 Mati
tyomeinom'm juu na nntsa'ntjom
Ty'oots'om. Ticatseijomiié fi'oom
na t'ma” nt'omche" nc'iaa™a” na
cue' Jests. 2 Tjaa" na m'aa” Pilato
ndo' tcaa® ts'oo Jests. 33Jnda chii
tjacatyjeefié juu. Seityjoofié liaa
sdbana tsa” lino ndo' tjaa'ié juu
naquii' tsue'tsjo' na tuiiya. Jo' jo'
mei’cwii tjaa'na" 'nee" cojaaquiee'.
54 Juu xuee'fiee”, maxuee na
cwila'jndaa'ndye nn'a" na
nnta'jndyeena xuee sdbado. Ndo'
xje"'fiee” majaawee'ya xje" cantyja
'naa™'na'.

55Yolcu na tquio fi'e™fié na
jna™na Galilea, ty'enty'iaana
tsei'tsuaa, tque"na cwenta
chiuu waa na tjacanty'iuu'nié.
56Jnda jo' ty'elcwee'na Jerusalén,

ty'ela'jndaa'ndyena nasei cachi
ndo' nche™. Ndo' ta'jndyeena juu
xuee na cwita'jndyee nn'a" cha'xje"
matsa'ntjom ljeii naqui.

Cantyja na tando'xco Jests
(Mt. 28:1-10; Mr. 16:1-8; Jn. 20:1-10)
2 Cwitsjoomya xuee
najndyee smana”, ty'ena
yuu waa tsei'tsuaa. Ty'echona nasei
cachi na jnda jla'jndaa'ndyena.
2 Jnda na tquiena jliuna na jnda
teindyo tsjo' na ta' 'ndyoo tsue'tsjo'.
3Quia na ty'equie'na jo' jo',
taticaliuna sei'ts'o 'naa™ Ta Jests.
4Xcwe na matseifi'ee™fiena' joona
na cwicatyuena, ndo' teitquioo'ndye
we nn'a" nacafioomna na jee"
canchii', caxuee liaa. 5Jee" ndya'
tyuena, jla'ntyjanquioondyena
nque"na nomtyuaa. Jlue na™'fiee”
ndaana:

—¢Chiuu quii'ntaa” 'oo cwil'ue'yo'
ts'a” na wando'? 8Tac'oomfié fijaa",
jnda wando'xcoom. Cjaafijoom'
n'om'yo' fi'oom na seineii” ndaa'yo'
quia na ndi m'aa” ts'ondaa Galilea.
7Tsoom na nque” na cwiluiifié
ts'a” na jna” cafoom'luee, niie'quia
nn'a” cwenta jom luee nn'a”jna”.
Ndo' na"'fiee” nnty'ioomna jom
ts'oom'naa”. Saa xuee jnda ndyee
ncwando'xcoom.

8Quia jo' tjafijoom' n'omna fi'oom
na tyotseineii”. ®Jna™na yuu na
waa tsei'tsuaa, ty'elcwee'na ndo'
jla'candiina nn'a” canchoo'cwii
fiequio cha'tso nt'omche" nn'a”
chiuu waa na tuii. "Maria
Magdalena, fi'e” Juana, fi'e” Maria
tsondyee Jacobo, fi'ee” nt'omche”
yolcu na fi'ee” fi'e"ndyena, joona
jla'candiina nn'a" canchoo'cwii

fi'oom'fiee”. 1 Saa apdstoles
ndoo' nquiuna cwe' fi'omnco jo'.
Ticala'yu'na.

125aa Pedro teicantyjaa®, jleinoom,
tjaa" yuu waa tsei'tsuaa. Quia
na nty'iaa™a" naquii' tsei'tsuaa,
cwe' liaa canchii' ljeii". Ndo'
tjalcwe'nnaa™a” wa"'a", jaawa
jaacue tyom'aa™ ts'oom cha'tso na
jnda tuii.

Njomndye we nn'a” nato Ematis
(Mr. 16:12-13)

13 Majuuti xuee'fiee™ we nn'a” na
cwila'jomndye fi'e" Jestis cwi'oona
cwii tsjoom chjoo na jndyu
Emats na m'aa” na' canchoo'cwii
kilémetros na tquiana' ii'e"
Jerusalén. 1#Ndo' che"nquieena
cantyja cha'tso na nmeii™ tuii.
15Yoche™ na luaa' jee™ cwila'nei"na,
manquiiti Jestis tue'ntyjoo" joona.
Ne'cwi tjaa" fi'e"ndyena. 16Saa
ticata'jnaa™'na jom ee s'aana'
n'omndaana cha'cwijom na
titquioona. 17 Tsoom ndaana:

—¢Ljo' i'oom jee” cwilanei™'yo'
na tsa'yo' nato? Quia jo'
ty'emeintyjee'na na chjoo' n'omna.

18Ndo' cwiindye joona na jndyu
Cleofas t'o nnoom, tso:

—¢Aa 'u cwii ts'a” na cwe' tyje'ya
Jerusalén, jo' chii ticaljei' chiuu
waa na tuii wja mawena'?

19Quia jo' t'0o" ndaana:

—¢Ljo! tuii?

Joona t'oona nnoom:

—Aa, waa na tuii cantyja 'naa™
Jests, ts'a” tsjoom Nazaret na
tyotseixma” profeta. T'ma" najnei”
ts'iaa” na tyoch'ee” fiequio fi'oom
na tyotseineii” jo ndaa cha'tso nn'a”
ndo' jo nnom Ty'gots'om. 20Saa

nquiee ntyee na cwiluiitquiendye
ndaa ntyee fiequio na"ma"n'iaa”
cwentaaya tquiana cwenta
jom na cat'uiitye™na' jom na
cuee™e”, ndo' ty'ioom nn'a” jom
ts'oom'naa® 21Ndo' ji jee” fientyjaa'
n'oo"ya na jom nluiifié nquii na
nntseicandyaafie nn'a" Israel. Ndo'
waa cwiiche”, je' jnda ndyee xuee
na tuii na nmeii™. 22Ndo' nchii
macanda jo', mati joo yolcu na fi'ee”
tmaa™ na laxmaa®y4, tquiofi'omna
fi'oom na jee" seifi'ee™na’ ja. Ee
mateincooquiuu' ty'ena yuu waa
tsei'tsua™a®, 23saa taticaliuna
sei'ts'o 'naa™a”. Tquiolcwee'na,
tyoluena na mati tco'na' 4ngeles
ndaana na jlue yo'fiee” ndaana
na jom wanoom'm. 24Jo' chii ty'e
nt'om nc'iaayd yuu waa tsei'tsuaa
ndo' jliuna na mayuu' cha'xje”
na jlue yolcu'fiee”. Saa maxje”
ticanty'iaana nquii Jesus.

25Quia jo' tso Jests ndaana:

—'0 nn'a" na tileicala'no™'yo'
maxje" tique™yo' cwenta ndo'
ticjoo' n'om'yo' na nlayu'yo' cha'tso
fi'oom na tyolue profetas. 26 Aa
nchii maxje” matsona' na nquii
Cristo catjoom cha'tso nawi'mei™
cwitjooche” na nntseit'maa™'fiena’
jom.

27Quia jo' tyo'moo™ naquii' ljeii
'naa™ Ty'gots'om cha'tso fi'oom na
matseinei"na' cantyja 'naa™ nque".
Too™o" fiequio ljeii na tque™ Moisés
ndo' tcuu ty'oomna' hasta xje" ljeii
na tque® cha'tso profetas.

28Quia na ty'ewindyoona tsjoom
chjoo yuu na cwi'oona, quia jo'
s'aa” na ndoo' wjaatyee"che”. 29Saa
joona l'ana na jndei'na' na caljoo'fié
fi'e"ndyena. Jluena:

—Caljoo'ndyu' fi'e"ndy0 ee je' jnda
tmaa" ndo' manleincoo™.

Jo!' chii tjaque™e” naquii' w'aa na
nljoo'iié. 3°Ndo' quia na tjacjom
nacafioom' mei"sa fi'e"ndyena,
to'floom tyoo', tquiaa” na quianl'uaa'
Ty'oots'om cantyja 'naa™na', tyjee” ndo'
tquiaa® juuna' ndaana. ¥'Ndo' xje™fiee"
s'aana' joona cha'cwijom ts'a” na ya
teitquioo'nnda' ndo' ta'jnaa™'na na
manquii Jests jo'. Saa jom mana tsufié
jo ndaana. 32Tyoluena ndaa ntyjeena:

—Aa tiyuu' s'aana' jnda'jom
teii” n'og"ya yoche" na matseineii”
ndaaya xje" na fijomndyo nato quia
na seicanoo” chiuu ma'mo" ii'oom'
Ty'oots'om na teiljeii.

33Ndo' maiiejuu xje"'iiee”
teicantyjana, ty'elcwee'na
Jerusalén. Jliuna nn'a” na
canchoo'cwii fie'naa™ m'a” na"'fiee”
fiequio nt'omche™ nc'iaana. 34Quia
jo' jlue na™'fiee” ndaana:

—Jee" sa, mayuu'che” jnda
mawando'xco Ta Jesus, ee jnda
teitquioo'fié nnom Simon.

35Quia jo' joona tyola'nei"na
chiuu waa na tuii quia na m'a"na
nato ndo' chiuu waa na ta'jnaa™na
jom quia na tyjee" tyoo'.

Teitquioo'fie Jestis ndaa nn'a" na
cwila'jomndye fi'e"fié
(Mt. 28:16-20; Mr. 16:14-18; Jn. 20:19-23)
36Yoche™ na cwila'nei™na
f'oommei™, teitquioo' meintyjee'
Jesus xcwe quii'ntaa™na. Tquiaa" na
xma"ndyena. Tsoom:
—C'om'yo' na tjaafiomtiuu quii'
n'om'yo'.
37Saa joona nioom tyuena, ee
jla'tiuvuna na cwe' ncwaa™a” jo'
cwinty'iaana. 38Ndo' tsoom ndaana:

—¢Chiuu na jee" matsei'ndaa'na’
nquiu'yo' ndo' na luaa' m'aa™
n'om'yo'? 39Canty'ia'yo' I'ogya fi'e®
nc'aya na manncotya luaa. Ndo'
nquio'yo' ja, ee ncwaa™ ts'a" tjaa'na"
sei' cachuuna', mei” ndei' chama
cwinty'ia'yo' na cho ja.

40 Jpnda tsoom na luaa', t'moo®
I'0o™ ndo' nc'ee®. 41Saa ndicwa®
cwe' matseitsa"'tona' joona na
jee" neii"na, jee" cjaawee' n'omna,
hasta tileicalayu'na na jom. Quia jo'
tsoom ndaana:

—¢Aa cwilei'fi'om'yo' na ya nlewa'
ts'a™?

42Jo' chii tquiana cwii ta™ catscaa
jneii" fiequio tscuu na fijom tsiom'.
43To'fioom ndo' tcwaa™a™ fiequio na
jndoo'na. 44Ndo' tsoom ndaana:

—Cha'tso fi'oom na teiljeii
cantyja 'na"ya naquii' i'oom na
tque™ Moisés fiequio profetas, ndo'
mati naquii' salmos, fi'oom'fiee”
tyo'moo"ya ndaa'yo' quia na
ndicwa” m'aa"ya fi'e"ndyo'. Joona'
wjaatseicandaa'fiena', ndo' je'
macwiluii cha'xje" na tsjoo.

45Quia jo'che® tquiaa Jests na
nla'ng™na fi'oom' Ty'gots'om na
teiljeiina'. 46Tsoom ndaana:

—N'oom! Ty'oots'om na teiljeii,
matsona' na nquii na cwiluiifie
Cristo, jndei'na' na nntjoom nawi'

t'ma”, ndo' xuee na jnda ndyee
nncwando'xcoom na tuee™'e”.
47Nequio xuee' jom nfie'quia

nn'a” i'oom na calcwe' n'om nn'a”
jnaa"na cha na nntseit'ma” ts'om
Ty'oots'om joona. N'oommeii®
nna"na' Jerusalén, nncjaanty'eena’
xje" cha'waa tsjoomnancue.
48Ndo' 'o la'xma™yo' na
catjei'yuu'ndyo' fi'oommeii®.
49Que™yo' cwenta, ja njiigo™ya
nquii Espiritu Santo na jnda tso
Tsotyaya na nfiequiaa” ndaa'yo'.
Jo' chii, caljoo'ndyo' tsjoom
Jerusalén hasta na nnto'fioom'yo'
juu na nna” nandye na niiequiaa
najnda'yo'.

Tjawa Jestis cailoom'luee
(Mr. 16:19-20)

50Quia jo' jlui'na tsjoom'fiee™.
Tjachom joona nndyoo' tsjoom
Betania. Seintyjoo" I'00" nacjoona,
tio'naa™ié joona. 51 Majuu xje" na
matio'naa"ié joona tg"'na' jom
fi'e"ndyena. Tjafi'oomna' jom
nandye cafioom'luee. 52Ndo' joona,
quia jnda jla't'maa™'ndyena jom,
ty'elcwee'na Jerusalén na jee"che®
ndya' neii"na. 53Ne'quii'che”
tyom'a"na wats'om t'ma" na
tyola't'maa”'ndyena Ty'oots'om.
Mantyijati luaa'ndyo.



N'oom cantyja 'naa™ Jesucristo
na seiljeii Juan

Juu na cwiluiifie fi'oom'
Ty'oots'om tuiifié na ts'a” jom
Xje" na to' Ty'oots'om
na tquee” cha'tso, juu na
cwiluiifie fi'oom'm maxje" m'aa”
fi'e"fié. Ndo' cha'tso na cwiluiifié
mati juu candaa'i'e” cwiluiifie.
2 Juu na cwiluiifie fi'oom'
Ty'oots'om m'aa” fi'e"ié xje" na
jna"jndyeeche™na'. 3Cha'tso na
maniom na tque” Ty'oots'om, ii'ee”
quia tque™na joona'. Cwii cwii
nnom na maniom, fiequii'che” na
fi'ee™ na tque™na jo'. 4Tseixma®
che"nque” na ticantycwii na
wanoom'm. Juu jo' na matseixmaa”
matseijomna' cha'cwijom chom
na matseixueenena' ndaa nn'a”".
5Juu naxuee na matseixmaa®,
matseicanoona' cha'tso na cwi'oo
nacjoo' Ty'oots'om. Saa cha'tso joo
jo' ticandaa nlque"na' xje” 'naa"na'
jom.
6Tyom'aa™ cwii tsas'a na jiiom
Ty'oots'om na m'a™ nn'a” judios.
Juan jndyu tsa™fiee™. 7Jfioom na
ty'iom Ty'oots'om ts'iaa” jom na
nncwji'yuu'né cantyja 'maa™ Cristo
na cwiluiifie naxueefie, tyoch'ee”
na ljo' cha cha'tsondye nn'a” ii'e"

Cristo nla'yu'na. 8Nchii nque®
cwiluiifié naxueefie saa jiloom na
nncwji'yuu'iié cantyja 'naa™ juu
na cwiluiifie naxueefie. °Cristo
cwiluiifié naxueefle na mayuu'che”,
tuiifié tsjoomnancue. Jom
manequiaa” naxuee nnom ticwii
cwii ts'a™
10Nquii na cwiluiifie fi'oom'
Ty'oots'om, tyom'aa"ne
tsjoomnancue, saa meii® na
jom tquee” juuna', maxje"
ticala'no™ nn'a™ 'iee” cwiluiifié.
" Tyje'cafioom nn'a" judios na
mafiecwii ndyuaana fi'e"fié,
saa ticato'fioomna jom. '2Saa
nt'omndye joona to'fioomna jom,
ndo' tyola'yu'na fi'e"fié. Ndaa joona
tquiaa” na cwila'xma"na ntseinda
Ty'oots'om. 13Nchii cwiluiindyena
ntseinaa” cha'xje” na cwiluiindye
nda nn'a". Mei" nchii cwiluiindyena
ntseinaa" ee na quee”ya ts'om
cwii ts'a”. Tomti maque™na' joona
ntseinaa” ee nque” 1'ue ts'oom.
14Nquii na cwiluiifie fi'oom'
Ty'oots'om tuiifie na ts'a”,
tyom'aa"fie quii'ntaa"na. Candaa'ya
m'aa" na candya' ts'om nn'a”, ndo'
cwiluiifie na mayuu'. Nty'iaandaaya
quia seit'maa"'nie Ty'oots'om juu.

Quia tuii na ljo' saaliuuya na
fienquii cwiluiifie Jnda Ty'oots'om.
15 Juan'fiee® tyocwji'yuu'iié cantyja
'maa™ juu quia seiwee” jiiee™e” ndaa
nn'a". Tsoom:

—Nquiu'yo' na jnda fietsjoo
na 'io cha nleitquioo'fie cwii
ts'a" quii'ntaa™yo' na mei"chjoo
tic'loom'na' ja fi'e"né, ee maxje”
m'aa" cwii tjooche™ na nluiindyo.
Mangquii ts'a” na mandyowindyoo'
luaa' jo".

16 Jom candaa'ii'e” naya
matseixmaa”. Cantyja 'naa™
jo' matio'naa™e Ty'oots'om
cha'tsondyo. Cwii nnom na jnda
to'floo"ya na matio'naa"fié jaa,
jnda mafioomche™” na cwito'fipo"ya.
17L'0 Moisés tquiaa Ty'oots'om ljeii
na matsa'ntjomna'. Saa cantyja
'maa™ Jesucristo cwiliuuya na
candya' ts'om Ty'oots'om jaa ndo'
na cwiluiifié fi'oom na mayuu'.
18Tjaa'na™ cwii ts'a® na jnda nty'iaa'
Ty'oots'om. Macanda nquii Jnaa®
na fiecwiifie, juu jnda t'mo" ndaaya
chiuu cwiluiifié.

N'oom na tjei'yuu'iie Juan tsa" na
tyotseits'oomiie nn'a”
(Mt. 3:11-12; Mr. 1:7-8; Lc. 3:15-17)

19Nn'a” judios na cwiluiitquiendye
Jerusalén jioomna ntyee
cwentaana na m'aa” Juan fiequio
nt'om levitas na cwindye'ntjom
naquii' wats'om. Ty'ioomna ts'iaa”
ntyee'niee” na cata'x'ee na"'fiee”
nnom Juan 'fiee” cwiluiifié. 20 Jom
ndyeyu tjei'yuu'ié, tsoom:

—Ja nchii Cristo cwiluiindyo.

21Jo' chii ta'x'eetina nnoom:

—¢Aa profeta Elias 'u?

Jom t'oo™:

—Nchii jo' ja.
Ta'x'eennda'na nnoom:

—~Quia jo', ¢aa cwiluiindyu'
profeta'fiee” na matso Moisés
na nfiequiaa n'oom' Ty'gots'om
ndaaya?

Saa t'oo™

—Nchii jo' ja.

22 Jo' chii jluena nnoom:

—¢Quia jo' 'fiee” cwiluiindyu'?
Catsu' cha ya nnt'ooya ndaa
nn'a” na jiioom ja. ¢Chiuu matsu'
che™nncu' cantyja 'maa™ ts'iaa" na
matsei'xma"'?

23 yaa fi'oom na seilcwee™e” ndaa
na"'nee". Matsoom:

—Ja mats'aa cha'xje" na tso
profeta Isafas quia tsoom: “M'aa”
cwii ts'a” na matseiwe jndyee'
jo ndo' ndyuaa yuu tjaa nn'a”
c'oom. Calajndaa'ndyo' na nquii
na tjacantyja na cwiluiit'ma’fie
nntsa'ntjom 'o.”

24Nn'a" na la'xma® tmaa™
fariseos jioomna na'iiee”. 25Ndo'
ta'x'eendyeti na"'fiee” nnoom.
Jluena:

—Matsu' na 'u mei” nchii Cristo
cwiluiindyu', mei® Elias, mei” nquii
profeta na tso Moisés na nfiequiaa
fi'oom' Ty'oots'om ndaaya, quia jo'
¢chiuu na matseits'oomndyu' nn'a™?

26Ndo' t'o Juan ndaana. Tsoom:

—Ja matseits'oomndyo nn'a”
fiequio ndaatioo, saa quii'ntaa™yo'
m'aa" cwii ts'a” na ticala'no™'yo'
cantyja 'naa™. 2’ Majom na nnts'aa"
ts'iaa" 'maa™ Ty'oots'om quia na jnda
'ndiina' ja, ee maxje” m'aa” cwii
tjooche™ na nluiindyo. Ja mei” cwe'
na nndi'ntjo"ya nnoom til'uendyo.

28Luaa' tuii cwii joo na jndyu
Betabara, jo ntyja na macalui'

fie'quioom' xndyaa' jndaa Jordan
yuu na tyotseits'oomfie Juan nn'a".

Jestis cwiluiifié catsma®
tsmei™ Ty'oots'om
29Xuee na jnda we na tuii na
luaa', nty'iaa' Juan na ndyowindyoo'
Jestis na m'aa". Matsoom ndaa ja na
m'aa"ya fi'e"iié jo' jo'":

—Que"'yo' cwenta, luaa' ts'a”
na cwiluiifie catsma” tsmei™
Ty'oots'om na juu matseicanduu!'
jnaa” nn'a". 3®Mafejuu ts'a” na jnda
fietsjooya ndaa'yo' cantyja 'maa™
na 'io cha nleitquioo'fie cwii ts'a"
quii'ntaa™yo' na t'ma”ti cwiluiifie,
nchiiti ja. Ee m'aa” cwii tjooche
na nluiindyo. 3'Xje" na to'a na
matseits'oomndyo nn'a” fiequio
ndaatioo, mei” ticatsei'no™a na jom
ts'ia™a"” na nntseicanoom'm jnaa”
nn'a". Saa mats'aa ts'iaa"meii” cha
catseica'mo"na' ndaa nn'a” Israel na
ljo' cwiluiifié.

32Ndo' Juan tjei'yuu'fietyee™
ndaaya. Matsoom:

—Nty'ianoo” na jna" Espiritu
Santo cafioom'luee. Jndyocue
cha'cwijom catu', ljoo'fie fi'e"fié.
33Xje"'fiee” mei® ticatsei'ng™a
'fiee" juu na nluiifie nquii na
nntseicanduu' jnaa” nn'a”. Saa
tjafijjoom' ts'oo” quia jiiom
Ty'oots'om ja na catseits'oomndyo
nn'a”, tsoom noo™: “Nnty'ia'njom’
na nndyocue Espiritu nacjoo' cwii
ts'a”, ndo' nljoo'fie fi'e"fié. Juu
tsa"'fiee” jnda ty'ig"ya ts'iaa” jom na
nntseits'oomfié nn'a” ii'e" Espiritu
Santo.” 34 Ndo' jnda nty'ianoo"ya
na tuii na ljo' fi'e™né. Jo' chii
macwji'yuu'ndyo na jom cwiluiifié
Jnda Ty'oots'om.

Nn'a” na t'ma”jndyee Jests
na cala'jomndyena fi'e"fié
35Cwiiche™ xuee meintyjee'nnda’

Juan fiequio wendy¢ ja nn'a”
na cwila'jomndy6 fi'oom na
mafiequiaa”. 36Ndo' quia nty'iaa™a"
Jestis na mawjaawinom jo' jo',
matsoom ndaaya:

—Canty'ia'yo', luaa' ts'a” na
cwiluiifie catsma” tsmei™
Ty'oots'om.

37Ndo' wendyd ji na cwila'jomndyd
fi'oom na tyofiequiaa”, quia na
jndyaayéa fi'oomwaa', saantyjooya
naxe™ Jests. 38 Taque™ Jesis ndo'
nty'iaa™a” na cwitsaantyjooya
naxee"'e”. Tax'eefié ndaay4, tsoom:

—¢Aa waa na nl'a'yo' ja?

Ndo' 'uuya nnoom:

—Rabi, {cwaa” w'aa nncja'meintyje'
je'? N'oom rabi matsona' ts'a” na
ma'mo” fi'oom' Ty'gots'om.

39Matsoom ndaaya:

—~Quio'yo' mana nnty'ia'yo'.

Quia jo' saaya fi'e"né w'aa na
tjameintyjee™e". Ndo' cha'na
fiequiee na matmaa" na squiaaya
fi'e"fié. Ljoo'ndyd fi'e"fié hasta na
jnda teincoo™.

40 Ja Juan fiequio Andrés, tyjee
Simén Pedro, ji jndyaaya fi'oom
na tso Juan'fiee”, ndo' saantyjooya
naxe™ Jests. 41Juu Andrés'fiee™
tjacal'uee” xioom Simén. Matsoom
nnom:

—Jnda jliuuya juu na cwiluiifie
Mesias. (N'oomwaa' matsona'
Cristo, nquii na tque" Ty'oots'om na
cwji'n'maa”fie nn'a”.)

42Quia jo' tjafi'oom Andrés xioom
na m'aa” Jests. Nty'iaa' Jests juu,
ndo' matsoom:

—'U re, Simén, jnda Jonés 'u.
Je' nntseicajndyuya 'u Cefas.
(N'oomwaa' matsona' Pedro.)

Ma'ma" Jestis Felipe fiequio Natanael
43Cwiiche" xuee seijndaa'iie

Jestis na nncja" ts'ondaa Galilea.

Quia ljo'che” teincwifié fi'e” Felipe.

Matsoom nnom:

—Candyo'tseijomndyu' fi'e"ndyo
ts'iaa” na mats'aa.

44 Juu Felipe'fiee™ mafie'cwii
tsjom'm fiequio Andrés fi'e” Pedro.
Joona nn'a" tsjoom Betsaida. 4°Ndo'
tjacal'ue Felipe Natanael. Matsoom
nnom:

—Jnda jliuuya nquii na cantyja
'naa™ seiljeii Moisés nacjoo' libro
na chuuna' fi'oom' Ty'oots'om
na matsa'ntjomna'. Ndo' mati
nt'omche” profetas tyola'ljeiina
cantyja 'naa™ tsa"m'aa™. Majuu
Jests jo', ts'a" tsjoom Nazaret, na
cwilue nn'a” na jnda José juu.

46Tso Natanael:

—Ndoo' ntyjii na cwe' Nazaret
xocwitquioo'fie cwii ts'a” na t'ma”
nnteijnei” nn'a®

T'o Felipe nnoom, matso:

—Candyo' sa. Nnty'ia'njom' jom.

47Nty'iaa' Jests na
ndyocwje'cafioom Natanael jom.
Matsoom:

—Canty'ia'yo' tsa"m'aa™
tiquinquiu'nn'aa® nn'a”. Jom
mayuu'che” cwiluiifié ts'a” Israel.

48Tax'eefie Natanael nnoom:

—¢Chiuu ljei'yu' Ta na ljo'
matseixma"ya?

T'o Jestis, matsoom nnom:

—Cwii tjooche™ na nncjaacwa”
Felipe 'u, nty'iaya 'u quia m'aa™ wa'
x'ee ts'oom higuera 'ma™.

49Ndo' t'o Natanael, matsoom:

—'U ts'a” na ma'moo" fi'oom naya
ndaa nn'a”, 'u maxje” cwiluiindyu'
Jnda Ty'oots'om. 'U cwiluiindyu'
rey cwentaa ja nn'a” Israel.

50T1g Jests:

—<¢Aa cwe' nc'e na tsjogya na
nty'iaya 'u x'ee ts'oom higuera 'na™,
aa cwe' jo' na matseiyu' fi'e"ndyo?
Maxje" maniom na jndati la'xma"na'
cantyja 'ma"ya na quia wja'nty'ia.

51Ndo' matsotyee™ nnom:

—N'oom na mayuu'che” matsjooya
ndaa'yo'. 'O nnty'ia'yo' na nnaa”
cafiloom'luee. Ndo' nnty'ia'yo' na
nnquiocue dngeles na m'aa" ja
na cwiluiindyo ts'a" na jnaa"ya
na m'aa” Ty'oots'om, ndo' na
nnc'oowannda'na.

Toco ts'a” tsjoom Cana
ts'ondaa Galilea

Xuee jnda ndyee na tuii na
luaa' toco cwii ts'a” tsjoom

Cana, ts'ondaa Galilea. Ndo'
seijomiie tsondyee Jesus. 2Ndo'
joo nn'a” na t'unco t'mana Jests
fiequio ja nn'a” na cwila'jomndyd
fi'e"né na mati calajomndyd
f'e"ndyena na cwi'uncona. 3Jnda
na ntquie' winom, tsondyee Jestis
tso nnoom:

—Ticwijndeii winom.

4T'o Jestis nnom, matsoom:

—Na", ¢ljo' nntsa' ja? Tyoowe'ntyjo
xje” na nnts'aa cwii nnom na
tixocandaa nluii na cwe' ts'a” nnts'aa.

5Matso tsofiee” ndaa nn'a” na

cwindye'ntjom jo' jo":

—Cal'a'yo' cha'tso na nntsa'ntjoom
'o.

6Maniom fi'oom na cwiquaa™

jaa nn'a” judios na cwinndyuu'a

fiequio na cwitmaa"ya 'na". W'aa
yuu na toco tsa"'niee” meintyjee'
yom ljoo t'ma” na tuiina' ii'e”
ljo', na quiwil'uee'ndyena na

cwila'candaa'ndyena costumbre'fiee™.

Cwiwijndeii cwii cwii tsjoo'fiee”
cha'na fiequiee hasta yom xjo lata
ndaa. 7Seinei® Jestis ndaa nn'a® na
cwindye'ntjom jo' jo'. Matsoom:

—Calacato'yo' ljoomei™ fiequio
ndaatioo.

Ndo' jla'catoo' na™'fiee” joona'
hasta too' cwijomna'. 8Jnda jo'
matsoom ndaana:

—Je' catjei'yo' chjoowi'
juuna'. Catsaafi'om'yo' na m'aa”
ts'a" na matsa'ntjom nn'a" na
cwila'i'oom'ndye nantquie.

Jo' chii ty'efi'omna juuna' na
m'aa” tsa™'fiee”. Ndo' juu ts'a” na
matsa'ntjom na™'fiee” t'uu chjoowi'
ndaatioo na jnda seicwaque” Jesus
na winom. Ticaljeii tsa™'fiee” yuu
jna"na' saa nn'a” na cwindye'ntjom
jo' jo' nquiuche™na yuu tjeii'na
juuna'. Quia jo' tcwa" tsa™'niee"” ts'a"
na macoco. '®Matsoom nnom:

—Ticwii cwii joo na fietjo na
t'unco nn'a”, najndyee tyofie'quia
nn'a” winom na yatiche” na
nncwe nc'iaana. Ndo' quia na jnda
mawjaacjoo na"'fiee” na cwiwena,
quia jo' cwifie'quiana winom na
ticue'ntyjo na yana'. Saa 'u je', jnda
seiljo' winom na yatiche” na quia
je'che” nleil'uena'.

MM'aa® Jests Cand ts'ondaa
Galilea quia s'aajfiee” ts'iaa” na
tixocaluii na cwe' ts'a” nnts'aa.
Ndo' na luaa' s'aa™ t'moo™ na t'ma”
cwiluiifié. Manc'e jo' na ja nn'a” na
cwila'jomndyd fi'e"fié, jna"na' na
cwilayuu'a fi'e"fié.

12 Jnda na tuii na luaa', quia jo'
ja nn'a” na cwindyaaya fi'oom na
maflequiaa®, saayd Capernaum
fi'e"ié, fiequio tsofiee” fiequio
ntyjee”. Ndo' ljoo'ndyd jo' jo'
cwantindyo xuee.

Tjei' Jestis nn'a" quii' wats'om t'ma”
Jerusalén
(Mt. 21:12-13; Mr. 11:15-18; Lc. 19:45-46)
13 Juu xje™'fiee” jnda wjaawindyoo'

nncuee' ncuee pascua quia jaa
nn'a” judios cwilacwjaa canma®.
Jo' chii saaya Jerusalén fi'e” Jestis.
14Tach'ee™ wats'om t'ma”, jo' jo'
ljeii” nn'a" na cwindaa quioondyo
fi'e” canma® ii'e" cantu'. Ndo'
mati meindyuaandye nn'a” na
cwila'jndyoondye s'om 'naa” nn'a"
na cwi'ooquie' wats'om. 15Ndo' jnda
na nty'iaa™'a” na luaa', quia jo' s'aa”
I'uaa tsja'jnei”, jnda chii jleintyjoo"
na™'fiee”. Tjeii"'e” cha'tsondye
joona ch'ee™ tach'e” wats'om'fiee".
Mati canma” fi'e"” quioondyo. Ndo'
seicantquee” mei"sa na cwilei'cho
nn'a” na cwila'jndyoondye s'om
jo' jo'. Seiquia” s'om 'naa" na"'fiee".
16Ndo' ndaa nn'a™ na cwindaa
cantu' matsoom:

—Catjei'yo' quioo'm'a™ fijaa"iie.
Tacal'a'yo' na waa' Tsotyaya na
matseijomna' cha'na ts'ua.

17Quia jo' ja nn'a” na t'maa®
na cala'jomndy¢ fi'e"né ts'iaa”
na mach'ee” tjafjjoom' n'go"ya
fi'oom na mawaa cjoo' libro
Salmos. Matsona": “Nla'cuee' nn'a"
ja jnaa™ na quee" ts'oo"ya na
nleil'uee'ndyena waa' Ty'oots'om
cha'xje" na matsa'ntjomna'.”

18Ndo' ta'x'ee nn'a™ judios nnoom,
jluena:

—<{Cwaa" ts'iaa" nntsa' na
tixocaluii juuna' na cwe' ts'a"
nnts'aa na m'mo"na' ndaaya na waa
najndeii na matseixma™' na nmeii"
mache'?

19To Jestis ndaana, matsoom:

—Calatyui'yo' wats'omwaafe
ndo' fie'ndyee xuee nntseiwannda'a
juuna'.

20Ndo' t'oo nn'a™ judios'iiee™

—Wen'aa" nchoo' yom ntyu tjacaa
na tuii wats'omwaafie, ndo' 'u je'
¢aa cwe' fie'ndyee xuee nntseiwe'
juuna'?

215aa seijoom'iié na juu seii™e®
cwiluiifiena' wats'om. 22Jo' chii
jnda na tquiaa Ty'gots'om na
tando'xcoom jnda na tuee™e", ja
nn'a” na cwindyaayé fi'oom na
maflequiaa” tjafijoom' n'go"ya na
ljo' tsoom. Ndo!' jlayuu'ad fi'oom na
seineii” ndo' mati fi'oom' Ty'oots'om
na teiyo teiljeii.

Ntyjii Jests chiuu waa
naquii' ts'om ts'a”
23Yoche™ na tyom'aa™ Jesis
Jerusalén na tyowaa xuee Pascua
quia jaa nn'a” judios cwila'wjaaya
canma”, nn'a” na m'a" jo' jo'
tyonty'iaana jndye nnom ts'iaa" na
tyoch'ee” na tixocandaa nluii na cwe'
ts'a” nnts'aa. Jo' chii jndyendyena
tyola'yu'na na cwiluiifié Cristo. 24Saa
tinquiaafié fi'e"ndyena, ee ntyjee”
chiuu n'omna. 25 Mei" tica"na' na
cwji'yuu'fie ts'a” nnoom cantyja ljo'
la'xma" nn'a", ee maxje" mantyjee”
chiuu n'omna.

Tyjee'cafioom Nicodemo Jestis
Tyom'aa" cwii ts'a” na
tyoluiitquiefie quii'ntaa” nn'a"

judios. Tsa"'fiee” tyotseijomiié
fi'oom na quit'ma” n'om nn'a”
tmaa™ fariseos. Jom jioom
Nicodemo. 2Jfioom na m'aa™ Jests
cwii teijaa". Matsoom nnom:

—Maestro, manquiuuya na
'u cwiluiindyu' ts'a” na jiom
Ty'oots'om na ca'mo™ fi'oom naya
'naa™a” ndaaya. Ee xocandaa nntsa'
ts'iaa"mei™ xe” nchii Ty'oots'om
m'aa" fi'e"ndyu".

3Jests t'oo® matsoom nnom:

—N'oom na mayuu'che” matsjoo
njom', xe" ticaluiixcofie ts'a"
tixocandaa nntseijomile cantyja na
matsa'ntjom Ty'oots'om.

4Ndo' tax'eefie Nicodemo nnoom,
matso:

—¢Chiuu nnts'aa ts'a” na
nluiiiennaa™a” na jnda tquiefié?
Ee tixocandaa nncjaaquiee'nnaa™'a”
tsiatsjaa™ tsofiee” ndo' na
nluiifiennaa™a”.

5Jests t'oo", matsoom nnom:

—N'oom na mayuu'che” matsjooya
njom'. Xe" ticaluiifie ts'a” cantyja
'naa™ ndaatioo ndo' fiequio
Espiritu, tixocandaa nncjaquiee'fié
cantyja na matsa'ntjom Ty'oots'om.
6Nc'e na nn'a" jaa, jo' chii mati
ndaaya mann'a” joona. Maluaa'
matseijomna' ts'a" na tuiifie cantyja
'naa™ Espiritu Santo. Tseixma”
tsa"'nee" cantyja 'naa™ Ty'oots'om.
"Tinntseifi'ee™fiena’ ts'om' juu
fi'oom na matsjooya: “Maxje”
jndei'na' na caluiindyo'xco'yo".”
8Ndi' na c'uaa cam'aa” jndye, saa
tileicantyjo' yuu jna"na', mei” yuu
wjaana'. Malaa'ti' matseijomna' na
tileicala'/no™ nn'a" chiuu waa na
tuiifie ts'a” cantyja 'naa™ Espiritu.

9T'o Nicodemo, tsonnaa™a™

—DMaxje" ticatsei'no™a.

10Matso Jests:

—Aa Jjo', ndo' 'u t'ma”
cwiluiindyu' na ma'mogo™ ndaa nn'a
Israel. Jo' chii ticatseitiuuya na
tileicatsei'no™ fi'oommeii”. 1" N'oom
na mayuu'che” matsjogya njom'.
Matseina"ya cantyja na mantyjiiya,
ndo' macwji'yuu'ndyo ljo' na jnda
nty'iango”, saa 'o tifie'calayu'yo'
fi'oom'iiee”. 12Jnda mamatseina”ya
ndaa nn'a” cantyja 'naa” 'na” na
niom tsjoomnancue cha cala'no™'yo!,
saa tifie'calayu'yo' fi'oom'fiee”.

Quia jo!, (chiuu ya nnts'aa cha
na nlayu'yo' i'oom na mafiequia
cantyja 'maa™ cafioom'luee?

13’Fe tjaa'na® ts'a™ na jnda
tjawa cafloom'luee cha nndaa
nntseicandii nn'a” chiuu maca™na'
na cal'ana na nlco'xcwena' ntyjii
Ty'oots'om fi'e"ndyena. Macanda
ja na cwiluiindyo ts'a” na jnaa"ya
cafioom'luee ntyjiiya. 14 Quia fiet'om
nn'a"” judios jo ndo' ndyuaa yuu
na tjaa nn'a® c'om, quia jo' ty'iom
Moisés cwii xjo na tuiina' cha'na
catsuu cjoo' cwii ts'oom. Maluaa'
matseijomna' na nnty'ioom nn'a”
ja ts'oom'naa" na cwiluiindyo ts'a"
na jnaa"ya cafioom'luee. ®Luaa’
nluii cha mei"cwi'fiee"che” ts'a” na
matseiyu' fi'e"ndyo nntseixma® na
ticantycwii na nncwando'.

n

Ty'oots'om m'aa” na
candya' ts'oom nn'a®
16°’Nc'e Ty'oots'om t'ma” waa
na m'aa” na candya' ts'oom nn'a"
tsjoomnancue, jo' chii Ja na fiennco
na cwiluiindyo Jnaa” tquiaa” na
tuiindyo cha ticwii cwii ts'a” na
nntseiyu' i'e"ndyo tixocatsuufie.

M'aa" na ticantycwii na wando'.
17 Ja na cwiluiindyo Jnda
Ty'oots'om nchii jioom ja quii'ntaa
nn'a” cha na cat'uiiya joona cantyja
jnaa™na. Jom jiioom ja cha nndaa
nlui'n'maa”ndyena.
18’Mei"cwi'fiee"che™ ts'a” na
nntseiyu' nequio ja, ticat'uii
Ty'oots'om juu cantyja 'naa™ jnaa™.
Saa mei"quia ts'a" na tifne'catseiyu',
je' mamat'uiina' juu cantyja jnaa™,
ee na tifie'catseiyu' fi'e"ndyo na
macanda ja cwiluiindyo Jnaa™.
19 Jnda mamat'uiina' nn'a" na
tyoolayu' ee ja na cwiluiindyo
naxuee jnda tyjacanoo"ya joona,
saa neii"tina' na cwila'jomndyena
cantyja 'naa™ na joo"fie, ee
cwil'ana yuu na ticatsantjomna'.
20Fe ticwii cwii ts'a® na mach'ee
natia, jee" jnoom'm ja na
cwiluiindyo naxueefie. Tsa"'fiee”
tifie'catseijomiié fi'e"ndyo ja, ee
jee" nquia™a” na nntseicanoo”ya
natia na mach'ee”. 21Saa juu ts'a®
na mach'ee yuu na maty'iomyana',
tsa"'fiee” matseijomfié fi'e"ndyo ja
na cwiluiindyo naxueefie. Ndo' na
ljo' cwiwitquioo'ya na cha'tso na
mach'ee”, mach'ee” nc'e Ty'oots'om
m'aa" fi'e"né.

n

Matseineiti Juan
cantyja 'maa™ Jestis
22 Jnda jo' jlui' Jestis Jerusalén

ndo' ja nn'a" na t'maa” na
cala'jomndyo fi'e" ts'iaa” na
mach'ee”, mati jluii'a fi'e"iié.
Tyoma'noo”ya fi'e"fié ts'ondaa
Judea. Tyom'aa"ya jo' jo'
cwantindyo xuee. Ndo' jndye nn'a”
tquie'cafiom jom na nleits'oomndye.
23Mati Juan tyotseits'oomiié

nn'a” cwii joo na jndyu Enén,
manndyoo' Salim, ee majndye
ndaatioo m'aa” jo'. Ndo' tyo'oo
nn'a” na tyotseits'oomfié joona.
24Fe xje™fiee™ tyooju' Herodes jom
w'aancjo.

25Quia jo' nt'om nn'a" judios
na cwila'jomndye fi'oom na
maflequiaa jom, jla'i'ee™ ndyueena
fiequio nc'iaana nn'a” judios na
cwe' tquieya. Ee cwila'ntja'ndye
na™'fiee” fi'e"ndyena cwaa” cwii
nnom na jndati tseixma” na
cwiwits'oomndye nn'a”. ¢Aa cantyja
'naa™ fi'oom na mafiequiaa Juan, oo,
aa cantyja 'naa™ Jests? 26Quia jo'
nn'a” na cwila'jomndye fi'oom na
mafiequiaa Juan ty'entyjaa'na jom.
Jluena nnoom:

—'U ta na ma'moo™ cantyja 'naa™
Ty'oots'om ndaay4, juu ts'a” na
tyocafi'e” fi'e"ndyu' xndyaa' jndaa
Jordan, nquii na tjei'yuu'ndyu'
cantyja 'naa™ ndaay4, canty'ia',
cwiwits'oomndye nn'a” cantyja
'naa™a", ndo' cha'tsondye nn'a"
cwi'oontyjo naxee™'e".

27 Juan t'oo™ ndaana, matsoom:

—Tjaa na nndaa nnts'aa ts'a” xe
nchii Ty'gots'om matseijndaa'iié
ljo' nntseixma® ts'a™. 2 Mancjo'yo'
nquiu'yo' na fietsjoo cantyja
'na"ya, ja nchii Cristo cwiluiindyo.
Ty'oots'om ty'ioom ts'iaa” ja
na catseijndo'a n'om nn'a” na
cala'jndaa'ndyena naquii' n'omna
na cala'ljona Cristo. 2°'0
cwila'mp™'yo' fi'oom na tjafioom' na
juu tsa"s'a na maco'hiom yuscu na
macoco fi'e"fié, masaa' yuscu'fiee”
jom. Saa juu ts'a" na matseijomne
n'e” tsa"s'a'fiee”, nchii m'aa™ na
lioo' na maco'fiom x'iaa' yuscu'iiee”.

n

Nchii jo'. Cwiquioo na neii™ na
mandiifie i'oom na matseinei”
x'iaa'. Maluaa' matseijomna' na
matseicandaa'fiena' na nei"ya
cantyja 'naa™ Jests. 39Jo' chii jee”
xcwe na jom cjaaluiit'ma”fietyee”
saa ja catseicjetina'.

Luaa nquii na jna” cafioom'luee
31Tsoti Juan:

—Nc'e tsa"m'aa™ jnaa” cafioom'luee,
t'ma"ti cwiluiifié, nchiiti
cha'tsondye nn'a”. Ja na cwe' ts'a”
ja, matseixma"ya cantyja 'naa™
tsjoomnancue ndo' matseina”ya
cantyja 'naa"'na'. Saa nquii
tsa"m'aa" na jnaa” cafioom'luee,
cwiluiit'ma®fietyee” na cha'tso.
32Ndo' macwiji'yuu'iié cantyja na jnda
nty'iaa™a” fiequio na jnda jiee", saa
tjaa'na" 'hee” juu fe'co'fiom f'oom
na macwji'yuu'iié. 33 Juu ts'a" na
maco'fiom fi'oom na macwji'yuu'nié,
matseijomiie tsa"'fiee” na Ty'gots'om
cwiluiifie na mayuu'. 34Ee nquii
na jiiom Ty'oots'om jo ndaa nn'a”,
fi'oom'm matseinei”, ee candaa'ya
mafiequiaa” Espiritu na cwiluiifié
naquii' ts'om. 3¥Nquii Ty'oots'om
na cwiluiifié Tsotyaaya m'aa” na
candya' ts'oom Jnaa". Ndo' naquii'
I'o jnda tquee™ cha'tsoti na maniom.
36Mei"cwi'fiee"che” ts'a” na matseiyu'
fiequio Jnda Ty'gots'om, matseixma®
na ticantycwii na wando' afimaa"'.
Saa 'fiee” juu na ticatseif'oom'iie
na nntseiyu' iequio Jnaa", tsa"'fiee”
xocandaa' na nncwando' afimaa™. Tye"
waa na matseiw'ii Ty'oots'om juu.

Jestis fiequio yuscu ts'ondaa Samaria
Nn'a" na cwiluiindye tmaa™
nn'a” fariseos tyondyena na

majndyendyeti nn'a" teits'oomndye
cantyja 'maa™ Jests, nchiiti cantyja
'naa™ Juan. 2Saa na mayuu'che”
nquii Jests ticatseits'oomiié nn'a”.
Macanda ja nn'a” na t'maa” na
cala'jomndyd fi'e"fié, ja l'aaya
ts'iaa"'fiee”. 3Jo' chii quia na

jhee" na luaa' cwilue fariseos'fiee”,
jluee™e" ts'ondaa Judea fi'e"ndy¢ na
nntsaaya Galilea.

4Ndo' na cwitsaaya jo' jo'
majndaa' na nncwinoo"yé ts'ondaa
Samaria. 3Jo' chii squiaaya cwii
tsjoom na jndyu Sicar ts'ondaa
Samaria. Tsjoom'fiee” manndyoo'
m'aa"na' yuu waa tyuaa na jndaa'
José nnom tsotyee™ Jacob. 6Jo' jo'
tyowaa tsui' na s'aa Jacob. Ndo'
Jests, na teijiia™'a” na jioom nato,
tjacjom nacafioom' tsui'fiee”. Ndo'
jnda tuee' quiajmei™. 7Xje™fiee"
tyje'caioom cwii yuscu Samaria jo'
jo' na nncwji' ndaatioo. Matsoom
nnom:

—Quiaa' ndaatioo nnc'ua.

8Ndo' ja nn'a” na t'maa” na
cala'jomndyd fi'e"ié, xje™'fiee” jnda
saaya quii' tsjoom. Saalajndaaya na
nlcwaa'a fi'e"fié.

9Matso yuscu Samaria nnoom:

—¢Chiuu na maca™ ndaatioo noo",
ee 'u cwiluiindyu' ts'a” judio ndo' ja
cwiluiindyo samaritana?

Luaa' tso yuscu'niee” nc'e nn'a"
judios tiquila'tjoom'ndyena fiequio
nn'a® samaritanos. 19T'o Jests
nnom, tsoom:

—Xe" cwe' matsei'no™ na jee"
jnda tseixma" naya na fie'cats'aa
Ty'oots'om 'u, ndo' xe"” matsei'no™
'fiee” cwiluiindyo na maca™a
ndaatioo njom', nntseity'oondyu'
noo” na cateijndeiya 'u, ndo' ja

jnda tquiaya cwii na matseijomna’
ndaatioo na nfiequiaana' na
ticantycwii na wando'.

M Matso yuscu'fiee” nnoom:

—Ta, tjaa'na” 'na"” c'oom' na
nncwji' ndaatioo, ndo' tsui'waa, jee"
njoomna'. Quia jo' ¢yuu nnc'oom'yu'
ndaatioo'fiee” na nntseixma"ya
na ticantycwii na wando'a? 12¢Aa
nnts'aache™na' na mache' na 'u
cwiluiit'ma”ndyu'ti' nchiiti weloo
welooya Jacob? Ee jom tyo'om ndaa
tsui'waa, mati ntseinaa” fiequio
quioo' ntsmeii™'e”, ndo' tquiaa®
juuna' ndaa ja.

13T10 Jesiis nnom, matsoom:

—Cha'tso nn'a" na cwiwe
ndaatioomeii” nndyo na
fie'cwennda'na. 14Saa nn'a® na
cwiwena ndaa na mafiequia
tixocats'aana' na necwetina ee
nnts'aana' naquii' n'omna cha'cwijom
ndaa na cwilei'woona' ts'om xo' na
ticantquiee'na' na nnts'aana' na
tijoom cantycwii na nnta'ndo'na.

15Ndo' yuscu'iiee™ matso:

—Jee" 'u Ta quiaa' ndaatioowaa'
cha na tacandyo na fie'c'uatya, mei”
tantseicachjuundyo na fiequii'che”
na candyocwjii'a juuna'.

16 Matso Jesiis nnom:

—C(ja', cwaa™ sa', ndo' jnda jo'
quio'yo' njaa™

17T yuscu'fiee™ nnoom:

—Ja tjaa'na" s'aya.

Matso Jestis nnom:

—Majo'ndyo fi'oom na matsu' na
'u tjaa'na" sa'. '8Ee jnda net'oom
'om sa' ndo' juu ts'a” na m'aa”
fi'e"ndyu' je', nchii sa' jom. Cantyja
na luaa' waa, mayuu' fi'oom tsu'.

19 Jnda na jndii yuscu'iiee”
n'oomwaa', tsoom:

—Jee” 'u Ta, matsei'no™a na 'u
cwiluiindyu' profeta. 20Weloo
weloo ja nn'a” samaritanos
tyola't'maa'ndyena Ty'oots'om
sjowaa. Saa 'o nn'a” judios cwindu'yo'
wats'om t'ma" 'na™'yo' Jerusalén jo'
jo' cala't'maa™ndye nn'a" jom.

21Matso Jests nnom yuscu'fiee™

—'U yuscu, catseiyu' i'oom na
matsjoo njom' na manncue'ntyjo
xje” na nla't'maa'ndye nn'a"
Tsotyaya mei"quiayuuche”, nchii
cwe!' sjowaa 0o Jerusalén. 22'0 nn'a”
Samaria jee” cachjoo cwila'ng"'yo'
cantyja 'naa™ Ty'oots'om, ndo'
cwe' cwila't'maa'ndyo'to'yo' jom.
Saa ja nn'a" judios cwila'ngo™'yaya
'fiee” cwila't'maa™'ndy¢. Ee cantyja
'naa"ya jo' na macwji'n'maa’ié
nn'a”. 22Saa manncue'ntyjo xje",
ndo' je' mamawe'ntyjo na joo nn'a”
na mayuu'che” na cwila't'maa"'ndye
Tsotyaya, maca"na' na
cala'tmaa™ndyena jom cantyja
'naa™ Espiritu na cwiluiifié ndo'
fiequio na mayoona. Ee 1'ue ts'om
Tsotyaya na luaa' cala't'maa”'ndye
nn'a® jom. 24Ty'oots'om cwiluiifié
Espiritu. Jo' chii joo nn'a” na
fie'cala't'maa™ndye jom, maca"na’
na c'omna nacje 'naa™ Espiritu
Santo, ndo' fiequio na mayoona.

25Matso yuscu'iiee® nnoom:

—Ja ntyjii na nncwje'cafioom
Mesias, manque” na cwiluiifé
Cristo. Jom quia na nncwjee"'e",
nntseinchoom'm cha'tso fi'oommei™
ndaaya.

26Matso Jestis nnom:

—Mannco na matseina®ya fi'e"ndyu'

cwiluiindyo nque™.
27Majuu xje™'fiee” ja nn'a”
na cwila'jomndy6 fi'e"fié

210

squie'cafioo”yéa joona. Ticjawee'
n'o0"ya na matseineii” fi'e” cwii
yuscu, saa meii” na ljo' tjaa'na" na
ta'x'aaya 'ndyoo yuscu'iiee™: “¢Ljo'
'ue ts'om'?” oo na l'uuya nnom Ta
Jests: “¢Cwaa” fi'oom matseinei™
fiequio yuscum'aa™?” 28Ndo'
'ndii yuscu'fiee” tsjoo 'naa™'a”,
tjalcwee™e" tsjoom. Tjacatsoom
ndaa nn'a” na m'a” jo' jo"

29__Quio'yo' na nntsaacanty'ia'yo'
cwii tsa"s'a na jnda tso noo” cha'tso
na tijo'ndyo na jnda fies'aa. M'aa™
ts'og" na juu cwiluiifie Mesias.

30Ndo' jlui' na™iiee™ tsjoomna,
ty'ena yuu na m'aa”ya fi'e” Jesus.
31Yoche™ na tyooquiena, ji nn'a®
na t'maa” na cala'jomndy¢ fi'e"hé
I'uuy& nnoom:

—'U Maestro, cwa sa, cwa'.

325aa matsoom ndaaya:

—Ja man'o" cwii na nlcwaa'a na
'o ticaliu'yo'.

33Quia jo' ja na cwindyaaya
fi'oom na mafiequiaa” jlanaa®
che"ncjooya ndaa nc'iaaya. L'uuya:

—¢Aa nnts'aache™na' na
jndyofi'oom cwii ts'a” na
nlcwaa™a"?

34Saa matso Jests ndaaya:

—Luaa waa na matseijomna'
nantquie 'na"ya, na cats'aaya yuu
na l'ue ts'om nque" na jiioom ja,
hasta na jnda jndaa’' ts'iaa” na
ty'ioom ja. 35'0 waa fi'oom tjafiloom'
na cwindu'yo' na fiequiee chi' cwii
tjoo ndo' nntyjeendye nn'a”. Saa
ja matsjoo ndaa'yo': Caleity'iom
ndaa'yo', ndo' canty'ia'yo' ndioche”
na m'a” nn'a” cha'cwijom ntjom
na jnda tma” na nncwantjom ts'a”
cwentaa' Ty'oots'om. Matseijomna'
joona na jnda tue'ntyjo xje" na

ntyjeefie ts'a™. 36 Juu ts'a” na
matyjee ntjom na jnda tue' waa
na mawantjoom ee matseitjoom
nn'a” na nndaana na ticantycwii
na cwita'ndo'na. Ndo' na luaa'
waa, juu ts'a” na manom' ntjom
fiecwiixje” na nfiequiaana' na
neii™'e” cha'xje” juu ts'a” na matyjee
ntjom. 3 Ee juu i''oom na cwilue
nn'a”™ na cwii ts'a® manom' saa
cwiiche” ts'a” matyjeefie, fi'oom
na mayuu' jo'. 3Na majfioo"ya 'o
naquii' ts'iaa" 'na"ya matseijomna’
cha'cwijom na cwitsacatyjeendyo'
yuu na nchii ncjo'yo' jla'cato'yo'
ts'iaa”. Nt'omche” nn'a” jnda
jla'nchu'na na nncuaa ts'iaa” 'naa™
Ty'oots'om naquii' n'om nn'a” ndo'

'o jnda macwitsaquie'yo' ts'iaa"'fiee”.

39Ndo' jndyendye nn'a®
samaritanos tsjoom'fiee” tyola'yu'na
fi'e” Jesus, cwe' nc'e fi'oom 'ndyoo
yuscu'fiee” na tjei'yuu'fie ndaana na
matso: “Jnda t'moo” noo" cha'tso na
tijo'ndyo na jnda fies'aa.” 4%Jnda na
tquie'canom nn'a” samaritanos'nee”
yuu na m'aa” Jests, tyota"na nnoom
na caljoo'fié fi'e"ndyena, ndo' ljoo'iié
tsjoomna we xuee. 4'Ndo' quia
tyondyena fi'oom na tyofiequiaa”,
jndyendyetina tyola'yu'na. 42Ndo'
tyoluena nnom yuscu'fiee™

—Je' tachii macanda cwe' n'oom
na tsu', jo' chii cwilayuu'a. Ee
mancjootyaaya jnda jndyaaya
fi'oom 'Mom. Je' cwila'noo™a na
jom mayuu'che” cwiluiifié Cristo na

macwji'n'maa"fié nn'a" tsjoomnancue.

Sein'ma” Jesus jnda ts'a”
na cwiluiit'ma’iie
43Ndo' quia na jnda teinom
we xuee'fiee” jlui' Jests jo' jo'.

Saalcwaa'a fi'e"fié Galilea. 44Ee
manquiityee” tjei'yuu'ié na
ticala't'maa™'ndye nn'a” cwii
profeta na mafie'cwii ndyuaa™a®
fi'e"ndyena. 45Ndo' quia na
squiaaya Galilea fi'e"fié nn'a"

na m'a" jo' jo' jee” neii"na jom,
jla'ljona jom. Ee mati joona ty'ena
Jerusalén quia tuee' ncuee Pascua,
ndo' nty'iaana cha'tso 'naa” t'ma”
na tyoch'ee” jo' jo'.

46 Jnda jo' saanndaa'a i'e™fié
Canad ts'ondaa Galilea, yuu na
seicwaquee” ndaa na s'aana' winom.
Ndo' tsjoom Capernaum tyom'aa"
cwii ts'a” na cwiluiit'ma”fie cantyja
'naa™ gobiernom. Tyochjoo, jnda
tsa™'fiee”, m'aa"” na wii'. 47 Quia na
jndii tsa™'fiee” na jnda squiaaya
Galilea fi'e" Jestis na jnaa”ya Judea,
tja tsa"'fiee” na m'aa”ya. S'aa ty'oo
nnoom na cja® waa', na catsein'maa”
tyochjoo jnda, ee juu mafe'cue'.
48Ndo' matso Jestis nnom:

—'0 maxje” tixocala'yu'yo' na waa
najndo xe" ticanty'ia'ndaa'yo' na
nnts'aa yuu na xocandaa na nluii
na cwe' ts'a” nnts'aa.

49Nquii ts'a” na cwiluiit'ma”fie fi'e"
gobiernom t'o 'ndyoo Jests. Tso:

—Jee" 'u Ta, maje'ndyo cja' w'aya,
cwii tyoowe!' ti'jndaaya.

50Tso Jestis nnom tsa™'fiee™

—Cja' ee maxje" nlco'yana'
tyochjoo jnda'.

Ndo' juu tsa"s'a'fiee” seiyoom'm
fi'oom na tso Jesus. Tjalcwee™'e"
wa™a”. 51Ndo' yoche" na
mawjaawe™'e” Capernaum,
tquiocatjomndye mosoom'm.
Jla'candiina jom, jluena:

—Jnda wjaaco'yana' tyochjoo
jnda'.

52Tax'ee” ndaa na™nee" ljo' xje”
jna™na' na tjaco'yana' jnaa”. Ndo'
t'oo na™'nee” nnoom:

—Wijache" chjooti na teinom na
quiajmei™ 'ndii tycu na matseicona'
jom.

53Quia jo' tsotye tyochjoo'fiee™
sei'npo"'o"” na mafejuu xje"'nee" tso
Jestis nnoom na nlco'yana' tyochjoo
jnaa”. Ndo' seiyoom'm fi'e" Jesus,
mati cha'tsondye nn'a” wa™a".

54Luaa’ ts'iaa™ na jnda we na s'aa
Jests na tue™'e” Galilea na jnaa”
Judea, na juu ts'iaa™'fiee” tixocaluii
na cwe' mei"nquia ts'a” nnts'aa.

Sein'ma” Jests ts'a" yuu waa peila
Jnda na tuii nmei", saaya
Jerusalén fi'e” Jests ee

tyowaa xuee na jaa nn'a" judios
cwila't'maa™ndyo. 2Nnom tsjoom
Jerusalén tyowaa cwii 'ndyoots'a
t'ma” na jla'cajndyuna '"Ndyoots'a
Canma”. Manndyoo' juuna' tyowaa
cwii peila t'ma” na fiequio fi'oom
hebreo jndyuna' Betesda. Ndioche®
peila'fiee” niom 'om I'aa na cwe'
wanaa"to. 3Naquii' I'aa'fiee” tyoma™
cwii tmaa™ nn'a"wii, fi'e” nn'a® na
nchjaa®, fi'e"” nn'a” na tileic'ooca',
fiequio nn'a” na jnda teintjei” luee,
nc'ee'. Tyomeindoo'na na nleiwoo
ndaatioo na fijom peila'fiee™. 4Ee
tquiache” tquia mandyocue cwii
&ngel na matseitsja ndaatioo'fiee”.
Ndo' quia na jnda tuii na ljo', juu
ts'a” najndyee na nncuo jo' jo', nn'ma”
mei"quia tycu na matjom. 5Jo' jo'
tyom'aa” cwii tsa"s'a na jnda ntquiuu
nchoo' quii nchoo' fiee” chu na wii'.
6Nty'iaa' Jesus juu na waa. Ndo' nc'e
na ntyjee" na jnda teijndye xuee na
matjom na luaa', matsoom nnom:

—¢Aa ne'can'ma"'?

"Ndo' t'o ts'a” na wii' nnoom.
Matso:

—Ta, tjaa 'fiee” nnchjeefie ja quii'
ndaa quia na cwitsjana', ee yoche”
na matseijndg, cwiiche” ts'a" jnda
teinom' ja.

8Ndo' matso Jesis nnom:
—Quicantyja', catseilcwiindyu'
tsue' ndo' cja'ca'.

9Marfioom' tco'yana' tsa™fiee”,
n'maa”. Jnda jo' seilcwiifié tsuee
'naa™a", too™'o" na tjaca”. Ndo'
xuee'fiee” xuee na jaa nn'a" judios
cwita'jndyaaya. 1°Cwe' jo' nt'om
nn'a” judios tyoluena nnom juu ts'a”
na jnda n'ma"™:

—Je' xuee na cwita'jndyaaya. Ljeii
na matsa'ntjomna' tinquiaana' na
wanaa" na nncja'fi'oom' tsue'.

MTio tsa™fiee® ndaana:

—Nquii ts'a” na sein'ma" ja matso
noo” na catseilcwiindyo tsuee
'na"ya ndo' cjofi'g"ya juuna'.

12Ta'x'ee na™'fiee™ nnoom, jluena:

—¢'Nee” juu tsa™'fiee” na matso
njom' na catseilcwiindyu' tsue' ndo'
cja'ca'?

13Saa juu ts'a™ na jnda n'ma®
ticaljeii” 'fiee” sein'ma” jom. Ee nc'e
jndye nn'a” tyom'a” jo' jo!, jo' chii
teindyoo Jests. 1 Jndanquia ljeii
Jests tsa"'fniee” naquii' wats'om t'ma”
'naa” nn'a” judios. Matsoom nnom:

—Je' que™ cwenta, jnda n'ma",
cja'meintyje' na matsei'tjoondyu'
nnom Ty'gots'om cha tintjom' cwii
na cwajndiitiche”.

15Ndo' tsa™s'a'fiee™ tjacatsoom
ndaa nn'a” judios na nquii Jests
sein'ma” jom. 1®Cwe' nc'e jo'
tyol'uee nn'a” judios'fiee” na
cat'uiina' Jests. Tyojoo' n'omna

na nla'cuee'na jom, ee tyoch'ee”
ts'iaa"mei™ meii" xuee na
cwita'jndyeena. 17 Saa Jesis t'0o"
ndaana, tsoom:

—Tsotyaya fiequii'che™ mach'ee”
ts'iaa”, ndo' mati ja.

18 Jnaa™ fi'oomwaa' nn'a®
judios'fiee” tyojoo'ti n'omna na
nla'cuee'na jom. Ee cantyja na
cwitjeii'na cwenta nchii macanda
na seitjoofé cantyja 'maa™ xuee
na cwita'jndyeena, saa mati
nquiuna na seitjoofié na tsoom
na Ty'oots'om cwiluiifie Tsotyee”,
ee na laa'ti' mach'ee" na fie'cwii
cwiluiiné fi'e"fie.

Waa najndeii na matseixma”
Jnda Ty'oots'om

19Quia jo' matso Jesis ndaa
na"'nee™

—N'oom na mayuu'che”
matseina”ya ndaa'yo'. Ja na
cwiluiindyo Jnda Ty'oots'om,
ticalatiuu'yo' na fiequii' cantyja na
I'ue ts'go™ nnts'aa. Ja fiequii'che”
cantyja na manty'ia na mach'ee
Tsotya, jo' na mats'aa. Ee ja na
cwiluiindyo Jnaa”, fiequii'che”
mats'aa cha'xje” na manty'iaya
na mach'ee”. 20Ee Tsotyaya
m'aa” na candya' ts'oom ja na
cwiluiindyo Jnaa®. Ma'moo"
noo" cha'tso na mach'ee”. Ndo'
m'mg"tyee”che” ts'iaa” na t'ma"ti
na cats'aa cha cats'aana' na
cjaawee'tiche” n'om'yo'. 2'Ee
cha'xje” nquii Tsotyaya mafiequiaa
na cwitando' 'oo, mati ja na
cwiluiindyo Jnaa” mei"quia
ts'a” na l'ue ts'oo” mafequia
na tseixma" na ticantycwii na
wando'. 22Tsotyaya mei"cwii ts'a®

n

ticu'xee". Saa 1'00 ja na cwiluiindyo
Jnaa" jnda tquiaa” cha'waati na
nntu'xe"ndye nn'a”. 23Ee 1'ue ts'oom
na fiecwii xje" cala't'maa™'ndye
nn'a” ja na cwiluiindyo Jnaa”,
cha'xje" cwila't'maa™'ndyena
jom. Saa mei"cwi'fiee"che” ts'a”
na tifie'catseit'maa™'fe ja na
cwiluiindyo Jnaa” mei” Tsotyaya
ticatseit'maa™'fie tsa"'fiee”.
24'N'oom na mayuu'che” matsjoo
ndaa'yo'. 'Nee” juu na mandii
fi'oom 'ndyo ndo' matseiyu' fiequio
nque” na jhoom ja, juu tsa"'nee"
matseixma" na ticantycwii na
wando', mei” ticatu'xe"fie cantyja
jnaa™. Neseixma™ na ts'oo juu saa
je' matseixma® na ticantycwii na
wando'. 25N'oom na mayuu'che”
matsjoo ndaa'yo'. Nncue'ntyjo xje"
ndo' je' mawe'ntyjona' quia na
nndye nn'a” na jnda tja jndye ja
na cwiluiindyo Jnda Ty'oots'om.
Ndo' nn'a” na cwila'yu' fi'e"ndyo
nfiequia na nnta'ndo'na. 26Ee
cha'xje" nquii Tsotyaya matseixmaa”
na wanoom'm cantyja 'naa™ nque”,
malaa'ti' jnda tquiaa® noo" na
cwiluiindyo Jnaa", na matseixma"ya
na wando'a cantyja 'na™ nnco. 2 Ndo'
jnda tquiaa” najndeii na matseixmaa”®
na ja nncu'xa"” nn'a” cantyja
jnaa"na, nc'e cwiluiindyo ts'a” na
jna” cafioom'luee. 28 Tacal'a'yo' na
jee" cwijaawee' n'om'yo' na luaa'
tsjoo ee nncue'ntyjo xje” na cha'tso
'oo na too'ndye ndei'luaa, nndyena
jndyeya. 22 Joo nn'a” na jnda fiel'a
na maty'iomyana', nntando'xcona
na ticantycwii na cwita'ndo'na.
Saa joo nn'a” na tyoolaxma® na
maty'iomyana', nntando'nnda'na na
nnt'uiitye™na’' joona.

Waa najndeii na matseixma" Jestis

30°'Tjaa na nndaa nnts'aa cantyja
na matseixma” nnco. Cha'xje" na
matseijndo' Ty'oots'om ts'oo"ya,
jo' na macu'xa". Ndo' macu'xa"ya
cha'xje” na maty'iomyana'. Ee
nchii mal'uee'ndyo na nluii yuu na
l'ue ts'00" nnco. Mal'uee'ndyo na
nnts'aa yuu na l'ue ts'om Tsotya
na jiiom ja quii'ntaa™yo'. 3!Xe"
macwji'yuu'ndyo cantyja 'ma"ya,
ticajnda fi'oom'fiee”. 32Saa m'aa"
cwiiche” na macwji'yuu'fie cantyja
'na”ya, majuu Juan. Ndo' ntyjiiyaya
na juu i'oom'niee” tseixma"na' na
mayuu'. 33Mancjo'yo' jiom'yo
nn'a” na m'aa” ndo' i'oom na
tjei'yuu'nié cantyja 'ma"ya, fi'oom
na mayuu' juuna'. *4Saa ja
ticantyjaa' ts'oo"” n'oom na
cwitjei'yuu'ndye nn'a” cantyja
'na"ya. Luaa' matsjoo cha nndaa
nncwjin'maa”ndyo 'o. 3% Juan'fiee
tyoseixmaa” cha'cwijom
ldmpara na matseixueena' jo
ndaa nn'a”. Ndo' 'o xje” na
fiet'oom t'om'yo' na nei"'yo' ee
nquiu'yo' i'oom na tyofiequiaa”
cha'cwijom seixueefiena' naquii'
n'om'yo'. 36Saa waa fi'oom na
macwiji'yuu'fiena' cantyja 'na"ya
na t'ma"ti cwiluiinena', nchiiti
fi'oom na tjei'yuu'nie Juan. Joo
ts'iaa" na tquiaa Tsotyaya na
catseicandaa'ndyo na mats'aa,
joona' cwitjei'yuu'ndyena’' cantyja
'na”ya na nque” jiioom ja. 3”Ndo'
nque” na jiioom ja quii'ntaa™'yo’
macwji'yuu'ié cantyja 'na"ya
naquii' i'oom'm. 'O mei"jom ndii'
tyoondye'yo' jiiee™e”, mei” na
nnty'ia'yo' chiuu waa”. 3 Mei”

n

fi'oom'm tic'oomna' naquii'
n'om'yo', ee 'o tifie'cala'yu'yo'
fiequio ja na jiioom. 3 Tcuu tcuu
cwilama™yo' fi'oom' Ty'oots'om
na teiljeii teiyo ee cwila'tiuu'yo'
cwe' na cwil'a'yo' na ljo!, jo'
na nnda'yo' na ticantycwii na
cwitando'yo' jo nnoom. Ndo' joona'
cwitjei'yuu'ndyena' cantyja 'na"ya.
40Gaa tifie'cala'jomndyo' cantyja
'na"ya cha nndaa nlaxma"'yo' na
ticantycwii na cwitando'yo'.

41°Ja ticantyjaa' ts'oo” na
nla't'maa”'ndye nn'a® ja. 42Ee
matsei'no™a cantyja 'na"'yo' na
juu na m'aa" Ty'oots'om na candya'
ts'oom nn'a”, ticala'xma"'yo' jo".
43M'aa"ya quii'ntaa™yo' fiequio
xuee' Tsotyaya, saa 'o ticala'ljo'yo'
ja. Saa xe" cwiiche” ts'a” nncwjee'
flequio xuee' nquii, maxje"
nla'ljo'yo' juu. 44'0 cwil'ue'yo'
na nla't'maa"'ndye nc'ia'yo' 'o,
saa tical'ue'yo' na ntseit'maa"'iie
nquii Ty'oots'om 'o. Ndo' na luaa'
cwil'a'yo!, tixocandaa nla'yu'yo'
fi'e"ndyo. 4%Saa ticala'tiuu'yo'
na manncotya nntsjoo jna™'yo'
nnom Tsotya. M'aa” cwiiche” na
mafiequiaa jna"'yo', manquiiti
Moisés, tsa” na jee” cwicantyjaa'
n'om'yo'. 46Xe™ cwila'yu'yo' fiequio
Moisés, quia jo' mati nla'yu'yo'
fi'e"ndyo, ee seiljei” cantyja 'na"ya.
47Saa xe" 'o tifie'cala'yu'yo' i'oom
na seiljei”, quia jo' ¢chiuu ya nl'a'yo!
na nla'yu'yo' fi'oom na matseina"?

Tquiaa Jestis na tcwa' 'om mei” nn'a”
(Mt. 14:13-21; Mr. 6:30-44; Lc. 9:10-17)
Jnda teinom na nmeii™,
teity'ioo'a ndaaluee Galilea
fi'e” Jesds na mati jndyu juuna'

Tiberias. 2Ndo' cwii tmaa™ nn'a”
na jndyendye ty'entyjona naxee™'e”
ee jnda nty'iaandaana ts'iaa” t'ma”
na tyoch'ee” na tyotsein'maa”
nn'a"wii. 3Quia jo' ja nn'a” na
t'maa” na cala'jomndyd ts'iaa”

na mach'ee”, saawaaya cwii sjo
fi'e"hé. Jo' jo' saawindyuaandyg.
4Ndo' quia ljo' manndyoo' nncuee'
Xuee pascua na jaa nn'a” judios
cwilacwjaaya canma®. SNdo' Jesis
jleity'iom nnoom, manty'iaa™a" jnda
manquioquie cwii tmaa™ nn'a” na
jndyendye. Quia jo' matsoom nnom
Felipe:

—¢Yuu nla'jndaaya nantquie cha
nndaa nlcwa' cha'tsondye na"m'a"'?
6Luaa' matsoom cha nleitquioo'
chiuu m'aa™ ts'om Felipe. Ee nque®
mantyjiichee™ ljo' nnts'aa”. 7T'o

Felipe nnoom, matso:

—Mei" xe" we sia"nto s'om
denarios na nlacatsuuya na
nla'jndaaya ntyoo', saa maxje"
xocwijndeii juuna' na nlcwa' cwii
cwii joona meii” fie'chjoowi'.

8Cwii ncjoondyd nn'a” na
cwindyaayé fi'oom na mafiequiaa”,
tsa” na jndyu Andrés, tyjee Simén
Pedro, matso nnom Jests:

9__Njaa" m'aa" cwii tyochjoo na
maleifi'oom 'om ta™ tyoo' na tuiina'
fiequio jndaatyoo' lquee” cebada fi'e"
we catscaa chjoo na jnda jneii” saa
¢cwaa” nndaa' nmei™ na jndyendye
nn'a™?

10T Jests, matsoom ndaaya:

—Candu'yo' ndaa nn'a” na
cwindyuaandyena.

Ndo' jo' jo' jndye jnda nch'u
niom. Quia jo' teindyuaandye nn'a",
ndo' tuee' cha'na 'om mei"ndye
na"nom. " Quia jo' to'fiom Jests

ntyoo'fiee”. Tquiaa" na quianl'uaa’
Tsotyee™ cantyja 'naa” joona'. Jnda
jo' tyoc'oom joona' ndaa ja nn'a”

na t'maa” na cala'jomndy¢ fi'e"fié.
Ndo' ja t'0o"ya joona' ndaa nn'a”

na meindyuaandye. Ndo' malaa'ti'
s'aa” fiequio calcaa nch'u, cwanti
na fie'catquiina na cwii cwiindyena.
12 Jnda na tjacjoona, quia jo' ndaa ja
na cwila'jomndy6 fi'e"ié tsoom:

—Cala'tjom'yo' nta™ cajndaa na
'ndiina’ cha tints'aana' na cwe'
nlei'ndaa'na'.

1BNdo' jlatjoo™ya nta™ ntyoo' na
'ndiina' na tcwa' na™'fiee” na tuiina'
fi'e” jndaatyoo' cebada. Jla'catgo'a
canchoo'we tsquiee fi'e" joona'.
14Ndo' na™fiee”, jnda na nty'iaana
ts'iaa™'fiee™ na s'aa”™ na ma'mo"na’
na waa najndeii na cwiluiifé,
tyoluena:

—Mayuu'che” tsa”s'am'aa™
cwiluiifié nquii profeta na mawaa
ljeii na matsona' na nncwje'cafioom
tsjoomnancue na nfiequiaa n'oom'
Ty'oots'om.

15Ndo' sei'no™ Jesiis na mawaa
xje" na nnquioc'om na"'fiee” jom
ndo' fiequio najndei'na' na nlque™na
jom na nluiifié rey. Cwe' jo' cwiiche”
cwii ndii' tjannaa"'a” na fienque” jo
sjo.

Tjacaa Jestis nnom ndaaluee
(Mt. 14:22-27; Mr. 6:45-52)

16Ndo' quia na tuee' na jnda
tmaa”, ja nn'a" na t'ma” Jesuds na
cala'jomndy0 f'e"fié, saacuaaya,
squiaaya 'ndyoo ndaaluee. 17 Jo
jo' tugoya cwii w'aandaa, na
nncwity'ioo'd ndaaluee na
nntsquiaaya Capernaum. Ndo'
quia tuee' na teijaa”, ticando' na

nncwje'cafioom ji. ¥ Ndo' nc'e
na jndeii tioo jndye tyotseiwena'
ndaaluee'fiee”. 19Jo' chii fie'om
oo yom kilémetros jnda tjacaa
w'aandaa'fiee” na cwicantyjaandyd
n'oom pala'. Xje"'fiee" nty'iaaya na
mandyocaa Jesis nnom ndaaluee
na matseicandyoo'fié na m'aa"ya.
Jee™ ndya' jla'catyuendyd. 20 Tsoom
ndaaya:
—Mannco luaafie, tilacatyuendyo'.
21 Jee™ ndya' neii"y4 s'aana' na
to'foo"ya jom ts'om w'aandaa. Ndo'
mantyjache” tue'cafioom juuna' yuu
na cwitsaaya.

Cwil'uee nn'a” Jests

22Ndo' teincoo cwiiche® xuee,
nn'a” na jndyendye na ljoo'ndye
xndyaa' ndaaluee yuu na tquiaa
Jestis na tcwa'na, tyoque™na cwenta
na fie'cwii w'aandaa chjoo fietuaa.
Tjafijoom' n'omna na ticuoo”
juuna' iequiondy¢ ja nn'a” na
cwila'jomndyg ts'iaa” na mach'ee™.
235a3a nt'omche” 'aandaa nch'u na
jna" Tiberias, tquie'cafiomna' yuu
na tcwa' na"'fiee” ntyoo'niee” na
jnda tquiaa Ta Jesis na quianl'uaa'
Tsotyee™. 24Quia jo' tug na™'fiee®
I'aandaa nch'u'fiee”. Ty'ena tquiena
Capernaum na ty'ecal'ueena Jests.
Ee jlamo"'na na tac'oomiié yuu na
tquiaa” na tcwa'na, mei” ja nn'a”
na t'maa” na cala'jomndy¢ fi'e"hé
ts'iaa" na mach'ee”.

Jests cwiluiifié tyoo' na
cwita'ndo' nn'a®
25Ndo' quia na jnda jliuna
Jesus cwiiche” xndyaa' ndaaluee,
tyoluena nnoom:
—DMaestro, ¢ljo' xje" jndyo' luaa?

26T190" ndaana, matsoom:

—N'oom na mayuu'che” na
matsjoo ndaa'yo'. 'O cwil'ue'ya'yo'
ja nchii nc'e na nty'ia'yo' ts'iaa”
na s'aa na tixocandaa nts'aa cwe'
mei"quia ts'a” saa cwe' nc'e na
tcwa'yo' tyoo' na tquiaana' na
tjacjo'yo'. 27'0 cwijoo' n'om'yo' na
nleijndaa' nantquie, ndo' joona' 'na”
na cwilei'ndaa'. Saa ticaty'iomna'
na cwil'a'yo' na ljo'. Calajnda'yo’
na nliu'yo' cwii na cha'cwijom
nantquie na cantyja 'naa™ juu
jo' nla'xma™'yo' na ticantycwii na
cwitando'yo'. Ja na cwiluiindyo ts'a®
na jna" cafioom'luee nfiequia juu
na matseijomna' nantquie naquii'
n'om'yo' ee Tsotyaya Ty'oots'om
ma'mog” na jnda tquee” ja
ts'iaa"meii".

28Quia jo' nt'omndyena jluena
nnoom:

—¢Ljo' maca™na' na cal'aaya cha
na nncjaawee' ntyjii Ty'oots'om ja?
29T19 Jestis ndaana, matsoom:

—Luaa waa na l'ue ts'oom
fi'e"ndyo' na cala'yu'yo' fiequio ja
na jiioom.

30 Jo! chii t'oona nnoom:

—<¢{Cwaa" cwii nnom na nntsa'
nnty'iaaya na tixocaluii na cwe'
ts'a” nnts'aa cha m'mg"na' ndaaya
na waa na cwiluiindyu' ndo' cha
na nla'yuu'a ii''e"ndyu'? 3'Nquiee
weloo welooya tyocwa'na mané
quia tyom'a"na ndyuaa yuu na tjaa
nn'a” c'om, cha'xje” na matso ljeii
fi'oom' Ty'oots'om na teiyo teiljeii:

“Tquiaa Ty'oots'om tyoo' na jna”
cafiloom'luee na tcwa'na.”
32T19 Jestis ndaana, matsoom:

—N'oom na mayuu'che” matsjoo

ndaa'yo'. Juu mand na tquiaa

Moisés nchii cwiluiifiena' tyoo'
na jna" na m'aa" Ty'oots'om.
Saa nquii Tsotyaya mafiequiaa
juu na mayuu' na jna" na m'aa”
cafioom'luee na matseijomna' juu
cha'na tyoo'. 33Juu na cwiluiifie
tyoo' na mafiequiaa Ty'oots'om,
cafioom'luee jna" jndyocue. Juu
mafiequiaa na la'xma" nn'a” na
ticantycwii na cwita'ndo'na.
34Quia jo' tyoluena nnoom:

—Jee" 'u Ta, fienquii'che” quiaa'

tyoo'mei™ ndaaya.
35Ndo' t'o Jesis ndaana,
matsoom:

—Ja cwiluiindyo tyoo' na
mafiequiaya na la'xma" nn'a” na
ticantycwii na cwita'ndo'na.

'Nee® juu ts'a” na nntiofie I'0g,
matseijomna' juu cha'cwijom ts'a”
na jnda tjacjoo' na macwa'. Ndo'
'fiee” ts'a” na matseiyu' fi'e"ndyo
nquioo na teii” naquii' ts'om cha'na
quia ma'uu ts'a” ndaa. 36Saa cha'na
fi'oom na jnda tsjooya ndaa'yo',
meii” na jnda nty'ia'ndaa'yo' ts'iaa"
na mats'aa, maxje” ticala'yu'yo'.
37Cha'tso nn'a" na mafiequiaa
Tsotyaya 1'00, nntioondyena I'0o.
Ndo' 'fiee” juu ts'a” na nntiofie
I'ogya tijoom nnts'aa na tico'fio”
juu. 38Ee ja na jnaa"ya cadoom'luee
nchii na jndyoo na cats'aa ljo' na
I'ue ts'0o". Saa jndyoo na cats'aaya
yuu na l'ue ts'om nque” na jioom
ja. 3¥Ndo' Tsotyaya na jiioom ja
luaa waa na l'ue ts'oom na cats'aa,
na cha'tsondye nn'a” na jnda
tquiaa” I'ogya, mei"cwiindye joona
ticatsuufie afimaa™. Ndo' xuee na
macanda nfiequia na nnta'ndo'xco
cha'tsondye joona. 49Ee Tsotyaya
I'ue ts'oom na cha'tsondye nn'a” na

n

cwinty'iaa ja na cwiluiindyo Jnaa”
na cwila'yu' fi'e"ndyo nnto'floomna
na ticantycwii na cwita'ndo'na.
Ndo' xuee na macanda ja nfiequia
na nnta'ndo'xco joo nn'a” na jnda
tja.

41 Jnda na tso Jests fi'oomwaa',
tyola'ncjoo'ndye nn'a" judios'fiee®
fi'oom na tsoom: “Ja cwiluiindyo
tyoo' na jnaaya cafloom'luee.”

42Ee tyoluena:

—Jestism'aa™ ¢aa nchii jnda
José jom? Cwita'jnaa™a tsotyee”,
tsofiee”. ¢Chiuu na tsoom na jnaa®
cafloom'luee, jndyocuee™?

43T10 Jestis, matsoom ndaa
na"'nee™

—Tala'ncjoo'ndyo' cantyja 'naa™
n'oomwaa'. 44Ee tjaa'na" cwii
ts'a” na nndaa nntiofie 1'0o xe"
nchii Tsotya na jfioom ja nnts'aa”
na cats'aa tsa"'fiee” na ljo'. Ndo'
Xuee na macanda ja nnts'aa na
nncwando'xco tsa™fiee”. 43Ee
profetas, waa fi'oom na jla'ljeiina na
matsona": “M'mo” Ty'oots'om ndaa
cha'tso nn'a".” Luaa' fie'catsona' na
ticwii cwii ts'a” na jnda jndii fi'oom
na ma'mo” Ty'oots'om ndo' jnda
sei'ng" juuna', tsa"'fiee” nntione
l'ooya.

46’N'oomwaa' tica'mo™na' na jnda
nty'iaa' ts'a” Tsotyaya Ty'oots'om.
Macanda ja na jioom quii'ntaa™'yo!,
ja jnda nty'ianoo"ya jom. 47 N'oom
na mayuu'che” matsjoo ndaa'yo',
fiee” juu na matseiyu' fi'e"ndyo juu
matseixma® na ticantycwii na
wando' aimaa'. 48Ja cwiluiindyo
tyoo' na mafiequiaya na cwita'ndo'
nn'a® 4°Weloo weloo'yo' tcwa'na
mand jo ndyuaa yuu na tjaa nn'a”
c'om, ndo' tjana. 50Ja cwiluiindyo

tyoo' na jnaa”ya cafioom'luee.
Mei"cwi'fiee"che” ts'a" na nlcwa',
tixocatsuuiie. ! Ja na jnaaya
cafiloom'luee cwiluiindyo tyoo'
na mafiequiaya na cwita'ndo'
nn'a”. Mei"cwi'fiee"che" ts'a” na
nlcwa' tyoo'waa mamatseixma”
na ticantycwii na wando'. Ndo'
juu tyoo' na mafiequiaya cha na
nnta'ndo'na jo nnom Ty'oots'om,
seii'a cwiluiifie Jo'.
52N'oomwaa' s'aana' na

jla'ncjoo'ndye nn'a” judios'fiee”
fiequio nc'iaana. Tyoluena:

—Manquiuuya na xocandaa
niequiaa tsa"m'aa™ seii"'e” na
nntquiaa

53Quia jo' tsotiche™ Jests ndaana:

—N'oom na mayuu'che” matsjoo
ndaa'yo', xe" ticatquie'yo' seii'
ja na cwiluiindyo ts'a” na jna”
cafiloom'luee ndo' na cwe'yo'
nioom'a, ticala'xma"'yo' nn'a" na
tando' afimaa”. 34Nquii ts'a" na
jnda tquii seii'a ndo' jnda t'uu
nioom'a tseixma" na ticantycwii
na wando'. Ndo' xuee na macanda
nnts'aaya na nncwando'xcoom.
55Ee seii'a matseixmana'
nantquie na tjacantyja naya ndo'
nioom'a matseixma"na' juu na
nnc'uu ts'a" na tjacantyja naya.
56Mei"cwi'fiee"che™ ts'a” na maquii
seii'a ndo' ma'uu nioom'a, tye"
matseitjoom'na' tsa"'fiee” ii'e"ndyo,
ndo' tye” matseitjoom'na' ja fi'e"fié.
57Nquii Tsotyaya na jioom ja
quii'ntaa™yo', jom wanoom'm
ndo' cantyja 'naa™a” mati wando'a.
Maluaa' matseijomna' fi'e” ts'a” na
magquii seii'a, nncwando' afimaa™
cantyja 'na"ya. 58 Matseina"ya
cantyja 'naa™ nquii na cwiluiifie

tyoo' na jna” cafioom'luee.
Tyoo'waa titseixma"na' cha'na
mand na tcwa' weloo welo'yo' ndo'
tjana. Saa ticatseijomna' cantyja
'na"ya cha'na mané'iiee”. Ee
mei"cwi'fiee"che” ts'a” na nlcwa'
tyoo' na matseixma"ya, tijoom
nncue', m'aa” ndo' m'aa” na wando'.

59N'oommei™ seinei” Jestis
yoche™ na tyo'moo” ndaa nn'a” quii'
wats'om 'naa” nn'a” judios tsjoom
Capernaum.

N'oom na ticantycwii na
wando' afimaa™ ts'a”.
60Majndye nn'a™ na tyola'jomndye
fi'oom na tyofiequiaa®, quia jndyena
fi'oomwaa' jluena:

—Jee" jndei'na' i'oom na
matseineii”, tixocandaa nlajomndyo
juuna'.

61Ntyjii Jests naquii' ts'oom na
cwila'ncjoo'ndye na™'fiee” cantyja
f'oom na seineii” ndaana. Jo' chii
tsoom ndaana:

—¢Aa cwila'lewe' fi'oommei™
'0? 62Quia jo' c'oom'yaya
n'om'yo' chiuu nnts'aana' 'o quia
nnty'ia'ndaa'yo' ja na cwiluiindyo
ts'a” na jna" cafioom'luee na
nncjowaannda'a nandye yuu na
fiet'oo"jndyaa. $3Macanda nquii
Espiritu mafiequiaa” na cwita'ndo'
nn'a” jo nnom Ty'oots'om. Nchii
cantyja 'naa” seiina na la'xma"na
na ljo'. N'oom na mafiequiaya
cwiluiifiena' cantyja 'naa™ Espiritu
ndo' nc'e juuna' jo' na wando'
ts'a™. 64Saa ndicwa" fi'ee”'ndyo' na
ticalayu'yo' fi'e"ndyo.

Luaa' matsoom ndaana ee
cantyjati na too"'o" na manequiaa”
fi'oom, mantyjee” 'fee" joo

na ticala'yu' fi'e"iié, ndo' 'fiee”
juu na nfilequiaa cwenta jom.
65Matsotyee”che™

—Cwe' nc'e jo' na jnda tsjoo
ndaa'yo' macanda nndaa
ntseijomiie ts'a” fi'e"ndyo quia
mafiequiaa Tsotyaya na caluii na
ljo'.

66Ndo' nc'e fi'oomwaa', majndye
nn'a” na tyondyejndyeena fi'oom
na tyofiequiaa”, ty'elcwee'na.
Taticala'jomndyetina fi'e"fié.
67 Jo' na tax'eené ndaa ja nn'a"
na canchoo'we na t'maa” na
cala'jomndyo fi'e"fié, matsoom:

—Ndo' 'o je' ¢éaa mati nntg"'ndyo'
fi'e"ndyo?

68Simo6n Pedro t'oo”, matsoom:

—Jee" 'u Ta, ticatsona' na
nla'jomndyo fi'e" cwiiche” ts'a”, ee
fi'oom na matseinei™ manequiaana’
na ticantycwii na cwitandoo'a.
69Ndo' ja jnda macwila'yuu'a
ndo' jnda macwila'noo™a na
'u cwiluiindyu' Cristo, Jnda
Ty'oots'om na wando'.

70T'g Jests, matsoom ndaaya:

—Ja tjeii'a 'o na canchoo'wendyo'.
Ndo' cwii 'o m'aa™fie cantyja 'maa™
tsa”jndii.

7 Luaa' matsoom na ma'moo”
Judas Iscariote, jnda Simén.
Ee tsa"'nee" niiequiaa cwenta
jom. Mati juu cwii ja na
canchoo'wendy®.

Tifiecala'yu' ntyjee Jests fi'e"iié
Jnda tuii na nmeii™
tyoma'nogo"ya ts'ondaa Galilea

fi'e” Jesus. Ee jnaa™ na tyoque"ndye
nn'a” na cwiluiitquiendye ndaa
nn'a” judios na fie'cala'cuee'na

jom, jo' chii tifie'cja™ Judea. 2Ndo'

jaawindyoo' na nncuee' ncuee na
cwila't'maa”'ndye nn'a” judios quia
na quil'ana xe"nquie' ncwa"' na
cwijaafijoom' n'omna chiuu fiet'om
weloo weloona ndyu'fiee"che”.
3Ndo' na manncuee' xuee'fiee™
tyolue ntyjee” nnoom:

—Cwa sa, calui' fijaa"iie. Cja'
Judea cha nn'a” na m'a" la'fie” na
cwila'jomndye fi'oom na mafiequiaa’
mati nnty'iaana ts'iaa” na mache'.
4Ee ts'a” na matseicantyjaa' ts'om
na cala'yu' nn'a” fi'e"fie, ticatsona'
na nljoo'iie jo jndaa. Quiaandyu' na
caliu cha'tso nn'a" ts'iaa” na mache'.

5Nmeii” jluena nnoom ee mei"
joona ticala'yu'na fi'e"iié. 8Quia jo'
matsoom ndaana:

—Tyoowe'ntyjo xje" na ca'moo"ya
ndaa nn'a” na cwiluiitquiendye
na cwiluiindyo nquii na
macwji'n'maa"ne nn'a". Saa 'o
mei"quia xje" na fie'conom'yo',
tjaa'na® na teincuu'. 7Joo nn'a®
tsjoomnancue tijndoona 'o. Saa
cantyja 'na" ja luaafie, fiequii'che”
m'a"na na jndoona ja, cwe' nc'e
na macwji'yuu'ndyo cantyja 'naa®
natia na cwil'ana. 8Tsa'yo' na
fiencjo'yo' xueewaa', ja tjooche"
na nncjo xuee. Ee tjooche” na
nntseica'mo”ndyo na cwiluiindyo
nquii na macwji'n'maa®fie nn'a".

9Ndo' jnda na tsoom na luaa'
ndaana, ljoo'fietyee” we ndyee xuee
Galilea.

Tja Jests na tuee' xuee
xe"nquie' ncwa™
10Ndo' jnda na ty'e ntyjee” na
tuee' xuee, quia jo' mati jom
tjantyjoo", saa titseica'mo"fié ndaa
nn'a". Tjaa" cha'cwijom ts'a” na

tical'ue ts'om na caliu nn'a” na
m'aa”™ 1""Ndo' nn'a" judios na ticuee'
n'omna jom jee" tyol'ueena jom
quii'ntaa” nn'a” na tquio ncuee.
Tyota'x'eena, tyoluena:

—<&éYuu m'aa” tsa™'nee"?

12Ndo' t'ma™ waa na ticatjoom'
na jla'nei” nn'a” na jndyendye
cantyja 'naa™a". Ee cwantindye
joona tyolue: “Ya ts'a"fie tsa"m'aa™.”
Saa nt'omche” tyolue: “Tiyuu!, ee
manquiu'nn'aa” nn'a".”

13Saa cwe' nc'e na nquiaana nn'a®
judios na cwiluiitquiendye ndaana,
jo' na ticala'nei"ndyeyuna cantyja
'naa™a".

14 Jnda na tuee' xcwe ncuee,
tjaque™e" naquii' wats'om t'ma"
ndo' jo' jo' tyo'moo” ndaa nn'a".
155aa tileicala'no™ nn'a™ judios na
cwiluiitquiendye. Tyoluena:

—Nchaa' I'uu na tja tsa"m'aa™
scwela. Quia jo' échiuu na jee" ya
matseitjoom'm fi'oom?

16T1o Jestis ndaana, matsoom:

—Nchii nnco matseijndaa'ndyo
fi'oom na ma'moo”ya. Nque" na
jfioom ja seijndaa'ié chiuu catsjogya.
7TMei"cwi'fiee"che™ ts'a” na fie'cats'aa
cantyja na matsa'ntjom Ty'oots'om,
juu nntsei'no™ aa Ty'oots'om
seijndaa'fie fi'oom na ma'mog"ya, 0o
aa cwe' N'oom na seitiuu nnco na
mafiequiaya. '8 Mei"cwi'fiee”che®
ts'a” na macwji' i'oom cantyja
'naa™ nquii, matseijndeii tsa"'fiee”
na caluiit'ma”fié ndaa nc'iaa™a".

Saa ts'a” na matseijndeii na
catseit'maa™'fiena' nquii na jiom

jom, tsa™fiee” cwiluiifié na mayom'm.

Tiquinquiu'nn'aa”.
19’Moisés seiljei” i'oom na
tque” Ty'oots'om ndaa'yo' na

matsa'ntjomna'. Saa meii”
na ljo', mei"cwiindyo' 'o
tyoola'candaa'ndyo' juuna'. Ee xe"
cwila'canda'yo' juuna' xoque"ndyo'
na nlacue'yo' ja.

20Nn'a" na jndyendye t'oona
nnoom, jluena:

—'U tsa"jndii matseixma™. ¢{'Nee®
ts'a® maque"iie na nntseicuee' 'u?

21T19 Jests ndaana, matsoom:

—Xuee na cwita'jndyaaya
sein'ma”ya ts'a” na leicjacaa, ndo'
s'aana' na tjoom' ticala'ng"'yo'.
22Gaa cala'ng™yo' i'oom na nntsjoo.
Tso Moisés na cal'a'yo' costumbre
yonom nda'yo' na 'ndaandye. Ndo'
cwila'candaa'ndyo' fi'oom'fiee” meii”
xuee na cwita'jndyaaya. Saa nchii
jom seicatoo™'o” costumbre'fiee”.
Nquiee weloo welooya jla'catoo'na
juuna'. 22Nquiu'yo' na mafiequiaa
ljeii na tquee” na wanaa” na
cwil'a'yo' costumbre'fiee” mei” xuee
na cwita'jndyaaya. Ndo' na luaa'
waa, chiuu na cwila'wjee'yo' ja
nc'e na juu xuee na cwita'jndyaaya
sein'ma”ya cwii ts'a” na wii'. 24Jo
chii tintjei'yo' cwenta na cwe' tomti
cantyja na cwiwitquioo'. Catjei'yo'
cwenta cantyja na maty'iomyana'.

Jestis éaa Cristo cwiluiiné?

25Quia jo' nt'om nn'a" Jerusalén
tyota'x'eena ndaa nc'iaana:

—¢Aa nchii tsa”s'am'aa™ ts'a”
na cwil'uee na"ma”n'iaa” na
nla'cuee'na? 26Saa canty'ia'yo'
fiequio na jndoo' jndye nn'a"
matseineii”, mei” tjaa ljo' coluena
nnoom. ¢Aa nnts'aache™na' na
cwila'tiuu na"ma"n'iaa” cwentaaya
na tsa"m'aa™ mayuu'che” cwiluiifié
Cristo? 27Saa nque” quia nncwjee™e®

tjaa 'nee" juu nntsei'no™ yuu
jna"yom. Saa tsa"m'aa™
manquiuuyaaya yuu jnaa”.

28 Jnda jndii Jesus na jluena
fi'oomwaa', seiwee" jiiee™'e".
Matsoom:

—Mach'eena' na cwita'jna™yo' ja
ndo' manquiu'ya'yo' yuu ts'a” ja. Saa
nchii na jndyoo cantyja 'na” nnco.
Nque" na jiioom ja quii'ntaa™yo'
cwiluiifié na mayom'm, saa jom
ticatalma™yo'. 22Saa ja mawajna™a
jom, ee jnaa”ya jo nnoom,
ndo' manquiityee” jioom ja
quii'ntaa™yo'.

30Cwe' nc'e na tsoom fi'oomwaa',
tyoque"ndye na"ma"n'iaa” na
nnt'uena jom. Saa nc'e na
tyoowe'ntyjo na ntyjii Ty'oots'om
na nncwinoom nawi' t'ma”, jo' chii
mei"cwiindyena ticat'uii jom. 3'Ndo'
jndyendye nn'a" na tyom'a"na jo' jo',
jla'yu'na fi'e"fié. Ndo' tyoluena ndaa
nc'iaana:

—~Quia nncwjee' nquii Cristo,
¢aa nnts'aache™na’' jndyeti ts'iaa”
nnts'aa” na tixocandaa na nluii na
cwe' ts'a” nnts'aa nchiiti na mach'ee
tsa"m'aa"'?

Ty'ecat'uena Jests

32Nn'a" tmaa™ fariseos tyondyena
na nmeii” fi'oom tyola'nei” nn'a"
na jndyendye cantyja 'maa™ Jests.
Jo' chii jla'jomndyena fiequio
ntyee na cwiluiitquiendye ndaa
nc'iaana nn'a” judios. Jioomna
nn'a” na cwil'a cwenta wats'om na
c'oocat'ue na™fee" jom. 33Matso
Jestis ndaa nn'a" na jndyendye:

—Chjootindyo cwii m'aa"tya
fi'e"ndyo'. Ndo' ndanquia
nncjolcwa'nnda'a na m'aa”

nque” na jhoom ja na m'a"'yo'.
34Quia ljo'che™ nl'ue'yo' ja
saa taxocaliu'yo' ja. Ndo' yuu
na nnc'gg"ya, 'o xocandaa
nntsquie'cafiom'yo'.
35Quia jo' nt'om nn'aa"ya nn'a”
judios tyoluena ndaa nc'iaana:
—<&Yuu nncjaayuu tsa"m'aa™
na xocandaa nliuuya jom? ¢Aa
nnc'oomfié quii'ntaa” nc'iaaya nn'a”
judios na jnda t'oom'ndye quii'ntaa”
nn'a” griegos, cha nndaa m'moo”
ndaana? 3¢¢Ljo' fie'catso fi'oom
na matseineii” luaa' na nl'uaaya
jom saa xocaliuuya jom? Ndo' na
matsoom yuu na wja" jaa xocandaa
nntsquiacanoo”ya jom.

Candaa na cwifie'quiana’
na cwita'ndo' nn'a®
37Xuee na cwintycwii ncuee
cwil'ana na t'ma”ti xuee juuna' na
cwila't'maa”'ndyena. Juu xuee'fiee”
tjameintyjee' Jests, seiwee” jiee™e”.
Tsoom:
—'Nee” juu na matseiquee™na'
ts'om na fiec'oomie nacje
'naa™ Ty'oots'om, candyontyjo
naxa™'a, ndo' catseiyu' fi'e"ndyo.
38Nnts'aana' fi'e” tsa™fiee"
cha'xje™ matso fi'oom' Ty'gots'om
na jnda teiljeii. Juu ts'a" na
matseiyu' fi'e"ndyo, nnaa™ quii'
ts'oom cha'cwijom candaa na
cwifle'quia na ticantycwii na
wando' ts'a”".
39Luaa' matsoom na ma'moo®
cantyja 'naa™ Espiritu Santo na
juu nnto'floom nn'a” na cwila'yu'
fi'e"fié. Ee xje"'fiee” tjooche" na
niiequiaa Ty'oots'om juu naquii'
n'om nn'a", ee tyoowe'ntyjo xje" na
nntseit'maa"'fié Jesus.

Tiflecwii na cwilue nn'a”
cantyja 'maa™ Jestis

40Ndo' quii'ntaa” nn'a" na
jndyendye quia tyondyena
fi'oommei", tyoluena:

—Mayuu'che” tsa"s'am'aa™
cwiluiifié nquii ts'a” na waa fi'oom
na nncwje'cafiloom tsjoomnancue
na nfiequiaa n'oom' Ty'oots'om
ndaaya.

41Ndo' jlue nt'omche™

—Tsa"m'aa™ cwiluiifié Cristo.

Ndo' nt'om jlue:

—Chiuu sa 'o, juu Cristo ticatsona'
na nnaa” Galilea. 42Fe fi'oom'
Ty'oots'om na teiljeii matsona' na
juu Cristo cwiluiifié tsjaa” David na
jndyowicantyjoo'. Ndo' mati jom
ts'a” tsjoom chjoo Belén yuu na jna"
David.

43N'oomwaa' to"'a' nn'a” cantyja
'naa™ Jests. 44Fe cwantindye joona
fie'cat'uena jom, saa mei"cwii ts'a”
ticat'uii jom.

Na"ma"n'iaa" ticala'yu'na
na Jests cwiluiifié Cristo
45Quia jo' nquiee nn'a™ na cwil'a
cwenta wats'om ty'elcwee'na na m'a"
ntyee na cwiluiitquiendye fiequio
nn'a” tmaa™ fariseos. Tax'ee na"'fiee”
ndaa nn'a na cwil'a cwenta wats'om:
—¢Chiuu na tinquio'i'om'yo' jom?
46T190 na™'fiee™ na cwil'a cwenta
wats'om, jluena:
—Mei"jom ndii' tyoondyaaya
na nntseinei” cwii ts'a” cha'na na
matseinei” tsa"m'aa"".
47Quia jo' fariseos'fiee” t'oona ndaa
na"'fiee”, jluena:
—¢Aa cha' mati 'o
manquiu'nn'a®na'? 48Tjaa'na™ cwii

ts'a" na matseixma"” n'iaa” oo cwii
fariseo na matseiyu' fi'e"fié. 4%Saa
na"m'a™ na cje cwil'a, ticalalmg"'na
ljeii na matsa'ntjom Ty'oots'om.
Joona la'xma"na na catsuundyena.
50T'o Nicodemo, tsa®” na
tyje'cafloom na m'aa” Jesus
cwii teijaa”. Jom macaf'ee” ii'e”
na"ma"n'iaa™fiee”. 51 Tsoom:
—N'oom na matsa'ntjom
Ty'oots'om na teiljeiina' na
cwileifi'og"ya, manquiuuya na
matsona' na ticaty'iomyana' na
nntu'xaa”ya cwii ts'a” cwii tjooche”
na nndyaaya jnaa", ndo' na nliuuya
ljo' s'aa.
52T190 na™fiee™ nnoom, jluena:
—<¢Aa maxje” mati 'u ts'a” na
jna™ Galilea? Tcuu tcuu catsei'na™
fi'oom' Ty'oots'om na teiljeii, quia
jo' nljei' tjaa'na” cwii profeta na
nna” Galilea.

Jnoo" na seitjoofie cwii yuscu
53Ndo' cwii ndo' cwiindyena
ty'ena w'aana.
Saa Jests tjaa" ta na jndyu
Olivos. 2Ndo! teincoo cwiiche”
xuee, lcwee™'e”, tjaquiee'nnaa™'a”
wats'om t'ma”". Ndo' jndyendye
nn'a” tquie'cafilomna jom. Quia
na jnda tjacjom, tyo'moo” ndaana.
3Ndo' juu xje™'fiee™ joo nn'a” na
cwit'moo” ljeii na tque™ Moisés na
matsa'ntjomna' iequio nn'a” tmaa™
fariseos tquiofi'omna cwii yuscu
na m'aa”. Yuscu'fiee" jliuna juu
Xcwe na matseitjoofie na m'aa” in'e”
cwii tsa"s'a. Tquioque™na juu xcwe
quii'ntaa™na. 4Ndo' jluena nnom
Jesus:
—'U na ma'moo"' cantyja 'naa™
Ty'oots'om, jliuuya yuscum'aa™

xXcwe na matseitjoofié fi'e” cwii
tsa"s'a. 5Ndo' naquii' ljeii na tque®
Moisés matsa'ntjomna' na catuaa'a
ljo' cjoo yolcu na cwil'a na luaa'. Saa
'u je', échiuu matsu'?

6Luaa' jluena nnoom cwe' ee
cwil'ueena na cat'uiina' jom.
Saa jom je', seintquie'iié, seiljei”
nomtyuaa fiequio nomts'go". 7 Ndo'
cwe' nc'e na tic'oowintyjee'na na
cwita'x'eena n'oomwaa' nnoom,
teintyjee'yufié. Matsoom ndaana:

—'Nee" cwiindyo' 'o na tjaa jna”
tseixma®, juu cju'jndyee tsjo' nacjoo'
yuscum'aa™.

8Jnda jo' seintquie'fiennaa™a”
nomtyuaa, seiljeiityee”. ®Saa quia
jndye na™'fiee" fi'oomwaa', jna"na' na
maco'tiana' nquiuna. Quia jo' to'na
na cwii ndo' cwiindyena jlui'na jo'
jo'. Nn'a" na tquiendye jlui'jndyeena,
jnda jo' nn'a” na cjeti m'a". Na
macanda 'ndiina' nquii Jesus fiequio
yuscu'fiee” na meintyjee' jo nnoom.
10Jnda jo' teintyjee'yuu Jests, ndo'
cwe' nc'e mei"cwiindye na"'fiee”
tac'oomndyena, macanda juu
yuscu'fiee” cwii m'aa”, jo' chii tsoom
nnom:

—'U yuscu, {yuu m'a" nn'a" na
tquiocalue jna™? ¢Aa mei"ncwii ts'a”
ticatseijndaa'fie jna™'?

" T19 nnoom, matso:

—Mayuu' Ta, mei"cwii ts'a” tjaljo'
s'aa.

Matso Jestis nnom:

—DMei" ja ticats'aaya na cat'uiina’
'u. Gja'to', tantsa'nnda' jna”.

Jests cwiluiifié naxuee
quii'ntaa” nn'a®
12Ndo' seinei®nnda' Jestis ndaa
nn'a". Matsoom:

—Ja cwiluiindyo naxueefie na
maflequia naxuee jo ndaa nn'a"
tsjoomnancue. Mei"cwi'fiee"che”
ts'a” na matseijomile fi'e"ndyo,
nntseixma” naxuee na mafequia na
ticantycwii na wando' ts'a”. Tijoom
nntseixma” cantyja 'naa™ najaa”.

13Quia jo' nn'a” fariseos jluena
nnoom:

—'U macwiji'yuu'ndyu' che'nncu!
cantyja 'na™. Ndo' fi'oom'fiee” mei”
tiyuu' joona'.

14T Jestis ndaana:

—Meii" na macwji'yuu'ndyo
cantyja 'na"ya, saa i'oom na mayuu'
juuna', nc'e ntyjiiya yuu jnaa"ya,
ndo' ntyjiiya yuu joyo. Saa 'o
ticaliu'yo' yuu jnaa"ya, mei” yuu na
jo. 15'0 cwilajndaa'ndyo' jnaa” nn'a”
cantyjati na jndo' n'om nn'a” saa ja
mei"cwii ts'a” ticat'uiya juu cantyja
jnaa™. 16Saa quia nncue'ntyjo xje"
na nncu'xa”, nncu'xa” cha'xje"” na
maty'iomyana'. Ee nchii m'aa”ya
na fienco na nnts'aa ts'iaa"'nee".
Nquii Tsotya na jioom ja, m'aa"fié
i'e"ndyo. 17 Naquii' i'oom na
sa'ntjom Ty'gots'om na teiljeiina’
na cwileifi'om'yo', waa fi'oom na
matsona'": “Quia na cwitjoom' ii'oom
na cwitjei'yuu'ndye we nn'a”, maxje”
cwicalui'yuu' fi'oom'iiee”.” 18 Jo' chii
nc'e na luaa' matsona', ja cwiluiindyo
cwii ts'a” na macwji'yuu'ndyo
cantyja 'na"ya, ndo' Tsotyaya
cwiluiifié cwiiche” na jnda we.

19Quia jo' tax'eena nnoom:

—<¢Yuu m'aa® Tsotye'?

T'o Jestis matsoom:

—'0 ticala'ng"'yo' cantyja 'naya
mei"” cantyja 'naa™ Tsotyaya. Ee xe"
cwila'np'yo' cantyja 'na"ya mati
nla'ng™yo' cantyja 'naa™ jom.

20'oommeii” seinei® Jests yoche®
na tyo'moo” naquii' wats'om t'ma"
'naa” nn'a"” judios, yuu cwituee'
nn'a” s'om cwentaa' Ty'oots'om.
Ndo' mei"cwii ts'a" ticat'uii jom, ee
tyoowe'ntyjo xje" na nntjoom nawi'
t'ma”.

“Yuu na jo xondaa nntsquie'yo'”
21Cwiiche™ cwii ndii' matso Jests
ndaana:

—Ja majo, ndo' 'o nl'ue'yo!' ja,
saa ndicwa" cho'nque™'yo' jna”
ndo' nncwje'yo'. Ndo' yuu na jo 'o
xocandaa nntsquie'cafiom'yo'.

22Cwe' nc'e i'oomwaa!, jlue nn'a™
judios:

—¢Aa nnts'aache™na' na
nntseicuee'fie che"nque”, na
matsoom yuu na mawja" jaa
xocandaa nntsquie'cafiog"ya?

23 Jo! chii t'oo™ ndaana, tsoom:

—'0 ticalaxma™'yo' cantyja 'naa™
cafiloom'luee saa ja tseixma"ya
jo'. 'O laxma™'yo' cantyja 'naa™
tsjoomnancuewaaie, saa ja
nchii jo' tseixma®ya. 24Cwe' nc'e
fi'oomwaa' jo' na tsjogya ndaa'yo'
na ndicwa" cho'nque'yo' jna™'yo'
ndo' nncwje'yo'. Ee xe" ticalayu'yo'
na ja cwiluiindyo nquii na jiom
Ty'oots'om, quia jo' mei"chiuuche®
ndicwa” cho'nque™'yo' jna™yo' quia
na nncwje'yo'.

25Quia jo' tax'eennda'na nnoom,
jluena:

—'U je!, ¢'fiee” cwiluiindyu'?

Matso Jestus ndaana:

—Majo' cha'xje" na jnda fietsjoo
ndaa'yo' Xje” na to'a na mafiequiaya
fi'oom naya. 26Nque™ na jiioom
ja cwiluiifié na mayom'm. Jndye
fi'oom tsoom npQE" na catsjooya

ndaa'yo'. Ndo' fiequii'che”
matseiteincoo'a joo fi'oom'fiee” ndaa
nn'a”. Saa jndye niom na ntyjee"
fi'e"ndyo' na maca"na' na cu'xa"ya.

27Saa na™iee” ticalamo™na na
ma'moo" ndaana na Ty'oots'om
cwiluiifie Tsotyee™. 28Quia jo'
matsoom ndaana:

—Ja cwiluiindyo nquii ts'a" na jna®
cafiloom'luee. Quia na jnda jla'we'yo!
ja na nlacue'yo!, quia ljo'che”
nla'no"'yo' na jo' cwiluiindyo,
ndo' nncjaantyjoo' n'om'yo' na
tjaa'na” cwii na mats'aa cantyja
na matseixma” nnco. Cantyjati na
t'mo" Tsotya noo", ntyjati jo'ndyo
na mats'aa. 29Ndo' Tsotya na jioom
ja m'aa"ié fi'e"ndyo. Tica'fiee” ja na
fienco, ee fiequii'che” mats'aa yuu
na cjawee' ntyjee" fi'e"ndyo.

30 Jnda na seineii® i'oommei™,
jndye nn'a” jla'yu' fi'e"fié.

N'oom na mayuu'
nntseicandyaaifiena' 'o

31Ndo' matso Jesis ndaa nn'a®
judios na jnda macwila'yu' fi'e"fié:

—Xe" cwiljoo'ndyo'tye™'yo' fiequio
fi'oom naya quia jo' mayuu'che” na
cwiluiindyo' nn'a” na cwilajomndyo'
f'oom na mafiequiaya. 32Ndo'
nla'no"'yo' cwaa” fi'oom tseixma"na'
fi'oom na mayuu', ndo' juu fi'oom
na mayuu'fiee” nntseicandyaafiena'
'o.

33 Joo na"'fiee” t'oona nnoom,
jluena:

—Ja cwiluiindy0 tsjaa” Abraham
na jndyowicantyjoo'. Mei"jom ndii'
tyoom'aa”ya moso ndaa nt'omche”
nn'a”. ¢Chiuu na matsu' na
nnc'og"candyaa'ndyd na m'aa"ya
nacje 'naa™ cwiiche"?

34T19 Jestis ndaa na™'fiee”,
matsoom:

—N'oom na mayuu'che” matsjooya
ndaa'yo'. Mei"cwi'fiee"che” ts'a"
na matseitjoofie nnom Ty'oots'om
m'aa” xje" 'naa™ jna”. 35Ndo'
ts'a” na cwe' moso m'aa” nndaa
nnts'aana' na tixocaljoo'fietye” na
m'aa” patrom 'naa™, saa nquii jnda
patrom fienquiiche™ m'aa". 36Ja na
cwiluiindyo Jnda Ty'oots'om, ja
nntseicandyaandyo 'o. Macwe' nc'e
jo' nnc'om'yo' na candaa'ya na
jnda jndyaandyo'. 3” Mantyjiiya na
'o cwiluiindyo' tsjaa” Abraham na
jndyowicantyjoo', saa cwique"ndyo'
na nlacue'yo' ja jnaa™ na tileicjo
fi'oom 'na"ya naquii' n'om'yo'. 38Ljo!
na jnda fienty'iaya na fiet'oo"ya
fiequio Tsotya, jo' matseina®ya
ndaa'yo'. Saa 'o je', cantyja na jnda
fiejndye'yo' fi'oom 'ndyoo tsotye'yo',
jo' cwil'a'yo'.

39T'90 na™'fiee™ nnoom, jluena:
—Abraham cwiluiifié tsotyaaya.
Matso Jestis ndaana:

—Xe" 'o na mayuu'che”
cwiluiindyo' ntseinda Abraham na
jndyowicantyjoo', quia jo' nl'a'yo'
cha'xje" s'aa”. 40Saa je' cwijoo'
n'om'yo' na fie'calacue'yo' ja na
cwiluiindyo ts'a” na matseina"ya
fi'oom na mayuu' ndaa'yo'. Ndo' joo
fi'oom'nee” fequii'che” fi'oom na
jndiiya 'ndyoo Ty'oots'om. Nquii
Abraham ticats'aa” cha'na fie'cal'a’
o' 'e"ndyo. 41'0 cwil'a'yo' cha'xje"
na mach'ee nquii tsotye'yo'.

Jluena nnoom:

—Ja nchii na tuiindy6 na tijndaa’
tsotyaaya. Ja la'xmaa®ya na fiecwii
tsotyaayd, nquii Ty'oots'om.

42T19 Jestis ndaana, matsoom:

—Xe" na mayuu'che” Ty'gots'om
cwiluiifié tsotye'yo!, quia jo' mati
nnc'om'yo' na jnda nquiu'yo' ja ee
jnaa”ya na m'aa” ndo' jndyooya na
m'a™yo'. Nchii jndyoo cantyja 'na”
nnco, nque” jiioom ja. 43¢Chiuu
na tileicala'no™yo' fi'oom na
matseina"? Maxje" cwitjom'yo' na
nmeii™ nc'e na tifie'calafi'oom'ndyo'
ja. 4410 laxma™yo' cantyja 'naa™
tsotye'yo', juu tsa"jndii. Yuu na l'ue
ts'om jom, jo' fie'calacandaa'ndyo'.
Jom cwiluiifié na matseicwje” nn'a”
cantyjati xje" na tuii tsjoomnancue.
Jom tjaa'na” i'oom na mayuu'
catseixmaa”, ee tjaa'na" fi'oom
na mayuu' naquii' ts'oom. Quia
matseineii” cantu, matseineii”
cantyjati na matseixmaa”, cwe'
nc'e tsa"cantu jom, ndo' cwiluiifié
tsotye cha'tso fi'oom na cantu. 45Saa
ja meii” na matseina”ya fi'oom
na mayuu' maxje" tifie'calayu'yo'
fi'e"ndyo. 46 Tjaa 'fiee” cwiindyo' 'o
nndaa nncju' jna” nacjoya. N'oom
na matsjog ndaa'yo' cwiluiifiena'
fi'oom na mayuu', quia jo' échiuu
na tifie'calayu'yo' fi'e"ndyo?
47TMei"cwi'fiee"che™ ts'a” na m'aafie
cantyja 'naa™ Ty'oots'om mandii
n'oom 'nom. Saa cwe' nc'e na
ticaluiindyo' cantyja 'naa™a”, jo'
chii tifie'candye'yo'.

Mam'aa" Jests cwii tjooche™
na nnc'oom Abraham

48Quia jo' t'oo nn'a” judios nnoom.
Jluena:

—Jee" xcwe cwil'uuya na 'u
cwiluiindyu' ts'a” Samaria. Mati
m'aa" tsa”jndii quii' ts'om' jo' na
matseintjei"na' 'u.

49 Jestis t'oo™ ndaana. Matsoom:

—Ja tic'oom tsa"jndii quii' ts'oQ".
Ja Tsotyaya matseit'maa"'ndyo,
saa 'o cwilajna™yo' ja. 59Saa nchii
mal'uee'ndyo na calat'maa”'ndyo’
ja. M'aa” cwiiche” na mach'ee na
nluiit'maa'ndyo, ndo' manquii
nncu'xe" aa cwiluii na ljo'.
51N'oom na mayuu'che” na matsjoo
ndaa'yo'. Mei"cwi'fiee"che” ts'a"
na matseifi'oom'ne fi'oom 'na"ya,
tijoom nntsuuie.

52T190 nn'a” judios, jluena:

—Je' manquiujndaa'ndyo na
matsei'xma™ tsa"jndii quii' ts'om'.
Tue' Abraham, ndo' mati profetas.
Saa 'u matsu": “Xee" m'aa” 'nee"
juu na matseifi'oom'ne fi'oom
'na™, tijoom cue'.” 33Chaa I'uu na
cwiluiit'mandyu'ti', nchiiti weloo
welooya Abraham tsa” na teiyo
tue' ndo' mati jnda tja profetas.
¢'Nee” juu mache' che"nncu' na
cwiluiindyu'?

54T19 Jestis, matsoom:

—Xe" fiequii'che” na
matseit'maa”'ndyo che"nnco, maxje”
cwe' ts'iaa"'ndyo. Juu Tsotyaya
cwiluiifié na matseit'maa™'fié ja,
nque” na cwiluiifié Ty'oots'om
na cwila't'maa™ndyo'. 55Mei®
ticata'jnaa™yo' jom. Ja mayuu'
mawajna™a jom, ndo' xe" nntsjoo
na ticwajna™a jom, quia jo' nnts'aa
che"nncg na cantundyo cha'xje” 'o.
Saa mayuu'che” mawajna™a jom,
ndo' matseicandaa'ndyo fi'oom'm.
56 Tioo na neii™ ts'om weloo'yo'
Abraham tsa” na fiet'oom teiyo
na sei'noo™'o"” na nncuee' xje" na
nluiindyo na ts'a” ja. Nty'iaa™a”
jo', ndo' tquiaana' na jee" neii"'e”
cantyja 'naa™ na ljo".

57Ndo' jlue nn'a™ judios nnoom:

—Nchaa ['uu mayuu' na jnda
nty'ia' Abraham ee 'u mei” cwe'
wen'aa” nchoo' nqui chu' tyoowee'.

58T19 Jestis ndaa na™'fiee”,
matsoom:

—N'oom na mayuu'che” matsjoo
ndaa'yo!, cwii tjooche™ na nluiifie
Abraham, saa ja maxje” mam'aa”ya.

59Quia jo' jla'xcwiina ljo' na
njiiomna jom. Mei" tique"na cwenta
teinoo"” xcwe quii'ntaa"na. Mana
jluee™e” wats'om t'ma” 'naa"na.

Sein'ma” Jesus tsa"nchjaa™

Ja nn'a” na canchoo'we na

t'ma" Jests na calajomndy0
fi'e"fié tyoma'noo"ya fi'e"fié. Yoche”
na saawi'noo"ya cwii joo, nty'iaaya
cwii tsa”s'a xje" na tuiifie na nchjaa™.
2Ndo' tax'aaya nnoom, l'uuya:

—'U Maestro, é'fiee” juu seitjoofie
nnom Ty'gots'om, jo' na tuiifie
tsa"m'aa™ na nchjaa™a”? ¢Aa nque”
00 aa nn'a” na nda jom?

3T'o Jestis ndaaya, matsoom:

—Mei" nchii jnaa™ nquii na tuiifie
na nchjaa™, mei® nchii jnaa” nn'a”
na nda juu. Luaa' tjom cha cantyja
'naa™ ca'mo"na' na nquii Ty'oots'om
waa najndeii na matseixmaa”.
4Tseixma"ya na cats'aaya ts'iaa®
'naa™ nque” na jiloom ja yoche®
na ndicwa” wandg'a. Ee quia
nncue'ntyjo xje" na nncwjaaya,
quia jo' xondaa nl'aatyaaya ts'iaa”
'naa™a”. 5Yoche” na m'aa"ya
quii'ntaa” nn'a”, cwiluiindyo chom
na mafiequiaa naxuee jo ndaana.

6Jnda na tsoom na luaa', tjoom'm
ndaajna™ nomtyuaa. S'aa” tsoo'
fiequio juuna', jnda jo' ty'oomiié
tsoo'fiee” lua'nnom tsa"nchjaa™.
"Ndo' tsoom nnom:

—C(ja' peila na jndyu Siloé, cama™
n'omnjom'. N'oom Siloé matsona'
jhom ts'a" x'iaa™a".

Ndo' tja tsa"'fiee”, tmaa” nnoom.
Ndo' quia jndyolcwee™'e” xuee
manty'iaa™a”. 8Ndo' nn'a™ na
nndyoo' m'a” yuu na mac'ee”
fiequio nn'a” na fienty'iaana jom na
fietcaa” ljo' tjoofié, ta'x'eena ndaa
ntyjeena:

—¢Aa nchii luaa' tsa"nchjaa™ na
tacatyee” na tca” ljo' tjoofie?

9Nt'omndye joona jluena:

—Majom luaa'.

Saa nt'omche” jlue:

—Nchii jom, cwe' na jee”
tseijomna’.

Saa nque” matsoom:

—Maja luaa.

10 Jo! na ta'x'eena nnoom, jluena:

—¢Chiuu tuiiyuu na ya teitquio!' je'?

M Tioo" ndaana, tsoom:

—Juu ts'a” na jndyu Jests s'aa”
tsoo', ty'oomié juuna' lua'noo™
Jnda jo' matso na cjoya Siloé na
cjocamaa” ngo". Ndo' tjo jo', tmaa”
noo”, ndo' je' xuee manty'iaya.

12QQuia jo' ta'x'eetina nnoom,
jluena:

—¢Ndo! juu tsa™'fiee”, yuu m'aa™?

T'oo" ndaana:

—Ticaljeiiya.

Fariseos fie'caliuna chiuu
tuii na n'ma" tsa"nchjaa™
13Quia jo' ty'efi'omna juu ts'a” na

fiet'oom na nchjaa™ jo ndaa nn'a”
judios na la'xma” tmaa™ fariseos.
14Ee xuee na cwita'jndyee nn'a”
quia s'aa Jesus tsoo' na s'aa” na ya
manty'iaa' tsa™'fiee™. 1Ndo' mati
nn'a” fariseos'fiee” tyota'x'eena
nnoom. Tyoluena:

—¢Chiuu tuiiyuu na ya manty'ia'?

T'oo" ndaa na™'nee", tsoom:

—Juu tsa"'fiee” ty'oomiié tsoo'
lua'nog", jnda chii tmaa®ya lua'noo”,
ndo' je' ya manty'iaya.

16Saa nt'om fariseos'fiee®
tyoluena:

—Tsa"s'am'aa™ nchii m'aa”
cantyja 'naa™ Ty'oots'om, ee
ticatseit'maa™'fié xuee na
cwita'jndyaaya.

Ndo' nt'om nc'iaana jlue:

—Ts'a" na tseixma” jna” tixocandaa
nnts'aa” cwii ts'iaa” t'ma” cha'na
luaa'.

Ndo' laa'ti' ticwijom fi'oom na
jla'nei"na. 17 Jo' chii ta'x'eennda'na
nnom ts'a” na fiet'oom na nchjaa™.
Jluena nnoom:

—Ndo' 'u je', ¢ljo' matsu' cantyja
'naa™a" na s'aa” na ya manty'ia'?

T'o0", matsoom:

—Tsa"'nee" cwiluiiné profeta.

185aa nn'a” judios'fiee” maxje™
tifie'cala'yu'na na fiet'oom na
nchjaa™a"” ndo' je' jnda ljoya
manty'iaa™a”. Jo' chii tquee™'ndyena
nn'a” na nda jom. 1°Ndo' ta'x'eena
ndaa na"'fiee”, jluena:

—Tsa"m'aa™, ¢aa nda'yo' jom?
Chiuu cwindu'yo!, ¢aa mayuu' na
tuiifié na nchjaa™a"?

20Ndo' t'oo nn'a™ na nda jom.
Jluena:

—Manquiuuya na ndaayé jom,
ndo' manquiuuya na tuiifié na
nchjaa™a”. 21Saa cantyja chiuu
tuiiyuu na ya manty'iaa™a" je',
jo!' ticaliuuya. Mei" ticaliuuya
'Mee" s'aa na ya manty'iaa™a”. Saa
jnda tue'ntyjo choom'm. Jo' chii
cata'x'ee'yo' 'iom chiuu waa.
Manquiityee" nntsoom chiuu tuii.

22] yaa' fi'oom t'0o joo nn'a™ na
nda jom, ee nquiaana nn'a" na
cwiluiitquiendye ndaa nn'aa"na.

Ee jnda jla'jomndyena xe" na
nncwji'yuu'fie mei"cwi'fiee"che” ts'a”
na Jesus cwiluiifié Cristo, tixonquiana
na wanaa" na nntseijomiie tsa"'fiee”
xje" na cwitjomndye nn'a” na
nla't'maa™ndyena Ty'oots'om. 23 Cwe'
na luaa' waa, jo' na jlue nn'a" na

nda jom: “Jnda tue'ntyjo fioom'm.
Cata'x'ee'yo' 'fiom.”

24Quia jo' jnda we ndii' tquee™
nn'a” judios juu tsa” na fiet'oom na
nchjaa™. Tyoluena nnoom:

—Nequio na ndo' Ty'oots'om
catseinei™ fi'oom na mayuu'che”.
Ja cwila'noo™a na juu tsa"s'am'aa™
matseixmaa” jna”.

25Ndo' t'oo® ndaana, matsoom:

—Ticaljeiiya, aa jom ts'a" na
matseixma” jna”. Ne'cwii waa na
matsei'no™a, meii” na net'oo” na
nchja"ya, saa je' ya manty'iaya.

26Quia jo' ta'x'eennda'na nnoom.
Jluena:

—¢Ljo' s'aa” 'u? ¢Chiuu s'aayom
na ya manty'ia'?

27T190™ ndaa na™'fiee”, matsoom:

—Majnda tsjooya ndaa'yo', saa
ticalafi'oom'ndyo'. Ndo' je' échiuu
na fie'candye'nnda'yo'? ¢Aa mati
'o fie'calajomndyo’ fi'oom na
manequiaa”?

28Ndo' jla'jnaa™ na™iiee" ts'a” na
fiet'oom na nchjaa™. Jluena:

—'U cwiluiindyu' ts'a" na
matseijomfie fi'oom'm, saa ja
cwilajomndyd fi'oom na tyofiequiaa
Moisés. 29J4 manquiuuyaya na
seinei” Ty'oots'om nnom Moisés, saa
tsa"m'aa™ mei” cwe' ticaliuuya yuu
jna"yom.

30T19 tsa™'fiee” ndaana, matsoom:

—Jee"che” ndya' cjaawee' ts'0o"
na luaa', na 'o ticaliu'yo' yuu
jna"yom, ndo' jnda tquiaa” na
ya manty'iaya. 3! Cha'tsondyo
manquiuuya na Ty'oots'om
xocafiee” fi'oom ndyuee nn'a” na
laxma® jna”. Saa mei"cwi'fiee"che”
ts'a” na matseit'maa"'fie jom
ndo' na mach'ee yuu na l'ue
ts'oom, tsa™'fiee” niiee™ n'oom
'ndyoo. 32Cantyjati xuee na jna"
tsjoomnancue, mei"jom ndii'
tyoondye nn'a” na fiet'oom cwii ts'a
na s'aa na ya manty'iaa' cwii ts'a"
na tuiifie na nchjaa™. 33Xe" nchii
Ty'oots'om m'aa” i'e"” tsa"m'aa",
tjaa na nndaa nnts'aa”.

34T'ggna nnoom, jluena:

—'U cha'tso na cha'tso cantyja na
tuiindyu' matsei'xma™ jna". Ndo'
¢aa matseijndu' na m'mo™ ndaa ja?

Quia jo' tjeii'na jom wats'om
chjoo 'maa"na yuu cwitjomndyena.

n

La'xma"na cha'na nn'a" nchjaa®
jo nnom Ty'oots'om
35Jndii Jests na tjeii'na tsa™'fiee™
quii'ntaa™na. Quia ljeii” juu,
matsoom nnom:

—¢Aa matseiyu' fiequio Jnda

Ty'oots'om?
36T tsa™'fiee”, matsoom:

—Jee" 'u Ta, écwaa” ts'a” jom cha
ya nntseiyu'a fi'e"fié?

37Matso Jesds nnoom:

—Majnda nty'ia' jom. Mannco na
matseina"ya njom' cwiluiindyo
nque”.

38Quia jo'che” matsoom:
—'U Ta, matseiyu'a fi'e"ndyu'.
Ndo' seit'maa™'fié Jests.
39Ndo' Jests matsotyeeche™

—Ja jndyoo tsjoomnancuewaarie
na nnto"'a nn'a”. Nquiee nn'a” na
ndoo' nquiuna na cwila'no"'na
chiuu waa cantyja 'naa™ Ty'oots'om
nnts'aa na nnc'omna cha'cwijom
ts'a” na nchjaa™. Ndo' joo nn'a"
na ndoo' nquiuna na m'a"na na
nchjaa"na cantyja 'maa™ Ty'oots'om,
joona nfiequiaya na candaa'ya
nla'no™na cantyja 'naa™a".

40Nndyoo' meintyjee' cwantindye
nn'a” tmaa™ fariseos, ndo' jndyena
na luaa' tso Jests. Quia jo' ta'x'eena
nnoom, jluena:

—¢Aa mati ja mach'eena' na
nchjaa"ya?

#1719 Jests ndaana, matsoom:

—Xe" na je' laxma"'yo' cha'na
nn'a” na ticala'no™ cantyja
'naa™ Ty'oots'om quia jo' tjaa'na”
jna” na cwilaxma™yo'. Saa nc'e
na cwindu'yo' na 'o laxma'yo'
nn'a” na candaa'ya cwila'no™
cantyja 'maa™ Ty'oots'om, jo' chii
cwilaxma™'yo' na cho'nque"'yo'
jna™yo'.

N'oom na tjafioom' cantyja
'naa™ tiom canma”
1 O ’N'oom na mayuu'che” na
matsjoo ndaa'yo', juu ts'a”
na nchii 'ndyoots'a tiom wjaaquiee'
yuu na fijomndye canma®, saa
cwiiche” joo wjaawaa” juu tiom'fiee”
na nncwincjee™e” juuna', tsa"'nee”
cwiluiifié tsa”canch'ue ndo' tsa”
na mawincje' tiom. 2Saa nquii
ts'a” na cwiluiifie na mateix'ee
canma”, xcwe 'ndyoots'a tiom
nncjaaque™e”. 3Ts'a" na mach'ee
cwenta 'ndyoots'a tiom'iiee”,
matseicanaa”fie na nncwinoom.
Ndo' joo canma"'fiee” na mateix'ee”

cwita'jnaa™yo' jiee"'e". Macwjee"'e"”
ncueeyo', wjaachom jooyo'. 4Ndo'
quia na jnda tjeii"'e” cha'tso canma”
na mach'ee” cwenta, wjaajiiee” jo
ndaayo', 'oontyjoyo' naxee™'e" ee
cwita'jnaa™yo!' jiiee™e™. SCwii
ts'a” na ticata'jnaa™'yo' na nchii
ty'oyo', xoc'oontyjoyo' naxe™, hasta
nlei'nomyo' juu. Ee ticata'jnaa™yo'
jndyee' cwiiche" ts'a” na nchii
ty'oyo'.

6Luaa' fi'oom na cwe' tjafioom'
na seinei” Jestis ndaana. Saa
ticala'no™na ljo' fie'catsona’.

Jests cwiluiifié ts'a” na
candaa'ya mateix'ee canma”
"Ndo' seinei*tiche® Jestis ndaa
na"'nee". Tsoom:

—N'oom na mayuu'che” matsjoo
ndaa'yo', ja cwiluiindyo 'ndyoots'a
tiom na cwi'ooquie' canma”.
8Cha'tso nt'omche” nn'a” na jnda
tquiocalue na cwiluiindye na
nntei'x'ee canma” cwii tjooche™
na jndyoo, joo na™'fiee” la'xma"na
na”canty'ue ndo' nn'a” na
cwiwincje' tiom. Saa joo canma®
na mayuu'che” cwiluiindye
cwentaya tinquiandyena cantyja
'naa™ na™fiee”. 9Ja 'ndyoots'a tiom
cwiluiindyo. Mei"cwi'fiee"che”
ts'a” na nncjaaquiee' cantyja
'na"ya, tsa"'fiee” nlui'n'maa"fié.
Nntseijomna' jom cha'cwijom cwii
catsma” na maljeiiyo' na nlcwa'
na macalui'yo' tiom'fiee” ndo' na
macwjee'nnda'yo'.

10°Tsa”canch'ue fiequii'che®
na macwjee™'e” na nnch'uee”
nntseicue™e” ndo' na nntsei'na™a”.
Ja jndyoo na nfiequia na ticantycwii
na cwita'ndo' nn'a®, ndo' cha na

candaa'ya na nla'xma®na juu jo'
1 Ja cwiluiindyo ts'a™ na candaa'ya
mateix'ee canma”. Juu ts'a"” na
candaa'ya na mateix'ee canma”
ntsmei”', mafiequiaane na cue'
cwentaayo'. 2Saa juu tsa™ntjom
na nchii cwiluiifié ty'oyo' ee cwe'
mach'ee” cwenta jooyo', noom'm na
ndyocwjee'cafioom lobo. Quia jo'
ma'fiee” canma”'nee”, maleinoom.
Ndo' juu lobo'fiee™ mantyjo ndo'
mat'uii jooyo'. 13Maleinom tsa™fee
ee cwe' tsa"ntjom jom, jo' chii
ticajnda ntyjee” canma"'fiee”.
14-15°Ja cwiluiindyo ts'a” na
candaa'ya mateix'aya canma”.
Ndo' cha'xje" wajnaa™ Tsotya ja,
mati ja mawajna™a jom. Maluaa'
matseijomna' na wajna™'a canma”
ntsmaa™a, ndo' quioo' ntsmaa™'a
cwitajnaa™yo' ja. Ndo' mafiequiaandyo
na c'io cwentaa canma” ntsmaa™a.
16)Mati mam'a” nt'omche™ nn'a” na
cwiluiindyena canma” ntsmaa™a
na tic'omna tmaa"'waa. Mati joona
cwiluiindyo na cjocachooya, ndo'
nnquiontyjona na nncwa’ya joona.
Ndo' nncuaa na ne'cwii tmaa™, ndo'
fie'cwii ts'a” na nnteix'ee joona.
17°Nquii Tsotya jee™ candya'
ts'oom ja, ee mafiequiaandyo na
c'io cwentaa nn'a” na cwiluiindye
canma” ntsmaa™a cha niiequiaa” na
nncwando'nnda'a. 18 Tjaa'na” 'fiee™
juu na nndaa nntseicuee' ja na nchii
fi'oomya. Manncotya mafiequiaandyo
na ljo' catjo”. Waa najndo na
cwiluiindyo na cats'aa na ljo', ndo'
mati waa na jndo na nncwando'xco.
Luaa' i'oom na sa'ntjom Tsotyaya na
catseixma"ya.
19 Jnda na jndye nn'a®
judios fi'oommei™ s'aana' na

n

ticatjoom'nnda' na jla'nei"na
cantyja 'naa™a”. 20Ee jndyendye
joona jluena:

—Tsa%jndii matseixmaa®, ndo' jnda
teintjei"fié. ¢(Chiuu na cwindye'yo'
fi'oom na matseineii"?

21Saa nt'omndye joona jlue:

—Nchaa I'uu fi'oommei™
la'xma"na' fi'oom na nntseinei” ts'a"
na m'aa” nacje 'naa™ tsa"jndii. ¢Aa
nnts'aache™na' cwii ts'a” na m'aa”
nacje 'naa™ tsa"jndii nndaa nnts'aa
na nnty'iaa' ts'a” na nchjaa"'?

Tinquiandye nn'a” judios
cantyja 'maa™ Jestis

22Tsjoom Jerusalén tuee' xuee
quia cwila't'maa™ndye nn'a" judios
na cwijaafijjoom' n'omna xje" na
tiooxconnda' weloo weloona cwenta
wats'om t'ma" 1'g Ty'oots'om.
23Ndo' xcwe ncueesua' quia tuee'
xuee'fiee”. Jeslis m'aa” wats'om
t'ma” 'naa"na. Manoom naquii' cwii
w'aa cwentaa' wats'om'niee” na cwe'
wanaa” ndioche” na s'aa Salomén.
24Quia jo' nn'a" na cwiluiitquiendye
ndaa nn'a” judios tjaa'ndyena tsei
Jests. Ta'x'eena nnoom jluena:

—<¢éCwanti yo na maleichu' ja na
matseifi'ee”'ndyu' ja? Xe" na mayuu'
cwiluiindyu' Cristo, ntyjayu catsu'
ndaaya.

25Matso Jestis ndaana:

—Jnda tsjoo na ljo' ndaa'yo!,
saa maxje" ticalayu'yo'. Majoo
ts'iaa” na mats'aa fiequio najndeii
na matseixma” Tsotya, joona'
cwitjei'yuu'ndyena' cantyja 'na"ya.
26Gaa 'o tifie'calayu'yo' fi'e"ndyo
cwe' nc'e nchii cwiluiindyo'
canma" ntsmaa™a. 27Ee nn'a” na
cwiluiindye canma” ntsmaa™a

cwindyena jndyeya, ndo' ja
mawajna™a joona, ndo' joona
cwinquiontyjona naxa™a. 28 Ja
mafequia na ticantycwii na
cwita'ndo'na, mei” tajom
catsuundyena. Ndo' tjaa mei"cwii
ts'a” na nndaa nncwji' joona l'o0.
29Fe nquii Tsotya na tquiaa™ joona
I'0g, jom cwiluiit'ma“fietyee” na
cha'tso, ndo' mei"cwii tjaa 'fiee”
juu nndaa nncwiji' joona 1'0o™. 3%Ja
fiequio Tsotya fie'cwii cwiluiindyo
fi'e"né.

31Jnda na jndye nn'a® judios'fiee
na luaa' i'oom tso Jests,
jla'xewiinnda'na ljo' na nntuee'na
nacjoom'm. 32Quia jo' tsoom
ndaana:

—Majndye ts'iaa” na ya jnda
s'aaya jo ndaa'yo' fiequio najndeii
na matseixma" Tsotyaya. {Cwaa"
cwii juuna' na mach'eena' na
fie'cajiiom'yo' ljo' ja?

33Ndo' t'0o judios'iiee® nnoom,
jluena:

—Nchii fie'cajiioo"ya ljo' 'u
cwe' cwii ts'iaa” na ya mache'.
Nl'aaya na luaa' 'u ee matsei'jna™
Ty'oots'om. Ee 'u cwe' ts'a™ 'u, saa
mache' na cwiluiindyu' Ty'oots'om.

34 Jestis t'0o™ ndaana, tsoom:

—Naquii' ljeii fi'oom' Ty'oots'om
na cwileifi'om'yo', manquiu'yo' na
nquii Ty'oots'om matsoom: “Ndaa’
'o na cwiluiitquiendyo' jo ndaa nn'a
matsjoo na matseijomna’' 'o cha'na
nnco.”

35Matsotiche™ Jests:

—Tso Ty'oots'om ndaa nn'a” na

cwiluiitquiendye ndaa nn'a” judios

n

n

na matseijomna’' joona cha'na nque”.

Ndo' manquiuuya na tixocats'aana'
na cwe' cantu f'oom na tsoom.

36Jo' chii tixcewe na cwindu'yo!
na matseijnaa™a jom nc'e na tsjoo
na cwiluiindyo Jnaa". Ee nque®
ty'ioom ts'iaa” ja, ndo' sa'ntjoom ja
na candyoc'0o"ndyo quii'ntaa™ 'o
nn'a” tsjoomnancue. %7 Jo' chii xe”
nchii ts'iaa” 'naa™ Tsotya mats'aa,
ticalayu'yo' ii'e"ndyo. 38 Saa nc'e
na mats'aa ts'iaa” 'naa"™'a", jo' chii
calayu'yo' cantyja 'naa” mafiejoo
ts'iaa™'fiee” meii” na tifie'calayu'yo'
fi'e"ndyo ja. Ee cantyja 'naa” joona'
nliu'yo' ndo' nlamo"'yo' na nquii
Tsotya fie'cwii cwiluiifié fi'e"ndyo,
ndo!' ja fie'cwii cwiluiindyo fi'e"fié.

39Quia jo' cwiiche™ cwii ndii'
jla'jndaa'ndyena na nnt'uena jom,
saa ticandaa l'ana, tjaa".

40Quia jo' tei'ty'ioonndaa'a
jndaa Jordan fi'e" Jests
yuu fiet'oomjndyee Juan na
tyotseits'oomfié nn'a”. Ndo'
majndye xuee fiet'00"ya jo' jo'
n'e” Jesus. 4'Ndo' jndye nn'a”
tquie'cafiom na m'aa"ya na
fie'candyena fi'oom na tyofiequiaa”.
Tyoluena ndaa nc'iaana:

—Juan mei"cwii ts'iaa” tyooch'ee
na xocandaa nluiina' na cwe'
ts'a" nnts'aa. Saa cha'tso i'oom
na tyofiequiaa” cantyja 'naa™
tsa"m'aa”™, fiequii'che" na mayuu'
joona'.

42Ndo' majndye nn'a” tyola'yu'
fi'e” Jesus jo' jo'.

n

Na tue' Lazaro
1 Tyom'aa" cwii ts'a® wii' na
jndyu Lazaro. Juu tsa™'fiee”
tyom'aa"” tsjoom Betania nequio
Maria fiequio xjoom Marta. 2Majuu
Maria, xjo Lazaro'fiee”, tsa” na
tu'nquio nche™ nc'ee Jests, ndo'

fiequio sooxquee” tyuee'ié nc'ee.
3Ndo' joo yolcu'iiee" jla'cwanomna
fi'oom na m'aa” Jesus. Jluena:

—'U Ta, juu ts'a” na jee" candya'
ts'om!', wee™'e".

4Jnda na jndii Jests fi'oomwaa',
matsoom:

—Tycuwaa' nchii macanda na cwe'
nntseicuee'na' jom. Matjoom na
luaa' cha caluiit'maa™fie Ty'oots'om
cantyja 'naa™a". Ndo' mati
nntseit'maa™'ié ja na cwiluiindyo
Jnaa".

5Jee" wi' ts'om Jestis Marta
fiequio tyjee tsa™'fiee” fiequio nquii
Léazaro. 8Jnda na jhee” na wii'
Léazaro'fiee”, ljoo'netyee” we xuee
jo' jo' yuu na m'aa™ 7Jnda teinom
we xuee'flee”, ja nn'a” na t'maa”
na calajomndy¢ fi'e"fié ts'iaa” na
mach'ee”, matsoom ndaaya:

—Tsaanndaa'a Judea.

8Jo' chii I'uuya nnoom:

—'U ta na ma'moo™ fi'oom'
Ty'oots'om ndaay4, tyoowijndye
xuee na jla'jndaa'ndye nn'a" judios
na njfiomna ljo' 'u, ndo' ¢aa jo!
wja'nnda'?

9T'o Jestis ndaaya, matsoom:

—Ndicwa" waa xje” na nnts'aatya
ts'iaa” cwii tjooche” na nnt'ue
nn'a” judios ja. Ndo' na luaa' waa
matseijomna' cha'cwijom na cwii
xuee na candaa'ya canchoo'we
horas na nnts'aa ts'a” ts'iaa”. Quia
naxuee manom ts'a", xocwity'uee”,
ee ya tquioom'm nc'e na manty'iaa'
fie'quioom' tsjoomnancuewaaie.
10Saa tixocandaa nnts'aa ts'a®
ts'iaa” natsjom. Xe"” nnts'aa” na ljo'
nncwity'uee”, ee tjaa'na” naxuee
c'oom f'e"ié.

1 Jnda tsoom na luaa' ndaay4,
tsotyee"che™

—Juu ti'x'iaaya Lazaro watsom,
saa jo na nntseilcwiya jom.

12Quia jo' t'ooy4, 1'uuya:
—Jee" 'u Ta, xe" na cwe' watsom,
maxje” nlco'yana' jom.

13Seinei” Jestis i'oomwaa' ee
na m'aa” ts'oofie Lazaro, saa ja
jlatiuuya na ma'moo" na watsoo
tsa™'fiee”. 14Quia jo' tsondyeyoom
ndaaya:

—Jnda tue' Lazaro. 15Ndo' nei"ya
na tic'og"ya jo' jo' quia na tuee™'e"
cha na nlayu'yo'. Je' cjaaya na
m'aa”"

16Tomés, tsa” na cwilacajndyuuya
catye"nquiee, juu cwii ja nn'a" na
canchoo'wendy na t'ma” Jesds na
calajomndy¢ fi'e"né, matso ti'fiee”
ndaaya:

—Mati cjaaya cha mafiejom
cwjaaya f'e"fié.

Tseixma" Jestis na cwita'ndo'nnda'
nn'a” na jnda tja

17Quia jo' saay4, squiaaya Betania.
Jnda na squiaaya jo' jo' tyolue
nn'a” nnom Jests na jnda fiequiee
xuee na ndii' Lazaro tsei'tsuaa.
18Tsjoom'fiee” cha'na we kilémetros
waljoo' xcwe na tquia m'aa"na' ii'e"
Jerusalén. 1¥Ndo' majndye nn'a"
judios jnda tquie'cafiom Marta
fiequio Maria. Tquiola'jomndyena
na cwifie'quiana na t'ma” n'om
na”'fiee” na tue' Lazaro. 2°Jnda na
jndii Marta na jnda wjaawindyoo'a
fi'e” Jesus, jluee™e" na
jndyocatjomiié juu yuu na m'aa"ya.
Saa Maria ljoo'fié na waa w'aa.
21Matso Marta nnom Jests:

—'U Ta, toom cwe' m'aa™
fjaa”, ticue' fietyjo. 22Saa meii®
na jnda tuee™e” ntyjiiyaya na
mei"cwi'fiee"che” fi'o)om na nlca™
nnom Ty'oots'om, niiequiaa®.

23T19 Jestis, matsoom nnom:

—Ncwando'nnda' ti'ty'iu' meii” na
jnda tuee™e".

24T19 Marta nnoom, matso:

—Ntyjiiya na nncwando'nnda’
fietyjo xuee na macanda quia na
nntseinlcwi Ty'oots'om nn'a” na jnda
tja.

25Matso Jests nnom:

—Ja cwiluiindyo na mafiequia
na cwita'ndo'xco nn'a® ndo' ja
mafequia na ticantycwii na
mawando!' ts'a”. '"Nee" juu na
matseiyu' fi'e"ndyo, meii” na cue',
maxje" nncwando'xco. 26Ndo!' ticwii
cwii ts'a” na matseiyu' fi'e"ndyo,
ticantycwii na nncwando', ndo' mei
tijoom nntsuufle. ¢Aa matseiyu' na
ljo'?

27Matsoom nnom Jess:

—Mayuu' Ta, matseiyu'a na
'u cwiluiindyu' Cristo, Jnda
Ty'oots'om. Ma'u jo' na tseixma™ na
nncwje'cafiloom' tsjoomnancue.

n

Seichjoo'na’' ts'om Jestis, ty'ioom

28 Jnda na tso Marta na luaa', quia
jo' tjaa", tjacwaa" tyjee" Maria.
Nemaa™ matsoom nnom tsa"'fiee":

—Jnda tyjee' nquii Maestro ndo'
maquee"'fé 'u.

29Quia na jndii Maria na ljo!,
seityuaa™a”, jndyocatjomfié Jests
yuu na m'aa”ya. 30Ee xje"'fiee”
tyootsaaquiaa'd quii' tsjoom fi'e"
Jestis. Ndi m'aa"ya fi'e"né yuu na
tjacatjomiie Marta ja. 3'Ndo' joo
nn'a” judios na cwila'jomndye

fi'e” Maria na cwifie'quia na
t'ma” ts'oom, quia nty'iaana na
seityuaa™a”, teicantyjaa”, jluee™e”
quii' w'aa, ty'entyjona naxee™'e".
Ee jla'tiuvuna na wjaacaty'ioom yuu
waa tsei'tsuaa.

32Quia na tue™e” na m'aa®ya
fi'e” Jesus, tcoom'm xtyee” jo nc'ee.
Matsoom nnom:

—Jee" 'u Ta, toom cwe' m'aa™
fijaa"fe, quia jo' ticue' fietyjo.

33Nty'iaa' Jests na jee” maty'ioo
Maria, ndo' jee" cwityuee nn'a”
judios na tquiontyjo naxee™e". Quia
jo' jee" seichjoo'na' ts'om Jesus,
ndo' sei'ndaa'na ntyjee”. 34Tax'ee"
ndaana, matsoom:

—<&Yuu cwijom ty'iu'yo' jom?

Jluena nnoom:

—Ta, candyo' canty'ia'.

35Ndo' Jests ty'ioom. 3¢ Quia jo'
joo nn'a” judios jlue:

—Que"'yo' cwenta na jee® wi'
ts'oom ti'ts'oo.

37Saa cwantindye joona jluena:

—Tsa%s'am'aa™ s'aa” na ya nty'iaa'
tsa"nchjaa™. ¢Aa nchii mati nndaa
nnts'aa” na ticue' Lazaro?

Tquiaa Jestis na ta'ndo'xco Lazaro
38Gei'ndaa'nnda'na’ ntyjii Jests.
Saaya fi'e"fié yuu na waa tsue'tsjo'
na tuii tsei'tsuaa juuna'. Cwita' tsjo'
'ndyoots'aa'na'. 3¥Tso Jests ndaana:
—Quindyo'yo' tsjo'waa.
Juu Marta, xjo ts'oo, matsoom:
—Jee" 'u Ta, je' jnda teic'eefié
ee jnda jndaa' iequiee xuee na
tuee™e”.
40Matso Jestis nnom:
—¢Aa nchii jnda tsjoo njom!,
xe" nntseiyu' nnty'ia'njom' na
nntseit'maa'fiena' Ty'oots'om?



Juan 11

41Quia ljo'che™ tei'ndyoona tsjo'
yuu na tjaa'ndyena ts'oo. Ndo'
jlundaafié, matsoom:

—Jee" quianl'ua' 'u Tsotyaya
na mandi' fi'oom 'ndyoya. 42Ee
mantyjiiya na fiequii'che” mandi'
fi'oom na matseina”ya njom'. Saa
cwe' nc'e nn'a” na jndyendye na
m'a"na na cafiomya jo' chii tsjooya
fi'oomwaa' cha cala'yu'na na 'u
jhom' ja.

43Ndo' quia na jnda tsoom na
luaa', seiwee" jiiee™e", tsoom:

—LA&zaro, calui'.

44Ndo' juu ts'oo Lazaro, jluee™e”
na chu'tyjoo liaa na tintmei" nc'ee”
ndo' I'o0". Ndo' ta' nnoom payom.
Matso Jestis ndaa na"'fiee™

—Calacang"'yo' liaamei™ cha
nndaa nncja".

Jla'jndaa'ndye nn'a” judios na
nnt'uena Jesis
(Mt. 26:1-5; Mr. 14:1-2; Lc. 22:1-2)

45Ndo' majndye nn'a" judios'fiee™
quia na nty'iaana na luaa' s'aa
Jests, jla'yu'na fi'e"fié. 46Saa
nt'omndye joona ty'entyjaa'na nn'a”
fariseos. Tyoluena chiuu nty'iaana
na s'aa Jesus. 47Jo' chii tjomndye
nquiee ntyee na cwiluiitquiendye
fiequio nn'a" fariseos fiequio
nt'omche” nc'iaana na m'a" n'iaa”.
Tyoluena ndaa nc'iaana:

—¢Chiuu nl'aayog? Ee teijndye
ts'iaa” t'ma” mach'ee tsa"m'aa™ na
tixocaluii na cwe' ts'a” nnts'aa. 46Ndo'
xe" cwe' n'ndyaatoo na ncjaach'eetyee
na luaa', quia jo' cha'tso nn'a”
nla'yu' ii'e"ié. Ndo' na ljo' nquiee
na"ma"n'iaa” nn'a” romanos
nla'tyuii'na wats'om 'naa” jaa nn'a"
judios fiequio ndaandyuaa 'maa®ya.

n

49 Caifas jndyu cwiindye
joo na"'fiee” na luaa' tso. Juu
cwiluiitquiefié chu'fiee” ndaa ntyee
cwentaa jaa nn'a” judios. Matsoom
ndaa na™nee™

—'0 mei"chjoo ticalamg™'yo'.
50Mei" ticaliu'yo' na yati xe"
na cue' cwii tsa’s'a cwentaa
cha'tsondye nn'a" ndyuaaya, cha
tints'aa gobiernom na cwjaaya na
cha'tsondyo.

51Saa nchii cantyja na jndo'
ts'om nque” na luaa' fi'oom tjeii™'e™.
Jom nc'e na cwiluiifié tyee na
cwiluiit'ma’fié ndaa jaa nn'a" judios
chu'fiee”, jo' chii seijndo' Ty'oots'om
ts'oom na nncue' Jests cwentaa
nn'a” judios. 2Ndo' nchii macanda
cwe' cantyja 'maa” nn'a” judios, mati
nntjoom na ljo' cha cha'tsondye
nn'a” na mei"quiayuuche” na m'a"
na quit'ma” n'om jom nntseitjom
Ty'oots'om joona cantyja 'naa™a".
53 Jo! chii nc'e na luaa' tso Caifés,
cantyjati xuee'nee"” jna"na' na
jla'jomndye na"ma’n'iaa™'fiee” na
nla'cuee'na Jests.

54Cwe' nc'e jo', ticonom xcweyaa”
quii'ntaa” nn'a" judios. Jo' chii
jluii'ad ts'ondaa Judea f'e"ié, saaya
cwii tsjoom chjoo na jndyu Efrain.
Tsjoom'fiee” candyoo' m'aa"na'
fiequio ndyuaa na tjaa nn'a" c'oom.
T'00"ya fi'e"fié jo' jo' cwantindyo
Xuee.

55Ndo' jnda jaawindyoo' na
nncuee' xuee pascua na jaa nn'a”
judios cwilacwjaaya canma”.
Cwii tjooche™ na nncuee' xuee
pascua'fiee”, jndyendye nn'a” jlui'na
njoomna, ty'ena Jerusalén cha
nndaa nntjei'ljuu'ndyena cantyja
'naa™ fi'oom na cwila't'maa™'ndyo

Ty'oots'om. %6 Joo nn'a” na ty'e
xuee tyol'ueena Jests. Yoche™ na
tyom'a"na wats'om, tyoluena ndaa
nc'iaana:
—¢Chiuu m'aa™ n'om'yo', aa

nnts'aache"na' na ticanoom ncuee?

57Ntyee na cwiluiitquiendye
ndaa jaa nn'a” judios fiequio nn'a"
tmaa™ fariseos tque"na fi'oom
na jndei'na'. Sa'ntjomna xe" m'aa”
mei"cwi'fiee"che” ts'a" na ntyjii yuu
m'aa” Jesus, catseicandii tsa™'nee"
joona, cha na nndaa nnt'uena jom.

Tu'nquio Maria nche™ cjoo' nc'ee
Jests
(Mt. 26:6-13; Mr. 14:3-9)
1 Yom xuee cwii tjoo na
nla'tye” nn'a” judios xuee
pascua quia cwila'cwjeena canma”,
ndo' squiaaya tsjoom Betania fi'e"
Jestis. Squiaaya na m'aa” Lazaro,
tsa” na tquiaa” na wando' xco
jnda na tue'. 2Tyola't'maa"'ndyena
Jests jo' jo'. Jla'jndaa'ndyena
cwii nantquie na tcwaa'a. Marta
tyondi'ntjoom ndaaya ndo' juu
Lazaro'fiee" tacatyee” fi'e"ndyd
na meindyuaandy0 nacafioom'
mei"sa fi'e” Jests. 3Ndo' juu Maria
maleifi'oom cwii tsua' xjo nche™
na fiequii'che” nardo. Juuna' jee"
jndana'. Tu'nquioom nche™'fiee”
nc'ee Jests, jnda jo' tyowee'fié
nc'ee fiequio sooxquee”. Na s'aa” na
ljo' tju'na' jndye cachi cha'waa quii'
w'aa. 4Mafi'e™ Judas Iscariote, jnda
Simén, juu mawaa xje" na nfiequiaa
cwenta Jests. Tsa"'fiee” cwii ja na
t'ma” Jestis na calajomndy¢ fi'e"fié.
5Matso:
—Cwa nchii na teil'ua nche™'waa'
na cwii ndyee sia"nto s'om denario.

Nequio s'om'fiee” nndaa nnteijndeii
ts'a” ndyefiee™.

6Saa nchii tsoom na luaa' nc'e na
jee™ wi' ts'oom ndyefiee™ saa ee na
jee" canch'uefie ndo' nc'e na jom
maleifi'oom tja"che na fijom s'om
na cwileil'uee'ndy0 na cha'tsondyd,
ndo' xje"to jom macwjee™e” s'om jo'
jo'. 7Saa matso Jesus:

—Ca'ndii' yuscum'aa™ na luaa'
mach'ee”. Matseijndaa'iié cantyja
'naa™ xuee na nncjaanty'iuu'ndyo.
8Ee ndyefiee™ fiequii'che” na
m'a"na fi'e"ndyo', saa ja nchii
fiequii'che™ na nnc'og"ya fi'e"ndyo".

Jla'jndaa'ndye ntyee na
nla'cuee'na Lazaro

9Jo' chii quia na jndye nn'a™ na
jndyendye na jo' jo' m'aa” Jests,
tquie'cafiomna na m'aa"ya. Ee nchii
macanda nc'e na fie'canty'iaana
Jests, saa mati fie'canty'iaana
Lézaro, ts'a" na tue' na tquiaa
Jests na tando'xco. 19Cwe' nc'e
jo!, ntyee na cwiluiitquiendye ndaa
nn'a” judios, mati jla'jndaa'ndyena
na nla'cuee'na Lazaro. 1"Ee cwe'
cantyja 'naa™ jom majndye nn'a"
judios'fiee” to"'ndye cantyja 'maa”
ntyee, jla'yu'na fi'e” Jests.

Jla't'maa"'ndye nn'a" Jests quia
squiaaya Jerusalén
(Mt. 21:1-11; Mr. 11:1-11; Lc. 19:28-40)
12Teincoo cwiiche™ xuee nn'a™ na
jndyendye na tquio ncuee, jndyena
na manndyoo' na nntsquiaaya
Jerusalén fi'e” Jests. 13Jo' chii
ty'echona njom, ty'ecatjomndyena
ja i'e"ié. Tyola'xuaana tyoluena:
—Caluiit'ma"fie Ty'oots'om.
Catio'naafié nquii ts'a” na mandyo

fiequio xuee' nquii na cwiluiifie Rey
cwentaa jaa nn'a” Israel.
14Ndo' ljeii Jestis cwii snom chjoo.
Tjaljoom juuyo'. Ndo' na ljo' s'aa”
seicandaa'fiena’ ii'oom' Ty'oots'om
na teiyo teiljeii. 1Matsona":
'0 nn'a" tsjoom Jerusalén,
tila'catyuendyo'.
Canty'ia'yo' macwjee'canoom
nque” na cwiluiifié
Rey cwenta' 'o, na waljoom
snom.
16J4 nn'a” na t'ma” Jests na
cala'jomndy0 fi'e"ié ticala'ngo™a
fi'oommei™ najndyee. Saa ndanquia
quia na jnda seit'maa™'iie
Ty'oots'om jom, tjafijoom' n'oQ"ya
na teiljeii i'oommei™ cantyja
'naa™a", ndo' maxje” tuii na ljo'.
17M'a" cwii tmaa™ nn'a” judios
quia t'ma” Jestis Lazaro na fiejndii’
quii' tsei'tsuaa. Jnda na tquiaa” na
wando'xco Lazaro'fiee”, quia jo'
tyotjeii'yuu'ndye na™'fiee” chiuu
nty'iaana na tuii. ¥Macwe' juu
ts'iaa"'fiee” na s'aa Jesus na
tixocandaa nluii na cwe' ts'a"
nnts'aa, jo' na ty'ecatjomndye nn'a”
na jndyendye jom quia jnda jndyena
na ljo' s'aa™. '®Saa joo fariseos'fiee™
tyoluena ndaa nc'iaana:
—¢Aa jndo'yo' je'? Maxje” tjaa na
nndaa nl'aaya. Cha'tsondye nn'a"
cwilajomndye fi'e"fié.

Nn'a” na cwila'nei” i'oom
griego cwil'ueena Jests
20Ndo' tyom'a" cwantindye
nn'a” na cwila'nei” fi'oom griego
quii'ntaa” nn'a” na ty'e ncuee
quia cwila'cwjee nn'a” judios
canma”. 2! Tquie'cafiom na"'fiee®
Felipe. Jom ts'a” tsjoom Betsaida,

ts'ondaa Galilea. Nn'a" griegos'fiee”
ty'ecata”na cwii naya'fiee” nnoom,
jluena:

—Aa re sa, l'ue n'00"ya na
nlanaa"ya fi'e" Jests.

22QQuia jo' tja Felipe, matsoom
na ljo' nnom Andrés, ndo' wendye
joona ty'ecaluena na ljo' nnom
Jests. 28Tso Jesus ndaana:

—Ja cwiluiindyo ts'a” na jna®
cafiloom'luee. Jnda tue'ntyjo xje"
na t'ma” nlco'wina' ja, ndo'
cantyja 'mnaa™ jo' Ty'oots'om
nntseit'maa™'fié ja. 24N'oom na
mayuu'che” matsjooya ndaa'yo',
cwii Iquee™ na cwiquioo, xe"
ticjaaquiee'na' quii' ts'o yuu
na nntseijomna’' cha'cwijom na
nncue'na', cwiljona' na fienquiina'.
Saa xe" nnom' ts'a" juuna' quii' ts'o
yuu na matseijomna' na nncue'na',
quia jo' majndye nncue' nnts'aana'.
251Nee" juu na matseicandya'
ts'om cantyja na matseijndaa'iie
nquii na nncwando', jnaa™ jo'
nntsuufie. Saa juu ts'a” na mach'ee
na jndoo' cantyja na wjaam'aa®,
nndaa' tsa™'fiee” na ticantycwii
na nncwanoom'm. 26'Nee” juu
ts'a” na fie'candi'ntjom noo”,
candyontyjoo" naxa™a. Ndo' yuu
na nnc'oo”ya majo' jo' nnc'oom
ts'a” na mandi'ntjom nog". Ndo'
'fiee” juu ts'a" na nndi'ntjom noQ"
nntseit'maa'fie Tsotyaya tsa™'fiee".

Matseinei® Jestis na
nla'cuee' nn'a” jom
27°Je' mamatsei'ndaa'na' ts'oo®,
ndo' {chiuu nntsjoo cantyja
'naa™ jo'? ¢Aa nntsjoo: “Tsotyaya,
cwji'n'maa™ndyu' ja juu xje"
na nntjo"ya nawi'waafie”?

Saa xocatsjoo na ljo' ee jnda
jndyoo cha na nnc'io cwentaa
nn'a". 28'U Tsotyaya, quiaa' na
catseit'maa™'fiena’ 'u.

Xje"'fiee” teic'uaa jndyee' Tsotyee”
cafioom'luee. T'o:

—Jnda tquia na matseit'maa"'fiena’
ja ndo' wjaatseit'maa™'fietina' ja.

29Nn'a™ na jndyendye na
meintyjee' nacafioomya jo' jo',
jndyena na ljo'. Jluena ndaa
ntyjeena na seixuaa tsuee. Saa
nt'om nn'a” jlue:

—Cwii 4ngel seinei” nnoom.

30Tso Jests ndaana:

—Jndye'yo' na teic'uaa na
seineii” cha cateijndeiina' 'o,
nchii cha cateijndeiina’ ja. 31Ee
jnda tue'ntyjo xje" na nncu'xe"na'
nn'a” tsjoomnancue. Ndo' mati
nntyuii' na matseixma" tsa"jndii na
matsa'ntjom quii' n'om nn'a™ 32Ndo'
quia na jnda jla'we nn'a” ja na
nla'cuee'na ja, quia jo' nnts'aa na
nntseitjomna' nn'a” cantyja 'na"ya.

33N'oomwaa' matsoom cha
ca'mo”na' cwaa” cwii nnom na
nntjoom na nncuee™e”. 34T'go nn'a™
na jndyendye, jluena:

—Majnda macwindyaaya na matso
fi'oom na sa'ntjom Ty'oots'om na
teiljeiina' na juu Cristo xocantycwii
na m'aafié. Quia jo' (chiuu na
matsu' na matsona' na nla'we
nn'a” juu na cwiluiifie ts'a" na
jna" cafioom'luee na nla'cuee'na
juu? ¢'Nee” juu luaa' na matsu' na
cwiluiifie ts'a” na jna" cafioom'luee?

35Quia jo' matso Jests ndaana:

—Ja na cwiluiindyo naxuee
quii'ntaa” nn'a" ndicwa” m'aa"tyaya
quii'ntaa™yo'. Jo' chii fiequii'che”
c'om'yo' cantyja 'ma"ya yoche" na

cwii m'aa"tyaya fi'e"ndyo', cha
tincwinom' natia 'o. Ee ts'a" na
m'aa"fie nacje 'naa™ natia, ticaljeii
yuu wjaaii'oomna' juu. 3¢ Yoche™ na
m'aa”ya na mafnequia naxuee quii'
n'om'yo!, calayu'yo' fiequiondyo ja
na cwiluiindyo naxueefie. Ee na
nl'a'yo' na ljo' nlaxma"'yo' cantyja
'naa™ Ty'gots'om na nque” cwiluiifié
naxueene.

Jnda na seinei” Jests i'oommei™,
tjaa” yuu na xocaliu na"'fiee” jom.

Tifie'calayu' nn'a" jndios fi'e” Jests
37Meii" jndye ts'iaa" na tyoch'ee”
jo ndaana na tixocaluii na cwe' ts'a
nnts'aa, saa tifie'cala'yu'na fi'e"fié.
38].uaa' tuii cha catseicandaa'fiena’
fi'oom na tyotseiljeii profeta Isaias,
matso:
Ta, ¢'fiee” juu na matseiyu'
fi'oom na cwifie'quiaaya?
Ndo! tsotyee” cwiiche™ fi'oom:
¢'Nee” juu na jnda t'mo”
Ty'oots'om nnom najndeii na
matseixmaa"?
39T'mo" Isafas chiuu waa na
tileicandaa nla'yu' nn'a” judios, ee
waa cwiiche” fi'oom na matsoom:
40 Cha'xje" tileicanty'iaa' ts'a”
na nchjaa™, maluaa' s'aa
Ty'oots'om quii' n'omna, ndo'
tquiaa” na jla'quie' n'omna jo
nnoom.
Nmeii™ tuii cha tixocaliuna
chiuu l'ue ts'oom fi'e"ndyena,
mei” na nla'ng"'na quii' n'omna.
Ee xe" nnc'ooliuna chiuu
I'ue ts'oom ndo' nla'no"'na,
maxje” nlewe' n'omna ndo'
nncwji'n'maa’fié joona.
41Seinei” Isafas i'oommei™ quia
na tco'na' nnoom na seit'maa'fie

n

Ty'oots'om Jesus, ndo' seineii”
cantyja 'naa™ juu.

42G3a meii® na luaa' tso Isafas,
majndyendye nn'a” na m'a" n'iaa”
jo ndaa nn'a" judios, tyola'yu'na
fi'e” Jestds. Saa jnaa™ na nquiaana
nn'a” tmaa" fariseos, jo' chii
ticatjei'vuu'ndyena na ljo'. Ee xe”
nl'ana na Jjo' tixonquia fariseos'fiee”
na wanaa" na nla'jomndyena xje"
na cwi'oona wats'om. 43Ee joona
neii"tina na calue nc'iaana na ya
cwil'ana, nchiiti na ntyjaa' n'omna
na catso Ty'oots'om na ya ntyjee”
fi'e"ndyena.

N'oom na mafequiaa Jestis
macu'xe"na' nn'a"
44 Jndeii seinei® Jestis. Matsoom:
—'Nee" juu na matseiyu'

fi'e"ndyo, nchii macanda fiequio ja
matseiyu' tsa"'fiee”. Mati matseiyu'
fiequio nquii Tsotya na jiom ja
quii'ntaa™yo'. 4¥Ndo' 'fiee” juu
na manty'iaa' ja, mati manty'iaa'
tsa"'fnee" nquii na jiiom ja
quii'ntaa™yo'. 46Ja na cwiluiindyo
naxuee, jndyoo tsjoomnancue,
cha mei"cwi'fiee"che” ts'a” na
matseiyu' fi'e"ndyo nncwji'na' juu
naquii' natia. 47 Saa xe" cwe' na
mandii ts'a” fi'oom na mafiequiaya,
mei” ticatseinda joona', nchii ja
tseixma®”ya na nncu'xa” tsa"'fiee”.
Ee nchii ty'iom Tsotya ts'iaa” ja
na nncu'xa”ya nn'a", ty'ioom
ts'iaa” ja na cwji'n'maa”ndyo joona.
481Nee” juu na ticuee' ts'om ja, mei®
tico'nom fi'oom na mafequiaya,
waa cwii na nncu'xe"na' tsa"'fiee”.
Ee xuee na macanda majooti
fi'oom na jnda seina"ya, joona'
nntu'xe™na' jom. 49 Ticalatiuu'yo'

na cwe' na jndeii' 'ndyo nnco
fi'oommei™ na matseina". Nquii
Tsotya na jiom ja, nque” sa'ntjoom
na nmeii™ catseina”ya ndo' na
ca'moo”ya joona' ndaa'yo'. 3°Ndo'
ntyjiiya fi'oom na matsa'ntjoom
mafiequiaana' na nntseixma" ts'a"
na ticantycwii na wando'. Jo' chii
matseina"ya cha'xje” fi'oom na jnda
tsoom noo".

Tma" Jests nc'ee' nn'a” na
cwila'jomndye fi'e"fié
1 Cantyjati na jna"na'
na t'ma” Jesus ja na
cwilajomndy® fi'e"fié, t'moo” na
jee” candya' ts'oom ja. Ntyjee®
na jnda jaawe'ntyjo xje" na
nluee™e” tsjpomnancuewaane
na nncjaalcwe'nnaa™a” na m'aa”
Tsotyee™. Jo' chii quia majaawe'ntyjo
xje” na nlatyaa” jaa nn'a” judios
xuee pascua quia cwilacwjaaya
canma”, t'mo"tyee” na jee" t'ma"
waa na candya' ts'oom ja.
2Cwicwaa'a fi'e” Jesiis natmaa™.
Xje"'fiee” jnda seijndo' tsa"jndii
ts'om x'iaaya Judas Iscariote, jnda
Simén, na quiaa tsa"'fiee” cwenta
jom. 3Ndo' jom majndaa'ya ntyjee®
na 1'00” jnda tquiaa Tsotyee” na
mei"cwii tintjoom na nchii fi'oom'
nquii. Mantyjee” na jnaa” na
m'aa" Ty'oots'om, ndo' na majo'
wjaalcwee™e". 4Teicantyjaa™ yoche™
na cwicwaa'a natmaa”. Tjeii"'e"
liaatco na cwe", to'noom cwii liaa
na cwityuee' luaaya, seityee” juuna'
tsia™a". %Jnda jo' tioom ndaatioo
ts'om 'na" na cwicandyuu'a. Tog"'o"
na mamaa” nc'aa'a na t'maa” na
calajomndy¢ fi'e"fé, jnda chii
mawee'fié nc'aa'a fiequio liaa'fiee™.

6Ndo' quia na tue'cafioom yuu
na wacatyee"” Simén Pedro, matso
tsa"'fiee"” nnoom:

—Ta, éaa mma™ nc'aya?

7T'o0" nnom, matsoom:

—Ts'iaa" na mats'aa tileicatsei'no™
na maje'ndyo, saa ndaquiache”
nntsei'no™.

8Matso Pedro nnoom:

—Xoya na mma"' nc'aya.

T'o Jestis, matsoom nnom:

—Xe" ticamaa"ya nc'e’
ticatseixma™ cantyja 'na"ya.

9Matso Simén Pedro nnoom:

—Xe" luaa'waa Ta, nchii macanda
nc'a. Mati cama™ I'ogya fiequio
xquaa"ya.

10Matso Jesis nnom:

—Cwii ts'a” na jnda jndaa, tica"na'
na nntma“fie na cha'waaile ee
jnda lju'fie, manda nc'ee maca"na'
na nntma". 'O laxma™'yo' na lju'
n'om'yo' saa ticha'tsondyo'.

" Ee ntyjee® 'fiee” juu niiequiaa
cwenta jom luee ntyee. Macwe' jo'
na matsoom: “Saa ticha'tsondyo'
laxma™yo' na lju' n'om'yo'.”

12QQuia na jnda tmaa® nc'aa'a,
ndo' tcweennaa™a" liaatco 'naa™a",
jnda jo' tjacjoonnaa™'a" nacafiloom'
mei"sa. Matsoom ndaaya:

—¢Aa cwila'mp™'yo' cantyja na
s'aaya '0? 13'0 cwilacajndyu'yo'
ja Maestro ndo' na cwiluiindyo
na matsa'ntjo"ya 'o. Ndo'
maty'iomyana' na ljo' cwindu'yo',
ee maxje” jo' ja. ¥Ndo' na jnda
tmaa"ya nc'ee'yo' na cwiluiindyo
na matsa'ntjo"ya 'o ndo' na
ma'moo"ya fi'oom naya 'naa™
Ty'oots'om ndaa'yo', mati 'o
matsona' na nntue'ndyo'cje'yo' na
nndye'ntjom'yo' ndaa nc'iaa'yo'.

15Ee jnda s'aaya cwii nnom na
ma'mo"na’' ndaa'yo' cha mati
cal'a'yo' fiequio nt'omche" cha'xje"
jnda s'aaya 'o. 8N'oom na
mayuu'che” matsjooya ndaa'yo', juu
ts'a” na m'aa” moso ticaluiit'mafie
cha'na nquii ts'a” na matsa'ntjom
juu. Mati ts'a” na mawjaa ts'iaa”
na jilom ts'a” juu, ticaluiit'ma"fieti
cha'xje” nquii ts'a" na jiiom juu.
17Xe" cwila'noyo' fi'oommei™
ndo' cwil'a'yo' na ljo', nntio'naa"fie
Ty'oots'om 'o.

18’Nchii matsjoo fi'oomwaa'
cantyja 'na™'yo' na cha'tsondyo'.
Mantyjiiya chiuu n'om' 'o na jnda
tjeii'ndyo. Ee maxje” maca"na'
na catseicandaa'fiena' fi'oom'
Ty'oots'om na teiljeii. Matsona':
“Manquii na macwa' fi'e"ndyo
malcwe' nacjoya.” 19Je' matsjooya
fi'oomwaa' ndaa'yo' cwii tjooche”
na nluii na ljo', cha quia na
nntseicandaa'fiena' nlayu'yo' na ja
cwiluiindyo manquiiti na jnda tsjoo
ndaa'yo'. 22N'oom na mayuu'che®
matsjoo ndaa'yo'. 'Nee® juu na
matseiljo ts'a” na majfioo"ya, ja
matseiljo tsa™'fiee”. Ndo' 'fiee” juu
na matseiljo ja, matseiljo tsa"'fiee”
nque” na jiioom ja.

Matso Jests na nfiequiaa Judas
cwenta jom
(Mt. 26:20-25; Mr. 14:17-21; Lc. 22:21-23)

21 Jnda na tso Jests fi'oomwaa',
sei'ndaa'na' ntyjee”, ndo' ndyeyu
tjei'yuu'nié ndaaya. Tsoom:

—N'oom na mayuu'che” matsjoo
ndaa'yo', cwiindyo' 'o nfiequiaa
cwenta ja.

22QQuia jo' ja nn'a™ na cwilajomndyd
fi'e"fié tyonty'iaa ntyjaaya ndaaya.

Ee ticala'npo™a '"fiee” cwiindyo

ja na matsoom na luaa' nnts'aa.
23Xje™fiee™ ja Juan na jee" candya'
ts'om Jeslis, mawacatya” nacaflom'm
na cwicwaa'd. 24Ndo' Simén Pedro
s'0oo 1'00"” noo" na cwax'a 'ndyoo
Jests cwaa” cwiindyog ja na nfiequiaa
cwenta jom. 25Jo' chii seintyjondyo
jo ndo' jndya Jests, tax'aya nnoom,
tsjoo:

—Aa ndi' Ta, ¢'fiee” cwii ja na
nnts'aa na ljo'?

26 T190™ noo", tsoom:

—DMajuu ts'a” na nnom niiequiaya
cwii ta™ tyoo' xje” na jnda
seicanda'a juuna'.

Ndo' quia na jnda seicana™a"
tyoo'fiee” tquiaa” juuna' nnom
Judas Iscariote, jnda Simén.
27Ndo' Judas, jnda na to'fioom ta™
tyoo'fiee”, mana tuo Satands quii'
ts'oom. Ndo' tso Jestis nnoom:

—Que"ndyu' ts'iaa” na nntsa'.

28Gaa mei"cwiindyo ja na
meindyuaandyd nacafioom' mei"sa
n'e™ié ticala'moo™4a chiuu na
luaa' fi'oom tsoom. 2°Ndo' ee na
manquiuuya na Judas maleifi'oom
tja"che na fijom s'om na
cwiwil'uee'ndyd, jo' chii nt'omndyo
ja jla'tiuuya na fie'catso Jests
nnoom na catseijnaa” ljo'tindyo na
maca"na' na nleil'uee'ndy6 na waa
xuee, 00 quiaa" cwantindyo ndaa
ndyefiee™. 39Ndo' jnda na tcwa'
Judas tyoo'fiee”, mafioom' jluee™'e”.
Juu xje™'fiee” jnda teijaa™

N'oom xco na matsa'ntjomna'
31Jnda na jlui' Judas quii'ntaa®y4,
matso Jesis ndaaya:
—Je' ja na cwiluiindyo
ts'a” na jna” cafloom'luee,

manntseit'maa”'fiena' ja. Ndo'
cantyja 'naa™ ljo' na manntjo"ya
nntseit'maa'fena' Ty'oots'om.
32Ndo' xe™ nntseit'maa™fiena’ jom
cantyja na manntjo”, quia jo' mati
cantyja 'naa™ jo' nntseit'maa"'fié
ja na cwiluiindyo ts'a” na jna”
cafiloom'luee, ndo' tyuaa' nnts'aa”
na ljo'. 33'0 ntseindaaya na jee"
wi' ts'oo"ya, chjootindyo cwii
m'aa”ya fi'e"ndyo'. Nl'ue'yo' ja, ndo'
cha'xje” tsjooya ndaa nc'iaa'yo'
nn'a” judios, je' mati matsjoo ndaa'
'o: 'O xocandaa nntsquie'cafiom'yo'
yuu na nncjo. 34 Cwii fi'oom xco

na matsa'ntjomna' mafequiaya
ndaa'yo', na c'om'yo' na wi' n'om'yo'
nc'iaa'yo'. Cha'xje" na m'aa"ya na
candya' ts'oo"ya 'o, malaa'ti' c'om'
'o na wi' n'om' nc'iaa'yo'. 35Na
nl'a'yo' na ljo' nlamo™ cha'tsondye
nn'a” na 'o cwiluiindyo' nn'a”

na cwilajomndyo' i'e"ndyo, xe"
m'a"'yo' na wi' n'om' nc'iaa'yo'.

Matso Jests na nncwji'fie Pedro
(Mt. 26:31-35; Mr. 14:27-31; Lc. 22:31-34)

36Tax'eefie Sim6n Pedro nnoom.
Matso:

—Ta, {yuu wja'yu'?

T'o Jests, matsoom nnom:

—Cantyja na nntjo" je' 'u xocandaa
nntseijomndyu', saa mati 'u
nncue'ntyjo nntjom' na ljo'.

37Matso Pedro nnoom:

—Ta, ¢chiuu na xocandaa
nntseijomndyo je' ljo' na nntjom'?
Tints'aa meii” quio jo' c'io.

38T1g Jestis, matsoom nnom: 'U
matsei'tiuu' na nfiequiaandyu' na
nnc'io' cantyja 'na"ya. N'oom na
mayuu'che” matsjoo njom', cwii
tjooche™ na nntseixuaa caxtijndyo

na jaawixuee, saa 'u jnda ndyee
ndii' macwji'ndyu' cantyja 'na"ya.

Jestis cwiluiifié nato
1 Tifie'quiandyo' na
nntseif'ee™'fNena' n'om'yo'.
Cala'yu'yo' fi'e” Ty'oots'om ndo'
mati cala'yu'yo' ii'e"ndyo ja.
2Naquii' waa' Tsotyaya jndye
joo niom yuu na ya nnc'om
nn'a". Xe" nchii na luaa' waa,
jnda tsjoo ndaa'yo'. Manncjo na
nntseijndaa'ndyo joona' na
nleil'uee'ndyo'. *Ndo' na jo na
nntseijndaa'ndyo yuu na nnc'om'yo',
nndyolcwa'nnda'a na nncjocho
'o yuu na m'aa"ya, cha yuu na
mac'a"ya, majo' nnc'om'yo'. 4Ndo'
'o manquiu'yo' yuu na majo ndo'
mati cwita'jna™yo' nato.
5Matso Tomdas nnoom:

—'U Ta, ticaliuuya yuu wja', jo'
chii ¢chiuu ya na nla'mog™a yuu
waa nato'fiee”?

6T'o Jestis, matsoom nnom:

—Ja cwiluiindyo nato, ndo'
fi'oom na mayuu', ndo' na tijoom
cwintycwii na wando' ts'a™
Nequii'che” cantyja 'na” ja jo'
na nndaa nncuee' ts'a” na m'aa"
Tsotyaya. 7 Xe" na cwila'ng™yo'
'fiee” cwiluiindyo, quia jo' mati
nla'no™yo' cantyja 'naa™ Tsotya.
Na je' na cwii wjaatina' nc'e na
cwita'jna™yo' ja, mati cwita'jna™'yo'
jom, ndo' jnda nty'ia'ndaa'yo' jom.

8Matso Felipe nnoom:

—Ta, quiaa' na nnty'iaandaaya
Tsotye!, quialjo'che” nljoya n'oo"ya.

9T'o Jestis nnom:

—Chiuu sa 'u Felipe, jaach'ee
xuee m'aa"ya fi'e’ndyo', {aa maxje”
ticwajna™ ja? Ts'a" na jnda nty'iaa'

ja, mati jnda nty'iaa™a” Tsotya.
¢Chiuu na matsu': “Quiaa' na
nnty'iaandaaya Tsotye'’? 10¢Aa
ticatseiyu' na ljo'yu cwiluiindyo
fiequio Tsotyaya, ndo' jom ljo'yu
cwiluiifié fi'e"ndyo ja? N'oom

na matseina”ya ndaa'yo', nchii
matseina"ya joona' cantyja 'naa™
na jndg' ts'oo"” nnco. Nquii Tsotya
na fiequii'che" m'aa"fié fi'e"ndyo,
nque” mach'ee” ts'iaa" 'naa™a”
cantyja 'na"ya. 1" Cala'yu'yo' na
ljo'yu cwiluiindyo fiequio Tsotya,
ndo' Tsotyaya ljo'yu cwiluiifié
fi'e"ndyo ja. Xe" tileicala'yu'yo' na
ljo', saa quiandyo' na nla'yu'yo'
fi'e"ndyo cantyja 'naa" maifejoo
ts'iaa"meii" na mats'aa. 12N'oom
na mayuu'che” matsjoo ndaa'yo',
'fiee” juu ts'a" na matseiyu' i'e"ndyo,
mafejoo ts'iaa” na mats'aa nnts'aa”.
Hasta jndatiche” ts'iaa” nnts'aa®,
nc'e na majo na m'aa” Tsotyaya.
13Ndo' mei"cwi'fiee"che” fi'oom

na nnta®'yo' nnom Tsotya fiequio
xueya, jo' jo' nfiequia cha na
catseit'maa'fiena' jom cantyja 'na"”
ja na cwiluiindyo Jnaa™. 14Cha'tso
na cwita"'yo' iequio xueya, jo' jo'
nnts'aa.

Njiiom Jestis Espiritu Santo

15°Xe™ m'a™yo' na jnda nquiu'yo'
ja, quia jo' cala'canda'yo' i'oom
na matsa'ntjo™. 1®Ndo' ja nlcaa™a
nnom Tsotyaya na nfiequiaa”
cwiiche” na nnteijndeii 'o, nquii
Espiritu na cwiluiifie na mayuu'
na fiequii'che” nnc'oomiie
fi'e"ndyo'. 77 Nn'a™ na m'a" cantyja
'naa™ tsjoomnancue xocandaa
nnto'noomna jom, ee tyoonty'iaana
jom, mei" ticata'jnaa”'na jom.

Saa 'o cwita'jna™yo' jom, ee
m'aa"fié naquii' n'om'yo', ndo'
fiequii'che” nnc'oomiié fi'e"ndyo".
18Tixoca'ndiya 'o na macanda,
maxje” nncwjannda'a na m'a™yo'.
19Mawaa xje" na nla'cuee' nn'a®
ja, ndo' jnda jo' taxocanty'iaana
ja. Saa f'e"ndyo' 'o fiequii'che” na
nnc'oQ"ya, ee nc'e na nncwandg'xco,
jo' chii mati 'o nlaxma™'yo' na
ticantycwii na nntando'yo'.
20Quia na jnda tue'ntyjo xje™'fiee"
nla'ng™yo' na m'aa”ya fi'e” Tsotya,
ndo' 'o m'a™yo' fi'e"ndyo, ndo' ja
m'aa"ya fi'e"ndyo'. 2!'Nee” juu na
matseiljo fi'oom na matsa'ntjo" ndo'
matseicanda joona', tsa"'fiee” jnda
ntyjee” ja. Ndo' 'fiee” juu na jnda
ntyjii ja, nquii Tsotyaya candya'
ts'oom juu. Ndo' mati ja candya'
ts'oo"ya juu, ndo' m'moo”ya cantyja
'na"ya nnom.

22Tsa" na jndyu Judas, saa nchii
Judas Iscariote, matso:

—Ta, ¢chiuu na cwe' ndaa ja
m'mg™ cantyja 'na™ saa ndaa nn'a"
tsjoomnancue xocatsa' na ljo'?

23T1g Jestis nnom, matsoom:

—'Nee" juu na jnda ntyjii ja
maxje” nntseif'oom'nie fi'oom
na maqua”. Nnc'oom Tsotya na
candya' ts'oom tsa™'fiee”, ndo'
nntsquiacafiog"ya juu. Nnc'oo"ya
fi'e"fie. 24'Nee” juu na ticajnda
ntyjii ja, tsa®'fiee” tifie'catseicanaa”
fi'oom na mafiequiaya. Ndo' fi'oom
na matseina” ndaa'yo' nchii fi'oom
'ndyo nncoya. Matseixma™na' fi'oom
'ndyoo Tsotyaya ee jom jiioom ja
quii'ntaa™yo'.

25’N'oommei™ matseina® ndaa'yo'
yoche” na ndicwa" m'aa"ndyo
fi'e"ndyo'. 26Saa ja nlcaa™a nnom

Tsotyaya na njiioom Espiritu Santo
na nnteijndeii 'o. Juu m'mo"ti
fi'oom ndaa'yo' na maca"na'
na nliu'yo'. Ndo' nnts'aa na
nncjaafijoom' n'om'yo' cha'tso
fi'oom na jnda fietsjoo ndaa'yo'.

27°Ja tjaa'na” fiomtiuu tseixma”ya.
Mafequiaya na cala'xma"'yo'
juuna' naquii' n'om'yo'. Juu na
mafiequia na cwicanda'yo' t'ma"ti
tseixma®na', nchiiti juu na tjaa
fiomtiuu c'om nn'a” na manequiaa
tsjoomnancue. Tifie'quiandyo' na
nntseifi'ee™'fiena’ n'om'yo' ljo' cwii
nntjom'yo' mei” tila'catyuendyo'.
28 Jnda jndye'yo' na tsjoo ndaa'yo!,
majo, saa nndyonnda'a na m'a"'yo'.
Xe" na mayuu' jnda nqiu'yo' ja, quia
jo' nfiequiaana' na nei"'yo' meii® na
tsjoo na majo ee na m'aa” Tsotyaya
jo. Jom t'ma”ti cwiluiifié, nchiiti
ja. 22Ndo' je' cwitjooche™ na nluii
na ljo' matsjogya ndaa'yo', cha quia
na jnda tue'ntyjo juuna' quia jo'
nla'yu'yo'.

30°Tajndye cwimatseina"tyaya
fi'e"ndyo', ee mandyo nquii na
cwiluiitquiefie quii' n'om nn'a”
tsjoomnancuewaare. Saa tjaa
mei”"cwii na matseixma"ya na
juu jo' nndaa nleil'uee'fie na
cat'uiina’' ja. 3'Saa cha nnc'ooliu
nn'a” tsjoomnancue na m'aa“ya
na candya' ts'og"ya Tsotya, ndo'
na matseicandaa'ndyo cha'tso na
matsa'ntjoom ja, mafiequiaandyo
na nnc'io. Quicantyja'yo', cjaaya,
caluii'a fijaa™fie.

Jestis cwiluiifié ts'go ntjom

na mayuu'che”

"Ja cwiluiindyo ts'0o ntjom
na mayuu' ndo' Tsotyaya

cwiluiifié ts'a” na mateix'ee juuna'.
2Matyjee™ mei"nquia 1'o ts'og'fiee™
na tyool'ana' ta. Saa ticwii I'o
ts'og'fiee” na cwil'ana' ta, matyjee®
nque™na' cha majndyeti ta cal'ana'.
3Mati joo fi'oom na ma'moQ”
ndaa'yo' maque”lju'na' n'om'yo' cha
ya nl'a'yo' ts'iaa™ 'naya. 4Jo' chii
caljoo'ndyo'tye™yo' cantyja 'na"ya,
cha'xje” macwiljoo'ndyotya"ya
fi'e"ndyo'. Ee cha'xje" ts'o ts'oo
xondaa nnts'aa che"nquiina'
ta xe" ticat'uiina' nquii ts'oo,
majo'ti cantyja 'na"'yo', mei®
xocats'aana' na nncue' ta nl'a'yo' xe"
ticaljoo'ndyo' cantyja 'na"ya.

5’Ja cwiluiindyo x'ee ts'og, ndo'
'o cwiluiindyo' 1'o ts'oo. 'Nee" cwii
'o na tye” matseijomiie cantyja
'na”ya, ndo' na cwiljoo'ndyo
fi'e"fie, tsa"'fiee” jndye cha'cwijom
ta nncue' cantyja 'naa™a”. Saa
xe" na nnto™'fie cantyja 'na"ya,
tjaa'ma" ljo' cwii nndaa nnts'aa.
6'Nee” juu na ticaljoo'fie cantyja
'na"ya, nntquie'na' juu cha'xje"
cwitye™nquie' I'o ts'oo, ndo' jo' jo'
cwicaa™na'. Jnda chii cwicajfiee™
nn'a” 1'go'fiee”, cwitioomna joona'
quii' chom.

7’Xe" cwila'jomndyo'tye™'yo!
cantyja 'ma"ya, mei"” ticatsuu'
n'om'yo' fi'oom na maifequiaya,
quia jo' cata™yo' nnom Ty'oots'om
cha'tso na l'ue n'om'yo', ndo'
nfiequiaa”. 8Luaa waa na
matseit'maa'fiena' Tsotyaya,
na cantyja 'na”'yo' jndye ta
nncue'. Ee laa'ti' m'mo™na' na
mayuu'che” cwila'xma'yo' nn'a”
na cwila'jomndyo' fiequio fi'oom
na mafiequia. ?Cha'xje" juu
Tsotyaya candya' ts'oom ja, mati

ja candya' ts'og"ya 'o. Jo' chii
caljoo'ndyo'tye™yo' cantyja na
m'aa"ya na candya' ts'og"ya 'o.
10 Ja matseicandaa'ndyo fi'oom
na matsa'ntjom Tsotya, ndo'
cwiljoo'ndyo cantyja na candya'
ts'oom ja. Nequii'che cala'canda'yo'
fi'oom na matsa'ntjo"ya 'o, ee na
nl'a'yo' na ljo', nljoo'ndyo'tye™'yo'
cantyja na candya' ts'og"ya 'o.
11°’N'oommeii” matseinaya
ndaa'yo' cha nla'xma™'yo' na nei™'yo'
fi'e"ndyo ndo' cha candaa'ya
nnc'om'yo' na nei"'yo'. Hasta
quiaana' na waljoo'che” na nei"'yo'
na cwila'candaa'ndyo' yuu na
matsa'ntjo”ya. 2Luaa waa fi'oom
na matsa'ntjo": C'om'yo' na wi'
n'om'yo' nc'iaa'yo', cha'xje” m'aa"ya
na candya' ts'og"ya 'o. 13Tjaa'na"
cwii na t'ma”ti na ma'mo"na' na wi'
ts'om ts'a” nc'iaa' cha'na juu ts'a”
na nfiequiaafe na cue' cwentaa
nc'iaa'. "#'0 cwiluiindyo' nc'iaya xe™
cwila'candaa'ndyo' na matsa'ntjo"ya
'o. 15Je! tacatsjootyaya na 'o
cwiluiindyo' moso. Ee ts'a” na m'aa”
moso ticaljeii” ljo' matseijndaa'fie
patrom 'maa™a". Je' matsjooya
na 'o cwiluiindyo' nn'a” na ya
fi'oom fi'e"ndyo ee jnda tquiaya
na caliu'yo' cha'tso fi'oom na jnda
jndiiya 'ndyoo Tsotyaya. 18'0 nchii
tjeii'ndyo' na nla'xma"'yo' cantyja
'na”ya, nnco tjeii'ndyo 'o, ndo'
jnda ty'ig"ya ts'iaa” 'o na catsa'yo'
ndo' cal'a'yo' yuu na fienquii'che”
nntseit'maa'fiena' Ty'oots'om. Ee
na ljo' nl'a'yo' mei"quia fi'oom na
nta™yo' nnom Tsotya fiequio xueya,
jom nfiequiaa® 17Luaa fi'oom na
matsa'ntjo"ya 'o: C'om'yo' na wi'
n'om'yo' nc'iaa'yo'.

Ticuee' n'om nn'a” Jests

18°Quia ticuee' n'om nn'a®
tsjoomnancue 'o, cala'ng™'yo' na ja
tyuaa'ti t'omna na ticuee' n'omna.
19Xe" cwila'xma™yo' cantyja 'naa™
tsjoomnancue, nn'a” cwentaa'na’
nnc'omna na neii"na 'o cha'xje”
na neii"na nc'iaana, saa nc'e
jnda tjeii'a 'o quii'ntaa"na, jo'
chii ticala'xma™yo' cantyja 'naa™
tsjoomnancue, ndo' jo' na jndoo
nn'a™ 'o. 20Cjaafijoom' n'om'yo’
fi'oom na jnda fietsjoo ndaa'yo,
na juu ts'a" na m'aa" moso
ticaluiit'ma™ié cha'xje"” nquii
ts'a” na matsa'ntjom jom. Nc'e na
cwita'wi' nn'a" ja, mati nnta'wi'na
'o. Ndo' xe" cwila'candaa'ndyena
fi'oom na mafequiaya, quia jo'
mati nla'candaa'ndyena fi'oom
na niie'quia'yo'. 2! Cha'tso nmei™
nl'ana 'o cwe' nc'e na la'xma"'yo'
cwentaya ee ticata'jnaa”'na nque”
na jiioom ja quii'ntaa"na.

22>Xe™ nchii na jndyotseina®ya
ndaana, quia jo' tixocwijndaa'
na la'xma’na jna”". Saa je'
tixocandaa nluena na ticaliuna
na cwila'tjoondyena nnoom. 23Ee
'fiee” juu na jndoo' ja, mati jndoo’
tsa"'fiee” nque” na cwiluiifié Tsotya.
24Tijoom fies'aa cwiiche” ts'a" ts'iaa™
quii'ntaa” nn'a" cha'xje” ts'iaa” na
mats'aa. Xe" na nchii ts'iaa"mei™
mats'aa, quia jo' tixocwijndaa' na
cwila'tjpondyena nnoom, saa je'
meii” na jnda fienty'iaana ts'iaa"
na mats'aa cantyjati xje" na to'a,
m'a"na na jndoona ja ndo' mati
nque® na cwiluiifié Tsotya. 25Saa
luaa' waa cha catseicandaa'nena’
fi'oom na teiljeii naquii' ljeii na

cwilei'fi'omna na matsa'ntjomna',
na matsona": “Jndoona ja meii"
tjaa'na” cwii nnom cantyja 'na"ya
na matseijndaa'fiena' na nl'ana na
ljo'.”

26°Ja nlcaa™a nnom Tsotya na
cajfioom Espiritu na cwiluiifie
na mayuu' naquii' n'om'yo'. Quia
na jnda tyjee™e” nncwji'yuu'né
cantyja 'na"ya. 2’ Ndo' mati 'o
nntjei'yuu'ndyo' cantyja 'ma"ya, ee
m'a™yo' fi'e"ndyo xje" na to'jndyaa
ts'iaa"meii".
1 Matso Jests:

—N'oommei™ jnda

seina” cantyja 'na"ya ndaa'yo' cha
tintseiquiaana' 'o. 2Ee nntjeii'
nn'a" judios 'o naquii' lan'om
'naa"na. Ndo' manncue'ntyjo
xje" na mei"quiandyo ts'a" na
nntseicuee' cwii 'o nntseitiuvutoom
na mandi'ntjoom nnom Ty'oots'om
na ljo' nnts'aa™ ®Nmeii™ nl'ana
cwe' nc'e ticala'ng™na cantyja 'maa™
Tsotya, mei” cantyja 'na” ja. 4Saa
jnda tsjooya fi'oommei™ ndaa'yo'
cha quia na nncue'ntyjo xje"'fiee”
nncjaanjoom' n'om'yo' ii'oom na
jnda tsjoo ndaa'yo'.

Ts'iaa” na nnts'aa Espiritu Santo

"Ticatsjoo fi'oommei™ ndaa'yo'
quia na to'jndyaa ts'iaa" na
maleifi'o"ya nc'e m'aaya
fi'e"ndyo'. 3Saa je' majolcwa'a
na m'aa” nque” na jiioom ja
quii'ntaa™yo', ndo' mei"cwii 'o
tyoowaxe' noo” yuu jo. 8Saa cwe'
ee na tsjog fi'oommei™ ndaa'yo',
jo' na jee" ndya' chjoo' n'om'yo'.
7Saa fi'oom na mayuu' matsjooya
ndaa'yo', maxje" nnteijndeiitina’
'o xe" joya. Ee xe" ticjo, nque" na

nnteijnei” 'o ndo' na nfiequiaa” na
t'ma"” n'om'yo' tixocwjee'canoom
'o. Ndo' na nncjo, njiigo"ya jom
na nfioom na m'a™'yo'. 8Ee quia
na jnda tyjee'cafioom, nnts'aa” na
nlco'tiana' nquiu nn'a” na la'xma"na
jna" ndo' na cala'no”'na na c'omna
cantyja na maty'iomyana' ndo'
na nncu'xe” Ty'oots'om joona.
9M'moo™ na la'xma™ nn'a™ jna” cwe'
nc'e na tifie'cala'yu'na fi'e"ndyo.
10Ndo' m'moo” chiuu waa na
maty'iomyana' na c'omna nc'e jo na
m'aa” Tsotya ndo' taxocanty'iaatina
ja. "M'moo" chiuu na nncu'xe”
Ty'oots'om nn'a” ee na jnda
tu'xe"fie nquii na cwiluiitquiefie
tsjoomnancuewaarne.

12’Ndo' niom jndye nt'omche®
fi'oom na maca"na' na catsjogya
ndaa'yo!, saa tileicala'mg™'yo' joo
fi'oom'iiee” je'. 13Saa quia na
nncwjee'cafioom juu Espiritu na
cwiluiifie na mayuu', juu nncjaa'mg”
ndaa'yo' cha'tso fi'oom na mayuu'
ee nchii nntseinei” cantyja 'naa™
nquii, nntseinei” ticwii cwii i'oom
na mandii na matseinei® Ty'oots'om.
Ndo' m'mo” ndaa'yo' 'na” na quia
nluii. " Juu nntseit'maa™fie ja,
ee nnco'fiom cha'tso fi'oom na
fie'catseicandiiya 'o, ndo' m'mg"
joona' ndaa'yo'. 15Cha'tso na
matseixma” cwentaa' Tsotyaya
macwentaya joona'. Cwe' nc'e jo'
na tsjoo na nnco'filom juu Espiritu
cha'tso fi'oom na fie'catseicandiiya
'o ndo' m'mo” joona' ndaa'yo'.

Juu na chjoo' n'om'yo'
nntseicwaque™na' na nei"'yo'
16°Chjootindyo cwii fi'a"tya
fi'e"ndyo', ndo' jnda jo'

taxocanty'ia'yo' ja. Ndo' ndanquia
chjootindyo cwii nnty'ia'ti'yo' ja,
cwe' nc'e nncjo na m'aa” Tsotya.

17 Jnda tsoom fi'oommei™
cwantindy6 ja nn'a” na
cwila'jomndy6 fi'e"ié ts'iaa” na
mach'ee” I'uuya ndaa ntyjaaya:

—¢Chiuu neca'mo” N'oomwaa' na
matseineii” ndaaya, na chjootindyo
cwii fi'e"tyee” fi'e"ndyo, ndo' xe”
jndache” taxocanty'iaa'ya jom,
ndo' ndanquia jo' chjootindyo cwii
nnty'iannda'a jom? Ndo' na tsoom
cwe' nc'e na wja® na m'aa” Tsotyee”".

18] 'uutyaaya:

—Juu fi'oomwaa' na chjootindyo
na tsoom, ¢ljo' fie'ca'mo™na'?
Ticala'noo™a n'oom na matseineii”.

19Ndo' sei'no™ Jesis na
fie'cata'x'eendyotyaaya fi'oomwaa'
nnoom. Quia jo' matsoom ndaaya:

—¢Aa cwita'xe'yo' ndaa ntyjee'yo'
cantyja i'oommei™ na matsjoo na
chjootindyo mei" taxocanty'ia'yo' ja,
ndo' ndanquiache™ na chjootindyo
quia jo' nnty'ia'nnda'yo' ja?
20N'oom na mayuu'che” matsjooya
ndaa'yo', joo nn'a” na m'a" cantyja
'naa™ tsjoomnancue, fiequio na
neii"na nnty'iaana ljo' nntjo".

'Na" na nntjo" nnts'aana' na 'o
nntyuee'yo' na matseichjoo'na'
n'om'yo', saa juu na chjoo' n'om'yo',
xe"” jndache” nntseicwaque"na'

na nnc'oom'yo' na nei"'yo'.
21Manquiu'yo' cwii yuscu quia
manntseincuii, maquiina' juu, cwe'
ee jnda tue'ntyjo xje” na nntseincuii.
Saa quia na jnda tuiifie yu'ndaa,
cwitsuu' ts'oom na tquiina' jom,

ee m'aa” na neii"'e” na jnda tuiifie
yu'ndaa. 22Maluaa' matseijomna’
'o. Je' m'a™yo' na chjoo' n'om'yo',

saa quia na nnty'iannda'a 'o, quia
ljo'che™ nfiequiaana' na nei"'yo'.
Ndo' xje™'fiee” mei"cwii ts'a"
xocandaa nncwji' na nei™'yo'.

237Juu xuee'fiee®, taxoca®na' na
nnta'xe'ti'yo' fi'oom noo". N'oom
na mayuu'che” matsjoo ndaa'yo',
cha'tso na nta™yo' nnom Tsotyaya
cha catseit'maa®'fiena' ja, jo'
niiequiaa” na nnda'yo'. 24Hasta xje"
je'che” tyooca™na' na candu'yo' na
catseit'maa'fiena’ ja joo fi'oom na
nnta™'yo' nnoom. Saa je' cal'a'yo' na
ljo' quia jo' nnto'fioom'yo' fi'oom na
cwilaty'oondyo!, cha nfiequiaana'
na candaa'ya na nei"'yo'.

Jnda jna"ndyo fiequio na
matseixma” tsjoomnancue

25’Jnda seina® fi'oommei™
ndaa'yo' na cwe' tjafioom'. Saa
manncue'ntyjo xje" na taxocatseina”
ndaa'yo' fi'oom na cwe' wjaafioom!,
ee nntseina” ndaa'yo' i'oom na
ndyeyu cantyja 'naa™ Tsotya. 26Ndo'
juu xje™'fiee”, nnta"'yo' nnoom
fiequio xueya cha catseit'maa™'fiena’
ja. Ndo' quia ljo'che” mei®
taxoca™na' na nntseity'oondyo
nnom jom na niiequiaa” fi'oom
na cwita™yo', 27 ee manquiiti
Tsotyaya m'aa” na candya' ts'oom
'o, nc'e na jnda nquiu'yo' ja ndo'
jnda macwilayu'yo' na jnaaya
na m'aa”. 28Ja jnaa”ya na m'aa”,
tyja'canog"ya tsjoomnancuewaa.
Ndo' je' je! ma'ndiya juuna' na
manncjolcwa'a na m'aa”.

29Quia jo' ja nn'a” na
cwilajomndy¢ fi'e"fié I'uuya:

—Je' ndyeyu matsei'nei™, nchii
cwe!' fi'oom na wjaafioom'. 30 Je!
macwila'noo™a na 'u cha'tso ntyji'

mei” tica"na' na nnta'x'aatyaaya
njom'. Jo' chii cwilayuu'd na mayuu!'
na jna™ na m'aa” Ty'oots'om.

31T Jestis ndaay4, matsoom:

—Je' cwila'tiuu'yo' na cwilayu'yo'.
32Gaa manncue'ntyjo xje", ndo' je'
cwiwe'ntyjona' na nnt'oom'ndyo'.
Cwii ndo' cwiindyo' nntsa'yo' na
waa w'a'yo' ndo' n'ndye'yo' ja na
fienco. Saa tiflenco m'aa"ya, ee nquii
Tsotyaya m'aa™ié fi'e"ndyo. 33Jnda
seina"ya fi'oommei™ ndaa'yo' cha
cantyja na cwilajomndyo' i'e"ndyo
mei"cwii fiomtiuu tanc'oom. Nequii'
nawi' nntjom'yo' na m'a™'yo'
tsjoomnancue, saa c'om't'maa”'ndyo’
n'om'yo!, ee jnda jna"ndyo fiequio
juu na matseixma” tsjoomnancue.

Mateijndeii Ty'oots'om nn'a” na
cwila'jomndye fi'e” Jestis
1 Jnda na seinei” Jesus
fi'oommei", jlundaafé
cafiloom'luee. Matsoom:
—Tsotyaya, jnda tue'ntyjo na
nluii cha'tso na teijndaa' cantyja
'na”ya. Je' catseit'maa”'ndyu' ja
na cwiluiindyo Jnda', cha mati
ja nntseit'maa™'ndyo 'u. 2Ee 'u
jnda tque™ na waa na jndo na
matseixma®ya jo ndaa cha'tso nn'a®
tsjoomnancue na ticwii cwii ts'a" na
maflequiaa' 'goya na nfiequiaya na
tseixma” na ticantycwii na wando'.
3Luaa waa na nntseixma” ts'a" na
ticantycwii na wando' afimaa™'a”,
na catsei'noo™o"” na nenncu'che™
cwiluiindyu' Ty'oots'om na mayuu'
ndo' mati na ja Jests cwiluiindyo
Cristo na jiiom' ja quii'ntaa” nn'a"
tsjoomnancue.
4’Ja jnda seit'maa™ndyo 'u
quii'ntaa” nn'a” tsjoomnancue. Ndo'

majnda mamafiequiaandyo na c'ig
cwentaa nn'a”, mafiejuu ts'iaa"'hee"
na tquiaa' noo" na cats'aa. >Ndo' je'
je' 'u Tsotyaya, catseit'maa'ndyu'
ja cha'xje™ na cwiluiit'ma"ndyu' yuu
na m'aa", na juu jo' matseixma"ya
fi'e"ndyu' cwii tjooche™ na nncuaa
tsjoomnancue.

6°’Ndaa nn'a® na m'a®
tsjoomnancue na tquiaa' joona I'0o,
jnda t'moo”ya chiuu cwiluiindyu'".
Tyom'a"na cwenta', ndo' tquiaa'
na cwila'xma"na cwentaya. Joona
cwila'wena fi'oom naya 'na™
ndo' cwila'candana juuna'. 7Ndo'
macwila'no™na na cha'tso na
cwicandaa mats'aa, fienncu' tquiaa'
na matseixma”ya na ljo'. 8Ee fi'oom
na tsu' noo"ya, jnda tquia joona'
ndaana. Ndo' joona jnda to'fioomna
fi'oom'iiee”. Cwilamo"'na na
mayuu'che” jnaa”ya na m'aa™, ndo'
cwila'yu'na na 'u jiom' ja quii'ntaa®
nn'a”.

9’Maca™a naya njom' cantyja
'naa’na, nchii cantyja 'naa” nn'a”
tsjoomnancue. Ja maca™a na
cateijndei' joo na jnda tquiaa'
I'ogya, ee cwila'xma"na cwenta'.
10Cha'tsondye joona na la'xma"na
cwentaya, mati la'xma"na cwenta'.
Ndo' joona na la'xma"na cwenta',
mati la'xma"na cwentaya, ndo'
matseit'maa™fiena’ ja cantyja
'naa"na.

°Je' taxoc'ootya tsjoomnancue,
saa joo na"m'a™ cwiljoo'ndyena
juuna', ee ja jonlcwa'a na m'aa™. 'U
Tsotyaya na lju' cwiluiindyu', catsa'
cwenta na"m'a” na jnda tquiaa' 1'0o
fiequio juu najndeii na matsei'xma™
cha nnts'aana' fie'cwii nla'xma"na
cha'xje” jaa fie'cwii cwilaxmaa"ya.

12Yoche™ na tyom'aa®ya naquii'ntaa®
na"m'a" na jnda tquiaa' I'og,
tyots'aa cwenta joona fiequio
najndeii na matsei'xma"' nncu'.
Ndo' mei"cwiindyena ticatsuuiie,
macanda tsuufie juu ts'a” na
matseixma” na catsuuie, cha na
catseicandaa'fiena' fi'om' na teiljeii.

13°Saa je' na nncjolcwa'a
na m'aa™. Ndo' matseina”ya
fi'oommeii” yoche” na ndi m'aa"ya
tsjoomnancuewaaile, cha juu
na m'aa”ya na nei"ya, candaa'
nla'xma™na juuna'. 4Jnda tquiaya
fi'oom naya 'ma™ ndaana, saa
nn'a” tsjoomnancue ticuee' n'om
joona ee ticala'xma"na cantyja
'naa™ tsjoomnancue, cha'xje” ja
mei” ticatseixma"ya cantyja
'naa™na'. "®*Nchii maca™a na
cwji' joona tsjoomnancue, saa na
cwanom' joona ljo' na fie'cats'aa
tsa®jndii fi'e"ndyena. % Joona
ticalaxma"na cantyja 'naa™
tsjoomnancue cha'xje” ja mei”
ticatseixma®ya cantyja 'naa™'na'.
17Que™ joona na cwiluiindyena na
lju' n'omna nc'e fi'oom na mayuu'.
Juuna' cwiluiifiena' na mayuu'.
18Cha'xje" na jiiom' ja na jndyoo
tsjoomnancue, mati majioo"ya
joona na c'oocatjei'yuu'ndyena ndaa
nn'a” tsjoomnancue. '*Ee nc'e joona
maqua” che"nncg na lju' ts'go” jo
njom' cha mati nlque"lju'na' n'omna
nc'e fi'oom na mayuu'.

20°Ndo' nchii macanda maca™a
cantyja 'naa” joo na"m'a"'. Mati
maca™a na cateijndei' joo nn'a" na
quia nla'yu' fi'e"ndyo nc'e fi'oom
na quia nntjei'yuu'ndyena 2!cha
fie'cwii nla'xma"na, cha'xje” 'u
Tsotyaya fie'cwii cwiluiindyu'

fi'e"ndyo, ndo' ja fie'cwii
cwiluiindyo fi'e"ndyu'. Ee na ljo'
mati joona nndaa nla'xma"na na
fie'cwii cwiluiindyena fiequiondyo
jaa. Quia jo' nla'yu' nn'a®
tsjoomnancue na 'u jiom' ja. 22Juu
na tquiaa' na matseit'maa"'fiena’
ja, mati tquiaya jo' na cala'xma"na,
cha na fie'cwii cala'xma"na cha'xje"
jaa fie'cwii cwila'xmaa®ya. 23Ja
m'aa"ya fi'e"ndye joona, ndo' 'u
m'aa™ fi'e’ndyo ja cha nnts'aana' na
fie'cwii cwila'xma"na. Ndo' na ljo'
nla'no™ nn'a" na 'u jiom' ja, ndo'
na candya' ts'om' joona cha'xje” na
candya' ts'om' ja.

24U Tsotyaya m'aa™ na candya'
ts'om' ja cwii tjooche™ na tque™
tsjoomnancue. L'ue ts'go" na
na"m'a™ na jnda tquiaa' 'ooya,
c'omna yuu na m'aa"ya fi'e"ndyu".
Ee quia ljo'che” nndaa juu na
matseit'maa”'fiena’ ja na tquiaa'
na matseixma"ya. 25Tsotyaya 'u
na cwiluiindyu' na maty'iomyana',
nn'a” na la'xma"na cantyja 'naa™
tsjoomnancue ticala'no”'na
cantyja 'na™, saa ja mawajna™a 'u
ndo' na"m'a™ cwila'no"ma na 'u
jiom' ja. 26 Jnda t'moo”ya cantyja
'na™ ndaana, ndo' m'moo"tyaya
jo' ndaana. Luaa' nnts'aa cha juu
na m'aa™ na candya' ts'om' ja,
mati nlaxma"na juuna'. Ndo' mati
nnc'og"ya fi'e"ndye joona.

'Ooii’'omna Jestis na praso
(Mt. 26:47-56; Mr. 14:43-50; Lc. 22:47-53)
1 Jnda na seinei” Jests
f'oommei™ nnom
Ty'oots'om, mana jluee™e” jo' jo'

fi'e"ndy0 ja na cwilajomndyd fi'e"fié.

Tei'ty'igo'a tsjo' Cedrén. Squiaaya

cwii joo yuu waa cwli ntjom,

jo' jo' santyjooya na tjaque™'e”.
2Ndo' Judas, juu x'iaaya na tquiaa
cwenta jom, mati mantyjii jo' jo',
ee majndye ndii' fiesaaya jo' jo'
fi'e™ Jests. 3Quia jo' Judas'fiee?,
to'floom cwii tmaa™ sondaro fi'e"
nt'om nn'a” na cwindye'ntjom ndaa
ntyee na cwiluiitquiendye, ndo'
mafi'ee” nt'om nn'a” tmaa™ fariseos.
Tjachom na"'fiee” jo' jo'. Ty'echona
lioochom ndo' chom nlca ii'e” I'o
ts'iaa® ntia'. 4Ndo' Jests, nc'e na
mantyjee” cha'tso na mawaa xje"
na nntjoom, tjacatjomfié na"'fee”.
Tax'ee"™ ndaana, matsoom:

—{'Nee” juu cwil'ue'yo'?

5T'oona, jluena:

—Cwil'uaayéa Jests na jna”
Nazaret.

Matsoom:

—Maja luaa jo'.

Ndo' mati Judas na tquiaa cwenta
jom, mafi'e” iequio na™fiee ¢Ndo'
quia tso Jesus: “Maja luaa jo'”,
seilcwe'ntya'na' joona hasta xje"
nomtyuaache” tquiaandyena. 7Quia
jo' tax'eefiennda' Jests ndaana:

—{'Nee” juu cwil'ue'yo'?

Ndo' joona t'ognnda'na nnoom:

—Jests tsa" na jna” Nazaret.

8T'g Jesis ndaana:

—Jnda tsjooya, maja luaa jo'. Jo'
chii xe" ja cwil'ue'yo!, ca'ndye'yo'
na"m'a" na nnc'oona.

9Luaa' tuii cha catseicandaa'fiena
fi'oom na tsoom quia seineii”
nnom Tsotyee”. Tsoom: “Nn'a" na
jnda tquiaa' 'ooya, mei"cwiindye
joona titseicatsuuya.” 19Quia
jo' Simén Pedro tjei'fioomiié xjo
na maleifi'oom. Seiquiee'né ts'a”
na jndyu Malco. Tyjee" tsua'qui

tsa"'fiee" ntyjaya. Juu tsa"'nee"
mosoo' tyee na cwiluiitquiefie.
"Matso Jestis nnom Pedro:

—Cwija'ndyu'nnda’' xjo' quii'
tja"waa'na'. ¢Aa matseitiuu' na
ticaty'iomyana' na catjo"ya nawi'
t'ma” na seijndaa'ie Tsotyaya na
nntjo"?

Ty'efi'omna Jesiis na m'aa” tyee na
cwiluiitquiefie
(Mt. 26:57-58; Mr. 14:53-54; Lc. 22:54)

12Quia jo' sondaro'fiee" fiequio
capeita” na cwiluiitquiefie ndaana
fiequio na™'fiee” na cwindye'ntjom
ndaa ntyee na cwiluiitquiendye ndaa
nn'a” judios, t'uena Jesds, jla'tye"na
jom. ¥Ty'efi'omjndyeena jom na
m'aa” Anés, xee™ tyee na jndyu
Caifés na cwiluiitquiefie chu'fiee™.
14Majuu Caifés'fiee™ jnda seijnoo™o”
n'om nc'iaa™a” nn'a” judios'fiee” na
yatiche” na cwii ts'a” cue' cwentaa
cha'tsondye joona.

Macwji'fie Pedro cantyja 'naa™ Jests
(Mt. 26:69-70; Mr. 14:66-68; Lc. 22:55-57)
15Wendy® ja, nquii Simén Pedro
fi'e” ja Juan saantyjooya nanque™
na™fiee”. Juu tyee na cwiluiitquiefie
mawajna™a” ja. Macwe' jo' tjoquia'a
tach'e” waa' tyee'fiee” xje" na
ty'efi'omna Jests jo' jo'. 16Saa Pedro
tjawintyjee™'e" 'ndyoots'a tatiom.
Jo' chii ja na mawajnaa™ tyee na
cwiluiitquiefie, jluii'a ch'e", seina”
nnom yuscu na mach'ee cwenta
'ndyoots'a'fiee”. Ndo' juu tquiaa fi'oom'
na jndyoquiee' Pedro tach'e” w'aa.
17Ndo' tax'ee yuscu'fiee” nnom Pedro:
—¢Aa nchii 'u cwii joona na
matseijomile i'oom na mafequiaa
tsa"m'aa™'?

T'o Pedro matsoom:

—Nchii jo' ja.

18Ndo' nn'a™ na cwindye'ntjom
w'aa'fiee”, fiequio nt'omche” nn'a®
na cwil'a cwenta wats'om, jnda
jla'cw'aana fioom. Meintyjee'na na
cwila'windyena, ee jee” tei”. Ndo'
mati meintyjee' Pedro quii'ntaa™na,
matseiwifié fi'e"ndyena.

Mawax'ee tyee na cwiluiitquiefie
fi'oom nnom Jests

(Mt. 26:59-66; Mr. 14:55-64; Lc. 22:66-71)

19Ndo' nquii tyee na
cwiluiitquiefie ndaa ntyee, tax'eefie
nnom Jesus 'fiee” ja nn'a” na
cwilajomndy¢ fi'e"fié ts'iaa” na
mach'ee”, ndo' mati chiuu waa
n'oom na tyofnequiaa®™ 20T'g Jestis
matsoom:

—Nequii'che” fiequio na jndoo
nn'a” tyotseina”ya. Ndo' na
tyo'moo"ya ndaa nn'a” judios naquii'
lan'om 'naa"na fiequio wats'om
t'ma” yuu na cwitjomndyena.
Mei"cwii fi'oom tyootseina” na
cwe!' fie'we ndyee ts'a” ndii. 2'Na
mawaxe' noo", {chiuu na ticwaxe'
ndaa nn'a” na jnda fiejndyena
fi'oom na mafiequiaya ljo' fietsjog?
Na"'fiee” nquiujndaa'ndyena fi'oom
na fiet'moo”.

22Ndo' quia na jnda tso Jesis
n'oomwaa', cwii na™'fiee” na cwil'a
cwenta wats'om na tyom'a” jo' jo'
tquiaa tsa™'fiee” nda' watmei” jom.
Tso tsa™'fiee” nnoom:

—¢Aa laa'ti' maw'o' 'ndyoo nquii
ts'a” na cwiluiitquiefie ndaa ntyee
cwentaaya?

23T19 Jestis, matsoom:

—Xe" tia N'oom na matsjoo,

cwji'yuu'ndyu' cantyja 'maa™



Juan 18

n'omtia'fiee”, saa xe" i'oom na
maty'iomyana' matseina®, tis'a na
macwija' ja.

24Quia jo' seicwanom Ands Jestis
na ndi chu'tye"ié I'o Caifés, tyee na
cwiluiitquiefie ndaa nn'a" judios.

Macwji'fiennda' Pedro cantyja 'naa™
Jestis
(Mt. 26:71-75; Mr. 14:69-72; Lc. 22:58-62)

25Yoche™ na meintyjee' Pedro
'ndyoo chom na matseiwifié,
ta'x'eena nnoom:

—Ndo' 'u je', ¢aa nchii macwii
nquiee na"'fiee” na cwilajomndyo'
fi'e"ié?

Saa jom tjei'fié, tsoom:

—Nchii jo' ja.

26Ndo' jo' jo' m'aa™ cwii ts'a™
na mach'ee ts'iaa” 'naa™ tyee na
cwiluiitquiefie ndaa ntyee. Juu
tsa"'nee” mann'aa™a” ts'a" na tyjee
Pedro tsua'qui. Matso tsa"'fiee”
nnom Pedro:

—¢Aa nchii nty'iaya 'u na fi'e™
fi'e"ié yuu waa ntjom?

27Gaa Pedro tjei'fiennaa™a”. Ndo'
mafloom' seixuaa caxtijndyo.

Nn'a" judios tioona cwenta Jestis 1'o
Pilato

(Mt. 27:1-2, 11-14; Mr. 15:1-5; Lc. 23:1-5)

28Quia jo' ty'efi'om nn'a” judios
Jests, jna"na waa' Caifés, tquiena
w'aa yuu na mac'e” gobiernom.
Ndo' ndicwa" cwitsjoom xje"'fiee".
Saa tic'ooquie' nn'a" judios naquii'
wats'iaa” 'naa™ gobiernom cha
tints'aana' na tilju' laxma’na, ee xe"
na ljo' tixonquiaana' na wanaa” na
nla'jomndyena xuee na cwitquiina
catsma” chjoo. 2°Jo' chii jlui' Pilato

quii' w'aa'fiee” tjatseineii” ndaa
nn'a”. Tsoom:

—¢Ljo' n'oom cwique™yo' nacjoo'
tsa"s'am'aa”?

30 Joona t'oona nnoom:

—Xe" nchii ts'a” na tia ts'a"fie jom,
xonquioofi'go"ya jom na m'aa™.

31Ndo' tso Pilato ndaa judios'iiee™

—Ncjo'yo' catsaafi'om'yo' jom.
Catu'xe™yo' jom cantyja 'naa™ ljeii
'na™'yo' na waa.

T'00 na"'fiee” nnoom:
—Tjaa'na” najndaaya na nlacuaa'a
ts'a”.

32]yaa' tuii cha catseicandaa'fiena’
f'oom na seinei” Jests na t'moo”
cwaa” cwii nnom na nntseicuee'na’
jom. 33Ndo' tjaquiee'nnda’ Pilato
quii' wats'iaa” 'naa™a". Tax'eefié
nnom Jesus:

—¢Aa 'u cwiluiindyu' Rey
cwentaa nn'a” judios?

34T1o Jestis, matsoom nnom:

—¢Aa luaa' matsu' ee na
matsei'no™ che™nncu'? Oo, {aa m'a"
nt'omche” nn'a” na cwilue na ljo'
cantyja 'na"ya njom'?

35T Pilato, matsoom:

—Ja nchii ts'a” judio ja. Manquiee
nn'a” ndyua' fiequio nn'a" na
cwiluiitquiendye ndaa ntyee
'na"'yo!, joona tquiana cwenta 'u
I'ogya. ¢Ljo' sa'?

36T1o Jestis nnoom:

—Juu na cwiluiindyo na
catsa'ntjo"ya, nchii cantyja
'naa™ tsjoomnancuewaaiie na
matseixma"na'. Ee xe” cwiluiifiena'
na ljo', quia jo' nn'a" na
cwila'jomndye fi'e"ndyo nl'ana
tia' cha na tifiequiaa ts'a® cwenta
ja luee nn'a”ya nn'a” judios, saa

nchii cantyja 'naa™ tsjoomnancue
tseixma"ya na catsa'ntjo".
37Ndo' tax'ee Pilato nnoom:
—Quia jo', ¢Aa cwiluiindyu' rey?
T'o Jestis, matsoom nnom:
—Maxje" jo' cwiluiindyo. Macwe' jo'
na tuiindyo na jndyoo tsjoomnancue,
cha cwji'yuu'ndyo fi'oom na mayuu'.
Ticwii cwii ts'a” na matseijomie
fi'oom na mayuu'fiee”, tsa"'fiee”
mandii fi'oom na mafiequiaya.
38Tax'eefie Pilato nnom Jesus:
—¢Ljo' jo' na cwiluiifiena' na
mayuu'?

Teijndaa'tye” na cue' Jestis

(Mt. 27:15-31; Mr. 15:6-20; Lc. 23:13-25)

Ndo' jnda na tso Pilato na luaa',
jlui'nnaa™a” jo ndaa nn'a" judios.
Tsoom ndaana:

—Tjaa jna” tseixma” tsa"m'aa™. 39Saa
mawaa costumbre quii'ntaa™yo' na
catseicandyaandyo cwii praso na
nntigo juu luee'yo' xuee na cwitquie'yo'
catsma” chjoo. Quia jo' (aa l'ue
n'om'yo' na nntseicandyaandyo juu rey
na matseixma" na catsa'ntjom 'o?

40Ndo' jla'xuaana, jluena:

—Nchii tsa"m'aa™.
Catseicandyaandyu' Barrabés.

Luaa' i'oom ta” na™'fiee”. Ndo' juu
Barrabdas'fiee”, tsa"canch'ue jo'.
19 Quia jo' sa'ntjom Pilato na

catjaa' sondaro Jesis. 2Ndo'
sondaro'fiee” 1'ana tsei nioom, jnda
chii tioomna juuna' xque" Jesus,
ndo' jla'cweena jom cwii liaatco
colo catsioo'. *Ndo!' ty'entyjaa'
nt'om sondaro'fiee” jom. Cwe'
tyoncona, jluena:

—Caluit'ma™ndyu' 'u Rey na
cwiluiindyu' na catsa'ntjom' nn'a”
judios.

Ndo' tyotmeii*'na nda' watmei”
nnoom.

4Jnda jo' jlui'nnda’' Pilato jo
ndaana. Matsoom:

—Canty'ia'yo', macwijii'a jom
jo ndaa'yo' cha que™yo' cwenta
mei”cwii jna® ticatseixmaa”.

5Xje™'fiee” jlui' Jests jo ndaana
na fijom tsei nioom xquee”, ndo'
cwe” liaatco colo catsioo'. Tso Pilato
ndaana:

—Luaafie tsa"s'am'aa".

6Ndo' ntyee na cwiluiitquiendye
fiequio nn'a” na cwil'a cwenta
wats'om, quia nty'iaana Jesus,
jla'xuaana:

—Caty'iom' jom ts'oom'naa".
Caty'iom' jom ts'oom'naa”.

T'o Pilato ndaana, matsoom:
—Ncjo'yo' cato'fioom'yo' jom ndo'
caty'iom'yo' jom ts'oom'naa” ee jnda
ljeiya na mei"cwii jna” ticatseixmaa”.
"T'gonnda' nn'a" judios nnoom,

jluena:

—Mawaa ljeii na cwileifi'o"ya,
ndo' cantyja 'naa™ juuna'
matsa'ntjomna' na cuee"'e” ee na
tsoom na Jnda Ty'gots'om cwiluiifié.

8Jnda na jndii Pilato fi'oommei™,
seicaty'uetina' jom. °Ndo'
tjaquiee'nnaa™a"” wats'iaa" 'naa"'a".
Tax'eefié 'ndyoo Jests:

—¢'U yuu jna™yu'?

Saa Jestis mei"cwii fi'oom tic'oo".
10Jo! chii matso Pilato nnoom:

—¢Chiuu na tic'o' 'ndyo? Ja waa
na jndo na nntseicandyaandyo 'u,
0o na nnty'io"ya 'u ts'oom'naa”.

M Tio Jestis, matsoom:

—Xe" nchii Ty'gots'om tquiaa na
jndu' tjaa mei"cwii na nndaa nntsa'
fi'e"ndyo. Macwe' jo' juu ts'a” na tio
ja 1'o' mat'ma”ti jnaa™ mawaa.

12Quia na jndii Pilato fi'oomwaa',
seijnei” na nntseicandyaafié Jesus.
Saa nn'a” na cwiluiitquiendye ndaa
nn'a” judios jla'xuaana:

—Xe" nntseicandyaandyu'
tsa"m'aa”, tifie'catseix'iaa'ndyu'
fiequio César, tsa"ma”ts'iaa” t'ma”,
ee mei"cwi'fiee"che” ts'a” na
fie'caluiifie rey cha'na tsa"m'aa",
mawjaa nacjoo' César.

3Ndo' jnda na jndii Pilato
fi'oommei", tjeii"'e" Jests jo
ndaana. Tjacjom ntio 'naa™a”
cwii joo na jndyu Nataa Ljo' yuu
quicu'xee” Ai'oom. Nequio fi'oom
na cwila'nei” nn'a” judios jndyuna'
Gabata. " Ndo' juu xuee'fiee®, xuee
na cwilajndaa'ndyg jaa nn'a” judios
na nntquiaaya catsma” chjoo. Tuii
na luaa' cha'na quiajmei™. Quia jo'
matso Pilato ndaa nn'a" judios'fiee™

—Canty'ia'yo!, luaafie rey na
tseixma” na nntsa'ntjom 'o.

15Saa na™fiee” jla'xuaana:

—Catseicue' jom. Catseicue' jom.

Caty'iom' jom ts'oom'naa”.
Matso Pilato ndaana:

—Nquii rey na nntsa'ntjom 'o, éaa

maxje" caty'io”ya jom ts'oom'naa"?
Ntyee na cwiluiitquiendye t'oona,
jluena:

—Ja tjaa'na” cwiiche” rey na
catsa'ntjom ja, macanda nquii César.

16Quia jo'che™ tquiaa Pilato Jesis
ndaa na"'fiee” na caty'ioomna jom
ts'oom'naa”. Ndo' mana ty'efi'omna
jom.

Ty'ioom sondaro Jestis ts'oom'naa”

(Mt. 27:32-44; Mr. 15:21-32; Lc. 23:26-43)

17Quia jo' tjachuu Jests
ts'oom'naa" cwentaa™a" cwii joo na
jndyuna' Tsei'xque" Ts'oo. Nequio

fi'oom na cwila'mei” nn'a” judios
jndyuna' Gélgota. 18Ndo' jo' jo'
ty'ioomna jom ts'oom'naa”. Ndo'
mati ty'ioomna cwiiche” we ts'a”
noom'naa”. Cwii cwii ts'a” ioom
ts'oom'naa” na cwii ntyjaa™a”, ndo'
m'aa™iié xcwe. 1¥Ndo' sa'ntjom
Pilato na teiljeii cwii fi'oom na
ty'iom sondaro xque” ts'oom'naa”.
N'oom'fiee” matsona': “Luaa
Jesus, ts'a” Nazaret na cwiluiifie
rey na matsa'ntjom nn'a” judios.”
20 Jndye nn'a™ judios jla'naa™na
ljeiiwaa!, ee yuu na ty'ioomna
Jesus ts'oom'naa” manndyoo' nnom
tsjoom. Juu fi'oom'fiee” teiljeiina’
fiequio fi'oom na cwila'nei” nn'a”
judios, nn'a” romanos, ndo' nn'a"
griegos. 21Quia jo' jlamei® ntyee
na cwiluiitquiendye cwentaa nn'a”
judios nnom Pilato. Jluena:
—Tintseiljei' na tsa"m'aa™
cwiluiifié rey na nntsa'ntjoom
ja. Luaa catseiljei": “Tsa"m'aa™
matsoom: Ja cwiluiindyo Rey na
catsa'ntjo"ya nn'a” judios.”

22T19 Pilato ndaana, matsoom:

—Cantyja na jnda seiljeiya,
mantyjati jo'ndyo.

23 Jnda na ty'ioom sondaro Jests
ts'oom'naa”, quia jo' iequieendye
joona to'fioomna cwii cwii lia™a".
Mati to'fioomna liaatco 'maa™a”
na tuiina' na tjaa yuu fijoom'na'.
24 Jluena ndaa nc'iaana:

—Ticajndii'ndyo juuna', x'iaa
nncjaaya na nnty'iaaya 'fiee” cwii
jaa nncwantjom juuna'.

Luaa' I'ana cha catseicandaa'fiena’
fi'oom' Ty'oots'om na teiyo teiljeii
nacjoo' libro Salmos. Matsona':
“Tquiana cwii cwii liaya ndaa nc'iaana,
ndo' ty'ena x'iaa na ta'ntjomna liaya.”

Nc'e na luaa' matso ljeii'fiee, jo' chii
I'a sondaro na ljo'.

25Ndo' macafioom' ts'oom'naa™ na
floom Jesuds meintyjee' tsofiee”. Mati
jo' jo' m'aa” Maria tyjee tsofiee”, scuu'
Cleofas, fiequio Maria Magdalena.
26 Jnda na nty'iaa' Jesis na jo' jo'
meintyjee' tsofiee” na cafiom ja na
jee" candya' ts'oom, tsoom nnom:

—'U na", tsa"m'aa™ nntseixmaa”
ti'jnda".

27 Jnda jo' matso Jests noo™

—Luaafie tso'ndyo'.

Ndo' majuu xje™'fiee” to'fio"ya
tsofiee”. Teix'aya juu cha'cwijom
cwii ts'a” w'aya.

Na tue' Jests

(Mt. 27:45-56; Mr. 15:33-41; Lc. 23:44-49)

28 Jnda tuii na luaa', ntyjii
Jests na jnda jndaa' cha'tso
cantyja 'naa™a". Jo' chii cha na
nntseicandaa'nena’' cha'tso in'oom'
Ty'oots'om na teiljeii, matsoom:

—Ne'c'ua ndaa.

29Ndo' jo' jo' waa cwii xuaa na
cwicafjjom winom na ta. Quia jo'
nchjeendye sondaro'fiee” cwii 'na
na ya maw'ana' winom'iee". Chii
tioona juuna' nnom cwii ts'oom
hisopo, jnda chii ty'ioomna juuna'
'ndyoo Jesis. 3°Ndo' jnda na
tjawe'na' 'iom, matsoom:

—Jnda seicandaa'nena' cha'tso
cantyja 'ma"ya. Jnda chii
seintyjanquioofié xquee”.

Tioom cantyja na wanoom'm I'o
Ty'oots'om.

Seicjooiie cwii sondaro
tsei'ntsquiee' Jests
31Xuee na cwila'tye™ nn'a" judios
Xuee pascua quia ty'ioomna Jesus

Juan 19

ts'oom'naa". Nn'a" na m'a" n'iaa"
quii'ntaa” nn'a" judios, tical'ue
n'omna na nfiom ndyee na"'fiee”
noom'naa” xuee na cwita'jndyeena.
Ee juu xuee'nee” jee" t'ma" xuee
tseixma"na' quia cwila'cuee'na
catsma” chjoo. Jo' chii ty'ecatana
nnom Pilato na catsa'ntjoom na
catom ndei'nc'ee' na"'fiee” cha
catseityuaa'na' na nncwjena, ndo'
cha tyuaa' nntaa'ndyena na"'fiee”
noom'naa®. 32Jo' chii sondaro'fiee”
ty'ecatomna ndei'nc'ee ts'a"
najndyee, ndo' majo'ti 'ana
cwiiche” tsa"'fiee” na ty'ioomna jom
ts'oom'naa” cwiiche” ntyjaa' Jests.
33Saa quia na ty'entyjaa'na Jests,
jliuna na jnda tuee™e". Taticatomna
ndei'nc'ee”.

34Saa meii” na ljo' cwii
sondaro'fiee” tjaa'fie lantsa
tsei'ntsquee™'e”. Mafioom' jlui' niom'
fequio ndaa. 35Ja nty'ia na ljo' tuii,
ndo' macwji'yuu'ndyo. Calamo™'yo'
na mayu'a fi'oom matseina” cha
mati nndaa nla'yu'yo'. 36Ee nmeii™
tuii cha na catseicandaa'nena'
f'oom' Ty'oots'om na teiyo
teiljeiina' nacjoo' libro Salmos.
Matso